
ᐋᖅᑭᒋᐊᕈᑎᑦ: 

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ ᒪᓕᒐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒥᒃ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᒍᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᖅᑎᒃᑯᓐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

 

ᑭᐊᕆᓐ ᓄᑕᕋᖅ 

(ᑐᓄᓂᖅ) 

 

ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

  

ᐊᖓᔪᖅᑳᖅ ᔪᐊᓇ ᖁᐊᓴ 

(ᐊᒡᒍ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᓄᑐᖃᓕᕆᓂᕐᒥᒃ 

 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᒫᑦᓯ 18, 2022 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᑭᐊᕋᓐ 

ᓄᑕᕋᖅ, ᑖᓂᐅ ᖃᕝᕕᒃ, ᐊᖓᔪᖅᑳᖅ ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, ᔫ ᓴᕕᑲᑖᖅ, 

ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 10:00-ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᑐᒃᓯᐊᕐᓂᒃᑯᑦ ᐊᒻᒪᐃᔪᓐᓇᖅᐲᑦ, ᒥᔅ ᕿᓕᖅᑎ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐃᓄᐃᑦ ᑕᑯᓐᓈᖅᑐᐃᑦ ᓈᓚᒃᑐᐃᓪᓗ ᑕᑯᓐᓈᑐᐃᑦ ᑏᕖᒃᑯᑦ, ᑐᙵᓱᒋᔅᓯ. ᑲᑎᒪᔨᐅᖃᑎᒃᑲᓗ 

ᑕᒫᓂ ᓄᓇᖅᑲᑎᖏᓐᓂᒃ ᖃᓄᐃᙱᑦᑎᐊᖅᑎᑦᑎᒐᓱᑉᐸᖅᒪᑕ ᖃᐅᑕᒫᑦ. ᖁᔭᓐᓇᒦᒃ.  

 

(ᑐᓵᔨᑎᒍᑦ) ᐅᓪᓗᒥ ᐅᓪᓗᕈᓗᑐᐃᓐᓇᐅᒻᒪᑦ, ᑕᓪᓕᒻᒥᖅ. ᓄᓇᕗᒻᒥᐅᓕᒫᑦᑎᐊᖅ ᐅᐱᒍᓱᖁᕙᒃᑲ ᑕᕝᕙᓂ ᐱᖓᓱᑦ, 

ᐱᖓᓱᑦᑕᖃᕐᖓᑦ ᑕᐱᕇᓂᒃ, ᐱᖃᑎᒌᓂᒃ, ᐊᕐᓇᐃᒡᒎᖅ ᐱᖓᓱᑦ. ᖃᐅᔨᒪᑦᑎᐊᕋᓱᓲᑦ ᐊᖑᑏᑦ ᐅᑯᐊ 

ᓴᓂᑦᑎᐊᕈᓐᓇᕋᓗᐊᕐᒪᖔᑕ.  

 

ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐃᓄᓕᕆᔨᒃᑯᑦ ᒥᓂᔅᑕᖓ, ᒥᔅ ᓇᑲᓱᒃ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 057 - 6(1): ᐱᓕᒻᒪᒃᓴᐃᓂᖅ ᐃᓄᐃᑦ ᐃᖅᑲᓇᐃᔭᖁᓪᓗᒋᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓛ ᓇᑲᓱᒃ: ᖁᔭᓐᓇᒦᒃ ᐅᖃᖅᑎ. ᐅᓪᓗᒃᑯᑦ ᑲᑎᒪᔨᐅᖃᑎᒃᑲ ᐊᒻᒪ ᓄᓇᕗᒻᒥᐅᑦ ᐃᓚᒃᑲᓗ 

ᐸᖕᓂᖅᑑᕐᒥ ᑕᑯᓐᓈᖅᑐᑦ.  

 

ᐅᖃᖅᑎᑦᑎᔨ, ᐅᓪᓗᒥ ᓇᖏᖅᓯᔪᖓ ᑐᓴᖅᑎᑦᑎᔪᒪᓪᓗᖓ ᑲᔪᓯᓂᖃᑦᑎᐊᖅᓯᒪᓂᖓᓂᒃ ᐊᑐᓕᖅᑎᑕᐅᑎᓪᓗᒍ 

ᐊᒻᒪᓗ ᓱᓕ ᑲᔪᓰᓐᓇᖅᑐᖅ ᐃᑲᔪᖅᑐᖅᑕᐅᓂᖓ. 

 

ᑖᒃᑯᓄᖓ ᑳᓐᑐᕌᒃᑕᐅᓯᒪᔪᓄᑦ ᐱᕙᓪᓕᐊᑎᑦᑎᒍᑏᑦ ᐃᓕᓐᓂᐊᕋᔅᓴᓕᕆᓂᕐᒥᒃ ᐊᑐᖅᑎᓪᓗᒋᑦ ᓄᓇᕗᒻᒥ 

ᓇᒻᒥᓂᖃᖅᑐᓂᒃ ᐃᑲᔫᑎᓕᒫᖏᓐᓂᒃ.  

 

(ᑐᓵᔨᑎᒍᑦ) ᑕᕝᕙᓂ ᒪᓕᒐᕋᓛᖏᓐᓂᒃ ᐅᖃᖅᓯᒪᒻᒪᑦ ᑳᓐᑐᕌᓕᒫᑦᑎᐊᑦ ᐊᑭᖃᕐᓂᐊᖅᑐᒋᔭᐅᔪᐃᑦ 

ᐃᖅᑲᓇᐃᔭᖅᑎᖏᓐᓄᑦ ᑮᓇᐅᔾᔭᔅᓵᖏᓐᓂᒃ $1 ᒥᓕᐊᓐᓂᒃ ᐅᕝᕙᓘᓐᓃᑦ ᐅᖓᑖᓄᑦ. 12ᓂᒃ ᑕᖅᑭᓂᓪᓘᓐᓃᑦ 

ᐊᑯᓂᐅᓂᖅᓴᖅ ᓄᓇᕗᒻᒥ ᑳᓐᑐᕌᖃᕐᓂᐊᖅᑲᑕ ᐱᓕᒻᒪᔅᓴᐃᒋᐊᓖᑦ ᐃᓄᓐᓂᒃ ᐃᖅᑲᓇᐃᔭᖅᑎᓂᒃ. 

 

ᑲᑐᔾᔨᖃᑎᒌᓐᓂᐅᔪᖅ ᑖᓐᓇ ᐃᓄᓕᕆᔨᒃᑯᓐᓄᑦ ᐊᒻᒪᑦᑕᖅ ᓄᓇᕗᒻᒥ ᓇᒻᒥᓂᖃᖅᑐᐃᑦ ᐃᑲᔫᑎᖏᑕ ᐊᓪᓚᕝᕕᖓᓂ 

ᐊᒻᒪ ᐱᕙᓪᓕᐊᔪᓕᕆᒃᑯᑦ ᐃᖏᕐᕋᔪᓕᕆᔨᒃᑯᓐᓃᑦᑐᓂ ᑖᒃᑯᐊ. ᐊᒻᒪ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐊᒻᒪᓗ 

ᓄᓇᕗᒻᒥ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ.  

 



ᐅᓪᓗᑐᐃᓐᓇᖅ, ᒫᑦᓯ 18, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2 

ᐋᒐᔅ 2021ᒥ ᐃᓗᓕᕆᔨᒃᑯᑦ ᖃᓂᔅᓴᖅᑐᑎᒃ ᐱᓕᕆᖃᑎᖃᖅᓯᒪᔪᑦ 7ᓂᒃ ᑳᓐᑐᕌᒃᑎᐅᔪᓂᒃ ᐊᒻᒪ ᐅᐊᑦᑎᓪᓗᑎᒃ 

13ᓂᒃ ᐱᓕᕆᓂᒻᒪᕆᐅᔪᓂᒃ ᐊᖏᖃᑎᒌᒍᑎᑎᒍᑦ ᓄᓇᕗᒻᒥ ᐃᑲᔪᖅᓰᓪᓗᑎᓪᓗ ᐱᕙᓪᓕᐊᑎᑕᐅᓂᖓᓂᒃ 

ᐊᑐᓕᖅᑎᑕᐅᓂᖓᓂᓪᓗ. ᐱᓕᒻᒪᔅᓴᐃᔾᔪᑎᔅᓴᖅ ᑳᓐᑐᕌᒃ ᑐᓂᔭᐅᓚᐅᖅᑎᓪᓗᒍ. 

 

ᐅᖃᖅᑎ, ᐃᓄᓕᕆᔨᒃᑯᑦ ᑐᓂᓯᖃᑦᑕᖅᑐᐃᑦ ᐊᔪᕆᖅᓯᐅᔾᔨᖃᑦᑕᖅᑐᐃᑦ ᑳᓐᑐᕌᑎᐅᔪᓂᒃ 

ᐃᓕᓐᓂᐊᑎᑦᑎᑦᑎᐊᕐᓂᐊᕋᓗᐊᕐᒪᖔᑕ ᐃᓛᒃᑯᑦ ᐱᓕᕆᔭᖏᓐᓂᒃ. ᑖᒃᑯᐊ ᐃᓄᓕᕆᔨᒃᑯᑦᑕᐅᖅ ᐃᑲᕐᕋᖏᓐᓂᒃ 

ᖃᑦᑎᐅᔭᕆᐊᖃᕐᒪᖔᑕ ᓇᓗᓇᐃᖅᓯᓯᒪᓲᑦ ᐱᓕᒻᒪᓴᕐᕕᐅᓂᐊᖅᑐᓂᑦ ᐃᖅᑲᓇᐃᔮᒧᓪᓗ ᑐᕌᖓᑦᑎᐊᕋᓗᐊᕐᒪᖔᑕ 

ᖃᐅᔨᓴᖅᑕᐅᓗᑎᒃ. ᑕᒪᐅᓇᑦᑕᐅᖅ ᐊᔪᕈᓐᓃᖅᓴᐃᒐᓱᖃᑦᑕᖅᑐᑦ ᐃᖅᑲᓇᐃᔮᒥᓗ ᖁᕝᕙᐸᓪᓕᐊᒍᑎᔅᓴᕐᓂᒃ.  

 

ᐅᖃᖅᑎ, ᐅᑯᐊ ᑲᑐᔾᔨᖃᑎᒌᓐᓂᐅᔪᑦ ᐃᑲᔪᕐᓂᖃᕐᓂᐊᖅᑐᑦ ᐱᖃᑕᐅᔪᓂᒃ, ᕼᐋᒪᓚᓂᒃ ᐊᒻᒪᓗ 

ᐃᖅᑲᓇᐃᔭᖅᑎᑦᑎᒍᓐᓇᓛᖅᑐᓂᒃ ᓇᒻᒥᓂᖃᐅᑎᓕᓐᓂ ᐃᓚᒌᓂᓪᓗ. ᖁᔭᓐᓇᒦᖅᑲᒃᑲ ᐱᓕᕆᕝᕕᓕᒫᑦᑎᐊᖏᑦ 

ᒐᕙᒪᒃᑯᑦ ᑕᒪᓐᓇ ᓴᖅᑭᕈᓐᓇᖅᑎᑕᐅᒻᒪᑦ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᔅᓴᖏᑦ, ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᒥᔅ ᓚᐃᑦᓯᑑᓐ. 

 

ᐊᖓᔪᖅᑳᑉ ᐅᖃᐅᓯᖓ 058 - 6(1): ᐊᐅᔭᒃᑯᑦ ᐃᓕᓐᓂᐊᖅᑏᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ 

ᐱᓕᕆᐊᒃᓴᖅ (ᓚᐃᑦᓯᑑᓐ) 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑕᕝᕘᓇ ᐊᐅᔭᒃᑯᑦ ᐃᓕᓐᓂᐊᖅᑏᑦ 

ᐃᖅᑲᓇᐃᔭᕐᓂᖏᓐᓄᑦ ᑮᓇᐅᔭᖅᑖᕐᕕᐅᒍᓐᓇᖅᐸᑦᑐᓂᒃ ᖁᑦᑎᓂᖅᓴᓂᒃ ᐃᓕᓐᓂᐊᖅᑐᐃᑦ ᓯᓚᑦᑐᓴᕐᕕᒻᒥᓗ 

ᐃᓕᓐᓂᐊᖅᑐᐃᑦ ᐃᖅᑲᓇᐃᔮᒥᒃ ᐃᖅᑲᓇᐃᔭᑲᐃᓐᓇᕈᓐᓇᖃᑦᑕᕐᖓᑕ ᐃᓕᓴᑎᑕᐅᓪᓗᑎᒃ ᒐᕙᒪᒃᑯᓐᓂ.  

 

ᒪᒃᑯᒃᑐᓂᒃ ᐱᕙᓪᓕᐊᑎᑦᑎᓂᕐᒥᒃ ᓴᖅᑭᔮᖅᑐᑦᑎᖃᑦᑕᖅᑐᖅ ᐊᒻᒪ ᐃᖅᑲᓇᐃᔭᐃᓐᓇᕋᓱᓐᓂᕐᒥᒃ 

ᓴᖅᑭᔮᖅᑎᑦᑎᕙᒃᑭᓪᓗᓂ ᒐᕙᒪᑦᑎᓐᓂ. 

 

ᑖᓐᓇ ᐊᐅᔭᒃᑯᑦ ᐃᑲᔫᑎᐅᖃᑦᑕᖅᑐᐃᑦ ᐃᖅᑲᓇᐃᔭᖅᑎᓄᑦ ᐃᓕᓐᓂᐊᖅᑎᓄᑦ ᓄᓇᓐᓇᕐᔪᐊᖅᑕᖃᕋᓗᐊᖅᑎᓪᓗᒍ 

ᑲᔪᓰᓐᓇᙳᓱᑦᑐᖅ ᐊᒻᒪ ᐄᐳᓪ 1, 2022ᒥ ᐱᒋᐊᓪᓚᕆᓛᕐᓗᓂ.  

 

ᐅᖃᖅᑎ, ᐊᐅᔭᖓᓂ 2021 ᓄᓇᕗᑦ ᒐᕙᒪᖓ ᐃᖅᑲᓇᐃᔮᖅᑖᖅᑎᑦᑎᔪᔪᖅ 229ᓂᒃ ᐃᓕᓐᓂᐊᖅᑎᓂᒃ 19ᓂᒃ 

ᓄᓇᓕᓐᓂ. ᑕᕝᕙᙵᑦ 192 ᓄᓇᕗᒻᒥ ᐃᓅᓪᓗᑎᒃ ᐃᓕᓐᓂᐊᖅᑏᑦ. ᐋᓐᓂᐊᖅᑕᐅᓕᓕᕆᔨᒃᑯᑦᑕᐅᖅ ᐊᒥᓲᓛᓂᒃ 

ᐃᖅᑲᓇᐃᔭᖅᑎᑦᑎᔪᒥᓃᑦ ᐃᓕᓐᓂᐊᖅᑎᓂᒃ 54ᓂᒃ ᐊᒻᒪᓗ 41 ᓄᓇᕗᒻᒥ ᐃᓅᓪᓗᑎᒃ. ᐊᕙᑎᓕᕆᔨᒃᑯᑦᑕᐅᖅ 

ᑐᖏᓕᕆᔭᖓᓃᑦᑐᒥᓃᑦ 39ᓂᒃ ᐃᓕᓐᓂᐊᖅᑎᓂᒃ ᐃᖅᑲᓇᐃᔭᖅᑎᑦᑎᓪᓗᑎᒃ ᐊᒻᒪ 38 97%ᖏᑦ ᓄᓇᕗᒻᒥ 

ᐃᓄᒥᓂᐅᓪᓗᑎᒃ.  

 

ᐅᖃᖅᑎ, ᐱᓕᕆᕕᓕᒫᑦᑎᐊᑦ ᒐᕙᒪᒃᑯᑦ ᑎᒥᖁᑎᓕᒫᑦᑎᐊᖏᑦ ᖁᔭᓇᒦᕈᒪᕙᒃᑲ ᐊᐅᔭᒃᑯᑦ 

ᐃᖅᑲᓇᐃᔭᖅᑎᑦᑐᒍᑎᓂᒃ ᐃᓕᓐᓂᐊᖅᑎᓄᑦ ᐊᑐᖃᑦᑕᕐᖓᑕ ᐊᒻᒪᑦᑕᐅᖅ ᐱᓕᒻᒪᔅᓴᐃᕈᓘᔭᖃᑦᑕᖅᑐᐊᓘᒻᒪᑕ 

ᐃᑲᔪᖅᐸᑦᑐᑎᒃ ᐃᓕᓐᓂᐊᖅᑎᖁᑎᑦᑎᓐᓂᒃ ᐃᖅᑲᓇᐃᔭᕆᐅᖅᑎᓪᓗᒋᑦ ᒐᕙᒪᑦᑎᓐᓂ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᔅᓴᖏᑦ, ᒥᓂᔅᑕᕆᔭᐅᔪᖅ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓄᑦ, 

ᒥᔅᑕ ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 059 - 6(1): ᐊᐅᓪᓚᕐᓂᐊᕐᓂᕐᒧᑦ ᐸᕐᓇᒃᐸᒌᖅᓯᒪᓂᖅ (ᔪᐊᓇᓯ) 

 



ᐅᓪᓗᑐᐃᓐᓇᖅ, ᒫᑦᓯ 18, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ ᐅᖃᖅᑎ ᐊᒻᒪ ᐅᓪᓛᒃᑯᑦ ᓄᓇᕗᒻᒥᐅᑦ, ᒪᓕᒐᓕᐅᖅᑏᑦ ᑕᓪᓕᕐᒥᐅᑎᓪᓗᒍ 

ᐅᓪᓗᖅᓯᐅᑦᓯᐊᕆᑦᓯ.  

 

ᐅᖃᖅᑎ, ᐅᓪᓗᒥ ᓇᖏᖅᐳᖓ ᐃᖅᑲᐃᑎᒋᐊᕈᒪᓪᓗᒋᑦ ᓄᓇᕗᒻᒥᐅᑦ ᐅᓪᓗᖅᑐᓯᕙᓪᓕᐊᓕᖅᑎᓪᓗᒍ ᓯᓚᕗᓪᓗ 

ᓂᓪᓚᓱᓗᐊᖅᐸᒍᓐᓃᖅᐸᓪᓕᐊᓕᕐᓗᓂ ᐸᕐᓇᒃᐸᒌᖅᓯᒪᑦᓯᐊᖃᑦᑕᖁᓪᓗᓯ ᐊᐅᓪᓚᓚᐅᙱᓐᓂᔅᓯᓐᓂ. 

 

ᐅᖃᖅᑎ, ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᓯᖅᑏᑦ ᓄᓇᕗᒻᒥ ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᑦᑎᔨᒃᑯᓪᓗ 

ᐃᑲᔪᖅᓯᖃᑦᑕᕐᒪᑕ ᐱᖏᖕᓇᖅᑐᓕᕆᔨᒃᑯᑦ ᐸᖅᓴᐃᔨᖏᓐᓂᒃ ᓲᕐᓗ ᐱᓕᒻᒪᒃᓴᖕᓂᒃᑯᑦ, ᐊᑦᑕᓇᖅᑕᐃᓕᒪᓂᕐᒧᑦ 

ᓱᓇᒃᑯᑖᓂᒡᓗ ᐊᐅᓚᑦᓯᑦᓯᐊᕈᓐᓇᕐᓂᕐᒥᒃ ᐸᖅᓴᐃᔨᐅᖃᑦᑕᕐᓂᖏᓐᓄᑦ. 

 

ᐅᖃᖅᑎ, 2021ᒥ ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᑦᑎᔨᒃᑯᑦ 202ᓂᒃ ᐸᖅᓴᖅᑕᐅᔭᕆᐊᓕᖕᓄᑦ 

ᐱᖏᖕᓇᖅᑐᓕᕆᓚᐅᖅᓯᒪᕗᑦ ᓄᓇᕗᒻᒥ. ᑲᑎᑦᑐᒋᑦ ᖃᑦᓯᐅᓂᖏᑦ ᐊᕕᑦᑐᖅᓯᒪᓂᖏᑎᒍᑦ ᐃᒪᐃᓕᖓᓚᐅᖅᑐᑦ: 82 

ᕿᑭᖅᑖᓗᖕᒥ, 76 ᑭᕙᓪᓕᕐᒥ, ᐊᒻᒪᓗ 44 ᕿᑎᕐᒥᐅᓂ ᐸᖅᓴᓚᐃᖅᓯᒪᔪᑦ. 

 

ᐅᖃᖅᑎ, ᐊᓐᓇᐅᒪᔪᓐᓇᕐᓂᐊᕋᔅᓯ ᐊᑦᑕᓇᖅᑐᒧᐊᙱᓪᓗᓯᓗ ᐊᑏᑐᖅ ᐸᕐᓇᓯᒪᑦᓯᐊᕐᓗᓯ ᓇᒃᓴᕐᓂᐊᖅᐳᓯ 

ᒫᓃᑉᐳᖔᕈᑎᒃ ᓱᓇᒃᑯᑖᓂᒃ ᓇᒃᓴᖅᑕᓯ ᐃᓚᒋᓗᓂᐅᒃ. ᑖᒃᑯᐊ ᒫᓃᑉᐳᖔᕈᑏᑦ ᐅᑐᓕᖅᑎᑕᐅᔪᓐᓇᖅᑐᑦ 

ᓄᓇᓕᔅᓯᓐᓂ ᕼᐋᒪᓚᒃᑯᑦ ᑎᑎᕋᕐᕕᐊᓂ. ᓯᓚ ᖃᓄᐃᓕᖓᓂᐊᕐᒪᖔᓪᓗ ᖃᐅᔨᒋᐊᖅᑳᖅᐸᒡᓗᓯ 

ᐊᐅᓪᓚᙱᓐᓂᔅᓯᓐᓂᒃ. 

 

ᑐᓴᖅᑎᑦᑎᕙᓪᓗᓯᓗ ᓇᒧᙵᕐᓂᐊᕐᒪᖔᔅᓯ ᖃᖓᓗ ᐅᑎᕐᓂᐊᕐᒪᖔᔅᓯ. ᐊᓐᓇᐅᒪᔾᔪᑎᒃᓴᑦ ᓱᓇᒃᑯᑖᒡᒋᖅᐸᓪᓗᓯ ᓲᕐᓗ 

ᑐᐱᖅ, ᕿᐲᑦ, ᑕᒻᒪᕇᒃᑯᑏᑦ, ᖃᖓᑦᑕᖅᑎᑕᐅᓯᒪᔪᒃᑯᑦ ᑕᒻᒪᕇᒃᑯᑦ, ᓱᐴᔫᑦ, ᑕᖁᐊᑦ, ᐊᐅᒪᒃᑲᓐᓃᑦ, 

ᑎᕆᒃᓯᐅᑕᐅᔭᕐᒥᒃ, ᐅᖅᓱᐊᓗᒃᓴᒥᒃ ᐃᓚᕈᑎᖏᓐᓂᒡᓗ ᐅᖅᓱᒥᒃ ᐊᒻᒪᓗ ᑐᓴᐅᒪᓕᕆᔾᔪᑏᑦ ᓲᕐᓗ in 

reachᖑᓂᕋᖅᑕᐅᕙᑦᑐᑦ ᐅᕝᕙᓘᓐᓃᑦ ᖃᖓᑦᑕᖅᑕᐅᓯᒪᔪᑎᒍᑦ ᐅᖄᓚᐅᑎᓂᒃ.  

 

ᐅᖃᖅᑎ, ᐊᔪᕐᓇᙱᑐᐊᕌᖓᓗ ᐊᓯᓐᓂᒃ ᐊᐅᓪᓚᖃᑎᖃᖅᐸᓪᓗᓯ ᐊᒪᓗ ᐃᓄᑐᖃᕐᓄᑦ ᑐᑭᓯᒋᐊᒃᑲᓐᓂᖅᐸᓪᓗᓯ 

ᐊᖑᓇᓱᒃᑎᒨᕐᓗᓯᓘᓐᓃᑦ ᖃᐅᔾᒪᔪᒧᑦ ᐊᐅᓪᓚᓚᐅᙱᓐᓂᔅᓯᓐᓂ ᖃᐅᔨᒋᐊᑦᑎᐊᒃᑲᓐᓂᖅᐸᒡᓗᓯᐅᒃ. 

 

ᐅᖃᖅᑎ, ᒫᓐᓇᓗ ᐱᕕᖃᕐᓂᓐᓂᑦ ᖁᔭᓕᔪᒪᕙᒃᑲ ᑕᒪᕐᒥᑦᓯᐊᑦ ᐃᑲᔪᖃᑕᐅᕙᑦᑐᑦ ᐸᖅᓴᐃᓂᕐᒥᒃ 

ᐱᖏᖕᓇᖅᑐᖅᑕᖃᓕᕌᖓᑦ ᓄᓇᕗᒻᒥ ᐃᒃᐱᒍᓱᖃᑦᑕᕐᓂᖏᓐᓄᑦ ᐊᒻᒪᓗ ᐊᑦᓱᕉᑎᖃᖅᐸᓐᓂᖏᓐᓄᑦ 

ᓄᓇᖅᑲᑎᒥᖕᓂᒃ. ᖁᔭᓐᓇᒦᒃ ᐅᖃᖅᑎᑦᓯᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᓂᔅᑕᒋᔭᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᑉ ᐅᖃᐅᓯᖓ 060 - 6(1): ᐸᐃᕆᔩᑦ ᑐᓂᔭᐅᕗᑦ ᓄᕙᒡᔪᐊᕐᓇᖅ-19-ᒧᑦ ᖁᔭᓕᔾᔪᓯᐊᕐᒥᑦ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ (ᑐᓵᔨᑎᒍᑦ) ᐅᖃᖅᑎ. ᐅᓪᓛᒃᑯᑦ ᓄᓇᕗᒻᒥᐅᑕᐃᑦ.  

 

ᐅᖃᖅᑏ, ᑖᓐᓇ ᓄᕙᓐᓇᕐᔪᐊᖅ ᓯᐊᒻᒪᔅᓯᒪᓂᖓ ᐊᔅᓱᕈᕐᓇᖅᓯᒪᒻᒪᑦ ᓄᓇᕗᒻᒥᐅᓕᒫᓄᑦ ᐱᓗᐊᖅᑐᒥᒃ 

ᐸᐃᕆᕕᓕᕆᔨᓄᑦ ᐃᖅᑲᓇᐃᔭᖅᑎᖏᓐᓄᓪᓗ. ᑕᒪᒃᑯᐊ ᐸᐃᕆᔩᑦ ᐊᒻᒪ ᐱᓯᒪᑦᑎᔩᑦ ᓱᕈᓯᕐᓂᒃ 

ᒪᑐᐃᖓᐃᓐᓇᖃᑦᑕᖁᔭᐅᓯᒪᒻᒪᑕ ᐊᓯᖏᑦ ᐃᖅᑲᓇᐃᔭᕐᕖᑦ ᒪᑐᓯᒪᒐᓗᐊᖅᑎᓪᓗᒋᑦ. 

 

ᒫᓐᓇᕋᑖᖑᓚᐅᖅᑐᖅ ᑮᒃᓯᒪᖁᔭᐅᑎᓪᓗᒋᑦ ᐊᓯᖏᑦ ᐊᖏᕐᕋᒥ ᐃᖅᑲᓇᐃᔭᖁᔭᐅᑎᓪᓗᒋᑦ ᐸᐃᕆᕖᑦ 

ᒪᑐᐃᓕᖅᑭᖁᔭᐅᔪᔪᐃᑦ ᕿᑐᕐᖓᖃᕐᕕᐅᔪᐃᑦ ᐃᖅᑲᓇᐃᔭᕆᐊᖃᓪᓚᕆᑦᑐᓄᑦ. ᐃᓕᓴᖅᓯᒐᑦᑕᐃᓛᒃ ᐱᓕᕆᕝᕕᕗᑦ 

ᐊᓚᖏᑦ ᒪᑐᐃᕈᒪᓯᒪᖏᒻᒪᑕ ᑭᓯᐊᓂᓕ ᑕᐃᒃᑯᐊ ᒪᑐᐃᒃᑲᓐᓂᕈᓐᓇᔪᔪᐃᑦ ᐃᖅᑲᓇᐃᔭᕆᐊᖃᓪᓚᕆᑦᑐᐃᑦ 

ᕿᑐᕐᖓᖏᓐᓂᒃ ᐱᓯᒪᑦᑎᒍᓐᓇᓂᐊᕐᖓᑕ. ᖁᔭᓐᓇᒦᓪᓚᕆᒍᒪᕙᕗᑦ.  

 



ᐅᓪᓗᑐᐃᓐᓇᖅ, ᒫᑦᓯ 18, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓛᒃᑯᑦ ᐸᐃᕆᕕᒃ ᒪᑐᐃᓕᖅᑭᒍᓐᓇᔪᔪᖅ ᐸᐃᕆᑦᑎᖃᑦᑕᕈᓐᓇᓂᐊᖅᑐᑎᒃ ᕿᑐᕐᖓᖏᓐᓂᒃ 

ᐃᖅᑲᓇᐃᔭᕆᐊᖃᓪᓚᕆᑦᑐᐃᑦ ᒫᓐᓇᕋᑖᖑᔪᔪᖅ ᑮᒃᓯᒪᑎᓪᓗᒋᑦ. ᐊᑕᐅᓯᐊᕐᓗᒋᑦ ᖁᔭᓐᓇᒦᕈᑎᑖᑦᑎᑕᐅᓛᖅᑐᑦ 

$5,000ᓂᒃ ᐃᓕᓐᓂᐊᖅᑐᓕᕆᔨᒃᑯᓐᓂᒃ ᐊᒻᒪᓗ ᐃᖅᑲᓇᐃᔭᖅᑏᑦ ᐃᓛᒃᑯᑦ ᑮᒃᓯᒪᓇᖅᑎᓪᓗᒍ ᐃᖅᑲᓇᐃᔭᔪᔪᐃᑦ 

ᐊᑕᐅᓯᐊᕐᓗᑎᒃ ᖁᔭᓐᓇᒦᕈᑎᑖᓛᕐᒥᔪᐃᑦ $1,000ᓂᒃ. 

 

>>ᐸᑦᑕᑐᖅᑐᑦ 

  

ᖁᔭᓐᓇᒦᓪᓚᕈᒪᒻᒥᔭᒃᑲᑦᑕᐅᖅ ᐸᐃᕆᕕᓕᒫᑦᑎᐊᑦ ᐃᖅᑲᓇᐃᔭᖅᑎᖏᓪᓗ ᐃᑲᔪᖁᔭᐅᒻᒪᑕ ᐊᖏᕈᓐᓇᔪᒻᒪᑕ 

ᐃᖅᑲᓇᐃᔭᕋᓱᓐᓂᖅ ᐸᐃᕆᕕᓐᓂ ᐊᔅᓱᕈᕆᐊᖃᖅᑎᑦᑎᓚᐅᕐᖓᑦ ᐃᓛᒃ ᑕᒪᓐᓇ. ᐸᐃᕆᕖᑦ ᐃᖅᑲᓇᐃᔭᖅᑎᖏᓪᓗ 

ᐱᓕᕆᔪᕐᔪᐊᕌᓘᖃᑦᑕᕐᖓᑕ ᐃᑲᔪᖅᓰᖃᑦᑕᖅᑐᑎᒃ ᐃᖅᑲᓇᐃᔭᕆᐊᖃᓪᓚᕆᑦᑐᓂᒃ. 

 

ᒫᓐᓇ ᖁᔭᓐᓇᒦᓚᐅᕐᓚᕗᑦ ᐊᖏᖅᓯᒪᓂᖃᑦᑎᐊᕐᖓᑕ ᓱᕈᓯᕐᓂᒃ ᐃᑲᔪᖅᑎᐅᓂᐊᕐᓗᑎᒃ ᐃᑲᔪᖃᑦᑕᕈᒪᓯᒪᓪᓗᑎᓪᓗ 

ᐃᖅᑲᓇᐃᔭᕆᐊᖃᓪᓚᕆᑦᑐᓂᒃ. ᖁᔭᓐᓇᒦᒃ ᐅᖃᖅᑎ. 

 

ᐃᓚᖓ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 061 - 6(1): ᑲᓇᑕᐅᑉ ᐅᐊᖕᓇᖓᓂᑦ-ᑲᓇᖕᓇᕐᒥᑦ ᑐᒃᑐᖁᑎᖏᑦ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᖃᖅᑎᑦᑎᔨ, ᐅᓪᓗᒥ ᓇᖏᖅᓯᕗᖓ 

ᑐᓴᖅᑎᑦᑎᓇᓱᒃᓱᖓ ᑖᒃᑯᐊ ᖃᓄᐃᑉᐸᓪᓕᐊᓕᕐᒪᑕᑭᐊᖅ ᑲᓇᑕᐅᑉ ᐅᐊᖕᓇᖓᓂ ᑲᓇᖕᓇᖓᓂᓪᓗ ᑐᒃᑐᖁᑎᖏᑦ.  

 

ᑖᒃᑯᐊ ᐊᖅᑭᐊᒥ ᐊᒻᒪᓗ ᐅᒃᑯᓯᒃᓴᓕᐅᒃ ᐊᒻᒪᓗ ᖃᓪᓗᓈᑎᑐᑦ Lorillard ᑐᒃᑐᖁᑎᖏᑦ ᐊᒃᓱᐊᓗᒃ 

ᐱᒻᒪᕆᐅᒋᔭᐅᖏᓐᓇᕐᒪᑕ ᓄᓇᕗᒻᒥᐅᑕᓄᑦ ᑭᓯᐊᓂ ᖃᓄᐃᓕᖓᖕᒪᑕᑭᐊᖅ ᖃᐅᔨᓴᖅᑕᐅᑦᑎᐊᖅᓯᒪᓐᓂᙱᒻᒪᑕ 

ᐊᒻᒪᓗ ᒫᓐᓇ ᑖᒃᑯᐊ ᖃᓄᑎᒋ ᖃᑦᓯᐅᓚᐅᕐᓂᖏᓐᓂᒃ ᑐᑭᓯᐅᒪᙱᒃᑲᓗᐊᕋᑦᑕ ᒫᓐᓇᐅᔪᖅ. 

 

ᐅᖃᖅᑎᑦᑎᔨ, ᑕᐃᒪᓐᓇᐃᒃᑲᓗᐊᖅᑎᓪᓗᒍ ᐊᒻᒪᓗ ᐱᔭᕐᓂᙱᑦᑐᓂᒃ ᓴᖅᑭᑕᐅᑲᑕᓚᐅᕋᓗᐊᖅᓱᓂ ᑖᓐᓇ 

ᓄᕙᖕᓇᕐᔪᐊᖅ ᐱᑎᓪᓗᒍ ᑖᒃᑯᐊ ᖃᐅᔨᓴᖅᑎᕗᑦ ᐊᒻᒪᓗ 22 ᐆᒪᔪᕐᓂᐊᖅᑎᒃᑯᓐᓂᒃ ᓂᕈᐊᖅᑕᐅᓯᒪᔪᐃᑦ 

ᖃᐅᔨᓴᖅᑎᖏᑦ ᐱᓕᕆᑦᑎᐊᓚᐅᕐᒪᑕ ᓈᓴᐃᑦᑎᐊᖅᓱᑎᒡᓗ ᑕᐃᑲᓂ ᓄᕐᕋᓕᐅᕐᕕᖏᓐᓂᒃ ᖃᐅᔨᓴᖅᑎᓪᓗᒋᑦ 

ᑕᕝᕙᓂ ᑲᓇᑕᐅᑉ ᐅᐊᖕᓇᖓᓐᓂ ᑲᓇᖕᓇᖓᓂᓪᓗ ᑕᐃᑲᓂ ᔫᓐ 2021ᖑᑎᓪᓗᒍ. ᑕᕝᕙᓂ ᐃᒡᓗᕐᔪᐊᓃᖃᑕᐅᔪᖅ 

ᐊᒻᒪ ᓈᓴᐃᓚᐅᖅᑐᒥᒃ. 

 

ᑖᓐᓇ ᓈᓴᐃᓂᖅ ᐱᔭᕇᖅᓯᒪᓕᕋᓕᐊᖅᓱᓂ ᑭᓯᐊᓂ ᓱᓕ ᒫᓐᓇ ᕿᒥᕐᕈᔭᐅᕙᓪᓕᐊᖕᒪᑦ ᐊᒻᒪᓗ 

ᖃᓄᐃᑉᐸᓪᓕᐊᓂᖏᓐᓂᒃ ᑕᐃᑯᖓ ᐅᒃᑯᓯᒃᓴᓕᖕᒧᑦ ᐊᒻᒪᓗ Lorillard ᑐᒃᑐᖏᓐᓄᑦ ᐊᒻᒪᓗ ᐱᖃᑎᒃᑲᓐᓂᖓ 

ᐊᕿᐊᑉ ᑐᒃᑐᖁᑎᖏᑦ.  

 

ᑖᓐᓇ ᖃᐅᔨᓴᖅᑕᐅᓂᖅ ᓱᓕ ᒫᓐᓇ ᕿᒥᕐᕈᔭᐅᓪᓗᓂ ᐊᒻᒪᓗ ᐋᖅᑭᒋᐊᖅᑕᐅᓇᓱᒃᓯᒪᒻᒪᑦ, ᑕᐃᒪᓐᓇᓗ 

ᐸᕐᓇᒃᐸᓪᓕᐊᕗᒍ ᐱᓕᕆᕝᕕᕗᑦ ᐸᕐᓇᒃᐸᓪᓕᐊᕗᑦ ᓄᓇᓕᖕᓄᑦ ᐳᓚᕋᕈᒪᓪᓗᑎᒃ ᑕᕝᕙᓂ ᐅᑭᐅᖑᔪᒥ. 

 

ᐅᖃᖅᑎᑦᑎᔨ, ᖁᔭᓐᓇᒦᕈᒪᕙᒃᑲ ᐆᒪᔪᕐᓂᐊᖅᑎᒃᑯᑦ ᑕᕝᕙᓂ ᑖᒃᑯᐊ ᓄᓇᓕᓐᓄᑦ ᐊᑦᑐᖅᑕᐅᓯᒪᔪᐃᑦ ᐊᒻᒪᓗ 

ᖃᐅᔨᓴᖅᑎᕗᑦ ᑕᒪᒃᑯᓂᖓ ᐱᓕᕆᔪᕐᔪᐊᒻᒪᕆᐊᓘᓚᐅᕐᒪᑕ. ᓄᓇᕗᒻᒥᐅᑦ ᑐᑭᓯᐅᒪᕚᓪᓕᕈᓐᓇᖅᓯᕐᓂᐊᕐᒪᑕ ᑖᒃᑯᐊ 

ᑐᒃᑐᐃᑦ ᓈᓴᖅᑕᐅᓯᒪᓕᖅᑎᓪᓗᒋᑦ ᐊᒻᒪᓗ ᑖᓐᓇ ᐱᓕᕆᕕᒋᔭᕋ ᑲᔪᓰᓐᓇᕐᓂᐊᖅᐳᖅ ᑕᒪᒃᑯᓂᖓ ᐅᓂᒃᑳᓂᒃ 

ᓴᖅᑭᔮᑦᑎᑦᑎᑦᑎᐊᕋᓱᖃᑦᑕᕐᓂᖅ ᐊᖑᓇᓱᒃᑎᓄᑦ, ᐃᓄᖁᑎᑦᑎᓐᓄᑦ, ᐊᒻᒪᓗ ᑖᒃᑯᐊ 

ᐋᖅᑭᔅᓱᐃᔨᒋᔨᖃᑦᑕᖅᑕᑦᑎᓐᓄᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖃᒪᓂᑦᑐᐊᕐᒧᑦ, ᒥᔅᑕ ᓯᒪᐃᓚᒃ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 090 - 6(1): ᓇᓪᓕᐅᓐᓂᖅᓯᐅᑦᑎᐊᖁᔨᓂᖅ ᓕᓕᒥᒃ ᐊᒻᒪᓗ ᒪᐃᒐᓐᒥᒃ 

(ᓯᒪᐃᓚᒃ)  

ᓯᒪᐃᓚᒃ: ᒪ’ᓇ ᐅᖃᖅᑎᑦᓯᔨ. ᐅᑉᓛᑦᓯᐊᖅ ᑲᑎᒪᔨᐅᖃᑎᒃᑲ ᖃᒪᓂᑦᑐᐊᕐᒥᐅᑕᓪᓗ. ᑕᐃᒪ ᐅᑉᓗᒥ ᒪᓪᕋᐃᖁᑎᕗᑦ 

ᓇᒡᓕᐅᑎᖕᒪᑕ ᓕᓕ ᐊᒻᒪ ᒫᒋ, ᓇᒡᓕᕙᑉᓯ. ᑕᐅᑐᙱᑦᑑᒐᓗᐃᑦ ᐃᓕᓐᓂᐊᕐᕕᒦᓕᐊᓂᕐᒪᑕ 9:15ᖑᓕᕐᒪᑦ 

ᖃᒪᓂᑦᑐᐊᕐᒥ.  

 

ᑕᐃᑉᑯᐊ ᖃᒪᓂᑦᑐᐊᕐᒥᐅᖃᑎᑉᑲ ᓕᓕᒥᒃ ᒫᒋᒥᒡᓗ ᑕᑯᓐᓂᕈᑉᓯ ᓇᓪᓕᐅᕐᓂᖅᓯᐅᑦᑎᐊᖁᓂᐊᖅᐸᑉᓯ. ᒪ’ᓇ 

ᐅᖃᖅᑎᑦᓯᔨ. ᑕᐃᒪ. 

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓇᑦᓯᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᖂᑭᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 091 - 6(1): ᐃᓱᒪᒋᔭᖏᑦ ᐃᓚᖏᑦ ᑰᒑᕐᔪᒻᒥ (ᖂᑭᐊᖅ)  

 

ᖂᑭᐊᖅ (ᑐᓵᔨᑎᒍᑦ): ᐅᑉᓛᒃᑯᑦ ᐅᖃᖅᑎ. ᑖᒃᑯᐊ ᕿᒃᓵᒃᑐᐃᑦ ᑰᒑᕐᔪᖕᒥ ᑖᒃᑯᐊ ᐊᓯᐅᔨᑎᓪᓗᒋᑦ ᐊᑖᑕᖓᑦ 

ᐊᑖᑕᑦᓯᐊᕆᔭᐅᔪᖅ ᐊᖑᓇᓱᒃᑎ.  

 

ᐅᖃᖅᑎ, ᐊᕕᓚᔪᖅ ᓇᑉᑕᔪᖅ ᑭᖑᓂᖃᕐᓂᐊᖅᑐᖅ ᐊᒥᓱᓄᑦ. ᖃᐅᔨᒪᔪᖅ.  

 

ᐊᕕᓚᔪᕐᓗ ᐊᑎᖃᖅᑐᒍᑦ ᐊᕝᕙᕆᓪᓗᒍ. ᑖᒃᑯᐊ ᕿᒃᓵᒃᑐᐃᑦ ᓇᒡᓕᒋᕙᕗᑦ, ᐅᐱᒋᕙᕗᑦ ᐃᓚᖏᓪᓗ ᐊᒻᒪ 

ᑰᒑᕐᔪᖕᒥᐅᑦ ᐊᒻᒪ ᑭᒡᒐᖅᑐᖅᑕᒃᑲ ᑖᒃᑯᐊ. 

 

(ᑐᓵᔨᑎᒎᕈᓐᓃᖅᑐᖅ) ᐃᓱᒪᒋᔭᐅᕗᓯ. ᓇᒡᓕᒋᕙᔅᓯ ᐅᕙᖓ ᐃᓐᓇᖓᔭᖅ ᖂᑭᐊᖅ, ᓇᑦᓯᓕᒃ ᒪᓕᒐᓕᐅᖅᑎ. 

ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᐃᓛᒃ, ᕿᒃᓵᒃᑐᐃᑦ. ᐃᓱᒪᒋᕙᕗᑦ ᑕᒡᕙᙵᑦ.  

 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 092 - 6(1): ᐃᖅᑲᐅᒪᔭᐅᓂᖓ ᒐᒪᐃᓕ ᕿᓗᖅᑭᓵᖑᓚᐅᖅᑐᖅ (ᓄᑕᕋᖅ)  

 

ᓄᑕᕋᖅ: ᖁᔭᓐᓇᒦᒃ ᐅᖃᖅᑎ, ᒥᑦᑎᒪᑕᓕᖕᒥᐅᑦ ᓄᓇᕗᒻᒥᐅᓪᓗ ᐅᓪᓗᖃᑦᑎᐊᖁᕙᒃᑲ ᐊᒻᒪ ᑲᑎᒪᔨᐅᖃᑎᒃᑲ.  

 

(ᑐᓵᔨᑎᒍᑦ) ᐅᖃᖅᑎᑦᓯᔨ, ᐅᑉᓗᒥ ᐅᖃᐅᓯᕆᔪᒪᔭᕋ ᑖᓐᓇ ᒐᒪᐃᓕ ᕿᓕᖅᑭᓵᖅ ᑖᓐᓇ ᐃᓅᔪᓐᓃᓵᓚᐅᖅᑐᖅ.  

 

ᐅᖃᖅᑎ, ᑖᓐᓇ ᒐᒪᐃᓕ ᒪᒃᑯᒃᖢᓂ ᑐᓄᓂᕐᒥᐅᑕᐅᓚᐅᖅᖢᓂ ᐊᒻᒪ ᐃᒃᐱᐊᕐᔪᒃ ᐊᒻᒪ 

ᐃᒡᓗᓕᖕᒥᐅᑕᐅᖃᑦᑕᓯᒪᓪᓗᓂ. 

 

ᒐᒪᐃᓕ ᑖᓐᓇ ᐃᓄᒃᑎᑐᑦ ᐊᒻᒪ ᐃᓄᐃᑦ ᒥᒃᓵᓄᑦ ᐊᒃᓱᕈᖃᑦᑕᓚᐅᖅᑐᖅ ᐃᓱᒪᓕᕆᓂᕐᒧᓪᓗ ᐃᓐᓇᐃᑦ 

ᐊᔭᐅᕈᑎᒋᓪᓗᒋᑦ, ᑖᒃᑯᐊᓗ ᒪᓕᒐᑎᒍᑦ ᑐᓗᖅᑕᕈᑎᖃᐅᖅᑐᐃᑦ ᐃᑲᔪᖅᖢᒋᑦ. ᑖᓐᓇ ᐊᔭᐅᓚᐅᕐᒥᔪᖅ ᐃᓐᓇᐃᑦ 

ᐃᓂᖃᖁᓪᓗᒋᑦ ᐳᑭᒃᑕᓖᑦ ᐊᒻᒪ ᐃᓱᒪᓕᕆᔩᑦ ᐱᓕᕆᐊᖏᓐᓂᒃ. ᑖᓐᓇ ᐃᓚᒋᔭᐅᓚᐅᖅᑐᖅ ᐃᓄᐃᑦ 

ᖃᐅᔨᒪᔭᑐᖃᖓᑦ ᑲᑎᒪᔨᖏᓐᓄᑦ, ᑖᒃᑯᐊ ᑲᑎᒪᔩᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐃᓄᐃᑦ ᐃᓕᖅᑯᓯᖏᓐᓂᒃ 

ᐱᓕᕆᖃᖅᐸᓚᐅᖅᑐᐃᑦ. 

 

ᑖᓐᓇ ᖃᐅᔨᒪᓂᐊ ᑭᖑᓂᖃᕐᓂᐊᖅᑐᖅ, ᐃᒃᐱᒋᔭᐅᓂᐊᖅᑐᕐᓗ ᐱᓕᕆᐊᕆᓯᒪᔮᓄᑦ ᐊᒥᓱᓄᑦ ᐊᕐᕌᒍᓄᑦ. 

ᐃᓅᓯᖓᓂᒃ ᒐᒪᐃᓕ ᐊᓯᔾᔨᖅᐸᓪᓕᐊᔪᓂᒃ ᑕᑯᓚᐅᖅᑐᖅ ᓄᓇᓕᖓᓗ ᐃᑲᔪᖅᖢᓂᒋᑦ ᐊᓯᔾᔨᖅᐸᓪᓕᐊᓂᖅ 

ᑎᑭᑉᐸᓪᓕᐊᑎᓪᓗᒍ ᐃᓅᖏᓐᓇᕋᓗᐊᖅᖢᓂ. 

 

ᑕᒪᓐᓇ ᐃᓅᓂᓂ ᐊᑐᖅᖢᓂᐅᒃ ᒪᒃᑯᒃᑐᓄᑦ ᐃᓕᓐᓂᐊᖅᑎᑦᓯᖃᑦᑕᓚᐅᖅᑐᖅ. ᐃᓕᓐᓂᐊᖅᑎᑦᓯᓂᒃᑯᑦ ᑲᑎᒪᓃᑦ, 

ᓈᓚᐅᑎᒃᑰᕐᓗᓂᓗ.  

 

ᐅᖃᖅᑎ, ᒐᒪᐃᓕ ᐃᓄᖕᓂᒃ ᑭᒡᒐᖅᑐᐃᖃᑦᑕᓚᐅᕐᒪᑦ ᑕᒪᓐᓇ ᒪᓕᒐᑎᒍᑦ ᐃᓄᐃᑦ ᖃᐅᔨᒪᑐᖃᖏᑦ ᒪᓕᒐᑎᒍᑦ 

ᐃᓚᐅᔪᓐᓇᖁᓪᓗᒋᑦ. 

 

ᐅᖃᖅᑎ, ᐱᓕᕆᖃᑎᒋᓯᒪᔭᕋ ᒐᒪᓕ, ᐅᐱᒋᑦᓯᐊᖅᖢᒍ ᐅᖃᕈᒪᔪᖓ ᑖᓐᓇ ᐱᓕᕆᐊᕆᓯᒪᔭᖏᑦ ᐊᑐᕐᓂᐊᖅᑕᕗᑦ 

ᐊᕐᕌᒎᔪᓄᑦ ᑖᓇ ᖃᑎᒪᔨᓗᒃᑖᑦ ᐃᖅᑲᐅᒪᓪᓗᑕ ᒐᒪᐃᓕ ᕿᓕᖅᑯᓵᕐᒥᒃ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐃᓚᖏᑦᑕᐅᖅ ᐃᓱᒪᒋᕙᕗᑦ ᒪᓕᒐᓕᐅᖅᑏᑦ ᑲᑎᒪᕝᕕᐊᓂ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐊᐃᕕᓕᖕᒧᑦ, ᒥᔅᑕ ᒪᓕᑭ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 093 - 6(1): ᐊᓯᔾᔨᕆᐊᖃᓕᖅᑐᖅ (ᒪᓕᑭ)  

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔨ ᐊᒻᒪ ᖁᔭᓐᓇᒦᒃ ᐱᕕᖃᖅᑎᑦᑐᓐᓇᕋᕕᖓ ᐊᒻᒪ ᐱᒋᐊᓚᙱᓐᓂᕐᓂ ᐃᕐᓂᕋ 

ᓇᓪᓕᐅᑎᓯᒪᖕᒪᑦ ᓄᑲᖅᖠᖅᐹᖅ, ᓇᓪᓕᐅᕐᓂᖅᓯᐅᑦᑎᐊᖁᕙᕋ, ᒫᒃᔅ ᔮᓱᐊ ᒪᓕᑭ. 

 

ᐅᖃᖅᑎᑦᑎᔨ, ᓇᖏᖅᓯᔾᔪᑎᖃᖅᑐᖓ ᐅᓇ ᐃᓚᖓ ᖃᓪᓗᓈᑎᑑᕐᓂᐊᕋᒃᑯ.  

 

(ᑐᓵᔨᑎᒍᑦ) ᑕᒪᓐᓇ ᐊᓯᔾᔨᖅᓯᓐᓇᓕᕐᒪᑦ ᑕᒡᕙᓂ ᓴᓇᑦᑕᐃᓕᒥ ᖃᐅᔨᓴᐅᑎᕗᑦ ᐃᑲᕐᕋᒥ ᓯᕗᕙᓚᐅᕐᒥᖕᒪᑦ ᐃᑲᕐᕋᕐᒥᒃ 

ᐊᒻᒪ ᑕᐃᒪᓐᓇ ᐅᑭᐊᒃᓵᖅ ᐅᑎᓛᕐᒥᔪᒍᑦ. ᓲᖅ ᑕᐃᒪᐃᓕᐅᖃᑦᑕᖅᐱᑕ? ᑕᒪᓐᓇ ᓄᓇᓕᑉᑎᓐᓄᑦ ᐊᑐᖅᐸ 

ᐅᒡᕙᓘᓐᓃᑦ ᐊᑯᓂ ᐊᑐᖅᑕᐅᓕᖅᑎᓪᓗᒍ ᑕᒪᒃᑯᐊ ᐃᓱᒪᒋᓪᓗᒋᑦ ᐱᕈᖅᑎᕆᔨᐅᔪᐃᑦ ᐃᖅᑭᓖᑦ ᓄᓇᖓᓐᓂ 

ᑕᒪᒃᑯᐊ ᐅᑉᓗᒥ ᐱᒻᒪᕆᐅᓂᖅᓴᐅᓚᐅᖅᑎᓪᓗᒋᑦ. 

 

ᐅᖃᖅᑎ, ᑕᒪᓐᓇ ᓄᖅᑲᕆᐊᖃᖅᑑᔭᓕᖅᑕᕗᑦ ᐊᓯᔾᔨᖅᐸᓪᓕᐊᓂᖅ ᖃᐅᔨᓴᐅᑎᓂᒃ ᐊᕐᕌᒍᑕᒫᑦ ᒪᕐᕈᐃᖅᖢ. 

ᐃᓄᑑᖅᑰᙱᓐᓇᒪ ᑕᒪᑐᒪ ᒥᒃᓵᓄᑦ.  

 

ᐅᖃᖅᑏ, ᑕᒪᓐᓇ ᐅᐱᓐᓇᓚᐅᖅᑐᖅ ᑖᒃᑯᐊ ᐊᒥᐊᓕᑲᒥᐅᑦ ᑲᑎᒪᔨᖏᑦ ᒪᓕᒐᓂᒃ ᐊᓯᔾᔩᕙᓪᓕᐊᔪᒪᓪᓗᑎᒃ 

ᓯᕿᙳᔭᖏᑦ ᑕᐃᑲᓂ ᓄᓇᓕᖁᑎᖓᓂ. ᑐᑭᓯᐊᔭᒃᑯᓪᓗ ᐊᒥᓱᐃᑦ ᑲᓇᑕᒥᐅᑕᐃᑦ ᐊᕕᒃᑐᖅᓯᒪᔪᐃᑦ ᑕᐃᒪᓐᓇ 

ᐱᕙᓪᓕᐊᖕᒥᔪᐃᑦ.  

 

ᐅᖃᖅᑎ, ᑕᒪᓐᓇ ᐅᒃᐱᕆᔭᕋ ᐊᓯᔾᔩᖃᑦᑕᕐᓂᖅ ᐊᕐᕌᒍᑕᒫᑦ ᖃᓄᖅ ᐊᓯᔾᔩᓗᑕ ᐊᑕᐅᓯᐊᓕᕐᓗᑕ ᑕᒪᓐᓇ ᓈᒻᒪᒃᓯᒃᐸᑦ 

ᐊᐱᖅᑯᑎᖃᕐᓂᐊᖅᐳᖓ ᒥᓂᔅᑕᒧᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᐃᑦ-ᓯᓈᓄᑦ, ᒥᔅ ᐳᕉᔅᑐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 094 - 6(1): ᐅᐱᒋᔭᐅᓂᖏᑦ ᐅᐊᑦᑎᐊᕈᕐᓂᓴᖅᑎᑐᑦ ᕿᒧᒃᓯᖅᑏᑦ (ᐳᕉᔅᑐ)  

 



ᐅᓪᓗᑐᐃᓐᓇᖅ, ᒫᑦᓯ 18, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᓄᓇᕗᒻᒥᐅᑦ, ᐅᑉᓛᒃᑯᑦ. ᐊᑎᕋᓗ ᐱᑦᓯᐅᓛᖅ, ᐊᖑᑎ ᐊᒻᒪ ᓇᓇᐅᖅ. 

ᑖᒃᑯᐊᓗ ᓱᕈᓰᓪᓗ ᒪᒃᑯᒃᑐᐃᓪᓗ ᑕᐅᑐᒃᑐᐃᑦ ᐅᑉᓗᒥ.  

 

ᐅᖃᖅᑏ, ᐃᑉᐸᒃᓴᖅ ᐅᑉᓛᒃᑯᑦ ᕿᒧᒃᓯᖅᑐᓂᒃ ᐊᐅᓪᓚᖅᑎᖅᑐᓂᒃ ᑕᑯᓚᐅᕋᒪ. ᐱᐅᓪᓚᕆᓚᐅᕐᒪᑦ ᐃᒃᐱᖕᓇᖅᖢᓂ. 

ᐊᑖᑕᑦᓯᐊᕋ ᑐᓵᔨ ᑖᒃᑯᐊ ᕿᒻᒦᑦ ᐅᑉᓛᒃᑯᑦ ᓴᙱᓛᖑᔪᐃᑦ ᐊᒻᒪ ᐊᖏᕐᕋᓕᕌᖓᑕ ᑕᒡᕙ ᐅᓂᒃᑳᒃᓴᖅ ᓯᕗᓂᒃᓴᒧᑦ.  

 

ᐊᒥᓱᐃᑦ ᐊᖅᑯᑏᑦ ᐃᖃᓗᖕᓄᑦ ᕿᒧᒃᓯᖅᑐᖃᖃᑦᑕᕐᒪᑦ ᐊᒥᓱᐃᓪᓗ ᐊᐅᓪᓛᖅᐸᓪᓕᐊᓕᖅᖢᑎᒃ ᓯᓚᑦᓯᐊᕙᒥᒃ 

ᐊᓃᖃᑦᑕᓕᕐᒪᑕ. ᐃᖅᑲᐅᒪᖁᔨᔪᖅ ᑖᒃᑯᐊ ᐅᑎᖅᐸᓪᓕᐊᔭᕌᖓᑕ ᐊᐅᓪᓚᖅᑎᕌᖓᑕᓗ ᑖᒃᑯᐊ ᐃᓱᒪᒋᓗᒋᑦ ᕿᒻᒦᑦ 

ᕿᒧᒃᓯᖅᑐᐃᓪᓗ ᑖᒃᑯᐊ ᒪᓕᒃᑎᐅᖕᒪᑕ.  

 

ᕿᒻᒦᑦ ᐊᖑᓇᓱᒍᑕᐅᕙᒃᖢᑎᒡᓗ ᐱᕙᓚᐅᕐᒪᑕ ᑕᐃᒪᓐᓇ ᐱᓂᕐᓗᒃᑐᖃᖁᓇᒍ ᕿᒻᒦᑦ ᐊᓯᖏᓐᓂᒡᓗ ᐃᓄᐃᑦ 

ᐱᓱᒍᔾᔨᔪᐃᑦ ᕿᒻᒥᒥᖕᓂ.  

 

ᑖᓐᓇ ᐃᓱᒪᒋᖁᓪᓗᒍ ᕿᒻᒦᑦ ᐊᓃᕈᑎᒍᖕᓂᓘᓐᓃᑦ ᑖᒃᑯᐊ ᐅᖓᓯᒃᓯᔾᔫᒥᓯᒪᒋᐊᕐᓗᒋᑦ ᕿᒻᒥᖃᕐᕕᐅᔪᓂᒃ, 

ᕿᒧᒃᓯᖅᑎᐅᔪᓂᒃ. ᑖᒃᑯᐊ ᐅᔾᔨᕆᑦᓯᐊᕐᓗᒋᑦ ᑖᒃᑯᐊᓗ ᐊᖅᑭᑎᐅᑉ ᕿᑎᐊᓂ ᓄᖅᑲᖃᑦᑕᙱᓪᓗᓯ ᓄᓇᒦᑦᑐᐃᑦ 

ᐊᑐᖅᑕᐅᖃᑦᑕᕐᒪᑕ.  

 

ᑕᐃᒪᓐᓇ ᐊᖑᓇᓱᒃᑎᓄᑦ ᐅᖁᒪᐃᒃᓴᖅᑐᕐᓗᓂ ᐊᖅᑯᑎᖃᑦᑎᐊᕆᐊᖃᕐᒪᑕ. ᑕᒪᒃᑯᐊ ᓄᖅᑲᕐᓂᐊᕈᕕᑦ ᐊᖅᑯᑦ 

ᐃᒡᓕᓂᕐᒧᓪᓚᕆᒃ ᓄᖅᑲᙱᓪᓗᓯ, ᓴᓂᕝᕙᕐᓗᓯ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖁᕐᓗᖅᑑᕐᒧᑦ, ᐊᓇᕕᓗᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 095 - 6(1): ᖁᔭᓕᓂᖅ ᖁᕐᓗᖅᑑᖅ ᐊᖑᓇᓱᒃᑎᖏᓐᓂᒃ ᐊᒻᒪᓗ 

ᐊᖑᓇᓱᒃᑏᑦ ᑲᑎᒪᔨᖏᓐᓂᒃ (ᐊᓇᕕᓗᒃ)  

 

ᐊᓇᕕᓗᒃ ᖁᐊᓇᖅᑯᑎ ᐅᖃᖅᑎ. ᐃᓄᐃᓐᓇᖅᑐᑦ ᐅᖃᓪᓚᖅᑳᕈᒪᔪᖓ. ᑖᑉᑯᐊᓕ ᐃᓚᐃᖅᑐᑦ ᓇᑰᕙᒡᓗᑎᒃ 

ᐊᔪᕐᓇᕐᒪᑦ. ᖁᕐᓗᖅᑐᒥ ᓇᓗᓇᐃᕈᒪᔭᑉᑲ ᑖᑉᑯᐊ ᐊᖑᓐᓂᐊᖅᑏᑦ ᐃᑲᔪᓕᖅᐸᖕᒪᑕ ᓂᕿᒃᓴᕐᓂᒃ ᑖᑉᑯᐊᓗ 

ᐊᖑᓂᐊᖅᑐᑦ ᓇᓗᓇᐃᕈᒪᔭᑦᑲ ᐸᔪᖃᑦᑕᕐᒪᑕ ᓂᕿᒃᓴᕐᓂᒃ ᐃᓄᖕᓄᑦ.  

 

(ᑐᓵᔨᑎᒍᑦ) ᑖᒃᑯᐊ ᖁᕐᓗᖅᑑᕐᒥ ᐊᖓᓇᓱᖃᑦᑕᕐᒪᑕ ᐃᖅᑲᐅᒪᔪᒪᓪᓗᒋᑦ ᑖᒃᑯᐊ ᐊᖑᓇᓱᒃᑏᑦ ᑲᑎᒪᔨᐅᔪᑦ 

ᖁᕐᓗᖅᑑᕐᒥ ᓄᓇᒥᙶᖅᑐᓂᒃ ᓂᕿᖃᖅᑎᑦᓯᕙᑉᒪᑕ ᐊᖑᓇᓱᒃᑏᓪᓗ ᑎᒃᑭᒃᑳᖓᒥᒃ ᑐᓂᐅᖅᑲᐃᕙᖕᒪᑕ ᐃᓐᓇᕐᓄᑦ 

ᓂᕿᓂᒃ. ᖁᔭᓐᓇᒦᒃ ᖁᕐᓗᖅᑐᕐᒥᐅᑦ. (ᑐᓵᔨᒃᑰᖏᑦᑐᖅ) ᖁᐊᓇᖅᑯᑎᑦ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᕐᕕᐊᑦ ᑎᑭᕋᕐᔪᐊᖓᓄᑦ, ᒥᔅᑕ ᒪᐃᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 096 - 6(1): ᓂᕈᐊᖅᑕᐅᕕᐊᓂ ᐃᑲᔪᖅᑎᑖᓵᖏᑦ (ᒪᐃᓐ)  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ, ᐅᑉᓛᑦᓯᐊᖅ ᑲᑎᒪᔨᐅᖃᑎᒃᑲ, ᓂᕈᐊᖅᑎᒋᔭᒃᑲ ᐊᕐᕕᐊᓂ, 

ᑎᑭᕋᕐᔪᐊᕐᒥ, ᐅᑉᓛᑦᓯᐊᒃᑰᕈᐊᖅᖢᒋᑦ, ᐅᑉᓛᑦᓯᐊᕐᔪᐊᖦᖢᒥᐊ’ᔪᐊᒃᑯᑦ.  

 

>>ᐃᒡᓚᖅᑐᑦ 

 

ᐅᖃᖅᑎᑦᓯᔨ, ᐱᓕᕆᐊᖃᓕᕋᒪ ᑎᑎᕋᕐᕕᖃᑎᓐᓂ ᓄᑖᓂᒃ ᑎᑭᕋᕐᔪᐊᕐᒥ ᐊᕐᕕᐊᓂᓗ, ᑐᙵᓱᒃᑎᑦᑐᐊᖅᖢᒋᑦ, ᓲᓯ 

ᕿᑎᖅᖠᖅ ᑎᑭᕋᕐᔪᐊᕐᒥ ᐱᓕᕆᔨᐅᓂᐊᓕᕐᒪᑦ ᑕᐃᑲᓂ ᐊᒻᒪ ᓕᓐ ᐄᓴᓗᒃ ᐃᒥᖅᑕᐅᑦ ᐊᕐᕕᐊᓂ.  

 



ᐅᓪᓗᑐᐃᓐᓇᖅ, ᒫᑦᓯ 18, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᑉᑯᐊ ᓕᓐᓗ ᓲᓯᓗ ᐃᑲᔪᖅᑎᒋᕐᔪᐊᕐᓂᐊᕋᒃᑭᑦ ᐅᑭᐅᓂ ᐊᒡᒋᖅᑐᓂ ᐱᓗᐊᖅᑐᒥᖃᐃ ᐱᓕᕆᐊᕋ ᐱᔾᔪᑎᒋᓗᒍ 

ᑕᒪᐅᖓ ᓅᓯᒪᓕᕋᑉᑕ ᐃᖃᓗᖕᓄᑦ ᑭᓯᐊᓂ ᓱᓕ ᑎᑭᕋᕐᔪᐊᕐᒥᐅᓂᒃ ᐊᕐᕕᐊᕐᒥᐅᓂᒡᓗ ᑐᓴᐅᒪᑦᓯᐊᖅᑕᕈᐊᕋᒪ 

ᖃᓄᐃᓕᐅᖅᐸᓪᓕᐊᔪᓂᒃ ᓲᓯᓗ ᓕᓐᓗ ᐃᑲᔪᕐᐊᕐᓂᐊᕐᒪᖓ ᑕᕝᕘᓇ ᒪ’ᓈᖅᑭᒪᕙᒌᖅᐸᑉᓯ ᐊᒻᒪ ᖁᕕᐊᓱᖃᑎᒋᕙᑉᓯ 

ᐊᒻᒪᓗ ᐅᓪᓗᑐᐃᓐᓇᐅᓚᐅᓂᖓᓂ.  

 

ᐅᖃᖅᑎᑦᓯᔨ, ᒪᓕᒐᓕᐅᖅᑎᒃᑲ ᖁᕕᐊᓲᑎᒋᒍᐊᖅᖢᒋᑦ ᑐᕌᓐᑐ ᕼᐋᑭᖅᑏᑦ ᐅᓐᓄᐊᖅ ᓵᓚᒃᓴᓚᐅᒥᖕᒪᑕ. 

ᑐᕌᓐᑐᖑᖃᑎᒃᑲ ᖁᕕᐊᓱᖃᑎᒋᖦᖢᒋᑦ, 3-2 ᑭᐅᕈᓚᐃᓇ ᕼᐋᑭᖅᑏᑦ 2ᖑᓚᐅᖅᖢᑎᒃ, ᑐᕌᓐᑐ ᓴᓚᖃᓚᐅᕐᒥᔪᑦ 

ᐊᒻᒪᓗᑦᑕᐅᖅ ᐊᐃᑉᐱᐅᑎᓪᓗᒍ ᐅᓪᓗᕆᐊᑦ ᓵᓚᒋᔭᐅᕐᒪᑕ 4-0.  

 

ᐃᓚᖓ ᒪᓕᒐᓕᐅᖅᑎ: ᑭᖑᓪᓕᐅᓕᖅᑎᓪᓗᒍ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᐊᒃᓱᕈᖅᑕᓕᕋᓗᐊᕐᒪᖔᑕ ᑐᕌᓐᑐ ᕼᐋᑭᖅᑎᖏᑦ ᓇᓗᓇᖅᓯᖕᒪᑦ 

ᓵᓚᒃᓴᖅᑕᐅᔭᐃᓐᓇᓗᐊᕐᒪᑕ ᐅᖃᖅᑎᑦᓯᔨ, ᖁᕕᐊᓱᖃᑎᒋᕙᑉᓯ. ᒪ’ᓇ ᐅᖃᖅᑎᑦᓯᔨ. ᐅᑉᓛᑦᓯᐊᖅ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖃᕈᓐᓃᕋᒪ ᑲᑎᒪᔩᑦ ᐅᖃᐅᓯᒃᓴᖏᓐᓄᑦ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᑕᓯᐅᔭᕐᔪᐊᕐᒧᑦ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. ᐅᑉᓛᒃᑯᑦ ᓄᓇᕗᒻᒥᐅᑕᑦ.  

 

ᐅᖃᖅᑎᑦᓯᔨ, ᐊᐱᖅᑯᑎᒃᑲ ᐊᕙᑎᓕᕆᓂᕐᒧᑦ ᒥᓂᔅᑕᖓᓐᓄᑦ. ᐱᔾᔪᑎᖃᖅᑐᖅ ᓇᓄᓕᕆᓂᕐᒥᒃ. ᒥᓂᔅᑕ ᖃᐅᔨᒪᖕᒪᑦ 

ᓂᒋᐊᓂ ᑕᓯᐅᔭᕐᔪᐊᑉ ᓇᓄᐃᑦ ᐱᔭᕆᑐᒻᒪᑕ ᖃᓄᐃᓕᖓᓂᖏᑦ.  

 

ᐅᖃᖅᑎ (ᑐᓵᔨᑎᒍᑦ): ᒪᒥᐊᓇᖅ, ᒥᔅᑕ ᖃᕝᕕᒃ. ᖄᖏᖅᓯᓵᕋᒪ. ᒪᒥᐊᓇᖅ. 

 

>>ᐃᒡᓚᖅᑐᑦ 

 

ᓯᑕᒪᖓᓂ ᑲᑎᒪᔾᔪᑎᒃᓴᑦ. ᐅᓪᓗᑐᐃᓐᓇᐅᖕᒪᓂᓛᒃ. 

 

>>ᐃᒡᓚᖅᑐᑦ 

  

ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄ. ᑖᓐᓇ ᐃᖅᑲᓇᐃᔭᖅᑎ ᓇᓪᓕᐅᒃᑯᒫᖅᑐᓕᕆᔨᖏᓐᓄᑦ, ᒥᓂᔅᑕ ᓚᐃᑦᓯᑑᓐ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 057 - 6(1): “ᐃᖅᑲᓇᐃᔭᖅᑐᖃᕆᐊᖃᓐᖏᑦᑐᖅ” ᑎᓕᓯᔾᔪᑦ 

(ᓚᐃᑦᓯᑑᓐ) 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ, ᖁᔭᓐᓇᒦᒃ, ᖁᔭᓐᓇᒦᕈᒪᕙᕋ ᑖᓐᓇ 

ᐅᑎᕈᑎᒋᒐᑦᑎᒍᑦ ᑭᐅᔾᔪᑏᑦ ᐊᒻᒪᓗ ᐊᐱᖅᓱᒋᐊᓕᕋᑖᕋᓗᐊᕐᒪᑦ ᒪᓕᒐᓕᐅᖅᑎ. 

 

ᐅᖃᖅᑏ, ᑭᐅᔾᔪᑏᑦ ᐊᐱᖅᑯᑎ 57-6(1) ᐃᖃᓗᐃᑦ ᑕᓯᓗᖕᒧᑦ ᐊᐱᖅᑯᑎᐅᓚᐅᖅᑐᖅ ᒫᑦᓯ 8, 2022ᒥ 

ᑐᓴᕈᒪᓚᐅᕐᒪᑦ ᐊᖅᓴᕐᓃᑦ ᐃᓕᓐᓂᐊᕐᕕᒃ ᐱᓪᓗᒍ ᐃᖅᑲᓇᐃᔮᕆᔭᑦᓴᐅᓚᐅᖅᑐᖅ ᐃᓱᒫᓘᑎᖃᓚᐅᕐᒪᑦ 

ᑐᓴᐅᒪᖃᑦᑕᐅᑎᙱᓗᐊᓕᕐᓂᕐᒪᑕ ᐱᓕᕆᔪᑦ.  

 

ᑖᓐᓇ ᐊᐱᕆᓚᐅᕐᒪᑦ:  

 



ᐅᓪᓗᑐᐃᓐᓇᖅ, ᒫᑦᓯ 18, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

“ᑖᒃᑯᐊ ᐃᓕᓐᓂᐊᖅᐸᑦᑐᑦ ᐱᓪᓗᒋᑦ, ᒥᓂᔅᑕᐅᔪᖅ ᖃᓄᖅ ᑕᒪᒃᑯᐊ ᐃᖅᑲᓇᐃᔮᑦᓴᖃᖁᔭᐅᔪᑦ ᑐᓂᔭᐅᕙᒻᒪᖔᑕ 

ᐊᒻᒪ ᖃᓄᖅ ᑐᓴᕈᑕᐅᕙᒻᒪᖔᑕ ᐱᓕᕆᔪᓄᑦ?”  

 

ᐅᖃᖅᑏ, ᑖᒃᑯᐊ ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᖅᑐᓕᕆᔨᓄᑦ ᒪᓕᒋᐊᓕᖏᑦ ᒪᓕᑦᑐᒋᑦ ᑕᒪᒃᑯᐊ ᐃᖅᑲᓇᐃᔮᒃᓴᒧᑦ 

ᐅᖃᐅᓯᒃᑯᓪᓗ ᐅᖃᐅᔾᔭᐅᑲᐅᑎᒋᖃᑦᑕᕆᐊᖃᕐᒪᑦ ᐊᒻᒪᓗ ᐃᖅᑲᓇᐃᔭᖅᑎᑦᓯᔨᐅᔪᑦ ᓴᖅᑮᑲᐅᑎᒋᔭᕆᐊᖃᖅᓱᑎᒃ 

ᑎᓕᓯᔾᔪᑎᐅᓂᖓᓂᒃ. ᑖᒻᓇ ᐃᓕᓐᓂᐊᕐᕕᒃ ᐃᓯᖅᑕᐅᒋᐊᖃᕈᓐᓃᕋᔭᕐᒪᑦ ᑕᒪᒃᑯᐊ ᐅᖅᓱᐊᓗᒃᓱᓐᓂᑐᐊᕈᑎᒃ 

ᐃᒡᓗᐃᑦ.  

 

ᑖᓐᓇ ᐃᖅᑲᓇᐃᔮᒧᑦ ᕕᕗᐊᕆ 4 ᑎᓕᓯᔾᔪᑕᐅᓚᐅᖅᑐᖅ ᑎᑎᕈᖅᓯᒪᔪᒍᑦ ᓇᒡᒐᔾᔭ, ᕕᕗᐊᕆ 7ᖑᓕᕐᒪᑦ 

ᑎᑎᕋᖅᑕᐅᓕᖅᖢᓂ.  

 

ᐊᒻᒪ ᐅᓪᓗᓴᐃᓐᓇᖅ ᐱᔭᕇᖅᑐᒥᓂᐅᒐᓗᐊᖅ ᑲᒪᒋᔭᐅᒋᐊᖃᕐᓂᖓ ᑭᓯᐊᓂ ᑐᓴᕈᑕᐅᓐᓂᙱᒻᒪᑦ.  

 

ᑖᒃᑯᐊ ᐱᓕᕆᒋᐊᖅᓯᒪᓕᖅᑐᑦ ᑲᒪᑲᐅᑎᒋᖃᑦᑕᕐᓂᐊᕐᓗᑎᒃ ᑕᒪᒃᑯᐊ ᑐᓴᖅᑕᐅᙲᓐᓇᖅᑕᒥᓃᑦ 

ᑐᓴᖅᑕᐅᑦᓴᐃᓐᓇᖃᑦᑕᕆᐊᖃᓕᕐᓗᑎᒃ ᓯᕗᓂᒃᓴᑦᑎᓐᓂ.  

 

ᑎᓕᓯᔾᔪᑎᐅᔪᓪᓗ ᓴᓇᒋᐊᓕᓐᓂᒃ ᑲᒪᒋᔭᐅᑦᓯᐊᖃᑦᑕᖁᓪᓗᒋᑦ. ᑖᓐᓇ ᓴᓇᔭᐅᔭᕆᐊᖃᕐᓂᖓ ᐱᐊᓂᒃᑕᐅᒻᒪᑦ 

ᑐᓴᕈᑕᐅᓐᓂᖏᒻᒪᑦ. ᑐᓴᖅᑎᑦᓯᒍᑕᐅᓯᖏᒻᒪᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑕᓪᓕᒫᓄᑦ. ᒪᑐᓯᒪᒐᑦᑕ ᑭᒃᑯᓕᒫᓄᑦ ᐳᓛᖅᑐᓂᒃ ᐃᓕᑕᖅᓯᓂᖃᙱᓚᒍᑦ 

ᐳᓛᕆᐊᖅᓯᒪᔪᓂᒃ. ᐊᕐᕕᓂᓕᖓᓐᓄᑦ, ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ ᒥᔅᑕ ᖃᕝᕕᒃ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 115 - 6(1): ᑕᓯᐅᔭᕐᔪᐊᑉ ᓂᒋᐊᓂ ᑐᒃᑐᓕᕆᓂᖅ (ᖃᕝᕕᒃ) 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔨ ᓱᓕ. ᖁᔭᓐᓇᒦᒃ ᐱᓕᒻᒪᔅᓴᖅᑳᑲᐃᓐᓇᕈᓐᓇᕋᒪ.  

 

>>ᐃᒡᓚᖅᑐᑦ 

 

ᐄ, ᒥᓂᔅᑕ ᐊᕙᑎᓕᕆᓂᕐᒧᑦ ᑐᓴᓵᓕᑎᑦᓯᒋᐊᕋᑖᕋᒪ.  

 

>>ᐃᒡᓚᖅᑐᑦ 

 

ᐅᓪᓛᒃᑯᑦ ᓄᓇᕗᒻᒥᐅᑦ. 

 

ᐅᖃᖅᑎᑦᓯᔨ ᐊᐱᖅᑯᑎᒐ ᐊᕙᑎᓕᕆᔨᒃᑯᓐᓄᑦ. ᒥᓂᔅᑕ ᖃᐅᔨᒪᑦᓯᐊᕐᒪᑕ ᓇᓄᓕᕆᓂᖅ ᑕᓯᐅᔭᕐᔪᐊᑉ ᓂᒋᐊᓂ 

ᐊᑦᓱᐊᓗᒃ ᐱᔭᕆᑐᒻᒪᑦ.  

 

ᐊᑕᐅᓯᐅᙱᑦᑐᑦ ᒐᕙᒪᖃᕐᕕᐅᔪᑦ ᑎᒥᐅᔪᓪᓗ ᐊᐅᓚᑦᓯᖃᑕᐅᒻᒪᑕ ᓇᓄᖁᑎᖏᓐᓂᒃ, ᐅᑯᐊᖑᒻᒪᑕ ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᑦ ᓄᓇᕗᒻᒥ ᑕᕆᐅᕐᒥᒃ ᐆᒪᔪᓕᕆᔨᕐᔪᐊᒃᑯᑦ ᐊᒻᒪ ᐄᔫ ᐆᒪᔪᓕᕆᔨᕐᔪᐊᒃᑯᖏᑦ, ᒐᕙᒪᑐᖃᒃᑯᑦ, 

ᑯᐸᖏᒃ ᒐᕙᒪᒃᑯᖏᑦ, ᐊᒻᒪ ᓄᓇᕗᑦ ᒐᕙᒪᒃᑯᖏᑦ.  

 

ᐅᖃᖅᑎᑦᓯᔨ, ᒥᓂᔅᑕ ᑐᓴᖅᑎᑦᓯᔪᓐᓇᖅᐸ ᐅᑉᓗᒥ ᖃᓄᐃᓕᖓᓕᕐᓂᖓᓂᒃ ᖃᑦᓯᑦ ᓇᓐᓄᑦᑕᐅᒍᓐᓇᕆᐊᖏᓐᓂᒃ 

ᑕᓯᐅᔭᕐᔪᐊᑉ ᓂᒋᐊᓂ? ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᓂᕐᒧᑦ ᒥᓂᔅᑕ, ᒥᔅᑕ ᑕᐃᕕᑦ ᐊᕿᐊᕈᖅ. 

 



ᐅᓪᓗᑐᐃᓐᓇᖅ, ᒫᑦᓯ 18, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. ᐱᕕᖃᖅᑎᒍᓐᓇᕋᑖᕋᕕᖓ 

ᑭᐅᑦᓯᐊᕈᓐᓇᕐᓂᐊᕋᒪ ᐊᐱᖅᑯᑎᐅᔪᒧᑦ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᖅᓱᕈᑎᒋᖕᒪᒍ ᑖᓐᓇ ᒫᓐᓇᐅᔪᖅ. 

 

ᑖᒃᑯᐊ ᓈᓴᖅᑕᐅᓚᐅᖅᓯᒪᒻᒪᑕ 2021ᒥ. ᐱᔭᕇᖅᓯᒪᙱᑕᕗᑦ, ᒫᓐᓇ ᑕᐃᒪ ᓇᓐᓄᒃᑕᐅᔪᓐᓇᖅᑐᑦ ᓄᓇᕗᒻᒧᑦ 

25ᖑᔪᑦ, ᓄᓇᕕᖕᒥ 22 ᐊᒻᒪᓗ ᐊᓪᓚᐃᑦ ᐊᑕᐅᓯᕐᒥᒃ ᐊᒻᒪ ᐊᓐᑎᐊᕆᐅᒥᑕᑦ ᐊᑕᐅᓯᕐᒥᒃ. ᖁᔭᓐᓇᒦᒃ ᐅᖃᖅᑎᑦᓯᔨ; 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐊᐱᖅᑯᑎᖕᓄᑦ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ, ᖁᔭᓐᓇᒦᓪᓗ ᓇᓗᓇᐃᑦᓯᐊᕋᕕᐅᒃ. ᐅᖃᖅᑎᑦᓯᔨ, ᒥᓂᔅᑕ 

ᖃᐅᔨᒪᖕᒪᑦ ᐆᒪᔪᓕᕆᔨᕐᔪᐊᒃᑯᑦ ᐅᖃᖃᑎᖃᖃᑦᑕᖅᓯᒪᒻᒪᑕ ᓇᓄᓕᕆᓂᕐᒥᒃ ᓴᓂᑭᓗᐊᕐᒥ 

ᐊᖑᓇᓱᒃᑐᓕᕆᔨᒃᑯᖏᓐᓂᒃ ᑕᐃᑲᓂᐅᓚᐅᖅᓯᒪᔪᖅ ᕕᕗᐊᕆ 2021ᒥ. ᑕᐃᑲᓃᓚᐅᖅᓯᒪᒐᒪᓗ ᑕᐃᑉᓱᒪᓂ 

ᓂᕈᐊᖅᑕᐅᓚᐅᕐᓇᖓ ᓱᓕ, ᓄᕙᒡᔪᐊᕐᓇᖃᙱᐊᕐᔪᒃᑎᓪᓗᒍ ᓱᓕ. 

 

ᒥᓂᔅᑕ ᐅᖃᕈᓐᓇᖅᐸ ᐱᓕᕆᕝᕕᖏᑕ ᑲᑎᖃᑎᖃᒃᑲᓐᓂᒋᐊᓛᕐᒪᖔ ᑕᖅᑭᓂ ᐊᒡᒋᖅᑐᓂ ᐊᖑᓇᓱᒃᑐᓕᕆᔨᒃᑯᑦ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᓂᕐᒧᑦ ᒥᓂᔅᑕ, ᒥᔅᑕ ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᐅᖃᖅᑎᑦᓯᔨ, ᐄ. ᖁᔭᓐᓇᒦᒃ ᐅᖃᖅᑎᑦᓯᔨ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍᓗ ᐊᐱᖅᑯᑎᖕᓄᑦ, ᒥᔅᑕ ᖃᕝᕕᒃ. 

 

ᖃᕝᕕᒃ: ᖁᔭᓐᓇᒦᒃ ᐅᖃᖅᑎᑦᓯᔨ. ᐊᒻᒪ ᓯᕗᓂᐊᓂ ᐊᕙᑎᓕᕆᔨᒃᑯᓐᓄᑦ ᐃᖅᑲᓇᐃᔭᖃᑦᑕᖅᓯᒪᓪᓗᖓ, ᒥᔅᑕ 

ᐊᕿᐊᕈᖅ ᐱᐅᒋᑦᓯᐊᖅᑕᕋ.  

 

>>ᐃᒡᓚᖅᑐᑦ 

 

ᐅᖃᖅᑎᑦᓯᔨ, ᒥᓂᔅᑕ ᖃᐅᔨᒪᖕᒪᑦ ᒐᕙᒪᑐᖃᒃᑯᑦ ᐅᓐᓂᕐᓗᕕᖓᑦ ᐃᖅᑲᖅᑐᐃᕕᐅᑉ ᕿᒥᕐᕈᓵᓚᐅᕐᒪᑕ ᒪᑭᕕᒃᑯᑦ 

ᐃᓐᓂᕐᓘᑎᒋᓚᐅᑕᖏᑦ ᐃᓱᒪᓕᐅᕈᑎᒋᓚᐅᖅᑕᖓᑕ ᐊᕙᑎᓕᕆᓂᕐᒧᑦ ᒥᓂᔅᑕᖓᑕ ᐃᓱᒪᓕᐅᕈᑕᐅᓚᐅᖅᑐᒧᑦ 

ᓄᓇᕕᒻᒥ ᐆᒪᔪᓕᕆᔨᕐᔪᐊᒃᑯᑦ ᑰᑕᐃᑦ ᐱᓪᓗᒋᑦ.  

 

ᑐᓴᐅᒪᕗᖓ ᑖᒃᑯᐊ ᐊᖏᕈᑎᖃᓚᐅᕐᒪᑕ ᐅᓐᓂᕐᓘᑕᐅᔪᒥᒃ. ᒥᓂᔅᑕᐅᔪᖅ ᓇᓗᓇᐃᕆᔪᓐᓇᖅᐸ ᑕᒪᓐᓇ 

ᐃᖅᑲᖅᑐᐃᕕᐅᑉ ᓵᖓᓃᑦᑐᒥᒃ ᑭᓱᒥᒃ ᐱᔾᔪᑎᒃᓴᖃᕐᒪᖔᑦ?  

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᓂᕐᒧᑦ ᒥᓂᔅᑕ, ᒥᔅᑕ ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. ᐄ, ᐅᐱᒋᔭᕋᓗᐊᕋ ᐊᐱᖅᑯᑎᐅᔪᖅ. 

ᐃᖅᑲᖅᑐᐃᕕᒃᑰᖅᓯᒪᔪᒧᑦ ᒪᑭᕕᒃᑯᑦ ᓄᓇᕗᑦ ᐆᒪᔪᓕᕆᔾᔪᓯᖓᓄᑦ ᐊᑦᑐᐊᓂᖃᓚᐅᙱᑦᓯᐊᕐᒪᑦ. ᓂᕆᐅᙱᓚᖓᓗ 

ᐃᖅᑲᖅᑐᐃᓂᖅᑕᖃᓚᖓᒻᒪᑦ ᓄᓇᕗᒻᒥ ᑕᒪᓐᓇ ᐱᓪᓗᒍ ᑭᓯᐊᓂ ᒪᓕᒐᓕᐅᖅᑎ ᐅᖃᓵᕐᒪᑦ ᐱᔭᕆᑐᒻᒪᐃᓛᒃ 

ᑕᒪᓐᓇ, ᐱᓗᐊᖅᑐᒥᒃ ᑖᒃᑯᐊ ᓯᑕᒪᐅᓕᖓᒻᒪᑕ ᓄᓇᑖᕈᑎᖃᖅᓯᒪᔪᑦ ᓇᓄᖃᐅᖅᑐᓂ ᑖᒃᑯᓇᙵᔅᓴᐃᓐᓇᖅ. 

 

ᑖᒃᑯᐊ ᓄᓇᓖᑦ ᐅᖃᖃᑎᒋᔭᔅᓴᐃᓐᓇᖅᑐᑦ ᒐᕙᒪᖃᕐᕕᐅᔪᓪᓗ ᐱᖓᓱᑦ, ᓯᑕᒪᐅᓪᓗᑏᓛᒃ ᑖᒃᑯᐊ 

ᓄᓇᑖᕈᑎᖃᖅᓯᒪᔪᑦ ᐱᔭᕆᑐᓂᖅᐹᖑᖃᑕᐅᒻᒪᑦ ᐅᖃᐅᓯᖃᕆᐊᒥᒃ ᓇᓄᓕᕆᓂᕐᒧᑦ. ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐃᖃᓗᐃᑦ−ᑕᓯᓗᖕᒧᑦ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 116 - 6(1): ᐃᓕᓐᓂᐊᖅᑏᑦ ᐱᔭᕇᖅᓯᒪᔭᖏᓐᓄᑦ ᓇᓗᓇᐃᒃᑯᑕᐃᑦ (Hᐃᒃᔅ) 

 



ᐅᓪᓗᑐᐃᓐᓇᖅ, ᒫᑦᓯ 18, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔨ. ᐅᖃᖅᑎᑦᑎᔨ, ᐊᐱᖅᑯᑎᒐ ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᖓᓄᑦ.  

ᐅᖃᖅᑎᑦᓯᔨ, ᐅᑯᐊ ᖁᑦᓯᒃᑐᒥᒃ ᐃᓕᓐᓂᐊᖅᐸᒃᑐᑦ ᑮᓇᐅᔭᖅᑖᕈᑎᑦᓴᒥᖕᓂᒃ ᑐᑦᓯᕋᕆᐊᖃᓲᖑᒻᒪᑕ, 

ᐃᓕᓐᓂᐊᕋᑦᓴᒥᓄᑦ ᕕᕗᐊᕆᐅᑉ ᓄᙳᐊᓂ ᑕᒪᒃᑯᐊ ᐃᑲᔪᖅᓱᖅᑕᐅᖁᓪᓗᒋᑦ ᒫᑦᓯᐅᑉ ᓄᙳᐊᓂ 

ᕿᒥᕐᕈᔭᐅᓲᖑᖕᒪᑕ.  

 

ᐊᕐᕌᓂ ᐊᔪᖃᑦᑕᓚᐅᕐᒪᑕ ᐊᖏᖅᑕᐅᔪᓐᓇᙱᖦᖢᑎᒃ ᑖᒃᑯᐊ ᖃᐃᑕᐅᓵᓕᖃᑦᑕᓚᐅᙱᓐᓂᖏᑦ 

ᐃᓕᓐᓂᐊᕈᑎᒥᓂᖏᑦ, ᐊᒡᓛᑦ ᑎᑭᑦᑐᒍ ᑭᒡᓕᖓ ᑐᑦᓯᕋᕈᓐᓇᕐᓂᓐᓄᑦ. ᐊᒡᓛᑦ ᐊᕐᕌᓂ ᓱᓕ ᐱᓯᒪᙱᑦᑐᒍᑦ 

ᐃᓕᓐᓂᐊᕈᑎᒥᑕ ᓇᓕᖅᑲᖏᓐᓂᒃ. ᖃᑦᓯᑦ ᐃᓕᓐᓂᐊᕈᑎᒥᓂᕐᒥᓄᑦ ᐸᐃᑉᐹᓂᒃ ᑐᑦᓯᕋᖅᓯᒪᕙ, ᖃᑦᓯᓪᓗ 

ᑐᓂᔭᐅᓯᒪᕙᑦ?  

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ (ᑐᓵᔨᑎᒍᑦ) ᐅᖃᖅᑎᑦᓯᔨ. ᖁᔭᓐᓇᒦᓪᓗ ᐊᐱᖅᑯᑎᖓᓄᑦ ᒪᓕᒐᓕᐅᖅᑎᐅᑉ. 

ᐅᖃᐅᓯᐅᖃᑦᑕᖅᓯᒪᒻᒪᑦ ᓯᕗᓂᑦᑎᓐᓂ ᐊᐱᖅᑯᑎᐅᔪᖅ. ᑖᑉᓱᒧᖓ ᑖᒃᑯᐊ ᐊᓯᔾᔨᓚᐅᕐᓂᖏᓐᓄᑦ ᑐᓴᕈᑎᐅᔪᑦ 

ᐃᓕᓐᓂᐊᖅᑏᑦ ᐱᓪᓗᒋᑦ ᐃᓕᓐᓂᐊᕈᑎᒥᓂᖏᓪᓗ ᐸᐃᑉᐹᑦ ᐊᑦᑐᖅᑕᐅᓯᒪᓚᐅᕐᒪᑕ ᑭᓯᐊᓂ ᕕᕗᐊᕆ 16ᒥ 

ᑕᒪᕐᒥᓕᒫᑦᑎᐊᖅ ᐃᓕᓐᓂᐊᕈᑎᒥᓂᒃ ᓇᓕᖅᑲᖏᑦ ᑐᓂᔭᐅᓯᒪᓕᖅᓱᑎᒃ ᐃᑭᐊᖅᑭᕕᑦᑎᒍᑦ 

ᑎᑎᖅᑲᓂᐊᕐᕕᑎᒍᓪᓘᓐᓃᑦ. 1,000 ᐅᖓᑖᓃᓪᓗᐊᖅᑐᑦ ᐊᓪᓚᑕᐅᒍᓐᓇᓚᐅᕐᒪᑕ ᑐᓂᔭᐅᓕᖅᓱᑎᓪᓗ 

ᓄᓇᕗᒻᒥᐅᑕᓄᑦ. ᖁᐊᓇ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᖕᓄᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. ᐊᓕᐊᓇᐃᑦ ᑐᓴᖅᑎᒻᒫᑎᒍᑦ. ᑕᒪᒃᑯᐊ ᐃᑭᐊᖅᑭᕕᒃᑎᒍᑦ 

ᖃᐃᑦᑎᔭᐅᒍᓐᓇᓕᕐᒪᑕ ᐃᓕᓴᐅᑎᒥᓂᕐᒥᓂᒃ.  

 

ᐃᓕᓐᓂᐊᖅᑏᑦ ᑐᓗᖅᓯᒪᐅᑎᖃᓲᖑᖕᒪᑕ ᖁᑦᑎᖕᓂᖅᓴᒥᒃ ᐃᓕᓐᓂᐊᕈᒪᓪᓗᑎᒃ. 

ᐊᖏᖃᑎᒌᒍᓐᓇᖅᑐᐃᓐᓇᐅᔪᒃᓴᐅᕗᒍᑦ ᒐᕙᒪᒃᑯᑦ ᐱᓗᐊᖅᑐᒥᒃ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ 

ᑖᓐᓇᐅᓪᓗᐊᙱᒃᑲᓗᐊᕐᒪᑦ. 

 

ᑖᒃᑯᐊ ᑭᖑᕙᖅᑐᓪᓗ ᖃᐃᑕᐅᙲᓐᓇᖅᑐᓪᓗ ᐃᓕᓐᓂᐊᕈᑎᒥᓂᒃ ᐃᓕᓐᓂᐊᕐᕕᓐᓂᑦ ᐊᒻᒪᓗ 

ᐱᐊᓂᒃᑕᐅᑦᓯᐊᖅᓯᒪᙱᑦᑐᐃᑦ ᖃᐃᑕᐅᕙᑦᑐᑦ. ᐊᑦᑐᖅᑕᐅᕙᒻᒪᑕ ᐃᓕᓐᓂᐊᖅᑏᑦ ᐊᔪᕈᑎᒋᒻᒪᔾᔪᑎᒃ 

ᐃᓕᓐᓂᐊᕈᑎᓇᓂ ᐱᓇᓱᒍᒪᒐᔭᖅᑕᕋᓗᐊᒥᓂᒃ ᐊᒻᒪᓗ ᐊᑭᑦᑐᕈᑕᐅᒃᑲᓐᓂᓕᖅᓱᓂ.  

 

ᐃᓕᓐᓂᐊᕋᒃᓴᒥᒃ ᐱᓇᓱᒃᑯᕕᑦ ᐃᓕᓴᕐᕕᐅᔪᓂ ᐅᑎᖅᑎᑕᐅᔪᓐᓇᓲᖑᙱᒻᒪᑕ $100ᒥᒃ ᑕᑕᑎᕆᓂᕐᒧᑦ. ᐱᖓᓱᑦ 

ᐊᕐᕌᓂ ᐋᒡᒑᖅᑕᐅᔪᑦ ᐱᔭᕇᖅᑕᐅᓯᒪᑦᓯᐊᙱᓐᓂᖏᓐᓄᑦ ᐃᓕᓴᐅᑎᒥᓂᖏᑦ. ᐊᖏᔪᖅᑳᕆᔭᐅᔪᑦ ᑭᖑᕙᖅᐸᖕᓂᖏᑦ 

ᑕᒻᒪᖅᓯᒪᐅᖅᐸᖕᓂᖏᓪᓗ ᐃᓕᓐᓂᐊᕐᓂᕐᒧᑦ ᓇᓕᖅᑲᖏᑦ, ᖃᓄᖅᑕᐅᖅ ᑕᒪᓐᓇ ᐱᔾᔪᑕᐅᕙᑦᑐᖅ 

ᖃᓄᖅᑑᕈᑕᐅᓯᒪᕙ? 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ (ᑐᓵᔨᑎᒍᑦ) ᐅᖃᖅᑎᑦᓯᔨ. ᖁᔭᓐᓇᒦᒃ ᐅᖃᖅᑎᑦᓯᔨ, ᖁᔭᓐᓇᒦᓪᓗ 

ᒪᓕᒐᓕᐅᖅᑎᐅᑉ ᐊᐱᖅᑯᑎᐊᓄᑦ. ᖃᐅᔨᒪᒐᑦᑕ ᑭᖑᕙᖅᓯᒪᔪᑦ ᐊᒥᓲᒻᒪᑕ ᐱᓇᓱᔾᔪᓯᖏᑦ ᒐᕙᒪᒃᑯᓐᓂ. ᑖᒃᑯᐊᓕ 

ᐃᓕᓐᓂᐊᖅᑐᓂ ᐃᑲᔫᓯᐊᖅᑐᓕᕆᔨᒃᑯᑦ ᐃᓕᓐᓂᐊᖅᑎᓄᑦ ᐱᑐᖄᓗᒻᒥᒃ ᐱᓇᓲᑎᖃᕐᒪᑕ ᐊᒻᒪᓗ ᐋᖅᑭᒐᓱᒃᓯᒪᕙᕗᑦ 

ᖃᓄᐃᕐᓘᑕᐅᓯᒪᔪᖅ ᓄᑖᙳᕆᐊᖅᓱᑎᒍᑦ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᐃᓕᓴᐅᑎᒥᓄᑦ ᓇᓕᖅᑲᓂᒃ ᑲᒪᔾᔪᓯᕗᑦ, 

ᑕᒪᒃᑯᐊ ᐋᖅᑭᒃᓯᒪᔭᐅᕙᑦᑐᑦ ᓅᑕᖁᕋᑖᔪᒻᒪᑦ, ᐊᓯᔾᔨᖅᑕᐅᕋᑖᔪᒻᒪᑕ ᐊᒻᒪ ᐱᔪᓐᓇᕐᓂᕗᑦ ᒪᓕᑦᑐᒍ 

ᑕᐃᒪᐃᑦᑕᐃᓕᖃᑦᑕᖁᙱᔅᓱᒍ ᐃᓕᓐᓂᐊᖅᑏᑦ ᐋᖅᑭᒐᓱᒃᓯᒪᔭᕗᑦ. 

 

ᖃᐅᔨᒪᒐᓗᐊᖅᑐᒍᑦ ᑐᓴᖅᑎᑕᐅᓯᒪᓕᖅᑐᒍᑦ ᐃᓕᓐᓂᐊᖅᑐᓕᕆᔨᒃᑯᓪᓗ ᑕᒪᒃᑯᐊ ᐃᓕᓐᓂᐊᖅᑏᑦ ᐃᒻᒪᖄ 

ᐃᓕᓐᓂᐊᕈᑎᒥᓂᕐᒥᒃ ᖃᐅᑦᓯᔭᐅᙲᓐᓇᖅᑐᕕᓃᑦ. ᐅᖃᐅᑎᒍᒪᔭᕗᓪᓕ ᑖᒃᑯᐊ ᐃᑲᔫᓯᐊᖅᑐᓕᕆᔨᒃᑯᑦ 



ᐅᓪᓗᑐᐃᓐᓇᖅ, ᒫᑦᓯ 18, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᖅᑎᓄᑦ ᐅᕙᓐᓄᓘᓐᓃᑦ ᐃᑭᐊᖅᑭᕕᒃᑯᑦ ᑎᑎᕋᖅᓗᑎᒃ ᐃᓕᓐᓂᐊᖅᑐᓕᕆᔨᒃᑯᓐᓄᓘᓐᓃᑦ ᑎᑎᕋᕐᓗᑎᒃ. 

ᕿᒥᕐᕈᒋᐊᕈᓐᓇᖅᐸᓐᓂᐊᕋᑦᑎᒍᑦ ᖃᓄᐃᔾᔪᓯᖏᑦ ᑕᒪᒃᑯᐊ ᐱᕙᓪᓕᐊᓯᒪᑐᐃᓐᓇᖅᑐᑦ ᐊᓪᓚᑦᑕᐅᓯᒪᔪᐃᑦ 

ᓯᕗᓪᓕᖅᐹᖑᖃᑕᐅᒻᒪᑕ. ᖁᐊᓇ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍᓗ ᐊᐱᖅᑯᑎᖕᓄᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. ᖁᔭᓐᓇᒦᓪᓗ ᑭᐅᔾᔪᑎᐊᓄᑦ ᒥᓂᔅᑕᐅᑉ. ᐱᓇᓱᐊᕈᓯᐅᓚᐅᖅᑐᒥ 

ᑐᓴᖅᑎᑕᐅᒍᒪᓚᐅᕐᒪᑦ ᑐᓴᖅᑎᓕᕆᔾᔪᓯᐅᔪᒥᒃ ᐃᓕᓐᓂᐊᖅᑎᓄᑦ ᐊᒻᒪᓗ ᑎᑎᕋᖅᑕᐅᓂᐊᖅᖢᓂ. ᒥᓂᔅᑕ 

ᐅᖃᓚᐅᕐᒪᑦ ᑕᒪᓐᓇ Maplewoodᒥᒃ ᐱᓕᕆᐊᒃᓴᖅ ᓄᑖᒥᒃ ᖃᕆᑕᐅᔭᖅᓯᐅᒻᒥᒃ ᐊᓯᔾᔨᖅᑕᐅᓯᒪᓕᕐᒪᑦ ᑭᓯᐊᓂ 

ᖃᓄᐃᕐᓘᑎᖃᓚᐅᕐᒥᖕᒪᑦ ᐊᑦᑐᐃᕈᑕᐅᓯᒪᒻᒪᑦ ᐃᓕᓐᓂᐊᕈᑎᓄᑦ ᓇᓕᖅᑲᐅᕙᑦᑐᓂᒃ ᐋᖅᑭᒋᐊᖅᑕᐅᓯᒪᓕᖅᑐᒍ.  

 

ᐄ, ᐱᓇᓱᒻᒪᕆᒃᑲᓗᐊᖅᓱᑎᑦ ᑭᓯᐊᓂ ᑭᓱᓪᓚᑦᑖᒥᒃ ᑕᐃᒪᐃᓕᖅᑭᕋᔭᖁᓇᒍ ᐱᓇᓱᒃᓯᒪᕕᓯ? ᖁᔭᓐᓇᒦᒃ 

ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ (ᑐᓵᔨᑎᒍᑦ) ᐅᖃᖅᑎ ᐊᒻᒪᓗ ᖁᔭᓐᓇᒦᒃᑲᓐᓂᖅᐸᒋᑦ ᐊᐱᖅᑯᑎᒋᒐᖕᓂ. 

ᑕᐃᒃᑯᐊ ᓄᑖᑦ ᓄᓇᕗᒻᒥ ᐃᓕᓴᖅᑎᓄᑦ ᑐᕌᖓᔪᑦ. ᐅᖃᖅᑎ, ᑕᐃᒪᐃᓕᖓᑎᓪᓗᒋᑦ ᑕᒻᒪᖅᓯᒪᙱᑦᑐᓂᒃ 

ᐊᑐᐃᓐᓇᕈᐃᓯᒪᖃᑦᑕᖅᑐᒍᑦ ᐊᔾᔨᒌᒃᑎᑕᐅᓗᑎᒡᓗ ᐊᑐᖅᑕᐅᖃᑦᑕᖅᑐᑦ ᓄᓇᕗᓕᒫᒥ. ᔮᓄᐊᕆ 2022ᒥ 

ᓄᑖᙳᕆᐊᖅᑎᑕᐅᓚᐅᖅᑐᖅ ᓴᑲᓐᓂᖅᓴᐅᖁᓪᓗᒋᑦ ᐊᒻᒪᓗ ᐊᑲᐅᙱᓕᐅᕈᑎᖃᖃᑦᑕᖅᓯᒪᔪᒍᑦ 

ᐅᖃᐅᓯᕆᓯᒪᓪᓗᑎᒃᑯᓪᓗ ᑕᕝᕙᓂ ᒪᓕᒐᓕᐅᕐᕕᖕᒥ ᑭᓯᐊᓂ ᓇᓗᓇᐃᖅᓯᔪᓐᓇᖅᑐᖓ ᑕᒪᒃᑯᐊ 

ᐃᖢᐊᙱᔾᔪᑎᒋᔭᐅᖃᑦᑕᖅᑐᑦ ᕕᕗᐊᕆ 16ᒧᑦ ᑎᑭᖦᖢᒍ ᑎᑎᕋᖅᑕᐅᔪᐃᓐᓇᐅᓯᒪᓕᖅᑐᑦ ᑲᒪᒋᔭᐅᓪᓗᑎᒡᓗ ᐊᒻᒪᓗ 

ᖃᕆᓴᐅᔭᒃᑯᑦ ᐊᐅᓪᓚᖅᑎᑕᐅᓯᒪᓪᓗᑎᒃ ᐃᓕᓴᖅᑎᓄᑦ. 

 

ᐃᓄᓕᑯᓘᔭᖃᐅᖅᑐᓂᒃ ᐊᑲᐅᙱᓕᐅᕈᑎᒋᔭᐅᔪᓂᒃ ᐱᑕᖃᕐᓂᖅᐸᑦ ᐊᒻᒪᓘᓐᓃᑦ ᓄᑖᙳᕆᐊᖅᑎᑕᐅᔭᕆᐊᖃᖅᐸᑦ 

ᐃᖅᑲᓇᐃᔭᖃᑎᒋᔪᓐᓇᖅᑕᕗᑦ ᑕᐃᒃᑯᐊ ᑎᑎᖅᑲᖁᑎᖏᑦ ᑕᒻᒪᖅᓯᒪᙱᑦᑎᐊᕐᓗᑎᒃ ᐊᐅᓪᓚᖅᑎᑕᐅᖃᑦᑕᕐᓂᕐᒪᑕ. 

ᑕᐃᒫᒃ ᐃᖏᕐᕋᑦᑎᐊᕐᓂᖅᓴᐅᔪᓐᓇᖅᓯᓂᐊᖅᑐᑦ ᓄᑖᙳᕆᐊᖅᑎᑕᐅᓯᒪᓕᖅᑎᓪᓗᒋᑦ. ᖁᐊᓇ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᖠᓂᐅᑉ ᐅᐊᖕᓇᖓᓄᑦ ᐃᒡᓗᓕᒑᕐᔪᖕᒧᑦ ᒪᓕᒐᓕᐅᖅᑎ, 

ᒥᔅᑕ ᓴᒻᒧᖅᑐᖅ. 

 

ᐊᐱᖅᑯᑦ 117 - 6(1): ᖃᓄᐃᓕᖓᓂᖓ ᐸᐃᕆᕕᒃ ᐃᒡᓗᓕᒑᕐᔪᒻᒥ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓐᓂᐊᖅᑕᕋ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ.  

 

(ᑐᓵᔨᑎᒍᑦ) ᐅᖃᖅᑎ, ᖁᕕᐊᓱᓚᐅᖅᑐᖓ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕝᕕᖏᑦ ᐃᑲᔪᖃᑦᑕᕐᒪᑕ 

ᐸᐃᕆᕕᖕᓂ, ᓂᕈᐊᖅᑕᐅᕕᖕᓂ.  

 

ᑕᓯᐅᔭᕐᔪᐊᖅ ᑕᐃᓐᓇ ᐸᐃᕆᕕᒃ ᒪᑐᐃᒃᑲᓐᓂᕐᓂᐊᓕᖅᑎᓪᓗᒍ ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ 

ᐃᑲᔪᖃᑦᑕᖅᓯᒪᖕᒥᔪᑦ ᐃᒡᓗᓕᒑᕐᔪᖕᒥᐅᓂᒃ ᒪᑐᐃᒃᑲᓐᓂᕈᓐᓇᕐᓂᐊᕐᒪᑦ ᓯᕿᓂᖅ ᐸᐃᕆᕕᖓ.  

 

ᒥᓂᔅᑕᓗ ᖁᔭᓐᓇᒦᕈᒪᓪᓗᒍ ᑎᑎᕋᖃᑦᑕᓚᐅᕐᒪᑦ ᑕᒪᑐᒪ ᒥᒃᓵᓄᑦ. ᐅᖃᖅᑎ, ᑖᓐᓇ ᐃᒡᓗᓕᒑᕐᔪᒃ ᑲᑎᒪᔨᒃᓴᓂᒃ 

ᕿᓂᖅᓯᒪᔪᖅ ᐊᐅᓚᑦᑎᔨᐅᓂᐊᖅᑐᒥᒃ ᐸᐃᕆᕕᖕᒥ. ᒥᓂᔅᑕ ᓇᓗᓇᐃᖅᓯᔪᓐᓇᕐᓂᐊᖅᐸ ᐃᓕᓐᓂᐊᖅᑐᓕᕆᔨᒃᑯᑦ 

ᖃᓄᖅ ᐃᑲᔪᕈᓐᓇᕐᓂᐊᕐᒪᖔᖏᑦ ᓴᖅᑭᑦᑎᓇᓱᒃᑎᓪᓗᒋᑦ ᐸᐃᕆᕕᖕᓄᑦ ᑲᑐᔾᔨᖃᑎᒌᖑᕙᒃᑐᓂᒃ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ. 



ᐅᓪᓗᑐᐃᓐᓇᖅ, ᒫᑦᓯ 18, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ (ᑐᓵᔨᑎᒍᑦ) ᐅᖃᖅᑎ ᐊᒻᒪᓗ ᖁᔭᓐᓇᒦᕈᒪᓪᓗᒍ ᒪᓕᒐᓕᐅᖅᑎ ᑖᓐᓇ 

ᐊᐱᖅᑯᑎᒋᔪᓐᓇᕐᒪᒍ. ᐄ, ᖁᕕᐊᓱᒃᑐᖓ ᓇᓗᓇᐃᖅᓯᔪᓐᓇᕋᒪ ᑕᒪᑐᒪᓂ ᐊᑕᐅᓯᐅᙱᑦᑐᓂᒃ ᐱᒋᐊᓪᓚᐅᑎᒃᓴᓂᒃ 

ᓴᖅᑭᑦᑎᓯᒪᔪᓐᓇᕋᑦᑕ ᐸᐃᕆᕕᖕᓄᑦ. ᑮᓇᐅᔭᖅᑐᕈᑏᑦ, ᐃᓛᒃ ᒪᑯᐊ ᑮᓇᐅᔭᖅᑐᖅᐸᖕᒪᑕ ᐊᐅᓚᑕᐅᑎᓪᓗᒋᑦ.  

 

ᑕᓪᓕᒪᑦ ᐊᕐᕌᒍᑦ ᐊᒡᒋᖅᑐᓂ ᐃᓕᓐᓂᐊᕆᐅᖅᓴᖅᑐᑯᓗᖕᓄᑦ ᑐᕌᖓᔪᓂᒃ ᐊᖏᕈᑎᓂᒃ ᐊᑎᓕᐅᖃᑎᖃᓚᐅᖅᑐᒍᑦ 

ᑲᓇᑕᐅᑉ ᒐᕙᒪᒃᑯᖏᓐᓂᒃ. ᐃᓕᓐᓂᐊᖅᑐᓕᕆᔨᒃᑯᑦ ᐸᐃᕆᕕᖕᓂ ᐃᑲᔪᕈᒪᓯᒪᔪᑦ ᑕᐃᒃᑯᐊᓗ ᐊᐅᓚᑕᐅᓪᓗᑎᒃ 

ᑮᓇᐅᔭᓕᐅᕋᓱᐊᖅᑎᐅᙱᑦᑐᓄᑦ. ᓇᓕᐊᑐᐃᓐᓇᖅ ᓄᓇᓖᑦ ᐸᐃᕆᕕᖕᓂᒃ ᑕᑯᔪᒪᔪᑦ ᐅᕝᕙᓘᓐᓃᑦ ᒪᑐᐃᖅᓯᔪᒪᔪᑦ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐅᖃᓗᖃᑦᑕᕐᓕᑦ ᑕᐃᓐᓇ ᐃᓕᓐᓂᐊᕆᐅᖅᓴᖅᑐᓄᑦ ᐸᐃᕆᕕᓕᕆᓂᕐᒧᓪᓗ 

ᐱᓕᕆᔨᐅᔪᖅ ᑕᐃᒃᑯᓄᖓ ᑮᓇᐅᔭᓕᐅᕋᓱᐊᖅᑎᐅᙱᑦᑐᓂᒃ ᐃᖅᑲᓇᐃᔭᖃᑎᖃᕈᓐᓇᖅᑐᖅ, ᑕᒪᒃᑯᐊᓗ 

ᐊᑎᓕᐅᕆᐊᓖᑦ ᑕᑕᑎᕆᐊᓖᓪᓗ ᑲᒪᒋᔭᐅᓗᑎᒃ ᑖᔅᓱᒪ ᐃᑲᔪᕐᓗᓂᐅᒃ ᐊᒻᒪ ᐃᑲᔪᖅᓱᒃᑲᓐᓂᕐᓗᑎᒃ ᓚᐃᓴᖃᕐᓗᑎᒃ 

ᐸᐃᕆᕕᒃᑖᕈᓐᓇᕐᓂᐊᕐᒪᑕ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. ᖁᔭᓐᓇᒦᕈᒪᓪᓗᒍᓗ ᑖᓐᓇ ᒥᓂᔅᑕᕆᔭᐅᔪᖅ ᑭᐅᖕᒪᑦ.  

 

ᐅᖃᖅᑎ, ᑖᓐᓇ ᐃᒡᓗᓕᒑᕐᔪᒃ ᓯᕿᓂᖅ ᐸᐃᕆᕕᖓ ᒪᑐᓚᐅᖅᓯᒪᔪᖅ ᐊᒃᑑᐸᐅᓚᐅᖅᑐᒥ. ᐊᑯᓂᕈᓗᒃ ᑖᒃᑯᐊ 

ᓴᖅᑭᑦᑎᓇᓱᒃᓯᒪᔪᑦ ᑲᑎᒪᔨᓂᒃ ᐃᒡᓗᓕᒑᕐᔪᖕᒥ ᐊᒻᒪᓗ ᒪᒥᐊᓇᖅᑐᖅ ᒫᓐᓇᐅᔪᖅ ᑕᐃᓐᓇ ᐸᐃᕆᕕᒃ ᖁᐊᕐᒪᑦ, ᒫᓐᓇ 

ᑕᐃᒪ ᓄᑖᙳᕆᐊᖅᑎᑕᐅᒃᑲᓐᓂᕆᐊᖃᕐᓂᐊᓕᖅᑐᖅ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᓄᖅ ᐃᓕᓐᓂᐊᖅᑐᓕᕆᔨᒃᑯᑦ ᐃᑲᔪᕈᓐᓇᕐᒪᖔᖏᑦ ᐸᐃᕆᕕᖕᓂ 

ᓄᑖᙳᕆᐊᖅᑎᑕᐅᔭᕆᐊᖃᖅᑐᓂᒃ ᓴᓇᔭᐅᒃᑲᓐᓂᕆᐊᖃᖅᑐᓂᒡᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᐃᑦ 

ᐊᖑᒻᒪᑎᖁᓪᓗᒋᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ (ᑐᓵᔨᑎᒍᑦ) ᐅᖃᖅᑎ ᐊᒻᒪᓗ ᖁᔭᓐᓇᒦᕈᒪᓪᓗᒍ ᑖᓐᓇ ᐊᐱᖅᑯᑎᒋᖕᒪᒍ. 

ᐃᓕᓐᓂᐊᖅᑐᓕᕆᔨᒃᑯᑦ ᐃᖅᑲᓇᐃᔭᖃᑎᖃᖃᑦᑕᖅᑐᑦ ᐸᐃᕆᕕᖕᓂᒃ ᑕᐃᒃᑯᐊ ᒪᓕᒐᐊᓖᑦ ᒪᓕᒃᑕᐅᑦᑎᐊᕐᓂᐊᕐᒪᑕ 

ᐊᑦᑕᕐᓇᙱᓪᓗᑎᒡᓗ ᑕᒪᒃᑯᓄᖓ ᓱᕈᓯᑯᓗᖕᓄᑦ.  

 

ᐊᒻᒪᓗ ᐸᐃᕆᕕᖕᓂ ᐱᒋᐊᖅᑎᑦᑎᔪᒪᓗᑎᒃ ᓄᓇᓕᖕᓄᑦ ᑕᐃᒃᑯᐊ ᐃᖅᑲᓇᐃᔭᖅᑎᕗᑦ ᓄᓇᓕᖕᓄᐊᕈᓐᓇᖅᑐᑦ 

ᕿᒥᕐᕈᓇᒃᑕᐅᔪᓐᓇᕐᓂᐊᕐᒪᑕᑦ ᑕᐃᓐᓇ ᐸᐃᕆᕕᐅᔪᒪᔪᖅ ᐃᓂᑭᓗᐊᙱᒃᑲᓗᐊᕐᒪᖔᓪᓗ ᒪᓕᒐᓄᓪᓗ 

ᒪᓕᒃᓯᒪᑦᑎᐊᕋᓗᐊᕐᒪᖔᖓ. ᖁᐊᓇ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ ᐅᖃᖅᑎᑦᑎᔨ (ᑐᓵᔨᑎᒍᑦ) ᖁᔭᓐᓇᒦᕈᒪᓪᓗᒍᓗ ᑖᓐᓇ ᒥᓂᔅᑕᕆᔭᐅᔪᖅ ᑭᐅᖕᒪᑦ. ᐅᖃᖅᑎ, 

ᐊᑕᐅᓯᐅᙱᑦᑐᖅ ᐸᐃᕆᕕᖕᓄᑦ ᑲᑐᔾᔨᖃᑎᒌᑦ ᐊᑲᐅᙱᓕᐅᕈᑎᖃᖃᑦᑕᕐᒪᑕ ᐊᓪᓚᕕᓕᕆᓂᕐᒧᑦ ᑐᕌᖓᔪᓂᒃ 

ᐱᓕᕆᐊᕆᔭᕆᐊᖃᕋᓗᐊᖅᑕᒥᖕᓂᒃ ᐊᖑᒻᒪᑎᖃᑦᑕᙱᒻᒪᑕ ᐊᒻᒪᓗ ᒪᒥᐊᓇᖅᑐᖅ ᑕᒪᓐᓇ ᐱᔾᔪᑎᒋᓪᓗᒍ ᐸᐃᕆᕖᑦ 

ᒪᑐᔭᐅᖃᑦᑕᖅᑐᑦ ᐊᓪᓚᕕᖕᒥ ᑲᒪᒋᔭᐅᔭᕆᐊᓖᑦ ᑲᒪᒋᔭᐅᙱᑦᑐᕕᓂᐅᑎᓪᓗᒋᑦ. 

 

ᒥᓂᔅᑕᖃᐃ ᐃᓕᓐᓂᐊᖅᑎᑦᑎᖃᑦᑕᕈᓐᓇᖅᐸ ᐸᐃᕆᕖᑦ ᑲᑐᔾᔨᖃᑎᒌᖏᓐᓂᒃ ᓄᓇᕗᓕᒫᒥ 

ᐅᐸᓗᖓᐃᖅᓯᒪᑦᑎᐊᕐᓗᑎᒃ ᐊᓪᓚᕕᓕᕆᓂᕐᒧᑦ ᑐᕌᖓᔪᑦ ᑲᒪᔭᐅᖃᖅᑕᕈᓐᓇᕐᓂᐊᕐᒪᑕ ᑖᒃᑯᓄᖓ? 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ. 

 



ᐅᓪᓗᑐᐃᓐᓇᖅ, ᒫᑦᓯ 18, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ (ᑐᓵᔨᑎᒍᑦ) ᐅᖃᖅᑎ ᐊᒻᒪᓗ ᖁᔭᓐᓇᒦᕈᒪᓪᓗᒍ ᒪᓕᒐᓕᐅᖅᑎ 

ᐊᐱᖅᑯᑎᒋᖕᒪᒍ. ᐄ, ᐃᓐᓂᐊᖅᑐᓕᕆᔨᒃᑯᑦ ᐃᖅᑲᓇᐃᔭᖃᑎᖃᖃᑦᑕᖅᑐᑦ ᐸᐃᕆᕕᓕᕆᔨᐅᔪᓂᒃ ᓇᐅᒃᑯᑐᐃᓐᓇᖅ 

ᐃᓕᓐᓂᐊᕆᐊᖃᖅᐸᑕ ᐅᕝᕙᓘᓐᓃᑦ ᐃᖅᑲᓇᐃᔭᒥᓂᒃ ᖃᐅᔨᒪᑦᑎᐊᒃᑲᓐᓂᕈᒪᒃᐸᑕ ᐃᓕᓐᓂᐊᖅᑎᑕᐅᔪᓐᓇᖅᑐᑦ 

ᐃᓕᓐᓂᐊᕆᐅᖅᓴᕐᓂᒃᑯᓪᓘᓐᓃᑦ ᐅᕝᕙᓘᓐᓃᑦ ᑮᓇᐅᔭᓕᕆᓂᕐᒧᑦ ᑕᒪᒃᑯᐊ ᑲᒪᒋᔭᐅᔾᔪᓯᖏᓐᓂᒃ ᐃᓕᑉᐹᓪᓕᕈᒪᒍᑎᒃ. 

ᖁᐊᓇ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 118 - 6(1): ᑐᓴᒐᒃᓴᖅ ᐃᓕᓐᓂᐊᕐᕖᑦ ᐊᐅᓚᓂᖏᓐᓄᑦ ᖃᒪᓂᑦᑐᐊᒥ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᖃᒪᓂᑦᑐᐊᕐᒥ ᒪᕐᕉᖕᓂᒃ ᐃᓕᓐᓂᐊᕐᕕᖃᕋᑦᑕ ᕋᐃᑦᓱᓪ 

ᐊᒪᖅᑕᖅ ᐊᒻᒪᓗ ᔫᓇ ᐊᒥᑦᓈᖅ ᖁᕝᕙᓯᖕᓂᖅᓴᓄᑦ ᐃᓕᓐᓂᐊᕐᕕᒃ. ᒫᓐᓇ ᓱᓕ ᓄᕙᒡᔪᐊᕐᓇᖅᑕᖃᕐᒪᑦ, ᒥᓂᔅᑕᖃᐃ 

ᓇᓗᓇᐃᖅᓯᔪᓐᓇᖅᐸ ᖃᓄᐃᓕᖓᓕᕐᒪᖔᑦ ᐃᓕᓴᐃᔨᓕᒫᑦ ᐃᑲᔪᖅᑎᖏᓪᓗ ᓲᕐᓗ ᓱᕈᓯᕐᓂᒃ ᑲᒪᔨᐅᔪᑦ 

ᐃᖅᑲᓇᐃᔭᕆᐊᖅᓯᒪᕙᑦ ᐊᒻᒪᓗ ᖃᔅᓯᑦ ᐊᖏᕐᕋᖅᓯᒋᐊᖃᖅᐸᑦ ᓄᕙᒡᔪᐊᕐᓇᖅ ᐱᓪᓗᒍ? 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ (ᑐᓵᔨᑎᒍᑦ) ᐅᖃᖅᑎ ᐊᒻᒪᓗ ᖁᔭᓐᓇᒦᕈᒪᓪᓗᒍ ᑖᓐᓇ ᒪᓕᒐᓕᐅᖅᑎ. 

ᖃᒪᓂᑦᑐᐊᕐᒧᑦ ᑐᕌᖓᔪᑦ ᒫᓐᓇ 40 ᐃᖅᑲᓇᐃᔭᖅᑏᑦ, 40.5 ᐃᖅᑲᓇᐃᔭᖅᑎᐅᖕᒪᑕ ᖃᒪᓂᑦᑐᐊᕐᒥ, 12 ᐃᑲᔪᖅᑏᑦ, 

ᒪᕐᕉᒡᓗ ᐅᖃᕆᐅᖅᓴᓂᕐᒧᑦ ᐅᖃᓕᒫᕆᐅᖅᓴᓂᕐᒧᑦ ᑐᕌᖓᔪᑦ. ᐃᓅᓕᓴᐃᔩᑦ ᑕᓪᓕᒪᑦ, ᓴᓗᒻᒪᖅᓴᐃᔩᑦ 

ᑲᑎᓕᒫᖅᖢᒋᑦ 66.5ᖑᔪᑦ ᐃᖅᑲᓇᐃᔭᖅᑏᑦ ᖃᒪᓂᑦᑐᐊᕐᒥ. ᖁᐊᓇ ᐅᖃᖅᑎ. 

 

ᐅᖃᖅᑎ (ᑐᒫᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᓄᕙᖕᓇᕐᔪᐊᖅ ᑎᑭᓚᐅᖅᑎᓐᓇᒍ ᐃᓛᓐᓂᒃᑯᑦ ᑭᖑᕝᕕᖅᑎᒃᓴᓂᒃ 

ᓇᓂᓯᔪᓐᓇᐃᓪᓕᑦᑎᐊᖃᑦᑕᕋᑦᑕ. ᒫᓐᓇ ᑕᐃᒪᑭᐊᖅ ᐊᔪᕐᓇᖅᓯᒃᑲᓐᓂᖅᐸ ᒪᑐᓯᒪᖃᑦᑕᖅᑎᓪᓗᒋᓪᓗ ᑖᒃᑯᐊ 

ᐃᓕᓐᓂᐊᕐᕖᑦ. ᖃᓄᐃᓕᐅᒃᑲᓐᓂᖅᐱᓯ ᐃᓇᖏᖅᓯᔨᒃᓴᓂᒃ ᐱᑕᖃᒃᑲᓐᓂᖁᓪᓗᒍ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ (ᑐᓵᔨᑎᒍᑦ) ᐅᖃᖅᑎ. ᐃᓕᓐᓂᐊᕐᓂᓕᕆᓂᖅ ᓄᓇᕗᓕᒫᒥ ᐱᔭᕐᓂᙱᑦᑐᒥᒃ 

ᐊᑐᖅᓯᒪᖕᒪᑕ ᓄᕙᒡᔪᐊᕐᓇᖅ ᐱᓪᓗᒍ. ᑕᐃᒃᑯᐊ ᐃᓕᓴᐃᔩᑦ ᐃᓕᓴᖅᑏᓪᓗ ᑭᙴᒪᔭᖏᑦ ᑕᒪᒃᑯᐊ 

ᐊᖑᒻᒪᑏᓐᓇᕋᓱᖃᑦᑕᖅᑕᕗᑦ.  

 

ᑮᓇᐅᔭᓂᒃ ᓄᑖᓂᒃ ᐱᑕᖃᙱᑦᑑᒐᓗᐊᖅ ᑕᒪᒃᑯᓄᖓ. ᐃᓕᓴᐃᔩᑦ ᐅᓄᕐᓂᖏᑦ ᓈᒻᒪᒃᓯᓕᖅᑕᐅᓯᒪᓗᑎᒃ 

ᐃᓕᓐᓂᐊᖅᑎᑕᖏᑦ ᐊᖏᖅᑕᐅᓚᐅᖅᓯᒪᓪᓗᓂ ᑖᓐᓇ ᒥᓂᔅᑕᐃᑦ ᑲᑎᒪᔨᖏᓐᓄᑦ ᖃᔅᓯᓂᒃ 

ᐃᓕᓴᐃᔨᑕᖃᕐᓂᐊᕐᒪᖔᑦ ᓄᓇᓕᖕᓂ ᐊᑐᓂ ᐊᒻᒪ ᐊᕐᕌᒍᑕᒫᑦ ᓇᓗᓇᖃᑦᑕᕐᒪᑦ ᖃᔅᓯᐅᓂᐊᕐᒪᖔᑦ ᐃᓕᓴᖅᑏᑦ. 

 

ᑕᐃᒪᓐᓇ ᐊᑦᑎᒃᓯᒋᐊᖅᐸᒃᖢᑎᒃ ᖁᕝᕙᕆᐊᖅᐸᒃᖢᑕᐅᖕᒪᑕ. ᐃᒪᐃᓕᔪᓐᓇᖅᑐᖓ, ᑮᓇᐅᔭᑦ ᐃᖅᑲᓇᐃᔭᖅᑎᓕᒫᓄᑦ 

ᑮᓇᐅᔭᓕᖅᓯᓯᒪᓚᐅᙱᑦᑐᑦ ᑕᐃᒃᑯᐊᓗ ᐃᓕᓴᐃᔩᑦ ᐃᑲᔪᖅᑐᖏᑦ ᐅᖃᐅᓯᓕᕆᓂᕐᒥᓪᓗ ᐱᓕᕆᐊᓖᑦ 

ᐋᖅᑭᒋᐊᖅᓯᒪᔪᓂᒃ ᑮᓇᐅᔭᓕᖅᓯᔾᔪᑎᓂᒃ ᐋᖅᑭᒃᓯᓚᐅᖅᑐᒍᑦ ᐊᖑᒻᒪᑎᓂᖅᓴᐅᖁᓪᓗᑕ ᐃᓕᓐᓂᐊᕐᕕᓕᒫᓂ. 

 

ᐃᓕᓐᓂᐊᖅᑐᓕᕆᔨᒃᑯᑦ ᐋᖅᑭᒋᐊᖅᓯᒪᔪᓂᒃ ᑮᓇᐅᔭᓕᕆᔾᔪᑎᓂᒃ ᑐᓐᓂᖅᑯᑎᖃᓚᐅᖅᑐᑦ ᐊᒻᒪᓗ ᒪᓕᒐᓕᐅᖅᑏᑦ 

ᑲᑎᒪᕐᔪᐊᖅᑎᓪᓗᒋᑦ 2020-2021ᒥ ᐊᖏᖅᑕᐅᓚᐅᖅᓯᒪᓪᓗᑎᒃ. ᒫᓐᓇ ᑕᒪᓐᓇ ᐱᖓᓱᓄᑦ ᐊᕐᕌᒍᓄᑦ 

ᐊᑐᕐᓂᐊᖅᑎᓪᓗᒍ ᓯᕗᓪᓕᖅᐹᖅ ᐊᕐᕌᒍ ᐊᑐᓕᖅᑕᕗᑦ 42ᓂᒡᓗ ᓄᑖᓂᒃ ᐃᓕᓴᐃᔩᑦ ᐃᑲᔪᖅᑎᒃᓴᖏᓐᓄᑦ 

ᑐᕌᖓᔪᓂᒃ ᐋᖅᑭᒃᓯᓯᒪᔪᒍᑦ. 

 



ᐅᓪᓗᑐᐃᓐᓇᖅ, ᒫᑦᓯ 18, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᒃᑲᓐᓂᕈᒪᓪᓗᑎᒃᑯᑦ ᐃᓕᓐᓂᐊᕐᕖᑦ ᓄᓇᕗᓕᒫᒥ ᒫᓐᓇ, ᐃᓛᒃ ᖃᐅᔨᒪᔭᒃᑯᓪᓕ ᐃᑲᔫᑎᒃᓴᓂᒃ ᑕᒪᒃᑯᓄᖓ 

ᐃᓕᓴᐃᔩᑦ ᐃᑲᔪᖅᑕᖏᓐᓄᑦ ᖃᐅᔨᒪᙱᑦᑐᖓ ᓄᓇᕗᑦ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ ᐊᑎᓕᐅᖃᑎᖃᓚᐅᖅᑕᕗᑦ 

ᐅᓄᖅᓯᒋᐊᖅᑕᐅᓪᓗᑎᒡᓗ ᑮᓇᐅᔾᔭᒃᓵᑦ ᑕᒪᒃᑯᓄᖓ ᐃᓕᓴᐃᔨᓄᑦ ᐃᑲᔪᖅᑎᓂᒃ ᐃᓇᖏᖅᑎᒃᓴᓄᓪᓗ ᐊᑐᖅᑐᒃᓴᑦ 

ᐊᑭᑐᓂᖅᓴᒥᒃ ᐊᑭᓕᖅᓱᖅᑕᐅᒍᓐᓇᕐᓂᐊᕐᒪᑕ ᐃᓇᖏᖅᑏᑦ ᐃᓕᓴᐃᔩᑦ. ᑕᒪᓐᓇ ᐱᐅᔪᐊᓘᓚᐅᖅᑐᖅ 

ᐃᖅᑲᓇᐃᔮᖅᑖᕈᒥᓇᕐᓂᖅᓴᐅᓪᓗᓂᓗ. ᖁᐊᓇ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ ᐊᒻᒪᓗ ᖁᔭᓐᓇᒦᒃ ᑭᐅᒐᕕᑦ. ᐄ, ᖁᕕᐊᓇᖅ ᑕᒪᒃᑯᐊ 

ᐱᕚᓪᓕᐅᑎᒃᓴᐃᑦ ᐱᔪᒥᒃᓲᑎᒃᓴᐃᓪᓗ ᓴᖅᑭᑕᐅᖕᒪᑕ.  

 

ᑕᒪᒃᑯᐊ ᓯᕗᒧᐊᒃᐸᓪᓕᐊᔫᒍᒥᓇᖅ. ᐃᓕᓴᕐᕖᑦ ᒪᑐᐃᒃᑲᓐᓂᕐᒪᑕ ᐃᓕᓴᐃᔩᑦ ᐅᔾᔨᕆᓯᒪᔪᑦ ᐅᓄᕈᓐᓃᖅᑐᓂᒃ, ᐃᓛᒃ 

ᓇᑉᐸᓪᓗᐊᖏᓐᓂᒃ ᐃᓕᓴᐃᔨᖃᓕᕋᒥᒃ ᒥᓂᔅᑕᖃᐃ ᐱᐅᓯᑎᑦᑎᒋᐊᒃᑲᓐᓂᕈᒪᕙ ᐃᑲᔫᑎᓴᐅᓂᐊᖅᑐᓂᒃ ᐃᓕᓴᖅᑎᓄᑦ 

ᐃᓕᓴᐃᔨᓄᓪᓗ? 

 

ᐅᖃᖅᑎ (ᑐᓵᔨᑎᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ (ᑐᓵᔨᑎᒍᑦ) ᐅᖃᖅᑎ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎᐅᖃᑎᕗᑦ ᐊᐱᕆᒻᒪᑦ. 

ᑖᓐᓇ ᐱᐅᓪᓚᕆᑦᑐᑦ. ᖁᕕᐊᓱᑦᑐᖓ ᐅᖃᕆᐊᔅᓴᖅ ᓄᓇᕗᑦ ᐱᐅᓛᖑᒻᒪᑕ ᖃᑦᑎᐅᓂᖏᑦ ᐃᓕᓐᓂᐊᖅᑎᑕᐅᔪᐃᑦ 

ᐃᓕᓴᐃᔨᒧᑦ ᐊᑕᐅᓯᕐᒧᑦ. ᓄᓇᕗᑦ ᓯᕗᓕᖅᑎᑦᑎᐊᖑᔪᖅ ᐃᑲᔪᖅᓰᔨᖃᑦᑎᐊᓛᖑᔪᖅ. ᑖᓐᓇ ᐅᑎᕐᕕᒋᔪᓐᓇᓛᕐᒥᔭᕗᑦ 

ᐅᐊᑦᑎᐊᕈᒃᑲᓐᓂᖅ ᕿᒥᕐᕈᓕᕈᑦᑎᒍᑦ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᕿᒥᕐᕈᔭᐅᒃᑲᓐᓂᓕᕐᒥᑉᐸᑦ. ᒫᓐᓇ 

ᖁᕕᐊᓱᑉᐳᖓ ᐅᖃᕈᓐᓇᕋᑦᑕ ᑲᓇᑕᓕᒫᑦᑎᐊᒥ ᐃᓕᓴᐃᔩᑦ ᖃᑦᑏᓐᓇᐅᓛᓂᒃ ᐃᓕᓐᓂᐊᖅᑎᖃᖅᐸᓪᓚᐃᔪᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᓄᑕᕋᖅ. 

 

ᐊᐱᖅᑯᑦ 119 - 6(1): ᐱᕋᔭᕐᓂᒃᑯᑦ ᐱᖁᑎᑖᕆᔭᒥᓂᐅᔪᑦ ᐊᖅᓵᖅᑕᐅᓂᖏᓐᓄᑦ ᒪᓕᒐᖅ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. ᐊᐱᕆᓂᐊᖅᑕᕋ ᒥᓂᔅᑕ ᐃᖅᑲᖅᑐᐃᔨᓕᕆᔨᒃᑯᓐᓄᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᖃᓚᐅᕋᒪ ᐱᓇᓱᐊᕈᓯᐅᓚᐅᖅᑐᒥ ᐊᐱᖅᓱᖅᑐᖓ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓄᑦ. 

ᑕᒪᓐᓇ ᐱᕋᔭᓐᓂᒃᑯᑦ ᐃᒥᐊᓗᓐᓂᒃ ᓂᐅᕕᐊᔅᓴᖃᕐᓂᐅᖃᑦᑕᖅᑐᖅ ᐃᓱᒫᓗᒋᔭᓪᓚᕆᐅᒻᒪᑦ ᒥᑦᑎᒪᑕᓕᒻᒥ 

ᐃᒥᐊᓗᓕᕆᔨᒃᑯᑦ ᑲᑎᒪᔨᕋᓛᖏᓐᓄᑦ ᐊᒻᒪᓗ ᒥᑦᑎᒪᑕᓕᒻᒥᐅᓄᑦ. 

 

ᒥᓂᔅᑕ ᑕᐃᒪ ᖃᐅᔨᒪᒻᒪᑦ, ᑕᒪᓐᓇ ᐱᕋᔭᓐᓂᒃᑯᑦ ᐱᖁᑎᑖᖑᓯᒪᔪᓂᒃ ᐊᖅᓵᖅᓯᒍᓐᓇᕈᑎᒃ ᒪᓕᒐᖅ, 

ᐊᖏᖅᑕᐅᓚᐅᖅᓯᒪᒻᒪᑦ ᑲᔪᓯᑎᑕᐅᓪᓗᓂ ᑎᓴᒪᒋᔭᓐᓄᑦ ᒪᓕᒐᓕᐅᕐᕕᓐᓄᑦ ᐊᒻᒪ ᐊᑐᓕᖅᑐᓂ 2021 ᐊᕐᕌᒍᖓᓂ. 

ᑖᓐᓇ ᒪᓕᒐᖅ ᓴᖅᑭᖅᑕᐅᓚᕿᔪᔪᖅ ᒐᕙᒪᒃᑯᑦ ᐱᓕᕆᔾᔪᑎᑖᒃᑲᓐᓂᕐᓂᐊᕐᖓᑕ ᓄᖅᑲᑎᑦᑎᒐᓱᐊᕈᑎᔅᓴᓂᒃ 

ᐃᒥᐊᓗᓐᓂᒃ ᓂᐅᕕᐊᔅᓴᖃᖅᐸᑦᑐᓂᒃ ᐋᖓᔮᕐᓇᖅᑐᓂᓪᓗ ᓱᕐᕋᓇᖅᑐᓂᒃ.  

 

ᐊᒻᒪᓗ ᐅᓪᓗᒥ ᐊᑐᕈᒫᕐᓂᐊᖅᑐᖁᖏᑦ ᐊᖅᓵᖅᓯᔨᐅᑉ ᐊᓪᓚᕝᕕᐅᑉ $250,000-ᐅᒻᒪᑦ. ᒥᓂᔅᑕ ᓇᓗᓇᐃᖅᓯᒐᓐᓇᖅᑳ 

ᐅᓪᓗᒥᒧᑦ ᖃᑦᑎᓂᒃ ᑕᕝᕗᖓ ᐊᓪᓚᕕᒻᒧᑦ ᐃᖅᑲᓇᐃᔭᖅᑎᑖᖅᓯᒪᓕᖅᑭᓯ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᒪᓕᒐᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥᒧᑦ ᐊᖅᓵᖅᓯᔩᑦ 

ᐊᓪᓚᕝᕕᖓᓂᒃ ᐊᖏᔪᖅᑳᖅᑖᖅᓯᒪᓕᖅᑐᐃᑦ, ᐅᑯᐊ ᑎᑎᕋᖅᓯᒪᔭᒃᑲ ᕿᓂᕐᕕᒋᑲᐃᓐᓇᕋᒃᑭᑦ ᐊᓯᐊᓂᑦᑕᐅᖅ 

ᐃᖅᑲᓇᐃᔭᖅᑎᑖᖅᓯᒪᒻᒪᖔᑕ. ᒫᓐᓇ ᐊᐅᓚᓕᖅᑐᖅ, ᒪᑐᐃᖓᓕᖅᑐᖅ ᐊᓪᓚᕝᕕᒃ. ᖁᔭᓐᓇᒦᒃ, ᐅᖅᑲᖅᑏ. 

 



ᐅᓪᓗᑐᐃᓐᓇᖅ, ᒫᑦᓯ 18, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓄᑕᕋᖅ. 

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᓪᓗ. ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᒪᓕᒐᖅ ᑖᓐᓇ ᐃᓛᒃᑰᖓᔪᓂᒃ 

ᑮᓇᐅᔭᓂᒃ ᓴᖅᑭᖅᓯᔪᖅ “ᐊᖅᓵᖅᑕᒥᓃᑦ ᑮᓇᐅᔭᒃᑯᕕᖓᓂᒃ.”  

 

ᒐᕙᒪᒃᑯᑦ ᑮᓇᐅᔭᓕᐅᕋᐃᑉᐸᑕ ᐊᖅᓵᖅᓯᓂᒃᑯᑦ ᐱᖁᑕᐅᔪᓂᒃ ᐱᑖᒥᓂᕐᓂᒃ ᐱᕋᔭᓐᓂᒃᑯᑦ ᑮᓇᐅᔭᑦ 

ᐊᑐᖅᑕᐅᒍᓐᓇᖓᑕᒎᖅ. ᐊᑭᓖᔾᔪᑕᐅᖃᑦᑕᕐᓗᑎᒃ ᓄᓇᓕᓐᓂ ᖃᓄᐃᙱᑦᑎᐊᕋᓱᐊᕐᓂᕐᒧᑦ ᐱᓕᕆᓂᐅᔪᓄᑦ 

ᐊᒻᒪᑦᑕᐅᖅ ᑎᒥᐅᔪᓄᑦ ᓄᓇᕗᒻᒥ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᑦᑎᑖᓚᓂᒃ ᑮᓇᐅᔭᓂᒃ ᑐᓂᓯᓯᒪᓕᕐᒪᖔᑕ ᑕᕝᕘᓇ ᒪᓕᒐᓕᐅᑉ ᐊᑕᒎᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᕆᔨᒃᑯᑦ ᒥᓂᔅᑕᖓ, ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᖅᑲᓇᐃᔭᖅᑎᒃᑲ 

ᖃᐅᔨᒃᑲᐃᓚᐅᖅᑐᐃᑦ ᐱᓇᓱᐊᕆᓯᐅᓚᐅᖅᑐᒥ ᖁᕕᐊᓱᓪᓚᕆᓐᓂᕋᖅᑐᑎᒃ. ᑖᓐᓇ ᓯᕗᓪᓕᖅᐹᖑᓂᐊᓴᑉᐸᑦ ᑕᕝᕘᓇ 

ᒪᓕᒐᐅᑉ ᐊᑖᒍᑦ ᐊᑐᖅᑕᐅᒍᓐᓇᖅᓯᓂᐊᓕᕐᖓᒡᒎᖅ. ᐱᒋᐊᓕᖅᑐᒍᑦ, ᓱᓕ ᒫᓐᓇ ᑮᓇᐅᔭᓂᒃ ᐊᖅᓵᖅᓯᓯᒪᖏᑦᑐᐃᑦ 

ᓱᓕ ᑭᓇᑐᐃᓐᓇᕐᒥᒃ. ᑭᓯᐊᓂ ᐱᓇᓱᐊᕈᓯᐅᓚᐅᖅᑐᒥ ᓯᕗᓪᓕᖅᐹᒥᒃ ᐆᑦᑑᕋᐅᑎᔅᓴᑖᓚᐅᖅᑐᒍᑦ. 

ᐱᓕᕆᐊᔅᓴᖅᑖᕆᐅᓚᐅᕋᑦᑕ ᑕᕝᕘᓇ ᒪᓕᒐᐅᑉ ᐊᑖᒍᑦ, ᐊᖅᓵᖅᓯᒐᓱᐊᕈᑎ ᐊᐅᓚᔾᔭᒋᐊᖅᑕᐅᓪᓗᓂ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ ᐅᖃᖅᑏ ᐊᒻᒪ ᒥᓂᔅᑕ. (ᑐᓵᔨᑎᒍᑦ) ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᑦᑎᐊᑎᖅᑐᑎᒃ ᒪᓕᒐᕐᓂᒃ 

ᒪᓕᑦᑎᑦᑎᒐᓱᒋᐊᖃᖅᓯᒪᕙᑦ? ᑖᒃᑯᐊᖏᓛᒃ ᐊᓪᓚᕝᕕᖓ ᖃᑦᑎᐊᖅᑎᖅᑐᑎᒃ ᐱᓕᕆᓯᒪᓕᕐᒪᖔᖅ? 

ᑭᐅᒌᕋᑖᖅᐸᓪᓚᐃᒐᓗᐊᕌᖓ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᕆᔨᒃᑯᑦ ᒥᓂᔅᑕᖓ, ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᕌᓗᒃ, ᐅᖃᖅᑏ. ᒫᓐᓇ ᐱᓇᓱᐊᕈᓯᐅᓚᐅᖅᑐᒥᒃ 

ᓯᕗᓪᓕᖅᐹᕆᓚᐅᕋᑦᑎᒍ ᐊᖅᓵᖅᓯᒐᓱᓐᓂᖅ, ᑲᔪᓰᓐᓇᓂᐊᖅᑐᒍᑦ. ᒪᓕᒐᖅ ᑖᓐᓇ ᐊᖏᖅᑕᐅᓯᒪᒻᒪᑦ, 

ᒪᓕᒐᕐᔪᐊᑦᑎᐊᕚᓪᓗᓪᓘᓐᓂᓗ ᖁᔭᓕᔪᒍᓪᓗ ᐃᖅᑲᓇᐃᔭᖅᑎᓂᒃ ᐃᖅᑲᓇᐃᔭᖅᑎᑖᕆᒍᓐᓇᖅᓯᒪᔭᑦᑎᓐᓂᒃ ᑖᓐᓇ 

ᐃᖏᕐᕋᓯᒋᐊᕈᓐᓇᓂᐊᕐᖓᑦ. ᒪᓕᒐᓕᖅᑎᓗ ᑖᓐᓇ ᖁᔭᓕᕙᕋ ᐊᐱᖅᑯᑎᖃᕐᖓ ᑕᒪᑐᒥᖓ ᒥᔅᓵᓄᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᓯᓕᐅᑉ ᒪᓕᒐᓕᐅᖅᑎᖓ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 120 - 6(1): ᐃᓄᓕᒫᖅᓯᐅᑎᓄᑦ ᐃᒡᓗᐃᑦ ᓴᓇᔭᐅᓂᖏᑦ ᑕᓗᕐᔪᐊᓂ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒃᑲ ᑐᕌᖓᙳᓱᑦᑐᑦ ᒥᓂᔅᑕᐅᔪᒧᑦ ᑲᒪᔨᐅᔪᒧᑦ 

ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᓄᑦ. 

 

ᐅᖃᖅᑏ, ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᖁᕕᐊᓱᓪᓚᕆᓚᐅᕋᒪ ᖃᐅᔨᒋᐊᔅᓴᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᒡᒎᖅ 

ᑲᔪᓯᒋᐊᕐᓂᐅᓴᒻᒪᑦ ᓄᑖᓂᒃ ᐃᓪᓗᓕᐅᖅᑎᑦᑎᓪᓗᑎᒃ ᑕᓗᕐᔪᐊᓂ.  

 

ᐅᖃᖅᑏ, ᕖᕝᕗᐊᕆ 16-ᖑᑎᓪᓗᒍ 2022, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑳᓐᑐᕌᒃᒥᒃ ᐱᓇᓱᐊᕋᔅᓴᒥᒃ 

ᓴᖅᑭᖅᓯᓚᐅᖅᓯᒪᒻᒪᑦ ᓴᓇᔭᐅᓂᔅᓴᖓᓐᓄᑦ, ᒪᕐᕉᒃ ᐃᓪᓗᓕᕆᔨᒃᑯᑦᑎᒍᑦ ᐃᓪᓘᒐᔭᖅᑑᓐᓂᒃ ᑕᓪᓕᒪᓂᒃ 

ᑲᑎᙵᐅᖅᑐᓂᒃ ᐃᓗᓕᖃᖅᑐᓂ.  



ᐅᓪᓗᑐᐃᓐᓇᖅ, ᒫᑦᓯ 18, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇᓗ ᒪᑐᓚᐅᕐᒪᖓᑦ ᐱᓇᓱᐊᕈᓯᐅᓚᐅᖅᑐᒥᒃ ᒫᔅᓯ 16, 2022-ᒥ. ᐅᖃᖅᑏ, ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 

ᖃᑦᑎᓄᑦ ᐱᒐᓱᐊᑦᑕᐅᓂᕐᒪᖔᑕ ᑖᒃᑯᐊ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᑲᒪᔨᐅᔪᖅ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎᐅᖃᑎᒐ 

ᐊᐱᖅᑯᑎᖃᕐᖓᑦ ᑕᐃᒫᒃ.  

 

ᐅᖅᑲᖅᑏ, ᒪᑐᕋᑖᑦᑎᐊᓚᐅᕐᖓᑕ ᑕᐃᒃᑯᐊ ᑳᓐᑐᕌᒃ ᐱᒐᓱᐊᕋᔅᓴᐃᑦ, ᐱᓯᒪᙱᑲᓚᐅᕋᒃᑭᑦ ᖃᑦᑎᑦ 

ᐱᒐᓱᐊᕐᓂᕐᒪᖔᑕ ᑖᑯᓂᖓ ᑳᓐᑐᕌᒃᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᒃᑯᐊ ᐅᖃᓕᒫᖅᓯᒪᒐᒃᑭᑦ ᑳᓐᑐᕌᒃᒥᒃ ᓴᖅᑭᔮᖅᑎᑦᑎᒍᑏᑦ.  

ᒥᓂᔅᑕ ᓇᓗᓇᐅᖅᓯᒐᓐᓇᖅᑳ ᖃᖓ ᕿᒥᕐᕈᔭᐅᒐᔭᕐᒪᖔᑕ ᐱᒐᓱᐊᖅᓯᒪᔪᐃᑦ ᐊᒻᒪᓗ ᖃᖓ ᑐᓂᔭᐅᒐᔭᕐᒪᖔᑕ 

ᑳᓐᑐᕌᒃ ᑖᒃᑯᓄᖓ ᐃᓪᓗᓕᐅᕋᔭᖅᑐᓄᑦ ᑕᓗᕐᔪᐊᓂ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᑦᑎᒻᒪᕇᒃᑭᐊᖅ ᑕᐃᒪ ᑳᓐᑐᕌᒃ 

ᐱᒐᓱᐊᕋᔅᓴᐃᑦ ᒪᑐᕋᑖᕐᓂᑰᒻᒪᑕ. ᒫᓐᓇ ᐃᖅᑲᓇᐃᔭᖅᑎᑎᓐᓄᑦ ᐱᓕᕆᐊᖑᒻᒪᑕ ᕿᒥᕐᕈᔭᐅᒻᒪᑦ. 

ᐱᔭᐃᓐᓇᐅᓯᒪᓕᖅᑲᑕ ᕿᒥᕐᕈᔭᐃᓐᓇᐅᓛᕐᒥᔪᐃᑦ ᑳᓐᑐᕌᒃᕈᓘᔭᐃᑦ. ᖃᐅᔨᒪᑦᑎᐊᕋᓱᓪᓗᑕᓗ 

ᕿᒥᕐᕈᔭᐅᑦᑎᐊᕋᓗᐊᕐᒪᖔᑕ. ᐱᓇᓱᐊᕈᓰᓐᓂᖅᑲᐃ ᒪᕐᕉᓐᓂᒃ ᑕᒪᓐᓇ ᐱᓕᕆᐊᖑᒋᐊᖃᕐᓂᐊᖅᑐᖅ. 

 

ᐊᒻᒪᓗ ᑕᐃᑲᙵᓪᓗ ᑲᔪᓯᒋᐊᖅᑎᑕᐅᓗᑎᒃ. ᐊᑭᑐᓗᐊᖅᑐᐊᓘᖏᑉᐸᑕ ᐅᑭᑐᓗᐊᖅᑐᐊᓘᒻᒥᑉᐸᑕ ᑕᐃᑲᓂ 

ᐃᓱᒪᔅᓴᖅᓯᐅᕈᑎᒋᒃᑲᓐᓂᕆᐊᖃᕋᔭᖅᑕᕗᑦ ᒫᓐᓇ ᐃᖅᑲᓇᐃᔭᖅᑎᑎᓐᓄᑦ ᕿᒥᕐᕈᔭᐅᒻᒪᑕ ᐃᖅᑲᓇᐃᔭᖅᑎᑦᑎᓐᓄᑦ 

ᕿᒥᕐᕈᔭᐅᒻᒪᑦ ᐃᓗᓕᖏᓐᓂᒃ ᐅᖃᐅᓯᖃᕈᓐᓇᖏᑲᓚᐅᖅᑐᖓ, ᓄᓇᓕᒻᒧᑦ ᐊᑕᐅᓯᕐᒧᑦ ᑐᕌᖓᔪᒥᒃ. ᒫᓐᓇ 

ᐱᓕᕆᐊᖑᔪᕕᔾᔪᐊᕌᓘᒻᒪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓᓗ ᑭᖑᓪᓕᐹᕐᓗ ᐊᐱᖅᑯᑏᑦ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑳᓐᑐᕌᒃ 

ᐱᒐᓱᐊᕋᔅᓴᖁᑎᖏᑦ ᑕᓗᕐᔪᐊᓂᑦ ᓄᑖᓄᑦ ᐃᓪᓗᓕᐊᔅᓴᓄᑦ ᐃᓪᓗᓕᕆᔨᒃᑯᓐᓄᑦ. ᐅᖃᓕᒫᕐᓗᖓ, “ᑕᒪᒃᑯᓄᖓ 

ᑳᓐᑐᕌᒃᓄᑦ ᑮᓇᐅᔾᔭᔅᓵᖃᕐᓂᐊᖅᑐᒋᔭᐅᔪᓄᑦ, $1 ᒥᓕᐊᓐ ᐅᖓᑖ ᐊᒻᒪᓗ 12-ᓂᒃ ᖁᓕᓂᒃ ᒪᕐᕉᓐᓂᓪᓗ ᑕᖅᑮᓐᓂᒃ 

ᐊᑯᓂᐊᓂᖅᓴᖅ ᐃᖅᑲᓇᐃᔭᖅᑎᑦᑎᓂᐊᖅᑲᑕ ᐃᓄᓐᓂᒃ ᐃᓕᓐᓂᐊᑎᑦᑎᒋᐊᖃᕐᖓᑦ. ᑖᓐᓇ ᑳᓐᑐᕌᒃᑎᑦᑎᔨᐅᔪᖅ. 

ᑖᐃᓐᓇ ᑳᓐᑐᕌᒃᑖᖅᑎᑦᑎᑕᐅᔪᖅ ᖃᐅᔨᒃᑲᐃᔭᕆᐊᓕᒃ ᐃᖅᑲᓇᐃᔮᓂᒃ ᐱᕙᓪᓕᐊᑎᑦᑎᔨᖏᓐᓂᒃ. ᐃᓄᓕᕆᔨᒃᑯᑦ 

ᑳᓐᑐᕌᒃᑖᕈᓂ ᐃᓕᓐᓂᐊᒍᑎᑦᑎᒍᑎᔅᓴᖏᓐᓂᒃ ᐃᖅᑲᓇᐃᔭᖅᑎᖏᓐᓂᒃ ᓴᖅᑭᖅᓯᒐᔭᕐᖓᑦ. ᐊᒻᒪ ᑮᓇᐅᔭᖅᑎᒍᑦ 

ᐃᑲᔪᖅᑕᐅᒍᓐᓇᕋᔭᕐᒥᔪᑦ ᐱᓕᒻᒪᔅᓴᐃᔾᔪᑎᔅᓴᖏᓐᓂᒃ ᐃᑲᔪᖅᑕᐅᔪᑎᒃ ᐃᓪᓗᓕᕆᔨᕐᔪᐊᒃᑯᓐᓂᒃ ᐊᓯᖏᓐᓂᓪᓗ.” 

ᑕᕝᕗᖓ ᐅᖃᓕᒫᖅᑕᖃ ᐃᓱᓕᑉᐳᖅ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᑦᑎᓚᑦᑖᑦ ᖃᑦᑎᑖᓚᓂᒃ ᐃᓪᓗᓕᕆᔨᕐᔪᐊᒃᑯᑦ ᐊᑐᕈᒫᕐᓂᐊᖅᑐᖁᑎᖃᕐᒪᖔᑕ 

ᐃᓛᒃᑯᑦ, ᐃᓄᓐᓄᑦ ᐃᖅᑲᓇᐃᔭᖅᑎᓄᑦ ᐃᓕᓐᓂᐊᑎᑦᑎᒍᑎᔅᓴᐅᒐᔭᖅᑐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᑲᔪᓯᕙᓪᓕᐊᑎᓪᓗᒍ 

ᐃᓪᓗᓕᐅᕐᓂᖅ ᑳᓐᑐᕌᒃᓕᕆᔭᐅᑎᓪᓗᒍᓗ. ᐅᖃᐅᓯᕆᕋᑖᖅᑕᖓᐃᓛᒃ ᑖᒃᑯᐊ ᒪᓕᒐᓕᐅᖅᑎᐅᖃᑎᒪ 



ᐅᓪᓗᑐᐃᓐᓇᖅ, ᒫᑦᓯ 18, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᒥᕐᕈᔭᐅᑦᑎᐊᓪᓚᕆᒋᐊᖃᕐᖓᑕ ᑕᐃᒃᑯᐊᓗ ᐱᖃᑕᐅᔪᓐᓇᖅᑎᑕᐅᔪᐃᑦ ᐱᓕᒻᒪᔅᓴᐃᒍᓐᓇᑎᑦᑎᓗᑎᒃ 

ᖃᐅᔨᓛᖅᑐᒍᑦ ᖃᑦᑎᐅᓛᕐᒪᖔᑕ, ᐃᓕᓐᓂᐊᖅᑕᐅᓯᓐᓈᖁᓐᓇᖅᑐᐃᑦ ᐃᖅᑲᓇᐃᔭᕐᓗᑎᒃ ᑕᕝᕙᓂ ᑳᓐᑐᕌᒃᒥᒃ. 

ᑕᒻᒪᑦ ᑕᐃᑲᖓᑦ ᐊᑐᕈᒫᕐᓂᐊᖅᑐᑦ ᑮᓇᐅᔭᑦ ᐋᖅᑭᑦᑎᓕᕋᔭᕐᒥᔭᕗᑦ, ᑕᒪᒃᑯᐊ ᑲᒪᒋᓂᐊᖅᑕᕗᑦ ᐅᓪᓗᓂ 

ᐱᓇᓱᖃᕈᓯᕐᓂᓗ ᐊᒡᒋᖅᑐᓂᒃ. ᓂᕈᐊᓚᐅᖅᑎᓪᓗᑕ ᑳᓐᑐᕌᒃᑐᔅᓴᒥᒃ ᓄᓇᓕᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏ. ᐅᖅᑯᕐᒥᐅᑦ ᒪᓕᒐᓕᐅᖅᑎᖓ, ᒥᔅ ᕿᓕᖅᑎ. 

 

ᐊᐱᖅᑯᑦ 121 - 6(1): ᐋᓐᓂᐊᕕᓕᐊᖅᑐᑦ ᐅᓯᔭᐅᖃᑦᑕᕐᓂᖏᓐᓄᑦ ᐋᖅᑭᓯᒪᓂᖓ (ᕿᓕᖅᑎ) 

 

ᕿᓕᖅᑎ: ᐅᓪᓛᓴᒃᑯᑦ. ᕿᑭᖅᑕᕐᔪᐊᕐᒥᐅᑦ ᑲᖏᖅᑐᒑᐱᒻᒥᐅᓪᓗ, ᑕᒪᔅᓯᓗ. ᐊᐱᖅᑯᑎᖃᕈᒪᓪᓗᖓ ᒫᓐᓇ ᐅᖃᖅᑏ, 

ᑕᕝᕗᖓ ᑐᕌᖅᑐᖅ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ.  

  

ᑕᐃᒪ ᓄᓇᓕᓐᓂ ᐃᒻᒪᖃ ᐊᒥᓱᑲᓪᓚᐅᒻᒪᑕ ᓱᓕ ᐊᐃᔾᔪᑎᔅᓴᓴᖃᑦᑕᖏᑦᑐᐃᑦ ᑕᕝᕙᖓᑦ ᐊᖏᕐᕋᒥᓐᓂᒃ ᑕᕝᕗᖓ 

ᖃᖓᑕᓯᐅᒃᑯᕕᒻᒧᑦ. ᑕᒪᒃᑯᐊ ᐋᓐᓂᐊᖅᑐᐃᑦ ᐊᐅᓪᓚᕆᐊᖃᖃᑦᑕᖅᑐᑦ ᐋᓐᓂᐊᕐᕕᓕᐊᕆᐊᓖ ᐊᒻᒪᓗ ᒪᓕᑦᑎᖏᑦ. 

ᐃᓚᖏᑦ ᓱᓕ ᐃᓄᐃᑦ ᓇᓗᓇᖏᑦᑎᐊᕐᒪᑦ ᐊᖏᕐᕋᔾᔪᑎᒥᒃ ᐃᒻᒥᓂᖅᓲᑎᒥᓂᒃ ᐊᑲᕐᕆᔮᕈᑎᖏᓐᓂᒃ ᐱᖃᙱᓐᓂᖏᑦ 

ᓇᖏᖅᓯᔾᔪᑎᒋᔭᕋ.  

 

ᓄᓇᓕᓐᓂ ᑕᒪᒃᑯᐊ ᐊᐃᔾᔪᑎᖃᕈᓐᓇᖏᑦᑐᐃᑦ ᐅᖓᓯᑦᑑᑎᓪᓗᒋᑦ ᖃᖓᑕᐅᓯᒃᑯᕕᖏᑦ. ᑭᓱᖏᓐᓂᓪᓗ ᐅᓂᐊᖅᑐᐃᑦ 

ᐊᖅᑯᑎᒃᑯᑦ ᑕᐃᒪᓐᓇᐃᑦᑐᓂᒃ ᑕᑯᖃᑦᑕᖅᓯᒪᓇᕐᒪᑦ ᓄᓇᓕᓐᓂ. ᑖᓐᓇ ᐊᐱᖅᑯᑎᒋᕙᕋ, ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᑕᒪᓐᓇ ᖃᓄᖅ ᐊᐅᓪᓚᕐᓂᐊᖅᑎᓪᓗᒋᑦ ᑎᑭᑦᑎᓪᓗᒋᓪᓗ ᑕᒪᓐᓇ ᖃᓄᖅ 

ᐋᖅᑭᓲᔾᔭᐅᓯᒪᓂᕐᒥᒃ, ᐸᕐᓇᒍᑕᐅᓯᒪᒻᒪᖔᑦ ᖃᓪᓗᓈᑎᑐᖅᑲᐃ. (ᑐᓵᔨᑎᒎᕈᓐᓃᖅᑐᖅ) ᖃᓄᖅ ᑖᓐᓇ ᐱᓕᕆᕕᖓ 

ᖃᐅᔨᒪᑦᑎᐊᕋᓱᑉᐸᒻᒪᖔᑦ ᐅᓯᔨᔅᓴᖃᕐᓂᐊᕋᓗᐊᕐᒪᑕ ᑕᐃᒃᑯᐊ ᑭᒃᑯᑐᐃᓐᓇᐃᑦ ᖃᖓᑕᓲᒃᑯᕕᒻᒥ 

ᐊᐅᓪᓚᖅᓯᒪᓚᐅᖅᑎᓪᓗᒋᑦ ᐋᓐᓂᐊᕕᓕᐊᖅᑐᑎᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ, ᒪᓕᒐᓕᐅᖅᑎᕗᑦ ᐊᐱᖅᓱᕐᒪᑦ. ᐄ, ᐊᐱᖅᓲᑎᒋᔮ 

ᑐᑭᓯᑦᓯᐊᕐᓂᕈᒃᑯ ᑐᐊᕕᕐᓇᖏᑦᑕᕌᖓᑦ ᐊᐱᖅᓲᑎᒋᖅᑰᕐᒪᒍ. ᒫᓐᓇ ᐊᑐᐊᒐᕆᔭᕗᑦ ᒪᓕᒃᖢᒋᑦ 

ᑐᐊᕕᕐᓇᖅᑐᖅᑕᖃᖏᑦᑕᖔᑦ ᒥᑦᑕᕐᕕᕐᒧᑦ ᐊᒡᔭᖅᑕᐅᑕᕐᓂᖏᑦ ᐅᕝᕙᓘᓐᓃᑦ ᒥᑦᑕᕐᕕᖕᒥᑦ ᓄᓇᓕᖕᒧᑦ 

ᐊᒡᔭᒐᐅᑕᒐᔭᕐᓂᖏᑦᑕ ᒥᒃᓵᓄᑦ. ᑕᒪᓐᓇ ᐃᓚᒋᔭᐅᖏᑦᑐᖅ, ᐊᑐᐊᒐᕆᔭᑉᑕ ᐃᓗᐊᓂ ᒫᓐᓇᐅᔪᖅ. 

 

ᐅᖃᖅᑎᑦᓯᔩ, (ᑐᓵᔨᑎᒎᓕᖅᑐᖅ) ᑐᐊᕕᙱᑦᑐᐃᑦ ᑐᐊᕕᕐᓇᑐᒃᑰᖏᑦᑐᐃᑦ ᐊᖏᕐᕋᒥᓂᒃ ᐋᓐᓂᐊᕕᒻᒥ ᒥᕝᕕᒧᓪᓘᓐᓃᑦ 

ᑲᒪᒋᔭᐅᔭᕆᐊᓖᑦ ᓇᒻᒥᓂᖅ, ᐋᓐᓂᐊᕕᓕᐊᖅᑐᓄᑦ. ᐊᒻᒪ ᐋᓐᓂᐊᕕᒻᒥᑦ ᐊᖏᕐᕋᒧᑦ ᐋᓐᓂᐊᕕᒻᒥ ᖃᖓᑕᓲᒃᑯᕕᒻᒧᑦ 

ᑐᐊᕕᕐᓇᖅᑐᖃᖅᑎᓐᓇᒍᑦ, ᑲᒪᒋᔭᐅᖏᑦᑐᖅ ᐊᐅᓪᓚᖅᑐᓕᕆᔨᒃᑯᓐᓄᑦ ᐊᑐᐊᒐᖏᓐᓄᑦ. ᒫᓐᓇ ᑕᕝᕙ 

ᑕᐃᒪᐃᓕᖓᕗᒍᑦ, ᑖᓐᓇ ᐱᓪᓗᒍ.  

 

ᐅᖃᖅᑏ, ᐅᐊᑦᑎᐊᕈ ᑕᒪᓐᓇ ᐅᖃᐅᓯᐅᖃᑦᑕᔪᒻᒥᔪᖅ ᒐᕙᒪᑐᖃᒃᑯᓐᓄᑦ ᐃᓚᓕᐅᔾᔭᐅᖁᔭᐅᓪᓗᓂ 

ᐊᑭᓕᖅᐸᑦᑕᖏᓐᓄᑦ ᐊᐅᓪᓚᕈᑎᔅᓴᖏᓐᓄᑦ. ᑭᓯᐊᓂᓕ ᑖᓐᓇ ᐋᒡᒑᖅᑕᐅᓚᐅᖅᓯᒪᒻᒪᑦ ᒐᕙᒪᑐᖃᒃᑯᓐᓄᑦ 

ᐊᐱᖅᑯᑎᒋᒐᑦᑎᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓚᒋᐊᕈᒃ ᓯᕗᓪᓕᖅ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᑐᓴᖅᑎᒃᑲᕕᙵ ᑭᐅᔾᔪᑎᒋᒐᕕᐅᒃ. ᑭᓯᐊᓂᓕ ᐅᖃᖅᑏ, (ᑐᓵᔨᑎᒎᓕᖅᑐᖅ) ᑕᒪᒃᑯᐊ 

ᑐᑭᓯᐊᓪᓗᒍ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᓇᖕᒥᓂᖃᖅᑎᐅᔪᓂᒃ ᓄᓇᓕᖕᓂᒃ ᐊᑐᖃᑦᑕᖅᑐᐃᑦ ᕼᐋᒻᒪᓚᓘᓐᓃᑦ 

ᑖᒃᑯᐊ. ᑐᐊᕕᕐᓇᖅᑐᖃᕌᖓᑦ, ᐊᐅᓪᓚᖅᑐᖃᕆᐊᖃᖅᐸᑦ ᑐᐊᕕᕐᓇᖅᑐᒃᑯᑦᑐᑦ, ᐅᕝᕙᓘᓐᓃᑦ ᓄᓇᓯᐅᑦᑎᓄᑦ 

ᕼᐊᒻᓚᒃᑯᓐᓄᑦ ᐱᒋᔭᐅᔪᒥᒃ. ᑕᐃᒪᓐᓇ ᐱᑕᖃᕐᒪᑦ ᐊᖏᕈᒻᒥᒃ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᒻᒪ ᕼᐊᒻᓚᖑᔪᐃᑦ.  

 



ᐅᓪᓗᑐᐃᓐᓇᖅ, ᒫᑦᓯ 18, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᕝᕙ ᐊᐱᕆᔾᔪᑎᒋᔭᕋ ᑕᒪᓐᓇ. ᒥᓂᔅᑐ ᓇᓗᓇᐃᖅᓯᔪᓐᓇᖅᐸ ᖃᑯᒍ ᓄᑖᙳᖅᑎᖃᑦᑕᕐᒪᖔᑕ ᑖᒃᑯᐊ ᐊᖏᕈᑏᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᐊᐱᖅᑯᑎᒋᔭᖓᓄᑦ ᑐᐊᕕᕐᓇᖅᑐᑦ ᒥᒃᓵᓄᑦ. 

ᒪᓕᒐᓕᐅᖅᑎ ᓇᓚᐅᑦᑐᖅ. ᐄ, ᓄᓇᓕᖕᓂ ᐊᔾᔨᒌᖏᑦᑐᓂᒃ.  

 

ᐃᓚᖏ’ᓂᒃ ᕼᐊᒻᒪᒃᑯᑦ ᐊᐅᓚᑦᓯᑉᓗᑎᒃ ᑕᒪᑐᒥᖓ ᑐᐊᕕᕐᓇᖅᑑᔪᓂᒃ ᐊᔾᔭᖅᑐᐃᑦᑕᕐᓂᕐᒥᒃ, ᑐᐊᕕᕐᓇᖅᑑᑎᓕᖕᓄᑦ.  

ᐊᒻᒪᓗ ᐃᓚᖏ’ᓂᒃ ᓇᖕᒥᓂᖅ ᐱᓕᕆᕝᕕᓖᑦ, ᑖᒃᓯᓕᕆᔩᑦ ᐅᕝᕙᓘᓐᓃᑦ ᐊᓯᖏᑦ ᐱᓕᕆᑦᑕᖅᖢᑎᒃ. 

 

(ᑐᓵᔨᑎᒎᓕᖅᑐᖅ) ᑖᒃᑯᐊ ᒪᓕᒐᑎᒍᑦ ᐊᖏᕈᓯᐅᖅᐸᓪᓕᐊᔪᐃᑦ ᑳᓇᑕᐅᑉ ᒐᕙᒪᒃᑯᖏᑦ ᐃᑲᔪᖅᑐᐃᔫᓪᓗ ᑖᒃᑯᐊ, 

ᐱᔪᐃᑦ. ᐅᕙᒍᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓪᓗ ᐱᖃᙱᑦᑐᒍᑦ. ᑖᒃᑯᐊ ᑳᓇᑕᐅᑉ, ᒐᕙᒪᐅᑉ ᒐᕙᒪᒃᑯᖏᓐᓂᒃ 

ᑮᓇᐅᔭᐃᑦ ᐱᖃᑦᑕᕐᒪᑕ, ᑕᐃᒪᓐᓇ. ᑖᓐᓇ ᐃᓚᒋᔭᐅᒐᓗᐊᖅᑐᒍᑦ ᑭᓯᐊᓂ ᐊᖏᕈᓯᐅᕐᓂᒃᑯᑦ ᐃᓚᐅᙱᑦᑐᒍᑦ 

ᐅᖃᐅᓯᕆᔮ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᖅ ᐊᐱᖅᑯᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᑭᐅᔪᓐᓇᕋᕕᓐᖓ ᑐᑭᓯᓇᑦᑎᐊᖅᑐᓂᓗ. ᐄ, ᑕᒪᓐᓇ ᐃᓱᒫᓗᔅᓵᕈᑎᒋᑦᑎᐊᕆᐊᖃᓪᓚᕆᓐᓂᖓ 

ᑐᑭᓯᓇᖅᓯᑲᓐᓂᖅᑐᖅ. ᖃᓄᐃᒻᒪᑦ ᑕᒪᓐᓇ ᑕᐃᒪᐃᓕᖓᕙᒻᒪᖔᑦ, ᐱᔾᔪᑎᒋᓪᓗᒋᑦ ᑭᒡᒐᑐᖅᑕᕗᑦ ᐅᑭᐅᖅᑕᖅᑐᒥ 

ᑕᒫᓂ ᓄᓇᓕᖕᓂ. ᑖᓐᓇ ᐃᓂᓪᓚᑦᑎᕈᒥᓇᑦᑎᐊᖅᑐᖅ, ᐋᖅᑭᒋᐊᕐᓗᓂᓘᓐᓃᑦ.  

 

ᐱᔾᔪᑎᒋᓪᓗᒍ ᒪᒃᑯᐊ ᐃᓐᓇᓪᓚᕆᑉᐳᑦ ᐱᒡᒐᑦᑐᖅ ᐅᕝᕙᓗ ᑎᒥᒥᒍᑦ ᐊᔪᕈᑎᓖᑦ, ᐱᔾᔪᑎᒋᓪᓗᒋᑦ ᑎᒥᙱᓐᓂᒃ 

ᐱᖃᐅᖅᑐᕈᓐᓇᐃᓕᑎᓪᓗᒋᑦ. ᐃᓚᖏᓪᓗ ᐃᖏᕐᕋᔾᔪᑎᖃᐅᖅᑎᓐᓇᖏᑦ, ᐊᑲᐅᖏᑐᓪᓚᕆᒻᒥᒃ ᐊᑑᑎᖃᑦᑕᕐᒪᑕ. 

ᑕᐃᒪᓐᓂᖁᖓᓄᑦ ᓂᓪᓕᕈᑎᒋᒃᑲᓐᓂᕆᐊᓪᓚᕈᒪᑐᐃᓐᓇᖅᑲᕋᓕ.  

 

ᖃᓪᓗᓈᑎᑐᑦ. (ᑐᓵᔨᑎᒎᓕᖅᑐᖅ) ᒥᓂᔅᑐ ᓇᓗᓇᐃᖅᓯᔪᓐᓇᖅᐹ ᒪᓕᒐᑎᒍᑦ ᑖᒃᑯᐊ ᐊᔪᕐᓇᖅᑐᒃᑰᖃᑦᑕᖅᑐᐃᑦ 

ᐊᐅᓪᓛᓂᕐᒧᑦ ᑕᒪᒃᑯᐊ ᐃᓱᒪᒋᖁᓗᒋᑦ, ᑲᒪᒋᔭᐅᑦᑎᐊᕈᓐᓇᖁᓪᓗᒋ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪᓕᒐᓕᐅᖅᑎ ᒪ’ᓈᖅᖢᒍ ᐊᐱᖅᑯᑎᒋᔭᖓᓄᑦ. 

(ᑐᓵᔨᑎᒎᓕᖅᑐᖅ) ᑖᓐᓇ ᐃᒻᒪᖄ ᐅᕙᓐᓂᒃ ᐋᖅᑭᒋᐊᕋᔭᕈᒪ, ᑖᒃᑯᐊ ᐊᐱᖅᑲᑎᒋᖅᑲᐅᔮ ᖃᑯᑎᒃᑯᑦ 

ᐊᖏᕈᑎᖃᐅᖅᑐᖅ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᔾᔭᖅᑐᐃᔨᐅᔪᑦ ᐱᑕᖃᕐᓂᖅᐸᑦ ᖃᐅᔨᒋᐊᕐᓂᐊᖅᐸᕋ. ᓄᓇᓖᑦ 

ᖃᓄᐃᓕᖓᒻᒪᖔᑕ ᐊᖏᕈᑎᖏᓪᓗ. 

 

ᑖᒃᑯᐊᓕ ᑎᒥᒥᑦᑎᒍᑦ ᐅᕝᕙᓘᓐᓃᑦ ᐊᔪᖅᓴᕈᑎᖃᖅᑐᐃᑦ ᐊᐅᓪᓛᕐᓂᕐᒧᑦ, ᓇᒧᙵᐅᒐᓗᕐᓂᕐᒧᑦ ᑕᒪᑉᑯᐊ, 

ᐃᑲᔪᕋᓱᑦᑕᕗᑦ ᖃᓄᑐᐃᓐᓇᖅ ᐊᔪᖅᓴᕈᑎᖃᕈᑎᒃ ᓅᓐᓂᕐᒥᒃ. ᑖᒃᑯᐊ ᐊᔾᔨᒌᖅᑎᑕᐅᔭᕆᐊᖃᕐᒪᑕ. ᑕᒪᓐᓇ 

ᖃᐅᔨᒋᐊᒃᑲᓐᓂᕈᓐᓇᖅᑕᕋ. ᑖᓐᓇ ᐱᔾᔪᑎᒋᓗᒍ, ᐱᓲᑎᖃᖅᑐᐃᑦ ᐊᒃᓴᓗᐊᓕᓐᓂᒃ, ᑕᐃᒪᓐᓇ ᐊᔾᔭᖅᑕᖅᑕᐅᓂᖏᑦ.  

 

ᐅᖃᖅᑎᑦᓯᔩ, ᐅᖃᓚᐅᕐᒥᒐᒪ ᑐᐊᕕᕐᓇᖏᑦᑐᒃᑯᑦ ᐊᐅᓪᓛᖅᑐᐃᑦ ᒪᓕᒐᑎᒍᑦ, ᑖᓐᓈ ᐅᖃᕈᒪᔪᖓ ᓯᑕᒪᐃᑦ ᓄᓇᓖᑦ 

ᑐᐊᕕᕐᓇᖅᑐᒃᑯᑦ ᐊᔾᔭᖅᑐᖅᑕᐅᖃᑦᑕᕐᑐᐃᑦ ᐅᖓᓯᓐᓂᖓᓄᑦ ᒥᑦᑕᕐᕕᒃ, ᐃᑉᐱᐊᔪᒃ, ᖃᐅᓱᐃᑦᑐᖅ, ᓴᓪᓕᖅ ᐊᒻᒪ 

ᑎᑭᕋᕐᔪᐊᖅ. ᑖᒃᑯᐊ ᓄᓇᓗᐃᑦ ᓇᓪᓕᐅᒃᑯᒫᖃᖏᑦᑐᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᑲᔫᑕᕙᑦ-ᑯᓐᓄᑦ 

ᐊᑭᓕᖅᑕᐅᖃᑦᑕᖅᑐᐃᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐱᖅᑯᑏᑦ, ᐊᐃᕕᓕᒻᒧᑦ ᒪᓕᑭ. 

 



ᐅᓪᓗᑐᐃᓐᓇᖅ, ᒫᑦᓯ 18, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 122 - 6(1): ᓯᕿᓐᖑᔭᐅᑉ ᐃᑲᕐᕋᖏᑕ ᑭᓪᓕᖏᓐᓄᑦ ᒪᓕᒐᐃᑦ (ᒪᓕᑭ) 

 

ᒪᓕᑭ: ᑖᒻᓇ ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᒋᔪᒪᔭᕋ ᒪᓕᒐᓕᕆᔨᒃᑯᑦ, ᐃᖅᑲᖅᑐᐃᕕᓕᕆᔨᒃᑯᑦ 

ᒥᓂᔅᑐᖓᓄᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᑖᓐᓇ ᒥᓂᔅᑐ ᖃᐅᔨᒪᖕᒪᑦ ᖃᐅᔨᓴᐅᑏᑦ ᐋᖅᑭᑦᓱᖅᑕᐅᓯᒪᓂᕆᔭᖏᑦ ᒪᓕᒐᖅ 

ᒪᓕᒃᖢᒍ, ᑖᒃᑯᐊ ᐊᑐᐊᒐᐃᑦ ᖃᐅᔨᓴᐅᑏᑦ ᐊᓯᔾᔨᒋᐊᖃᕐᓂᖏᑦ ᒫᑦᓯ ᐊᒻᒪ ᓅᕙᐃᒻᕗ ᐊᕐᕌᒍᑕᒫᑦ.  

 

ᐅᖃᖅᑲᐅᒐᒪ, ᑲᑎᒪᔨᐅᑉᓗᖓ ᐅᖃᐅᓯᒃᑲᓐᓃᑦ, ᑕᒪᓐᓇ ᐊᓯᔾᔨᖅᐸᓪᓕᐊᔭᕆᐊᖃᕐᓕᕐᒪᑦ ᓄᖅᑲᖅᑎᓪᓗᒍ 

ᓯᕿᙳᔭᐃᑦ ᐊᓯᔾᔨᖃᑦᑕᕐᓂᖏᑦ ᐊᕐᕌᒎᑉ ᐃᓗᐊᓂ. ᒐᕙᒪᒃᑯᑦ ᑖᒃᓱᒧᖓ ᖃᓄᖅ ᐃᓱᒪᒋᔭᖃᖅᐸᑦ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐ ᐃᖅᑲᖅᑐᐃᔪᓕᕆᓂᕐᒧᑦ, ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᒃ. ᐅᕙᒻᓂᒃ ᑲᐃᕕᓚᐅᖅᐸᑦ 

ᓈᒻᒪᑦᑎᐊᕋᔭᖅᑐᖅ.  

 

>>ᐃᒡᓚᖅᑐᑦ 

 

ᑭᓯᐊᓂ ᐊᓯᔾᔨᕐᓂᕐᒧᑦ ᑕᒪᓐᓇ ᐅᖃᐅᓯᕆᓯᒪᙱᑦᑕᕗᑦ ᒐᕙᒪᐅᓪᓗᑕ. ᑖᑉᑯᐊ ᐃᓚᐅᑎᓐᓇᔭᖅᑕᕗᑦ 

ᑲᑎᒪᔨᑐᐃᓐᓇᐃᑦ ᑭᓯᐊᓂ ᑕᒪᓐᓇ ᐅᖃᐅᓯᕆᓯᒪᙱᑕᕗᑦ, ᒪᓕᑐᐃᓐᓇᖅᑐᒍᑦ ᐃᓕᖅᑯᓯᐊᓂᒃ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᕐᒥ ᐃᓚᒋᐊᕈᑦ, ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᒃ ᒥᓂᔅᑐ ᑭᐅᖕᒪᑦ. (ᑐᓵᔨᑎᒍᑦ) ᑖᓐᓇ ᒥᓂᔅᑐ 

ᐅᖃᖃᑎᖃᕐᓂᐊᖅᐸ ᕼᐊᒻᓚᑦ ᑲᑐᔾᔨᖃᑎᒌᒋᔭᙱᓐᓂᒃ ᓄᓇᕗᒻᒥ?  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐ ᐃᖅᑲᖅᑐᐃᔪᓕᕆᓂᖅ, ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᐅᖃᖅᑎᑦᑎᔩ, ᒫᓐᓇ ᓵᙵᖃᑎᒌᖕᓂᖅ ᐊᔪᕐᓇᖅᑐᖅ ᒐᕙᒪᒃᑯᑦ 

ᐃᓱᒪᓕᐅᕈᑎᖃᖅᓯᒪᑎᓪᓗᒋᑦ ᖃᓄᑐᐃᓐᓇᖅ, ᐱᔪᒪᙱᑦᑐᖓ ᐅᖃᐅᓯᒃᓴᖃᖅᑎᓐᓇᒍ. ᑖᒃᑯᐊ ᑭᓇᒃᑯᑐᐃᓐᓇᐃᑦ 

ᐊᓯᔾᔩᒋᐊᖃᕋᔭᕈᑦᑕ ᑕᐃᒪᓐᓇᐃᑦᑐᒥᒃ ᖃᐅᔨᓴᐅᑏᑦ ᐊᓯᔾᔨᖅᐸᓪᓕᐊᓂᖏᓐᓂᒃ ᐅᖃᖅᑐᒃᓴᐃᑦ ᐊᒥᓲᖕᒪᑕ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᖅ ᐊᐱᖅᑯᑦ, ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᒃ, ᒥᓂᔅᑐ. (ᑐᓵᔨᑎᒍᑦ) ᒫᓐᓇ ᐊᐱᖅᑯᑎᒐ, ᑖᒃᑯᐊ ᑲᑎᒪᔩᑦ 

ᑕᑯᒋᐊᕐᓂᐊᖅᐹᑦ ᒥᓂᔅᑐ, ᑖᒃᓱᖓ ᑲᑎᒪᔨᓄᑦ ᑲᑎᒪᕙᓪᓕᐊᓕᕈᑦᑕ ᐅᐱᕐᖔᒥ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐ ᐃᖅᑲᖅᑐᐃᔪᓕᕆᓂᕐᒧᑦ, ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᐅᖃᖅᑎᑦᓯᔩ, ᑕᒪᓐᓇ ᑐᕌᒐᕆᓯᒪᔭᕗᑦ ᐱᒻᒪᕆᐅᑎᑕᕗᑦ, ᑕᒡᕙᓂ 

ᑲᑎᒪᕕᐅᑉ ᐃᓗᐊᓂ. ᒪᓕᒐᖅ ᑖᓐᓇ ᐃᓱᒪᒋᓪᓗᒍ, ᐃᓱᒪᒋᓗᒍ ᐃᓱᒪᒋᙱᒡᓗᒍᓘᓐᓃᑦ ᖃᑯᒍ. ᑖᓐᓇ ᖃᓄᑐᐃᓐᓇᖅ 

ᐱᓇᔭᕈᑉᑕ ᐅᖃᐅᓯᕆᔭᐅᖅᐸᓪᓗ ᑕᕝᕙᓂ ᐅᖃᐅᓯᐅᑦᓯᐊᕋᔭᖅᑐᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐱᖅᑯᑏ ᐅᖃᐅᓯᒃᑯᑦ. ᐊᕐᕕᐊᑦ ᓂᒡᒋᐊᓄᑦ, ᓴᕕᑲᑖᖅ. 

 

ᐊᐱᖅᑯᑦ 123 - 6(1): ᖃᓄᐃᓕᖓᓂᖓ ᐳᕙᓪᓗᓐᓇᕐᒧᑦ ᑮᓇᐅᔭᖃᖅᑎᑕᐅᓂᖓ (ᓴᕕᑲᑖᖅ) 

 



ᐅᓪᓗᑐᐃᓐᓇᖅ, ᒫᑦᓯ 18, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᕐᒥᐅᑦ ᐅᑉᓛᒃᑰᑦᓯᐊᖅᐸᑉᓯ. ᐅᑉᓛᖑᔪᖅ ᑖᓐᓇ ᐋᓐᓂᐊᖃᕐᓇᓐᖏᑦᑐ ᒥᓂᔅᑐᖓ 

ᐊᐱᖅᓱᕈᐊᖅᑕᕋ ᐳᕙᒡᓗᓐᓂᐅᒃ ᒥᒃᓵᓄᑦ.  

 

ᒫᑦᓯ 2018-ᖑᑎᒡᓗᒍ ᑖᑉᑯᐊ ᐃᓄᐃᑦ ᑲᓇᑕᒥ, ᐃᓄᐃᑦ ᑕᐱᕇᑦ ᑲᓇᑕᒥ ᑮᓇᐅᔭᖅᑖᓚᐅᖅᓯᒪᒻᒪᑕ 

ᒐᕙᒪᑐᖃᒃᑯᓐᓂ ᐳᕙᒡᓗᓐᓂᐅᑉ ᒥᒃᓵᓄᑦ, ᑖᓐᓇ ᐳᕙᒡᓗᓐᓂᖅ ᐃᓄᐃᑦ ᓄᓇᖓᓂ ᓄᖑᑎᒍᐊᖅᖢᒍ, $27.5-

ᒥᓕᐊᓐᓯᒪᖕᒪᑕ, ᑖᓐᓇ ᐃᓄᐃᑦ ᓄᓇᖓᓄᓗᑦᑖᖅ ᑲᓇᑕᒥ ᑐᕌᖅᖢᓂ. 

 

ᒥᓂᔅᑐ ᐊᐱᕆᕈᖅᑕᕋ ᑖᓐᓇ $27.5-ᒥᓕᐊᓐᒥᒃ, ᑖᒃᑯᐊ ᓄᓇᕗᑦ ᑐᙵᕕᒃ ᑎᒥᖁᑎᖓᑦ ᖃᑉᓯᑖᓚᐅᕐᒪᖔᑖ 

ᑮᓇᐅᔭᕐᒥᒃ ᐊᒻᒪᓗ ᓄᓇᕗᑦ ᖃᑉᓯᓂᒃ ᑕᐃᑲᖓᑦ ᑮᓇᐅᔭᒥᒃ ᐊᑐᖅᓯᒪᓕᖅᐸᑦ? ᒪ’ᓇ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᐸᕋ ᒪᓕᒐᓕᐅᖅᑎ ᐊᐃᖅᓱᕐᒪᑦ ᑕᒪᓐᓇ ᐳᕙᒡᓗᖕᓂᖅ 

ᐱᓕᕆᐊᕆᔭᐅᒋᐊᖃᕐᓂᖓ ᐊᖏᔫ’ᒪᑦ.  

 

ᐅᖃᖅᑎᑦᓯᔩ, ᑐᑭᓯᐅᒪᔭᒃᑯᑦ, ᓄᓇᕗᑦ ᑐᙵᕕᒃᑯᑦ $13.8-ᒥᓕᐊᓂᒃ ᑮᓇᐅᔭᖅᑖᖅᑎᑕᐅᓚᐅᖅᑐᑦ ᑕᐃᑲ’ᖓᑦ 

ᐊᒻᒪᓗ ᐋᓐᓂᐊᑕᐃᓕᑎᓯᔨᑉᑰᑉᓗᑕ ᒫᓐᓇᒧᑦ ᑎᑭᖦᖢᒍ $2.5-ᒥᓕᐊᓂᒃ ᑕᐃᖃ’ᖓᑦ ᐊᐃᑦᑐᖅᑕᐅᓯᒪᑉᓗᑕ 

ᓄᓇᓕᖕᓄᑦ ᑐᕌᖓᔪᓂᒃ, ᖃᐅᔨᓴᕐᓂᐅᔪᓂᒃ/ᔪᓄᑦ ᑐᕌᖅᑎᑕᐅᓚᐅᖅᖢᓂ, ᖃᑉᓗᓈᑎᑐᑦ-Community Wide 

Screening Clinics ᐊᒻᒪ ᑕᕝᕘᓇ, ᒪ’ᓈᖅᐸᕗᑦ ᓄᓇᕗᑦ ᑐᙵᕕᒃᑯᑦ ᐱᓕᕆᖃᑎᒌᖕᓇᐅᔭᕋᑉᑎᒍᑦ ᐳᕙᒡᓗᓂᕐᒥᐅᑦ 

ᒥᒃᓵᓄᑦ. ᑕᒪᓐᓇᓗ ᓱᓕ ᑲᔪᓯᑉᓗᓂ. ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᕐᒥᒃ ᐃᓚᓕᐊᕈᑦ, ᒥᔅᑐ ᓴᕕᑲᑖᖅ.  

 

ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, ᑖᓐᓇ ᐊᐱᕆᒍᐊᓕᖅᐸᕋ, ᑖᓐᓇ ᑮᓇᐅᔭᖅ $13.8-ᒥᓕᐊᓂᒃ 

ᑮᓇᐅᔭᖅᑖᓚᐅᕐᒪᑖ ᓄᓇᕗᑦ ᑐᙵᕕᒃᑯᑦ ᑎᒥᖁᑎᖓ ᐊᒻᒪ ᒐᕙᒪ’ᕗᑦ $2.5-ᒥᓕᐊᓂᒃ ᑮᓇᐅᔭᕐᒥᒃ ᐊᑐᖅᓯᒪᓕᖅᑐᑦ.  

ᑖᓐᓇ ᓱᓕ $10-ᒥᓕᐊᓐ ᐅᖓᑖᓂ ᐊᒥᐊᒃᑯ’ᒪᑦ.  

 

ᒥᓂᔅᑐ, ᐊᐱᕆᓕᖅᐸᕋ, ᓲᖅ ᑖᓐᓇ ᐳᕙᒡᓗᖕᓂᖅ ᓄᓇᕘᑦ ᐃᓗᐊᓂ ᐱᒻᒪᕆᐅᑎᓪᓗᒍ ᓲᖅ ᑖᒃᑯᐊ ᓄᓇᕗᑦᑯᑦ 

ᒐᕙᒪᖓ ᒥᑭᑦᑐᒐᔮᖕᒥᑦ ᑮᓇᐅᔭᕐᓂᒃ ᐊᑐᖅᓯᒪᓕᖅᐸᑦ ᑕᐃᑲᖓᑦ ᓄᓇᕗᑦ ᑐᙵᕕᒃᑯᑦ ᑎᒥᖁᑎᖓ’ᓂᒃ ᑮᓇᐅᔭᕐᒥᒃ, 

ᑐᕌᖓᔪᑦ ᐃᓄᐃᖕᓄᑦ ᐳᕙᒡᓗᖕᓂᖅ ᓄᖑᑎᓐᓂᓗᒃᖢᒍ? ᒪ’ᓇ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃ: ᒪ’ᓇ, ᐅᖃᖅᑎᑦᓯᔩ. ᒪ’ᓇ ᐊᐱᖅᓱᖅᑐᖅ. ᐊᐱᖅᓱᖅᑐᒧᑦ, ᐅᖃᖅᑎᑦᓯᔩ, ᑮᓇᐅᔭᐅᑉ 

ᒥᒃᓵᓄᑦ, ᐄ, ᒫᓐᓇᒧᑦ ᓱᓕ, ᐄ, $2.5-ᒥᓕᐊᓂᒃ ᑮᓇᐅᔭᖅᑖᖅᓯᒪᑉᓗᑕ. ᓂᕆᐅᖅᑐᒎᒐᓗᐊᖅ 

ᐊᐃᑦᑐᖅᑕᐅᑲᓐᓂᕋᔭᕐᓇᖏᑦ, ᐃᓛ ᐊᐃᑦᑐᒃᑕᐅᑲᓐᓂᕋᔭᕋᑉᑕ ᑮᓇᐅᔭᕐᓂᒃ ᐅᑭᐅᓂᒃ ᐊᒡᒋᖅᑐᓂᒃ.  

 

(ᑐᓵᔨᑎᒎᓕᖅᑐᖅ) ᑐᑭᓯᐅᒪᔭᒃᑯᑦ ᑖᒃᑯᐊ ᑮᓇᐅᔭᒃᑲᓐᓃᑦ ᐊᑐᒃᑲᓐᓂᕈᓇᔭᖅᓴᕗᑦ ᑖᒃᑯᐊ ᖃᓄᖅ ᐊᕕᑦᑐᖅᓯᒪᔪᐃᑦ 

ᐊᖅᑭᑦᓱᖅᐸᓪᓕᐊᔪᐃᑦ ᐃᓄᐃᑦ ᑕᐱᕇᑦ ᐊᒻᒪᓗ ᑳᓇᑕᐅᑉ ᒐᕙᒪᒃᑯᖏᑦ ᐅᖃᖃᑎᒌᖕᓂᕆᔭᖓᑦ. ᑖᒃᑯᐊ 

ᐊᖅᑯᑎᒋᒐᑦᑎᒍ ᓄᓇᕘᑉ ᒐᕙᒪᒃᑯᑦ ᐊᒻᒪ ᓄᓇᕗᑦ ᑐᙵᕕᒃᑯᑦ, ᑖᒃᑯᐊ ᐱᓕᕆᖃᑎᒌᖕᒥᔪᐃᑦ. ᐊᕕᑦᑐᖅᓯᒪᔪᐃᑦ 

ᐊᒻᒪ ᐊᖏᕈᑎᒃᓴᖓᓂᒃ.  

 

ᒫᓐᓇ ᐱᕙᓪᓕᐊᔪᐃᑦ ᑖᒃᓱᒧᖓ ᐊᖏᕈᑎᐅᑉ ᒥᒃᓵᓄᑦ. ᑖᒃᑯᐊ ᖃᐅᔨᒪᖃᑎᒌᖕᓂᕐᒥᑦ ᖃᓄᐃᓕᐅᑉᐸᓪᓕᐊᒻᒪᖔᑖ 

ᓄᓇᕗᑦ ᑐᙵᕕᒃᑯᓪᓗ. ᑲᔪᓯᕙᓪᓕᐊᖏᓐᓇᖅᑐᑦ ᑕᒪᓐᓇ. 

 

ᕿᒥᕐᕈᓂᖃᕐᒥᔪᖅ, ᑖᒃᑯᐊ ᑲᖑᓇᖅᑐᓕᕆᓂᕐᒧᑦ, ᑖᒃᑯᐊ ᐳᕙᒡᓗᒃᑐᐃᑦ ᑭᓪᓕᓯᓂᐊᖅᑕᐅᓂᖏᑦ ᐃᓱᒪᒋᓪᓗᒋᑦ. 

ᑕᒪᓐᓇ ᐃᓚᒋᔮ, ᐃᓗᐊᓂ ᐱᓕᕆᐊᖑᑎᒡᓗᒍ ᐱᒻᒪᕆᐅᔪᖅ. ᐳᕙᒡᓗᑦᑐᐃᑦ 50-ᕌᖅᑐᒥᒃ ᐅᖓᑖᓄᑦ ᑳᓇᑕᒥ 

ᐳᕙᒡᓗᖕᓂᖅᓴᐅᒐᑦᑕ ᑕᒪᓐᓇ ᓯᕗᓪᓕᐅᑎᑕᕗᑦ. ᐊᒻᒪ ᐃᓚᐅᑦᓯᐊᖅᓱᒍᑦ ᑖᒃᓱᒪ ᐃᓗᐊᓄᑦ, ᓯᕗᔪᐊᑉᐸᓪᓕᐊᓂᖅ 

ᐳᕙᒡᓗᖕᓂᖅ ᑲᑦᓱᖅᐸᓪᓕᐊᓗᒍ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᐊᒻᒪ ᑭᖑᓪᓕᖅᐹᕆᓗᒍ ᐊᐱᖅᑯᑎᖕᓄᑦ, ᒥᔅᑐ ᓴᕕᑲᑖᖅ.  

 

ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, ᑖᓐᓇ ᐅᒡᒍᓇᖅᑑᒐᓗᐊᖅ ᑖᓐᓇ ᑮᓇᐅᔭᖅ 2018-ᒥ ᑕᐃᒪᖓᑦ 

ᐊᑐᐃᓐᓇᐅᓕᕋᓗᐊᕐᒪᑦ, ᒥᑭᑦᓯᐊᒥᐊᖅᑐᒥᒃ ᐊᑐᖅᓯᒪᓕᕐᓂᕐᒪᑕ ᑖᒃᑯᐊ ᒐᕙᒪᒃᑯᑦ. ᑖᒃᑯᐊ ᑎᓕᐅᖅᑐᑦᓯᐊᖅᐸᒐ ᑖᓐᓇ 

ᒥᓂᔅᑐ, ᑖᓐᓇ ᑮᓇᐅᔭᕐᒥᒃ ᐊᒃᓱᕈᕐᓂᖅᓴᐅᓗᓂ ᑮᓇᐅᕐᒥᒃ ᐱᓂᓗᒡᓗᓂ ᓄᓇᕗᑦ ᑐᙵᕕᒃᑯᑦ ᑎᒥᖁᑎᒃᑯᖏ’ᓂᒃ.  

 

ᒫᓐᓇᐅᔪᖅ ᓄᓇᕘ ᐃᓗᐊᓂ ᐃᓄᐃᑦ ᑐᖁᑦᑕᖅᑐᑦ ᐳᕙᒡᓗᓂᕐᒧᑦ, ᒫᓐᓇ ᐅᑉᓗᒥ ᐃᓅᔪᓐᓃᖅᖠᒪᑦᑕᕐᒪᑕ 

ᐳᕙᒡᓗᑉᖢᑎᒃ. ᑕᐃᒪ ᒥᓂᔅᑐ ᐊᐱᕆᓂᐊᓕᖅᐸᕋ, ᑖᒃᑯᐊ ᓄᓇᓖᑦ ᐱᖓᓲ’ᒪᑕ ᖃᐅᔨᓴᖅᑕᐅᔭᕈᐊᖅᖢᑎᒃ 

ᖃᑉᓗᓈᑐᑦ Community Screening. ᑖᒃᑯᐊ ᑭᙵᐃᑦ, ᑎᑭᕋᕐᔪᐊᖅ, ᑲᖏᖅᖢᕌᐱᒃ ᑖᒃᑯᐊ ᓄᓇᓕᓗᑦᑖᑦ 

ᖃᐅᔨᓴᖅᑕᐅᖦᖢᑎᒃ ᖃᓄᖅ ᐳᕙᒡᓗᒃᑐᑦ ᖃᓄᖅ ᐊᒥᓲᑎᒋᖕᒪᖔᑕ ᑕᐃᑲᓂ ᓄᓇᓕᐅᔪᓂ ᖃᐅᔨᓴᖅᖢᑎᒃ? 

 

ᖃᐅᔨᒪᔪᖓ ᒫᓐᓇ ᓄᕙᒡᓇᕐᔪᐊᖅ ᐱᔾᔪᑎᒋᓗᒍ ᑖᒻᓇ ᐊᔪᕐᓂᐊᓂᐊᕐᒪᑦ, ᑭᓯᐊᓂ ᐊᐱᕆᓕᖅᐸᕋ, ᖃᑯᒍ ᐊᕐᕕᐊᕐᓕ 

ᖃᐅᔨᓴᖅᑕᐅᓂᐊᖅᐸ ᑖᒃᑯᐊ ᐳᕙᑉᓗᖕᓂᐅᑉ ᒥᒃᓵᓂ ᑖᓐᓇ ᐊᕐᕕᐊᓗᒃᑖᖅ ᐃᓄᖁᑎᓗᒃᑖᖏᑦ ᖃᐅᔨᓴᖅᑕᐅᓪᓗᑎᒃ 

ᖃᓄᖅ ᐊᖏᑎᒋᖕᒪᖔᑦ ᐳᕙᑉᓗᖕᓂᐅᑉ ᐊᕐᕕᐊᑦ ᐃᓗᐊᓂ? ᒪ’ᓇ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᒪ’ᓇ, ᐅᖃᖅᑎᑦᓯᔩ. ᒪ’ᓇ, ᒪᓕᒐᓕᖅᑎ. (ᑐᓵᔨᑎᒎᓕᖅᑐᖅ) ᑖᒃᑯᐊ 

ᓄᓇᓕᒻᒥ ᖃᐅᔨᓴᕐᓂᐅᔪᖅ ᐅᓪᓗᖅᓯᐅᑎᖃᖏᓐᓇᑦᑕ ᓱᓕ ᓄᓇᓕᓐᓂ ᐱᖓᓱᓂᒃ ᐱᔭᕇᖅᓯᓯᒪᒐᓗᐊᖅᑐᒍᑦ 

ᐋᓐᓂᐊᖅᑐᓕᕆᔨᒃᑯᑦ ᐱᓕᕆᓯᒪᓪᓗᑎᒃ ᕿᒥᕐᕈᒐᓱᒃᓱᑎᒃ. ᐃᖏᕐᕋᑦᓯᐊᖅᑎᒋᓂᖓᓂᒃ ᑮᓇᐅᔭᑎᓪᓗᒍ 

ᐊᑑᑎᖃᑦᓯᐊᖅᓯᒪᒐᓗᐊᒪᖔᑦ ᓄᓇᓂᓪᓕ ᖃᐅᔨᓴᖃᑦᑕᑎᓪᓗᒋᑦ. 

 

ᐊᐱᖅᑯᑎᐅᔪᒧᓪᓕ ᐊᕐᕕᐊᒥ ᓄᓇᓕᐅᓪᓘᓐᓃᑦ ᐋᖏᓂᖓ ᖃᐅᔨᓴᕐᓂᖅᐸᑦ ᐱᔭᕆᑐᒐᔭᕐᒥᖕᒪᑦ. ᑖᒃᑯᐊ ᓄᓇᖃᖅᑐᑦ 

ᐊᒥᓲᓂᖏᑦ ᐃᓱᒪᒋᓪᓗᒍ ᐊᒻᒪ ᐱᕕᖃᑦᓯᐊ ᐃᓂᖃᑦᑎᐊᕆᐊᖃᕐᓂᖓ ᖃᐅᔨᓴᕐᓂᐊᕈᑎᒃ. ᐆᑦᑑᑎᒋᓗᒍ ᑎᑭᕋᕐᔪᐊᕐᒥ 

ᐱᙳᐊᕐᕕᒃ ᓇᐅᒃᑯᑦ ᐃᓂᓪᓚᖓᒋᐊᖃᓚᐅᖅᓯᒪᒻᒥᒪᑦ, ᐱᙳᐊᕐᕕᐅᓂᐊᖅᐸᑦ ᓄᓇᓕᒻᒥ, ᐃᖃᐃᓕᓴᕐᕕᐅᓂᐊᖅᐸᑦ 

ᐊᑐᖅᑕᐅᒋᐊᖃᕋᔭᕐᒥᒻᒪᑦ ᖃᐅᔨᓴᕐᓂᒧᑦ ᓄᓇᓕᒻᒥ. 

 

ᐄ, ᐱᔭᕆᑐᒍᓐᓇᖅᑐᖅ ᑭᓯᐊᓂ ᕿᒥᕐᕈᓴᐃᓐᓇᖅᑐᕗᑦ ᐊᒻᒪᓗ ᐃᓗᖏᑦᓱᔅᓯᐊᖅᑐᒍᑦ ᓄᓇᕗᑦ ᑐᙵᕕᒃᑯᑦ 

ᐱᖃᑎᕗᓪᓗ ᐱᓕᕆᐊᖃᒋᑦᓴᐃᓐᓇᕈᒪᓪᓗᒋᑦ ᓄᖑᑉᐹᓪᓕᖅᑕᐅᖁᓪᓗᒍ ᐳᕙᓪᓗᑉᐸᓐᓂᖅ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ-ᓯᓈ ᒪᓕᒐᓕᐅᖅᑎ ᒥᔅ ᐳᕉᔅᑐ. 

 

ᐊᐱᖅᑯᑦ 124 - 6(1): ᐸᓖᓯᓄᑦ ᒪᓕᒐᖅ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᐱᖅᑯᑎᒐ ᐃᖅᑲᖅᑐᐃᕕᓕᕆᓂᕐᒧᑦ ᒥᓂᔅᑕᖓᓐᓄᑦ, ᓄᓇᕗᒻᒥ 

ᐸᓖᓰᑦ ᒪᓕᒐᖓᓐᓂᒃ.  

 

ᒥᓂᔅᑕ ᐊᐅᓚᔨᔪᔅᓴᐅᒻᒪᑦ ᑖᓐᓇ ᒪᓕᒐᖅ ᑕᓪᓕᒪᖓᓐᓂᑦ ᒪᓕᒐᓕᐅᕐᕕᖕᒥ ᑲᔪᓯᑎᑕᐅᔪᒻᒪᑦ ᒪᓕᒐᖅ. ᑖᓐᓇ 

ᐸᓖᓯᓄᑦ ᒪᓕᒐᖅ ᔫᓂ 8, 2021-ᒥ ᐊᖏᖅᑕᐅᓯᒪᓕᔪᑉᓗᓂ. ᑭᓯᐊᓂ ᐊᑐᓕᖅᑎᑕᐅᓯᒪᖏᒻᒪᑦ ᓱᓕ.  

 

ᒥᓂᔅᑕ ᐅᖃᕈᓐᓇᖅᐸ ᖃᖓ ᐊᑐᓕᖅᑎᑕᐅᓛᕐᒪᖔᖅ ᑖᓐᓇ ᒪᓕᒐᖅ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᖅᑐᐃᕕᓕᕆᓂᕐᒧᑦ ᒥᓂᔅᑕ, ᒥᔅᑕ ᑕᐃᕕᑎ ᐊᕿᐊᕈᖅ. 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᐅᓪᓗᖃᓪᓚᑦᑖᖏᓐᓇᒪ 

ᖃᖓ ᑖᓐᓇ ᒪᓕᒐᖅ ᐊᑐᓕᖅᑎᑕᐅᔪᒫᖕᒪᖔᖅ. ᐱᓯᒪᓕᕈᒃᑯ ᑐᓴᖅᑎᔪᒫᖅᐸᕋ ᒪᓕᒐᓕᐅᖅᑎ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᓄᑦ, ᒥᔅᑕ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᒻᒪ ᖁᔭᓐᓇᒦᖅᐸᕋ ᑭᐅᓂᖓᓄᑦ. ᒥᓂᔅᑕ ᖃᐅᔨᒪᖕᒪᑦ 

ᐱᒻᒪᕆᐅᒻᒪᕆᐅᓂᖅᐹᖑᖃᑕᐅᒻᒪᑦ ᐸᓖᓯᒃᑯᑦ ᒪᓕᒐᖓᓐᓂᒃ ᐊᖏᕈᑎᐅᓯᒪᒍᓐᓇᕐᓗᑎᒃ ᐃᒻᒥᒃᑰᖅᑐᒥᒃ 

ᖃᐅᔨᓴᕋᔭᖅᑐᒥᒃ ᐱᕐᕈᓗᐊᕿᔪᖃᕐᓂᖅᐸᑦ ᐸᓖᓯᒃᑯᑦ ᐃᓚᒋᔭᐅᑎᓪᓗᒋᑦ. 

 

ᑕᒪᒃᑯᐊ ᐱᓂᕐᓗᓐᓃᑦ ᑐᖁᑕᐅᔪᖃᕐᓂᖅᐸ ᐋᓐᓂᖅᑕᐅᔪᖃᒻᒪᕆᑉᐸᓘᓐᓃᑦ ᐸᓖᓯᒃᑯᓐᓄᑦ ᑲᒪᒋᔭᐅᑎᓪᓗᒋᑦ. ᑖᒃᑯᐊ 

ᐃᖅᑲᐃᒪᑲᐃᓐᓇᕈᒪᓪᓗᒋᑦ ᐃᓚᒌᑦ ᑕᐃᒪᑦᑐᒥᒃ ᐊᑐᖅᓯᒪᔪᑦ. ᐃᑉᐱᒋᔪᒪᓪᓗᒋᑦ. ᖃᐅᔨᒪᒐᓗᐊᖅᑐᖓ ᓄᓇᓕᒃ 

ᒐᕙᒪᖃᕐᕕᐅᔪᓪᓗ ᐋᖅᑮᓯᒪᒻᒪᑕ ᑕᐃᒪᓐᓇ ᐱᓕᕆᖃᑦᑕᑦᑐᑦᓴᓂᒃ ᖃᐅᔨᓴᕐᓂᕐᒥᒃ.  

 

ᑖᒃᑯᐊᓗ ᐃᖅᑲᖅᑐᐃᓕᓕᕆᔨᒃᑯᑦ ᐊᓯᖏᓐᓄᑦ ᐅᖃᖃᑎᖃᖅᐸᓪᓕᐊᓯᒪᓪᓗᑎᒃ ᐊᓯᖏᓐᓂᒃ ᒐᕙᒪᐅᔪᓂᒃ ᑕᒪᒃᑯᐊ 

ᐱᓪᓗᒋᑦ. 

 

ᒥᓂᔅᑕ ᐅᖃᕈᓐᓇᖅᐹ ᖃᓄᖅ ᐱᕙᓪᓕᐊᓯᒪᒻᒪᖔᑕ ᑕᒪᓐᓇ ᐱᓪᓗᒍ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᖅᑐᐃᕕᓕᕆᓂᕐᒧᑦ ᒥᓂᔅᑕ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐃᑉᐱᒋᖃᑎᒋᕙᕋ ᑖᒃᑯᐊ ᐃᓚᒌᑦ 

ᑕᐃᒪᐃᑦᑐᒃᑰᖅᓯᒪᔪᖅ ᑕᒪᒃᑯᐊᓗ ᒪᓕᒐᓕᐅᖅᑏᑦ ᑕᐃᒪᐃᑦᑐᒃᑰᒋᐊᖃᖃᑦᑕᖅᓯᒪᔪᑦ.  

 

ᐊᒃᓱᕈᓐᓇᓲᖑᒻᒪᑦ ᑕᐃᒪᐃᑦᑐᒃᑰᖅᖢᓂ, ᑕᒪᓐᓇ ᑐᑭᓯᔅᓯᐊᖅᐸᕋ ᒪᓕᒐᓕᐅᖅᑎᐅᑉ ᐊᐱᖅᑯᑎᐊᓄᑦ. ᑖᒃᑯᐊ 

ᑲᑐᔾᔨᖃᑎᒋᔭᕗᑦ ᐅᖃᖃᑎᒋᓪᓚᕆᖃᑦᑕᖅᑕᕗᑦ ᖃᓪᓗᓈᓃᑦᑐᑦ ᒐᕙᒪᖃᕐᕕᐅᑦ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ, ᒥᔅᑕ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᒻᒪ ᖁᔭᓐᓇᒦᖅᐸᕋ ᒥᓂᔅᑕ ᑭᐅᓂᖓᓄᑦ. ᐅᕙᖓᑦᑕᐅᖅ 

ᐃᑉᐱᒋᖃᑎᒋᒻᒥᔭᒃᑲ ᑖᑉᑯᐊ ᐊᑦᑐᖅᑕᐅᕙᒃᑐᑦ ᐃᓛᓐᓂᒃᑯᑦ ᖁᐊᖅᓵᕐᓇᖅᑐᒥᒃ ᐊᑐᖅᓯᒪᔭᒥᓐᓂᒃ ᐃᖅᑲᓇᐃᔭᕐᕕᖕᒥ.  

 

ᒥᓂᔅᑕ ᖃᐅᔨᒪᒻᒪᑦ ᒪᓕᒐᓕᐅᑦᑐᓐᓇᓲᖑᖕᒪᑕ ᑕᐃᒪᐃᑦᑐᒥᒃ ᑕᒪᒃᑯᐊ ᖃᐅᔨᓴᕈᓐᓇᖅᑐᑦ ᐸᓖᓯᐅᖏᑦᑐᑦ, 

ᐃᓕᖅᑯᓯᕐᒧᓪᓗ ᐅᖃᐅᔾᔨᒋᐊᖅᑏ ᐊᒻᒪ ᑲᑎᒪᒋᒋᐊᖃᕐᓂᖓ ᒪᓕᑦᑐᒍᑦ ᒪᓕᒐᐅᑉ ᐊᑖᓂ. 

 

ᒥᓂᔅᑕ ᐅᖃᕈᓐᓇᖅᐹ, ᑭᒃᑯᑦ ᐃᓚᒋᔭᐅᖃᑕᐅᒻᒪᖔᑖ ᐋᖅᑭᑦᓱᐃᕙᓪᓕᐊᑎᓪᓗᒋᑦ ᒪᓕᒐᕈᓯᖏᓐᓂᒃ? ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᖅᑐᐃᕕᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᓯᕗᓪᓕᖅᐹᖑᖃᑕᐅᔪᖅ 

ᐱᓕᕆᕝᕕᑎᓐᓄᑦ ᑕᒪᓐᓇ ᐱᓪᓗᒍ. ᒫᓐᓇ ᑭᓯᐊᓂ ᑐᑭᓯᓯᒪᔪᐃᓛᒃ ᐅᖃᖃᑎᖃᖅᓯᒪᖏᑦᑐᒍᑦ ᓱᓕ 

ᐊᑦᑐᐊᖃᑕᐅᔪᓂᒃ. ᐅᖃᖃᑎᖃᕐᓂᕗᑦ ᑭᒃᑯᓐᓂᒃ ᑲᑐᔾᔨᖃᑎᖃᕋᔭᕐᓂᕗᑦ ᓯᕗᓪᓕᖅᐹᖑᖃᑕᐅᔪᖅ ᐊᒻᒪᓗ ᐊᓯᖏᑦ 

ᐊᒃᑐᐊᓂᖃᖅᑐᑦ ᒪᓕᒐᕐᒧᑦ ᒪᓕᑐᐃᓐᓇᕐᓂᐊᕆᓪᓗᑎᒃ. ᑕᒪᒃᑯᐊ ᐱᕙᓪᓕᐊᔪᒫᖅᑐᑦ ᒪᓕᒐᕈᓰᑦ 

ᐃᑉᐱᒋᕙᓪᓕᐊᓕᕐᓗᑎᒍᑦ ᑕᒪᒃᑯᐊ ᐱᓇᓱᖃᑎᒋᒋᓕᐊᓕᕗᑦ ᐊᑦᑐᐊᖃᑎᒋᒋᐊᓕᕗᓪᓘᓐᓃᑦ 

ᐱᓕᕆᖃᑎᒋᕙᓪᓕᐊᓕᕐᓗᒋᑦ. ᐊᒻᒪ ᑐᓴᖅᑎᑦᓯᔅᓴᐃᓐᓇᖅᐸᓐᓂᐊᕆᕗᖓ ᐃᓪᓗᒧᑦ ᑕᒪᓐᓇ ᐱᓪᓗᒍ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 



ᐅᓪᓗᑐᐃᓐᓇᖅ, ᒫᑦᓯ 18, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᖁᕐᓗᖅᑐᒧᑦ ᒪᓕᒐᓕᐅᖅᑎ, ᒥᔅᑕ ᐊᓇᕕᓗᒃ. 

 

ᐊᐱᖅᑯᑦ 125 - 6(1): ᐃᒥᓕᕆᕝᕖᑦ ᑭᓈᓗᑦᑕᕐᕖᓪᓗ ᖁᕐᓗᖅᑑᒥ (ᐊᓇᕕᓗᒃ) 

 

ᐊᓇᕕᓗᒃ: ᖁᐊᓇᖅᑯᑎᑦ, ᐅᖃᖅᑏ. ᐅᓪᓗᑦᑎᐊᖅ ᖁᕐᓗᖅᑑᒥᐅᑦ ᓄᓇᕗᒻᒥᐅᑦᓗ ᒪᓕᒐᓕᐅᖃᑎᓕᒫᑦᓗ.  

 

(ᑐᓵᔨᑎᒎᓕᖅᑐᖅ) ᐊᐱᖅᑯᑎᒐ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᔅᓯᑎᑯᓐᓄᑦ, ᐃᒥᖅ ᑭᓈᓗᑦᑕᐅᕙᑦᑐᕐᓗ ᖁᕐᓗᖅᑐᒥ 

ᐱᓪᓗᒍ.  

 

ᐅᖃᖅᑎᑦᓯᔩ, ᒥᓂᔅᑕ ᖃᐅᔨᒪᖕᒪᑦ 2022-2023 ᑮᓇᐅᔭᖅᑐᕈᑎᒃᓴᖏᑦ ᐊᑭᑐᔫᑎᓐᓄᑦ, 

ᓄᑖᕈᕆᐊᕈᒫᕐᓂᐊᖅᓯᒪᒻᒪᒎᖅ ᖁᕐᓗᖅᑐᒥ ᐃᒥᖅᑕᕈᑎᐅᕙᒃᑐᒥᒃ.  

 

ᑐᓴᕋᒃᓴᑦ ᒥᓂᔅᑕᒧᑦ ᐅᖃᖅᓯᒪᖕᒪᑕ ᐱᓕᕆᐊᒃᓴᐅᑉ ᐋᖅᑭᒃᓯᒪᓂᕆᓂᐊᖅᑕᖓ ᑲᒪᒋᔭᐅᔪᒫᖅᑐᖅ 2021-2022 

ᐊᕐᕌᒍᖓᓂ, ᓴᓇᒋᐊᓕᕈᒫᖅᓱᑎᓪᓗ 2022-2023 ᐊᒻᒪ 2023-2024 ᐅᑭᐅᖏᓐᓂ.  

 

ᐅᖃᖅᑎᑦᓯᔩ, ᒥᓂᔅᑕ ᐅᖃᕈᓐᓇᖅᐹ ᖃᓄᐃᓕᖓᓕᕐᒪᖔᑦ ᐱᓕᕆᐊᒃᓴᐅᒐᔭᕐᓂᖓ ᑕᒪᑉᓱᒪᐅᑉ ᐱᓕᕆᐊᑉ? 

(ᑐᓵᔨᒃᖂᖏᑦᑐᑦ) ᖁᐊᓇᖅᑯᑎᑦ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᑎᒃᑯᓐᓄᑦ ᒥᓂᔅᑕ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑖᓐᓇ ᖁᕐᓗᖅᑐᒧᑦ 

ᒪᓕᒐᓕᐅᖅᑎ ᑲᑎᒪᔨᑐᐃᓐᓇᕐᓂᒃ ᐃᓚᐅᔪᒻᒪᑦ ᐅᖃᐅᓯᖃᖅᑎᓪᓗᑕ ᐊᑭᑐᔫᑎᓅᖓᔪᓂᒃ. ᑲᔪᓯᕙᓪᓕᐊᔪᒍᑦ 

ᐋᖅᑭᒋᐊᕆᕙᓪᓕᐊᓇᓱᒃᖢᑕ ᐃᒥᖅᑕᕐᕕᕈᑎᐅᔪᒥᒃ ᖁᕐᓗᖅᑐᒥ.  

 

ᑕᕝᕙ ᑖᓐᓇ ᒪᓕᒐᑦᓴᖅ ᑲᔪᓯᒋᐊᓕᖅᐸᑦ ᐊᖏᖅᑕᐅᓂᔅᓴᖏᑕ ᐊᑭᑐᔫᑎᑦ. ᑖᓐᓇ ᒪᓂᒪᑎᑕᐅᓛᕐᓂᖓ 

ᐃᖅᑲᓇᐃᔮᔅᓴᐅᓂᖓᓄᑦ ᑭᖑᓪᓕᕐᒥ ᓇᓪᓕᖅᐸᑦ ᓴᖅᑭᑕᐅᔪᒫᖅᑐᖅ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᓄᑦ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᒥᓂᔅᑕ ᖃᐅᔨᒪᖕᒪᑦ ᐱᓕᕆᕝᕕᖓᑕ ᒪᓂᒪᓂᑦᓯᓚᐅᕐᒪᑕ ᒫᔅᓯ 

2021-ᒥᑦ ᐱᓕᕆᐊᒃᓴᒧᑦ ᐱᔾᔪᑎᒃᓴᒥᒃ ᐋᖅᑭᒍᑎᐅᓂᐊᖅᑐᒥᒃ ᖁᕐᓗᖅᑑᒥ ᑭᓈᓗᖃᕐᕕᐅᔪᒧᑦ. ᐊᑕᐅᓯᖏᑦᑐᓂᒃ 

ᐊᑲᐅᓪᓕᐅᕈᑕᐅᖃᑦᑕᖅᓯᒪᓕᕐᒪᑦ, ᑳᓐᑐᕌᒃᑖᖅᑎᑕᐅᔪᖃᔪᓪᓗᓂ ᒪᐃ 2021-ᒥ.  

 

ᒥᓂᔅᑕ ᑐᓴᖅᑎᑦᓯᔪᓐᓇᖅᐹ ᑕᒪᑐᒪ ᐱᓕᕆᐊᒃᓴᐅᔪᒥᒃ ᒥᒃᓵᓄᑦ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᖁᓪᓗᖅᑐᒥ 

ᑭᓈᓗᖃᕐᕕᖓᓄᑦ ᓴᓇᒋᐊᕆᐊᓖᑦ ᐃᖅᑲᓇᐃᔮᕆᔭᕗᑦ ᐊᑲᐃᓪᓕᐅᕈᑕᐅᕙᑦᑐᑦ ᑭᓈᓗᖃᕐᕕᐅᔪᒥᒃ. ᒫᓐᓇᐅᔪᖅ 

ᐸᕐᓇᓐᓂᖃᖅᑐᒍᑦ ᖃᐅᔨᓴᖅᑕᐅᔪᒫᕐᓂᖓ ᐱᐊᓂᒃᑕᐅᔪᒫᕐᓂᐊᕐᓗᓂ $350,000-ᓂᒃ ᐊᖏᖅᓯᒪᔪᒍᑦ. ᑲᓇᑕᒥ 

ᐱᕈᖅᐸᓪᓕᐊᒍᑎᒃᓴᓄᑦ ᑮᓇᐅᔭᓂᒃ ᐊᑐᖅᓱᑎᒍᑦ ᓇᓗᓇᖅᓯᒍᑎᒋᔪᒫᖅᑕᕗᑦ ᐋᖅᑭᒍᑎᐅᔪᓐᓇᖅᑐᒥᒃ ᐅᑯᖓᒃᑲᓐᓂ 

ᖁᕐᓗᖅᑑᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᓐᓄᑦ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ, ᐅᖃᖅᑏ. ᖁᐊᓇᖅᑑᔪᖅ ᒥᓂᔅᑕ (ᑐᓵᔨᑎᒎᓕᖅᑐᖅ) ᒥᓂᔅᑕ ᐅᓪᓗᒥ ᑐᓴᖅᑎᑦᓯᔪᓐᓇᖅᐹ 

ᖃᓄᐃᓕᖓᓕᕐᓂᖓᓂᒃ ᒐᕙᒪᒃᑯᓐᓂᑦ ᑮᓇᐅᔭᖅᑖᕋᓱᑦᑎᓪᓗᒋᑦ ᐃᒥᖅᑕᖅᑕᐅᕙᒃᑐᑦ ᐊᒻᒪᓗ ᑭᓈᓗᕝᕕᐅᕙᒃᑐᑦ 

ᐱᔾᔪᑎᒋᓪᓗᒍ? ᖁᔭᓐᓇᒦᒃ. 



ᐅᓪᓗᑐᐃᓐᓇᖅ, ᒫᑦᓯ 18, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᑎᖅᑎᒃᑯᓐᓄ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᒻᒪ ᐅᖃᖅᑎᑦᓯᔩ, ᐱᓕᕆᕝᕕᑎᓐᓂ 

ᓄᓇᓕᓐᓂ ᐱᓕᕆᖃᑎᖃᖅᐸᑦᑐᒍᑦ ᐊᑭᑐᔫᑎᓐᓄᑦ ᑐᕌᖓᔪᓂᒃ. ᐊᑕᐅᓯᖏᑦᑐᓂᒃ ᑲᔪᓯᕙᓪᓕᐊᓯᒪᓕᖅᑐᑦ 

ᐃᒥᖅᑕᕐᕖᑦ ᑭᓈᓗᒃᑕᕐᕖᓪᓗᑦ ᐱᓪᓗᒋᑦ. ᐊᑕᐅᓯᖏᑦᑐᓪᓗ ᒐᕙᒪᑐᖃᒃᑯᓐᓂ ᑮᓇᐅᔭᖃᕐᕕᐅᔪᑦ ᑕᒪᒃᑯᓄᖓ. ᐃᓛᒃ 

ᑭᓱᓪᓚᒃᑖᒥᒃ ᑐᓴᕈᑎᒃᓴᖃᖏᑦᑐᖓ ᑭᓯᐊᓂ ᖃᐅᔨᒋᐊᓚᐅᕐᓗᒍ ᑭᐅᔪᒫᖅᐸᕋ ᑖᓐᓇ ᖁᕐᓗᖅᑐᒧᑦ ᒪᓕᒐᓕᐅᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᑐᐃᓐᓇᒃᑯᑦ ᐊᐱᖅᑯᑏᑦ. ᐊᒥᑦᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᖃᐃᕐᓂᖅ. 

 

ᐊᐱᖅᑯᑦ 126 - 6(1): ᐸᐃᕆᕕᒻᒧᑦ ᐃᓂᒃᓴᖅ ᓴᓂᕋᔭᖕᒥ (ᖃᐃᕐᓂᖅ) 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐳᐃᒍᖅᑕᐅᓕᕋᓗᐊᕋᒪ.  

 

>>ᐃᒡᓚᖅᑐᑦ 

 

(ᑐᓵᔨᒃᑰᖏᑦᑐᖅ) ᐅᓪᓛᒃᑯᑦ ᐊᒥᑦᑐᕐᒥᐅᑦ ᓄᓇᖅᑲᑎᒃᑲ. (ᑐᓵᔨᒃᑯᑦ) ᐅᖃᖅᑎᑦᓯᔩ, ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᓄᑦ ᐊᐱᖅᓲᑎᖃᕈᒪᔪᖓ. ᐃᓂᒃᓴᖃᙱᓗᐊᕐᓂᖓᓄᑦ ᐸᐃᕆᕖᑦ ᓴᓂᕋᔭᒻᒥ. 

 

ᐅᖃᖅᑎᑦᓯᔩ, ᖃᐅᔨᒪᔪᐃᓐᓇᐅᒐᑉᑕ ᐃᓕᓐᓂᐊᓵᓕᓂᖅ ᓄᑕᖅᑲᓂᒃ ᐱᒻᒪᕆᐊᓘᖕᒪᑦ ᐅᐸᓗᖓᐃᖅᐸᓪᓕᐊᖁᓪᓗᒋᑦ 

ᐃᓅᓯᕐᒥᓂᒃ ᓯᕗᓂᒃᓴᒧᑦ. ᓴᓂᕋᔭᖕᒥ ᐸᐃᕆᕕᒃᓴᖃᓗᐊᖏᒻᒪᑦ ᐸᐃᕆᕕᖕᓄᑦ ᑲᑐᔾᔨᖃᑎᒌᒃᑕᖃᕋᓗᐊᖅᖢᓂ. 

ᑲᑎᒪᔨᖃᖅᖢᓂ, ᑖᒃᑯᐊ ᐃᓂᒃᓴᖃᕈᓐᓇᖃᑦᑕᖏᒻᒪᑕ. ᒥᓂᔅᑕ ᐅᓂᒃᑳᑦᑎᐊᕈᓐᓇᖅᐸ ᖃᓄᖅ ᐱᓕᕆᕝᕕᖓ 

ᐃᑲᔪᖅᐸᖕᒪᖔᑦ ᓄᓇᓕᖕᓂ ᐊᑐᐃᓐᓇᖃᖅᑎᑕᐅᔪᓐᓇᖁᓪᓗᒋᑦ ᐃᒡᓗᒥᓪᓘᓐᓃᑦ ᐸᐃᕆᕝᕕᐅᔪᓐᓇᖅᑐᒥᒃ ᓄᓇᓕᖕᒥ? 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) ᐅᖃᖅᑎᑦᓯᔩ. ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎᐅᑉ 

ᐊᐱᖅᑯᑎᖓᓄᑦ. ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᖁᕕᐊᑐᐃᓐᓇᖅᑐᑦ ᑮᓇᐅᔭᓕᐅᕋᓱᑦᑎᐅᖏᑦᑐᓂᒃ ᑎᒥᐅᔪᓂᒃ 

ᓇᕝᕚᖃᑦᑕᕈᓐᓇᖁᓪᓗᒋᑦ ᑮᓇᐅᔭᓂᒃ ᐸᐃᕆᕕᑦᓴᓄᑦ. ᐃᓛᓐᓂᒃᑯᓪᓗ ᒐᕙᒪᒃᑯᑦ ᐃᒡᓗᓕᖁᑎᒋᔭᖏᑦ 

ᐊᑐᐃᓐᓇᐅᓲᖑᒻᒥᒻᒪᑕ ᓄᓇᓕᓐᓄᑦ, ᐸᐃᕆᕕᒃᓴᐅᔪᓐᓇᕐᓗᑎᒃ. ᓄᓇᓖᑦ ᐃᓛᓐᓂᒃᑯᑦ ᐊᐅᓚᑦᓰᓂᖅᓴᐅᓲᖑᓪᓗᑎᒃ 

ᐃᓂᒃᓴᖓᓄᑦ ᐸᐃᕆᕖᑦ, ᐃᓛᓐᓂᒃᑯᓪᓗ 68 ᐸᐃᕆᕕᐅᔪᓂᒃ ᐊᔾᔨᐅᖏᑦᑐᒃᑯᑦ ᐊᐅᓚᑕᐅᓂᖃᖅᐸᒻᒦᔫᒐᓗᐊᑦ. 

ᓄᓇᓕᖓᓄᓪᓕ ᓴᓂᕋᔭᒻᒥ ᐃᓕᓐᓂᐊᖅᑐᓕᕆᔨᒃᑯᑦ ᑎᒥᖁᑎᖓᓂᒃ ᑮᓇᐅᔭᓕᐅᕋᓱᑦᑎᐅᖏᑦᑐᓂᒃ 

ᐃᑲᔪᕈᒪᑦᓯᐊᑐᐃᓐᓇᕋᔭᖅᑐᑦ ᐸᐃᕆᑦᓯᓂᕐᒧᑦ ᑭᙳᖅᑕᐅᔪᓂᒃ. ᖁᐊᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐊᐱᖅᑯᑎᓐᓄᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᓪᓗ ᑐᓴᖅᑎᓐᓇᑉᑎᒍᑦ ᐊᓕᐊᓇᐃᑦ, 

ᐃᓕᓐᓂᐊᖅᑐᓕᕆᔨᒃᑯᑦ ᐃᑲᔪᕈᒪᑦᓯᐊᑐᐃᓐᓇᐃᕐᒪᑕ ᐅᕙᑉᑎᓐᓂᒃ ᐸᐃᕆᕕᑦᓴᒥᒃ ᓴᓂᕋᔭᒻᒥ. 

(ᑐᓵᔨᑎᒎᕈᓐᓃᖅᑐᖅ) ᑕᐃᒪ ᐅᖃᖅᑎᑦᑎᔩ, ᓇᓗᓇᐃᕋᑖᕐᒪᑦ 60-ᓂᒡᒎᖅ ᐃᓕᓐᓂᐊᖅᑐᓕᕆᔨᒃᑯᑦ 

ᓇᓗᓇᐃᖅᓯᓯᒪᖕᒪᑕ 60 ᐸᐃᕆᕝᕕᒃᑕᖃᕐᓂᕋᖅᖢᓂᐅᒃ. ᖃᓄᕐᓕᑭᐊᖅ ᑕᐃᒪ ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ 

ᑕᒪᒃᑯᐊ ᐃᓕᓐᓂᐊᕐᕕᖕᓂᑦ ᐸᐃᕆᕝᕕᖃᖃᑦᑕᖅᑐᐃᑦ ᖃᓄᖅ ᑕᒪᓐᓇ ᐃᖏᕐᕋᓂᖃᖅᑎᑉᐸᖓᓕᒃᑕ ᑕᐃᑲᓂ 

ᑭᒡᒐᖅᑐᖅᑕᓐᓂᒃ ᓴᓂᕋᔭᖕᒥ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) ᐅᖃᖅᑎᑦᓯᔩ. ᑐᓴᑦᓯᐊᕈᒃᑯ ᒪᓕᒐᓕᐅᖅᑎ ᐊᐱᖅᑯᑎᖓ 

ᐃᓕᓐᓂᐊᖅᑐᓕᕆᔨᒻᒪᕇᑦ ᖃᓄᖅ ᐃᑲᔪᕈᓐᓇᕐᒪᖔᑕ ᐃᓕᓐᓂᐊᕐᕖᑦ ᐸᐃᕆᕕᑦᓴᖃᕈᓐᓇᖁᓪᓗᒋᑦ. 

ᐅᖃᖅᑎᑦᓯᔩ, ᒫᓐᓇ ᒐᕙᒪᒃᑯᑦ ᐱᓕᕆᐊᒃᓴᕆᓂᐊᓕᖅᑕᒥᖕᓂᒃ ᐊᑲᐅᓈᓚᖓᒻᒪᑦ 

ᐅᖃᖃᑎᖃᖅᐸᓪᓕᐊᒍᓐᓇᕐᓂᐊᖅᖢᑕ ᐸᐃᕆᕕᑦᓴᓕᐅᕈᓐᓇᕐᓗᑕ ᐃᓕᓐᓂᐊᕐᕕᖕᓂᑦ ᐃᓚᖏᓐᓂᒃ 

ᓄᓇᓕᖁᑎᑦᑎᓐᓂᒃ ᐸᐃᕆᕕᑦᓴᖃᓲᖑᔪᓂᒃ ᐃᓕᓐᓂᐊᕐᕕᐊᓗᒻᒥ. ᑕᒪᒃᑯᐊᓗ ᐊᔾᔨᒌᑉᐸᙱᑦᓱᑎᒃ 

ᐃᓕᓐᓂᐊᕐᕕᓕᒫᓪᓗ ᐸᐃᕆᕕᑦᓴᐃᖃᐃᓐᓇᖅᐸᙱᑦᓱᑎᒃ. ᑭᓯᐊᓂ, ᑎᑎᖅᑲᑎᒍᑦ ᑐᑦᓯᕋᕈᑎᑦ ᓄᓇᓕᖓᑦ 

ᕿᒥᕐᕈᒍᒪᑦᓯᐊᑐᐃᓐᓇᕋᔭᖅᑐᒍᑦ ᖃᓄᐃᓐᓂᕆᒐᔭᖓᓂᒃ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) 

ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᐊᒻᒪ ᐃᓚᒋᐊᕈᑎᖕᓄᑦ, ᒥᔅᑕ ᖃᐃᕐᓂᖅ: 

 

ᖃᐃᕐᓂᖅ (ᑐᓵᔨᑎᒍᑦ): ᐄ, ᖁᔭᓐᓇᒦᒃ ᐃᑲᔪᖅᓱᖅᑕᐅᓂᐊᕐᒪᑕ ᐊᒥᑦᑐᕐᒥᐅᑦ.  

 

ᑲᔪᓯᓗᖓ, ᐅᖃᖅᑏ, ᒫᓐᓇ ᐊᑐᖅᑕᕗᑦ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᔪᐊᖅ, ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ 

ᐃᓱᒪᖅᓱᖅᐳᑦ ᐃᓕᓐᓂᐊᕆᐅᒃᓴᕐᓂᕐᒥᒃ ᐱᑕᖃᕐᓂᐊᕐᒪᖔᑦ ᓄᓇᖓᖕᓂ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖃᔅᓯᑦ ᐃᓕᓐᓂᐊᖅᑐᓕᕆᔨᒃᑯᑦ ᑎᒥᖁᑎᖏᑦ ᖃᑦᓯᐅᒻᒪᖔᑦ ᐊᒻᒪᓗ ᓇᓕᖓᓐᓂᒃ 

ᓄᓇᓕᖕᓂ ᐃᓕᓴᕆᐅᖅᓴᕐᓂᕐᒥᒃ ᐱᓕᕆᐊᖃᖃᑦᑕᖅᐸᑦ? ᐊᒻᒪᓗ ᐊᑐᐃᓐᓇᕈᖅᑎᑦᑐᓐᓇᙱᒃᑯᓂᒋᑦ ᑎᑎᖅᑲᑎᒍᑦ 

ᓇᓗᓇᐃᖅᓯᕕᐅᔪᓐᓇᖅᐸᑕ ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᔨᖏᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒎᓕᖅᑐᖅ) ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ. 

ᐄ, ᖁᕕᐊᓱᑦᑐᖓ ᑕᒪᒃᑯᓂᖓ ᑐᓴᐅᒪᔾᔪᑎᓂᒃ ᐊᑐᐃᓐᓇᕈᐃᔪᓐᓇᕋᒪ ᒪᓕᒐᓕᐅᖅᑎᒧᑦ ᑎᑎᖅᑲᑎᒍᑦ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ-ᑕᓯᓗᖕᒧᑦ ᒪᓕᒐᓕᐅᖅᑎ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 127 - 6(1): ᖃᓄᐃᓕᖓᓂᖓ ᑮᓇᐅᔭᓂᒃ ᐃᑲᔫᑎᑦ ᓄᓇᕗᑦ ᐃᓕᓐᓂᐊᖅᑎᖏᓐᓄᑦ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᖃᒃᑲᓐᓂᕈᒪᒐᒪ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᖕᓄᑦ.  

 

ᑕᐃᒃᑯᐊ ᐅᖃᐅᓯᕆᖅᑲᐅᔭᒃᑲ ᐅᐊᑦᑎᐊᖅ ᒐᕙᒪᒃᑯᑦ ᐊᐳᖅᑕᐅᑎᖃᖃᑦᑕᕐᒥᖕᒪᑕ ᐃᓕᓐᓂᐊᕆᐊᕈᒪᔪᑦ ᐱᓪᓗᒋᑦ.  

 

ᐊᒻᒪᓗ, ᐊᐱᖅᑯᑎᒋᔭᐅᖃᑦᑕᓚᐅᖅᑐᑦ ᑕᐃᒃᑯᐊ ᓄᕙᒡᔪᐊᕐᓇᓕᕆᑎᓪᓗᒋᑦ ᑕᐃᓐᓇ ᐸᓯᔭᐅᖔᓚᐅᖅᓯᒪᖕᒪᑦ 

ᑕᐃᒃᑯᐊ ᐃᓕᓐᓂᐊᖅᑏᑦ, ᐊᒻᒪᓗ ᐊᑕᐅᓯᐊᕐᓇᖓ ᑕᐃᒪᓐᓇ ᑭᐅᔭᐅᕈᓗᑐᐃᓐᓇᖅᖢᑎᒃ ᐱᐅᒃᓴᙱᑦᑐᓂᒃ 

ᐅᖃᓗᒡᕕᐅᖃᑦᑕᓚᐅᕋᒪ. ᒪᑯᐊᓗ ᑐᓴᐅᒪᔾᔪᑏᑦ ᓈᒪᙱᓗᐊᖅᑐᑦ.  

 

ᐃᓕᓐᓂᐊᖅᑐᓕᕆᔨᒃᑯᑦ ᐃᑲᔪᖅᑕᐅᖏᓐᓇᐅᔭᕆᐊᖃᙱᒻᒪᑕ ᑕᒪᒃᑯᓂᖓ ᑎᑎᖅᑭᕆᔭᕆᐊᓕᖕᓂᒃ 

ᐱᓕᕆᐊᖃᖅᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒎᓕᖅᑐᖅ) ᖁᔭᓐᓇᒦᕈᒪᓪᓗᒍ ᒪᓕᒐᓕᐅᖅᑎ ᐊᒻᒪᓗ ᐅᖃᖅᑎ. ᐊᒻᒪᓗ 

ᑕᐃᒃᑯᐊ ᐃᓕᓐᓕᓂᐊᖅᑐᓕᕆᔨᒃᑯᑦ ᑮᓇᐅᔭᖅᑎᒍᑦ ᐃᑲᔫᑎᒋᖃᑦᑕᖅᑕᖏᑦ. ᒫᓐᓇ ᐱᐅᓯᒋᐊᒃᑲᓐᓂᕋᓱᑦᑕᕗᑦ 

ᐊᑯᓂᐊᓗᒃ ᑖᓐᓇ ᐊᑲᐅᙱᓕᐅᕈᑎᒋᔭᐅᖃᑦᑕᖅᓯᒪᖕᒪᑦ. ᓄᕙᒡᔪᐊᕐᓇᕐᓗ ᐱᓪᓗᒍ, ᐊᒃᑐᐃᓂᖃᖅᑎᓪᓗᒍᓗ 

ᐃᓚᖏᖕᓂᑦ ᐃᓕᓴᖅᑎᓂᒃ. ᒪᑯᓄᖓ ᑭᖑᕙᕆᐊᖅᑕᐅᓯᒪᔪᑦ ᐱᓪᓗᒋᑦ, ᒪᒥᐊᓇᖅᑐᖅ ᑕᐃᒪᐃᑦᑐᖅᑕᖃᓚᐅᕐᒪᑦ 

ᐊᒻᒪᓗ ᐱᔾᔪᑎᒃᓴᖃᐅᖅᑐᒃᓴᐅᓪᓗᑎᒃ.  



ᐅᓪᓗᑐᐃᓐᓇᖅ, ᒫᑦᓯ 18, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

27 

 

ᐃᒻᒪᖄ, ᑕᐃᒪᑦᑕᐅᖅ ᓄᓇᕗᒻᒥ ᓯᓚᑦᑐᖅᓴᕐᕕᒃᑯᓂᒃᑯᐊ ᑕᑕᑎᕆᐊᓕᖕᓂᑦ ᐋᖅᑭᒃᓱᐃᓚᐅᖅᓯᒪᖕᒪᑕ 

ᐃᓕᓐᓂᐊᕆᐊᕈᒪᔪᓄᑦ ᑐᕌᖓᔪᓂᒃ. ᐃᓚᖏᑦ ᐃᓕᓴᖅᑏᑦ ᑕᑕᑎᕆᐊᓕᖕᓂᑦ ᓈᒪᙱᓗᐊᖅᑐᓂᒃ ᑐᓂᓯᖃᑦᑕᖅᓯᒪᔪᑦ. 

ᑕᒪᓐᓇ ᐋᖅᑭᒋᐊᖅᑕᐅᓯᒪᓕᖅᑐᖅ. ᐊᒻᒪᓗ, ᐃᓕᓐᓂᐊᖅᑐᓕᕆᔨᒃᑯᑦ ᐊᓯᔾᔨᖅᓯᓇᓱᒃᐸᓪᓕᐊᔪᑦ 

ᐊᑐᓕᖅᑎᑕᐅᕙᓪᓕᐊᓂᐊᖅᖢᑎᒡᓗ ᑕᒪᒃᑯᐊ ᕿᒥᕐᕈᓇᖃᑕᐅᓚᐅᖅᑎᓪᓗᒋᑦ ᒪᓕᒐᕐᔪᐊᑦ. ᒫᓐᓇᒫᖅ 

ᓴᖅᑭᑦᑐᒪᓂᐊᖅᑕᕗᑦ. ᑭᓯᐊᓂ, ᒫᓐᓇ ᐃᓕᓴᖅᑎᓄᑦ ᑮᓇᐅᔭᖅᑎᒍᑦ ᐃᑲᔫᑏᑦ ᒫᓐᓇ ᕿᒥᕐᕈᓇᒃᑕᐅᔪᑦ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᒥᓂᔅᑕᕆᔭᐅᔪᖅ. 

ᐊᐱᖅᑯᑎᒋᓂᐊᖅᑕᓐᓅᑦᓴᐅᑎᒋᔪᖅ. ᐃᓕᓴᖅᑎᓄᑦ ᐊᖓᔪᖅᑳᖏᖕᓄᓪᓗ ᐅᖃᓪᓚᖃᑎᖃᖃᑦᑕᖅᓯᒪᒐᒪ 

ᐃᓚᖏᓂᒃᑯᐊ ᑭᐅᔭᐅᓯᒪᙱᑦᑎᐊᕐᒪᑕ ᑕᑕᑎᖅᓯᔪᕕᓂᐅᒐᓗᐊᖅᑎᓪᓗᒋᑦ.  

 

ᒥᓂᔅᑕᖃᐃ ᐋᖅᑭᒋᐊᖅᓯᔪᓐᓇᖅᐳᖅ ᑭᐅᓴᕋᐃᔭᐅᓂᖅᓴᐅᔾᔫᒥᓂᐊᕐᒪᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᒪᓕᒐᓕᐅᖅᑎ. ᒫᓐᓇ 

ᐊᑐᑲᐃᓐᓇᕐᓂᐊᖅᑐᓂᒃ ᐃᓕᐅᖅᑲᐃᓯᒪᔪᒍᑦ. ᐃᓚᖏᑦ ᓲᕐᓗ ᑎᑎᕋᖅᓯᒪᑦᓴᐅᑎᒋᔪᓂᒃ ᐋᖅᑭᒃᓯᓗᑕ ᖃᕆᓴᐅᔭᒃᑯᑦ 

ᐊᐅᓪᓚᖅᑎᑕᐅᖃᑦᑕᕐᓂᐊᖅᑐᓂᒃ. ᒪᕐᕉᖕᓄᒃ ᐅᓪᓘᖕᓄᒃ ᓲᕐᓗ, ᑎᑎᕋᖅᑐᖃᖅᐸᑦ.  

 

ᐅᓪᓘᒃ ᒪᕐᕉᒃ ᐊᓂᒍᓚᐅᙱᓐᓂᖏᓐᓂᒃ ᑭᐅᔭᐅᔭᕆᐊᖃᕐᓂᐊᖅᑐᑦ ᑕᓪᓕᒪᖕᒻᒪᑕ ᐅᓪᓗᒥ. ᑕᓪᓕᒪᑦ ᐅᓪᓘᖕᒪᑕ. 

ᐊᒻᒪᓗ, ᒪᑯᐊ ᒥᑭᑦᑑᑎᕈᓗᐃᑦ ᐋᖅᑭᒋᐊᖅᑕᐅᔪᓐᓇᕐᓂᐊᖅᑐᖅ. ᑕᐃᒃᑯᐊᓗ ᒪᓕᒋᐊᓖᑦ ᓄᑖᙳᕆᐊᖅᑎᑕᐅᓗᑎᒃ.  

ᑕᒪᒃᑯᐊᓕᒫᖅ ᑭᑭᑕᐅᓯᒪᖕᒪᑕ ᒫᓐᓇ ᐋᖅᑭᒃᓱᖅᐸᓪᓕᐊᔭᕗᑦ ᐊᑐᑲᐃᓐᓇᕐᓂᐊᖅᑐᓂᓪᓗ ᐋᖅᑭᒃᓯᓯᒪᓪᓗᑕ. 

ᖃᓄᖅᑑᕈᑎᒋᔭᐅᑦᓴᐅᑎᒋᔪᖅ. ᐊᒻᒪᓗ, ᐊᑲᐅᙱᓕᐅᕈᑎᖃᖅᑐᖃᖅᐸᑦ ᑲᒪᒋᑦᓴᐅᑎᒋᓇᓱᖃᑦᑕᖅᑕᕗᑦ ᐃᓕᓴᖅᑏᑦ 

ᐃᑲᔪᖅᑕᐅᑦᑎᐊᖁᓪᓗᒋᑦ ᑭᐅᔭᐅᖃᑦᑕᖁᓪᓗᒋᓪᓗ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᑯᐊ ᐊᐳᖅᑕᐅᑏᑦ ᐱᑕᖃᕆᐊᖃᙱᑦᑑᒐᓗᐊᖅ 

ᐊᑐᖅᑕᐅᖃᑦᑕᕐᒪᑕ ᐃᓕᓴᖅᑎᓄᑦ ᐊᒃᑐᐃᓂᖃᓪᓚᕆᖦᖢᑎᒡᓗ ᑕᐃᒃᑯᐊ ᖁᕝᕙᓯᖕᓂᖅᓴᓄᑦ ᐃᓕᓐᓂᐊᕆᐊᕈᒪᔪᑦ. 

ᑕᐃᒃᑯᐊ ᖃᐅᔨᒪᓪᓗᖓ ᐃᓕᓐᓂᐊᕆᕈᒪᔫᒐᓗᐊᑦ ᓄᖅᑲᖅᑎᑕᐅᓯᒪᔪᑦ ᐋᒃᑳᖅᑕᐅᓯᒪᔪᓪᓗᓐᓃᑦ ᑕᒪᒃᑯᐊ 

ᑎᑎᖅᑭᕆᔾᔪᑏᑦ ᐱᔾᔪᑎᒋᓪᓗᒋᑦ. 

 

ᐊᒻᒪᓗ, ᖃᖓᑦᑕᐅᑎᓂᒃ ᑕᒪᒃᑯᓂᖓ ᑮᓇᐅᔭᖃᙱᓐᓇᒥᒃ ᐅᐱᓐᓇᕋᓂ ᑕᒪᒃᑯᓄᖓ ᐊᑭᓕᖅᓯᔪᓐᓇᖃᑦᑕᙱᑦᑐᑦ.  

ᑕᐃᒃᑯᐊ ᐃᓕᓴᖅᑏᑦ ᐃᓕᓐᓂᐊᕆᐊᕈᒪᔪᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐃᑲᔪᖅᑕᐅᒃᑲᓐᓂᕐᓕᑦ. ᖃᓄᐃᑦᑐᒥᒃ 

ᐊᑐᕋᓗᐊᖅᐸᑦ ᐃᓱᒪᒋᙱᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑏ. ᐊᒻᒪᓗ ᖁᔭᓐᓇᒦᒃᑲᓐᓂᖅ ᑖᓐᓇ 

ᐊᐱᖅᑯᑎᒋᔭᐅᖕᒪᑦ. ᐅᖃᖅᑲᐅᒐᑦᑕ ᑕᒪᒃᑯᐊ ᐅᖃᐅᓯᕆᔭᕗᑦ ᐱᓕᕆᐊᕆᓇᓱᑦᑕᕗᓪᓗ ᐃᓕᓴᖅᑎᓄᑦ ᑮᓇᐅᔭᑦ 

ᐃᑲᔫᑎᓄᑦ ᑐᕌᖓᔪᑦ. ᐄ, ᐃᖅᑲᓇᐃᔭᖃᑎᖃᕈᒪᑐᐃᓐᓇᖅᑐᒍᑦ ᐃᓕᓴᖅᑎᓂᒃ. ᖃᕆᓴᐅᔭᒃᑯᑦ ᑎᑎᕋᖅᐸᑕ 

ᐅᕝᕙᓘᓐᓃᑦ ᐅᕙᑦᑎᓐᓄᑦ ᐅᖃᓗᒃᐸᑕ. ᑕᐃᒃᑯᐊᓗ ᐃᖢᐊᙱᔾᔪᑎᖏᑦ ᐋᖅᑭᒋᐊᕐᓗᒋᑦ. 

 

ᓄᑖᓂᒃ ᖃᕋᓴᐅᔭᒃᑰᕈᑎᓂᒃ ᐊᑐᓕᖅᑎᑦᑎᕙᓪᓕᐊᒐᑦᑕ ᐃᖏᕐᕋᑦᑎᐊᕐᓂᖅᓴᐅᓂᐊᖅᑐᒃᓴᐅᓕᖅᐳᖅ ᑕᒪᓐᓇ 

ᐊᐳᖅᑕᐅᑎᒋᔭᐅᖏᓐᓇᐅᔭᕐᒪᑦ ᐃᓕᓴᖅᑎᓄᑦ. ᐃᑲᔪᖅᑕᐅᑦᑎᐊᕆᐊᖃᖅᖢᑎᒡᓗ. ᐊᓪᓗᕆᐊᕈᑎᓪᓚᕆᖕᓂᒃ 

ᑕᑯᓐᓇᖅᑐᒍᑦ. ᐊᒻᒪᓗ, ᐃᓕᓐᓂᐊᖅᑐᓕᕆᔨᒃᑯᑦ ᑕᒪᒃᑯᓂᖓ ᐱᓕᕆᐊᖃᕐᓂᐊᖅᓯᒪᓂᕋᓚᐅᕋᒥᒃ 

ᐱᓕᕆᐊᖃᖅᐸᓪᓕᐊᕗᑦ. ᐅᖁᒪᐃᒃᓴᓗᐊᖅᑎᑕᐅᓕᖃᑦᑕᕐᒪᑕ ᐃᓕᓴᖅᑎ ᐃᓕᓐᓂᐊᕆᐊᕋᓱᒃᑎᓪᓗᒋᑦ. 

ᐊᑏ, ᐃᑲᔪᖅᑕᐅᖃᑦᑕᕈᒪᒋᔅᓯ ᐃᓕᓐᓂᐊᖅᑐᓕᕆᔨᒃᑯᑦ ᑕᐃᑲᐅᕗᑦ ᐊᒻᒪᓗ ᑮᓇᐅᔭᖅᑎᒍᑦ ᐃᑲᔫᑏᑦ ᑕᐃᑲᐅᕗᑦ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖃᐅᔨᒪᓂᐊᖅᐳᓯ ᐅᖃᐅᓯᒃᑯᑦ ᐊᐱᖅᓱᕐᓇᖅ ᐃᓱᓕᒻᒪᑦ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ ᐊᐱᖅᓱᕐᓇᖅ ᐅᐃᒍᔭᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ ᐅᖓᕙᕆᐊᖅᑕᐅᖁᓪᓗᒍ ᐊᐱᖅᓱᕐᓇᖅ. 

ᐋᒃᑳᖅᑐᖃᙱᒻᒪᑦ. ᐊᐱᖅᓱᕐᓇᖅ 30 ᒥᓂᔅᓯ ᐃᓚᔭᐅᕗᖅ. ᐱᒋᐊᓚᐅᙱᓐᓂᑦᑎᓐᓂ ᖁᓛᓅᕐᒪᑦ, 1:30-ᒧᑦ 

ᐅᑎᕐᓂᐊᖅᐳᒍᑦ.  

 

ᐃᖅᓱᖅᑏ. ᐃᖅᓱᒐᐃᑦ. 

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 11:55ᒥ ᐊᒻᒪᓗ ᐱᒋᐊᒃᑲᓐᓂᖅᑐᓂ 13:29ᒥ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒃᑲᓐᓂᓕᕐᒥᒋᔅᓯ. ᕼᐊᓘ ᐃᓄᐃᑦ. ᐅᐃᒍᔭᐅᖅᑲᐅᖕᒪᑦ ᐊᐱᖅᓱᕐᓇᖅ. 

ᐋᒡᒐᖅᑐᖃᖅᑲᐅᙱᒻᒪᑦ. ᒫᓐᓇ ᐃᑲᕐᕋᐅᑉ ᐊᕝᕙᒃᑲᓐᓂᖓᓂᒃ ᐊᐱᖅᓱᖅᑐᖃᕈᓐᓇᖅᑐᖅ.  

 

ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ-ᓯᓈ ᒪᓕᒐᓕᐅᖅᑎᖓᑦ, ᒥᔅ ᐳᕉᔅᑐ. 

 

ᐊᐱᖅᑯᑦ 128 - 6(1): ᐋᓐᓂᐊᕕᓕᐊᕈᔾᔨᓂᖅ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒃᑲ ᐅᓪᓗᒥ ᑐᕌᖓᓂᐊᖅᑐᑦ ᒥᓂᔅᑕᒋᔭᐅᔪᒧᑦ 

ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ. ᐱᔾᔪᑎᖃᖅᑐᑎᒃ ᐊᐅᓪᓚᖃᑦᑕᕐᓂᐅᔪᓂᒃ ᐋᓐᓂᐊᕕᓕᐊᖅᑐᓄᑦ. 

 

ᐅᖃᖅᑏ, ᖃᐅᔨᒍᒪᑐᐃᓐᓇᖅᑐᖓ ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᑦ ᐅᖃᐅᔾᔨᒍᓐᓇᕐᒪᖔᖅ ᐅᕙᑦᑎᓐᓂᒃ. 

ᐅᓂᒃᑳᕌᕐᔪᒍᓐᓇᕐᒪᖔᖅ ᖃᓄᖅ ᐅᓂᒃᑳᓕᐅᕐᓂᖃᖃᑦᑕᕆᐊᖃᖃᑦᑕᕐᒪᖔᑕ ᐋᓐᓂᐊᕕᒻᒥ, ᕼᐃ, 

ᐋᓐᓂᐊᕕᓕᐊᖅᑐᓄᑦ ᐃᖅᑲᓇᐃᔭᖅᑎᖏᑦ, ᖃᑦᑎᐅᕙᑦ ᐊᒡᒍᑐᖅᓯᒪᓂᕆᔭᖏᑦ? ᐊᐅᓪᓚᖅᑐᓕᕆᔨᒃᑯᑦ 

ᐅᓂᒃᑳᕆᐊᖃᓲᖑᕙᑦ ᑭᒃᑯᓐᓄᑦ? ᓄᓇᕗᑦ ᐊᕕᑦᑐᖅᓯᒪᓂᖓᓂᒃ ᐊᖏᔪᖅᑳᖃᕐᕕᖏᓐᓄᓘᓐᓃᑦ? ᓇᓗᓇᐃᕐᓗᒋᑦ 

ᖃᓄᖅ ᐃᖅᑲᓇᐃᔮᖃᕐᒪᖔᑕ ᑕᐃᒃᑯᐊ ᐋᖅᑭᑦᑎᕆᔨᐅᔪᐃᑦ ᐊᐅᓪᓚᖃᑦᑕᓂᐊᖅᑐᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ ᒪᓕᒐᓕᐅᖅᑎ ᐊᐱᕆᒻᒪᑦ. 

ᐋᓐᓂᐊᕕᓕᐊᖅᑐᑦ ᐊᐅᓪᓚᖅᑐᓕᕆᓪᓗᓂ ᐊᐅᓪᓚᖅᑐᓕᕆᔨᖏᓐᓂᒃ ᐊᓪᓚᕝᕕᖃᖅᑐᒍᑦ. ᐊᕕᑦᑐᖅᓯᒪᓂᖃᕆᓪᓗᑕᓗ 

ᐊᑕᐅᓯᐅᙱᑦᑐᒥᒃ. ᑕᒪᒃᑯᐊ ᖁᑦᑎᓕᕇᑦᑐᐃᑦ ᐃᖅᑲᓇᐃᔭᖅᑏᑦ ᐱᓕᕆᖃᑎᒌᖃᑦᑕᖅᑐᑎᒃ. 

 

ᐊᐅᓪᓚᖅᑐᓕᕆᓂᖅ ᐋᓐᓂᐊᕕᓕᐊᖅᑐᓄᑦ ᐊᖏᔪᐊᓘᓪᓗᓂ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ ᐱᓕᕆᐊᖑᖃᑦᑕᖅᑐᖅ. 

21,000-ᐸᓗᐃᑦ ᐅᑎᖅᑐᑎᓪᓗ ᐊᐅᓪᓚᕆᐊᖃᖃᑦᑕᕐᖓᑕ. ᑕᒪᔾᔭ ᐊᒥᓱᕕᔾᔪᐊᕌᓘᕗᑦ 

ᖃᖓᑦᑕᐅᑎᑖᕆᐊᖃᖃᑦᑕᖅᑐᐃᑦ ᑐᔪᕐᒥᕕᑦᑖᕆᐊᖃᖃᑦᑕᖅᑐᐃᑦ ᐊᐅᓚᑕᐅᕆᐊᖃᖃᑦᑕᖅᑐᐃᓪᓗ 

ᐊᑲᐅᙱᓕᐅᕈᑎᖃᖅᑎᓪᓗᒋᑦ. 

 

ᐅᖃᐅᓯᕆᑐᐃᓐᓇᕐᓗᒍ ᐊᖏᔪᖅᑳᖃᕐᕕᖃᑦᑕᖅᑯᒍᑦ ᐊᐅᓚᑦᑎᔨᐅᔪᓂᒃ ᐊᖏᔪᖅᑳᖃᕐᕕᖓᓂᒃ. ᑖᒃᑯᐊ 

ᐊᐅᓪᓚᖅᑐᓕᕆᔨᒃᑯᑦ ᐊᒻᒪᓗ ᐊᕕᑦᑐᖅᓯᒪᔪᓂᑦ ᐊᓪᓚᕝᕕᖃᐅᕆᓪᓗᓂ. ᓄᓇᓕᓐᓂᑦᑕᐅᖅ ᐋᓐᓂᐊᕕᖏᓐᓂᒃ 



ᐅᓪᓗᑐᐃᓐᓇᖅ, ᒫᑦᓯ 18, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐅᓪᓚᖅᑐᓕᕆᔨᖃᕐᒥᔪᐃᑦ. ᑖᒃᑯᐊᓕᒫᕌᓗᐃᑦ ᐊᔾᔨᒌᙱᑦᑐᐃᑦ ᐊᕕᑦᑐᖅᓯᒪᓂᕈᓘᔭᐅᒐᓗᐊᑦ ᑲᑐᔾᔨᖃᑎᒌᑉᐸᑦᑐᐃᑦ 

ᐊᐅᓚᑦᑎᓪᓗᑎᑦ ᐋᓐᓂᐊᕕᓕᐊᖅᑐᓂᒃ ᐊᐅᓪᓚᖅᑐᓂᒃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓱᒫᓘᑏᑦ ᐊᒥᓱᐊᓗᐃᑦ ᓴᖅᑭᖃᑦᑕᕐᖓᑕ. 

ᐊᔾᔨᒌᙱᑦᑐᕈᓘᔭᐅᓪᓗᑎᓪᓗ ᖁᑦᑎᓕᕇᑦᑐᐃᑦ ᐅᓂᒃᑳᕐᕕᐅᔭᕆᐊᓖᑦ. ᐊᔾᔨᒌᙱᑦᑐᓂᑦ ᐱᓕᕆᔾᔪᓯᖃᖅᑐᑎᓪᓗ. 

ᐊᔾᔨᒌᙱᑦᑐᐃᑦ ᐊᕕᑦᑐᖅᓯᒪᓃᑦ ᓄᓇᕗᓪᓗ ᐊᕕᑦᑐᖅᓯᒪᓂᖓᓃᑦᑐᐃᑦ ᐱᓕᕆᖃᑎᒌᒐᓱᑦᑎᓪᓗᒋᑦ, 

ᐃᓱᒪᓚᐅᖅᓯᒪᕕᓰ ᐊᑕᐅᖅᑎᒨᖅᑕᐅᒋᐊᖏᑕ ᐅᓂᒃᑳᓕᐊᕆᒋᐊᖃᖃᑦᑕᖅᑕᖏᑦ? ᐊᑕᐅᓯᕐᒧᑦ ᐅᓂᒃᑳᓕᐅᕐᕕᒻᒧᑦ 

ᕿᑎᖓᓃᑦᑐᒧᑦ ᐱᖃᑦᑕᕐᓗᑎᒃ. ᑲᒪᔨᐅᔪᐃᑦ ᐊᐅᓚᑦᑎᔨᐅᔪᐃᑦ ᐊᐅᓪᓚᖅᑐᓕᕆᓂᕐᒥᒃ ᐱᔭᕆᐊᑭᓪᓕᓂᐊᕐᖓᑦ 

ᑐᑭᓯᔭᕐᓂᓯᓂᖅᓴᐅᓂᐊᕐᖓᑕ ᑐᑭᓯᐅᒪᑎᑦᑎᔾᔪᑏᑦ ᓯᐊᒻᒪᑦᑕᐅᖃᑦᑕᖅᑐᐃᑦ ᐊᑐᐊᒐᐃᓪᓗ ᒪᓕᑦᑕᐅᔭᕆᐊᓖᓪᓗ 

ᖃᐅᔨᒪᔭᐅᑦᑎᐊᓂᖅᓴᐅᓂᐊᕐᖓᑕ. ᑕᐃᒃᑯᐊᖏᓛᒃ ᒪᓕᑦᑕᐅᔭᕆᐊᓖᑦ ᐊᓯᔾᔨᖅᑕᐅᑲᐃᓐᓇᖅᓯᒪᒻᒪᑕ ᓄᕙᓐᓇᕐᔪᐊᖅ 

ᐱᔾᔪᑕᐅᓪᓗᓂ. ᑕᒪᓐᓇᓗᑦᑕᐅᖅ ᒥᔅᓯᖃᙱᑦᑐᓂᓪᓘᓐᓃᑦ ᑐᑭᓯᑲᒻᒪᔅᓯᒪᓂᐅᔪᓂᓪᓘᓐᓃᑦ ᓴᖅᑭᕐᕕᐅᔪᓐᓇᕐᖔᑦ. 

ᑭᒃᑯᓪᓗ ᑲᒪᔨᐅᒻᒪᖔᑕ ᓯᐊᒻᒪᔅᓯᓂᖅᒥᒃ ᑕᐃᒪᐃᑦᑐᓂᒃ ᐱᓕᒻᒪᔅᓴᐃᓂᕐᒥᓪᓗ ᐃᖅᑲᓇᐃᔭᖅᑎᓂᒃ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ ᐊᐱᕆᒐᕕᑦ ᑕᐃᒫᒃ. 

ᕿᑎᑖᖅᑎᒋᐊᖓ ᐊᑕᐅᓯᕐᒧᑦ ᐅᓂᒃᑳᓕᐅᕐᕕᖃᖅᑎᒋᐊᖏᑕ ᖃᐅᔨᒪᙱᑦᑐᖓ ᐃᑲᔫᑎᖃᕋᔭᕐᒪᖔᖅ. 

ᐃᓱᒪᒋᔭᐅᓚᐅᖅᓯᒪᒻᒥᔫᒐᓗᐊᕐᖑᓇ ᐊᐅᓪᓚᖅᑐᓕᕆᓂᕐᒧᑦ ᐊᑐᐊᒐᖅ ᕿᒥᕐᕈᔭᐅᑎᓪᓗᒍ. ᐅᖃᐅᓯᕆᖃᑦᑕᖅᓯᒪᔭᕋ. 

ᑕᐃᓐᓇ ᕿᒥᕐᕈᓂᐅᓯᒪᔪᖅ ᐃᓚᖃᓚᐅᕐᖓᑦ ᕿᒥᕐᕈᓂᕐᒥᒃ ᐊᐅᓪᓚᖅᑐᐃᑦ ᒪᓕᑦᑎᖏᓪᓗ 

ᑐᓴᐅᒪᑎᑕᐅᑦᑎᐊᕆᐊᖃᕐᓂᖏᓐᓂᒃ, ᐊᐅᓪᓚᖃᑦᑕᖅᑐᐃᓪᓗ ᐊᐅᓚᓂᖓᓂᒃ, ᐃᖅᑲᓇᐃᔭᖅᑎᖏᑕᓗ ᐊᐅᓚᓂᖏᑦ, 

ᐊᒻᒪᑦᑕᐅᖅ ᖃᕋᓴᐅᔭᒧᑦ ᐴᖅᑲᖅᑕᐅᓲᓂᒃ ᐅᓂᒃᑳᓕᐅᕐᓂᕐᒥᒃ. 

 

ᑕᒪᒃᑯᐊᓕ ᐊᑐᓕᖅᑎᑕᐅᓂᖏᑦ ᐋᖅᑭᒋᐊᕈᑎᐅᒐᓱᑦᑐᐃᑦ ᕿᒥᕐᕈᔭᐅᓚᐅᖅᑎᓪᓗᒍ ᑲᔪᓰᓐᓇᕐᖓᑕ ᓱᓕ 

ᐅᖃᖅᓯᒪᒻᒥᒐᒪᑦᑕᐅᖅ. ᐊᑐᓕᖅᑎᑕᐅᓂᖏᑦ ᐊᓯᔾᔨᖅᑕᐅᓯᒪᔪᐃᑦ ᑭᖑᕙᕆᐊᖅᑕᐅᓯᒪᒻᒥᒻᒪᑕ ᓄᕙᓐᓇᕐᔪᐊᒧᑦ. 

ᓂᕆᐅᒃᑲᓗᐊᖅᑐᒍᑦ ᐃᖏᕐᕋᓯᑎᒃᑲᓂᕐᓂᐊᕆᐊᖏᑕ ᐊᑐᓕᖅᑎᑦᑎᒐᓱᑉᐸᓪᓕᐊᓂᖅ ᐊᓯᔾᔨᖁᔭᐅᓯᒪᔪᓂᒃ 

ᕿᒥᕐᕈᓚᐅᖅᑎᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᓕ ᐱᑕᖃᖅᑎᓐᓇᒍ ᐊᐅᓚᑦᑎᓂᕐᒧᑦ ᐊᐅᓚᑦᑎᓂᖓ 

ᐊᓯᔾᔨᖅᑕᐅᓗᐊᔾᔮᑎᓐᓇᒍ, ᒥᓂᔅᑕ ᑕᐃᒃᑯᐊ ᐱᓕᕆᔩᑦ ᓇᒥᕈᓘᔮᖅᑐᐃᑦ ᐅᓂᒃᑳᓕᐅᕆᐊᖃᖃᑦᑕᕐᖓᑕᐃᓛᒃ 

ᓇᒧᑐᐃᓐᓇᖅ. ᐊᐅᓪᓚᖅᑐᓕᕆᔩᓪᓘᓐᓃᑦ ᑲᑎᖃᑦᑕᖅᑲᑕ ᖃᐅᔨᒪᔭᒥᓂᒃ ᓯᐊᒻᒪᐃᖃᑦᑕᕐᓗᑎᒃ ᐊᒻᒪᑦᑕᐅᖅ 

ᐱᓕᒻᒪᓴᖅᑕᐅᖃᑦᑕᕐᓗᑎᒃ ᑕᐃᒪᐃᒍᓐᓇᕋᔭᕐᒪᖔᑦ?  

 

ᒫᓐᓇ ᐃᓕᓴᖅᓯᑲᐃᓐᓇᕈᒪᒐᒪ ᐃᓚᖓᓂᒃ ᐃᖅᑲᓇᐃᔭᖃᑎᑦᑎᐊᕚᓗᔅᓯ ᐊᐅᓪᓚᐅᔾᔨᔨᕆᔨᐅᔪᓂᒃ ᕌᒧᔅᒥᒃ 

ᐊᑎᖃᖅᑐᖅ. ᑭᖑᓪᓕᖅᐹᖓᓂᒃ ᐅᓐᓄᓴᖓᓂᑦ ᐃᖅᑲᓇᐃᔭᓕᕐᖓᑦ ᐊᐅᓪᓚᖅᑐᓕᕆᔨᐅᓪᓗᓂ. ᑖᓐᓇᓗ 

ᐃᓚᒋᔭᓪᓚᕆᐊᓘᓚᐅᖅᑐᖅ ᐊᑑᑎᖃᓪᓚᕆᑦᑐᓂᒃ ᐱᓕᕆᔪᓄᑦ. ᖁᕕᐊᓇᖃᑦᑕᓚᐅᖅᑐᖅ ᖃᐅᑕᒫᑦ ᑕᑯᒋᐊᖓ. 

ᐊᐅᓪᓛᕐᓂᐅᓴᓕᕐᖓᒡᒎᖅ ᐋᓐᓂᐊᕕᒻᒧᑦ. ᑕᐃᒃᑯᐊ ᐋᓐᓂᐊᕕᒻᒥ ᐃᖅᑲᓇᐃᔭᖅᑐᐃᑦ ᐃᖅᑲᓇᐃᔭᖅᑎᖏᑦ 

ᐱᐅᓯᕚᓪᓕᕐᓂᐅᓴᑦᑐᕕᔾᔪᐊᕌᓘᓕᕐᖓᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐄ, ᖁᔭᓕᕋᔭ ᒪᓕᒐᓕᐅᖅᑎ 

ᐅᖃᐅᓯᕆᕋᑖᖅᑕᖓᑦ. ᐊᑑᑎᖃᕋᔭᕐᒪᖔᖅ ᐃᖅᑲᓇᐃᔭᖅᑎᓄᑦ ᑲᑎᖃᑦᑕᖅᑲᑕ ᖃᐅᔨᒪᔭᒥᓂᒃ 

ᐅᖃᐅᓯᖃᖃᑦᑕᕐᓗᑎᒃ ᐊᑐᖅᓯᒪᔭᒥᓂᕐᒥᓂᓪᓗ. ᑕᒪᓐᓇ ᐃᓱᒪᔅᓴᖅᓯᐅᕈᑎᒋᔪᓐᓇᖅᑕᕋ. 

ᐅᖃᖅᑏ, ᑲᔪᓰᓐᓇᑎᐊᖅᑐᒥᒃ ᕿᓃᓐᓇᕋᑦᑕ ᖃᓄᖅ ᐋᖅᑭᒋᐊᕆᒍᓐᓇᕋᔭᕐᒪᖔᑦᑕ ᐋᓐᓂᐊᕕᓕᐊᖅᑐᓄᑦ 

ᒪᓕᑦᑐᓄᓪᓗ ᐊᑐᖅᑕᐅᕙᑦᑐᓂᒃ. ᐃᖅᑲᓇᐃᔭᖅᑎᑭᓗᐊᖃᑦᑕᖅᓯᒪᒻᒪᑕᑦᑕᐅᖅ ᓄᓇᓕᓐᓂ ᐊᐅᓪᓚᖅᑐᓕᕆᔨᓂᒃ. 

ᑖᓐᓇ ᑕᕝᕙ ᐱᓕᕆᐊᕆᒐᓱᑦᑕᕗᑦ ᐱᐅᓯᒋᐊᕋᓱᑦᑐᑎᒍᑦ ᐃᓚᒋᐊᖅᓯᒐᓱᑦᑐᑕᓗ ᐃᖅᑲᓇᐃᔭᖅᑎᓂᒃ ᐋᓐᓂᐊᕕᓐᓂ 

ᓄᓇᓕᓐᓂᑦ ᐃᑲᔪᖅᓰᔨᐅᓂᐊᖅᑐᓂᑦ ᐋᓐᓂᐊᕕᓕᐊᖃᑦᑕᖅᑐᓂᑦ ᐊᐅᓪᓚᕆᐊᓕᓐᓂᒃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 129 - 6(1): ᐸᐃᕆᕖᑦ ᑐᓂᔭᐅᕗᑦ ᓄᕙᒡᔪᐊᕐᓇᖅ-19-ᒧᑦ ᖁᔭᓕᔾᔪᓯᐊᕐᒥᒃ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᐊᕐᕕᐊᕐᒥᐅᑦ ᐅᑉᓗᒃᑰᑦᓯᐊᖅᐸᑉᓯ. (ᑐᓵᔨᑎᒎᓕᖅᑐᖅ) ᐅᖃᖅᑏ, 

ᐊᐱᖅᑯᑎᒐ ᑐᕌᖅᑎᒍᒪᔭᒃᑲ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓄᑦ. ᐱᔾᔪᑎᖃᖅᑐᖅ ᒥᓂᔅᑕᐅᑉ 

ᐅᖃᐅᓯᕆᖅᑲᐅᔭᖏᓐᓂᒃ. ᐋᓐᓂᐊᖅᑕᐃᓕᓕᕆᔩᒡᒎᖅ ᖁᔭᓐᓇᒦᖅᑕᐅᒍᑕᐅᑖᓂᐊᕐᖓᑕ ᐋᓐᓂᐊᖅᑕᐃᓕᓕᕆᔨᒃᑯᑦ 

ᑕᒪᓐᓇ ᑐᓴᕈᒥᓇᓪᓚᕆᒻᒪᑦ.  

 

ᐅᖃᖅᑏ, ᐅᖃᐅᓯᕆᖅᑲᐅᔭᖓᓂᑦ ᐃᓛᒃᑯᒡᒎᖅ ᐸᐃᕆᕕᒻᒥ ᐸᐃᕆᕕᒻᒦᑎᑦᑎᔪᑦ ᐸᐃᕆᕝᕖᑦ $5,000-

ᑖᕈᓐᓇᑕᕐᓂᖅᑯᑦ ᐊᒻᒪ ᐃᓚᖏᑦ $1,000-ᑖᕈᓐᓇᖅᑐᑎᒃ. ᖃᑦᑎᑦ ᐸᐃᕆᕖᑦ ᑕᐃᒪᓐᓇ ᑮᓇᐅᔭᖅᑖᖅᓯᒪᕙᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒎᓕᖅᑐᖅ) ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. ᐄ, 

ᑖᓐᓇ ᐱᐅᔪᐊᓗᒃ ᐱᒋᐊᖅᑎᑕᐅᓯᒪᔪᖅ ᐅᓪᓗᒥ ᐅᖃᐅᓯᐅᖅᑲᐅᔪᖅ. ᐸᐃᕆᔩᑦ, ᐸᐃᕆᕖᑦ ᒪᑐᐃᖓᔪᒥᓃᑦ 

ᓄᕙᓐᓇᕐᔪᐊᖅᑕᖃᖅᑎᓪᓗᒍ ᔮᓐᓄᐊᕆ 10-ᒥᓂᑦ 14-ᒧᑦ ᐱᖃᑦᑕᓂᐊᖅᑐᐃᑦ. ᑕᓪᓕᒪᑦ ᐸᐃᕆᕖᑦ ᓄᓇᕗᓕᒫᕐᒥ 

ᐱᓂᐊᖅᑐᐃᑦ $5,000-ᓂᒃ ᖁᔭᓐᓇᒦᕈᑎᓂᒃ. ᐊᒻᒪ 29-ᖑᓪᓗᑎᒃ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖅᐸᑦᑐᒥᓃᑦ 

ᑕᓪᓕᒪᓂᑦ ᐸᐃᕆᕕᓐᓂᑦ ᐱᓂᐊᖅᑐᐃᑦ ᖁᔭᓐᓇᒦᕈᑕᐅᔪᓂᑦᑕᐅᖅ ᐃᖅᑲᓇᐃᔭᖅᑎᐅᓪᓗᑎᒃ 

ᐃᖅᑲᓇᐃᔭᕈᓐᓇᕐᓂᕆᓚᐅᖅᑕᖏᓐᓄᑦ ᓄᕙᓐᓇᕐᔪᐊᖅᑕᖃᖅᑎᓪᓗᒍ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, 

(ᑐᓵᔨᑎᒎᓕᖅᑐᖅ) ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒥᓂᔅᑕ ᓇᓗᓇᐃᕆᒋᐊᒃᑲᓐᓂᕈᓐᓇᖅᑳ ᓇᒦᒻᒪᖔᑕ 

ᑕᓪᓕᒪᑦ ᐸᐃᕆᕖᑦ? ᓇᓕᐊᓐᓂ ᓄᓇᓕᓐᓂ? ᖃᐅᔨᒪᓂᐊᕋᑦᑕ ᖃᓄᑎᒋ ᓯᐊᒻᒪᑦᑕᐅᓯᒪᓂᖃᕐᒪᖔᑕ ᑖᒃᑯᐊ 

ᖁᔭᓐᓇᒦᕈᑏᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒎᓕᖅᑐᖅ) ᐅᖃᖅᑏ. ᐸᐃᕆᕕᖃᖅᑐᒍᑦ ᐃᖃᓗᓐᓂ ᐊᑕᐅᓯᖅ, 

ᐊᑕᐅᓯᖅ ᒥᑦᑎᒪᑕᓕᒻᒥ, ᐊᑕᐅᓯᖅ ᐃᓪᓗᓕᒻᒥ, ᐊᑕᐅᓯᖅ ᑲᖏᖅᓯᓂᕐᒥ, ᐊᒻᒪ ᐊᑕᐅᓯᖅ ᑕᓗᕐᔪᐊᕐᒥ ᑖᒃᑯᐊ 

ᖁᔭᓐᓇᒦᕈᓯᐊᖅᑖᕐᓂᐊᖅᑐᐃᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᒪᓐᓇ ᑐᓴᕈᒥᓇᓪᓚᕆᑉᐳᖅ. ᐊᒥᓲᓂᖅᓴᐃᑦ 

ᐱᒍᓐᓇᖅᑎᑕᐅᓐᓂᖅᑲᑕ ᐱᐅᒐᔭᖅᑐᒥᓂᐅᒐᓗᐊᑦ ᖁᔭᓐᓇᒦᖅᑕᐅᒍᑎᒥᒃ. ᓴᖅᑭᔮᖅᑎᑕᐅᓚᐅᖅᑳᑦ ᑕᖅᑲᐅᖓ?  

ᓄᓇᕗᑦ ᒐᕙᒪᒃᑯᖏᑦ, ᐃᓕᓐᓂᐊᖅᑐᓕᕆᔨᒃᑯᓘᓐᓃᑦ ᓴᖅᑭᔮᖅᑎᑦᑎᓚᐅᖅᑲᑦ ᑲᔪᖏᖅᓴᐃᔾᔪᑎᓂᑦ ᐅᖃᐅᔾᔨᓪᓗᑎᒃ 

ᐸᐃᕆᕖᑦ ᒪᑐᐃᖓᑉᐸᑕ ᐃᒪᓐᓇᓂᑦ ᑮᓇᐅᔭᖅᑖᕈᓐᓇᓛᖅᑐᐃᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒎᓕᖅᑐᖅ) ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. 

ᑮᔅᓯᒪᑎᓪᓗᒋᑦ ᖃᕋᓴᐅᔭᒃᑯᑦ ᑎᑎᕋᕐᕕᐅᖃᑦᑕᓚᐅᖅᑐᐃᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐸᐃᕆᕕᓐᓄᑦ 

ᐊᐱᕆᔭᐅᓪᓗᑎᒃ ᒪᑐᐃᖓᒍᓐᓇᓂᐊᕐᒪᖔᑕ ᐃᖅᑲᓇᐃᔭᕆᐊᖃᓪᓚᕆᑦᑐᓄᑦ ᕿᑐᕐᖓᖏᓐᓂᑦ ᐱᓯᒪᓂᐊᕐᓗᑎᒃ. 

ᐃᓚᖏᑦ ᐱᒍᓐᓇᖃᑦᑕᓚᐅᕐᓂᕋᖃᑦᑕᓚᐅᕐᖓᑕ ᖁᔭᓐᓇᒦᖅᑕᕕᔾᔪᐊᕌᓗᑉᐳᑦ. ᐸᐃᕆᕕᓐᓂ 

ᒪᑐᐃᖅᓯᖃᑦᑕᕈᓐᓇᕐᓂᕋᓚᐅᕐᖓᑕ.  

 

ᖃᐅᔨᒪᓚᐅᕋᑦᑕᐃᓛᒃ ᖁᔭᓐᓇᒦᕈᑎᑖᖅᑎᑕᐃᓐᓇᕆᒍᓐᓇᔮᙱᓐᓇᑦᑎᒍᑦ ᐊᒻᒪᓗ ᖃᐅᔨᒪᓪᓗᑕ ᐸᐃᕆᕕᒻᒥ 

ᐃᖅᑲᓇᐃᔭᖅᑏᑦ ᑮᓇᐅᔾᔭᓴᑦᑎᐊᙱᓪᓚᕆᓲᖑᒻᒪᑕ. ᑕᒪᐅᓇ ᐃᑲᔫᑎᒋᒐᓱᑦᑐᑎᒍᑦ. ᑲᓇᑕᓕᒫᒥ ᐸᐃᕆᕕᓕᕆᓂᕐᒧᑦ 

ᐊᖏᖃᑎᒌᒍᑎᐅᓯᒪᔪᒥᒃ ᒐᕙᒪᑐᖃᒃᑯᓐᓂᑦ ᓴᖅᑭᖅᓯᕙᓪᓕᐊᓂᐊᖅᑐᒍᑦ ᓄᓇᕗᒻᒧᑦ ᑐᕌᖓᓪᓚᕆᑦᑐᓂᒃ 

ᑮᓇᐅᔾᔭᔅᓵᖏᑦ ᐃᒪᓐᓇᐅᑉᐸᑕ, ᐃᒪᓐᓇᓂᑦ ᐊᑭᓕᖅᓱᐃᔭᕆᐊᖃᕐᓂᐊᖅᑐᑦ. 

 

ᐊᔾᔨᒌᙱᓐᓂᐅᔪᐃᓪᓗ ᐋᖅᑭᒋᐊᕋᓱᓪᓗᑎᒍᑦ ᐃᑲᔪᖅᓯᔾᔭᐅᔾᔪᑎᖏᑦ ᐸᐃᕆᕖᑦ ᐊᔾᔨᒌᔾᔫᒥᑎᒐᓱᓪᓗᒋᑦ. ᐊᒻᒪᑦᑕᐅᖅ, 

ᐅᖃᖅᑏ, ᐃᓕᓐᓂᐊᖅᑐᓕᕆᔨᒃᑯᑦᑕᐅᖅ ᐊᕐᕌᒍᑕᒫᑦ ᑮᓇᐅᔭᖃᖅᑎᑦᑎᕙᒻᒥᒻᒪᑕ ᐸᐃᕆᕕᓐᓂ ᓄᓇᕘᓕᒫᒥ 

ᐊᐅᓚᒍᑎᔅᓴᖏᓐᓂᑦ ᓴᓇᒋᐊᖅᓯᖃᑦᑕᕈᑎᔅᓴᖏᓐᓂᓪᓗ ᐱᓕᒻᒪᔅᓴᐃᒍᑎᔅᓴᖏᓐᓂᑦ. ᐅᖓᑖᓂ $2.5 ᒥᓕᐊᓐ 

ᑮᓇᐅᔭᓂᑦ ᑮᓇᐅᔾᔭᔅᓵᖏᓐᓄᑦ ᐃᑲᔪᒃᑲᓐᓂᖅᓯᒪᔭᕗᑦ ᑕᕝᕙᓂ ᐊᕐᕌᒍᑦᑎᓐᓂᒃ. ᐊᑐᓕᖅᑎᒐᓱᑦᑐᑎᒍᑦ ᑲᓇᑕᓕᒫᒥ 

ᐊᖏᖃᑎᒌᒍᑎ ᐃᑲᔪᖅᓯᖅᑕᐅᓂᖓ ᑖᓐᓇ ᐊᖏᓪᓕᕙᓪᓕᐊᑐᐃᓐᓇᓂᐊᖅᑐᖅ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᖃᒪᓂ’ᑐᐊᑉ ᒪᓕᒐᓕᐅᖅᑎᖓ, ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 130 - 6(1): ᓄᓇᕗᒥ ᐊᓄᓪᓚᒃᓰᕕᓕᕆᓂᕐᒧᑦ ᒪᓕᒐᖅ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᐃᓘᓐᓇᓯ. ᐅᖃᖅᑏ, ᐊᐱᖅᑯᑎᒃᑲ ᑐᕌᖅᑎᓂᐊᖅᑕᒃᑲ 

ᒪᓕᒐᓕᕆᔨᒃᑯᑦ ᒥᓂᔅᑕᖓᓄᑦ. ᐱᔾᔪᑎᖃᖅᑐᖅ ᓄᑖᕐᒥᒃ ᐊᓄᓪᓚᔅᓰᕕᓕᕆᓂᕐᒧᑦ ᒪᓕᒐᕐᒥᒃ.  

 

ᐅᖃᖅᑏ, ᒥᓂᔅᑕ ᑕᐃᒪ ᐃᖅᑲᐅᒪᒻᒪᑦ, ᒥᓂᔅᑕ ᐊᒻᒪᓗ ᐊᓯᖏᑦ ᐅᕙᓂ ᒪᓕᒐᓕᐅᖅᑏᑦ ᐊᖏᖃᑦᑕᓚᐅᕐᖓᑕ 

ᓴᖅᑭᖅᓯᒍᒪᓪᓗᑎᑦ ᑕᓪᓕᒪᒋᔭᖓᓂᒃ ᒪᓕᒐᓕᐅᖅᑎᐅᑎᓪᓗᒋᑦ.  

 

ᑖᓐᓇ ᒪᓕᒐᔅᓴᖅ ᐊᖏᖅᑕᐅᓚᐅᖅᓯᒪᔪᖅ ᔫᓂ 6, 2019-ᖑᑎᓪᓗᒍ. ᑭᓯᐊᓂᓕ ᐊᑐᓕᖅᑎᑕᐅᓚᐅᖅᓯᒪᙱᒻᒪᑦ. 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᖓ ᑖᓐᓇ, ᖃᖓ ᑖᓐᓇ ᒪᓕᒐᖅ ᐊᑐᓕᖅᑎᓛᕐᒪᖔᒍ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᒪᓕᒐᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᕐᒥᒃ 

ᑕᐃᓯᒍᓐᓇᙱᑲᓚᐅᖅᑐᖓ ᐊᑐᓕᕐᕕᒋᓛᖅᑕᖓᓂᒃ. ᑕᓪᓕᒪᐅᒻᒪᑕ ᐱᓕᕆᐊᖑᖅᑳᕆᐊᓖᑦ ᒪᓕᒐᓕᕆᔨᒃᑯᓐᓄᑦ. 

ᑕᐃᒃᑯᐊ ᐊᑐᓕᖅᑎᑕᐅᕙᓪᓕᐊᒐᔪᖅᑐᑦ ᑭᓯᐊᓂ ᑕᐃᒃᑯᐊ ᑕᓪᓕᒪᑦ ᐱᔭᕇᖅᑕᐅᑉᐸᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᔅᑕ. ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᐃᓚᖓᑦ ᑕᐃᒪ 

ᐱᒻᒪᕆᐊᓘᔪᖅ ᐃᓚᒋᔭᖓ ᒪᓕᒐᐅᑉ, ᐃᖅᑲᓇᐃᔮᒥᒃ ᓴᖅᑮᓂᐊᕐᓂᕐᖓᑕ ᖃᓄᐃᑦᑐᖃᕐᓂᕐᒪᖔᖅ ᖃᐅᔨᓴᖅᑎᒥᒃ 

ᐃᖅᑲᓇᐃᔮᒥᒃ. ᑖᓐᓇᓕ ᐃᖅᑲᓇᐃᔮᖃᕋᔭᖅᑐᖅ ᐊᓄᓪᓚᔅᓰᕕᒻᒥ ᐃᖅᑲᓇᐃᔭᖅᑎᖏᓐᓄᑦ ᐋᖅᑭᑦᑕᒥᓂᐅᔪᐃᑦ 



ᐅᓪᓗᑐᐃᓐᓇᖅ, ᒫᑦᓯ 18, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᑦᑎᐊᕋᓗᐊᕐᒪᖔᑕ ᒪᓕᒐᕐᓂᑦ ᒪᓕᒐᓕᐊᖑᓯᒪᔪᓂᒃ. ᑖᓐᓇ ᖃᐅᔨᓴᖅᑎ ᖃᐅᔨᒪᒐᓱᐊᖅᑎᐅᒻᒥᔪᖅ 

ᖃᐅᔨᓴᖅᑕᐅᔭᕆᐊᓖᑦ ᐊᕐᕌᒍᑕᒫᑦ ᐱᓕᕆᐊᖑᕙᒃᑲᓗᐊᕐᒪᖔᑕ ᐱᓕᕆᐊᖑᔭᕆᐊᖃᓕᕋᐃᑉᐸᑕ.  

 

ᔪᓚᐃ 2021-ᖑᑎᓪᓗᒍ ᐱᓕᕆᕕᖓᑕ ᐊᓪᓚᕝᕕᖓ ᓴᖅᑭᖅᓯᓚᐅᖅᓯᒪᒻᒪᑦ ᐃᖅᑲᓇᐃᔮᒥᒃ ᑕᖅᑲᐅᖓ. ᐊᒻᒪ 

ᒪᑐᔭᐅᔪᒋᓪᓗᓂ ᐱᓇᓱᐊᕈᓰᑦ ᐊᒥᓲᙱᑦᑐᑦ ᐊᓂᒍᖅᑎᓪᓗᒍ. ᒫᑦᓯ 9-ᖑᑎᓪᓗᒍ ᒐᕙᒪᒃᑯᑦ ᑐᓴᕋᔅᓴᖁᑎᖏᑦ 

ᐅᖃᓚᐅᖅᓯᒪᒻᒪᑕ ᑖᓐᓇᒎᖅ ᑳᓐᑐᕌᒃᑦ-ᓴᖅ ᖁᔭᓈᖅᑕᐅᓯᒪᓕᕐᖓᑦ. 

 

ᓱᒻᒪᓄᓇ ᑳᓐᑐᕌᒃᑦ-ᒥᒃ ᑳᓐᑐᕌᒃᑦ ᐱᒐᓱᐊᕋᔅᓴᖅ ᓱᒻᒪᑦ ᓄᖅᑲᖅᑎᑕᐅᓐᓂᖅᑲᑦ? ᖃᖓᓕ ᓴᖅᑭᑕᐅᒃᑲᓐᓂᓛᖅᑲ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᒫᓐᓇ ᐱᓯᒪᙱᓐᓇᒃᑯ 

ᓄᖅᑲᖅᑎᑕᐅᓚᐅᕐᒪᖔᑦ. ᒫᓐᓇ ᖃᐅᔨᒪᔭᒃᑯᑦ ᓇᓚᐅᑦᓵᒐᒃᓴᖅ ᐊᑭᑦᑐᕋᐅᑎ ᒪᑐᐃᕐᓂᐊᖅᑐᖅ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᖅ ᐊᐱᖅᑯᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓛᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᒥᓂᔅᑕ. ᑖᒃᑯᐊ ᓇᓚᐅᑦᓵᕈᑦ ᒪᓕᑦᑎᓪᓗᒍ ᑖᒃᑯᐊ 

ᖃᐅᔨᓴᖅᑎᐅᓂᐊᖅᑐᖅ ᑎᑎᕋᕐᕕᖓ ᕿᒥᕐᕈᓗᑎᒃ ᖃᓄᖅ ᑖᒃᑯᐊ ᐋᖅᑭᒋᐊᕈᑎᖃᖅᑐᐃᑦ ᖃᓄᖅ ᑲᒪᒋᐅᖕᒪᖔᑦ. 

ᑖᓐᓇ ᕿᒥᕐᕈᐊᖑᓯᒪᔪᖅ ᐱᓂᐊᖅᓯᒪᓕᖅᐸᑦ ᓴᖅᑭᑦᓱᒫᖅᐸᐅᒃ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᖅᑐᐃᔪᓕᕆᓂᕐᒧᑦ ᒥᓂᔅᑕ ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᒃᑯᐊ ᐱᒍᒃᑭᑦ, ᑕᐃᑲᙵᑦ 

ᐃᓱᒪᓕᐅᓛᖅᐳᖓ ᒫᓐᓇ ᓱᓕ ᓴᖅᑭᓯᒪᙱᒻᒪᑦ. ᐱᓯᒪᓕᕈᒃᑯ ᐃᓱᒪᒋᓂᐊᖅᐸᕋ ᑖᓐᓇ ᐊᐱᖅᑯᑎᒋᔮ ᐊᒻᒪ 

ᑐᓴᕈᒪᖕᒪᑕ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᖠᓂᐅᑉ ᑲᓇᖕᓈᓄᑦ−ᐃᒡᓗᓕᒑᕐᔪᖕᒧᑦ, ᒥᔅᑕ ᓴᒻᒧᖅᑐᖅ. 

 

ᐊᐱᖅᑯᑦ 131 - 6(1): ᑭᕙᓪᓕᕐᒥᐅᑕᐃᑦ ᐋᓐᓂᐊᕕᓕᐊᖅᓯᒪᔪᑦ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐅᖃᖅᑏ. ᐅᖃᖅᑏ, ᐊᐱᖅᓲᑎᒐ ᑐᕌᖅᑎᑦᑐᒪᔭᕋ ᒥᓂᔅᑕ 

ᐋᓐᓂᐊᑦᑕᐃᓕᓕᕆᔨᖏᓐᓄᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑕᒪᒃᑯᐊ ᐊᐅᓪᓛᒃᓯᒪᔪᐃᑦ ᐋᓐᓂᐊᕐᕕᓕᐊᖅᑐᐃᑦ ᑲᖏᖅᖠᓂᒃᑯᑦ, ᑭᕙᓪᓕᕐᒥ.  

 

ᖁᔭᓐᓇᒦᖅᐸᕋ, ᒥᓂᔅᑕ ᐊᐱᖅᑯᑎᖃᓚᐅᖅᑎᓪᓗᖓ ᑕᒪᑐᒪᑉ ᒥᒃᓵᓄᑦ ᐊᒻᒪ ᑎᑎᕋᖅᓯᒪᔭᖏᑦ ᐅᓂᒃᑳᖅᑐᐃᑦ, 

ᖁᔭᓐᓇᒦᕆᕙᕋ ᑖᓐᓇ ᒥᓂᔅᑕ ᑖᒃᑯᐊ ᐅᑉᓗᒃᑯᑦ ᓇᔪᒐᖃᕈᓐᓇᖅᑐᐃᑦ. ᐃᓱᒫᓘᑎᒐ ᒪᓕᒃᖢᒍ ᐱᓚᐅᕐᒪᑦ. 

 

ᑕᒪᒃᑯᐊ ᑭᕙᓪᓕᕐᒥᐅᑦ ᐃᓱᒪᒋᓗᒋᑦ ᒥᓂᔅᑕ ᐊᐅᓪᓛᖅᑐᐃᑦ ᐋᓐᓂᐊᕐᕕᓕᐊᖅᑐᐃᑦ ᑲᖏᖅᖠᓂᒃᑯᑦ, ᑖᒃᑯᐊ ᐃᑲᕐᕌᒃ 

ᒪᕐᕉᒃ ᐅᖓᑖᓄᑦ ᐅᑉᓗᒃᑯᑦ ᑐᔪᕐᒥᕕᒦᒍᓐᓇᖅᐹᑦ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ ᐄ, ᐊᖏᕈᓐᓇᖅᑐᖓ ᑖᒃᓱᒧᖓ. ᑖᒃᑯᐊ 

ᐊᐅᓪᓛᖅᑐᐃᑦ ᑲᖏᖅᖠᓂᒃᑯᑦ ᑕᐃᑲᓂ ᐅᑉᓗᕐᒥ ᓇᔪᒐᖃᕐᓂᐊᕈᕕᑦ ᒪᕐᕉᒃ ᐃᑲᕐᕌᒃ ᐅᖓᑖᓄᑦ, ᑖᒃᑯᐊ 

ᐃᖅᑲᓇᐃᔭᖅᑏᑦ ᓄᓇᓕᖕᓂ ᖃᐅᔨᑎᓪᓗᒋᑦ, ᓯᕗᓂᐊᓂᓘᖕᓃᑦ ᐊᔪᙱᑯᑉᓯ ᐱᕙᒌᕐᓗᓯ ᑖᒃᑯᐊ ᐃᖅᑲᓇᐃᔭᖅᑏᑦ 

ᐊᑐᐃᓐᓇᐅᑎᑦᓯᔪᓐᓇᕋᔭᖅᑐᐃᑦ ᓯᕗᓂᐊᒍᑦ ᐊᐅᓪᓛᖏᓐᓂᕐᓃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᒥᒃ ᐃᓚᒋᐊᕈᑦ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑏ, ᒥᓂᔅᑕ ᐅᖃᕐᒪᑦ, ᑖᒃᑯᐊ ᑐᒃᓯᕋᕈᓐᓇᖅᑐᐃᑦ 

ᐊᐅᓪᓚᖏᓐᓂᖏᓐᓂ ᓇᔪᒐᒃᓴᒥᒃ ᑭᓯᐊᓂ ᖃᐅᔨᒪᔭᒃᑯᑦ ᑕᒪᒃᑯᐊ ᐱᖃᑎᖃᕌᕌᖓᔪᒪᖔᖓᒥᒃ ᑖᒃᑯᐊ ᐃᓛᓐᓂᑦ 

ᐃᓱᒪᓕᐅᖅᑎᐅᖃᑦᑕᙱᒻᒪᑕ ᑭᖑᓪᓕᖅᐹᖑᓪᓗᑎᒃ. ᑖᒃᑯᐊ ᑎᑎᕋᕐᕕᒋᔮ ᐊᐅᓪᓚᖅᑐᓕᕆᔨᒃᑯᑦ ᐃᓱᒪᓕᐅᕈᓐᓇᕐᒪᑕ. 

 

ᒥᓂᔅᑕ ᐃᓱᒪᓕᐅᕈᓐᓇᖅᐸ, ᑖᒃᑯᐊ ᓇᔪᒐᒃᓴᑦᑎᐊᕐᓂᐊᕐᒪ ᐃᓘᕝᕙ ᐋᒃᑲᓘᕝᕙ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑐᑭᓯᐊᑦᑎᐊᕈᑉᑯ ᐊᐱᖅᑯᑎᒋᔮ, ᐅᑉᓗᒃᑯᑦ, 

ᐃᓛᒃ ᐱᖃᑎᒋᙱᑖ.  

 

ᑖᒃᑯᐊ ᐅᑉᓗᒃᑯᑦ ᓇᔪᒐᐃᑦ, ᑖᒃᑯᐊ ᒪᓕᒃᑐᐃᑦ ᖃᓄᖅ ᐊᑯᓂᐅᑎᔪᖅ ᐅᑕᖅᑭᓂᐊᕐᒪᖔᑦ. ᒪᕐᕉᒃ ᐃᖃᕐᕌᒃ ᐊᑐᕐᓗᒍ 

ᐅᖓᑖᓅᕐᓂᐊᖅᐸᑦ ᐊᖏᖅᑕᐅᓇᔭᖅᑐᖅ. ᒪᕐᕉᒃ ᐃᑲᕐᕌᒃ ᒥᒃᓵᓂᑉᐸᑦ ᐋᒃᑳᖅᑕᐅᓇᔭᖅᑐᖅ. 

 

ᑭᓇᒃᑯᓪᓕ ᐃᓱᒪᓕᐅᕋᔭᕐᒪᖔᑕ, ᑖᓐᓇᓕ ᐅᕙᓐᓄᑦ ᐱᓯᒪᙱᑕᕋ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᔩ.  

 

ᐅᖃᖅᑎ (ᑐᓵᔨᑎᒍᑦ): ᑭᖑᓕᖅ, ᑐᒡᓕᐊᓂᒃ ᐊᒻᒪ ᑭᖑᓪᓕᖅ ᐃᓚᓕᐊᕈᑦ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓚᖏᑦ ᐊᑯᓂ ᓂᕆᐅᓐᓇᖃᑦᑕᙱᒻᒪᑕ ᑕᐃᒪᓐᓇ ᓯᓚ 

ᐅᕝᕙᓘᓐᓃᑦ ᖃᖓᑕᓲᖅ ᐱᔾᔪᑕᐅᑎᓪᓗᒍ.  

 

ᒥᓂᔅᑕ ᐱᓕᕆᔪᓐᓇᖅᐸ ᑖᒃᑯᐊ ᒥᑦᑕᕐᕕᖕᒥ ᓇᓗᓇᐃᖅᓯᒪᓗᑎᒃ? ᓄᓇᓕᖕᓂᓗ ᑭᕙᓪᓕᕐᒥ ᖃᐅᔨᒪᖁᓗᒋᑦ ᑕᒪᒃᑯᐊ 

ᐊᐅᓪᓛᕐᓂᐊᖅᑐᐃᑦ ᐋᓐᓂᐊᕐᕕᖕᒧᑦ ᓄᖅᑲᖔᑯᑖᓐᓂᐊᕈᑎᒃ, ᑖᒃᑯᐊ ᓇᔪᒐᕐᒥᒃ ᑐᔪᕐᒥᕕᒃᓴᒥᑦ ᑐᒃᓯᕋᕈᓐᓇᖅᑐᐃ 

ᓯᕗᓂᐊᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᐊᐱᖅᑯᑖ ᒪᓕᒡᓗᒍ, ᐊᒥᓱᓂᒃ ᑐᒃᓯᕋᖅᑰᕐᒪᑦ 

ᐅᕙᒻᓂᒃ, ᒥᑦᑕᕐᕕᒃ, ᐊᒻᒪᓗ ᐊᖏᖁᔨᓕᕐᒥᔪᖅ ᑐᓴᐅᒪᒐᒃᓴᖃᕐᓂᖓᑦ, ᐃᓗᐊᓃᕌᓂᖅᑰᕐᒪᑦ ᐋᓐᓂᐊᕕᓕᐊᖅᑐᐃᑦ 

ᓄᓇᓕᖕᓂᑦ. ᑭᓯᐊᓂ ᑖᓐᓇ ᖃᐅᔨᒋᐊᓪᓚᑦᑖᕈᓐᓇᖅᑕᕋ ᐊᒻᒪ ᑖᒃᑯᐊ ᓈᓴᐅᑎᑦ ᑲᖏᖅᖠᓂᐅᑉ ᒥᑦᑕᕐᕕᐊᓃᓪᓗᓂ. 

ᐅᖃᖅᑏ, ᐱᔪᓐᓇᕐᓂᒻᓂᑦ ᖁᔭᓐᓇᒦᒃ. 

 

ᑖᒃᑯᐊ ᐊᐅᓪᓛᖅᑐᓕᕆᖃᑦᑕᖅᑐᐃᑦ ᐋᓐᓂᐊᕐᕕᓕᐊᖅᑐᓄᑦ, ᑖᒃᑯᐊ ᐊᒃᓱᕈᕐᒪᑕ ᐊᐅᓪᓚᖅᑐᐃᑦ ᖃᓄᐃᖏᑦᓯᐊᖅᑐᒥᒃ 

ᐊᐅᓪᓛᑦᓯᕈᓐᓇᖁᓗᒋᑦ. ᐊᒻᒪ ᓱᓕᑦᓯᐊᕐᓗᖓ ᑖᒃᑯᐊ ᐃᓱᒫᓗᓪᓚᕆᑦᑐᐃᑦ ᐊᐅᓪᓛᖅᑐᓂᑦ ᐋᓐᓂᐊᕕᓕᐊᖅᑐᓂᒃ, 

ᖁᔭᓐᓇᒦᖅᐸᒃᑲ. ᒪ’ᓇ, ᐅᖃᖅᑎᑦᓯᔩ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐅᖃᓯᒃᑯᑦ ᐊᐱᖅᑯᑏᑦ. ᐊᒥᖅᑐᕐᒧᑦ, ᒥᔅᑕ ᖃᐃᓂᖅ. 

 

ᐊᐱᖅᑯᑦ 132 - 6(1): ᐃᒡᓗᖃᕐᓂᖏᓐᓄᑦ ᖃᓄᐃᓕᖓᓂᖏᑦ ᒥᓂᔅᑕᐃᑦ ᑲᑎᒪᔨᖏᑦ (ᖃᐃᕐᓂᖅ) 

ᖃᐃᕐᓂᖅ: ᐃᒡᓚᒻᒪᐃᑯᓂ. ᖁᔭᓐᓇᒦᒃ, ᐅᖃᖅᑏ. ᒪᑐᐊᖅᓯᒪᕙᒃᑲᓗᐊᕋᒪ (ᑐᓵᔨᑎᒎᓕᖅᑐᖅ) ᒪᑐᐊᖅᓯᒪᔾᔮᙱᓐᓇᒪ 

ᒫᓐᓇ ᑐᑭᓯᓐᓇᕈᒪᒧᑦ.  

 

ᐅᖃᖅᑏ, ᑖᒃᑯᐊ ᓯᕗᓕᖅᑎᐅᑉ ᐃᓇᖏᖅᑎᒋᓯᒪᔮ ᒫᓐᓇ ᑭᐅᔪᓐᓇᖅᐸᑦ. ᑖᓐᓇ ᑭᐅᔪᓐᓇᖅᐸᑦ, ᐊᐱᖅᑯᑎ 

ᓴᓇᑦᑕᐃᓕᐅᕌᓂᒃᑐᒧᑦ ᓈᒻᒪᕋᔭᖅᑐᖅ. 

 

ᐅᖃᖅᑏ, ᓯᕗᓕᐅᖅᑎᐅᑉ ᑕᐃᒪᓐᓇ. ᒥᓂᔅᑕᐃᑦ ᐃᖃᓗᖕᒥᐅᑕᐅᒐᓗᐊᕐᒪᖔᑕ? ᑖᓐᓇ ᑎᑎᕋᖅᓯᒪᔪᒃᑯᑦ, ᖃᓄᖅ 

ᓯᕗᓕᐅᖅᑏᑦ ᑕᒡᕙᓂ ᐃᖃᓗᖕᒥᐅᑕᐅᕙ ᐅᕝᕙᓘᓐᓃᑦ ᐊᖏᕐᕋᖅᓯᒪᕙᑦ, ᐅᕝᕙᓘᓐᓃᑦ ᐊᑐᖅᑐᐊᖅᐸᑦ, ᐅᕝᕙᓘᓐᓃᑦ 

ᓇᖕᒥᓂᖃᖅᐸᑦ, ᐅᕝᕙᓘᓐᓃᑦ ᒐᕙᒪᒃᑯᑦ ᐃᖅᑲᓇᐃᔭᒃᑎᑦᓴᐃᑦ ᐃᒡᓗᖏᓐᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎᐅᑉ ᑐᖏᓕᐊ ᓄᓇᕗᑦ. ᒥᔅ, ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) ᐅᖃᖅᑏ, ᖁᔭᓐᓇᒦᑦᑕᐅᖅ ᐊᐱᕆᖕᒪᑦ. ᑖᓐᓇ ᐱᔪᓐᓇᕈᒃᑯ 

ᓇᓗᓇᐃᒃᑯᑦᓯᕐᓗᒍ ᑭᐅᓛᕐᓗᒍ. ᖁᐊᓇᖅ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐱᖅᑯᑦ ᑭᐅᔭᐅᓛᖅᑐᖅ. ᐊᐱᖅᑯᑏᑦ ᐅᖃᐅᓯᒃᑯᑦ. ᐃᖃᓗᐃᑦ−ᑕᓯᓗᒃ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 133 - 6(1): ᓄᓇᕗᑦ ᓯᓚᑖᓂ ᐊᑯᓂᐅᔪᒃᑯᑦ ᐸᖅᑭᔭᐅᓂᖏᑦ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓄᓕᕆᔨᒃᑯᓐᓄᑦ ᒥᓂᔅᑕᒧᑦ.  

 

ᐅᖃᐅᓯᐅᖃᑦᑕᖅᓯᒪᖕᒪᑦ ᐃᓐᓇᐃᑦ ᐅᑎᖅᑎᑕᐅᓂᖏᓐᓄᑦ ᓄᓇᕗᒻᒧᑦ ᐱᓇᓱᐊᕈᓰᑦ, ᑕᖅᑮᑦ, ᐊᕐᕌᒍᐃᑦ. ᑭᓯᐊᓂ 

ᐱᑕᖃᕐᒥᒻᒪᑦ ᓄᓇᕗᑦ ᓯᓚᑖᓂᕐᒥᔪᐃᑦ ᐃᓄᓕᕆᔨᒃᑯᓐᓄᑦ ᑲᒪᒋᔭᐅᔪᐃᑦ.  

 

ᓯᕗᓪᓕᖅ ᐊᐱᖅᑯᑎᒐ, ᖃᑉᓰᑦ ᒫᓐᓇ ᓄᓇᕗᑦ ᓯᓚᑖᓂ ᐋᖅᑭᒃᓯᒪᕙᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᓐᓄᑦ ᒥᓂᔅᑕ, ᒥᔅ, ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᖅᑯᑎᖃᕋᕕᑦ. ᑕᐃᒃᑯᐊ 

ᓄᓇᕗᑦ ᓯᓚᑖᓃᑦᑐᐃᑦ ᑲᒪᒋᔭᐅᔪᐃᑦ, ᒫᓐᓇ ᓇᒻᒪᖏᑦ ᐱᓯᒪᙱᑕᒃᑲ. ᑖᓐᓇ ᐅᑎᕐᕕᒋᑦᑎᐊᕈᓐᓇᕋᔭᖅᑕᕋ 

ᖃᑦᑎᐅᒻᒪᖔᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅ ᐃᓚᒋᐊᕈᑦ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᓂᕆᐅᒋᓂᐊᖅᐸᒃᑲ. 

 

ᖃᓄᖅ ᐊᑐᐃᓐᓇᐅᔪᖃᙱᓚᑦ ᓄᓇᒧᑦ ᑖᒃᑯᐊ ᓯᓚᑖᓄᑦ ᐊᐅᓪᓚᕈᑕᐅᔭᕆᐊᖃᖃᑦᑕᖅᐸᑦ? ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᓐᓄᑦ ᒥᓂᔅᑕ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᖅᑯᖃᕐᖓᑦ. ᑕᐃᒃᑯᐊ 

ᐊᔾᔨᒌᙱᓪᓛᕙᒻᒥᒻᒪᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᒍᑦ ᑲᒪᒋᔭᐅᑦᑕᖅᑯᐃᑦ ᐊᒻᒪ ᐃᓚᖏᑦ 

ᐃᓄᓕᕆᔨᒃᑰᖅᑎᑕᐅᖃᑦᑕᖅᑐᑎᒃ. ᑕᐃᒃᑯᐊᓗ ᑎᒥᒃᑯᑦ ᐊᔪᕈᑎᓖᑦ ᐱᓗᐊᖅᑐᒥᒃ ᐃᓄᓕᕆᔨᒃᑯᑎᒍ ᒪᒋᔭᐅᓐᓂᖅᐸᑕ 

ᐊᐅᓪᓚᖅᑎᑕᐅᓲᖑᒻᒥᔪᐃᑦ ᑖᒃᑯᐊ ᐊᓯᖏᑦ ᐅᖃᕈᓗᐊᕈᓐᓇᙱᑕᕋᓗᐊᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᐃᓚᒋᐊᕈᑦ, ᒥᔅᑕ ᕼᐃᒃᔅ. 

 



ᐅᓪᓗᑐᐃᓐᓇᖅ, ᒫᑦᓯ 18, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᒃᑯᐊᓕ ᐃᓄᓕᕆᔨᒃᑯᑦ ᖃᓄᐃᓕᐅᖅᐸᑦ ᑖᒃᑯᐊ ᓄᓇᕗᒻᒥᐅᑦ 

ᓯᓚᑖᓃᑦᑐᐃᑦ ᐅᑎᖅᑎᑕᐅᕙᓪᓕᐊᕙᑦ ᐅᕝᕙᓘᓐᓃᑦ ᖃᓄᐃᓕᐅᕆᐊᖃᖅᐸᑦ? ᐊᐱᖅᑯᑎᖃᖅᑐᖓ ᑖᒃᑯᐊ 

ᐱᔨᑦᓯᕋᕐᓂᒃᑯᑦ ᐊᒻᒪ ᑕᒪᐅᙵᐅᑎᓂᒃᑯᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᖅᑯᑎᖃᕐᖓᑦ. ᑕᐃᒃᑯᐊ 

ᐅᓪᓗᓕᒫᖅ ᐅᓐᓄᐊᓕᒫᖅ ᐱᓯᒪᔭᐅᒋᐊᓖᑦ ᑕᕝᕙ ᐊᐳᕈᑎᒋᓯᓐᓈᖃᑦᑕᐸᒻᒥᒻᒪᒍ ᐋᓐᓂᐊᕕᒻᒦᑦᑐᑎᑐᑦ 

ᑲᒪᒋᔭᐅᖏᓐᓇᕆᐊᓖᑦ. ᑕᐃᒃᑯᐊ ᒫᓐᓇ ᑕᕝᕙ ᑕᐃᒪᐃᑦᑐᒥᒃ ᓄᓇᕘᒥ ᐋᖅᑭᔅᓯᒪᔪᖃᖅᑲᑦ 

ᑲᒪᒋᔭᐅᖏᓐᓇᕈᓐᓇᕐᕕᐅᔪᓂᒃ. ᑕᐃᒃᑯᐊ ᑕᑕᖃᑦᑕᐸᒻᒥᒻᒪᑕ ᐱᓗᐊᖅᑐᒥ ᐃᓪᓗᓕᒻᒦᑦᑐᓪᓗ ᑕᐃᒃᑯᐊ ᑎᒥᒃᑯᑦ 

ᐊᔪᕈᑎᓖᑦ ᐃᑲᔪᖅᑕᐅᒋᐊᖃᓗᐊᖑᐊᖃᑦᑕᖅᑐᐃᑦ. ᑕᕝᕙ ᑖᒃᑯᐊ ᐅᖃᐅᓯᕆᔪᓐᓇᑕᒃᑲ. ᑭᐅᑦᑎᐊᑲᓐᓇᕈᓐᓇᖅᑕᕋ 

ᐊᓯᐊᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐱᖅᑯᑏᑦ ᐅᖃᐅᓯᒃᑯᑦ, ᖃᒪᓂ’ᑐᐊᖅ, ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 134 - 6(1): ᐋᓐᓂᐊᕕᓕᐊᕈᔾᔨᓂᖅ ᕿᕙᓪᓕᕐᒥ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᔪᖓ ᐋᓐᓂᐊᖃᕐᓇᙱᑦᑐᓕᕆᔨᕐᓂᒧᑦ ᒪᓕᒡᓗᒍ ᑖᓐᓇ 

ᑲᖏᖅᖠᓂᕐᒧᑦ ᑲᓇᖕᓇᖓᓄᑦ ᐃᒡᓗᓕᒑᕐᔪᖕᒧᑦ ᐊᐱᕆᖅᑲᐅᔪᖅ, ᑖᓐᓇ ᑲᖏᖅᖠᒃᑰᖅᑐᐃᑦ ᐋᓐᓂᐊᕐᕕᓕᐊᖅᑐᐃᑦ 

ᑭᕙᓪᓕᕐᒥ. ᑕᒪᓐᓇ ᖁᕕᐊᒋᔭᕋ ᑐᔪᕐᒥᕕᒃᓴᖅ ᐅᑉᓗᒃᑯᑦ, ᐅᑕᖅᑭᒍᑎᑦ ᐃᑲᕐᕌᒃ ᒪᕐᕉᒃ ᐅᖓᑖᓄᑦ ᑲᖏᖅᖠᓂᕐᒥ. 

 

ᑕᒪᓐᓇ ᐊᐃᖦᖠᖃᑦᑕᕋᔭᖅᑐᐃᖅᑲᐃ ᒥᑦᑕᕐᕕᖕᒥ ᑐᔪᕐᒥᕕᖕᒧᑦ? ᑕᒪᓐᓇ ᐱᑕᖃᕐᒪᖔᑦ ᐊᑐᐃᓐᓇᐅᓇᔭᙱᒻᒪᖔᑦ 

ᐊᔪᓕᖅᐸᑦ ᖃᓄᖅ ᐋᓐᓂᐊᕐᕕᓕᐊᖅᑐᐃᑦ ᓈᒻᒪᓈᕈᓐᓇᖁᓪᓗᒋᑦ ᖃᖓᑕᓲᒥᓐᓄᑦ ᐅᑎᓕᕈᑎᒃ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᖢᒍ ᒪᓕᒐᓕᐅᖅᑎ ᐊᐱᖅᓱᕐᒪᑦ. 

ᑐᔪᕐᒥᕕᒻᒧᐊᖅᑎᑕᐅᓇᔭᖅᐸᑕ ᐅᑉᓗᐃᓇᕐᒧᑦ, ᑕᐃᒃᑯᐊ ᐊᒡᔭᖅᑐᐃᑦᑕᕋᔭᖅᑑᒐᓗᐃᑦ ᒥᑦᑕᕐᕕᖕᒥᑦ ᒥᑦᑕᕐᕕᖕᒧᑦ. 

ᑭᓯᐊᓂ ᐊᔪᓕᕈᑎᖃᕋᔭᕐᓂᖅᐸᑕ ᑖᒃᓯᒃᑰᕆᐊᖃᓕᕋᔭᕐᓚᕐᓂᐊᖅᐳᑦ ᐄ, ᑕᐃᒃᑯᐊ ᐊᐅᓪᓛᕐᓂᐊᖅᑐᖅ. ᓇᖕᒥᓂᖅ 

ᐃᒻᒪᖄ ᐊᑭᓕᕆᐊᖃᕋᖅᖢᓂᐅᒃ. ᑐᐊᕕᕐᓇᖅᑐᖅᑕᖃᕌᖓᐃᓛᒃ ᓴᖅᑭᖅᑐᖄᓪᓚᒃᑳᖓᑦ ᖃᓄᖅ, 

ᐃᑲᔪᕆᐊᖅᑐᐊ’ᓚᓐᓂᖅ ᐊᔪ’ᓇᖅᑕᓱᕐᒪᑦ ᐃᓛᓐᓂᒃᑯᑦ ᑮᓇᔭᐅᖃᖅᑕᑉᐸᑕᓘᓐᓃᑦ ᒥᑭᔪᒥᐊᒥᒡᓘᓐᓃᑦ 

ᐊᐅᓪᓛᕐᓂᐊᖅᑐᑦ ᐱᐅᓂᖅᓴᐅᓱᖅᑑᖅ ᐅᖃᖅᑎᑦᓯᔩ. ᓂᕆᐅᓇᙱᑦᑐᓂᒃ ᑎᑭᑦᑐᖄᓪᓚᒃᑳᖓᑦ ᑕᐃᒃᑯᐊ 

ᐊᑑᑎᑦᑕᕋᔭᕐᒪᑕ, ᐊᑑᑎᖃᖅᑕᕋᔭ’ᒪᑕᐃᓛᒃ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ. 

 

ᐊᐱᖅᑯᑦ 135 - 6(1): ᐅᖁᐃᔭᐃᓂᖅ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐃᓕᓴᕆᒃᑲᓐᓂᕈᓐᓇᕋᕕᖓ. ᐊᐱᖅᑯᑎᒐ ᑐᕌᖅᑎᑦᑐᒪᔭᕋ ᐃᒡᓗᓕᕆᔨᕐᔪᐊᒃᑯᑦ 

ᒥᓂᔅᑕᖓᓄᑦ, ᑖᓐᓇ ᐅᖁᓕᕆᓂᖅ ᐱᔾᔪᑎᒋᓪᓗᒍ.  

 

ᑕᐃᒪ ᒫᑦᓯ 9-ᖑᑎᓪᓗᒍ ᒥᓂᔅᑕᐃᑦ ᓇᓗᓇᐃᔭᐅᑎᖓᒍᑦ ᐅᓂᒃᑳᓚᐅᖅᓯᒪᖕᒪᑦ, ᓄᓇᓕᖕᓂᒎᖅ 14-ᓂᒃ 

ᑲᒪᓯᒪᓕᕐᒪᑕ. ᓇᓕᐊᒃ ᓄᓇᓖᑦ ᓇᓗᓇᐃᖅᓯᔪᓐᓇᕈᓂ ᓇᓕᐊᒃ ᓄᓇᓖᑦ ᑲᒪᒋᔭᐅᓯᒪᓕᕐᒪᑦ ᐃᒡᓗᖏᑦ 

ᐅᖁᖃᓗᐊᖅᑐᐃᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᓄᓇᕗᑦ ᐃᒡᓗᓕᕆᓂᕐᔪᐊᒃᑯᖏᓐᓄᑦ, ᒥᔅᑕ ᑯᓱᒐᖅ. 

 



ᐅᓪᓗᑐᐃᓐᓇᖅ, ᒫᑦᓯ 18, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ. ᐅᓇ ᐲᕋᓗᐊᓪᓚᓚᐅᕐᒥᓚᒍ. ᐅᖃᖅᑎᑦᓯᔩ, 

ᑕᒪᒃᑯᐊᖏᓛᒃ ᐅᖁᖃᓗᐊᕐᓂᕋᖅᑕᐅᔪᓂᒃ ᐊᒥᓱᑲᒡᓛᕐᔪᐃᑦ ᐃᒡᓗᐃᑦ ᐱᓕᕆᐊᖑᓯᒪᓕᖅᑐᑦ ᑕᐃᑲᙵ 2017-ᒥᑦ 

ᐱᒋᐊᕐᓗᒍ. ᑕᓗᕐᔪᐊᖅ, ᖃᒪᓂ’ᑐᐊᖅ, ᐃᖃᓗᒃᑑᑦᓯᐊᖅ, ᐅᖅᓱᖅᑑᑦ, ᐃᒡᓗᓕᒃ, ᑰᒑᕐᔪᒃ, ᓴᓂᕋᔭᒃ, ᐃᖃᓗᐃᑦ, 

ᑭᙵᐃᑦ ᐊᕐᕕᐊᑦ, ᐃᖃᓗᒃᑑᑦᓯᐊᒃᑲᓐᓂᖅ, ᐅᖅᓱᖅᑑᖅ, ᖁᓪᓗᖅᑑᖅ, ᑰᒑᕐᔪᒃᑲᓐᓂᖅ, ᑭᒻᒥᕈᑦ, ᑕᓗᕐᔪᐊᖅ, ᓴᓪᓖᑦ, 

ᑲᖏᖅᖠᓂ, ᓇᐅᔮᑦ, ᖁᓪᓗᖅᑑᖅ. ᑖᒃᑯᐊ ᑕᒡᒐ. 

 

>>ᐃᓪᓚᖅᑐᑦ 

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑖᒃᑯᐊ ᑕᒡᒐ.  

 

>>ᐃᓪᓚᖅᑐᑦ 

  

(ᑐᓵᔨᑎᒎᓕᖅᑐᖅ) ᓯᕗᓪᓕᖅᐹᖅ ᐊᐱᖅᑯᑎᓐᓄᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᑎᖏᑦ ᐊᒥᓲᓗᐊᕐᒪᑖ, ᐅᖃᕆᐊᕐᓂᐊᖅᐸᒃᑳ.  

 

>>ᐃᓪᓚᖅᑐᑦ 

 

(ᑐᓵᔨᑎᒍᑦ) ᐅᖃᖅᑎᑦᓯᔩ. ᑕᐃᒪᓕᑭᐊᖅ ᑖᒃᑯᐊ 11-ᓂᒃ ᑕᐃᒪ ᑲᒪᒋᔭᖃᕐᖔᒃᑲᓐᓃᓚᐅᕐᒪᑦ ᑖᒃᑯᐊᖃᐃ ᓱᓕ 

ᐊᒥᑦᑐᕐᒥᐅᑕᖃᑎᒃᑲ ᓴᓂᕋᔭᒃ ᐃᒡᓗᓕᒡᓗ ᑲᒪᒋᔭᐅᒃᑲᓐᓂᕐᓂᐊᖅᐸᑦ ᑕᒡᕙᓂ ᐅᕝᕙᓘᓐᓃ ᓄᓇᓖᑦ ᐊᓯᖏᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. 2022-2023-ᒥ ᐅᖅᓱᖅᑑᖅ, ᑰᒑᕐᔪᒃ, 

ᓴᓂᕋᔭᒃ, ᕿᑭᖅᑕᕐᔪᐊᖅ, ᐃᒡᓗᓕᒃ, ᑭᙵᐃᑦ, ᕿᑭᖅᑕᕐᔪᐊᖅ, ᐊᐅᓱᐃᑦᑐᖅ, ᐊᕐᕕᐊᑦ, ᐃᒡᓗᓕᒑᕐᔪᒃ, ᐊᒻᒪ 

ᑎᑭᕋᕐᔪᐊᖅ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᖕᓄᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᓕᐊᓇᐃᑦ, ᐊᐱᖅᑯᑎᒃᓴᒃᑲ ᓄᖑᑳᓪᓚᖕᒪᑕ ᑖᒃᑯᐊ ᑭᒡᒐᖅᑐᖅᑕᒃᑲ 

ᐃᓚᐅᒃᑲᓐᓂᕐᓂᐊᓕᕐᒪᑕ.  

 

ᐅᓇ ᐅᖃᒃᑲᓐᓂᕐᓗᒍ ᓇᓗᓇᐃᒃᑲᓐᓂᕐᓗᒍ ᑕᐃᒪ ᐊᒥᓱᐃᑦ ᑲᒪᒋᔭᐅᔭᕆᐊᖃᖅᑐᒃᓴᐅᒐᓗᐊᕐᒥᖕᒪᑕ ᓄᓇᓖᑦ ᐊᓯᖏᑦ 

ᓱᓕᐅᒐᓗᐊᖅᑎᓪᓗᒋᑦ. ᑕᒪᓐᓇ ᐃᓄᒋᐊᓗᐊᖃᑦᑕᕐᓂᖅ ᐱᔾᔪᑎᒋᓪᓗᒍ. ᐅᕙᖓᓕ ᖁᔭᓐᓇᒦᕈᒪᑐᐃᓐᓇᓕᖅᑕᕋᓕ 

ᒥᓂᔅᑕ ᑖᔅᓱᒥᖓ ᑲᔪᓯᑎᑦᑎᒍᓐᓇᒃᑲᓐᓂᓚᐅᖅᓯᒪᖕᒪᑦ, ᐱᕕᔾᔪᐊᖑᒐᓗᐊᖅᑎᓪᓗᒍ. ᐃᒡᓗ ᑕᒪᓐᓇ 

ᐊᒥᒐᐃᓐᓇᐅᔭᖅᑎᓪᓗᒍ ᑖᒃᑯᐊᑦᑕᐅᖅ ᑭᒡᒐᖅᑐᖅᑕᒃᑲᑦᑕᐅᖅ ᐃᒡᓗᓕᖕᒥᐅᑦ ᐃᒡᓗᓂᑦᑕᐅᖅ ᐊᒥᒐᖅᓯᖃᑦᑕᕐᒪᑕ. 

ᑕᕝᕘᓇ ᖁᔭᓐᓇᒦᕈᒪᑐᐃᓐᓇᖅᖢᒍ ᐊᐱᖅᑯᑎᒃᓴᐅᖏᖦᖢᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᑦᓴᑐᐃᓐᓇᐅᒻᒪᑦ. ᒪᓕᒐᓕᐅᖅᑎ, ᐃᓛᒃ ᐊᐱᖅᓱᕐᓂᖅ ᐱᐊᓂᑉᐳᖅ. 7-ᖓᓐᓄᑦ. 

ᑎᑎᕋᖅᓯᒪᔪᑎᒍᑦ ᑭᐅᔾᔪᑏᑦ, ᐃᓛᒃ ᐊᐱᖅᑯᑎᑦ. ᑎᑎᕋᖅᓯᒪᔪᓂᑦ ᐊᐱᖅᑯᑎᓂᒃ ᑭᐅᔾᔪᑎᑦ. 9. ᑭᐅᔾᔪᑏᑦ 

ᒪᑐᐃᕈᑎᐅᓯᒪᔪᒧᑦ. 10. ᑭᐅᔾᔪᑏᑦ ᑎᑎᕋᖅᓯᒪᔪᓂᒃ, ᑭᐅᔾᔪᑏᓪᓗ ᑎᑎᕋᖅᓯᒪᔪᓂᒃ. ᓄᓇᕗᑦ ᓯᕗᓕᖅᑎᐅᑉ 

ᑐᖏᓕᐊ, ᒥᔅ ᒍᕌᔅ. 

ᑲᑎᒪᔾᔪᑎᒃᓴᖅ 11: ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᒧᑦ 

 

ᑭᐅᔾᔪᑎᒃ ᐊᑎᓕᐅᕈᑕᐅᓯᒪᔪᒧᑦ 001 - 6(1): ᐃᓄᑐᖃᐃᑦ ᐸᖅᑭᔭᐅᓂᖏᑦ (ᒍᕌᔅ) 

 

ᑭᐅᔾᔪᑎᒃ ᐊᑎᓕᐅᕈᑕᐅᓯᒪᔪᒧᑦ 002 - 6(1): ᐃᓄᑐᖃᐃᑦ ᐸᖅᑭᔭᐅᓂᖏᑦ (ᒍᕌᔅ) 

 

ᑭᐅᔾᔪᑎᒃ ᐊᑎᓕᐅᕈᑕᐅᓯᒪᔪᒧᑦ 003 - 6(1): ᐃᓄᑐᖃᐃᑦ ᐸᖅᑭᔭᐅᓂᖏᑦ (ᒍᕌᔅ) 

 

ᑭᐅᔾᔪᑎᒃ ᐊᑎᓕᐅᕈᑕᐅᓯᒪᔪᒧᑦ 004 - 6(1): ᐃᓄᑐᖃᐃᑦ ᐸᖅᑭᔭᐅᓂᖏᑦ (ᒍᕌᔅ) 

 

ᑭᐅᔾᔪᑎᒃ ᐊᑎᓕᐅᕈᑕᐅᓯᒪᔪᒧᑦ 005 - 6(1): ᐃᓄᑐᖃᐃᑦ ᐸᖅᑭᔭᐅᓂᖏᑦ (ᒍᕌᔅ) 

 

ᑭᐅᔾᔪᑎᒃ ᐊᑎᓕᐅᕈᑕᐅᓯᒪᔪᒧᑦ 006 - 6(1): ᐃᓄᑐᖃᐃᑦ ᐸᖅᑭᔭᐅᓂᖏᑦ (ᒍᕌᔅ) 

 

ᑭᐅᔾᔪᑎᒃ ᐊᑎᓕᐅᕈᑕᐅᓯᒪᔪᒧᑦ 007 - 6(1): ᐃᓄᑐᖃᐃᑦ ᐸᖅᑭᔭᐅᓂᖏᑦ (ᒍᕌᔅ) 

 

ᑭᐅᔾᔪᑎᒃ ᐊᑎᓕᐅᕈᑕᐅᓯᒪᔪᒧᑦ 008 - 6(1): ᐃᓄᑐᖃᐃᑦ ᐸᖅᑭᔭᐅᓂᖏᑦ (ᒍᕌᔅ) 

 

ᑭᐅᔾᔪᑎᒃ ᐊᑎᓕᐅᕈᑕᐅᓯᒪᔪᒧᑦ 009 - 6(1): ᐃᓄᑐᖃᐃᑦ ᐸᖅᑭᔭᐅᓂᖏᑦ (ᒍᕌᔅ) 

 

ᑭᐅᔾᔪᑎᒃ ᐊᑎᓕᐅᕈᑕᐅᓯᒪᔪᒧᑦ 010 - 6(1): ᐃᓄᑐᖃᐃᑦ ᐸᖅᑭᔭᐅᓂᖏᑦ (ᒍᕌᔅ) 

 

ᑭᐅᔾᔪᑎᒃ ᐊᑎᓕᐅᕈᑕᐅᓯᒪᔪᒧᑦ 011 - 6(1): ᐃᓄᑐᖃᐃᑦ ᐸᖅᑭᔭᐅᓂᖏᑦ (ᒍᕌᔅ) 

 

ᑭᐅᔾᔪᑎᒃ ᐊᑎᓕᐅᕈᑕᐅᓯᒪᔪᒧᑦ 012 - 6(1): ᐃᓄᑐᖃᐃᑦ ᐸᖅᑭᔭᐅᓂᖏᑦ (ᒍᕌᔅ) 

 

ᑭᐅᔾᔪᑎᒃ ᐊᑎᓕᐅᕈᑕᐅᓯᒪᔪᒧᑦ 013 - 6(1): ᐃᓄᑐᖃᐃᑦ ᐸᖅᑭᔭᐅᓂᖏᑦ (ᒍᕌᔅ) 

 

ᑭᐅᔾᔪᑎᒃ ᐊᑎᓕᐅᕈᑕᐅᓯᒪᔪᒧᑦ 014 - 6(1): ᐃᓄᑐᖃᐃᑦ ᐸᖅᑭᔭᐅᓂᖏᑦ (ᒍᕌᔅ) 

 

ᑭᐅᔾᔪᑎᒃ ᐊᑎᓕᐅᕈᑕᐅᓯᒪᔪᒧᑦ 015 - 6(1): ᐃᓄᑐᖃᐃᑦ ᐸᖅᑭᔭᐅᓂᖏᑦ (ᒍᕌᔅ) 

 

ᑭᐅᔾᔪᑎᒃ ᐊᑎᓕᐅᕈᑕᐅᓯᒪᔪᒧᑦ 016 - 6(1): ᐃᓄᑐᖃᐃᑦ ᐸᖅᑭᔭᐅᓂᖏᑦ (ᒍᕌᔅ) 

 

ᑭᐅᔾᔪᑎᒃ ᐊᑎᓕᐅᕈᑕᐅᓯᒪᔪᒧᑦ 017 - 6(1): ᐃᓄᑐᖃᐃᑦ ᐸᖅᑭᔭᐅᓂᖏᑦ (ᒍᕌᔅ) 

 

ᑭᐅᔾᔪᑎᒃ ᐊᑎᓕᐅᕈᑕᐅᓯᒪᔪᒧᑦ 018 - 6(1): ᐃᓄᑐᖃᐃᑦ ᐸᖅᑭᔭᐅᓂᖏᑦ (ᒍᕌᔅ) 

 

ᑭᐅᔾᔪᑎᒃ ᐊᑎᓕᐅᕈᑕᐅᓯᒪᔪᒧᑦ 019 - 6(1): ᐃᓄᑐᖃᐃᑦ ᐸᖅᑭᔭᐅᓂᖏᑦ (ᒍᕌᔅ) 

 

ᑭᐅᔾᔪᑎᒃ ᐊᑎᓕᐅᕈᑕᐅᓯᒪᔪᒧᑦ 020 - 6(1): ᐃᓄᑐᖃᐃᑦ ᐸᖅᑭᔭᐅᓂᖏᑦ (ᒍᕌᔅ) 

 

ᑭᐅᔾᔪᑎᒃ ᐊᑎᓕᐅᕈᑕᐅᓯᒪᔪᒧᑦ 021 - 6(1): ᐃᓄᑐᖃᐃᑦ ᐸᖅᑭᔭᐅᓂᖏᑦ (ᒍᕌᔅ) 

 

ᑭᐅᔾᔪᑎᒃ ᐊᑎᓕᐅᕈᑕᐅᓯᒪᔪᒧᑦ 022 - 6(1): ᐃᓄᑐᖃᐃᑦ ᐸᖅᑭᔭᐅᓂᖏᑦ (ᒍᕌᔅ) 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ. ᓵᒨᖅᓯᕗᖓ ᑭᐅᔾᔪᑎᐅᓚᐅᖅᑐᒧᑦ 

ᑎᑎᕋᖅᑕᐅᓯᒪᔪᖅ 1-6(1)-22(1), ᑎᑎᕋᖅᓯᒪᔪᖅ ᓄᕕᐱᕆ 19, 2021 ᐱᔾᔪᑎᖃᖅᑐᖅ ᐃᓐᓇᒃᑯᕕᒻᒥ 

ᓄᓇᕗᒻᒦᑦᑐᓂᒃ.  

 

ᐅᖃᖅᑎᑦᓯᔩ, ᐃᓐᓇᕐᓂᒃ ᐃᓱᐊᖅᓴᐅᑎᖃᑦᓯᐊᓂᖅ ᐃᓐᓇᕐᓂᒃ ᓇᒧᒥᐊᓂᒃ ᐱᒻᒪᕆᐅᒻᒪᑦ. ᐃᓐᓇᕐᓂᒃ ᐃᓐᓇᓕᕆᓂᖅ 

ᐊᕗᖓᐅᔨᒃᑲᓐᓂᕆᐊᖃᖅᐸᒻᒪᑦ ᐋᓐᓂᐊᖅᑐᓕᕆᓂᑑᙱᑦᑐᖅ, ᑕᒪᐃᓐᓂ ᑭᓯᐊᓂ. ᑕᒪᒃᑯᐊ ᐃᓗᖏᖅᓱᖅᐳᑦ ᑖᒃᑯᐊ 

ᐊᑏᑦ ᐸᖅᑭᔭᐅᑦᓴᐃᓐᓇᕆᐊᖃᖅᑐᑦ.  

 

ᓄᓇᕗᒻᒥᐅᑕᐃᑦ ᐱᐅᓂᖅᐹᒥᓪᓗ ᐱᔨᔅᓯᖅᑕᐅᕙᓪᓗᑎᒃ ᐃᓕᖅᑯᓯᕐᒧᑦ ᓈᒻᒪᑐᒥᒃ.  

 

ᐅᖃᖅᑎᑦᓯᔩ, ᐱᓕᕆᐊᑦᓴᒃᑎᓐᓂᒃ ᑲᔪᓯᔅᓴᐃᓐᓇᕐᓂᐊᖅᐳᒍᑦ ᐱᓕᕆᖃᑎᒋᓗᒋᑦ ᑖᒃᑯᐊ ᑕᕝᕙᓂ ᐊᕐᕕᓂᓕᖓᓂ 

ᒪᓕᒐᓕᐅᕐᕕᐅᔪᒥᒃ. ᑖᒃᑯᐊ ᐃᓐᓇᕆᔭᐅᔪᑦ ᐃᓚᒌᓪᓗᑦ ᓄᓇᓖᓪᓗ ᐱᖃᓐᓂᕆᔭᕗᑦ ᐱᖃᑎᒋᔭᕗᓪᓗ 

ᐱᓕᕆᖃᑎᒋᓗᒋᑦ, ᐃᓐᓇᙳᖅᐸᓪᓕᐊᔪᑦ ᐱᔾᔪᑎᒋᓪᓗᒋᑦ ᐸᖅᑭᑦᓯᓂᐅᕙᑦᑐᒧᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): 12-ᖓᓐᓄᑦ, ᐅᓂᒃᑳᑦ ᑲᑎᒪᔨᑐᐃᓐᓇᕐᓂᑦ ᑲᑎᒪᔨᕋᓛᓄᑦ ᒪᓕᒐᒃᓴᓂᒃ ᐊᓯᖏᓐᓂᓪᓗ. 13, 

ᑎᑎᖅᑲᓂᒃ ᓴᖅᑭᑎᑦᓯᓂᖅ. ᐊᖓᔪᖅᑳᖅ ᒪᐃᔭᐅᑉ ᑐᖏᓕᖓ... 

 

>>ᐃ]ᒡᓚᖅᑐᑦ 

 

...ᓯᕗᓕᖅᑎᐅᑉ ᑐᖏᓕᖓ, ᒥᔅ ᒍᕌᔅ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 024 - 6(1): ᐅᓂᒃᑳᖅ ᐱᔾᔪᑎᒋᓪᓗᒋᑦ ᐃᑲᔫᓯᐊᖅᑖᕆᔭᐅᕙᒃᑐᑦ ᒥᓂᔅᑕᓄᑦ 2020-

21 (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ. ᖁᕕᐊᓱᑉᐳᖓ ᐅᓪᓗᒥ ᓴᖅᑭᑎᑦᓯᒋᐊᒥᒃ 

ᐅᓂᒃᑳᓕᐊᖑᓯᒪᔪᖅ ᐃᑲᔫᓯᐊᖑᕙᑦᑐᓂᑦ ᒥᓂᔅᑕᐅᔪᓄᑦ ᑖᒃᑯᐊ ᒥᓂᔅᑕᓄᑦ ᐃᑲᔫᑎᐅᔪᑦ ᐊᑐᐊᒐᖏᓐᓂᒃ ᐊᕐᕌᒍᒧᑦ 

ᒫᑦᓯ 31, 2021 ᐃᓱᓕᑦᑐᒍ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᔅᓴᖅ 14. ᑐᓴᕈᑏᑦ ᐱᖁᔨᕗᖔᕈᑎᓂᒃ. ᐃᓕᑕᕆᓪᓗᒍ ᐊᐃᕕᓕᒻᒧᑦ ᒪᓕᒐᓕᐅᖅᑎ, 

ᒥᔅᑕ ᒪᓕᑭ.  

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 011 - 6(1): ᓄᖅᑲᖓᑯᑖᕐᓂᖅ - ᖃᐅᔨᒃᑲᐃᒍᑦ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᑐᓴᖅᑎᑦᑎᕗᖓ ᓇᒡᒐᔾᔭᐅᒥ ᒫᑦᓯ 21, 2022-ᒥ 

ᐱᒋᐊᖅᑎᑦᓯᓛᕋᒪ ᐅᑯᓇᙵᑦ:  

 

ᐱᒋᐊᖅᑎᑕᐅᔪᑦᓴᓂᒃ ᐊᐃᑉᐱᖅᑕᐅᓪᓗᖓ ᑲᖏᖅᓯᓂᐅᑉ ᓂᒋᐊᓄᑦ ᒪᓕᒐᓕᐅᖅᑎᒧᑦ, ᒪᓕᑦᑐᒍ ᑖᒃᑯᐊ ᐃᓗᓕᖏᑦ 

ᒪᓕᒋᐊᓕᒻᒥ 3, ᑖᒃᑯᐊ ᐅᓪᓗᖓᑦ ᐃᓱᓕᕝᕕᑦᓴᖓᓄᑦ ᐃᒡᓘᑉ ᐅᐱᕐᖔᒧᑦ, 2022-ᒥ ᐊᐃᑉᐸᖓᓐᓂᒃ 

ᑲᑎᒪᓂᕆᓕᖅᑕᖓᓐᓂᒃ ᐊᕐᕕᓕᓂᖓᑕ ᒪᓕᒐᓕᐅᕐᕕᒃ ᐱᒋᐊᓛᖅᑯᓪᓗᒍ ᒫᑦᓯ 25, 2022.  

 

ᖁᐊᓇ, ᐅᖃᖅᑎᑦᑎᔩ.  

 



ᐅᓪᓗᑐᐃᓐᓇᖅ, ᒫᑦᓯ 18, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᑦᓴᖅ 15. ᖃᐅᔨᒃᑲᐃᓂᖅ ᐱᖁᔨᖔᕈᑎᓄᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᓐᓄᑦ 

ᒪᓕᒐᑦᓴᑦ. ᑲᑎᒪᔾᔪᑎᔅᓴᖅ 16. ᐱᖁᔨᕗᖔᕈᑏᑦ. ᑲᑎᒪᔾᔪᑎᔅᓴᖅ 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᑦᓴᑦ. 

ᑲᑎᒪᔾᔪᑎᔅᓴᖅ 18. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᔅᓴᖅ 19. ᐃᓱᒪᔅᓴᖅᓯᐅᕈᑎᖃᕐᓂᖅ 

ᑲᑎᒪᑐᐃᓐᓇᑎᓪᓗᒋᑦ ᒪᓕᒐᑦᓴᓂᑦ ᐊᓯᖏᓐᓂᓪᓗ. ᒪᓕᒐᒃᓴᑦ 1, 2, 3 ᐊᒻᒪᓗ 4. ᒥᔅᑕ ᓴᕕᑲᑖᖅ ᐃᑦᓯᕙᐅᑕᐅᓗᓂ.  

 

ᐊᒻᒪᓗ, ᐱᔪᓐᓇᖅᑎᑕᐅᓂᕋ ᒪᓕᑦᑐᒍ ᑖᓐᓇ ᐱᒋᐊᖅᑕᐅᓯᒪᔪᖅ 9-1(6) ᑲᑎᒪᔨᑐᐃᓐᓇᐃᑦ ᑲᑎᒪᐃᓐᓇᓂᐊᖅᐳᑦ 

ᐅᓂᒃᑳᕈᓐᓇᖅᓯᓚᐅᙱᓂᕐᒥᓂᒃ.  

 

ᑲᑎᒪᔨᑐᐃᓐᓇᐃᑦ ᐱᒋᐊᓚᐅᙱᓐᓂᖏᓐᓂᒃ 10 ᒥᓂᔅᓯᒥᒃ ᓄᖅᑲᖓᑲᐃᓐᓇᓂᐊᖅᑐᒍᑦ.  

 

ᐃᖅᓱᖅᑎ.  

 

>>ᓄᖅᑲᖓᑲᐃᓐᓇᖅᑐᑦ 14:07ᒥ ᐊᒻᒪᓗ ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 14:20ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᓴᕕᑲᑖᖅ)(ᑐᓵᔨᑎᒍᑦ): ᐅᓪᓗᒃᑯᑦ ᑕᒪᔅᓯ. ᑐᙵᓱᒋᔅᓯ ᑲᑎᒪᔨᑐᐃᓐᓇᐃᑦ ᑲᑎᒪᓂᖓᓐᓄᑦ. ᑲᑎᒪᓂᖅ 

ᐱᒋᐊᖅᑎᑉᐸᕋ. ᑲᑎᒪᔨᑐᐃᓐᓇᐃᑦ ᐅᑯᓂᖓ ᐱᔭᔅᓴᖃᖅᑐᒍᑦ ᒪᓕᒐᒃᓴᑦ 1, 2, 3, ᐊᒻᒪᓗ 4. ᖃᓄᐃᑦᑐᒪᕙᑦ 

ᑲᑎᒪᔨᑐᐃᓐᓇᐃᑦ? ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓯᔪᒪᔪᒍᑦ ᕿᒥᕐᕈᐊᕐᓗᑕ 2022-2023 ᐊᑭᑐᔪᖅᑑᑏᑦ ᒪᓕᒐᒃᓴᑦ 2 ᐊᒻᒪ 

ᐱᕙᓪᓕᐊᔪᓕᕆᓂᕐᒧᑦ ᐊᒻᒪ ᐃᖏᕐᕋᖃᑦᑕᖅᑐᓕᕆᔨᒃᑯᑦ ᐊᒻᒪ ᐃᖅᑲᖅᑐᐃᕕᓕᕆᔨᒃᑯᑦ ᐊᒻᒪ ᐊᕙᑎᓕᕆᔨᒃᑯᑦ, 

(ᑐᓵᔨᑎᒎᓕᖅᑐᖅ) ᐃᓄᓕᕆᔨᒃᑯᑦ, ᐊᔪᕐᓇᖏᑉᐸᑦ ᐃᓕᖅᑯᓯᓕᕆᔨᒃᑯᑦ, ᒪᓕᒐᓕᐅᕐᕕᖓᓗ ᓄᓇᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᒪᓕᒐᒃᓴᖅ 02 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2022-2023 - 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. ᐱᓕᕆᔨᓂᑦ ᑕᕝᕙᓃᖃᑎᖃᕈᒪᕕᑦ?  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᑕᕝᕙᓃᖃᑎᖃᕈᒪᕗᖓ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᑐᐃᓐᓇᐃᑦ ᐊᖏᖅᐸᑦ ᐱᓕᕆᔨᖏᑦ ᑕᒫᓃᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑯᓱᒐᖅ ᑭᒃᑰᓂᖏᓐᓂ ᓇᓗᓇᐃᕈᓐᓇᕈᕕᒋ ᑲᔪᓯᒋᐊᕐᓗᑎᓪᓗ ᒪᑐᐃᕈᑎᖕᓄᑦ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᔨᖃᑎᒃᑲ ᓴᐅᒥᓐᓂ, ᒥᔅᑕ ᑕᐃᕕᑎ 

ᑯᓄᒃ, ᑐᖏᓕᐅᔪᖅ ᓄᓇᓕᓐᓂ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ, ᐊᒻᒪᓗ ᑕᓕᖅᐱᓐᓂ ᔮᓐ 

ᕼᐋᑭᓐᔅ, ᑖᓐᓇ ᑐᖏᓕᐅᑉ ᐃᑲᔪᖅᑎᖓ ᐃᖏᕐᕋᔪᓕᕆᓂᕐᒧᑦ.  

 

ᒪᒥᐊᓇᖅ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᑎᒃᑯᓐᓂ ᐅᖃᐅᓯᕆᒍᔪᒃᑲᒃᑭᑦ ᐊᖏᔫᒻᒪᐃᓛᒃ. ᖁᔭᓐᓇᒦᒃ.  

 

ᐅᓪᓗᒃᑯ ᐃᒃᓯᕙᐅᑖᖅ. ᑖᒃᑯᐊ ᐊᑭᑐᔫᑎᓄᑦ ᑐᕌᖓᔪᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓐᓄᓪᓗ 2022-

2023-ᒥ.  

 

ᑐᒃᓯᕋᖅᐳᒍᑦ, ᐃᒃᓯᕙᐅᑖᖅ, $14,955,000 ᑮᓇᐅᔭᖅᑐᕈᑎᔅᓴᑎᓐᓄᑦ 2022-2023.  



ᐅᓪᓗᑐᐃᓐᓇᖅ, ᒫᑦᓯ 18, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐊᑭᑦᑐᕈᑏᑦ ᒥᑦᑕᕐᕖᑦ ᐋᖅᑭᒋᐊᕈᑎᔅᓴᖏᓐᓄᑦ ᐊᒻᒪ ᐃᑲᔪᖅᑕᐅᓗᑕ ᒐᕙᒪᑐᖃᒃᑯᓐᓂ ᑲᓇᑕᒥ 

ᐊᖅᑯᓯᕆᐊᖑᔪᓄᑦ ᑮᓇᐅᔭᓂᒃ 75%-ᒥᒃ ᑮᓇᐅᔭᖃᖅᑎᑦᑎᕙᒻᒪᑕ ᐊᑭᒋᔭᖏᓐᓄᑦ ᐱᓕᕆᐊᔅᓴᑦ.  

 

ᑖᒃᑯᑎᒎᓇᖅ ᓄᓇᕗᑦ ᐊᖏᖅᑕᐅᓯᒪᒻᒪᑦ ᐊᕐᕕᓂᓕᓐᓂ ᐅᑕᖅᑭᕕᓐᓂ ᒥᑦᑕᕐᕕᓂ ᖁᕐᓗᖅᑑᒥ, ᐃᒡᓗᓕᒑᕐᔪᒻᒥ, 

ᓇᐅᔮᓂ, ᑎᑭᕋᕐᔪᐊᒥ, ᑭᒻᒥᕈᒻᒥ ᐊᒻᒪ ᑲᖏᖅᓯᓂᕐᒥ. ᐊᑭᑦᑐᐸᓪᓕᐊᓯᓐᓂᖏᓐᓄᑦ ᓄᕙᔾᔪᐊᕐᓇᖅ ᐱᔾᔪᑕᐅᓗᓂ ᐊᒻᒪ 

ᐊᒥᒐᖅᑐᑦ ᐱᓪᓗᒋᑦ ᓄᓇᕐᔪᐊᕐᒥ ᐊᕐᕌᓂ ᒪᓂᒪᑎᑦᑎᒍᓐᓇᔪᙱᓇᑦᑕ ᑮᓇᐅᔭᑦ ᑐᔅᓯᕋᒃᑲᓂᖅᑐᑕ ᒐᕙᒪᑐᖃᒃᑯᓐᓂ. 

$12 ᒥᓕᐊᓐᑲᓂᕐᓂᒃ ᐊᖏᖅᓯᒪᓚᐅᖅᑐᑦ ᑮᓇᐅᔭᖃᖅᑎᑦᑎᑲᓐᓂᓂᐊᕐᓗᑎᒃ $4 ᒥᓕᐊᓐᑲᓂᕐᓂᒃ 

ᐃᑲᔪᕈᑎᒋᓂᐊᖅᑕᑎᓐᓂ ᑐᒃᓯᕋᖃᓯᐅᑎᕗᖓ ᑕᕝᕙᓂ ᐊᕐᕌᒍᒋᔭᑦᑎᓐᓄᑦ.  

 

ᑮᓇᐅᔭᖅᑑᑎᑦ ᒪᕐᕉᓐᓂᓪᓗ ᐊᖏᖅᑕᐅᓯᒪᔪᓂᒃ ᑲᓇᑕᒥ ᐊᖅᑯᓯᕆᐊᖑᔪᓄᑦ ᑮᓇᐅᔭᓂᒃ ᐊᐅᔭᐅᓂᐊᖅᑐᒧᑦ ᐊᐅᔭᒧᑦ 

2021. ᑕᒪᒃᑯᐊ ᓇᓕᐊᓐᓄᕋᖅᑕᐅᒍᓐᓇᖅᑐᑦ ᐅᑕᖅᑭᕖᑦ 7 ᓄᓇᓕᓐᓂ ᕿᑭᖅᑕᕐᔪᐊᒥᓪᓗ. ᑕᒪᒃᑯᐊ 

ᐊᑐᖅᑕᐅᔪᒫᖅᑐᑦ ᐱᖁᑏᑦ ᐊᕐᕕᐊᓂ, ᒥᑦᑎᒪᑕᓕᒻᒥ, ᐊᐅᓱᐃᑦᑐᒥ, ᐅᖅᓱᖅᑑᒥ, ᑕᓗᕐᔪᐊᒥ, ᑰᒑᕐᔪᒥ ᖁᕐᓗᖅᑑᒥᓗ. 

ᑖᒃᑯᐊ ᐱᖁᑎᓄᑦ ᐱᖁᑎᒃᑯᕕᖃᙱᒻᒪᑕ. ᐊᒻᒪᓗ, ᑕᒪᒃᑯᐊ ᐃᓂᔅᓴᖃᕆᐊᖃᖅᐸᒻᒪᑕ ᐅᓯᔭᐅᕙᑦᑐᑦ ᖃᖓᑕᓲᓄᑦ 

ᐊᑐᖅᑕᐅᒍᓐᓇᖅᑐᑎᑦ ᑕᒪᒃᑯᐊ ᑲᒪᒋᔭᐅᕙᓐᓂᖏᑦ ᓄᓇᓕᓐᓂ.  

 

$10 ᒥᓕᐊᓐᓂᒃ ᐅᑭᐅᖅ ᑕᓪᓕᒪᓄᑦ ᕿᓂᖅᐳᒍᑦ ᓄᓇᕗᑦ ᐃᑲᔪᕈᑎᒋᓂᐊᖅᑕᖓᓐᓂ. ᕿᑭᖅᑕᕐᔪᐊᕐᒥ ᒥᑦᑕᕐᕕᒻᒧᑦ 

ᑮᓇᐅᔭᖅᑐᕈᑎᐅᓂᐊᖅᑐᖅ ᓴᓇᔭᐅᔭᕆᐊᖃᕐᓂᐊᖅᑐᓂ ᑖᒃᑯᐊ ᓄᓇᕘᒻᒥ ᐃᑭᕐᒥ ᐃᖃᓗᒐᓱᑉᐸᑦᑐᑦ ᐱᔾᔪᑎᒋᓪᓗᒋᑦ. 

ᕿᓄᔾᔪᑎᖃᖅᐳᒍᑦ $13.3 ᒥᓕᐊᓐᓄᑦ ᐅᑭᐅᓄᑦ ᑕᓪᓕᒪᓄᑦ. 

 

ᐱᓕᕆᕝᕕᖓ ᐊᓯᖏᓐᓂᒃ ᐊᑖᓂᑦᑑᑦ ᐱᓕᕆᐊᑦᓴᐅᕗᑦ ᐱᖃᓯᐅᑦᓱᒍᑦ $1,498,000 ᑕᒪᒃᑯᐊ 

ᐊᑐᑦᑕᐅᑦᓴᐃᓇᕐᓂᐊᕐᓂᖓᓄᑦ ᐃᖃᓗᐃᑦ ᒥᑦᑕᕐᕕᖓᑕ. ᑖᒃᑯᐊ ᐊᖏᕈᑎ ᒪᓕᑦᑐᒍ ᓄᓇᕗᑦ ᒐᕙᒪᒃᑯᑦ ᓱᓕ 

ᐊᑭᓕᖅᓱᐃᔭᕆᐊᖃᖅᓯᒪᒻᒪᑕ ᐅᑭᐅᑦ 30 ᐊᓂᒍᕋᓱᓐᓂᖏᓐᓂᒃ. 

 

ᐃᒃᓯᕙᐅᑖᖅ, ᒥᑦᑕᕐᕕᕗᑦ ᑲᒪᑦᓯᐊᖅᐸᓐᓂᖅ ᑕᒪᒃᑯᓇᖓᑦ ᓱᓇᒃᑯᑖᑦ ᐊᑐᐃᓐᓇᐅᑦᓯᐊᖏᓐᓇᖃᑦᑕᖁᓪᓗᒋᑦ ᐊᒻᒪᓗ 

ᐃᖏᕐᕋᑦᓯᐊᖏᓐᓇᖁᓪᓗᒋᑦ ᐊᑦᑕᓇᖏᓪᓗᑎ ᒥᑦᑕᕐᕕᖁᑎᕗᑦ. ᑕᐃᒪᐃᐸᑦᑐᒍ ᒪᕐᕈᐃᓕᖅᑲᖓᓪᓗᒍ:  

 

 ᓯᕗᓪᓕᖅᐹᒥᒃ ᐃᖏᕐᕋᔪᓕᕆᕐᒥᓐᓄᑦ ᐅᖁᒪᐃᑦᑐᕐᓂᐅᑏᑦ $250,000-ᓂᒃ ᐊᑭᖃᖅᓯᒪᔪᑦ ᐊᒻᒪᓗ ᐃᒡᓗᒧᑦ 

ᓄᑖᖑᕆᐊᖅᑕᐅᒋᐊᓖᓪᓗ ᐱᓪᓗᒋᑦ.  

 

 ᐊᐃᑉᐹ, ᒥᑭᔫᑎᓄᑦ ᑮᓇᐅᔭᖅᑐᕈᑎᑦᓴᐅᔪᑦ $250,000 ᑐᖔᓃᑦᑐᑦ ᐊᑐᖅᑕᐅᑉᐸᑦᓱᑎᓪᓗ 

ᓇᓕᐊᓐᓄᕋᐅᑕᐅᔪᓐᓇᖅᑐᖅ ᐱᖁᑎᓄᑦ ᒥᑭᔫᑕᐅᓂᖅᓴᓄᑦ ᐃᒡᓗᓄᑦ. 

 

ᑕᒪᒃᑯᐊ ᓇᕝᕚᕐᓂᐊᕈᑦᑎᒍ ᑖᒃᑯᐊ ᐊᒻᒪᓗ ᑐᓚᑦᑕᕐᕕᔅᓴᒧᑦ $3 ᒥᓕᐊᓐᓂᒃ ᐱᓕᕆᐊᒃᓴᒧᑦ 2021-ᒥᑦ ᐊᒻᒪᓗ 

$500,000-ᑲᓂᕐᓂᒃ ᒥᑭᔫᑎᓄᑦ ᑮᓇᐅᔭᖅᑐᕈᑎᔅᓴᓂᒃ ᓴᓇᒋᐊᕆᐊᓕᓐᓄᑦ ᓴᓇᕝᕕᐅᔪᓂᒃ.ᐊᒻᒪᓗ $500,000-ᓂᒃ 

ᑐᓚᑦᑕᕐᕕᐊᓛᓂᒃ. ᑖᒃᑯᐊ ᓄᓇᓖᑦ ᐃᑲᔪᖅᑕᐅᒃᑲᓐᓂᖁᓪᓗᒋ ᑐᓚᑦᑕᕐᕕᖁᑎᖏᑦ ᑕᒪᒃᑯᐊᓗ ᑐᓚᑦᑕᕐᕕᓐᓄᑦ 

ᐅᖅᑯᐊᓂᓕᕝᕕᑦᓴᖏᑦ.  

 

ᑖᒃᑯᐊᓗᑦ ᐱᕙᓪᓕᐊᔪᓕᕆᓂᕐᒧᑦ ᐊᑐᖅᑕᐅᑦᓯᐊᓇᕐᓂᐊᖅᑐᖅ ᐊᑑᑎᖃᕐᓂᐊᖅᑐᑦ $750,000 ᓄᓇᓕᓐᓂ 

ᐳᓚᕋᕐᕕᐅᔪᑦ ᐱᓪᓗᒋᑦ ᐊᒻᒪᓗ ᐱᖁᑎᒋᔭᐅᔪᓂᒃ ᐃᖃᓗᓕᕆᔨᒃᑯᓐᓄᑦ ᑲᒪᔪᓄᑦ. ᐊᒻᒪᓗ ᒐᕙᒪᒃᑯᓐᓂᑦ 

ᓇᕝᕚᕈᓐᓇᓚᐅᖅᑐᒍᑦ ᑮᓇᐅᔭᓂᒃ ᒥᑦᑕᕐᕕᒻᒥ ᓴᓪᓕᕐᒥ ᖃᐅᔨᒪᖅᑯᑎᖏᓐᓄᑦ ᐊᒻᒪᓗ ᓄᓇᓕᓐᓄᑦ 

ᖁᓕᐅᙱᓱᖓᖅᑐᓄᑦ ᑐᓚᑦᑕᕐᕕᓐᓄᑦ.  

 

ᐃᒪᕐᒥᐅᑕᓕᕆᔨᒃᑯᑦ ᓴᐳᔾᔭᐅᒍᑎᔅᓴᖏᓐᓄᑦ ᐸᕐᓇᐅᑎᒥᒃ, 100%-ᖓᓂᒃ ᒐᕙᒪᒃᑯᑦ ᑮᓇᐅᔭᖃᖅᑎᑦᓯᓂᐊᕐᓗᑎᒃ. 

ᑖᒃᑯᐊ ᑮᓇᐅᔭᖃᖅᑎᑦᓯᒍᑎᓂᐊᖅᑐᑦ ᖃᖓᑕᓲᓄᑦ ᐅᒥᐊᕐᔪᐊᓄᓪᓗ ᐊᒻᒪᓗ ᑖᒃᑯᐊ ᓄᑖᖑᕆᐊᖅᖢᑎᒃ 

ᐱᖁᑎᒋᕙᒌᖅᑕᕗᑦ ᑭᖑᕝᕕᖅᓱᒋᓪᓘᓐᓃᑦ ᐱᕝᕙᓪᓕᐊᒐᓱᒍᑎᒋᔭᑉᑎᓐᓄᓪᓘᓐᓃᑦ ᑲᒪᒍᓐᓇᕐᓂᑦᑎᓐᓂᒃ.  



ᐅᓪᓗᑐᐃᓐᓇᖅ, ᒫᑦᓯ 18, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑖᖅ, ᐊᑐᐃᓐᓇᐅᓂᐊᖅᐳᖓ ᐊᐱᖅᑯᑎᒃᓴᖃᕐᓂᕈᑦᓯ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎᑐᐃᓐᓇᐃᑦ ᐊᐱᖅᑯᑎᒃᓴᖃᖅᑳᑦ? ᑲᔪᓯᒋᐊᕆ ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᒃᑐᖓ ᒪᑐᐃᖅᓯᔾᔪᑎᒃᓴᓂᒃ ᓂᓪᓕᐅᑎᖃᕈᓐᓇᕋᒪ 

ᒪᓕᒐᓕᐅᖅᑎᑐᐃᓐᓇᐃᑦ ᑭᒡᒐᖅᑐᖅᖢᒋᑦ ᕿᒥᕐᕈᓇᒃᑎᒡᓗᒋᑦ 2022-2023 ᐊᑭᑐᔪᖅᑐᕈᑎᒃᓴᑦ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔾᔪᑎᓕᕆᔨᒃᑯᓪᓗ. 2022-2023 ᐊᑭᑐᔪᖅᑐᕈᑎᒃᓴᓗ ᐊᑐᕈᒫᕐᓂᐊᖅᑕᖏᑦ 

$14.955 ᒥᓕᐊᓐᖑᔪᑦ, ᑕᒫᓂ 30.6%-ᒥᒃ ᐊᑭᑦᑐᕆᐊᖅᖢᒋᑦ ᑕᑯᓐᓇᕈᑦᑎᒃᑯᑦ 2021-2022 ᐊᑭᑐᔪᖅᑐᕈᑎᒃᓴᖏᑦ. 

 

2016-ᖑᑎᓪᓗᒍ ᑲᓇᑕᐅᑉ ᒐᕙᒪᒃᑯᖏᑦ ᓄᑖᓂᒃ ᓴᖅᑭᑦᑎᓚᐅᖅᑐᑦ ᐊᒻᒪᓗ ᐊᑕᐅᓯᐅᖏᑦᑐᑦ 

ᑮᓇᐅᔭᖅᑖᑎᑕᐅᓯᒪᓪᓗᑎᒃ ᑖᒃᑯᑎᒎᓇ ᓄᑖᙳᕆᐊᖅᑎᑕᐅᓂᖏᑦ ᐊᖏᓪᓕᒋᐊᖅᑎᑕᐅᓂᖓᓗ ᑲᖏᖅᖠᓂᕐᒥ 

ᐅᑕᖅᑭᕕᒃ ᐊᒻᒪᓗ ᓄᑖᓂᒃ ᐅᑕᖅᑭᕕᓕᐅᕐᓂᐊᖅᖢᑎᒃ ᐃᒡᓗᓕᒑᕐᔪᒃ, ᑭᒻᒥᕈᑦ, ᖁᕐᓗᖅᑑᖅ, ᓇᐅᔮᑦ, ᑎᑭᕋᕐᔪᐊᕐᓗ. 

 

ᐋᒡᒌᓯ 9, 2021-ᒥᑦ ᑲᓇᑕᐅᑉ ᒐᕙᒪᒃᑯᖏᑦᑕ ᐃᖏᕐᕋᔾᔪᑎᓕᕆᔨᒃᑯᖏᑦ $22.5 ᒥᓕᐊᓐᓂᒃ ᐃᓕᓯᓚᐅᖅᑐᑦ 2018-

ᒥ ᑕᓪᓕᒪᓄᑦ ᐅᑕᖅᑭᕕᖕᓄᑦ ᖁᓪᓗᖅᑑᖅ, ᓇᐅᔮᑦ, ᑭᒻᒥᕈᑦ, ᑎᑭᕋᕐᔪᐊᖅ, ᐃᒡᓗᓕᒑᕐᔪᖕᒥᓗ. ᑖᒃᑯᐊ 

ᑮᓇᐅᔭᓕᖅᑕᐅᓯᒪᔪᑦ ᐅᓪᓗᒥ ᓇᓗᓇᐃᖅᑕᐅᕗᑦ ᐱᔭᕇᖅᑕᐅᔪᓐᓇᕐᓂᐊᕐᒪᑕ ᑕᒪᒃᑯᐊ ᒥᕝᕖᑦ. 

 

ᒪᓕᒐᓕᐅᖅᑏᑦ ᓂᕆᐅᑉᐳᑦ ᑖᒃᑯᐊ ᑳᓐᑐᕌᒃᓴᙳᖅᑎᑕᐅᓂᐊᕐᓂᖏᓐᓂᒃ, ᐋᒡᒌᓯ 9, 2021-ᒥ ᑲᓇᑕᐅᑉ 

ᒐᕙᒪᒃᑯᖏᑦᑕ ᒥᓂᔅᑕᖓ ᐃᖏᕐᕋᔾᔪᑎᓕᕆᓂᕐᒧᑦ ᓇᓗᓇᐃᖅᓯᓚᐅᖅᑐᖅ $30 ᒥᓕᐊᓐᓂᒃ ᓴᓂᕐᕙᐃᔪᒪᓪᓗᓂ 

ᓄᑖᓂᒃ ᓴᓇᔪᓐᓇᕐᓂᐊᕐᒪᑕ ᑕᒪᒃᑯᓄᖓ ᐅᖁᒪᐃᑦᑐᓄᑦ ᒥᕝᕕᒻᒥᒃ ᐊᑐᖅᑕᐅᖃᑦᑕᖅᑐᓂᒃ, ᐊᕐᕕᐊᑦ, ᑰᒑᕐᔪᒃ, 

ᑕᓗᕐᔪᐊᖅ, ᐅᖅᓱᖅᑑᖅ, ᖁᓪᓗᖅᑑᖅ, ᒥᑦᑎᒪᑕᓕᒃ ᐊᒻᒪᓗ ᐊᐅᓱᐃᑦᑐᕐᒥ. 

 

ᑖᒃᑯᐊ 7-ᓂᒃ ᓴᓇᓂᐊᖅᑐᑦ ᓄᓇᓯᐅᑎᒃᑯᕕᖕᓂ ᐊᑐᖅᑐᐊᖅᑕᐅᓗᑎᒃ ᓇᖕᒥᓂᕆᔭᐅᔪᓄᑦ ᐊᐅᓚᑦᑎᔨᐅᔪᓄᓪᓗ. 

ᑐᓯᒃᑲᓐᓂᕈᒪᓚᐅᖅᑐᒍᑦ ᖃᓄᖅ ᑕᒪᒃᑯᐊ ᐊᑐᖅᑐᐊᕈᑏᑦ ᐊᖏᕈᑎᖏᑦ ᐋᖅᑭᒃᓯᒪᓂᐊᕐᒪᖔᑦ. ᐋᒡᒌᓯ 4, 2021-ᒥ 

ᑲᓇᑕᐅᑉ ᒐᕙᒪᒃᑯᖏᑦᑕ ᐃᖏᕐᕋᔾᔪᑎᓕᕆᔨᖏᑦ $40 ᒥᓕᐊᓐᓂᒃ ᓴᓂᕐᕙᐃᓚᐅᖅᑐᑦ ᑐᓚᒃᑕᕐᕕᓕᐅᕈᒪᓪᓗᑎᒃ 

ᕿᑭᖅᑕᕐᔪᐊᕐᒥ. ᑕᒪᓐᓇ ᐃᑲᔪᓪᓚᕆᓐᓂᐊᖅᑐᖅ ᐃᖃᓗᓕᕆᔨᐅᔪᓄᑦ. ᓂᕆᐅᑉᐳᒍᑦ ᖃᓄᐃᓕᖓᓂᐊᕐᒪᖔᓕᕐᒪᖔᖅ 

ᑖᓐᓇ. 

 

ᐅᐱᕐᖔᖅ 2017-ᖑᑎᓪᓗᒍ ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖏᑦ ᒪᓕᒐᓕᐅᕐᕕᔾᔪᐊᕐᓄᑦ ᐅᑭᐅᖅᑕᖅᑐᒥᒃ 

ᖃᖓᑕᓲᓕᕆᓂᕐᒧᑦ ᐱᖁᑎᕐᔪᐊᖅ ᐊᒻᒪ ᐊᑐᓕᖁᔭᓕᐅᖅᖢᓂ ᐃᖏᕐᕋᔾᔪᑎᓕᕆᔨᒃᑯᑦ ᐊᕗᖓᐅᔨᓯᒪᔪᓂᒃ 

ᑐᑭᒧᐊᒍᑎᓂᒃ ᐋᖅᑭᒃᓯᓗᑎᒃ ᐅᑭᐅᖅᑕᖅᑐᒥ ᒥᕝᕕᓕᕆᓂᕐᒧᑦ ᐊᑐᕐᓂᐊᖅᑐᓂᒃ. ᑲᓇᑕᒥ ᐃᖏᕐᕋᔾᔪᑎᓕᕆᔨᒃᑯᑦ 

ᐊᑐᓪᓚᕆᓐᓂᐊᖅᑕᕗᑦ ᑕᒪᒃᑯᐊ ᒥᕝᕕᕗᑦ ᐱᓕᕆᐊᖑᑎᓪᓗᒋᑦ.  

 

ᑲᓇᑕᐅᑉ ᒐᕙᒪᒃᑯᖏᑦ ᑕᒪᑐᒧᖓ ᐊᑐᓕᖁᔭᒧᑦ ᐃᒪᐃᓕᓚᐅᖅᐳᑦ, ᐃᖅᑲᓇᐃᔭᖃᑎᖃᕐᓂᐊᖅᑐᑦ ᐅᑭᐅᖅᑕᖅᑐᒥ 

ᒐᕙᒪᐅᔪᓂᒃ ᐊᒻᒪᓗ ᐊᓯᖏᓐᓂᒃ ᐱᓕᕆᕝᕕᓐᓂᒃ ᐊᒃᑐᖅᑕᐅᔪᓂᒡᓗ ᓯᕗᓪᓕᐅᔾᔭᐅᖁᓪᓗᒋᑦ ᒪᑯᐊ 

ᐃᖏᕐᕋᔾᔪᑎᓕᕆᓂᕐᒧᑦ ᐱᖁᑎᕐᔪᐊᑦ ᐊᒻᒪᓗ ᒥᕝᕖᑦ. ᐊᑯᓚᐃᑦᑐᒃᑯᑦ ᓇᓗᓇᐃᕐᕕᐅᖃᑦᑕᕈᓐᓇᕐᓂᐊᖅᑐᒍᑦ 

ᖃᓄᐃᓕᖓᓕᕐᒪᖔᑦ ᑕᒪᓐᓇ ᐃᖅᑲᓇᐃᔭᖃᑎᖃᕐᓂᖅ ᑲᓇᑕᒥ ᐃᖏᕐᕋᔾᔪᑎᓕᕆᔨᒃᑯᓐᓂ.  

 

ᔫᓂ 2019-ᒥ ᒪᓕᒐᓕᐅᕐᕕᒃ $512,000-ᓂᒃ ᓄᑕᐅᖏᑦᑐᒥᒃ ᓄᑖᒧᑦ ᓄᑦᑎᖅᑎᕆᓚᐅᖅᑐᖅ ᒥᕝᕕ ᐸᓐᓂᖅᑑᒥ 

ᒥᕝᕕᒃ ᐊᓯᐊᓄᑦ ᓅᑕᐅᔪᒪᑎᓪᓗᒍ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦ ᑮᓇᐅᔭᓕᖅᓯᓯᒪᓪᓗᑎᒃ ᑕᒪᑐᒧᖓ. 

 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᓪᓗ 2019-2020 ᐊᑭᑐᔪᖅᑐᕈᑎᒃᓴᓂᒃ, ᑐᓴᖅᑎᑕᐅᓚᐅᖅᑐᒍᑦ 

ᐱᓕᕆᕕᒃᑯᒡᒎᖅ ᓄᑖᖑᕆᐊᖅᑎᑦᑎᓂᐊᖅᑐᑦ ᓄᓇᕗᒻᒥ ᒥᕝᕖᑦ ᐊᕙᑎᑦ ᐊᕐᕌᒍᓄᑦ ᖃᐅᔨᓴᐃᓂᖓ. ᓂᕆᐅᑉᐳᒍᑦ 

ᒪᓕᒐᓕᐅᕐᕕᒻᒧᐊᖅᑕᐅᓂᐊᕐᓂᖏᑦ ᑕᐃᒃᑯᐊ ᐅᓂᒃᑳᑦ. 

 

2018-2021 ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᐃᖏᕐᕋᔾᔪᑎᓕᕆᔨᒃᑯᓐᓄᑦ ᐱᕙᓪᓕᐊᔪᓕᕆᓂᕐᒧᓪᓗ 

ᐃᒪᐃᓕᖓᓚᐅᖅᐳᑦ, ᐱᔭᕇᕐᓗᒋᑦ ᑕᒪᒃᑯᐊ ᓴᓗᒻᒪᒃᓴᖅᑕᐅᔭᕆᐊᓖᑦ ᐱᖅᑕᐃᔭᕆᐊᓖᓪᓗ ᒥᕝᕕᖕᒥ ᐅᑕᖅᑭᕖᑦ 

ᓄᓇᓕᖕᒥ ᐊᑕᐅᓯᐅᖏᑦᑐᓂᒃ. ᑕᒪᓐᓇ ᐱᔭᕇᖅᑕᐅᓯᒪᖏᑦᑐᖅ ᓱᓕ ᕿᑭᖅᑕᕐᔪᐊᕐᒥ, ᓴᓪᓖᑦ, ᓇᓂᓯᕕᒃ ᐊᒻᒪᓗ 

ᐊᐅᓱᐃᑦᑐᖅ.  

 

ᑖᒃᑯᐊ ᐃᓚᖏᑦ ᐱᓕᕆᐊᖑᑎᓪᓗᒋᑦ ᓱᓕ ᐊᔭᐅᖅᑐᐃᔪᒍᑦ ᒥᓂᔅᑕᕆᔭᐅᔪᒥᒃ ᐱᔭᕇᖅᑕᖅᕕᒃᓴᖏᑦ ᑕᐃᒃᑯᐊ 

ᐲᔭᖅᑕᐅᑎᓪᓗᒋᑦ ᓱᓕ ᐋᖅᑭᒃᑕᐅᓯᒪᖏᒻᒪᑕ ᓴᓗᒻᒪᖅᓴᖅᑕᐅᓯᒪᖏᖦᖢᑎᒡᓗ ᐲᖅᑕᐅᓯᒪᖏᖦᖢᑎᒡᓗ.  

 

ᐋᒡᒌᓯ 2015-ᒥ ᐱᓕᕆᕕᐅᑉ ᓄᓇᓕᓐᓂ ᐃᖏᕐᕋᔾᔪᑎᓕᕆᓂᕐᒧᑦ ᐊᑐᐊᒐᑦ ᐋᖅᑭᒋᐊᖅᑕᐅᓚᐅᖅᑐᑦ 

ᐃᓱᓕᕝᕕᖃᖅᖢᓂ ᒫᔅᓯ 31, 2020-ᒥ. ᐊᑐᐊᒐᐅᑉ ᐅᐃᒍᖓ “A”, ᐅᖃᖅᓯᒪᕗᖅ ᐃᑲᔪᖅᓱᐃᓂᕋᖅᖢᓂᑎᑦ 

ᐊᖅᑯᑎᐊᓛᓂᒃ ᐊᒻᒪᓗ ᑐᓚᑦᑕᕐᕕᓕᕆᓂᖅ. ᐅᐃᒍᖓ “A”-ᒦᑦᑐᑦ ᐊᐅᓚᔾᔪᑏᑦ ᒪᑭᒪᐅᑎᖏᓐᓃᑦᑐᑦ, ᐅᐃᒍᖓ “B” 

ᐃᑲᔪᖅᓱᐃᕗᑦ ᐱᓕᕆᕖᑦ ᑐᓚᒃᑕᕐᕕᓕᕆᓂᕐᒧᑦ ᐊᑭᑐᔪᖅᑐᕈᑎᒃᓴᖏᑦ. ᐊᑭᑐᔪᖅᑐᕈᑎᒃᓴᖅᑎᒍ ᑖᒃᑯᐊ 

ᑮᓇᐅᔭᓕᖅᑕᐅᓯᒪᒡᓗᑎᒃ. 

 

2018-2019 ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᑦ ᒫᔅᓯ 4, 2020-ᒥ. 

ᑕᐃᒪᐃᒃᑲᓗᐊᖅᑎᓪᓗᒍ 2019-2020 ᐊᒻᒪᓗ 2020-2021 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᓱᓕ ᓴᖅᑭᑕᐅᓚᐅᖏᑦᑐᑦ. 

ᓂᕆᐅᑉᐳᒍᑦ ᑭᖑᕙᖅᓯᒪᖏᓪᓗᑎᒃ ᑖᒃᑯᐊ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᓴᖅᑭᑕᐅᖃᑦᑕᕐᓂᐊᕐᓂᖏᓐᓂᒃ, ᐊᒻᒪᓗ 

ᐋᖅᑭᒋᐊᖅᑕᐅᔪᑦ ᓄᑖᖑᕆᐊᖅᑎᑕᐅᓯᒪᔪᒡᓘᓐᓃᑦ ᓄᓇᓕᓐᓂ ᐃᖏᕐᕋᔾᔪᑎᓕᕆᓂᕐᒧᑦ ᐊᑐᐊᒐᖅ. 

 

ᐋᑦᑑᕝᕙ 18, 2019-ᒥ ᓄᓇᕗᑦ ᒐᕙᒪᒃᑯᑦ ᑐᒃᓯᕋᐅᑎᓂᒃ ᑕᖅᑲᐅᖓᐃᓚᐅᖅᑐᖅ ᕿᒥᕐᕈᓇᒃᑕᐅᔪᓐᓇᕐᓂᐊᕐᒪᑕ 

ᑐᓚᒃᑕᕐᕕᓕᕆᓂᕐᒧᑦ ᖃᐅᔨᓴᐃᔾᔪᑏᑦ. ᑖᒃᑯᐊ ᑮᓇᐅᔭᖃᖅᑎᑕᐅᓚᐅᖅᑐᑦ ᑲᓇᑕᐅᑉ ᒐᕙᒪᒃᑯᖏᑦᑎᒍᑦ. ᑐᓴᐅᒪᔾᔪᑏᑦ 

ᒐᕙᒪᒃᑯᓐᓃᖔᖅᑐᑦ ᐅᖃᖅᓯᒪᔪᑦ Worerly Canada Services-ᑯᒡᒎᖅ ᑎᒃᑯᐊᖅᑕᐅᓚᐅᕐᒪᑕ ᐊᒻᒪᓗ ᓂᕆᐅᑉᐳᒍᑦ 

ᖃᓄᐃᒃᑐᓂᒃ ᓴᖅᑭᑦᑎᓂᐊᕐᒪᖔᑦ ᑕᒪᓐᓇ ᕿᒥᕐᕈᓇᖕᓂᖅ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᑉᐸᑦ.  

 

2022-2023 ᐊᑭᑐᔪᖅᑐᕈᑎᒃᓴᐃᑦ ᐃᓚᖃᖅᐳᑦ ᒥᑭᔫᑎᓂᒃ ᐊᒻᒪᓗ ᐃᖏᕐᕋᔾᔪᑎᓕᕆᓂᕐᒧᑦ ᓱᓇᒃᑯᑖᑦ ᓴᓇᕐᕈᑎᓪᓗ. 

ᐃᖏᕐᕋᔾᔪᑎᓄᑦ ᑖᒃᑯᐊ ᐊᑐᖅᑕᐅᓂᐊᖅᑐᑦ ᓄᓇᕗᑦ ᒥᕝᕕᖏᓐᓃᑦᑐᓂᒃ. ᑖᒃᑯᐊ ᑮᓇᐅᔭᑦ ᐃᓚᖏᑦ 

ᐊᖏᖅᑕᐅᓚᐅᖅᑐᑦ ᔫᓂ 2021-ᒥ ᐊᓂᖅᒍᖅᑎᐅᓚᐅᖅᑎᓪᓗᒍ ᐊᑐᑲᐃᓐᓇᕐᓂᐊᖅᑐᑦ ᐊᑭᑐᔪᖅᑐᕈᑎᒃᓴᐃᑦ 

ᒪᓕᒐᕐᔪᐊᕐᖓᑦ 2022-2023 ᐊᒻᒪᓗ 2022-2023 ᐊᑭᑐᔪᖅᑐᕈᑎᒃᓴᖏᑦ ᐃᓚᖃᖅᐳᑦ ᓄᑕᐅᔪᓐᓃᖅᐸᓪᓕᐊᔪᑦ 

ᐊᓯᔾᔨᖅᑕᐅᕙᓪᓕᐊᓂᖏᑦ ᐊᒻᒪᓗ ᑖᒃᑯᑎᒎᓇ ᑮᓇᐅᔭᖅᑲᖅᑎᐅᓂᐊᖅᖢᑎᒃ.  

 

ᑕᕝᕙᐅᕗᑦ ᒪᑐᐃᖅᓯᔾᔪᑎᒃᑲ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᑦ ᐱᓕᕆᕕᐊᓄᑦ ᐊᑐᕈᒫᕐᓂᐊᖅᑐᑦ. 

ᖁᔭᓐᓇᒦᒃ. 

 

ᐃᒃᓯᕙᐅᖅᑕ (ᑐᓵᔨᑎᒍᑦ): ᖁᔭᓐᓇᒦᒃ. ᑭᓱᐃᓐᓇᕐᓄᑦ ᑐᕌᖓᔪᓂᒃ ᐊᐱᖅᑯᑎᒃᓴᖃᖅᐱᓰ? ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᐅᓪᓗᒃᑯᑦ ᒥᓂᔅᑕ, ᐃᖅᑲᓇᐃᔭᖅᑎᑎᓪᓗ.  

 

ᐃᒃᓯᕙᐅᑖᖅ, ᐅᒡᒍᕐᓇᐅᒐᓗᐊᖅ ᐊᐃᑦᑖᖑᒐᓗᐊᖅ ᑖᒃᑯᐊ ᑭᒡᒐᖅᑐᖅᑕᒃᑲ ᓄᓇᓖᒃ ᒪᕐᕉᖔᓯᒃ ᑕᕝᕙᓂ 

ᐱᕙᓪᓕᐊᔪᓕᕆᔨᒃᑯᓐᓂᒃ ᐃᖏᕐᕋᔪᓕᕆᔨᒃᑯᓂᓪᓗ ᐱᑕᖃᖏᒻᒪᓈᓯ. ᖃᓄᑭᐊᖅ ᓇᑭᒃᑯᐊ, ᖃᓄᑭᐊᖅ ᑖᒃᑯᐊ 

ᑭᒡᒐᖅᑐᖅᑕᒃᑲ ᐅᑯᐊ ᐱᕚᓪᓕᖁᖃᑦᑕᕋᓗᐊᕐᒥᒃᑭᑦ, ᑕᑯᕙᓪᓕᐊᒍᑦᑎᒍ ᐱᕚᓪᓕᕈᑎᒃᓴᓄᑦ ᐊᒥᓲᖕᒪᑕ. ᐅᓇ 

ᐃᒃᓴᕐᕕᓕᕆᓂᖅ ᐅᕝᕙᓘᓐᓃᑦ ᐃᒃᓴᕐᕕᖕᓂᒃ ᑕᐃᒐᑦᑎᒍ ᑐᓚᒃᑕᕐᕖᑦ.  

 

ᑕᐃᒪ ᑖᓐᓇ ᑭᒡᒐᖅᑐᖅᑕᒪ ᐱᖃᑖ ᐃᒃᓴᕐᕕᖃᕋᓗᐊᕐᒪᑦ. ᑕᐅᕙᓂ ᑖᓐᓇ ᐃᒡᓗᓕᒃ ᒪᕐᕉᓕᖅᑲᖓᓪᓗᓂ 

ᐊᕕᒃᑕᐅᓯᒪᖕᒪᑦ ᐊᒡᒍᓗ ᐊᒻᒪ ᐊᒥᑦᑐᕐᓗ. ᑕᐃᓐᓇᓗ, ᐃᒃᓯᕙᐅᑖᖅ, ᐃᒃᓴᕐᕕᖓ ᑕᐃᑲᓂ ᐃᒡᓗᓕᖕᒥ 

ᐊᒡᒍᖓᓃᒃᓗᓂ. ᐊᒻᒪᓗ ᑖᓐᓇ ᒥᓂᔅᑕ ᐅᓂᒃᑳᕋᑖᕆᓪᓗᓂ ᑖᓐᓇᒎᖅ ᐊᖏᖅᑕᐅᔪᓐᓇᖅᐸᑦ ᕿᓄᓇᓲᑎᒋᔭᖓ ᑖᓐᓇ 

ᑮᓇᐅᔭᖅ.ᐊᑭᑐᔫᑎᓄᑦ ᐊᖏᔫᑎᓄᑦ ᐊᑐᖅᑐᒃᓴᒫᖑᓂᐊᖅᑐᖅ ᑕᒪᑐᒧᖓ ᐊᕐᕌᒍᒧᑦ ᐊᒻᒪ ᐊᕐᕌᒍᒋᓂᐊᖅᑕᑦᑎᓐᓄᑦ 

ᓅᑕᒥᒃ.  

 

ᑖᓐᓇ $500,000 ᑖᒃᑯᓄᓂᖓᒎᖅ ᕿᓄᓇᓱᒃᑕᐅᔪᓐᓇᕈᓂ ᐃᓛᒃ, ᕿᓄᓇᓱᒃᑕᐅᔪᓐᓇᕐᒪᒡᒎᖅ 

ᐱᓇᔪᐊᕆᔭᐅᔪᓐᓇᕐᒪᑦ $500,000 ᕼᐋᒻᒪᓚᒃᑯᓐᓂ.  

ᑕᐃᒪᓕ ᑖᓐᓇ ᒥᓂᔅᑕ ᐅᖃᐅᑎᔪᒪᓕᖅᐸᕋ ᑖᓐᓇ $500,000 ᐃᒻᒪᖄ, ᑖᒃᑯᐊ ᒪᕐᕉᒃ ᓄᓇᓖᒃ ᑭᒡᒐᖅᑐᖅᑖᒃᑲ 

ᕼᐋᒻᒪᓚᖏᖃᐃ ᓯᕗᓪᓕᖅᐹᖑᑎᑕᐅᔪᓐᓇᖅᐳᖓᐃ ᑕᕝᕙᓂ ᖄᖏᖅᑎᑕᐅᔪᓐᓇᖅᐸᑦ ᑖᓐᓇ ᑮᓇᐅᔭᖅᑑᑎᒋᔪᒪᔭᓯ 

ᐊᕐᕌᒍᒋᔭᑦᑎᓐᓄᑦ? 

 

ᑖᓐᓇ ᐋᖅᑭᒋᐊᕈᑎᔪᓐᓇᑦᑎᐊᕐᒪᑦ ᑕᐃᑲᓂ ᐃᒃᓴᕐᕕᐅᔪᓂᒃ ᐃᒡᓗᓕᒧᑦ ᐅᕝᕙᓘᓐᓃᑦ ᑕᐃᑯᖓ ᐊᒥᑦᑐᕐᒧᑦ ᑖᓐᓇ 

ᐅᖃᐅᓯᕆᖅᑲᐅᔭᐃᑦ ᐅᒥᐊᒃᑯᕕᒃᓴᒧᑦ ᐱᓇᔪᒍᓐᓇᖅᑐᐃᑦ. ᑖᒃᑯᐊ ᑕᐃᒪ ᕼᐋᒻᒪᓚᖏᑦ ᑕᒪᐃᓐᓂᒃ ᑕᕝᕘᓇ ᑖᓐᓇ 

ᖄᖏᖅᑎᐅᔪᓐᓇᖅᐳᖅ ᒪᓕᒐᓕᐅᖅᑎᓂᒃ ᑖᓐᓇ ᐱᔪᒪᔭᓯ. ᑖᒃᑯᐊ ᐱᕚᓪᓕᖁᒐᓗᐊᕐᒥᒐᒃᑭᒃ ᐊᒥᑦᑐᕐᒥᐅᑕᐅᖃᑎᒃᑲ 

ᑖᒃᑯᐊ ᑕᐃᒪ ᖄᖏᖅᑎᑕᐅᑉᐸᑦ ᑖᓐᓇ ᑮᓇᐅᔭᖅᑑᑎᒋᔪᒪᔭᓯ. ᑖᓐᓇ $500,000 ᑖᒃᑯᐊ 

ᓯᕗᓪᓕᖅᐹᖑᖁᔭᐅᓇᔭᕋᓗᐊᖅᐸᒃᑲ ᑖᒃᑯᐊ ᒪᕐᕉᒃ ᕼᐋᒻᒪᓚᐅᔫᒃ ᐃᒡᓗᓕᖕᒥᓗ ᓴᓂᕋᔭᖕᒥᓗ. ᑕᕝᕙᓂ ᑖᓐᓇ 

ᐃᒃᓴᕐᕕᓕᕆᓂᖅ ᐅᒥᐊᒃᑯᕕᒃᓴᓕᕆᓂᖅ ᐱᔾᔪᑎᒋᓪᓗᒍ.  

 

ᑐᓂᓯᒪᔭᖅᐊᑕ ᐅᕙᖓ ᐃᑲᔪᖅᓱᖅᑎᐊᕋᔭᕋᒃᑭᑦ ᐊᒻᒪ ᒥᓂᔅᑕᒧᑦ ᐃᑲᔪᖅᓱᖅᑕᐅᖁᓇᔭᕋᒃᑭᑦ ᑖᒃᑯᐊ 

ᐱᕚᓪᓕᕈᑎᒃᓴᖏᓐᓂᒃ ᐱᑕᖃᓚᐅᖅᓯᒪᖏᒻᒪᑦ ᑖᒃᑯᐊ ᑕᕝᕙᓂ ᑕᓪᓕᒪᒋᔭᑦᑎᓐᓂᒃ ᒪᓕᒐᓕᐅᕐᕕᒃ ᐱᑕᖃᓚᐅᖏᓚᑦ. 

ᐊᒻᒪᓗ ᑕᕝᕗᖓ ᑕᕝᕙᓂ ᐊᕐᕕᓂᓕᖕᒥᒃ ᒪᓕᒐᓕᐅᕐᕕᖕᒦᓕᖅᑎᓪᓗᑕ ᓇᐅᒃ, ᓱᓕ ᐱᑕᖃᙱᒻᒪᑦ.  

 

ᐅᒡᒍᕐᓇᐅᒐᓗᐊᖅ, ᐊᐃᑦᑖ. ᑕᐃᒪᓕ ᑕᐃᒪᓐᓇ ᐅᖃᓪᓚᒃᑎᒡᓗᖓ, ᐃᒃᓯᕙᐅᑖᖅ, ᐊᒻᒪ ᓱᓕ ᑕᐃᒪ ᑕᒡᕙᓂ 

ᐅᑕᖅᑭᕕᓕᕆᓂᖅ. ᑖᒃᑯᐊᒎᖅ 6-ᖑᔪᐃᑦ ᐋᖅᑭᒋᐊᖅᑕᐅᔾᔪᑎᒥᒃ ᐱᓂᐊᕐᒪᑕ. ᐊᒻᒪ ᑕᐃᒪ ᓱᓕ ᑕᐃᒪᓐᓇ ᓱᓕ 

ᐅᖃᕈᒪᒋᕗᖓ, ᐃᒃᓯᕙᐅᑖᖅ, ᑖᓐᓇ ᐃᒡᓗᓕᖕᒥᒃᑕᐅᖅ ᒥᑦᑕᕐᕕᖓ ᒥᑭᓗᐊᖃᑦᑕᕐᒥᖕᒪᑦ. ᑖᓐᓇᑦᑕᐅᖅ 

ᐃᓱᒪᒃᓴᖅᓯᐅᕈᑕᐅᖁᓇᔭᑦᑎᐊᕐᒥᔭᕋ ᐊᕐᕌᒍᒋᓛᖅᑕᑦᑎᓐᓄᑦ, ᐋᖅᑭᒋᐊᖅᑕᐅᔾᔪᑎᒃᓴᖏᓐᓂᓪᓘᓐᓃᑦ ᐅᕝᕙᓘᓐᓃᑦ 

ᐊᖏᒡᓕᒋᐊᕈᑎᒃᓴᓂ ᑮᓇᐅᔭᓂᒃ ᓴᓂᕐᕙᐃᖁᔨᓇᔭᕋᓗᐊᕆᕗᖓ.  

 

ᐊᒻᒪ ᑖᔅᓱᒧᖓ ᓴᓂᕋᔭᕐᒧᑦ ᓱᓕ, ᑖᓐᓇᑦᑕᐅᖅ ᒥᑦᑕᕐᕕᖓᑦᑕᐅᖅ, ᖃᖓᓂᒃᑭᖓ 1992 ᓇᓚᐅᑦᑖᖅᑐᐃᓐᓇᖅᐳᖓ, 

ᓇᓚᐅᑦᑕᑐᐃᓐᓇᙱᑦᑐᖓ ᑭᓯᐊᓂ ᓄᑕᐅᔪᖕᓃᖃᑕᐅᒐᓗᐊᕐᒥᖕᒪᑦ ᑖᓐᓇ. 

 

ᑕᐃᒪ ᑕᐃᑲᓂ ᑲᖏᖅᖠᓂᕐᒧᑦ ᐊᖅᑯᓵᖃᑦᑕᖅᑎᒡᓗᒋᑦ ᐊᖅᑯᓵᓚᐅᖅᓯᒪᔪᖕᒪᑦ, ᑕᐃᓐᓇ ᒥᑦᑕᕐᕕᖓ 

ᖃᓄᐃᖏᑦᑎᐊᕋᓗᐊᕐᒪᑦ, ᓈᒻᒪᖅᑰᔨᔪᕐᓕ ᑕᐃᑲᓂ ᑲᖏᖅᖠᓂᕐᒥ. 

 

ᑲᓄᑭᐊᒪᑯᐊ ᐱᕙᓪᓕᐊᔪᓕᕆᔨᒃᑯᑦ ᑕᒪᒃᑯᐊ ᐊᕿᑐᔫᑎᓄᑦ ᑲᒪᔨᐅᖃᑦᑕᖅᑐᐃᑦ, ᐃᖅᑲᓇᐃᔭᖅᑎᐅᖃᑦᑕᖅᑐᐃᑦ, 

ᓴᓇᔨᐅᖃᑦᑕᖅᑐᐃᑦ ᐳᓚᕋᖃᑦᑕᕋᓗᐊᖅᐳᖅᑲᐃ ᑕᒪᒃᑯᓄᖓ ᓄᓇᓕᖕᓄᑦ? 

 

ᐱᔪᒪᔭᖃᕋᓗᐊᖅᑎᓪᓗᒋᑦᑕᐅᖅ ᐊᑭᑐᔫᑎᓄᑦ ᓴᖅᑭᕐᕕᐅᕙᒡᓕᐊᖃᑦᑕᙱᑦᑎᓪᓗᒋᑦ, ᐅᕙᒍᑦ ᒪᓕᒐᓕᐅᖅᑎᐅᔪᑎᒍᑦ 

ᓵᑕᐅᖃᑦᑕᕋᑦᑕ. ᖃᓄᖅ ᒪᓐᓇ? ᑭᓱᓂᒃ ᓴᖅᑭᑦᑎᕕᑦ? ᑭᓱᓂᒃ ᖃᓄᖅ ᕿᓄᓇᓱᖕᓂᐊᐱᑦ? ᖃᓄᖅ ᓄᓇᓕᒐ 

ᐱᕚᓪᓕᖅᑎᓐᓂᐊᖅᐱᐅᒃ? ᑕᒪᒃᑯᐊᕈᓘᔭᐃᑦ ᑕᐃᒪᓐᓇ ᑕᐃᒪᓐᓇᐃᓕᐅᖅᑕᐅᕈᓘᔭᖅᐸᒡᑎᓪᓗᑕ. 

ᑕᒪᓐᓇᐃᓛᒃ ᐅᕙᖓ, ᓂᓪᓕᐊᔾᔪᑎᒋᓇᓱᖃᑦᑕᓚᐅᕋᒃᑯ ᑕᒪᓐᓇ ᐱᕚᓪᓕᑯᓪᓗᒋᑦ ᐊᒥᑦᑐᕐᒥᐅᑕᐅᖃᑎᒃᑲ. 

 

ᑕᐃᒪᓐᓇᐅᓕᐅᖅᑎᓪᓗᖓ ᐃᒃᓯᕙᐅᑖᖅ, ᑖᓐᓇ ᑖᔅᓱᒪ ᒥᓂᔅᑕᔫᑦ ᐱᕙᓪᓕᐊᔪᓕᕆᔨᒃᑯᓐᓄᑦ ᑮᓇᐅᔭᖅᑑᑎᒋᔪᒪᔭᖓ, 

ᐄ, ᓄᓇᓖᑦ ᐊᓯᖏᑦ ᐱᕚᓪᓕᕐᓂᐊᖅᑐᐃᑦ ᑕᕝᕘᓇ. 

 

ᑕᐃᒪᓐᓇ ᐅᖃᒡᓚᑦᑎᒡᓗᖓ, ᐃᒃᓯᕙᐅᑖᖅ, ᒪᓐᓇ ᖃᓄᑭᐊᖅ ᖃᓄᖅᑐᕐᒪᑯᐊ ᐃᖏᕐᕋᔪᓕᕆᔨᒃᑯᑦ 

ᐱᕙᓪᓕᐊᔪᓕᕆᔨᒃᑯᑦ ᐱᕚᓪᓕᖅᑎᑦᑎᒋᐊᖃᑦᑕᓚᐅᕐᓕ ᑕᒪᒃᑯᓂᖓ ᓄᓇᓕᐅᔪᓂᒃ. 

 

ᐃᒻᒪᓐᓇᓗ ᐅᖃᕐᓗᖓ, ᒪᕐᕉᓐᓂᒃ ᓄᓇᓖᓐᓂ ᑭᒡᒐᖅᑐᐃᓇᓱᒃᖢᓂ ᑕᒪᐃᓐᓂᑦ ᐊᔾᔨᒌᑦᑎᓐᓇᓱᒃᖢᒋᑦ, ᖃᓄᖅ, 

ᖃᓄᖅᑑᕐᓇᖃᑦᑕᑉᒥᖕᒪᑦ. 

 

ᐅᒨᖓᓗ ᐅᖃᐅᓯᖃᓗᐊᕈᒪᓇᖓ ᐊᒻᒪ ᐅᓇᓗ ᓂᓪᓕᐊᔾᔪᑎᒋᔪᒪᒐᓗᐊᖅᖢᒋᑦ, ᑖᒃᑯᐊ ᓄᓇᓖᑦ ᒪᕐᕉᒃ 

ᑭᒡᒐᖅᑐᖅᑖᒃᑲ ᐊᔾᔨᒌᑦᑎᓐᓇᓱᖃᑦᑕᕋᓗᐊᕐᒥᒐᒃᑭᑦ. 

 



ᐅᓪᓗᑐᐃᓐᓇᖅ, ᒫᑦᓯ 18, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᓕ ᐃᒃᓯᕙᐅᑖᖅ, ᑕᐃᒪᓐᓇ ᐅᖃᒡᓚᑦᑎᓪᓗᖓ. ᐱᕙᓪᓕᐊᔪᓕᕆᔨᒃᑯᑦ ᐱᕚᓪᓕᑦᑎᑦᑎᒋᐊᕐᓚᐅᕐᓕᓕᑐᙳᑯᐊ 

ᐊᒥᑦᑐᕐᒥᐅᑕᓂᒃ. ᐱᔪᒪᔭᐅᖃᑦᑕᕐᒥᖕᒪᑕ. ᑕᑯᒋᐊᑦᑎᐊᕈᔅᓯᐅᒃ ᒪᒃᑯᒃᑐᕗᑦ ᑭᐱᙳᐃᔭᕐᕕᒃᓴᖃᙱᑦᑐᐃᑦ ᑕᐃᑲᓂ 

ᐊᒥᑦᑐᕐᒥ, ᐊᓃᕐᓗᑎᒃ ᑭᓯᐊᓂ. 

 

ᐅᓇ ᐅᖃᐅᓯᕆᕙᕋ ᒪᒃᑯᑦᑐᐃᑦ ᐱᕚᓪᓕᕆᐊᖃᕋᓗᐊᕐᒥᒻᒪᑕ ᑖᒃᑯᓇᖓᑦ ᒐᕙᒪᒃᑯᓐᓂᑦ ᐊᒻᒪ ᑖᕝᕙᖓᑦ 

ᒪᓕᒐᓕᐅᕐᕕᖕᒥ ᐅᖃᖃᑦᑕᑎᓪᓗᑕ ᒪᒃᑯᒃᑐᕗᒡᒎᖅ ᓯᕗᓂᒃᓴᕆᒐᑦᑎᒍ, ᐋᑎ ᓯᕗᓂᒃᓴᖏᓐᓂᒎᖅ 

ᐋᖅᑭᒍᑎᑦᑎᐊᓚᐅᕐᓚᕗᑦ. ᐋᕿᒋᒍᑎᓪᓗᑎᒍᑦ ᑐᙵᕕᓕᐅᑦᑎᐊᕐᓗᑎᒍᑦ. ᑕᒪᓐᓇ ᐅᒃᐱᕆᓚᐅᖅᓯᒪᒐᓗᐊᕋᒃᑯᑦ 

ᑕᕝᕗᙵᓵᖅᑎᒡᓗᖓ ᒪᓕᒐᓕᐅᕐᕕᖕᒧᑦ.  

 

ᓯᕗᓂᒃᓴᐅᑎᓪᓗᒋᑦ ᐃᒻᒪᖄ ᐱᕚᓪᓕᕈᑎᒃᓴᖏᑦ ᐃᒡᓗᕐᔪᐊᒥᒃ ᑲᒪᖃᑦᑕᙱᒃᑲᓗᐊᖅᑎᓪᓗᓯ ᑕᐃᒪᓐᓇ, ᑖᒃᑯᐊ 

ᐊᒃᓱᕈᖃᑦᑕᕋᓗᐊᕐᒥᖕᒪᑕ ᑕᒪᐃᓐᓂᒃ ᓄᓇᓕᖏᑦ, ᕼᐋᒻᒪᓚᖏᑦ. ᐱᕚᓪᓕᖁᑎᒐᓗᐊᖅᑎᓪᓗᒋᑦ ᑐᒃᓯᕋᕋᓗᐊᕌᖓᑦ 

ᐃᒻᒪᖄ, ᓇᐅᒃ ᑐᓴᓐᓇᖃᑦᑕᖏᑦᑐᒃᓴᐅᒥᖕᒪᑦ ᖃᓄᖅ, ᑭᓱᒧᑦ, ᖃᓄᖑᑯᐊᖅ ᐊᖏᔾᔭᐅᙱᔾᔪᑎᖃᖅᐸᑦ. 

 

ᑕᐃᒪᓐᓇ ᐅᖃᓪᓚᒃᑎᓪᓗᖓ, ᐃᒃᓯᕙᐅᑖᖅ, ᑖᓐᓇᐃᓛᒃ ᑮᓇᐅᔭᖅ ᐅᖃᐅᓯᕆᕋᑖᖅᑕᖓ ᑕᒪᑐᒧᖓ ᐊᕐᕌᒍᒧᑦ 

2022-2023-ᒧᑦ, $14,955,000. ᐄ, ᑮᓇᐅᔭᑲᒡᓚᐅᒡᓗᓂ ᐊᒻᒪ ᑮᓇᐅᔭᖅ ᓱᓕ ᐊᒥᒐᐃᓐᓇᐅᔭᕐᓂᐊᕋᓗᐊᖅᑎᓪᓗᒍ. 

 

ᐊᓱᐃᓚᒃ ᐅᖃᒃᑲᓐᓂᕐᓚᖓ ᓇᓗᓇᐃᖅᓯᑲᓐᓂᕐᓚᖓ ᑖᒃᑯᓄᖓ ᒪᓕᒐᓕᐅᖅᑎᐅᖃᑎᓐᓄᑦ ᑕᕝᕙᓃᑦᑐᓂᒃ, 

ᑲᑎᒪᔨᕋᓛᙳᔪᑎᒍᑦ ᑖᓐᓇ ᖄᖐᓂᐊᕈᑦᑎᒍᑦ, ᐊᖏᕐᓂᐊᕈᑦᑎᒍᑦ. ᑕᐃᒪ ᑖᒃᑯᐊ ᐅᖃᒃᑲᓐᓂᕐᓚᖓ, ᑭᒡᒐᖅᑐᖅᑕᒃᑲ 

ᑕᐅᑐᑦᑕᐅᑲᓐᓂᖁᓕᕋᓗᐊᖅᐸᒃᑲ ᑖᒃᑯᓇᙵᑦ ᐱᕙᒡᓕᐊᔪᓕᕆᔨᒃᑯᓐᓂᒃ ᐃᖏᕐᕋᔪᓕᕆᔨᒃᑯᓐᓂᒃ. 

ᖃᓄᖅᑑᖅᑕᐅᑲᓐᓂᕐᓕᕐᓗᑎᒃ ᐱᕚᓪᓕᕈᑎᒃᓴᖏᑦᑕᐅᖅ ᓴᖅᑭᔮᕆᐊᖃᕋᓗᐊᕐᒪᑕ ᑕᐃᑲᓂ, ᑭᒡᒐᖅᑐᖅᑕᓐᓂ, ᑖᓐᓇ 

ᑮᓇᐅᔭᒃ ᕿᓄᓇᓱᒃᑕᕋ ᑕᕝᕗᖓ ᑲᑎᒪᔨᕋᓛᓄᑦ.  

 

ᐄ, ᐊᐱᖅᑯᑎᒃᓴᖃᐅᕐᓂᐊᑐᒃᓴᐅᖕᒥᔪᖓ ᑕᕝᕘᓇ ᓇᑭ, ᖃᓄᖅ ᑖᒃᑯᐊ ᒐᕙᒪᑐᖃᒃᑯᓐᓂᖃᐃ ᑖᒃᑯᐊ 

ᕿᓄᓱᒃᑲᓐᓂᕐᓗᑎᙵᐃ ᑮᓇᐅᔭᖅᑖᖅ ᑖᓐᓇ ᖄᖏᖅᑕᐅᑉᐸᑦ, ᑐᒃᓯᕋᒃᑲᓐᓂᕐᓗᑎᒃ ᒐᕙᒪᑐᖃᒃᑯᓐᓂᑦ ᑕᕝᕗᖓ 

ᐅᑭᐅᖅᑕᖅᑐᓄᑦ ᑖᒃᑯᓄᖓ. ᓯᒡᔭᓄᓪᓘᓐᓃᑦ ᑲᒪᖃᑦᑕᖅᑐᓄᑦ ᐅᕝᕙᓘᓐᓃᑦ ᑕᒪᒃᑯᓄᖓ ᐊᓯᖏᓐᓄᑦ 

ᐅᑕᖅᑭᕕᓕᕆᓂᕐᒧᑦ ᑖᒃᑯᐊ ᑕᑯᔭᐅᑦᑎᐊᑲᓐᓂᖁᓕᕋᓗᐊᖅᑕᒃᑲ ᐊᒥᑦᑐᕐᒥᐅᑕᐅᖃᑎᒃᑲ.  

 

ᐊᒃᓱᕈᖅᖢᓂ ᑕᐃᒪᓐᓇ ᑐᓵᔭᐅᕙᓪᓕᐊᓇᓂ ᓇᒧᙵᖅᐸᓪᓕᐊᖅᑰᔨᓇᓂ ᐱᕚᓪᓕᑯᔨᒐᓗᐊᖅᖢᓂᓗ ᑕᐃᒪᓐᓇᓗ 

ᑐᓴᖅᑕᐅᕙᓪᓕᐊᖅᑰᔨᓇᓂ ᐊᒃᓱᕈᕐᓇᖅᓯᖃᑦᑕᕐᒪᑦ ᐱᓗᐊᖅᑐᒥᓛᒃ ᒪᕐᕉᖕᓂᒃ ᑭᒡᒐᖅᑐᐃᓪᓗᓂ ᓄᓇᓕᖕᓂᒃ. 

 

ᑕᕝᕗᖓ ᐃᒃᓯᕙᐅᑖᖅ, ᐃᓱᓕᑲᓚᐅᕐᓚᖓ ᑖᓐᓇ ᑕᑯᓚᐅᖅᓯᒪᙱᓐᓇᒪ ᐊᒥᑦᑐᕐᒧᑦ ᖃᓄᐃᒻᒪᒃᑭᐊᖅ. 

ᓄᓇᓕᐅᒐᓗᐊᕐᒥᔪᒍᑦ, ᓄᓇᖃᖃᑕᐅᒐᓗᐊᕐᒥᔪᒍᑦ ᓄᓇᕘᖃᖃᑕᐅᒐᓗᐊᕐᒥᔪᒍᑦ ᑕᕝᕙᓂ. ᖁᔭᓐᓇᒦᖔᓯᑦ, 

ᐃᒃᓯᕙᐅᑖᖅ ᐱᕕᖃᖅᑎᑦᑐᓐᓇᓵᕋᕕᖓ ᑕᕝᕘᓇ, ᒪᓕᒐᓕᐅᖅᑏᑦ ᐅᖃᐅᓯᑐᐃᓐᓇᙱᑦᑎᒍᑦ ᐅᖃᓪᓚᒃᑎᓪᓗᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᑖᒃᑯᐊ ᐅᖃᐅᓯᒃᓴᑐᐃᓐᓇᖅ ᑖᓐᓇ ᐅᒃᑯᐃᕈᑖ ᐱᔾᔪᑎᒋᒡᓗᒍ. ᓇᐃᓈᕆᐊᖃᑦᑕᓚᐅᕐᓚᕗᑦ. 

ᑖᒃᑯᐊ ᐅᕙᑦᓯᐊᕈ ᐊᐱᖅᓱᕐᓇᖅ ᐱᒻᒪᑦ ᐊᐱᖅᓱᖅᓯᐊᕐᓂᐊᕋᒃᑭᑦ. ᐊᑎᒃᑲ ᒪᓕᒡᓗᒋᑦ, ᒥᔅᑕ, ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᐄ, ᐊᐱᖅᓱᓂᕐᒦᑉᐱᑕ? ᐅᖃᐅᓯᔅᓴᑐᐃᓐᓇᓃᑉᐱᑖ? ᐊᐱᖅᓱᓂᕐᒦᑉᐱᑕ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᔅᓴᑐᐃᓐᓇᓕᑦᑕᖃᖅᑳ ᒪᑐᐃᖅᓯᒍᑎᒋᖅᑲᐅᔭᖏᓐᓄᑦ? ᐱᑕᖃᕈᓐᓃᕐᖓᑦ. 

ᒪᑉᐱᒐᖏᑎᒍᑦ ᕿᒥᕐᕈᓕᕐᓚᕗᑦ ᑖᒃᑯᐊ.  

 

ᐱᒋᐊᕐᓗᑕ K-3-ᒥᑦ. ᐊᒻᒪ ᖃᐅᔨᒪᓂᐊᕋᔅᓯ ᒪᕐᕉᓕᖅᑲᖓᖕᒪᑎᒃ K-3-ᒥᑦ ᐊᒻᒪ K-5. K-3 ᐃᖏᕐᕋᔪᓕᕆᔨᒃᑰᓪᓗᓂ. 

ᒫᓐᓇ K-3-ᒦᓐᓂᑎᓐᓂ ᐃᖏᕐᕋᔪᓕᕆᓂᕐᒧᑦ ᐊᐱᖅᓱᖃᑦᑕᓂᐊᖅᑯᓯ. K-5-ᒦᓕᕈᑦᑕ ᐱᕙᓪᓕᐊᔪᓕᕆᓂᕐᒧᖔᖅ.  

 

ᒫᓐᓇ ᐊᒻᒪ K-3. ᒥᔅᑕ, ᕼᐃᒃᔅ. 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐱᒋᐊᖅᑳᕈᑎᖃᕈᒪᔪᖓ ᐃᖃᓗᓐᓂ ᐱᓕᕆᐊᔅᓴᐅᔪᒥᒃ, 

ᐱᓕᕆᓂᐅᔪᒥᒃ ᐅᕙᖓ ᖃᓂᒋᔭᕈᓗᐊᓂᒃ. 

 

ᑕᕝᕙᓂ ᓇᓗᓇᐃᖅᑐᕈᑎᓂᒃ ᑕᑯᖅᑲᐅᒐᒪ, ᐅᖃᐅᓯᖃᕐᖓᑕ ᑮᓇᐅᔭᒡᒎᖅ ᐊᑐᖅᑕᐅᓂᐊᕐᖓᑕ ᐊᐅᓚᒍᑎᔅᓴᐅᓗᑎᒃ, 

ᐋᖅᑭᐅᒪᑎᑦᑎᒍᑎᔅᓴᐅᓗᑎᒃ, ᐊᑭᑐᔪᖅᑐᕈᑎᔅᓴᐅᓗᑎᒃ, ᓱᕋᓚᐅᖅᑎᓪᓇᒋᓪᓗ ᓴᓇᒋᐊᖅᑎᒍᑎᔅᓴᐅᓗᑎᒃ. 

ᑕᕝᕙᓂᑦᑕᐅᖅ ᐊᒡᒍᖅᓯᒪᒃᑲᓂᕐᒥᒻᒪᑕ. ᓇᓗᓇᐃᖅᑐᕈᑎᓂ ᐃᓛᒃᑯᑦ ᖃᑦᑎᑦᑖᓚᑖᖅᑐᒡᒍᑕᐅᓂᐊᕐᒪᖔᑕ. ᒥᓂᔅᑕᐅᑉ 

ᐅᖃᐅᓯᕆᒍᓐᓇᖅᑲᐃ? ᖁᔭᓐᓇᒦᒃ, ᐅᖃᖅᑏ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: (ᑐᓵᔨᑎᒍᑦ): ᒪᑐᐊᓕᕆᒋᐊᖃᓚᐅᑦᑕᖅᑯᒍᑦ. ᖁᔭᓐᓇᒦᒃ, ᐅᖃᖅᑏ, ᐃᔅᓯᕙᐅᑖᖅ. 

ᐊᒡᒍᖅᓯᒪᔪᑦ ᑖᒃᑯᐊ ᐊᐱᖅᑯᑎᖏᑦ ᕿᓂᑲᐃᓐᓇᕋᑦᑎᒍ ᐅᑕᖅᑭᑲᐃᓐᓇᕆᔅᓯ. 

 

ᓇᓂᕙᕗᑦ. ᖁᔭᓐᓇᒦᒃ, ᐅᑕᖅᑭᑦᑎᐊᑲᐃᓐᓇᕋᔅᓯ ᒪᓕᒐᓕᐅᖅᑏᑦ.  

 

ᑖᒃᑯᐊ ᐊᑐᕈᒫᕐᓂᐊᖅᑐᖁᑎᖏᑦ 2021-2022 ᒥᕝᕕᓕᕆᓂᕐᒧᑦ ᐃᖃᓗᓐᓂ. ᑖᒃᑯᐊ ᐊᐅᓚᒍᑎᔅᓴᐃᑦ, 

ᐋᖅᑭᐅᒪᒍᑎᔅᓴᐃᑦ ᐊᑭᓕᐅᑎᐅᔭᕆᐊᓖᑦ 2021-2022 $11.4-ᒥᓕᐊᓐ, 2022-2023 $11.7-ᒥᓕᐊᓐ, 2023-2024 

$12.1 ᒥᓕᐊᓐᖑᓂᐊᖅᑐᓂ, 2024-2025-ᒥ $12.8 ᒥᓕᐊᓐ ᑖᒃᑯᐊ ᐊᕐᕌᒍᑕᒫᑦ ᐊᑭᑐᔪᖅᑐᕈᑎᔅᓴᐃᑦ 

ᐊᑭᓕᖅᑕᐅᖃᑦᑕᓂᐊᖅᑐᐃᑦ 2021-2022 $12.8 ᒥᓕᐊᓐ, 2022-2023-ᒧᑦ ᑕᐃᒪᓐᓇᓗᐊᑦ, 2023-2024, 

ᑕᐃᒪᓐᓇᑲᓐᓂᖅ, 2024-2025 ᑕᐃᒪᐃᔅᓴᐃᓇᖅ ᓱᓕ. ᐊᒻᒪᓗ ᓴᓇᔭᐅᒋᐊᕈᑎᔅᓴᖏᓐᓄᑦ ᐊᑭᓕᐅᑏᑦ 2021-2022 

$1-ᒥᓕᐊᓐ, 2022-2023 $1.5 ᒥᓕᐊᓐ, 2023-2024 $1.8, ᒪᒥᐊᓇᖅ ᑐᓵᔩᑦ. 2024-2025-ᒥ $856,000. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ, ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᓇᓗᓇᐃᖅᑐᐃᒻᒪᑦ. ᐊᓯᐊᓄᖔᖅ ᓅᒋᐊᑲᐃᓐᓇᕈᒪᔪᖓ, ᑭᒻᒥᕈᒻᒥ 

ᒥᕝᕕᓕᕆᓂᕐᒧᑦ. ᖃᐅᔨᒪᒐᒪ ᐊᕐᕌᒍᓂᒃ ᐊᓂᒍᖅᓯᒪᔪᓂᒃ ᐅᖃᐅᓯᐅᕈᓘᔭᕕᐅᑎᔅᓯᒪᒻᒪᑦ ᒥᕝᕕᓪᓚᕆᖓ, ᒥᕝᕕᑦᑕᖓ. 

ᐊᐅᓪᓛᖅᑕᐅᒋᐊᖃᖅᐸᓚᐃᒻᒪᓂᓐᓇ ᐅᕝᕙᓘᓐᓃᑦ ᐅᐃᒍᔭᐅᒋᐊᖃᖅᑐᓂ, ᓇᓕᐊᖑᔪᒻᒪᖔᖅ ᐳᐃᒍᕐᒥᒐᒃᑯ. 

ᖃᐅᔨᒪᔪᖓ ᐊᐅᓪᓚᕆᐊᖅᑐᕐᕕᖓᓕ ᑕᐃᓐᓇ ᐃᓪᓗᖓ ᐊᓯᔾᔨᖅᑕᐅᒐᓱᒻᒪᑦ. ᖃᐅᔨᒪᒐᒪ ᐱᖓᓱᑦ ᑕᐃᒪ ᒥᕝᕖᑦ 

ᓇᐃᓗᐊᕐᓂᕋᖅᑕᐅᖃᑦᑕᖅᓯᒪᒻᒪᑕ ᐃᖅᑲᐅᒪᔭᒃᑯᓪᓕ ᐸᓐᓂᖅᑑᖅ, ᑭᒻᒥᕈᑦ, ᐊᒻᒪ ᓇᐅᔮᑦ, ᒥᕝᕕᖏᑦ 

ᓇᐃᓗᐊᕐᓂᕋᖅᑕᐅᖃᑦᑕᖅᓯᒪᒻᒪᑕ. 

 

ᐸᕐᓇᓯᒪᕕᓯ ᐸᕐᓇᑉᐱᓰ ᒥᕝᕕᓐᓂᒃ ᑕᑭᓪᓕᒋᐊᕆᓂᕐᒥᒃ ᐅᕝᕙᓘᓐᓃᑦ ᐊᐅᓪᓛᖅᑎᕆᓂᒥᒃ ᕿᒥᕐᕈᓂᐊᕐᒪᖔᔅᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᒃ ᐊᐱᕆᒻᒪᑦ ᒪᓕᒐᓕᐅᖅᑎᐅᖃᑎᒐ.  

 

ᑖᒃᑯᐊ ᐊᐅᓪᓚᕆᐊᖅᑐᕐᕖᑦ ᑐᑭᓯᓇᑐᐃᓐᓇᖅᑑᔮᖅᑐᑦ, ᑮᓇᐅᔭᖅᓯᐅᖅᑐᑕ ᒥᕝᕕᓐᓂᒃ ᑕᑭᓪᓕᒋᐊᕆᔾᔪᑎᔅᓴᓂᒃ 

ᐅᕝᕙᓘᓐᓃᑦ ᐊᐅᓪᓛᖅᑎᑦᑎᒍᑎᔅᓴᓂᒃ. ᒫᓐᓇ ᑕᐃᒃᑯᐊ ᐊᑭᑐᓗᐊᖅᑐᕕᔾᔪᐊᕌᓘᒻᒪᑕ, ᓇᒥᑐᐃᓐᓇᑦᑎᐊᖅ ᓄᓇᓕᒻᒥ 

ᒥᕝᕕᒻᒥ ᐊᐅᓪᓛᖅᑎᑦᑎᒐᓱᒋᐊᔅᓴᖅ ᐅᐃᒍᓯᒋᐊᔅᓴᓘᓐᓃᑦ ᐊᑭᑐᔪᐊᓘᒻᒪᑕ.  

 

ᐅᖃᐅᓯᐅᑐᐃᓐᓇᑐᐃᑦ ᓱᓕ ᒐᕙᒪᑐᖃᒃᑯᑦ ᐅᖃᖃᑎᐅᓪᓗᑎᒃ, ᐅᖃᖃᑎᐅᖃᑦᑕᖅᑐᑎᒃ ᖃᓄᐃᓕᐅᕋᓱᒻᒪᖔᑦᑕ 

ᖃᐅᔨᒪᒐᓱᐊᖅᑐᒍᑦ ᓱᓕ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᓯᐊᓄᖔᖅ ᓅᓕᕐᒥᓚᖓ. ᕿᑭᖅᑕᕐᔪᐊᖅ ᐄᒐᕐᕕᔅᓴᓕᕆᓂᖓᓄᑦ.  

 

ᑖᒃᑯᐊ ᓇᓗᓇᐃᖅᑐᕈᑎᓯ ᕿᒥᕐᕈᐊᖅᑐᒋᑦ ᐊᑦᑕᓇᕐᓂᖏᑦ ᐱᓕᕆᓂᐅᔫᑉ ᐊᑭᑐᓂᕆᒐᔭᖅᑕᖓᑕ 

ᖃᐅᔨᒪᓇᙱᓐᓂᖓ ᑕᕝᕙ ᐅᓗᕆᐊᓇᕈᓐᓇᕐᖓᒡᒎᖅ. ᐊᑭᑦᑐᖅᓯᒪᔪᐊᓘᒻᒪᑕᐃᓛᒃ ᓯᓚᕐᔪᐊᕐᒥ 

ᓄᓇᕗᒻᒥᑐᐊᖑᙱᑦᑐᖅ. ᑕᐃᒪᓕ ᑳᓐᑐᕌᒃᑦ-ᑎᒐᓱᐊᕋᔅᓴᐃᑦ ᐊᖏᓂᖅᓴᐅᑉᐸᑕ ᑮᓇᐅᔭᒃᓂ ᓴᓂᕐᕙᓂᐊᖅᑕᓯᓐᓂᒃ.  

 

ᖃᓄᖅ ᐸᕐᓇᓯᒪᕕᓯ ᑮᓇᐅᔭᒃᑲᓂᕐᓃᑦ ᑐᒃᓯᕋᕋᔭᖅᑭᓰ ᑲᔪᓰᓐᓇᖁᓗᒍ? ᐅᕝᕙᓘᓐᓃᑦ ᒥᑭᓪᓕᒋᐊᕋᔭᖅᑭᓯᐅᒃ 

ᐱᓕᕆᐊᔅᓴᐅᓂᖓ ᐅᕝᕙᓘᓐᓃᑦ ᑕᐃᒃᑯᐊ ᓴᖅᑭᕆᐊᖃᓪᓚᕆᑦᑐᑐᐊᑦ ᓴᖅᑭᖅᑎᓕᕋᔭᖅᑭᓯᐅᒃ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᓕᒐᓕᐅᖅᑎᐅᖃᑎᒐ ᑐᑭᓯᓂᐊᕐᖓᓂᓛᒃ 

ᓱᑯᑦᑎᐊᓃᓕᕐᒪᖔᑦᑕ ᒪᓕᑐᐃᓐᓇᖅᑐᖅ ᑮᓇᐅᔭᖏᑦ ᐊᖏᓂᖅᓵᓘᓂᐊᙱᑉᐸᑕ ᑲᔪᓯᒐᔭᖅᑐᒍᑦ ᐊᒻᒪ 

ᐊᖏᓂᖅᓵᓘᑉᐸᑕ ᑮᓇᐅᔭᑦ ᑐᔅᓯᕌᖑᔪᐃᑦ. ᖃᓄᑎᒋ ᐊᖏᓂᖅᓴᐅᑉᐸᑕ ᐊᖏᓗᐊᕆᒐᔭᖅᑭᕘᑦ?  

 

ᑕᐃᒪᓕ ᐊᖏᓂᖅᓴᓪᓗᐊᕌᓘᙱᑉᐸᑕ ᑲᔪᓯᒐᔭᖅᑐᒍᑦ ᑭᓯᐊᓂᓕ ᐊᖏᓂᖅᓴᖅᐹᓘᑉᐸᑕ ᓴᓂᕐᕙᔅᓯᒪᔭᑦᑎᓐᓂᒃ 

ᕿᒥᕐᕈᐊᑦᑎᐊᑲᓐᓂᕆᐊᖃᓕᕋᔭᖅᑐᒍᑦ ᖃᓄᖅ ᓇᓖᕌᕋᔅᓴᖃᒃᑲᓐᓂᕐᒪᖔᑕ ᐊᓯᔾᔨᕐᓂᕐᒧᓪᓘᓐᓃ.  

 

ᑭᐅᓪᓚᕆᙱᒃᑲᓗᐊᕆᒃᑭᑦ ᒪᓕᑐᐃᓐᓇᕋᔭᕐᒥᔪᖅ ᖃᓄᐃᑦᑐᓂᑦ ᖃᓄᖅ ᐊᑭᖃᖅᑎᑕᐅᒐᔭᕐᓂᐊᕐᒪᖔᖅ 

ᐱᒐᓱᐊᖅᑐᓄᑦ ᐅᑕᖅᑭᔪᒍᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᐅᔨᒪᒐᒪᑦᑕᐅᖅ ᐊᕐᕌᒍᓂᒃ ᐊᓂᒍᕋᑖᖅᓯᒪᔪᓂᒃ, ᐊᒥᓱᓄᑦ ᑕᒪᓐᓇ 

ᐱᓕᕆᐊᖑᓯᒪᒍᒪᔪᖃᕐᖓᑦ.  

 

ᐱᓕᕆᓕᖅᑭᑦᑖᖅᑎᑦᑎᑕᐃᓕᒪᒍᓐᓇᖅᑭᓯᖃᐃ ᐱᖁᑎᕐᔪᐊᓕᕆᓂᖅ ᐱᓪᓗᒋᑦ? ᐃᑲᔫᑎᔅᓴᐃᑦ ᐊᖏᔫᒥᓂᐊᕐᖓᑕ 

ᑐᓚᑦᑕᕐᕕᓕᐊᖑᔪᓄᑦ, ᓄᓇᓕᓐᓄ ᓄᓇᓖᑦ ᐃᑲᔫᓯᐊᕐᓂᖅᐹᖑᔪᓐᓇᕐᓂᐊᕐᖓᑕ ᓄᓇᕗᓪᓗ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄᓪᓚᕆᒃ ᑕᐃᒫᒃ, ᐃᓚᒋᔭᐅᒻᒪᓂᓛᒃ ᑖᓐᓇ 

ᐱᓕᕆᓂᐅᔪᖅ ᓄᓇᓕᓐᓄᑦ ᐊᔭᐅᕆᔾᔪᑕᐅᕕᐅᑎᑦᑐᓂ ᐃᑲᔪᖅᓯᖅᑕᐅᕕᐅᑎᑦᑐᓂᓗ ᐃᖃᓗᓕᕆᔨᕈᓘᔭᕐᓄᑦ.  

 

ᑖᓐᓇ ᐃᑲᔪᖅᓰᖃᑦᑕᕆᐊᖃᕐᓂᐊᖅᑐᖅ ᐃᑲᔪᖅᓯᑕᐅᖃᑦᑕᕆᐊᖃᕐᓂᐊᖅᑐᖅ ᐃᖃᓗᓕᕆᔨᓄᑦ. ᐃᓚᖃᖅᑐᑎᓪᓗ 

ᐃᓄᓐᓄᑦ ᓇᒻᒥᓂᖁᑎᒋᔭᐅᔪᓂᒃ ᑯᐊᐳᕇᓴᐅᔪᓂᒃ ᐃᖃᓗᓕᕆᔨᐅᔪᓂᒃ. ᑕᐃᒃᑯᐊ ᑖᔅᓱᒥᖓ 

ᐃᑲᔪᖅᓰᖁᓇᕐᒥᔫᒐᓗᐊᑦᑕᐅᖅ, ᐱᖃᑕᐅᓗᑎᓪᓗᑦ ᓴᖅᑭᖅᑕᐅᒐᓱᑦᑎᓪᓗᒍ ᑖᓐᓇ. ᐊᐅᓚᑦᑎᐊᖁᓪᓗᒍᐃᓛᒃ 

ᑲᔪᓯᑦᑎᐊᖁᓪᓗᒍ.  

 

ᑕᐃᒃᑯᐊ ᐅᖃᖃᑎᒌᓐᓂᐅᔪᐃᑦ ᐅᖃᖃᑎᒌᑦᑎᐊᓪᓚᕆᔅᓯᒪᖏᒻᒪᑕ ᓱᓕ, ᓄᕙᓐᓇᕐᔪᐊᖅᑕᖃᕐᓂᖓ ᐱᔾᔪᑕᐅᓪᓗᓂ. 

ᑭᓯᐊᓂ ᑲᔪᓯᒋᐊᕆᐊᖃᖅᑐᒍᑦ ᐃᑲᔪᖅᓯᖅᑕᐅᓗᑕ ᐱᖃᑕᐅᓪᓚᕆᒃᑲᔭᖅᑐᓄᑦ ᐃᖃᓗᓕᕆᓂᕐᒥ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᕝᕙᓂᔅᓴᐃᓐᓇᖅ ᐱᓕᕆᐊᔅᓴᕐᒥᒃ, ᐊᐅᓚᒍᑎᔅᓴᖏᑦ 

ᐋᖅᑭᐅᒪᒍᑎᔅᓴᖏᓪᓗ. ᑖᓐᓇᒎᖅ ᐄᒐᕐᕕᒃ ᑳᓐᑐᕌᑦᑎᒍᑦ ᐊᐅᓚᑕᐅᒐᔭᕐᒪᑦ ᑎᒥᐅᔪᒧᑦ ᓄᓇᕗᑦ ᒐᕙᒪᒃᑯᖏᓐᓂ 

ᐃᖅᑲᓇᐃᔭᖅᑎᖏᓐᓅᒐᔭᖅᑐᒋᔭᐅᙱᑦᑐᖅ. ᑕᒪᒃᑯᐊ ᑐᓚᑦᑕᕐᕖᑦ ᐊᖏᔪᖅᑲᐅᑎᖏᓪᓗ ᖃᓄᖅ 

ᐊᐅᓚᑦᑎᓲᖑᒻᒪᖔᑕ ᖃᐅᔨᒪᑦᑎᐊᙱᒻᒥᒐᒃᑭᑦ.  

 

ᒥᓂᔅᑕᖃᐃ ᓇᓗᓇᐃᖅᓯᒍᓐᓇᖅᑲᑦ ᐊᑭᖃᕋᔭᕆᕙᑦᑕᐅᖃᐃ ᑕᒪᒃᑯᐊ ᐄᒐᕐᕕᒻᒥ ᐊᐅᓚᑦᑎᔨᐅᔪᐃᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐅᓚᒍᑎᔅᓴᒥᒃ ᐊᐱᖅᑯᑎᓕᐅᒐᓗᐊᖅ ᑭᓯᐊᓂ ᐊᑭᑐᔪᖅᑐᖅᑐᒧᑦ ᐊᒃᑐᐊᓂᖃᕐᖓᑦ. 

ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᕆᒍᒪᑦᑎᐊᖏᓪᓚᕆᑦᑕᕋᓕ 

ᐊᐅᓚᒍᑎᓕᕆᓂᖅ ᐋᖅᑭᐅᒪᒍᑎᓕᕆᓂᖅ ᐊᑭᑐᔪᖅᑐᕈᑎᓕᕆᑦᑎᓪᓗᑕ. ᑐᖏᓕᕋᖃᐃ ᑭᐅᑎᒃᑯᒃᑯ ᑖᔅᓱᒥᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᓇᓕᐊᒃ ᑐᖏᓖᑦ ᓇᓕᐊᒃ ᐱᓕᕆᔨ?  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᑐᖏᓕᖓᑦ... ᐄ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓄᒃ.  

 

ᑯᓄᒃ: ᖁᔭᓐᓇᒦᒃ, ᐅᖃᖅᑏ. ᐊᐅᓚᓂᕆᒐᔭᖅᑕᖏᑦ ᕼᐋᒻᓚᒃᑯᓐᓄᖃᐃ ᐆᒃᑑᑎᒋᓗᒍ 

ᐊᐅᓚᑕᐅᒍᓐᓇᕋᔭᑐᐃᓐᓇᕆᐊᓕᒃ ᑭᓯᐊᓂ ᖃᓄᖅ ᑮᓇᐅᔭᖃᖅᑎᑕᐅᒐᔭᕐᒪᖔᖅ ᓱᓕ ᓱᖅᑯᐃᕇᖅᓯᒪᙱᓇᑦᑎᒍ 

ᑕᐃᑲᓃᙱᓐᓇᑦᑕ ᓱᓕ. ᑖᒃᑯᐊ ᑕᑯᓇᑦᑕᐅᑦᑎᐊᕆᐊᖃᕐᒪᑕ ᓱᓕ ᓯᕗᒧᐊᑉᐸᓪᓕᐊᓂᑦᑎᓐᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐃᒃᓯᕙᐅᑕᖅ: ᒪ’ᓇ. ᐃᒃᓯᕙᐅᑕᖅ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᐃᒪᐃᓕᖓᑐᐃᓐᓇᖅᑎᑲᐃᓐᓇᓕᕐᓚᒍ 

ᐊᐱᖅᑯᑎᒋᒃᑲᓐᓂᓛᕐᒥᔭᕋ. ᑭᓱᓕᒫᓂ ᖃᐅᔨᒪᔪᖃᕈᓐᓇᙱᒻᒪᑦ ᑐᓚᑦᑕᕐᕕᓂᓪᓗ ᖃᐅᔨᒪᑦᑎᐊᖏᒻᒥᒐᒪ. 

ᐊᓯᐊᓄᖔᕐᓕ ᓅᓕᕐᒥᓚᖓ.  

 

ᑕᐃᒪ ᐱᖁᑎᕈᓘᔭᐃᑦ ᐃᓪᓗᐃᓪᓗ ᓱᕋᓚᐅᙱᓐᓂᖏᓐᓂᒃ ᓴᓇᒋᐊᖅᑕᐅᒍᑎᔅᓴᖏᑦ $750,000 

ᖃᑦᑎᐅᓪᓗᑎᒃᑭᐊᖅ ᐅᕙᓂᓗ ᐳᓛᕆᐊᖅᑐᓄᑦ ᑐᙵᓱᑎᑦᑎᕕᒻᒥ ᐅᖃᐅᓯᖃᑦᑕᖅᑯ, ᑲᖏᖅᓯᓂᕐᒥᓪᓗ 

ᑐᙵᓱᑦᑎᑦᑎᕕᐅᔪᒥ, ᐃᖃᓗᓕᕆᓂᕐᒧᑦ ᐅᒥᐊᕐᔪᐊᖅ ᖃᐅᔨᓴᕈᑎᐅᔪᖅ ᐅᖃᐅᓯᐅᑦᑕᕆᕗᖅ, ᓄᓇᕗᑦ 

ᒐᕙᒪᒃᑯᖏᓪᓗ ᐃᓪᓗᖁᑎᖏᑦ ᑕᐃᔭᐅᓯᒪᒋᓪᓗᑎᒃ.  

 

ᐅᒥᐊᕐᔪᐊᓂ ᐅᖃᐅᓯᖃᓕᕋᐃᒐᑦᑕ ᓄᑖᕈᕆᐊᖅᓯᓂᕐᒥᓪᓗ ᐃᓪᓗᓂ $750,000 ᓄᖑᒌᓛᖅᐸᓪᓚᐃᒻᒪᑦ. 

ᐅᖃᐅᓯᖃᑦᑎᐊᖅᓯᒪᙱᓪᓚᕆᒃᑭᓪᓗᑎᓪᓗ ᑭᓱᑦ ᑭᓱᓪᓚᑦᑖᒧᑦ ᑮᓇᐅᔭᑦ ᐊᑐᖅᑕᐅᒐᔭᕐᒪᖔᑕ ᑖᒃᑯᐊ. ᒥᓂᔅᑕᖃᐃ 

ᓇᓗᓇᐃᖅᑐᐃᑲᓐᓂᕈᓐᓇᖅᑲ ᐃᓚᖏᑦ ᓇᒧᑦ ᑮᓇᐅᔭᑦ ᐊᑐᖅᑕᐅᓛᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᖃᐅᓯᕆᒍᓐᓇᑕᒃᑲ ᑮᓇᐅᔭᑦ 

ᓇᒧᙵᓂᐊᕐᒪᖔᑕ ᐃᓛᒃ ᓇᒧᑦ ᐊᑭᓕᖅᓲᑕᐅᓛᕐᒪᖔᑖ. ᑕᐃᒪᓐᓇᓚᑦᑖᖑᙱᑦᑑᒐᓗᐊᖅ ᖃᑦᑎᐅᓂᖏᓐᓂᒃ. 

ᑕᑯᓐᓈᖅᑐᒍ ᒥᑦᑎᒪᑕᓕᒻᒥ ᐳᓛᕆᐊᖅᑐᓄᑦ ᑐᙵᓱᑦᑎᑦᑎᕕᒃ ᓴᓇᒋᐊᖅᑕᐅᓛᕐᓗᓂ ᐊᒥᐊᖅᑕᐅᓗᓂᓗ 

ᐅᖅᑰᓴᐅᑎᖓ ᐆᓇᖅᑐᓕᐅᕈᑎᖓᓗ ᓴᓇᔭᐅᓗᑎᑦ ᐊᓯᓐᓂᑦᑕᐅᓗᑎᓪᓘᓐᓃᑦ.  

 

ᑲᖏᖅᓯᓂᕐᒥ ᐊᓪᓚᕝᕕᖓᑕ ᓄᓇᓯᐅᑎᖓ ᐊᒻᒪ ᓄᓕᐊᔪᒃ ᐃᖃᓗᓕᕆᔨᒃᑯᑦ ᐅᒥᐊᕐᔪᐊᖓ ᐊᕐᕌᒍᒧᑦ 

ᐊᑕᐅᓯᐅᙱᑦᑐᒧᓪᓕ ᑖᓐᓇ ᑲᒪᒋᔭᐅᒋᐊᖃᕐᓂᐊᐸᓪᓚᐃᔪᖅ. ᐅᕚᔾᔭᐃᒃᑯᑎᖏᓪᓗ ᐋᖅᑭᑦᑎᕆᒋᐊᔅᓴᖅ ᐃᓱᒪᒐᑦᑕ 

ᐊᒻᒪᑦᑕᐅᖅ ᐊᕐᕕᐊᒻᒥ ᐳᓛᕆᐊᖅᑐᓄᑦ ᑐᙵᓱᑦᑎᑦᑎᕕᒃ ᐃᓪᓗᖓ ᐋᖅᑭᒋᐊᖅᑕᐅᒋᐊᖃᕐᒥᒻᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᐅᓕᕐᒥᔪᖅ ᒥᔅᑕ ᖃᕝᕕᒃ.  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓴᒃᑯᑦ ᒥᓂᔅᑕ ᐱᓕᕆᔨᑎᓪᓗ. ᑕᕝᕙᓂ 

ᒪᑐᐃᖅᓯᒍᑎᒋᖅᑲᐅᔭᓐᓂ ᒪᒃᐱᒐᖓ 3. ᖁᕕᐊᒋᔭᕋ ᑕᑯᒋᐊᔅᓴᖅ $500,000 ᒥᑭᔫᑎᓄᑦ ᑐᓚᑦᑕᕐᕕᓄᑦ ᑐᕌᖓᔪᖅ 

ᕼᐋᒻᒪᓚᓄᑦ ᑐᔅᓯᕋᕐᕕᐅᔪᓐᓇᓂᐊᕐᖓᑕᒎᖅ ᑮᓇᐅᔭᓂᒃ ᐊᖏᖅᑕᐅᒐᓱᓪᓗᑎᒃ.  

 

ᐊᐱᖅᑯᑎᔅᓴᖃᕋᒪ ᖃᖓᖑᑯᐊ ᑮᓇᐅᔭᑦ ᐊᑐᐃᓐᓇᐅᓕᓛᖅᑲᑦ ᕼᐋᒻᒪᓚᒃᑯᓐᓄᑦ ᑐᔅᓯᕋᕋᔅᓴᐅᓕᕐᓗᑎᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᕐᕌᒍᑕᒫᑦ ᒫᑦᓯᐅᓕᕋᐃᒻᒪᑦ 

ᑎᑎᖅᑲᓂ ᐊᐅᓪᓚᑎᑦᑎᓲᖑᔪᒍᑦ ᕼᐋᒻᒪᓚᓄᑦ ᐊᒻᒪᑦᑕᐅᖅ ᑎᒥᐅᔪᓄᑦ ᐱᖃᑕᐅᒍᒪᓲᓄᑦ ᐅᖃᐅᑎᓪᓗᒋᑦ ᑮᓇᐅᔭᓂᒃ 

ᑐᔅᓯᕌᔅᓴᖅᑕᖃᓕᕐᒥᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᕝᕕᒃ.  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᒃ, ᑭᐅᒐᕕᙵ. ᐃᓱᖃᖅᑳᑦ ᖃᑦᑎᑦᑖᓚ ᑮᓇᐅᔭᓂᒃ 

ᑐᔅᓯᕌᖑᔪᓐᓇᖅᑐᐃᑦ ᐃᓱᓕᑦᑕᕐᕕᖃᕆᕙᑦ ᓄᓇᓕᓐᓄᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᐊᒥᓲᓗᐊᙱᒻᒪᑕᐃᓛᖑᑯᐊ ᑮᓇᐅᔭᐃᑦ 

ᐊᒻᒪᓗ ᑐᔅᓯᕋᕐᕕᕕᔾᔪᐊᕌᓘᓲᖑᒐᑦᑕ $300,000-ᒥ ᐃᓱᖃᖅᑐᒍᑦ ᑐᔅᓯᕋᕐᕕᐅᒍᓐᓇᑎᑦᑎᖃᑦᑕᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑕᒪᓐᓇ ᓯᕗᓪᓕᐅᔪᓄᑦ ᐱᑎᑕᐅᖃᑦᑕᖅᐸᑦ ᐆᑦᑐᕋᖅᑳᖅᑐᐃᑦ 

ᕼᐊᒻᒪᓚᑦ-ᖑᔪᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒃᑲ. ᑖᒃᑯᐊ ᑕᒪᕐᒥᒃ ᐊᑕᐅᑦᓯᒃᑯᑦ 

ᐱᖃᑦᑕᖅᑐᒍᑦ. ᐊᒥᓲᓛᖑᓪᓗᒋᑦ ᓄᓇᓖᑦ ᐱᓇᓱᖃᑦᑕᖅᑐᒍᑦ. ᑮᓇᐅᔭᖓᑦ ᐊᑐᕋᓱᒃᖢᒍ ᐊᑕᐅᑦᓯᒃᑰᖃᑦᑕᖅᑐᐃᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᑭᖏᑦ ᓄᓇᓕᖕᓂ ᑐᓚᒃᑕᕐᕖᑦ ᑖᒃᑯᐊ ᐊᑭᖓᑦ 

ᐅᒥᐊᕐᔪᐊᒃᑰᕈᑎ ᐊᑭᓕᖅᑕᐅᖃᑦᑕᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐱᖃᑦᑕᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᑕᐃᒪ. 

 

ᐃᒃᓯᕙᐅᑕᖅ: ᑕᐃᒫ? (ᑐᓵᔨᑎᒎᓕᖅᑐᖅ) ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᖅ ᐊᐱᖅᑯᑎᒋᔪᒪᔭᕋ. ᖁᔭᓐᓇᒦᕈᒪᓪᓗᒍᓗ ᔪᐊᔾ ᕼᐃᒃᔅ 

ᐊᐱᕆᖅᑲᐅᖕᒪᑦ ᒥᑦᑕᕐᕕᒃ ᐅᐃᒍᔭᐅᒋᐊᕐᓂᖏᑦ ᐊᑯᓂᐊᓗᒃ ᓇᐅᔮᓂᑦ ᐅᖃᐅᓯᐅᓯᒪᓕᕐᒪᑦ ᑖᓐᓇ. 

ᐱᓂᐊᖅᑰᔨᓕᓚᐅᖅᓯᒪᓪᓗᓂ ᐱᓚᐅᖅᓯᒪᙱᒻᒪᑦ.  

 

ᑭᓯᐊᓂ ᐆᒥᖓᖔᕐᓕ ᐊᐱᕆᔪᒪᒐᒪ. (ᑐᓵᔨᑎᒎᓕᖅᑐᖅ) ᑖᒃᑯᐊ ᐊᕕᑦᑐᖅᓯᒪᓂᕆᔭᓯ 2018-2019 

ᐊᕐᕌᒍᑕᒫᖅᓯᐅᖅᑎᖓ ᐅᓂᒃᑳᖅᑐᖅ ᓄᓇᓕᖕᓄᑦ ᐊᒻᒪᓗ ᒐᕙᒪᒃᑯᓐᓄᑦ ᐱᔨᑦᓯᕋᖅᑏᑦ ᑖᒃᑯᐊ ᒫᑦᓯ 4, 2020-ᒥ 

ᓴᖅᑭᑕᐅᓚᐅᖅᑐᖅ, ᖃᑯᒍ 2019-2021 ᐊᒻᒪ 2020-2021 ᐊᕐᕌᒍᑕᒫᖅᓯᐅᑎᒥᒃ ᐅᓂᒃᑳᖅᓯᒪᓛᖅᐸᑦ ᑕᕝᕗᖓ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓂᕆᐅᒻᒪᕆᓚᐅᖅᑐᒍᑦ 2022 ᐊᒥᓱᐃᑦ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 2022-ᒥᖃᐃ. ᑖᒃᑯᐊ ᐃᓱᒪᒋᔭᕗᑦ ᒫᓐᓇ 

ᖃᑯᒍ ᓴᖅᑭᑕᐅᓇᔭᕐᒪᖔᖅ ᐃᒻᒪᖄ ᐅᐱᕐᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ (ᑐᓵᔨᑎᒎᓕᖅᑐᖅ) ᒪᐃ 5, 2021 ᑖᒃᑯᐊ ᑐᒃᓯᕋᓚᐅᕋᑉᓯ ᖁᕐᓗᖅᑑᑉ 

ᒥᑦᑕᕐᕕᑖᖏᑦ ᐃᒡᓗᕐᔪᐊᖅ ᔫᓂ 11-ᒥ ᒪᑐᓚᐅᖅᖢᓂ. ᒪᐃ 6 ᑖᒃᑯᐊ ᑐᒃᓯᕋᓕᓚᐅᕐᒥᔭᓯ ᓇᓚᐅᑦᓵᕐᓂᒃᑯᑦ 

ᒥᑦᑕᕐᕕᒃᓴᒥᒃ ᐃᒡᓗᓕᒑᕐᔪᒃ, ᓇᐅᔮᑦ, ᐊᒻᒪ ᑎᑭᕋᕐᔪᐊᖅ. ᑖᓐᓇ ᒪᑐᓚᐅᖅᑐᖅ ᔫᓂ 10, 2021, ᐋᒡᒌᓯ 5-ᖑᑎᓪᓗᒍ 

ᒐᕙᒪᒃᑯᑦ ᓄᖅᑲᐃᓂᕋᓚᐅᖅᑐᑦ ᑖᒃᑯᓂᖓ ᓇᓚᐅᑦᓵᕐᓂᐅᔪᓂᒃ.  

 

ᐋᒡᒌᓯ 9-ᖑᑎᓪᓗᒍ 2021, ᑲᓇᑕᐅᑉ ᒐᕙᒪᒃᑯᖏᑦ ᒥᓂᔅᑕ ᐊᐅᓪᓛᖅᑐᓕᕆᓂᕐᒧᑦ ᓇᓗᓇᐃᖅᓯᓗᓂ ᑖᒃᑯᐊ 

ᑮᓇᐅᔭᖃᖅᑎᑦᓯᓗᑎᑦ $26.5 ᒥᓕᐊᓐ 2018. ᑖᒃᑯᐊ ᑕᓪᓕᒪᑦ ᒥᑦᑕᕐᕕᖕᒥ ᐃᒡᓗᕐᔪᐊᖅᓴᐃᑦ ᖁᕐᓗᖅᑑᖅ, ᓇᐅᔮᑦ, 

ᑭᒻᒥᕈᑦ, ᐃᒡᓗᓕᒑᕐᔪᒡᓗ.  

 

ᖃᓄᖅ ᑖᒃᑯᐊ ᓴᖅᑭᑎᑦᓯᓂᐊᖅᐸᑦ ᓄᑖᑦ ᓇᓚᐅᑦᓵᕈᑎᒃᓴᐃᑦ ᑖᒃᑯᓂᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑕᖅᑭᐊᓪᓚᒋᑦ, ᐃᒃᓯᕙᐅᑖᖅ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᖏᖅᑕᐅᓯᒪᔪᐃᑦ ᑮᓇᐅᔭᖃᖅᑎᑕᐅᒃᑲᓐᓂᖅᖢᑎᒃ ᑖᒃᑯᐊ ᑭᕙᓪᓕᕐᒥ 

ᐊᑕᐅᑦᓯᒃᑯᑦ ᑎᑭᕋᕐᔪᐊᖅ, ᓇᐅᔮᑦ, ᐊᒻᒪ ᐃᒡᓗᓕᒑᕐᔪᒃ. ᐊᑕᐅᓯᐅᓪᓗᑎᒃ ᐃᓗᐃᑦᑑᓪᓗᑎᒃ ᐊᒻᒪ ᖁᕐᓗᖅᑑᖅ ᐃᒻᒥᒍᑦ. 

ᐊᒻᒪ, ᑭᒻᒥᕈᑦ ᐃᒻᒥᒎᕋᔭᕐᒥᔪᖅ.  

 

ᑭᓯᐊᓂ ᑖᒃᑯᐊ ᑮᓇᐅᔭᑦ ᐊᖏᖅᑕᐅᓚᐅᖅᑳᖅᑎᓪᓗᒋᑦ ᓇᓚᐅᑦᓵᕐᓂᒃᑯᑦ ᑕᒪᓐᓇ ᐊᖏᖅᑕᐅᙱᓐᓂᑉᑎᒻᓂ 

ᓇᓚᐅᑦᓵᑎᑦᓯᓂᖅ ᐊᔪᕋᑦᑕ ᓴᓇᔭᒃᓴᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᒥᓂᔅᑕ ᑭᐅᔪᓐᓇᕐᒪᑦ. ᖃᓄᐃᒻᒪᒃᑭᐊᖅ ᑖᒃᑯᐊ 

ᐊᑕᐅᑦᓯᒃᑰᕐᓂᐊᖅᐸᑦ ᓄᓇᓖᑦ ᐊᔾᔨᒌᙱᑦᑐᑦ ᓄᓇᓕᒃ ᐃᓛᒃᑰᖅᑎᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᒡᓗᕐᔪᐊᑦ ᐅᑕᖅᑭᕕᒃᓴᐃᑦ 

ᐊᔾᔨᒌᙱᓐᓇᕐᓚᐅᖕᒪᑕ ᐊᑕᐅᑦᓯᒃᑯᑦ ᓴᖅᑭᑦᑐᒪᖅᑲᐅᕙᕗᑦ ᐊᑕᐅᓯᕐᒧᑦ ᑳᓐᑐᕌᒃᑦ-ᑐᒧᑦ ᐱᔭᐅᒍᑎᒃ ᕿᓚᒻᒥᐅᓂᖅᓴᖅ 

ᐃᒻᒪᖄ ᐊᑭᓗᖕᓂᖅᓴᐅᓗᑎᓪᓗ ᓯᕗᒻᒧᒐᔭᕐᓂᖏᖕᓂᑦ ᑕᐅᑐᖅᑰᖅᑰᒐᖃᖅᖢᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ ᐅᑎᕐᕕᒋᔪᒪᑐᐃᓐᓇᖅᑕᕋ ᑖᓐᓇ ᒥᑦᑕᕐᕕᐅᑉ ᐅᐃᒍᔭᐅᒋᐊᕐᓂᖓᑦ 

ᐊᒥᓱᐃᑲᓪᓚᒡᔪᐊᖅᖢᓂ ᓇᐅᔮᓂᑦ ᒪᐃᔭᐅᑎᓪᓗᖓᓗ ᑖᓐᓇ ᐊᔭᐅᖅᑐᓚᐅᖅᓯᒪᓪᓗᒍ, ᐊᔭᐅᖅᑐᒃᑲᓐᓂᕐᓂᐊᕆᓪᓗᒍ 

ᑖᓐᓇ ᐅᐃᒍᔭᐅᒋᐊᕐᓂᖓᓘᓐᓂᑦ ᐊᓯᐊᓄᓘᓐᓃᑦ ᐊᑭᑦᑐᖅᐸᓪᓕᐊᑐᐃᓐᓇᕐᓂᐊᕐᒪᑦ 

ᐱᒋᐊᖅᑕᐅᓇᓵᖏᓐᓇᖅᐸᓪᓕᐊᒐᓗᐊᕈᓂ ᑕᐅᕗᖓ.  

 

ᑕᐅᕗᖓᐅᔨᓪᓗᓂ ᐊᑭᑐᓂᖅᓴᐅᓕᕐᓗᓂ ᐱᑐᐃᓐᓇᕐᓂᐊᕐᒪᑦ ᐸᐅᖓ ᐊᑭᑐᓂᐊᐱᒃᓯᖕᓇᖅᖢᓂ 

ᐅᑕᖅᑮᔾᔪᑎᒐᓗᐊᕈᑦᑎᒍᑦ ᐊᑭᑐᓂᖅᓴᙳᒃᑲᓐᓂᕐᓂᐊᕐᒪᑦ. ᑖᓐᓇᑭᐊᖅ ᖃᓄᖅ ᑐᒃᓯᕋᐅᑕᐅᒃᑲᓐᓂᕈᓐᓇᖅᐸ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᕙᓪᓕᕐᒥ ᒪᐃᔭᓂᒃ ᑲᑎᒪᔨᐅᖃᑕᐅᕙᓚᐅᖅᓯᒪᒐᒪ 

ᑕᐃᒪᙵᓂᑲᓪᓛᓗᒃ ᑕᒪᒃᑯᐊ ᑖᓐᓇ ᓇᐅᔮᓂ ᒥᑦᑕᕐᕕᒃ ᐅᖃᐅᓯᐅᖃᑦᑕᖅᓯᒪᔪᖅ ᐊᓯᖏᓪᓗ ᓄᓇᓖᑦ.  

 

ᑭᓯᐊᓂ ᐊᑭᑐᓗᐊᖅᑐᒻᒪᕆᐊᓘᖕᒪᑦ ᑮᓇᐅᔭᖅᑕᖃᙱᓐᓇᑉᑕ ᒥᑦᑕᕐᕕᖕᒥᒃ ᑕᖦᖠᒋᐊᕈᑎᒃᓴᒥᒃ. ᑲᓇᑕᒥᐅᑉ 

ᒐᕙᒪᒃᑯᖏᓐᓂᒃ ᑮᓇᐅᔭᒥᒃ ᑐᓂᔭᐅᓯᒪᙱᖦᖢᑕᓗ ᑕᒡᕗᖓ ᑐᕌᖅᑐᒃᓴᒥᒃ ᑕᐃᒪᓐᓇᒧᑦ ᐱᕙᓪᓕᐊᙱᔾᔪᑎᒋᔭᖓ.  

 

ᐊᑭᑐᔪᒻᒪᕆᐊᓘᖕᒪᑦ ᒥᑦᑕᕐᕕᓕᐅᕋᓱᖦᖢᓂ. ᐊᕙᓂᑲᓪᓛᓘᒻᒪᑕ. ᑕᐃᒪᓐᓇᒧᑦ ᑮᓇᐅᔭᓂᒃᑕᐅᔪᓐᓇᙱᑉᑎᒻᓄᑦ 

ᑲᓇᑕᐅᑉ ᒐᕙᒪᒃᑯᖏᖕᓂᑦ ᑕᒪᒃᑯᐊ ᐱᕙᓪᓕᐊᙱᒻᒪᑕ ᒥᑦᑕᕐᕕᖕᓂ ᑕᖦᖠᒋᐊᖅᑎᕆᓇᓱᖕᓂᖅ.  

 

ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐃᖏᕐᕋᔪᓕᕆᓂᕐᒧᑦ ᑐᕌᖓᔪᓂᒃ ᑲᑎᖃᑎᖃᕈᓐᓇᖅᓯᓵᓕᓂᐊᓕᖅᑐᒃᓴᐅᔪᖓ 

ᑕᐃᑉᑯᐊ ᑕᒪᑐᒧᖓ ᐅᖃᐅᓯᖃᓕᕌᖓᑉᑕ ᒥᑦᑕᕐᕕᑉᐳᑦ ᓴᓇᔭᐅᒃᑲᕆᐊᖃᕐᓂᖏᑦ ᑕᖦᖠᒋᐊᕆᐊᖃᕐᓂᖏᑦ ᒪᑯᐊᓗ 

ᐅᖃᐅᓯᕆᒃᑲᓐᓂᖃᑦᑕᕐᓂᐊᖅᐸᒃᑲ ᑕᐃᑲᓂ ᑐᒃᓯᕋᒃᑲᓐᓂᕋᓱᒡᓗᑕ ᑮᓇᐅᔭᓂᑦ ᑕᒪᑐᒧᖓ ᑐᕌᕋᔭᖅᑐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ ᒥᓂᔅᑕ ᑭᐅᒐᕕᑦ ᑖᑉᓱᒥᖓ. ᖃᐅᔨᒪᓂᕋᖕᓂ ᐊᓕᐊᓇᐃᑦ. 

ᐊᑯᓂᐊᓗᒃ ᑐᒃᓯᕌᖑᓯᒪᖕᒪᑦ ᑖᓐᓇ ᒪᐃᔭᐅᖃᑦᑕᕐᓂᑰᓪᓗᖓ. ᐊᒻᒪ ᐊᐱᖅᑯᑎᒋᔪᒪᓵᕐᒥᔭᕋ ᑕᐃᓐᓇ ᖃᑯᒍᓕ 

ᓴᓪᓕᕐᒧᑦ ᐃᑭᑦᑕᖅᑐᒥᒃ ᐋᖅᑭᒃᒋᐊᖅᑕᐅᓂᐊᕐᓂᖏᑦ ᒥᑦᑕᕐᕕᖓᓄᑦ ᑐᑭᓯᑦᑎᐊᕈᒪᓪᓗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᑲᓂ ᒥᑦᑕᕐᕕᖏᖕᓄᑦ ᓴᓪᓕᓂ 

ᐋᖅᑭᒋᐊᖅᑕᐅᓇᔭᕐᓂᕆᖓᑦ ᑕᐃᑉᑯᓄᖓ ᑮᓇᐅᔭᓂᒃ ᑐᒃᓯᕋᖅᓯᒪᓕᖅᑐᒍᑦ ᑕᐃᑯᖓ ᐋᖅᑭᒋᐊᖅᑕᐅᔾᔪᑎᒃᓴᖓᓂᒃ. 

ᑭᓯᐊᓂ, ᒫᓐᓇᒧᑦ ᓱᓕ ᐊᖏᖅᑕᐅᓯᒪᙱᒻᒪᑕ. ᐊᖏᖅᑕᐅᑐᐊᖅᐸᑕ ᑲᔪᓯᒋᐊᕋᔭᖅᖢᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 



ᐅᓪᓗᑐᐃᓐᓇᖅ, ᒫᑦᓯ 18, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑲᔪᓯᖁᓪᓗᒍ ᖃᐅᔨᖃᑦᑕᕐᓂᑰᒐᒪ ᐃᓛᒃ, ᑕᑯᓯᒪᖃᑕᐅᓪᓚᑦᑖᓂᑰᓪᓗᒍ 

ᒥᑦᑕᖅᑐᖅᖢᑕ ᐃᑭᑦᑕᖅᑐᖏᑦ ᐊᔪᕆᓚᐅᖅᓯᒪᖕᒪᑕ ᐊᑕᐅᓯᐊᖅᖢᓂ. ᖁᐊᖃᑦᑕᕐᓂᖓᑦ ᐱᓪᓗᒍ. ᑖᒃᑯᐊ 

ᐋᖅᑭᒋᐊᖅᑕᐅᔭᕆᐊᖃᓪᓚᑦᑖᕐᓂᖏᑦ. ᑖᒃᓱᒥᖓ ᓇᓗᓇᐃᖅᓯᔪᒪᑐᐃᓐᓇᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒫᖅᑐᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ); ᖁᔭᓐᓇᒦᒃ. ᐅᖃᐅᓯᑐᐃᓐᓇᐅᖅᑲᐅᖕᒪᑦ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᖁᑐᐃᓐᓇᖅᖢᒍ ᑲᑎᒪᔨᐅᖃᑎᒐ ᑕᒪᓐᓇ 

ᐊᒃᓱᕈᐊᕆᓂᐊᖅᐸᕗᑦ ᑐᓴᒐᓱᑲᑕᒡᓗᑕᓗ ᐊᖏᖅᑕᐅᕌᓪᓚᓐᓂᖅᐸᑦ ᐋᖅᑭᐊᓪᓚᖁᓐᓇᕐᒪᓂᓛᒃ ᐱᓪᓚᒃᑖᖑᖕᒪᑦ ᑖᓐᓇ 

ᐅᖃᐅᓯᕆᔮ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᑎᖁᑎᓐᓂ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇᓕ ᐊᐱᖅᑯᑎᒋᔪᒪᓕᕐᒥᔭᕋ ᑭᐅᖅᑲᐅᔭᖓᐅᒐᓗᐊᖅ 

ᒪᓕᒐᓕᐅᖅᑎᐅᖃᑎᒪ ᐊᐱᖅᓱᕐᒪᒍ. ᑕᐃᒃᑯᐊ ᒥᑦᑕᕐᕕᒃ ᐅᑕᖅᑭᕝᕕᒃᓴᐃᑦ ᒥᑦᑕᕐᕕᖕᒥ ᐃᒡᓗᓕᒑᕐᔪᖕᒧᑦ, 

ᑎᑭᕋᕐᔪᐊᕐᒧᑦ, ᓇᐅᔮᓄᑦ; ᐊᑕᐅᑦᓯᒦᓐᓂᐊᕐᒪᑕᒎᖅ. ᐊᑕᐅᑦᓯᒦᑦᑎᓪᓗᒋᑦ ᐊᑭᑐᓗᐊᕐᒪᑕᒎᖅ ᐊᕐᕌᓂ ᐋᒡᒌᓯ 5-

ᖑᑎᓪᓗᒍ 2021, ᓄᖅᑲᖅᑎᑕᐅᓚᐅᖅᓯᒪᖕᒪᑦ. ᑕᒫᓂ ᐊᕐᕌᒍᒋᓕᖅᑕᑉᑎᒻᓂ ᑲᑎᓯᒪᓂᐊᕐᒥᖕᒪᑕ ᓱᓕ. ᖃᓄᖅ 

ᐊᑭᑐᓗᐊᕐᒥᑉᐸᑕ ᓄᖅᑲᖅᑎᑕᐅᓂᐊᕆᕙ? ᐅᕝᕙᓘᕝᕙ ᐊᓯᐊᓂᑦ ᓄᑖᕐᒥᒃ (ᑐᓵᔨᑎᒎᓕᖅᑐᖅ) ᐊᑭᑦᑐᕋᐅᑎᖁᔨᔾᔪᑏᑦ 

(ᑐᓵᔨᑎᒎᕈᓐᓃᖅᑐᖅ) ᐃᓛᒃᑰᓕᕐᓗᒋᑦ ᐋᖅᑭᒃᓱᐃᓇᔭᖅᐳᑦ ᐅᒥᐊᕐᔪᐊᖅ ᑎᑭᕝᕕᒃᓴᖓᑦ ᖄᖏᖅᑳᖅᑎᓐᓇᒍ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᑉᑯᐊ ᓴᓇᔭᒃᓴᖅᓯᐅᕐᓃᖅ ᕿᓂᖃᑦᑕᖅ 

ᐱᓕᕆᐊᕆᔭᕌᖓᑉᑎᒍᑦ ᒐᕙᒪᒃᑯᓐᓂᑦ ᓄᓇᕗᒻᒥ ᑕᒪᒃᑯᐊ ᑎᒥᑕᖃᕋᑉᑕ ᓄᓇᓕᖕᓄᑦ ᒐᕙᒪᓕᕆᔨᒃᑯᓐᓂᑦ, ᑕᐃᒃᑯᐊ 

ᑳᓐᑐᕌᒃᑦ-ᓂᑦ ᐱᓕᕆᐊᑐᐊᓪᓚᕆᖃᖃᑦᑕᕐᒥᖕᒪᑕ. ᑕᐃᑉᑯᐊ ᐅᖃᖃᑎᒋᑉᓗᑎᒍᑦ ᖃᓄᖅ ᐃᖢᐊᓛᖑᓇᔭᕐᒪᖔᑦ 

ᑖᒃᑯᐊ ᒥᑦᑕᕐᕕᖕᒥ ᐅᑕᖅᑭᕕᒃᓴᐃᑦ ᑳᓐᑐᕌᒃᑦ-ᑕᐅᓇᔭᕐᓂᕆᔭᖏᑦ ᓇᐅᒃᑯᑦ ᐱᔪᒥᓇᓛᖑᓇᔭᖅᐸ? ᓇᐅᒃᑯᓪᓗ 

ᐊᑭᓗᓛᒥᒃ ᑕᑯᓇᔭᖅᐱᑖᖅᓯᒪᔪᓂᒃ ᐅᖃᖃᑎᒋᑉᓗᑎᒍᑦ ᑐᑭᓯᑎᑕᐅᓚᐅᕋᑉᑕ ᑖᒃᑯᐊ ᐊᑕᐅᑦᓯᒃᑯᒡᒎᖅ 

ᓴᖅᑭᓐᓇᔭᖅᐸᑕ, ᐊᑭᓗᖕᓂᖅᐹᖑᓇᔭᕐᒪᑦ ᐃᖢᐊᓛᖑᓂᖅᐹᖑᓇᔭᖅᖢᓂᓗ. 

 

ᑕᐃᒃᑯᐊ ᑕᒪᑐᒥᖓ ᐱᓕᕆᔨᓪᓚᑦᑖᖑᑎᓪᓗᒋᑦ ᐊᖏᖃᑎᒋᓚᐅᑉᑎᒍᑦ ᑕᐃᒪᓐᓇᒧᑦ ᓯᕗᒨᖅᐸᓪᓕᐊᔪᒍᑦ. ᒫᓐᓇᓕ 

ᐃᓱᒪᖃᖅᑐᒍᑦ ᑖᑉᑯᐊ ᑕᒪᑐᒪᓂ ᑮᓇᐅᔭᓂᒃᑕᐅᒃᑲᓐᓂᖅᓯᒪᓕᖅᑎᓪᓗᑕᓗ ᐊᑮᓪᓗ 

ᐊᒻᒧᒃᐸᓪᓕᐊᓯᒫᕐᔪᒡᔫᒥᓕᖅᑎᓪᓗᒋᑦ ᑲᔪᓯᔭᕆᐊᒃᓴᕐᓕ ᑕᐅᑐᖅᑰᒐᔭᖅᑐᒎᒐᓗᐊᖅ. ᐃᒃᓯᕙᐅᑕᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᖏᖅᖠᓂᐅᑉ (ᑐᓵᔨᑎᒎᓕᖅᑐᖅ) ᖃᖓᑕᓲᒃᑯᕕᒃ ᐊᖏᓪᓕᑎᒋᐊᖅᑕᐅᓂᖓᑦ 

ᖃᖓ ᖃᑯᒍ ᑖᓐᓇᓕ ᓇᓚᐅᑦᓵᖅᑕᐅᓛᖅᐸ ᖃᑯᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒻᓇ ᑕᖅᑭᖅ ᐊᑐᖅᑕᕗᑦ ᐃᓱᓕᑉᐸᑦ, ᐃᓱᓕᒋᐊᓯᑉᐸᒡᓗ 

ᓴᖅᑭᑕᐅᓇᔭᖅᑐᖅ. ᐃᒃᓯᕙᐅᑕᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓴᒻᒧᖅᑐᖅ. 

ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᕐᒧᑦ ᒪᑐᐊᕋᑦᑕᐅᖅ. ᐃᒡᓗᓕᒑᕐᔪᖕᒥᐅᑕᑦ ᐃᒃᓴᕐᕕᖓᑦ ᐋᖅᑭᒃᑕᐅᖁᑉᓗᓂ 

ᐋᖅᑭᒃᓱᖅᑕᐅᖁᑉᓗᓂᔾᔪᒃ ᐅᖃᖅᓯᒪᓕᕋᓗᐊᕐᒪᑕ. ᐃᓛᒃ, ᐊᐱᕆᓯᒪᖕᒪᑕ ᐅᕙᒻᓄᑦ ᐊᐱᖅᑯᑎᒋᓂᐊᖅᓯᒪᑉᓗᒍ. 

ᑕᒡᕙᓂ $500,000 ᐊᒥᑦᑐᕐᒥᐅᑕᐃᑦ ᒥᑦᑕᐅᔪᒪᙱᒻᒥᒐᒪᑦᑕᐅᖅ. ᓄᓇᓕᐊᓛᑦ ᐃᓱᒪᒋᔭᐅᔫᔭᕈᓐᓇᙱᒻᒪᑕ 

ᑭᖑᓪᓕᐅᑎᑕᐅᑉᓗᑎᑦ ᐱᓕᕋᖅᑕᐅᖕᒪᑕ. ᑐᒃᓯᕋᖃᑕᐅᑉᐸᑕ ᕼᐊᒻᓚᑦ-ᖓ ᐃᓱᒪᒋᔭᐅᔾᔫᒥᖁᑉᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᐱᖅᑯᖕᒥᑦ ᑐᓴᙱᓐᓇᒪ. ᑖᓐᓇ ᐅᖃᐅᓯᒃᓴᑐᐃᓐᓇᖅᑰᖅᑑᖅ? ᕼᐃ’? ᒥᓂᔅᑕᐅᑉ 

ᑭᐅᒍᐊᖅᑰᕐᒪᒍ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᑲᖏᖅᖠᓂᕐᒥ ᑳᓐᑐᕌᒃᑦ ᑕᖅᑭᖅ ᐃᓱᓕᑉᐸᑦ 

ᓴᖅᑭᓐᓂᐊᕐᓂᕋᖅᑲᐅᔭᕋ. ᓇᓗᓇᐃᕐᓂᐊᖅᑐᖅ ᑕᖅᑭᖅ ᐃᓱᓕᑉᐸᑦ. ᒫᓐᓇ ᓴᖅᑭᒻᒥᔪᖅ. ᑕᐃᓐᓇ ᖃᐅᔨᒋᐊᕈᑦ 

ᐅᖃᖅᓯᒪᑉᓗᓂ ᒥᑦᑕᕐᕕᖓᓂᒃ ᑲᖏᖅᖠᓂᐅᑉ ᓴᓇᔪᒪᔪᑦ ᑭᑐᒎᖅ, ᐱᓕᕆᔪᒪᓇᔭᖅᐸᑦ ᖃᓄᕐᓗ 

ᐱᓕᕆᓇᔭᕐᓂᖏᓐᓂᒃ (ᑐᓵᔨᑎᒎᓕᖅᑐᖅ) ᓇᓗᓇᐃᔭᐃᒍᑏᑦ ᐱᓕᕆᐊᒃᓴᓂᒃ ᖃᓄᐃᓕᐅᕈᒪᓂᖃᕋᔭᕐᒪᖔᑕ 

(ᑐᓵᔨᑎᒎᕈᓐᓃᖅᑐᖅ) ᓴᖅᑭᖅᓯᒪᔪᖃᖅᑐᖅ ᒫᓐᓇ. ᑖᒻᓇ ᑕᖅᑭᖅ ᒫᑦᓯ ᐃᓱᓕᑉᐸᑦ ᕿᒥᕐᕈᔭᐅᒋᐊᕐᓂᐊᖅᑐᑦ. 

 

ᑖᒃᑯᐊᓕ ᓄᓇᓕᖕᓄᑦ ᓄᓇᓕᐊᓛᓄᓪᓗ ᓄᓇᓕᒡᔪᐊᕐᓄᓪᓗ ᐃᓱᒪᒋᔭᐅᖃᑦᑕᕋᔭᕐᒪᑦ ᑖᖅᑐᖅ ᐊᖏᖃᑎᒌᑦᓯᐊᖅᑐᒍᑦ, 

ᐃᓱᒪᒋᔭᐅᑦᓯᐊᖃᑦᑕᖅᑐᑦ ᓄᓇᓖᑦ ᑕᒪᕐᒥᒃ ᐊᒡᓛᑦ ᐅᖃᐅᓯᖅ ᐊᐱᖅᑯᓯᖃᓵᑦᓯᐊᖅᑐᖅ ᑎᑭᕋᕐᔪᐊᕐᒥ, ᐃᒡᓗᓕᒑᕐᔪᖕᒥ, 

ᑭᒻᒥᕈᕐᒥ, ᓇᐅᔮᓂᑦ ᒥᑦᑕᕐᕕᖏᑦᑕ ᒥᒃᓵᓄᑦ. 

 

ᐃᒃᓴᕐᕕᐊᓛᓪᓗ ᐱᓕᕆᐊᖑᕙᓪᓕᐊᑉᓗᑎᑦ. ᐄ, ᓄᓇᓕᐊᓛᑦᑕᐅᖅ ᐃᓱᒪᒋᔭᐅᑦᓯᐊᖃᑦᑕᖅᑐᑦ. ᑕᒪᑉᑯᐊ 

ᓴᖅᑭᑕᐅᔮᕌᖓᑕ ᑐᒃᓯᕋᐅᑏᑦ, ᓲᕐᓗ ᐃᒃᓴᕐᕕᒃᓴᓄᑦ ᐱᔫᒥᓵᕈᑏᑦ ᓴᖅᑭᒻᒥᑉᐸᑕ, ᐊᖅᑯᓯᐅᕐᓂᐅᓪᓗ ᓇᒧᒥᐊᖅ 

ᓴᖅᑭᒥᑉᐸᑦ, ᕼᐊᒻᓚᑦ ᑕᒪᕐᒥᓗᒃᑖᑦᓯᐊᖅ ᓇᓗᓇᐃᖅᑎᑕᐅᖃᑦᑕᖅᑐᑦ. ᐊᒥᓲᓂᖅᓴᓄᑦ ᓄᓇᓕᖕᓄᑦ 

ᑎᑭᓐᓇᓱᖃᑦᑕᖅᑐᒍᑦ. ᐅᒡᒍᕐᓇᖃᑦᑕᖅᑑᒐᓗᐊᖅ ᑕᒪᕐᒥᒃ ᑎᑭᑦᑐᓐᓇᖃᑦᑕᙱᓐᓇᑉᑎᒍᑦ ᐅᑭᐅᕐᒥᒃ ᐊᑕᐅᓯᕐᒥᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᑖᓐᓇ ᐊᑏᑦ ᒪᓕᓪᓗᒋᑦ, ᒥᔅ ᓄᑕᕋᖅ.  

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐱᖃᑎᑎᓪᓗ. ᐊᐱᖅᑯᑎᖃᕈᒪᔪᖓ ᓯᕗᓪᓕᖅᐹᒥᒃ ᖃᓄᐃᓕᖓᓕᕐᒪᖔᑦ 

ᑐᓚᒃᑕᕐᕕᒃ ᐅᓪᓗᒥ ᐅᖃᐅᓯᕆᔪᓐᓇᖅᐱᐅᒃ ᒥᑦᑎᒪᑕᓕᖕᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᒥᑦᑎᒪᑕᓕᖕᒥ ᑐᓚᒃᑕᕐᕕᒃᓴᖅ ᒫᓐᓇ ᖃᐅᔨᒪᔭᑉᑯᑦ 

ᑐᓴᐅᒪᔭᑉᑯᓪᓕ ᐱᐊᓂᒃᑕᐅᕙᓪᓕᐊᓕᖅᑐᖅ. ᑕᐃᒃᑯᐊ ᒥᑭᔫᑏᓐᓇᐃᑦ ᐃᓛᒃ ᐋᖅᑭᒋᐊᖃᕐᓃᑦ 

ᓱᑲᑎᒃᑲᓐᓂᕆᐊᖄᕐᔪᖕᓂᖏᑦ ᑕᐃᒪᓐᓇ (ᑐᓵᔨᑎᒎᓕᖅᑐᖅ) ᐱᔭᕇᖅᑕᐅᕙᓪᓕᐊᓂᖓᓃᓕᖅᑐᖅ. 

(ᑐᓵᔨᑎᒎᕈᓐᓃᖅᑐᖅ) ᐱᐊᓂᒃᓴᕙᓪᓕᐊᓂᕆᔭᖓᑦ ᑕᐃᑲᓂ ᒥᑦᑎᒪᑕᓕᖕᒥ ᐃᒃᓴᕐᕕᒋᔭᖓᑦ. ᒫᓐᓇᓗ ᑕᒪᒃᑯᐊ 

(ᑐᓵᔨᑎᒎᓕᖅᑐᖅ) ᓇᓪᓕᐅᒃᑯᒫᓕᕆᓂᕐᒧᑦ ᓴᓇᔭᐅᓂᖏᑦ, ᓇᓪᓕᐅᒃᑯᒫᓕᕆᓂᕐᒧᑦ (ᑐᓵᔨᑎᒎᕈᓐᓃᖅᑐᖅ) 

ᐱᓕᕆᐊᖑᔭᕆᐊᓖᑦ ᐋᖅᑭᒋᐊᖃᕐᓃᑦ ᑕᒪᒃᑯᐊ ᕿᒥᕐᕈᔭᐅᓕᖅᑐᑦ ᒫᓐᓇ ᐱᐊᓂᒋᐊᒃᖠᔪᖅ.  

 

ᐃᒻᒪᖄ ᐊᐅᔭᖅ ᐊᔪᕐᓇᙱᓐᓂᖅᓴᐅᓕᖅᐸᑦ ᑕᒪᑉᑯᐊ ᐱᐊᓂᒐᔭᕐᓂᖏᓐᓂᒡᓕ ᑕᐅᑐᖅᑰᒐᖃᖅᑐᒍᑦ. ᐃᒃᓯᕙᐅᑖᖅ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ. ᑕᒪᓐᓇ ᑐᓴᕈᒥᓇᑦᑎᐊᖅᑐᖅ. ᐃᓚᙵᓚᐅᖅᓯᒪᒐᑦᑕ ᐃᓚᑦᑎᓐᓂ ᑐᓚᒃᑕᕐᕕᖃᙱᖦᖢᑕ 

ᐅᒥᐊᕐᒥᓂᒃ ᐊᐃᒃᓯᕆᐊᖅᖢᓂ ᐃᓅᔪᓐᓃᓚᐅᖅᓯᒪᖕᒪᑦ ᐃᒫᓂ. ᑖᓐᓇ ᑐᓚᒃᑕᕐᕕᒃ ᖁᕕᐊᓇᖅᑐᖅ ᒥᑦᑎᒪᑕᓕᖕᒥ 

ᐱᑕᖃᕐᓂᐊᕐᒪᑦ. 

ᐊᐃᑉᐸᖓᑦ ᐊᐱᖅᑯᑎᒃᓴᖅ, ᑭᓲᓇ? (ᑐᓵᔨᑎᒍᓕᖅᑐᖅ) ᓱᓇᒃᑯᑖᖃᕐᕖᑦ (ᑐᓵᔨᑎᒎᕈᓐᓃᖅᑐᖅ) ᒥᑦᑎᒪᑕᓕᒃ 

ᐱᑖᓕᒑᓯᒪᓂᕋᖅᑕᐅᖕᒪᑦ. 7-ᓂᒃ ᓄᓇᓕᐅᔪᓂᑦ ᐱᖃᑕᐅᖕᒪᑦ. (ᑐᓵᔨᑎᒎᓕᖅᑐᖅ) ᖃᖓᒃᑯᑦ ᑲᒪᒋᔭᐅᓛᕐᓂᖓ 

(ᑐᓵᔨᑎᒎᕈᓐᓂᖅᑐᖅ) ᐅᖃᖅᓯᒪᖕᒪᑦ (ᑐᓵᔨᑎᒎᓕᖅᑐᖅ) ᑎᑎᖅᑐᒐᐅᔭᖅᑕᐅᓯᒪᓂᖓ ᐱᒋᐊᓛᕐᓂᐊᕐᓂᕋᖅᑕᐅᔪᑦ 

2022-2023-ᒥ ᐱᐊᓂᒃᑕᐅᔪᒫᖅᑐᖅ. 2023-2024-ᒥ ᓴᓇᔭᐅᒋᐊᓯᒍᒫᖅᑐᓂ. (ᑐᓵᔨᑎᒎᕈᓐᓃᖅᑐᖅ) 

ᖃᓄᐃᓕᖓᓕᖅᐸᖅᑕᐅᖅ ᑕᒪᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᑕᐃᒪᐅᓕᕆᕗᖔ? ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᑉᑯᐊ ᑮᓇᐅᔭᓂᒃᑕᐅᓇᓱᓐᓂᕆᔭᖓ 

ᒫᓐᓇ ᑕᒡᕙ ᓵᑉᓯᖕᓃᒻᒪᑦ ᐊᖏᖅᑕᐅᖦᖤᕐᓂᖅᐸᑦ ᑕᒡᕙᙵᑦ ᐊᑉᓗᕆᐊᕋᔭᖅᐳᒍᑦ ᑎᑎᕋᐅᔭᖅᑕᐅᓂᖏᓐᓄᓪᓗ 

ᐃᓂᒃᓴᖏᓐᓄᓪᓗ ᖃᓄᐃᑦᑑᓇᔮᕐᒪᖔᑕᓗ. ᒫᓐᓇ ᐊᖏᕈᑉᓯᐅᒃ ᑕᒪᓐᓇ. ᑕᐃᑯᖓ ᐱᖃᑖᓄᑦ ᐱᓕᕆᒋᐊᕋᔭᖅᑐᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᒥᒃ ᐅᖃᖅᑲᐅᒐᓗᐊᖅᑎᓪᓗᑎᒃ 

ᒥᕝᕕᒃᑖᕋᓱᒃᖢᓂ ᓄᑖᒥᓪᓘᓐᓃᑦ ᐊᓯᐊᓄᑦ ᓅᑕᐅᓇᓱᓐᓂᖏᑦ ᑕᒪᒃᑯᐊ ᐊᑭᑐᔪᐊᓘᖕᒪᑕ, ᐃᒻᒪᖄ ᒥᑦᑎᒥᑕᒪᓕᒃ 

(ᑐᓵᔨᑎᒎᓕᖅᑐᖅ) ᑐᑦᑕᕐᕕᒋᔭᐅᓗᓂ ᖁᑦᑎᒃᑐᒥ (ᑐᓵᔨᑎᕈᓐᓃᖅᑐᖅ) ᐃᓱᒪᒋᔭᐅᔪᓐᓇᖅᓯᓛᖁᕙᕋ. ᐳᔫᖅᑐᒧᑦ 

ᖃᖓᑕᓲᒧᑦ ᑎᑭᑕᐅᔪᓐᓇᖅᓯᓛᕈᒪᓪᓗᑕ ᓄᓇᓕᑦᑎᓐᓂ. ᒥᑦᑎᒪᑕᓕᒃ ᐅᐸᑲᑦᑕᕐᕕᐅᓪᓚᕆᖕᒪᑦ ᐊᒻᒪ ᐳᓚᕋᑎᓂᒃ 

ᑎᑭᑕᐅᒐᔪᒃᖢᑕ, ᐅᒥᐊᕐᔪᐊᓪᓗ ᐊᖅᑯᓵᖅᐸᒃᖢᑎᒃ. ᑖᓐᓇ ᐃᓱᒪᒃᓴᖅᓯᐅᕈᑎᒋᔭᐅᖁᓚᖦᖤᖅᐸᕋ. ᐊᒻᒪ, 

ᐊᓕᐊᓇᐃᒍᓱᒃᖢᖓ ᓇᑦᑎᖕᓇᒃ ᐳᓚᕋᒡᕕᒃ ᐱᐅᓯᒋᐊᖅᑎᑕᐅᓂᐊᕐᒪᑦ. ᖁᔭᓐᓇᒦᒃ, ᑖᔅᓱᒥᖓᑐᐊᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᑖᓐᓇ ᐅᖃᐅᓯᒃᓴᑐᐃᓐᓇᐅᓚᐅᕐᒪᑦ. (ᑐᓵᔨᑎᒎᓕᖅᑐᖅ) ᐊᑎᖁᑎᓐᓂ, ᒥᔅ ᕿᓕᖅᑎ. 

 

ᕿᓕᖅᑎ: ᐅᓇ ᐲᕆᐅᓚᐅᕐᓚᒍ ᑕᕝᕙᓂ. ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᐊᓕᐊᓇᐃᑦ ᐃᖅᑲᓇᐃᔭᖅᑎᑎᑦ 

ᐱᓕᕆᔨᖁᑎᑎᓪᓗ.  

 

ᐊᐱᖅᑯᑎᔅᓴᖃᖅᑐᖓ ᑖᔅᓱᒧᖓᐃᓛᒃ ᐄᒐᕐᕕᒻᒧᑦ ᓇᓗᓇᐃᖅᓯᒪᔪᒥᒃ. ᑖᓐᓇ ᐃᖏᕐᕋᓯᓛᓕᕐᓂᖓᑦ, ᐃᓛᒃ, 

ᓂᕆᐅᓇᖅᐸᓪᓕᐊᖏᓐᓇᖃᑦᑕᖅᓯᒪᕋᑕᖅᑐᐊᓘᓕᕐᒪᑦ ᐊᕐᕌᒍᑦ 20 ᐅᖓᑖᓄᑦ. 

 

ᑕᐃᒪᓕ ᐊᐱᖅᑯᑎᒋᔪᒪᖅᑳᑲᐃᓐᓇᖅᑲᕋ ᑕᒪᒃᑯᓂᖓ ᐃᖃᓗᒐᓱᑦᑎᐅᔪᓂᑦ ᐃᓕᔅᓯ ᐊᓪᓚᕕᔅᓯᖕᓂᑦ 

ᐃᓇᑦᑎᓯᒪᒻᒪᖔᔅᓯ ᐋᔩᖃᑎᖃᕐᓂᕐᒥᒃ ᑕᒪᓐᓇ ᐄᒐᕐᕕᔅᓴᖅ ᐊᖏᔪᒻᒪᕆᐅᓂᐅᓴᒐᔭᕐᒪᓂᓛᒃ ᖃᐅᔨᒪᒐᑦᑕ. 

ᐱᓕᕆᖃᑎᖃᕐᓂᕐᒥᒃ ᐅᖃᓪᓚᖃᑎᖃᕐᓂᕐᒥᒃ ᑕᒪᒃᑯᓂᖓ ᑲᒻᐸᓂᐅᔪᓂᒃ ᐃᖃᓗᒐᓱᓐᓂᕐᒧᑦ (ᑐᓵᔨᑎᒎᓕᖅᑐᖅ) 

ᓇᒻᒥᓂᖃᐅᖅᑐᓂᑦ (ᑐᓵᔨᑎᒎᕈᓐᓃᖅᑐᖅ) ᐋᔩᖃᑎᖃᕐᒪᖔᔅᓯ ᑕᒪᓐᓇ ᐊᑭᑐᔪᒻᒪᕆᐅᓂᖓ ᐱᔾᔪᑎᒋᓪᓗᒍ? 

ᐊᐱᖅᑯᑎᒋᖅᑳᑲᐃᓐᓇᖅᑲᕋ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒻᓇᐃᓛᒃ ᕿᑭᖅᑕᕐᔪᐊᕐᒥ ᐄᒐᕐᕕᒃᓴᖅ 

ᑐᓚᒃᑕᕐᕕᒃᓴᐅᒐᔭᖅᑐᖅ ᑕᐃᑲᓂ ᓄᓇᓕᖕᒥ ᐱᒋᐊᓕᓵᑦᓯᐊᕐᒪᑦ ᒫᓐᓇ ᑕᒡᕙ. ᑎᑎᕋᐅᔭᖅᐸᓪᓕᐊᙱᒻᒪᑕ 

ᓱᕙᓪᓕᐊᖏᒻᒪᑕᓘᓐᓃᑦ ᑮᓇᐅᔭᑦ ᐊᖏᖅᑕᐅᓚᐅᖅᑎᓪᓗᒍ ᑭᓯᐊᓂ ᐱᒋᐊᓕᓵᕈᓐᓇᕐᓂᐊᕋᑉᑕ.  

 

ᑕᒪᓐᓇ ᐱᒋᐊᖅᐸᓪᓗ ᖃᐅᔨᓴᓕᕐᓗᑕ. ᐊᐅᓪᓛᕋᔭᖅᐸ? ᖃᓄᖅ ᑮᓇᐅᔭᓂᒃᓴᖅᑕᐅᓇᔭᖅᐸ? ᖃᓄᖅ ᑕᒪᒃᑯᐊᓗᒃᑖᖅ 

ᖃᓄᖅ ᐊᐱᖅᑯᑎᓗᒃᑖᑦ ᑭᐅᔭᐅᕙᓪᓕᐊᓕᓵᕐᓂᐊᕐᒪᑕ ᑮᓇᐅᔭᒥᒃ ᐊᑐᕈᑎᒃᓴᖓᓄᑦ ᐃᓂᖅᑕᐅᑉᐸᑦ ᑖᒻᓇ, ᐃᓛᒃ, 

ᐊᖏᖅᑕᐅᑉᐸᑦ ᐅᑉᓗᒥ. 

 

ᑕᒪᓐᓇ ᑕᒪᑐᒧᖓ ᐃᖃᓗᒐᓱᖕᓂᐅᑉ ᒥᒃᓵᓄᑦ ᐱᓕᕆᐊᖃᕐᓂᖅ ᖃᓄᖅ ᓇᖕᒥᓂᖃᕐᕕᐅᔪᓐᓇᕋᔭᕐᒪᖔᑦ, ᖃᓄᕐᓗ 

ᐊᐅᓪᓛᕐᓂᕆᓇᔭᖅᑕᖓᑦ, ᒫᓐᓇ ᐱᓕᕆᐊᖑᔪᖅ ᑕᒡᕘᓇ ᐱᕙᓪᓕᐊᔪᓕᕆᔨᒃᑯᑦ ᑖᒃᑯᐊ ᒥᓂᔅᑕᐅᕝᕕᒋᔭᒃᑲ ᐊᒥᓱᓂᑦ 



ᐅᓪᓗᑐᐃᓐᓇᖅ, ᒫᑦᓯ 18, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᓕᖃᐅᕐᒪᑦ, ᓲᕐᓗ ᑕᒡᕙᓂ ᐃᓚᖓᓂᑦ ᐱᓕᕆᐊᖃᖃᓯᐅᑎᖕᒪᑕ ᐃᖃᓗᓕᕆᓂᖅ, ᓇᑦᓯᓕᕆᓂᕐᓗ ᑮᓇᐅᔭᒃᓴᓂᕐᒧᑦ 

ᑕᒡᕙᓂ (ᑐᓵᔨᑎᒎᓕᖅᑐᖅ) ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᓐᓃᖃᓯᐅᑎᖕᒪᑦ (ᑐᓵᔨᑎᒎᕈᓐᓃᖅᑐᖅ).  

 

ᑕᐃᒃᑯᐊ ᐱᓕᕆᔨᖏᑦ ᑕᒡᕙᓂ ᕿᑭᖅᑕᕐᔪᐊᑉ ᐄᒐᕐᕕᒃᓴᖓᑕ ᒥᒃᓵᓄᑦ ᐱᓕᕆᐊᖃᖃᑕᐅᓪᓚᕆᑦᑐᑦ. 

ᐅᖃᖃᑎᖃᖃᑦᑕᖅᖢᑎᒃ ᑕᒪᒃᑯᓂᖓ ᐃᖃᓗᒐᓱᒃᑎᐅᔪᓂᒃ ᕿᑭᖅᑕᕐᔪᐊᑉ ᓄᓇᖓᓂᒃ, ᑲᑎᒪᔨᐅᔪᓂᒃ ᐊᒻᒪ 

ᕿᑭᖅᑖᓗᖕᒥ ᐃᖃᓗᒐᓱᑦᑏᑦ ᑎᒥᒋᔭᖏᑦ ᑕᒪᒃᑯᐊ ᐅᖃᖃᑎᒋᔭᐅᖏᓐᓇᖅᑐᑦ. ᐄ, ᓯᕗᒻᒧᑉᐸᓪᓕᐊᓂᐊᖅᑎᓪᓗᑕ 

ᓇᓗᓇᙱᑦᑐᖅ ᐸᕐᓇᖕᓂᕆᔭᖓᓗ ᑕᒪᒃᑯᐊ ᓴᖅᑭᖅᐸᓪᓕᐊᖏᓐᓇᕐᓂᖏᖕᓂᒃ ᐅᖃᖃᑎᒌᖕᓂᖅ 

ᐱᕈᖅᐸᓪᓕᖏᓐᓇᕐᓂᐅᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᑦᓯᐊᕐᓂᕈᒃᑯ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᐄ, ᐄᓛᑯᓗᒃ ᐊᓕᐊᓇᐃᑦ! ᖁᕕᐊᓇᙱᒃᑲᓗᐊᕆᓪᓗᓂ ᐃᓚᖏᓐᓄᑦ ᐊᔪᐃᓐᓇᖃᑦᑕᖅᑐᓄᑦᑕᐅᖅ 

ᓄᓇᓕᓐᓂ ᑭᓱᑖᕈᒪᔪᓄᑦ. ᑭᓯᐊᓂ ᑖᓐᓇ ᖁᕕᐊᓲᑎᒋᔭᐅᓪᓚᕆᖃᑦᑕᖅᓯᒪᓕᕐᖓᑦ ᑐᔅᓯᒪᔪᐊᓘᓕᕐᖓᑦ ᑕᕝᕗᖓ 

ᑎᒍᒥᐊᖅᑕᐅᖏᓐᓇᓕᖅᑐᓂᓗ (ᑐᓵᔨᑎᒎᓕᖅᑐᖅ) ᐸᐃᑉᐹᒃᑯᕕᖓ (ᑐᓵᔨᑎᒎᕈᓐᓂᖅᑐᖅ) 

ᐃᑲᔪᖅᓯᖅᑕᐅᕙᓪᓕᐊᓯᒪᓕᖅᓯᒪᓂᖓᓄᑦ ᖁᕕᐊᓇᓪᓚᕆᖃᑦᑕᖅᓯᒪᓕᕐᖓᑦ. 

 

ᐃᓛᒃ ᑖᒃᑯᐊ ᐅᖃᐅᓯᕆᒃᑲᓐᓂᑐᐃᓐᓇᑲᐃᓐᓇᕐᓗᒋᑦ, ᐃᖃᓗᓕᕆᔩᑦ ᐱᓕᕆᖃᑕᐅᑦᑎᐊᕋᔭᕐᓗᑎᒃ 

ᐱᒃᑯᒥᓇᒃᑲᓐᓂᖅᑐᐊᓘᒻᒪᑦ ᑖᓐᓇ ᑲᔪᓯᐅᒪᑦᑎᐊᕐᓗᓂ ᐱᔪᓐᓇᓪᓚᕆᑦᑐᐊᓗᓐᓂᒃ ᐃᖃᓗᓕᕆᓂᕐᒧᑦ ᑲᒻᐸᓂᔅ-ᖑᔪᓂᒃ 

ᖃᐅᔨᖃᑦᑕᖅᓯᒪᓕᕋᒪ ᐃᓕᙵᑦᑎᐊᖅᑐᑎᑦ ᑐᑭᓯᐅᒪᓪᓗᑎᒃ ᖃᓄᕐᓗ ᐋᖅᑭᒋᐊᕆᐊᓖᑦ ᖃᓄᐃᓕᖓᑉᐸᑕᓗ 

ᐃᓂᓪᓚᔅᓯᒪᒋᐊᖃᕐᓂᖏᓪᓗ. ᒪᒃᑯᓂᖓ ᐃᑭᕐᒦᓂᕐᒥᓪᓗ, ᖃᖓᒃᑯᑦ ᑕᒪᒃᑯᓂᖓ ᑐᑭᓯᐅᒪᑦᑎᐊᖅᑐᑎᐅᒻᒪᑕ. 

ᖃᐅᔨᒪᙱᑕᑦᑎᓐᓂᒃ ᐊᒥᓱᓂᒃ ᑕᒪᔅᓱᒥᖓ ᑎᒍᒥᐊᖅᑕᓕᐊᓘᓗᑎᒃ ᓯᓚᑦᑐᓴᕈᑎᖃᖅᓯᒪᒻᒪᑕ. ᑕᒪᒃᑯᐊ 

ᐃᖃᓗᓕᕆᓂᕐᒧᑦ ᑲᒻᐸᓂᔅ-ᖑᔪᑦ ᑕᒫᓂ ᓄᓇᕘᒥ ᐃᓚᓕᐅᑎᑕᐅᓂᖏᑦ ᖁᕕᐊᒋᔭᕋ. ᑖᓐᓇ 

ᓲᖑᔫᑎᑕᐅᒃᑲᓐᓂᖁᓪᓚᕆᑦᑐᒍᓗ ᐃᑲᔪᖅᑐᒌᓐᓂᕐᒥᒃ. 

 

ᑖᓐᓇ ᐅᖃᐅᓯᕙᓪᓗᓗᐊᑐᐃᓐᓇᐅᓪᓗᓂ ᒫᓐᓇ. ᑭᓯᐊᓂᓕ ᑖᓐᓇ ᐄᒐᕐᕕᔅᓴᖅ ᖃᓄᖅ ᑖᒃᑯᓇᓂ 

ᑮᓇᐅᔭᖅᑐᕈᑎᔅᓴᓂᒃ ᐋᖅᑭᓱᖅᓯᒪᔪᓂᒃ ᑐᔅᓯᕌᖑᓯᒪᓂᖓ ᐅᓂᒃᑳᖑᔪᐃᑦ ᑕᑯᓪᓗᒋᑦ ᑕᐃᑲᓂ ᑕᕝᕙᓃᓛᒃ 

ᐊᕐᕌᒍᕆᓚᐅᖅᑕᑦᑎᓐᓂᒃ 2021 ᒫᑦᓯᐅᑎᓪᓗᒍ, ᐆᒻᒪᖅ ᓲᕐᓗ ᐆᒻᒪᑦᑐᒥᓂᐅᔮᕐᒪᑦ ᐊᕐᕌᓂᐅᓚᐅᖅᑐᖅ.  

 

ᑖᓐᓇᐅᑕᕐᒪᑦ, ᑕᐃᒪᓕ ᐊᐱᖅᑯᑎᒋᔪᒪᓗᐊᓚᕿᒡᒍᑎᒋᒃᑲᓐᓂᖅᑲᕋ ᑖᓐᓇ ᐃᖏᕐᕋᓕᖅᑎᓪᓗᒍ 

ᐊᐅᓚᔾᔭᓐᓂᐊᓕᖅᑎᓪᓗᒍᐃᓛᒃ ᑲᔪᓯᓂᐊᕈᓂ ᑕᐃᒪᓐᓇ ᐊᑦᑐᐃᓂᖃᖅᓯᒪᕚ ᐅᕝᕙᓗ 

ᐋᔩᕈᑎᖃᒃᑲᓐᓂᕆᐊᖃᙱᒃᑲᓗᐊᖅᑭᑕ ᓄᓇᓕᑦᑎᓐᓂ? ᐱᔾᔪᑎᒋᓪᓗᒍ ᓄᓇᓖᑦ ᐊᒥᓱᑦ ᓱᓇᑖᕆᐊᖃᖃᑦᑕᕐᓂᖏᑦ 

ᐊᑭᑐᔪᓂᒃ. ᐃᒫᒃ ᐃᓱᒪᑖᕈᑎᒪᓂᓛᒃ ᐋᓐᓂᐊᕕᑦᑖᕋᓱᔅᓯᒪᒻᒥᒻᒪᑦ ᑖᓐᓇ ᑕᕝᕙᓃᙱᑦᑑᒐᓗᐊᖅ ᐅᖃᐅᓯᕆᓗᒍ 

ᑭᓯᐊᓂᐅᒻᒪᑦ. ᑭᖑᕙᕈᑎᒋ ᐃᒻᒪᖄ ᑭᖑᕙᕈᑎᖅᑕᖃᓯᐅᖑᒋᕚ ᑕᒪᓐᓇ ᐅᓇ ᐊᖏᓗᐊᖅᑐᒥᒃ ᓄᓇᓕᒃ 

ᐱᔪᒥᓂᐅᑎᓪᓗᒍ, ᐃᒪᓐᓇᑖᕆᓪᓗᓂ ᐅᕘᓈᖔᖅᑐᓂᑦ ᐊᓯᐊᒍᑦ ᑎᒥᐅᔪᒃᑯᑦ, ᐃᓛᒃ ᒐᕙᒪᐅᔪᒃᑯᑦ. ᑖᓐᓇ 

ᑭᖑᕙᖅᓴᐃᒍᑎᓯᐅᕆᒻᒥᒻᒪᖔᖅ ᐊᐱᖅᑯᑎᒐ. ᑐᑭᓯᓇᖅᐸᖃᐃ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᓐᓂᖅᐸᑦ ᑐᑭᓯᖅᑰᕋᑉᑯ ᑖᓐᓇ ᐄᒐᕐᕕᒃᓴᖅ ᑕᐃᑯᖓ 

ᓴᓇᔭᐅᑉᐸᑦ ᐊᓯᖏᖕᓂᑦ ᓱᓇᓂᒃ ᐱᙱᖅᐹᓪᓕᕈᑎᑐᐃᓐᓇᖃᕆᐊᖃᕋᔭᕐᓂᖏᑦᑕ ᒥᒃᓵᓄᑦ ᑕᐃᒪᓐᓇ 

ᐱᓕᕆᖃᑦᑕᙱᑦᑐᒍᑦ. ᓄᓇᓕᖕᒧᑦ ᐱᔭᕆᐊᖃᖅᐸᑦ ᐄᒐᕐᕕᒃᓴᖅᑖᕆᐊᖃᖅᐸᑦ ᐊᒻᒪ ᐊᓯᖏᑦ ᓄᓇᓕᖕᒧᑦ 

ᑐᕌᖓᔪᓂᑦ ᐱᑕᖃᕆᐊᖃᕐᒥᑉᐸᑦ ᐱᔭᕆᐊᖃᕐᓂᖏᑦ ᒪᓕᖦᖢᒋᑦ ᐱᓕᕆᓐᓇᓲᖑᖕᒪᑦ. ᑕᐃᒪᓐᓇ ᐱᓕᕆᓲᖑᔪᒍᑦ. 

ᓲᕐᓗ, ᐃᒻᒪᖄ, ᐃᒃᓴᕐᕕᒃᑖᖅᑐᖃᕈᓐᓇᖅᖢᓂ ᐊᒻᒪ ᑕᒡᕙᓂᑦᓴᐃᓐᓇᖅᑕᐅᖅ ᒥᑦᑕᕐᕕᖕᒥ ᐅᑕᖅᑭᕕᒃᑖᕈᓐᓇᖅᖢᑎᑦ.  

 

ᐅᑯᐊ ᐱᓚᐅᕐᒪᑕ ᐱᙱᓕᕐᓖᖅᑐᕐᓂᖅ ᐊᔪᕐᓇᖃᑦᑕᕐᒪᑦ ᐃᓚᖏᑦ ᐱᔭᕆᐊᖃᓪᓚᑦᑖᓲᖑᖕᒪᑕ. 

ᑭᓯᐊᓂ ᑖᓐᓇ ᑕᑯᔪᒥᓇᕐᓂᐊᖅᑐᖅ ᓯᕗᒻᒧᑉᐸᓪᓕᐊᑎᓪᓗᒍ ᐄᒐᕐᕕᒃᓴᖅ ᑕᐃᑲᓂ ᕿᑭᖅᑕᕐᔪᐊᕐᒥ 

ᓯᕗᒧᑉᐸᓪᓕᐊᓂᕆᔭᖓᑦ. ᐊᒥᓱᓂᑦ ᐃᓚᐅᔪᖅᑕᖃᕆᐊᖃᕐᓂᐊᕐᒪᑦ ᐃᓗᓕᖅᑕᖃᕆᐊᖃᕐᓂᐊᖅᖢᓂᓗ ᒐᕙᒪᐅᑉ 

ᓯᓚᑖᓂ ᐃᑲᔪᖅᑐᐃᔪᓂᑦ. ᐅᖅᓱᐊᓗᖃᕐᕕᒃᓴᖅ, ᑐᖅᑰᒪᕕᒃᓴᖅ, ᖁᐊᖅᓰᕕᒃᓴᐃᓪᓗ ᐃᒪᕐᓘᑎᒥᓪᓗ ᐱᓕᕆᕝᕖᑦ. 

ᒪᑯᐊᖑᔭᕆᐊᖃᕐᓂᐊᕐᒥᖕᒪᑕ ᓇᑭᑦ ᑕᒪᑉᑯᐊ ᑮᓇᐅᔭᓂᒃᑕᐅᔭᕆᐊᖃᕐᓂᖏᓪᓗ ᑕᒪᒃᑯᐊ ᓴᖅᑭᖅᐸᓪᓕᐊᓂᐊᕐᒪᑕ 

ᑕᒡᕙᓂ ᐅᑭᐅᓂᒃ ᖃᐃᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑐᑭᓯᑎᑦᑎᐊᕋᕕᙵ ᑕᒪᔅᓱᒥᖓ.  

 

ᑕᐃᒪᓕ ᐆᒥᖓ ᐊᐱᖅᑯᑎᖃᖔᕈᒪᓕᕐᒥᔪᖓ ᑕᕝᕗᖓ ᓄᓇᑦᑎᓐᓅᓕᖓᙱᑦᑑᒐᓗᐊᖅ ᑭᓯᐊᓂ ᓇᕈᔭᑦᑎᐅᓪᓗᓂ 

ᐊᖅᑯᓵᖃᑦᑕᖅᑐᓂᓗ ᓄᓇᓕᑦᑎᒍᑦ ᑕᑯᓇᕐᒪᑦ. ᐅᔾᔨᕈᓱᓐᓇᖅᑐᓂᓗ ᐃᑲᔪᖅᑕᐅᒋᐊᖃᖅᑐᓂᒃ.  

 

ᑕᐃᒪ ᐅᕙᓂ ᒪᓕᒐᓕᐅᖅᑎᐅᖃᑎᒻᒪ ᔪᐊᔾ ᕼᐃᒃᔅ ᐅᖃᐅᓯᕆᖅᑲᐅᒻᒪᒍ ᐊᐱᖅᑯᑎᒋᓪᓗᓂᐅᒃ ᑕᐃᒃᑯᐊ ᓄᓇᓖᑦ 

ᑖᓐᓇ ᒥᑦᑕᕐᕕᖓᑦ ᒥᕝᕕᖓᓗ ᓅᑕᐅᒋᐊᖃᕐᓂᕐᒥᒃ. 

 

ᑕᐃᒪᓕ ᐅᕙᒍᑦ ᑕᐃᔅᓱᒪᓂ ᓯᕗᓕᖅᑎᐅᒻᒥᑎᓪᓗᖓ ᕼᐊᒻᓚᑦᑎᓐᓂ ᐃᑲᔪᖅᓯᖅᓯᒪᓚᐅᖅᓯᒪᒻᒥᒐᒪ ᐸᓐᓂᖅᑑᖅ 

ᒥᑦᑕᕐᕕᖓᓂᒃ, ᖃᖓᑕᓯᐅᒃᑯᕕᖓᓂᒃ ᒥᕝᕕᖓᓂᓪᓗ ᓅᑦᑐᒫᕐᓂᐊᕐᓗᓂ.  

 

ᖃᓄᐃᓕᖓᓕᕐᒪᖔᖅ ᑖᓐᓇ ᐅᓪᓗᒥᐅᓕᖅᑐᖅ ᑕᐃᑲᓂ ᓄᓇᖃᙱᒃᑲᓗᐊᕋᒪ ᖁᕕᐊᓱᖃᑕᐅᓚᐅᖅᓯᒪᒐᒪ ᑕᒪᓐᓇ 

ᑲᔪᓯᓂᐊᓪᓚᕆᑦᑑᔮᕐᕙᓪᓕᐊᕙᓗᓕᖅᑎᓪᓗᒍ. ᖃᓄᖅ ᑐᓴᕈᒥᓇᕐᒪᑦ, ᖃᓄᐃᓕᖓᓕᖅᐸ ᑖᓐᓇ ᐅᓪᓗᒥᐅᓕᖅᑐᖅ 

ᑕᕝᕗᖓ ᐸᓐᓂᖅᑑᕐᒧᑦ ᑐᙵᔪᖅ ᓅᑕᐅᒍᒫᕐᓂᐊᕐᓂᕆᓯᒪᔭᖓᑦ ᖃᓄᐃᓕᖓᓕᕐᒪᖔᖅ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒻᓇ ᓄᓇᓕᒃ ᐅᖃᐅᓯᕆᔭᖓ 

ᐅᖃᐅᓯᐅᖃᑦᑕᓚᐅᖅᓯᒪᖕᒪᑦ ᐄ, ᒥᑦᑕᕐᕕᒃ ᓅᑕᐅᔭᕆᐊᖃᕋᔭᕐᓂᖓᓂᒃ. ᑕᒪᓐᓇ ᑖᒃᑯᓄᖓ 

ᐱᕙᓪᓕᐊᔪᓕᕆᔨᒃᑯᓐᓄᑦ ᑎᒍᒥᐊᖅᑕᐅᖃᑦᑕᖅᓯᒪᔪᖅ ᓯᕗᒻᒧᒃᑕᐅᓇᓱᖦᖢᓂ. ᑐᒃᓯᕋᖃᑦᑕᖅᖢᑕ ᑕᒡᕙᙵᑦ ᑲᓇᑕᒃᑯᑦ 

ᒐᕙᒪᒃᑯᖏᓐᓂᒃ ᑮᓇᐅᔭᓂᒃ ᑖᓐᓇ ᒥᑦᑕᕐᕕᒋᔭᖓᑦ ᓅᑦᑐᓐᓇᕈᒪᑉᓗᑎᒍᑦ ᑭᓯᐊᓂ ᐊᖏᖅᑕᐅᓯᒪᓚᐅᙱᑦᑐᒍᑦ 

ᑕᒪᑐᒧᖓ.  

 

ᓯᕗᒻᒧᒋᐊᒃᑲᓐᓂᖅᓯᒪᙱᑦᑐᖅ. ᑭᓯᐊᓂ ᑕᐃᒪᓐᓇᐃᑦᑑᒐᓗᐊᖅᑎᓪᓗᒍ ᑕᒪᑉᑯᐊ ᕿᓄᐃᓵᖏᓐᓇᕐᓂᐊᖅᑕᕗᑦ 

ᑲᓇᑕᐅᑉ ᒐᕙᒪᒃᑯᖏᑦ ᑮᓇᐅᔭᓂᒃᓯᒃᑲᓐᓂᕆᐊᖃᕐᓂᖏᑦ ᒥᑦᑕᕐᕕᖕᓄᑦ ᐃᓚᖏᓐᓄᑦ ᓄᓇᓕᖕᓄᑦ 

ᓄᖑᑦᑕᕆᐊᖃᖅᑑᔭᖃᑦᑕᕋᓗᐊᕐᒪᑕ. ᑭᓯᐊᓂ ᑮᓇᐅᔭᓂᒃᑕᐅᓯᒪᙱᖦᖢᓂ ᑕᒪᑐᒧᖓ ᐊᔪᕐᓇᖃᑦᑕᕐᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᓇᓗᓇᐃᖅᓯᑲᓐᓂᕋᕕᑦ. ᐃᓛᒃ, ᑕᕝᕙᓂ 

ᐃᔅᓯᕚᕆᐅᖅᑐᓃᓛᒃ ᐊᐱᖅᑯᑎᔅᓴᖅᑕᖃᐅᓐᓇᖃᑦᑕᕐᒪᑦ.  

 

ᑕᐃᒪ ᑖᒃᑯᐊ ᐱᓇᓱᐊᕋᓱᐊᖃᑦᑕᖅᓯᒪᔪᐃᑦ ᐅᕙᒍᓪᓗ ᑕᐃᒪᐃᑦᑑᒻᒥᒐᑦᑕ ᓄᓇᓕᓐᓂ ᓇᒥ ᑭᒡᒐᖅᑐᖅᑕᑎᓐᓂᓪᓗ, 

ᐃᒫᒃ ᑕᐃᓐᓇ ᖃᐅᔨᓴᖅᑕᐅᖃᑦᑕᖅᓯᒪᑦᑎᐊᖅᑐᓂ ᑕᐃᒪ ᓇᓗᓇᙱᒥᒻᒪᑦ, (ᑐᓵᔨᑎᒎᓕᖅᑐᖅ) ᐱᓕᕆᔨᒻᒪᕆᖕᓂᒃ 

ᐅᖃᐅᔾᔨᒋᐊᖅᑎᓂᒃ (ᑐᓵᔨᑎᒎᕈᓐᓂᖅᑐᖅ) ᑕᒪᒃᑯᓂᖓ ᕿᒥᕐᕈᔨᐅᓯᐅᓂᒃ ᐅᓂᒃᑳᓕᐅᖅᑎᐅᓯᐅᓂᒃ.  

 

ᑮᓇᐅᔭᐃᔭᕈᑕᐅᖃᑦᑕᓪᓚᕆᓯᒪᔪᔅᓴᐅᒥᒻᒪᑦ. ᑕᐃᒪᐃᕐᔪᐊᖅᓯᒪᒐᑦᑕ ᑖᔅᓱᒧᖓ ᐄᒐᕐᕕᒻᒧᑦ. 

ᑮᓇᐅᔭᐃᕐᔪᐊᖃᑦᑕᖅᓯᒪᔪᐃᑦ ᒐᕙᒪᒃᑯᑦ ᐅᕙᒍᑦ ᑐᔅᓯᕋᖅᑐᑕ ᖃᐅᔨᓴᖅᑕᐅᔾᔪᑎᓂᒃ. ᑕᐃᒫᒃ ᑭᓯᐊᓂᐅᓯᐅᖑᒻᒪᑦ 

ᕿᒥᕐᕈᔨᓂᑦ, ᐅᓂᒃᑳᓕᐅᖅᑎᓂᒃ. ᑲᑎᒪᑎᑦᑎᖃᑦᑕᖅᑐᓂᒃ ᓄᓇᓕᑦᑎᓐᓂ ᐊᖏᔪᒥᒃ ᓴᖅᑮᓇᓱᓐᓂᐊᑎᓪᓗᑕ.  

 

ᑕᐃᒪᓕ ᑖᒃᑯᐊ ᐊᐱᖅᑯᑎᒋᓕᖅᑕᕋ ᑐᑭᓯᐅᒪᒃᑲᓐᓂᕈᒪᒧᓪᓗ ᑖᓐᓇ ᐸᓐᓂᖅᑑᖅ ᐸᐃᑉᐹᖓᑦ (ᑐᓵᔨᑎᒎᓕᖅᑐᖅ) 

ᐸᐃᐹᒃᑯᕕᖓ ᑲᒪᒋᔭᐅᔪᖅ (ᑐᓵᔨᑎᒎᕈᓐᓃᖅᑐᖅ) ᑕᐃᒪᓖ ᐊᑑᑎᖃᕈᓐᓂᖅᑎᑕᐅᒋᕙ ᐱᒋᐊᒃᑲᓐᓂᕐᓗᑎᒃ 

ᑭᓯᐊᓂᐅᔪᔅᓴᐅᓕᕐᒥᔪᖅ? ᑕᕝᕗᖓ ᐃᓛᒃ, ᑖᓐᓇ, ᐊᓕᐊᓇᐃᒋᒻᒥᒐᒃᑯ. ᑕᐃᒫᒃ ᐊᐱᖅᑯᑎᒋᖃᓯᐅᑎᕙᕋ 

ᑐᑭᓯᓯᒪᒃᑲᓐᓂᕐᓂᐊᕋᒪ ᑕᒪᔅᓱᒧᖓ. ᐱᒐᓱᐊᖅᑕᑎᓐᓂᒃ ᓲᕐᓗ ᒐᕙᒪ ᐊᓯᔾᔨᕋᐃᒻᒪᑦ ᐅᕙᓂ 6-ᒋᔭᐊᓂ ᑲᑎᒪᓂᕐᒥᒃ 

ᑖᓐᓇ ᓲᖑᑎᑕᐅᒃᑲᓐᓂᕆᐊᖃᕐᓂᐊᓕᕐᒥᔪᖅ ᐅᕙᓂ ᐸᕐᓇᒍᑕᐅᓯᒪᔪᓃᖃᑦᑕᓯᒪᓂᑰᒐᓗᐊᖅᑎᓪᓗᒍ? ᖁᔭᓐᓇᒦᒃ, 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᓴ ᑯᓱᒐᖅ: ᐃᒃᓯᕙᐅᑕᖅ, ᑕᒪᒃᑯᐊ ᑕᐃᒪᓐᓂᐃᑦᑐᑦ ᖃᐅᔨᓴᕐᓂᕕᓃᑦ 

ᐃᓕᑕᐅᑐᐃᓐᓇᖃᑦᑕᙱᑦᑐᑦᖅ ᐊᕐᕌᒍᑦᑕᕌᖓᑦ ᐱᔭᐅᓯᒪᖃᑦᑕᖅᑐᑦ ᐊᒻᒪ ᓯᕗᒧᒃᑕᐅᒃᑲᓐᓂᕆᐊᕐᓂᐊᖅᐸᑕ 

ᕿᒥᕐᕈᔭᐅᒃᑲᓐᓂᖃᑦᑕᖅᑐᑦ ᓱᓇ ᓄᑖᙳᕆᐊᕆᐊᖃᖅᐸ, ᓱᓇ ᐋᖅᑭᒋᐊᕆᐊᖃᖅᐸ ᒪᓕᒐᐃᑦ ᒪᓕᒐᐃᑦ 

ᐊᓯᔾᔨᖅᐸᓪᓕᐊᖏᓐᓇᓲᖑᖕᒪᑕ ᓲᕐᓗ ᒥᑦᑕᕐᕕᖃᕐᓂᐅᑉ ᒥᒃᓵᓄᑦ ᐅᕝᕙᓘᓐᓃᑦ ᓄᓇᒃᑰᕈᑎᖃᕐᓂᐅᑉ ᒥᒃᓵᓄᑦ ᑕᒪᒃᑯᐊ 

ᒪᓕᒐᖏᑦ ᐃᓗᓕᖏᑦ ᐊᓯᔾᔨᖃᑦᑕᕐᒪᑕ. 

 

ᑕᒪᒃᑯᐊ ᐋᖅᑭᒋᐊᖅᑕᐅᔭᕆᐊᖃᕌᖓᑕ ᐋᖅᑭᒋᐊᕐᓂᖅᑕᖃᖃᑦᑕᖅᑐᖅ ᑭᓯᐊᓂ ᑕᒪᒃᑯᐊ ᑐᒃᓯᕋᐅᑎᐅᔪᑦ 

ᐋᒃᑳᖅᑕᐅᔭᕌᖓᑕ ᐃᒋᑕᐅᑐᐃᓐᓇᖃᑦᑕᙱᑦᑐᑦ. ᐱᓯᒪᔭᐅᖃᑦᑕᖅᑐᑦ ᑮᓇᐅᔭᖅᑕᖃᓯᑳᓪᓚᖕᓂᖅᐸᑦ 

ᐊᑐᐃᓐᓇᐅᔪᓐᓇᖁᑉᓗᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᐊᒻᒪᓗᑦᑕᐅᖅ, ᐅᓇ ᑭᖑᓪᓕᖅᐹᖑᑲᐃᓐᓇᖅᑎᓪᓗᒍ ᐊᐱᖅᑯᑎᒋᔪᒪᒻᒥᔭᕋ ᑕᕝᕙᓂ ᑕᒪᒃᑯᐊ 

ᑐᓚᑦᑕᕐᕕᑦᑖᕋᓱᐊᖃᑦᑕᖅᑐᐃᓂᓛᒃ ᐃᓛᒃ ᑐᔅᓱᕋᐅᑎᒃᑯᑦ ᓄᓇᓖᑦ, ᓄᓇᓕᓐᓂ ᐅᒥᐊᓄᑦ ᑐᓚᑦᑕᕝᕕᔅᓴᒥᒃ. ᑕᐃᒪ 

ᑕᑉᐹᓂ ᑲᖏᖅᑐᒑᐱᒻᒥ ᑕᒪᓐᓇ ᑲᔪᓯᑎᑕᐅᕙᓪᓕᐊᓯᒪᓂᖓᑦᑕᐅᖅ ᑐᔅᓯᕌᖑᓂᒃᑯᑦ ᐱᓕᕆᐊᖃᑦᑕᖅᓯᒪᔪᖅ 

ᐱᔾᔪᑎᒋᓪᓗᒍ ᑖᓐᓇ ᐅᓪᓗᒥ ᖃᓄᐃᓕᖓᕙ? ᐃᓂᓪᓚᖓᓂᖓ ᓱᑯᑦᑎᐊᓃᓕᖅᐸ? ᓇᓗᓇᐃᒃᑲᓐᓂᕈᓐᓇᕈᕕᐅᒃ 

ᑐᓴᐅᒪᑦᑎᐊᒃᑲᓐᓂᕐᓂᐊᕋᑦᑕ ᑕᐃᒃᑯᐊᓗ ᑭᒡᒐᖅᑐᖅᑕᒃᑲ ᐊᐱᖅᑯᑎᓱᖓᑲᐃᓐᓇᖅᑲᕋ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᓕ ᑲᖏᖅᖢᒑᐱᖕᒥ ᐃᒃᓴᕐᕕᒃᓴᖓᑕ ᒥᒃᓵᓄᑦ 

ᐱᓕᕆᐊᖑᔪᖅ ᐱᓕᕆᐊᕆᙱᓐᓇᑉᑎᒍᑦ. ᐃᒪᕐᒥᐅᑕᓕᕆᔨᒃᑯᓐᓄᑦ ᑲᓇᑕᒥ ᐱᓕᕆᐊᖑᖕᒪᑦ, ᐅᕙᒍᓪᓕ 

ᐊᐅᓚᙱᑕᕗᑦ ᐱᓕᕆᐊᖑᓂᐊ. ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᒡᓗᒋᑦ, ᐊᑎᖁᑎᒃᑲ ᑖᓐᓇ, ᕿᓕᖅᑎ, ᑕᐃᒫᖅᐱᑦ?  

 

ᕿᓕᖅᑎ: ᑕᐃᒫᑲᐃᓐᓇᖅᑐᖓ. 

 

ᐃᒃᓯᕙᐅᑕᖅ: ᐄ. ᑖᒃᑯᐊ ᐊᑎᖁᑎᒃᑲ ᒪᓕᒡᓗᒋᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᒃᓴᒃᑯᓪᓗ. ᐅᑯᐊ, ᐊᑭᑐᔪᖅᑐᕈᑎᒃᓴᓄᑦ ᑕᑯᓪᓗᒋᑦ 

$1,498,000-ᓂᒃ ᑮᓇᐅᔭᓂᒃ ᓴᓂᕐᕙᐃᓚᐅᖅᑐᑦ. ᑖᓐᓇᓗ ᐱᔭᕇᖅᑕᐅᓚᐅᖅᓯᒪᓪᓗᓂ 2017-ᒥ. ᐊᒻᒪᓗ 

ᕿᒥᕐᕈᓇᒃᑎᓪᓗᒍ ᒪᒃᐱᖅᑐᒐᖅ 2, ᑖᒃᑯᓇᓂ ᓇᓗᓇᐃᔭᖅᓯᒪᔪᓂᒃ ᐊᖏᕈᑏᑦ 30-ᓄᑦ ᐊᕐᕌᒍᓄᑦ 

ᐋᖅᑭᒃᑕᐅᓚᐅᖅᓯᒪᖕᒪᑦ 2027-ᒥ ᐱᔭᕇᖅᑕᐅᓯᒪᕝᕕᖃᖅᖢᓂ. 

 

ᐃᖃᓗᖕᓂᒃ ᒥᕝᕕᒃ ᓴᓇᔭᐅᒃᑲᓐᓂᕆᐊᖃᕐᒪᑦ? ᐱᔭᕇᖅᑕᐅᓚᐅᖅᓯᒪᖕᒪᓂᓐᓇ 2017-ᒥ ᑕᒪᑐᒥᖓᖃᐃ 

ᐅᓂᒃᑳᕐᕕᐅᑲᐃᓐᓇᕐᓚᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 



ᐅᓪᓗᑐᐃᓐᓇᖅ, ᒫᑦᓯ 18, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔭᓂᒃᑕᐅᓂᕆᓂᐊᖅᑕᖏᑦ ᑕᒡᕗᖓ 

ᒥᑦᑕᕐᕕᐊᓄᑦ ᐊᑐᖅᑕᐅᔪᓐᓇᕐᓂᖓᑦ ᐊᑯᓂᐅᓂᖅᓴᐅᓕᖁᓪᓗᒍ ᐅᖃᐅᓯᖃᖅᑐᑦ ᑕᒪᒃᑯᐊ ᑐᕌᒐᖃᖅᑐᓪᓕ 

ᐃᓚᒋᐊᕈᑎᓄᑦ ᓲᕐᓗ ᓯᑯᐃᔭᐃᔾᔪᑎᓂᒃ ᓯᐊᒻᒪᒃᓯᔾᔪᑦ, ᐱᔭᕆᐊᖃᖅᖢᑎᒃ ᒪᕐᕉᖕᓂᒃ ᓄᓇᒃᑰᕈᑎᓂᒃ, ᐱᖓᓱᓂᒃ 

ᓄᓇᒃᑰᕈᑎᑖᕆᐊᖃᖅᖢᑎᒃ ᐱᓕᕆᔾᔪᑎᒋᓂᐊᖅᑕᒥᖕᓂᒃ ᐊᒻᒪ ᐊᑕᐅᓯᖅ 22-ᓂᒃ ᐅᑭᐅᓄᑦ ᐊᐅᓪᓛᕇᖅᑐᖅ 

ᖃᑦᑎᕆᔾᔪᑖᑦ ᐊᓯᔾᔨᖅᑕᐅᔭᕆᐊᖃᖅᖢᓂ. ᑕᒪᑉᑯᐊ ᑕᒡᕙ ᐃᓚᖏᑦ ᐱᓕᕆᐊᖑᔭᕆᐊᖃᖅᑐᑦ ᑕᒡᕗᖓ ᒥᑦᑕᕐᕕᐊᑕ 

ᒥᒃᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᓱ ᑕᐃᒪᓐᓇ ᐱᔭᕆᐊᖃᕐᓂᐊᕋᒥ ᑕᐃᒪᓐᓇ $1,498,000-ᑐᖅᑐᓂᒃ 

ᑖᒃᑯᐊ ᑲᑎᓕᒫᖅᖢᒋᑦ ᑕᐃᒪᓐᓇ ᑖᒃᑯᐊ ᐊᑭᖃᖅᑐᐃᑦ? ᖃᑦᑎᕆᔾᔪᑦ, ᑎᖕᒥᓲᕐᒧᑦ ᓯᑯᔾᔭᐃᒃᑯᑎ, ᐃᓛᒃ ᓂᓚᔾᔭᐃᒃᑯᑦ, 

ᑐᓴᕋᑖᙱᓐᓇᒪ ᑖᔅᓱᒧᖓ ᐋᖅᑭᒋᐊᕈᑎᒃᓴᐅᓇᔭᖅᑐᒧᑦ ᑕᒃᐱᑲᓂ ᐅᑕᖅᑭᕕᐅᔪᒥ ᐃᖃᓗᖕᓂ. ᑕᐃᒪᓐᓇ 

ᑐᑭᓯᑦᑎᐊᓵᖅᐳᖓ ᑖᒃᑯᓄᖓ ᑮᓇᐅᔭᐃᑦ ᐊᑐᕐᓂᐊᖅᑐᐃᑦ ᖃᑦᑎᕆᔾᔪᑎᒧᓪᓗ, ᓂᓚᔾᔭᐃᒃᑯᑎᒧᓪᓗ ᐊᒻᒪᒎᖅ 

ᐅᖃᐅᓯᕆᓵᖅᑕᖓ ᐊᓯᐊᓄᑦ, ᑕᐃᒪᓐᓇᖃᐃ ᑐᑭᓯᕗᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᓐᓇ ᑐᑭᓯᑦᓯᐊᖅᐳᑎᑦ, ᑖᒃᑯᐊ ᒥᑦᑕᕐᕕᐅᑉ 

ᐊᐅᓚᓂᖓᓄᑦ ᒥᑦᑕᕐᕕᐅᑉ ᑐᕌᕐᓂᐊᖅᑐᑦ ᐱᖁᑏᑦ, ᑕᐃᒪᓐᓇ ᐊᑭᖃᖅᑐᑦ. ᐅᖃᐅᓯᕆᓵᖅᑕᖏᑦ 

ᐅᖃᒃᑲᓐᓂᕐᓂᐊᖅᐸᒃᑲ. ᒥᑦᑕᕐᕕᒃ ᖁᐊᔭᕐᓇᕇᒃᑯᑎᖏᓐᓄᑦ ᓯᐊᒻᒪᒃᑎᕆᔾᔪᑎᑕᖃᕆᐊᖃᕐᒪᑕ ᐊᒻᒪ ᐱᖓᓱᓂᒃ 

ᓄᓇᒃᑰᕈᑎᓂᒃ ᐊᒻᒪ ᒥᑦᑕᕐᕕᖕᒥ ᖃᑦᑎᕆᔾᔪᑖ ᓄᑖᒥᒃ ᐱᔭᕆᐊᖃᖅᖢᑎᒃ. ᑕᐃᒪᓐᓇ ᐊᑭᖃᕐᓂᐊᖅᑐᑦ ᑖᒃᑯᐊ 

ᑲᑎᖦᖢᒋᑦ ᐃᒃᓯᕙᐅᑖᖅ, ᑐᑭᓯᑦᓯᐊᖅᑐᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᐄ, ᖁᔭᓐᓇᒦᒃ, ᖁᔭᓐᓇᒦᒡᓗ ᑕᐃᒪᓐᓇ ᑭᐅᖕᒪᑦ. ᑕᐃᒪᓕ ᑕᕝᕙᓂ ᓇᓗᓇᐃᖅᓯᓯᒪᖕᒥᖕᒪᑦ 

ᐊᕐᕌᒍᓄᒡᒎᖅ 30-ᓄᑦ ᐊᖏᕈᑎᖃᖅᓯᒪᒐᔅᓯ ᑕᕝᕗᖓ ᐃᖃᓗᐃᑦ ᐅᑕᖅᑭᕕᖓᓄᑦ ᐊᒻᒪᓗ ᑕᕝᕙᓂ ᐊᑎᑦᑎᐊᖓᓂ 

ᑖᒃᑯᐊᒎᖅ ᒐᕙᒪᒃᑯᑦ ᐃᓚᐅᑎᑦᑎᓂᐊᕐᒪᑕ ᑖᔅᓱᒧᖓ ᐋᖅᑭᒋᐊᕈᑕᐊᖃᑦᑕᖅᑐᒧᑦ ᐊᕐᕌᒍᑕᒫᑦ 

ᐊᑭᓕᖅᓱᖅᑕᐅᖃᑦᑕᖅᑐᒧᑦ, ᖃᓪᓗᓈᑑᕈᒃᑯᖃᐃᑦ (ᑐᓵᔨᑎᒎᓕᖅᑐᖅ) ᓄᓇᕗᑦ ᒐᕙᒪᒃᑯᑦ ᐊᕐᕌᒍᑕᒫᖅ ᐱᔨᑦᑎᕐᓂᕐᒧᑦ 

ᐊᒃᓖᖃᑦᑕᕆᐊᖃᕐᓂᐊᖅᑐᑦ ᑕᐃᒃᑯᐊ ᐃᖅᑲᓇᐃᔭᖃᑎᒋᓪᓗᓂᒋᑦ ᑮᓇᐅᔭᖃᖅᑎᑦᑎᔨᐅᔪᑦ. 

 

ᐅᓇᖃᐃ ᐊᐱᖅᑯᑎᓗᒍ ᑖᒃᑯᑎᒎᓇᖅ ᐊᖏᕈᑎᑎᒍᑦ ᓄᓇᕗᑦ ᒐᕙᒪᒃᑯᑦ ᐅᑭᐅᖅᑕᖅᑐᒥ ᐱᖁᑎᕐᔪᐊᓕᕆᔨᒃᑯᑦ 

ᑎᒥᖓᓂᒃ $1.498 ᒥᓕᐊᓐᓂᒃ ᑮᓇᐅᔭᓂᑦ ᐊᑭᓖᖃᑦᑕᕐᓂᐊᖅᐹᑦ ᑖᒃᑯᓄᖓ ᐊᖏᕈᑏᑦ ᒪᓕᒡᓗᒋᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒻᓇ ᑮᓇᐅᔭᖅ 

ᐊᓯᙳᖅᐸᓪᓕᐊᖑᔮᕐᔪᖕᓂᐊᖅᑑᒐᓗᐊᖅ ᑭᓯᐊᓂ ᐄ, ᑕᐃᒪᓐᓇᑲᓴᒃ ᐊᑭᓕᖅᑐᐃᖑᓂᐊᖅᑐᑦ ᑕᒡᕗᖓ 30-ᓄᑦ 

ᐅᑭᐅᓄᑦ ᐊᑭᓕᖅᑐᖅᑕᐅᖑᔭᕐᓂᐊᖅᑐᑦ ᑖᒃᑯᐊ ᑮᓇᐅᔭᑦ ᐅᖃᐅᓯᕆᔭᖏᑦ ᖃᓂᐅᖅᑯᑦᑕᐅᖃᑦᑕᕐᓂᐊᖅᑐᒃᓴᐅᔪᑦ 

ᑕᒡᕙᓂ ᐅᑭᐅᓂᑦ ᖃᐃᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᓇᓗᓇᐃᔭᕋᕕᐅᒃ ᑖᒃᑯᐊ ᐊᕐᕌᒍᓄᑦ ᑕᐃᒪᓐᓇ 

ᐊᑭᓕᖅᓱᖅᑕᐅᓂᐊᖅᑐᐃᑦ ᑖᔅᓱᒧᖓ ᐅᑕᖅᑭᕕᐅᑉ ᐋᖅᑭᒋᐊᕈᑎᖏᖕᓄᑦ ᐅᕝᕙᓘᓐᓃᑦ ᐱᔪᓐᓇᐅᑎᖏᓐᓄᑦ. ᑕᐃᒪᓕ 

ᐊᓯᐊᓄᐊᖅᑳᙱᓐᓂᓐᓂᒃ ᐅᑯᐊ ᑭᒡᒐᖅᑐᖅᑕᒃᑲ ᑖᒃᑯᐊ ᓄᓇᓖᒃ ᒪᕐᕉᒃ ᐃᒡᓗᓕᒡᓗ ᓴᓂᕋᔭᒡᓗ; ᐅᑯᐊᖃᐃ 

ᐅᑕᖅᑭᕕᖏᓇᐃᑦ ᓱᓕ ᒪᒃᐲᖓᔾᔪᑎᖏᓐᓄᑦ, ᐊᑐᖅᑕᐅᔪᓐᓇᕐᓂᓕᒫᖓᑕ ᐊᑯᓂᐅᓂᖓ, ᓱᓕᖃᐃ 

ᖃᓪᓗᓈᑑᓚᐅᕐᒥᓚᖓ (ᑐᓵᔨᑎᒎᓕᖅᑐᖅ) ᑕᐃᒃᑯᐊ ᐊᓯᖏᑦ ᒥᕝᕕᖕᒥ ᐅᑕᖅᑭᕖᑦ ᐊᒻᒪᓗ ᓂᕈᐊᖅᑕᐅᕕᖕᓂ 

ᐃᒡᓗᓕᖕᒥ ᓴᓂᕋᔭᖕᒥᓗ, ᒥᕝᕖᑦ ᑕᐃᒃᑯᐊ ᓄᑕᐅᔪᓐᓃᖅᐸᓪᓕᐊᓂᖏᓐᓄᑦ ᐋᖅᑭᒃᓱᖅᑕᐅᖃᑦᑕᕐᓂᖏᑦ ᐊᖑᒻᒪᑎᕙᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᑉᑯᐊ ᒥᑦᑕᕐᕕᖏᑦ 

ᓄᑖᙳᕆᐊᕆᐊᖃᕐᓂᕆᔭᖏᑦ ᑕᐅᕗᖓ ᐊᑑᑎᖏᑦᑕ ᐃᓱᐊᓄᐊᖅᐸᓪᓕᐊᓕᕐᒪᑕ ᐊᓯᙳᖅᑕᐅᔭᕆᐊᖃᕐᓂᖏᑦᑕ 

ᒥᒃᓵᓄᑦ ᐅᖃᐅᓯᖃᖅᐸᓪᓕᐊᓇᔭᓕᖅᑐᒍᑦ. ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ ᓇᓗᓇᐃᔭᕈᓐᓇᕋᕕᒋᑦ. ᑕᐃᒪ ᐅᖃᖅᑲᐅᕗᖓ ᐅᖃᐅᓯᒃᓴᑐᐃᓐᓇᕐᓂᒃ ᑖᒃᑯᐊ 

ᓄᑕᐅᔪᓐᓃᕐᒪᑕ, ᑖᓐᓇᓗ ᐃᒡᓗᓕᒃ, ᐃᒡᓗᓕᒃ ᐃᓛᒃ ᒐᕙᒪᓄᑦ ᑐᖅᑲᖅᑕᕐᕕᐅᒋᓪᓗᓂ, ᑐᖅᑲᖅᑕᕐᕕᐅᓂᕋᕈᒃᑯ 

ᐃᒪᓐᓇᖃᐃ ᒐᕙᒪᒃᑯᓐᓂᒃ ᓴᐃᓐᓇᖅᑐᕕᐅᓯᒪᖕᒪᑦ, ᐅᕙᖓ ᐅᖃᐅᓯᐊᒍᑦ ᐊᒥᑦᑐᕐᒥᐅᑎᑐᑦ ᑐᖅᑲᖅᑕᕐᕕᐅᓯᒪᖕᒪᑦ 

ᐃᒡᓗᓕᒃ. 

 

ᑕᐃᒪᖃᐃ ᑕᐃᒪᓐᓇ ᓇᓗᓇᐃᖅᓯᕋᑖᖅᑎᓪᓗᑎᑦ ᐃᒻᒪᖄᖅᑲᐃ ᐊᕐᕌᒎᒃᑲᓐᓂᕐᓂᐊᖅᑐᒥᒃ ᐊᑭᑐᔫᑎᓂᒃ 

ᑮᓇᐅᔭᖅᑑᑎᓄᑦ ᑐᒃᓯᕋᓕᕐᒥᒍᔅᓯ ᑕᕝᕙᓂ ᑲᑎᒪᔨᕋᓛᓄᑦ ᑕᐃᒪ ᑕᐃᑲᓂ ᐊᕐᕌᒍᒋᓂᐊᖅᑕᑦᑎᓐᓂᖃᐃ 

ᐃᓱᒪᒃᓴᖅᓯᐅᕈᑕᐅᓯᒪᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᑦᑕᕐᕕᖕᓂ ᐅᑕᖅᑭᕕᖕᓄᑦ ᓄᑖᓂᒃ 

ᐃᓱᒪᒃᓴᖅᓯᐅᕈᑎᖃᕐᓂᐊᓕᕐᒥᒍᕐᑕ ᑕᐃᑲᓂ ᐃᓱᒪᒃᓴᖅᓯᐅᕈᑕᐅᓯᒪᓇᔭᖅᑐᑦ ᐊᕐᕌᒍᑕᒫᑦ ᓄᑖᓂᒃ ᒥᑦᑕᕐᕕᖕᓂᒃ 

ᐅᑕᖅᑭᕕᖕᓂᒃ ᓴᓇᓲᖑᙱᒻᒥᒐᑉᑕ. ᑕᒪᑉᑯᐊ ᐊᔾᔨᒌᙱᑦᑐᑦᑕᐅᖅ ᐱᖁᑎᕐᔪᐊᑦ ᕿᓄᐃᔭᐅᕙᓪᓕᐊᖏᓐᓇᓲᖑᖕᒪᑕ 

ᐅᑕᖅᑭᕕᐅᒍᓂ, ᑕᑯᔭᖃᕐᕕᐅᒃᐸᑦ ᑕᑯᔭᒐᖃᕐᕕᐅᓐᓂᖅᐸᑦ ᐅᕝᕙᓘᓐᓃᑦ ᖁᐊᖅᓰᕕᐅᒃᐸᑦ ᓄᓇᓕᖕᒧᑦ. ᑕᒪᒃᑯᐊ 

ᐊᔾᔨᒌᙱᑦᑐᑦ ᐱᖁᑎᕐᔪᐊᑦ ᑕᒡᕙᙵᑦ ᐱᕙᓪᓕᐊᔪᓕᕆᔨᒃᑯᓐᓄᑦ ᐳᓚᕋᖅᑐᓕᕆᔨᒃᑯᓐᓂᓪᓗ 

ᓴᖅᑭᑕᐅᕙᓪᓕᐊᖏᓐᓇᓲᖑᖕᒪᑕ ᑕᐃᒃᑯᐊ ᓂᑭᑦᑖᖅᖢᑎᒍᑦ ᐱᓕᕆᐊᕆᓲᕆᒐᑉᑎᒍᑦ. 

 

ᐅᑕᖅᑭᕕᒃᓴᓄᑦ ᒥᑦᑕᕐᕕᖕᓄᑦ ᐅᖃᐅᓯᖃᓕᕐᒥᒍᑉᑕ ᑕᒡᕙᓂ ᐅᑭᐅᓂ ᖃᐃᔪᓂᑦ ᐊᑯᓂᐅᓗᐊᙱᑦᑐᖅ, ᐃᒃᓯᕙᐅᑕᖅ, 

ᐅᖃᐅᓯᐅᖃᓯᐅᑎᓂᐊᖅᑐᖅ, ᖁᓚᖕᓇᙱᑦᑐᖅ. ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᐃᓱᒪᒃᓴᖅᓯᐅᖃᑕᐅᑦᑎᐊᖁᓇᔭᖅᖢᒋᑦ ᑭᒡᒐᖅᑐᖅᑕᒃᑲ. ᐄ, ᑕᐃᒪ 

ᐊᓯᐊᓄᑦ ᒥᑦᑕᕐᕕᖕᒧᑦᑕᐅᖅ ᓴᖑᓗᖓ. ᐅᓇ ᑮᓇᐅᔭᕐᓄᑦ ᐊᑭᑐᔫᑎᓄᑦ ᐊᑐᕈᒪᔭᓯ ᑲᖏᖅᖠᓂᕐᒧᑦ 

ᐊᕙᓂᑲᓪᓛᕐᔫᖕᒪᑦ. ᑭᓲᖅᑲᐅᔪᕐᖏᓐᓇ? 2022-ᒧᑦ. ᐅᓇᖃᐃ ᐃᖏᕐᕋᔪᓕᕆᔨᒃᑯᑦ ᑕᒪᐃᓐᓂᐊᓗᒃ ᐊᑭᓕᕐᓂᐊᖅᐸᑦ 

ᐅᕝᕙᓘᓐᓃᑦ ᒐᕙᒪᑐᖃᒃᑯᓐᓂᑦ ᑮᓇᐅᔭᕐᒥᒃ ᐃᑲᔪᖅᑕᐅᓂᐊᖅᐱᓯ ᑖᓐᓇ ᐊᖏᖅᑕᐅᓇᔭᖅᐸᑦ? ᐃᖏᕐᕋᔪᓕᕆᔨᒃᑯᑦ 

ᓇᖕᒥᓂᖅ ᐊᑭᓖᓂᐊᖅᐸᑦ ᐅᕝᕙᓘᓐᓃᑦ ᐃᑲᔪᖅᑕᐅᒃᑲᓐᓂᕐᓗᑎᒃ ᓴᓂᐊᒍᑦ ᑖᒃᑯᐊ ᒐᕙᒪᒃᑯᑦ ᐅᕝᕙᓗ 

ᒐᕙᒪᑐᖃᒃᑯᓐᓂᑦ, ᖃᓄᐃᓕᖓᓂᐊᕐᒪᖔᕐᓕ? ᑕᒪᓐᓇ ᑐᑭᓯᑦᑎᐊᕈᒪᑐᐃᓐᓇᖅᐸᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔭᖅᑐᕈᑎᒋᓂᐊᖅᑕᖏᑦ ᑲᓇᑕᐅᑉ 

ᒐᕙᒪᒃᑯᖏᓐᓂᑦ ᑮᓇᐅᔭᖅᑖᓲᖑᒐᑉᑕ, ᑕᒪᒃᑯᓄᖓ ᑐᕌᖅᑐᓂᒃ 75%-ᖓ ᑲᓇᑕᐅᑉ ᒐᕙᒪᒃᑯᖓ ᐊᑭᓕᕐᓗᓂᐅᒃ, 

ᐅᕙᒍᑦ 25%-ᖓᓂᒃ ᐊᑭᓖᓗᑕ. ᑕᐃᒪᓐᓇᐃᑦᑑᓂᐊᖅᑐᖅ. ᐃᒃᓯᕙᐅᑕᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓱᐊᐱᒃ. ᑖᓐᓇ ᑕᐃᒪ $45,000,000-ᒥᖃᐃ ᒐᕙᒪᑐᖃᒃᑯᑦ, $15,000,000 

ᐃᖏᕐᕋᔪᓕᕆᔨᒃᑯᑦ ᑕᕝᕘᓇ. ᑕᐃᒪᓕ ᐊᓯᐊᓄᑦ ᓴᖑᓗᖓ. ᐃᒃᓴᕐᕕᓕᕆᓂᖅ. ᑕᐃᒪ ᒪᓕᒐᓕᐅᖅᑎ ᐊᐱᕆᖅᑲᐅᖕᒪᑦ 

ᑖᔅᓱᒪᑉ ᐅᒥᐊᒃᑯᕕᒃᓴᕐᒧᓪᓘᓐᓃᑦ ᐅᕝᕙᓘᓐᓃᑦ ᑐᓚᒃᑕᕐᕕᒃᓴᒧᑦ ᐅᕝᕙᓘᓐᓃᑦ ᐅᒥᕇᔾᔪᑎᒃᓴᓄᑦ ᑮᓇᐅᔭᖅᑑᑎᐅᔪᒧᑦ 

$500,000-ᖑᓂᐊᖅᑎᓪᓗᓂ ᑲᔪᓯᑎᑕᐅᔪᓐᓇᖅᐸᑦ ᑖᓐᓇ ᑲᑎᒪᔨᕋᓛᓂ ᑕᕝᕙᓂ ᐊᒻᒪᓗ ᑐᑭᓯᖅᑰᖅᑲᐅᖕᒥᒐᒃᑭᑦ 

ᓯᕗᓪᓕᖅᐹᖑᙱᑦᑐᒡᒎᖅ ᕿᒥᕐᕈᓂᖃᑦᑎᐊᕐᓂᐊᕋᔅᓯ ᐊᒻᒪᓗ ᐅᖃᖅᑲᐅᒋᓪᓗᖓ ᑖᒃᑯᐊ ᐊᒥᑦᑐᕐᒥᐅᑕᐅᖃᑎᒃᑲ 

ᑕᑯᒋᐊᖅᑕᐅᒃᑲᓐᓂᖁᓪᓗᒋᑦ. ᖃᓄᕐᖑᓇ $500,000 ᐊᕕᒃᑐᕋᔭᖅᑕᓯ ᐃᒻᒪᖄ ᑖᒃᑯᐊ ᓄᓇᓖᒃ ᑭᒡᒐᖅᑐᖅᑕᒃᑲ 

ᑐᒃᓯᕋᖅᐸᑕ $250,000 ᐆᒃᑑᑎᒋᙳᐊᕐᓗᒍ ᑖᔅᓱᒧᖓ $500,000. ᖃᖓ ᐊᕕᒃᑐᕋᔭᕋᔅᓯᐅᒃ ᑖᓐᓇ $500,000 

ᒥᑭᐸᓘᔭᕐᒪᑦ?  

 

ᓄᓇᓖᑦ ᐱᙱᑦᑐᐃᑦ ᓯᕗᓪᓕᖅᐹᖑᓇᔭᖅᐸᑦ, ᖃᔅᓯᒧᑦ ᑭᒡᓕᖃᕋᔭᖅᐸᓘᓐᓃᑦ? ᓇᓗᓇᐃᒃᑲᓐᓂᕈᓐᓇᕈᕕᐅᒃ ᑕᕝᕘᓇ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᓄᓇᓕᖕᓂ ᑐᒃᓯᕋᐅᑎᖏᑦ ᕿᒥᕐᕈᔭᐅᓲᖑᖕᒪᑕ 

ᑕᒪᒃᑯᓄᖓ ᐱᓕᕆᐊᖃᕐᓂᑰᔪᓄᑦ ᐆᒃᑑᑎᒋᓂᐊᖅᐸᕋ 2021-ᒥ ᓯᑕᒪᐅᓚᐅᕐᒥᖕᒪᑕ ᓄᓇᓖᑦ ᑮᓇᐅᔭᓂᒃᑕᐅᔪᑦ, 

ᑰᒑᕐᔪᖕᒥ ᐃᑭᑦᑕᖅᑐᓕᖅᑕᐅᖦᖤᖅᐳᖅ ᐃᒃᓴᕐᕕᒃᓴᖓ, $270,000 ᖃᓂᒋᔭᖓᓂᒃ. ᓇᐅᔮᓂ ᓯᒡᔭᖓᑕ ᒥᒃᓵᓄᑦ 

ᐱᓕᕆᐊᖃᕐᓂᕐᒧᑦ ᓴᖅᑭᑎᑦᓯᓂᕐᒥᒃ $120,000 ᖃᓂᒋᔮᓃᓚᐅᖦᖤᖅᐳᖅ. ᐸᖕᓂᖅᑑᕐᒥ ᓯᒡᔭᖓᓂᒃ 

ᓴᓗᒻᒪᖅᓴᐃᒋᐊᕐᓂᖅ $15,000-ᖑᓚᐅᖦᖤᖅᐳᖅ ᐊᒻᒪ ᓴᓂᕋᔭᒥ ᕿᒥᕐᕈᓂᖅ ᐃᒃᓴᕐᕕᒃᓴᖓᑕ ᒥᒃᓵᓄᑦ 

ᖃᓄᐃᑦᑑᓇᔭᕐᓂᖓᓂᒃ $96,000-ᖑᓚᐅᖦᖤᖅᐳᖅ. 

 

ᑕᐃᒪᓐᓇ ᐱᓕᕆᖃᑦᑕᖅᑐᑦ. ᐊᑐᓛᖑᒋᐊᖃᖅᑐᓂᒃ ᐱᔭᕆᐊᖃᓛᖑᒋᐊᖅᑐᓂᒃ ᕿᒥᕐᕈᓇᓱᖃᑦᑕᕐᒪᑕ. ᐃᒃᓯᕙᐅᑕᖅ, 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᑖᓐᓇ ᓇᓗᓇᐃᔭᑦᑎᐊᕈᓐᓇᕋᕕᐅᒃ. ᕿᒥᕐᕈᑦᑎᐊᖃᑦᑕᖅᐳᓯ 

ᐊᑭᑐᔫᑎᓄᑦ ᓄᑖᖅ ᐱᔪᒪᔭᐅᔭᕌᖓᑕ ᒪᑯᐊ ᕼᐊᒻᓚᒃᑯᑦ. ᐅᓇ ᐊᐱᖅᑯᑎᒃᓴᐅᓗᐊᙱᑦᑐᖅ ᐊᐱᖅᑯᑎᒃᓴᒃᑲ 

ᓄᖑᒻᒪᑕ. ᐅᖃᐅᓯᒃᓴᑐᐃᓐᓇᖅ.  

 

ᐊᑏ, ᐃᓱᒪᒃᓴᖅᓯᐅᑦᑎᐊᕆᐊᖃᑦᑕᕐᓂᐊᖅᐳᓯ ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ. ᑭᐅᙱᒃᑲᓗᐊᕈᕕᖓ ᖃᓄᐃᙱᑦᑐᖅ, 

ᐱᕚᓪᓕᖁᔨᒐᓗᐊᕐᒥᒐᒪ ᐊᒥᑦᑐᕐᒥᐅᑕᐅᖃᑎᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐅᖃᐅᓯᒃᓴᑐᐃᓐᓇᖅ ᑭᓯᐊᓂ ᒥᓂᔅᑕ ᐅᖃᕈᐊᕐᒪᒡᒎᖅ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎᐅᖃᑎᒐ ᐅᖃᓪᓚᒃᑎᓪᓗᒍ ᑐᓵᖅᑲᐅᔭᕋ, 

ᓈᓚᖅᑲᐅᔭᕋ ᐊᒻᒪ ᑕᒪᓐᓇ ᐅᔾᔨᕆᔭᕋ ᓄᓇᕗᒻᒥ ᑕᒪᕐᒥᒃ ᓄᓇᓕᓗᒃᑖᑦ ᐊᔾᔨᒌᒥᒃ ᐊᐅᓚᑕᐅᔭᕆᐊᖃᕐᓂᕆᔭᖏᑦ. 

ᑲᑎᒪᔨᐅᖃᑦᑕᖅᓯᒪᓕᕋᒪ ᑕᒡᕙᓂ ᐊᑯᓂᑲᓪᓚᐅᓕᖅᑐᖅ ᑲᑎᒪᔨᐅᖃᑦᑕᓚᐅᖅᖢᖓᓗ ᑲᑐᔾᔨᖃᑎᒌᖑᔪᓂᒃ ᒪᐃᔭᓂᒃ.  

 

ᑐᑭᓯᐅᒪᑦᓯᐊᖅᑐᖓ ᖃᓄᖅ ᓄᓇᓕᕋᓛᑦ ᓂᐱᖏᑦ ᓴᙱᓂᕆᔭᖏᑦ ᐊᔾᔨᒋᔭᕆᐊᖃᕐᒪᒋᑦ ᓄᓇᓕᒡᔪᐊᖑᓂᖅᐹᒥᒃ. 

ᐱᙱᓐᓂᖅᓴᐅᔪᖅᑕᖃᕆᐊᖃᙱᓐᓂᖓᓂᒡᓗ. ᑕᒪᓐᓇ ᑐᓴᑐᐃᓐᓇᙱᑕᕋ. ᐅᒃᐱᕆᑉᓗᒍᓗ 

ᑕᐃᒪᓐᓇᐃᑦᑑᔭᕆᐊᖃᕐᓂᖓ ᓄᓇᕗᒻᒥᐅᑎᒍᑦ ᐊᑕᐅᓯᐅᖃᑎᒌᒋᐊᖃᕋᑉᑕ ᐃᑲᔪᖃᑎᒌᒡᓗᑕᓗ 

ᓄᓇᓕᕐᔪᐊᖑᖦᖤᕋᓗᐊᖅᐸᑦ, ᓄᓇᓕᒃ ᒥᑭᓐᓂᖅᐹᖑᖦᖤᕋᓗᐊᖅᐸᑦ ᑕᒪᓐᓇ ᐅᒃᐱᕆᒐᑉᑯ, ᑖᑉᑯᐊᓗ ᐱᓕᕆᔨᒃᑲ 

ᑕᒪᑐᒥᖓ ᑐᑭᓯᐅᒪᑦᓯᐊᖅᖢᑎᒃ.  

 

ᖁᔭᓐᓇᒦᖅᐸᕋ ᐅᖃᐅᓯᕆᖅᑲᐅᖕᒪᒍ ᓴᓂᕋᔭᖕᒧᑦ ᑲᑎᒪᔨᐅᔪᖅ ᑐᑭᓯᓇᑦᓯᐊᖅᑲᐅᔪᖅ. ᐃᒃᓯᕙᐅᑕᖅ, ᑕᐃᒪᑲᓚᐅᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 



ᐅᓪᓗᑐᐃᓐᓇᖅ, ᒫᑦᓯ 18, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᒡᓗᒋᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ) ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓐᓄᓴᒃᑯᑦ ᒥᓂᔅᑕ. ᐊᖏᔪᖅᑲᐅᑎᖁᑎᑎᓪᓗ. ᕿᑭᖅᑕᕐᔪᐊᕐᒥ 

ᑖᓐᓇ ᐄᒐᕐᕕᓕᐅᕋᓱᓐᓂᐅᓛᖅᑐᖅ ᐱᓪᓗᒍᓕ ᓇᓗᓇᐃᖅᑎᕈᑎᔅᓯᓐᓂᒃ ᒪᒃᐱᖓᓂ 2-ᖓᓐᓂ ᐅᖃᖅᓯᒪᒻᒪᑦ ᓄᓇᕗᑦ 

ᒐᕙᒪᖓᒎᖅ ᓇᓗᓇᐃᖅᓯᓯᒪᒻᒪᑦ ᐃᑎᔪᒦᑦᑐᒥᒃ ᑐᓚᒃᑕᕐᕕᒃᑕᖃᕆᐊᖃᕐᖓᑦ ᕿᑭᑦᑕᕐᔪᐊᒥ, ᑖᓐᓇ 

ᓯᕗᓪᓕᐅᖁᔭᐅᓯᒪᓪᓗᓂ ᕼᐊᒻᓚᒃᑯᖏᓐᓄᑦ ᕿᑭᖅᑕᕐᔪᐊᒥ ᐊᒻᒪᑦᑕᐅᖅ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 

ᓯᕗᓪᓕᐅᖁᔭᐅᓯᒻᒪᒻᒪᑦ. 

 

ᖃᐅᔨᒍᒪᑐᐃᓐᓇᖅᑐᖓᓕ ᖃᓄᖅ ᑖᓐᓇ ᑐᑭᖃᖅᑲ? ᑕᐃᒃᑯᐊᑦᑕᐅᖃᐃ ᐊᑭᓕᖅᓱᐃᖃᑕᐅᖃᑦᑕᓂᐊᕐᖓᑕ? 

ᐅᕝᕙᓘᓐᓃᑦ ᑮᓇᐅᔭᖃᖅᑎᑕᐅᓂᐊᖅᑲ ᒐᕙᒪᑐᖃᒃᑯᓐᓄᑐᐊᖅ ᓄᓇᕗᑦ ᒐᕙᒪᖓᓄᑐᐊᖅ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑕᖅ, ᒫᓐᓇ ᑕᕝᕙᓂ 

ᓇᓗᓇᐃᖅᑐᕈᑎᓐᓂ 25%-ᖓ ᐊᑭᓕᖅᑕᐅᓂᐊᕐᖓᒡᒎᖅ ᐅᕙᒍᑦ ᒐᕙᒪᖓᓄᑦ ᐊᒻᒪ 75% ᒐᕙᒪᑐᖃᒃᑯᓐᓄᑦ. 

ᓅᒋᐊᕐᓗᒍ ᑖᓐᓇ ᐱᓕᕆᓂᖅ ᒪᕐᕈᐃᓐᓈᓐᓄᒃ ᐱᓕᕆᐊᖑᔾᔮᙱᒻᒪᑦ ᓄᓇᕗᑦ ᒐᕙᒪᖓᐃᓛᒃ 

ᐱᖃᑕᐅᓂᐊᖅᑑᒐᓗᐊᖅ. ᑕᒪᔾᔭᑦᑕᐅᖅ ᐃᓪᓗᓕᐅᖅᑐᖃᖃᑦᑕᕆᐊᖃᓛᕐᒥᒻᒪᑦ, ᐃᓪᓗᖃᕆᐊᖃᓛᕐᒥᒻᒪᑕ 

ᑐᓚᑦᑕᕐᕕᓕᕆᔪᑦ, ᑐᓴᐅᑎᓕᕆᕕᖃᕐᓗᑎᒃ.  

 

ᐅᐊᑦᑎᕕᖃᕐᓗᑎᒃ, ᐃᖅᑲᓇᐃᔭᕐᕕᖃᕆᐊᖃᓛᕐᖓᑕ ᐊᒻᒪᑦᑕᐅᖅ ᐱᒃᑯᕕᖃᕆᐊᖃᕆᓪᓗᑎᒃ, 

ᓯᕐᓗᐊᖃᕆᐊᖃᕆᓪᓗᑎᒃ, ᐅᖅᓱᐊᓗᖃᐅᑎᖃᕐᕕᖃᕆᐊᖃᖅᑐᑎᓪᓗ 500 ᐆᑦᑑᑎᓂᑦ ᐊᖏᓂᓕᒻᒥᒃ 

ᐱᒃᑯᕕᖃᕆᐊᖃᓛᖅᑐᑦ, ᖁᐊᒃᑯᕕᖃᕆᐊᖃᓛᕆᓪᓗᓂᓗ ᐊᖏᔪᒥᒃ, ᐊᖅᑯᑎᓕᐅᖅᑕᐅᒋᐊᖃᓛᕆᓪᓗᓂ, 

ᐊᖅᑯᑎᖏᓪᓗ ᖃᐅᒪᖃᕆᐊᖃᕋᔭᕆᓪᓗᑎᒃ. 

 

ᐊᒥᓱᕕᔾᔪᐊᕌᓗᓐᓂᑦ ᑖᓐᓇ ᐃᓗᓕᖃᕐᖓᑦ. ᐃᑲᔪᖅᓰᑕᐅᒋᐊᖃᓛᖅᑐᑦ ᑖᔅᓱᒥᖓ. ᑲᔪᓯᓂᐊᖅᑲᑦ. 

ᐊᐅᓚᑦᑎᐊᕐᓂᐊᖅᑲᓂᓛᒃ ᐃᑲᔪᖅᓯᖅᑕᐅᒋᐊᖃᓛᖅᑐᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᑕᕝᕙ ᑕᐃᒫᒃ ᐅᖃᕋᓱᕋᑖᖅᑯᖓ ᐊᓯᖏᓐᓂᒃ 

ᑮᓇᐅᔭᖅᑎᑦᑎᔪᖃᕋᔭᕐᒪᖔᑦ. ᐊᓯᖏᑦ ᓴᖅᑭᐸᓪᓕᐊᓛᕐᖓᑕ ᑕᐃᒪ ᑕᓚᑦᑕᕕᑦᑖᖅᓯᒪᓕᖅᑲᑕ ᐄᒐᕐᕕᑖᖅᓯᒪᓕᖅᑲᑕ. 

 

ᐄ, ᐊᑭᓖᔪᖃᒃᑲᓐᓂᙱᑉᐸᓪᓕ ᑮᓇᐅᔭᐃᔭᖅᑐᖃᒃᑲᓐᓂᙱᑉᐸᓪᓕ ᐊᑭᑐᓂᖅᓴᐅᒐᔭᕐᖓᑦ ᒐᕙᒪᒃᑯᓐᓄᑦ. ᓄᓇᕗᑦ 

ᒐᕙᒪᒃᑯᓐᓄᑦ ᑮᓇᐅᔭᐃᔭᕐᕕᔅᓴᐅᓂᖅᓴᐅᒋᐊᖃᕋᔭᕐᖓᑦ. ᖃᐅᔨᒪᓇᕐᒥᓇᓂᓗ ᖃᓄᑎᒋᒃᑲᓐᓂᖅ 

ᑮᓇᐅᔭᐃᔭᕐᕕᐅᒐᔭᕐᒪᖔᖅ. ᖁᐊᖅᓵᕐᓇᕆᒐᒃᑯ ᑭᓯᐊᓂ ᑖᓐᓇ ᐊᖏᔪᐊᓗᒃ ᑕᐃᒪᐃᑦᑐᖅ, ᑐᐊᕕᖅᑎᑕᐅᔪᓐᓇᕐᒪᑦ? 

ᑕᓪᓕᒪᓄᑦ ᐊᕐᕌᒍᓄᑦ ᐸᕐᓇᐅᑎᓃᑦᑑᔮᔪᙱᒻᒪᑦ, ᑭᖑᓪᓕᖅᐹᒥ ᒪᓕᒐᓕᐅᖅᑎᐅᑎᓪᓗᒋᑦ. ᑕᕝᕘᓇ 

ᑕᐃᒪᐃᓕᐅᕋᓱᕋᑖᖅᑯᖓ ᐊᐱᖅᓱᕋᓱᕋᑖᖅᑯᖓ ᐊᓯᑦᑎᓐᓂᒃ ᑮᓇᐅᔭᖃᖅᑎᑕᐅᓛᕐᒪᖔᑦ ᑖᒃᑯᐊ.  

 

ᐊᓯᐊᓅᕆᐊᕐᓗᖓ ᑕᕝᕙᓂᔅᓴᐃᓐᓇᖅ ᐸᐃᑉᐹᒥ. ᐅᓪᓗᒥᒧᒡᒎᖅ ᑐᓪᓚᑦᑕᕐᕕᖃᑦᑎᐊᙱᓐᓂᖓ ᐃᑎᔪᒦᑦᑐᒥᒃ 

ᓄᓇᕗᒻᒥ ᑮᓇᐅᔭᑦ ᐊᓂᐊᓪᓗᐊᑲᓪᓚᑦᑐᐊᓘᒋᐊᖃᖅᓯᒪᕙᑦ ᐊᑯᑭᑦᑐᐃᑦ ᓄᓇᖓᓄᑦ ᐊᒻᒪ ᖃᓪᓗᓈᓄᑦ? 

ᖃᑦᑎᑖᓚᓪᓚᑦᑖᓂᒃ ᖃᐅᔨᓯᒪᕕᓯ ᐊᓂᔪᖃᖃᑦᑕᓂᕐᒪᖔᑦ ᑮᓇᐅᔭᓂᒃ ᓄᓇᕗᒻᒥ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓴᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᒪᓕᒐᓕᐅᖅᑎᐅᖃᑎᒐ 

ᑭᐅᒐᓱᓪᓗᒍ. ᐸᕐᓇᓂᕐᒧᑦ ᑎᑎᕋᐅᔭᖅᑕᐅᓂᖓᓃᒃᑲᑦᑕ. ᑕᕝᕙᓃᑉᐳᒍᑦ ᒫᓐᓇ ᐊᒻᒪ ᐸᕐᓇᑦᑕᐅᓂᖓᓄᑦ ᖃᐅᔨᒍᑦᑕ 



ᐅᓪᓗᑐᐃᓐᓇᖅ, ᒫᑦᓯ 18, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᖅᓯᖅᑕᐅᔾᔭᙱᒻᒪᑦ ᑕᐃᒃᑯᐊ ᓴᖅᑭᖅᓯᖁᔨᔪᕕᔾᔪᐊᕌᓘᑎᓪᓗᒋᑦ ᑕᐃᒪᐃᑦᑐᒥᒃ, ᐱᖃᑕᐅᙱᑉᐸᑕ, 

ᐱᖃᑕᐅᓕᕋᓱᐊᙱᑉᐸᑕ ᓅᒃᑲᓐᓂᔾᔮᙱᑦᑐᖅ ᐸᕐᓇᓐᓂᐅᑉ ᐅᖓᑖᓄᑦ. 

 

ᐸᕐᓇᓂᕐᒦᖅᑳᕆᐊᖃᕐᖓᑦ ᑎᑎᕋᐅᔭᕐᓂᒦᖅᑳᕆᐊᖃᕐᖓᑦ. ᕿᒪᕉᑎᔪᖃᖅᑲᓪᓕ ᐱᓕᕆᖃᑕᐅᒍᒪᔪᓐᓃᖅᑐᖃᕐᓂᖅᑲᑦ 

ᐅᖓᑖᓅᕋᔭᙱᑦᑐᖅ ᐸᕐᓇᑕᐅᓂᖓᓄᑦ. ᑕᕝᕙ ᑕᐃᒪ ᐸᕐᓇᑕᐅᓂᖓ ᐱᔭᐅᖅᑳᕆᐊᖃᖅᑯᖅ ᑎᑎᕋᐅᔭᖅᑕᐅᓂᖓᓗ. 

ᐅᕙᖓ ᓵᖓᓃᑦᑐᖃᙱᑦᑐᖅ ᖃᓄᐃᑦᑐᓂᑦ ᑮᓇᐅᔭᓂᒃ ᐊᐅᓚᐅᑎᖃᕋᔭᕐᒪᖔᑦ. 

 

ᐃᖅᑲᓇᐃᔭᖅᑎᖏᓪᓗ ᐊᓯᔾᔨᖅᑕᕆᐊᖃᕋᔭᕆᓪᓗᑎᒃ ᐅᒥᐊᕐᔪᐊᕐᒥᐅᑕᐃᑦ, ᓄᓇᕗᑦ 

ᓯᓚᑖᓅᖃᑦᑕᕆᐊᖃᖃᑦᑕᓲᖑᒻᒪᑕ ᐃᖅᑲᓇᐃᔭᖅᑎᖏᑦ ᐊᓯᔾᔨᕋᓱᑦᑐᑎᒃ ᐊᒻᒪ ᐅᖅᓴᒋᐊᖅᑐᖅᑐᑎᒃ, 

ᐃᖃᓪᓗᐃᕆᐊᖅᑐᖅᑐᑎᓪᓗ. ᑖᒃᑯᐊ ᑮᓇᐅᔭᑦ ᓄᓇᓕᓐᓅᖅᑳᕋᔭᕋᓗᐊᖅᑎᓪᓗᒋᑦ, ᑖᒃᑯᐊ ᐆᑦᑑᑎᒋᑐᐃᓐᓇᑕᒃᑲ. 

ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᑐᑭᓯᔭᕋ ᒥᓂᔅᑕ ᖃᓄᐃᓕᒐᓱᐊᕐᒪᖔᑦ ᑭᓯᐊᓂᓕ ᐊᐱᖅᑯᑎ 

ᐊᐱᖅᑯᑎᐅᑦᑕᐅᑎᒋᖃᑦᑕᙱᑉᐸᑕ ᐱᒋᐊᙵᕐᓂᖓᓂᒃ ᐊᓪᓛᒃ ᐸᕐᓇᑕᐅᓂᖓᓂᒃ ᑎᑎᕋᐅᔭᖅᑕᐅᓂᖓᓂᒃ ᐊᕐᕌᒍᓗ 

ᐊᓂᒍᖅᑲᑦ ᑖᒃᑯᐊ ᐱᓕᕆᕕᖓᑦ ᐅᖃᕋᔭᕐᖓᑕ $1,000,000-ᒥᒃ ᐃᓕᓯᓯᒪᕇᕋᑦᑕ ᐊᓯᔾᔨᕋᔅᓴᐅᕈᓐᓃᖅᑐᖅ. ᑕᐃᒫᒃ 

ᑕᕝᕙ ᒫᓐᓇ ᐊᐱᖅᓱᖅᐳᖓ. 

 

ᑕᕝᕙᓂᔅᓴᐃᓐᓇᖅ ᐊᒻᒪ ᑐᓚᖅᑕᕐᕕᖃᙱᓐᓂᖓ, ᑮᓇᐅᔭᓕᐅᕈᑎᐅᒍᓐᓇᕋᔭᖅᑑᒐᓗᐊᖅ ᐊᐳᖅᑕᕐᕕᖃᖅᓯᒪᒻᒪᑕ. 

ᓄᓇᕗᒻᒨᕈᓐᓇᕋᔭᖅᑐᐃᑦ ᕿᑭᖅᑕᕐᔪᐊᒨᕈᓐᓇᕋᔭᖅᑑᒐᓗᐊᓪᓗ. ᐊᓯᒃᑲᓐᓂᖏᓐᓂᒃ ᐱᕙᓪᓕᐊᑎᒐᔅᓴᐅᔪᓂᑦ 

ᐃᓱᒪᒋᔭᖃᖅᓯᒪᒋᕕᓯ ᓴᖅᑭᒐᔭᖅᑐᓂᒃ ᑐᓚᖅᑕᕐᕕᒃ ᐄᒐᕐᕕᒃ ᓴᖅᑭᓂᖅᑲᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓴᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᖃᖅᑲᐅᒐᒪ ᑕᐃᒪ ᐸᕐᓇᑕᐅᓂᖓᑦ 

ᐱᐅᓂᖅᓴᐅᒐᔭᕐᖓᑦ $1,000,0000-ᖏᔭᕈᑦᑕ ᐸᕐᓇᑕᐅᓂᖓᓄᑦ ᐊᐅᓚᒍᓐᓇᔮᙱᑦᑐᖅ ᖃᐅᔨᓗᒍᓗ ᐊᒻᒪᓗ $40 

ᒥᓕᐊᓐᑐᐊᓘᓚᐅᕐᓗᑕ ᖃᐅᔨᒍᑦᑕ ᐊᐅᓚᑦᑎᐊᕈᓐᓇᔮᙱᑦᑐᖅ ᐅᒡᒍᓇᕐᓂᖅᓴᐅᒐᔭᕐᖓᑦ. ᑖᓐᓇᓕ $1 ᒥᓕᐊᓐ 

ᑮᓇᐅᔭᑦ ᐊᑭᓕᖅᑕᐅᑎᐊᕐᓂᐊᖅᑐᐊᓗᒃ ᐊᑐᖅᑕᐅᑎᐊᕐᓂᐊᖅᑐᒋᔭᕋ ᐸᕐᓇᑕᐅᓂᖓᓄᑦ ᑎᑎᕋᐅᔭᖅᑕᐅᓂᖓᓄᓪᓗ. 

ᐸᕐᓇᑕᐅᑎᓪᓗᒍ ᖃᐅᔨᒍᑦᑕ ᐃᑲᔪᖅᓱᑕᐅᔾᔮᙱᒻᒪᑦ ᕿᒪᕉᑎᒋᐊᖃᕋᔭᕋᑦᑕ. ᒐᕙᒪᒃᑯᑦ $1 ᒥᓕᐊᓐᓯᒪᓕᕐᖓᑕ 

ᕿᒪᐃᒍᒪᒍᓐᓃᔮᙱᓂᐊᕐᓂᕋᕐᓗᒋᑦ ᐅᖃᕈᓐᓇᙱᑦᑐᖓ.  

 

ᑮᓇᐅᔭᓕᐅᕈᑎᔅᓴᐃᑦ ᑕᖅᑲᑳᓘᒻᒪᑕ ᑎᒍᔭᔅᓴᐃᑦ ᕿᑭᖅᑕᕐᔪᐊᕐᒥᐅᑦ ᑮᓇᐅᔭᖅᑖᖃᑦᑕᕋᔭᖅᑐᐃᑦ ᖁᐊᒃᑯᕕᓕᕆᔨᖏᑦ 

ᐃᖅᑲᓇᐃᔭᖅᑎᕈᓘᔭᖏᓪᓗ. ᐅᒥᐊᕐᔪᐊᕐᒥᐅᑕᐃᓪᓗ ᐊᓯᔾᔨᓕᕋᐃᑉᐸᑕ ᐊᓯᖏᓐᓄᑦ ᐃᖅᑲᓇᐃᔭᖅᑎᓄᑦ ᑐᔪᕐᒥᕕᖓᓗ 

ᐃᓄᓕᕕᔾᔪᐊᕌᓗᖃᑦᑕᕋᔭᖅᑐᔅᓴᐅᒋᓪᓗᓂ. ᐊᒻᒪᑦᑕᐅᖅ, ᐃᖃᓗᓕᕆᔨᒃᑯᑦ ᑎᒥᖁᑎᖃᖅᑲᑕ 

ᐃᖃᓗᓕᕆᕕᕋᓛᓕᐅᕈᓐᓇᖃᑦᑕᑐᔅᓴᐅᒻᒥᒻᒪᑕᑦᑕᐅᖅ ᐊᒻᒪ ᐳᓚᕋᑦᑐᓕᕆᓂᖅ ᐳᓛᕆᐊᖅᑐᖃᖃᑦᑕᓲᖑᑦᑕᕆᕗᖅ. 

ᑕᐃᒪᐃᑦᑐᑦ ᐳᓚᕋᖅᑐᓕᕆᔨᓄᑦ ᐅᒥᐊᕐᔪᐊᓄᑦ ᑐᓚᑦᑕᐅᖃᑦᑕᕈᓐᓇᖅᓯᒐᔭᕐᖓᑦ. ᑕᕝᕘᓇᑦᑕᐅᖅ ᐳᓚᕋᖅᑐᓕᕆᓂᒃᑯᑦ 

ᓴᖅᑭᕈᓐᓇᖅᑐᓂ ᐃᓱᒪᒍᓐᓇᕐᒥᔪᒍᑦ.  

 

ᐱᑕᖃᒃᑲᓂᓪᓚᕆᒻᒪᑦ ᑕᐃᒪᐃᓛᒃ ᓴᖅᑭᕈᓐᓇᕋᔭᖅᑐᓂᒃ ᐄᒐᕐᕕᑖᕐᓂᖅᑲᑕ. ᐳᓚᕋᖅᑐᓕᕆᓂᕐᓗ ᐃᑲᔪᓪᓚᕆᓲᖑᒻᒪᑦ 

ᓄᓇᓕᕋᓛᖑᓂᖅᓴᐅᔪᓂᑦ. ᑕᒪᔾᔭ ᑕᒪᒃᑯᐊ ᓴᖅᑭᕈᓐᓇᖅᑐᕈᓘᔭᐃᑦ ᑕᑯᓐᓈᕋᒃᑭᑦ ᐊᓯᖏᓪᓗᑦᑕᐅᖅ ᑕᐃᒪᖃᐃ. 

ᕿᑭᖅᑕᔪᐊᕐᒥᐅᓄᑦ ᓴᖅᑭᑦᑕᐅᒍᓐᓇᕋᔭᕐᒥᔪᐃᑦ. ᑕᒪᔾᔭ ᐃᓚᐃᓐᓇᖏᑦ ᐅᖃᐅᓯᕆᒐᒃᑭᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᑎᖁᑎᖃᕈᓐᓃᕋᒪ ᑖᒃᓱᒧᖓ K-3. ᓈᒻᒪᓴᖅᐱᓰ ᑖᓐᓇ ᐱᐊᓂᒃᑐᖅ 

$14,205,000?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 



ᐅᓪᓗᑐᐃᓐᓇᖅ, ᒫᑦᓯ 18, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᑐᑦ. ᑕᕝᕗᖓᕐᓗᑕ K-5 ᐱᕙᓪᓕᐊᔪᓕᕆᓂᖅ. $750,000. ᒪᓕᒐᓕᐅᖅᑏᑦ 

ᐊᐱᖅᑯᓯᒃᓴᖃᖅᐹᑦ? ᐊᖏᖅᐱᑖ ᐊᐱᖅᑯᓯᔅᓴᖃᙱᓇᑦᑕ $750,000?  

 

ᐃᓚᖓᑦ ᑲᑎᒪᔨ: ᐊᖏᖅᐳᒍᑦ, 

 

>>ᐃᒡᓚᖅᑐᑦ, 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐱᐊᓂᒃᑲᑦᑎᒍ ᑲᑎᑦᑐᒋᑦ ᐊᑭᑐᔪᖅᑐᕈᑎᔅᓴᓄᑦ K-5 $750,000? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᐊᑭᑐᔪᖅᑐᕈᑎᒃᓴᐃᑦ $14,995,000. ᐊᖏᖅᐱᑖ ᐱᐊᓂᒃᑲᑎᒍᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᕈᒪᕙᕋ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ. ᒪᑐᓯᓂᕐᒧᑦ ᓂᑉᓕᕈᒪᕕᑦ? ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓇᐃᓈᑐᐃᓐᓇᕐᓗᒍ ᐅᖃᒃᑲᓐᓂᕈᒪᕗᖓ ᐅᖃᖅᑲᐅᒐᒪ 

ᓄᓇᓖᑦ ᑕᒪᕐᒥᒃ ᐃᑲᔪᖅᑐᕈᒪᔭᒃᑲ ᑕᒪᓐᓇ ᐅᑉᐱᕆᑦᓯᐊᖅᑕᕋ. ᑖᒃᑯᐊ ᐱᔨᑦᓯᕋᕐᓂᕆᔭᕗᑦ ᐊᕕᒃᑐᕐᓂᕆᔭᕗᑦ 

ᓄᓇᓕᖕᓂ ᐱᔨᑦᓯᕋᖅᑎᐅᒐᑦᑕ ᐊᖏᕈᑎᖃᐅᖅᑐᒍᑦ ᕼᐊᒻᓚᓗᒃᑖᑦ. ᑐᓚᑦᑕᕐᕖᑦ ᐊᖅᑯᑏᑦ ᑕᐃᒪᓐᓇᐃᑦᑐᐃᑦ ᑕᒪᓐᓇ 

ᑲᔪᓯᓂᐊᖅᑐᒍᑦ ᐱᓕᕆᐊᕆᓂᐊᖅᑕᕗᑦ. ᑕᒪᓐᓇ ᐃᓱᒪᒋᓗᒍ ᓄᓇᓗᒃᑖᑦ ᒥᑭᒃᑲᓗᐊᖅᐸᑕ ᓄᓇᓖᑦ ᐊᖏᔪᐃᓪᓗ 

ᐊᔾᔨᒌᑎᑕᕗᑦ. ᓄᓇᕗᑦ ᐱᕙᓪᓕᐊᔪᓕᕆᓂᕐᒧᑦ ᐱᕙᓪᓕᐊᔭᕆᐊᖃᕐᒪᑦ ᐃᓚᒋᔪᒪᔭᕗᑦ. ᓯᕗᒧᐊᖃᑎᒋᓂᐊᖅᐸᑉᓯ. 

ᖁᔭᓐᓇᒦᒃ.  

 

ᐃᖅᑲᓇᐃᔭᖅᑎᕗᑦ ᑐᒡᓕᕋ ᓄᑖᖅ ᐱᕙᓪᓕᐊᔪᓕᕆᓂᕐᒧᑦ ᑕᒫᓃᒍᓐᓇᖅᑲᐅᒻᒪᑦ ᐊᒻᒪ ᐱᕙᓪᓕᐊᔪᓕᕆᔨᒋᔭᕗᑦᑕᐅᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

>>ᐸᑦᑕᒃᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, ᑖᒃᑯᐊ ᐃᑲᔪᖅᑎᖏᑦ ᐊᓂᑎᔪᓐᓇᕈᖕᓂ. 10 ᒥᓂᔅᓯᒥᒃ 

ᓄᖅᑲᖓᑲᐃᓐᓇᓂᐊᖅᒍᑦ ᐅᑎᕈᑦᑕ ᐃᖅᑲᖅᑐᐃᔪᓕᕆᓂᐊᖅᐳᒍᑦ.  

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 16:04ᒥ ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 16:18ᒥ 

 

ᒪᓕᒐᒃᓴᖅ 02 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2022-2023 - ᒪᓕᒐᓕᕆᔨᒃᑯᑦ 

- ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᓂᖅ ᐱᒋᐊᓚᐅᕐᒥᓕ. ᒥᓂᔅᑕ ᑯᓱᒐᖅ. ᒪᒥᐊᓇᖅ. ᒥᓂᔅᑕ ᐊᕿᐊᕈᖅ 

ᐃᖅᑲᓇᐃᔭᖅᑎᓂᑦ ᑕᒡᕙᓃᖃᑎᖃᕈᒪᕕᑦ?  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᒥᓂᔅᑕ ᑖᒃᑯᐊ ᐃᖅᑲᓇᐃᔭᖅᑎᖏᑦ ᓵᙵᖃᑕᐅᓗᑎᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. ᒥᓂᔅᑕ ᐊᕿᐊᕈᖅ, ᐅᓂᒃᑳᕈᓐᓇᖅᐲᑦ ᑭᓇᒃᑰᒻᒪᖔᑕ 

ᑕᒡᕙᓃᖃᑎᒋᔭᑎᑦ ᐊᒻᒪ ᐱᒋᐊᕐᓗᑎ ᒪᑐᐃᕈᑎᖕᓂᑦ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᑯᑖᕈᓘᒻᒪᐃᓛᒃ.  

 

ᐅᓇ ᓴᐅᒥᓐᓃᑦᑐᖅ, ᓯᑏᕙᓐ ᒫᓐᓯᐅᓪ, ᒥᓂᔅᑑᑉ ᑐᖏᓕᖓ, ᑕᓕᖅᐱᓃᖅᑐᖅ ᒨᐸᓯᐅ ᒪᒃᒨᑦ, ᑖᓐᓇ ᑐᑭᒧᐊᑦᑎᒋᔭᕗᑦ 

ᑖᒃᑯᓄᖓ ᑮᓇᐅᔭᓕᕆᔨᒃᑯᓐᓄᑦ ᒪᓕᒐᓕᕆᔨᒃᑯᓐᓄᑦ.  

 

ᐃᔅᓯᕙᐅᑖᖅ, ᖁᔭᓐᓇᒦᑦᑎᐊᖅᐳᖓ ᑕᕝᕗᙵᕈᓐᓇᕋᒪ ᐃᓕᔅᓯᓐᓄᑦ ᑲᑎᒪᔨᑐᐃᓐᓇᕐᓄᑦ ᑖᓐᓇ ᓴᖅᑭᔮᖅᑎᔅᓯᐅᑎᓄᑦ 

ᑖᒃᑯᐊ ᒪᓕᒐᓕᕆᔨᒃᑯᓐᓄᑦ ᑮᓇᐃᔭ ᑦᐊᑭᑐᔫᑎᓄᑦ ᑮᓇᐅᔭᓂᒃ ᑐᔅᓯᕋᐅᑎᕗᑦ 2022-2023.  

 

ᐅᓪᓗᒥᐅᔪᖅ ᐊᖏᖅᑕᐅᑎᑦᑎᓇᓱᓐᓂᐊᖅᑐᒍᑦ $11,299,000 ᑖᒃᑯᓄᖓ ᒪᓕᒐᓕᕆᔨᒃᑯᓐᓄᑦ ᐊᑭᑐᔪᑏᓄᑦ 

ᐊᑭᑐᔪᓄᑦ ᑮᓇᐅᔭᑎᒋᔭᐅᓂᐊᖅᑐᑦ ᑖᒃᑯᓄᖓ 2022-2023 ᑮᓇᐅᔭᐃᑦ ᐊᕐᕌᒍᖓᓂ.  

 

(ᑐᓵᔨᑎᒎᓕᖅᑐᖅ) ᐃᖅᑲᖅᑐᐃᔪᓕᕆᔨᒃᑯᑦ ᑲᔪᓯᔪᑦ ᐱᓕᕆᖃᑎᖃᖅᖢᑎᑦ ᐋᖅᑭᒋᐊᕐᕕᒃ ᒪᒥᓴᕐᕕᒃ, ᐊᒻᒪ 

ᑭᖑᓪᓕᖅᐹᖓᓂᒃ ᐊᕐᕌᒍᖓᓂᒃ ᐊᐅᓪᓛᓕᖅᑕᕗᑦ. ᐅᑉᓗᒥ ᑐᒃᓯᕋᕐᒥᔪᒍᑦ ᑖᓐᓇ ᑐᕌᖓᔪᖅ 2022-2023 

ᐊᓄᓪᓚᒃᓰᕕᓕᕆᓂᕐᒧᑦ. 

 

ᑕᒪᓐᓇ ᐅᖃᓚᐅᕐᒥᒐᒪ ᑲᑎᒪᔨᕋᓛᓄᑦ ᑖᒃᑯᐊ ᐋᖅᑭᒋᐊᕐᕕᒃ ᒪᒥᓴᕐᕕᖓᓄᑦ ᐃᑲᔪᖅᑕᐅᕝᕕᒃ ᐊᒻᒪ ᑐᒡᓕᐊᓂᒃ 

ᐋᖅᑭᒋᐊᕈᑎᒥᒃ. ᑕᒪᒃᑯᐊ ᐊᑭᑦᑐᕈᑕᐅᔪᐃᑦ ᐊᔪᕐᓇᖅᑐᖅ ᐱᖁᑎᖃᕐᓂᖅ ᐃᖅᑲᓇᐃᔭᖅᑏᑦ ᓄᕙᖕᓇᕐᔪᐊᕐᒧᑦ 

ᐊᔪᖅᑐᐃᑦ ᐊᒻᒪ ᐊᓯᔾᔨᕈᑕᐅᔪᐃᑦ ᑕᒡᕙᓂ. 

 

ᑖᓐᓇᓗ ᖁᕐᓗᖅᑑᕐᒥ ᐃᓚᕗᑦ ᑖᓐᓇ ᐃᒡᓗ ᐱᐅᔪᓐᓃᖅᓯᒪᖕᒪᑦ ᑐᐊᕕᕐᓇᖅᑐᒃᑯᑦ ᐋᖅᑭᒋᐊᕆᐊᖃᓕᖅᓯᒪᔪᖅ. ᑕᒡᕙ 

ᑐᒃᓯᕋᖅᑐᒍᑦ ᑎᑎᕋᐅᔭᖅᑕᐅᓂᖓᓄᑦ ᐋᖅᑭᒃᓱᖅᑕᐅᓂᖓᓄᑦ.  

 

ᐃᖅᑲᖅᑐᐃᔪᓕᕆᔨᒃᑯᑦ $1,100,000 ᒥᑭᓐᓂᖅᓴᐅᔪᓂᒃ ᑕᒪᒃᑯᐊ ᐊᕐᕌᒍᑕᒫᑦ:  

 

 ᐱᖓᓱᑦ ᓄᑖᑦ ᐊᓄᓪᓚᒃᓰᕕᓕᕆᔨᒃᑯᓐᓄᑦ.  

 

 ᑕᓪᓕᒪᑦ ᖃᒧᑕᐅᔭᑦ ᐊᒃᓴᓗᐊᓖᑦ, ᓯᑕᒪᑦ ᑲᖏᖅᖠᓂᖅ ᒪᒥᓴᕐᕕᖓᓄᑦ ᐊᒻᒪ ᐊᑕᐅᓯᖅ ᐃᖃᓗᖕᓂ 

ᐊᐅᓪᓚᕈᔾᔨᖃᑦᑕᖅᑐᓄᑦ. 

 

 ᐃᖅᑲᖅᑐᐃᕕᒃ ᐃᑭᕈᑎᖏᑦ ᐅᓗᕆᐊᓇᕇᒃᑯᑏᑦ ᐊᔾᔨᓕᐅᕈᑎᓪᓗ ᖃᐅᔨᓴᕈᑎᖏᑦ. 

 

 ᐅᑕᖅᑭᕕᒃ ᑎᑎᕋᕐᕕᒃ, ᐃᒐᓛᖏᑦ ᐊᒻᒪ ᐊᔾᔨᓕᐅᕈᑎ ᐊᓯᔾᔨᕐᓗᒍ.  

 

 ᑖᓐᓇᓗ 1106 ᐃᒡᓗ ᐋᖅᑭᒋᐊᕐᓗᒍ ᐊᒻᒪ ᓇᔪᒐᖓ. ᑖᒃᑯᐊ ᐃᖅᑲᖅᑐᐃᔪᓕᕆᓂᕐᒧᑦ ᐱᔾᔪᑎᖃᖅᑐᐃᑦ 

ᑎᑎᕋᕐᕕᒃ.  

 

 NCC ᐃᒡᓗᖓᑦ ᒥᑦᑎᒪᑕᓕᖕᒥ ᐃᓂᓕᐅᕈᓐᓇᖁᓗᒍ ᒪᕐᕉᖕᓄᒃ ᓄᓇᓖᖕᓄᑦ ᐃᖅᑲᖅᑐᐃᔪᓕᕆᓂᕐᒧᑦ; ᐊᒻᒪ  

 ᒪᕐᕉᒃ ᐃᖅᑲᖅᑐᐃᔪᓕᕆᔨᐅᓪᓗᑎᒃ.  

 

 ᐃᖃᓗᖕᓂ ᑖᓐᓇ ᓯᕐᓗᐊᖅ ᓴᕕᖕᓂᒃ ᐃᓛᒃ ᓇᔪᒐᐅᓇᔭᖅᑐᓂᒃ ᐱᐅᓂᖅᓴᐅᓂᐊᖅᑐᖅ ᕿᔪᖕᒥᒃ.  

 ᐃᑭᐊᖅᑯᑎᒃᑯᑦ ᖃᕆᑕᐅᔭᒃᑯᑦ ᐊᓯᔾᔨᖅᐸᓪᓕᐊᓗᒋᑦ ᐃᖅᑲᖅᑐᐃᔪᓕᕆᔨᒃᑯᓐᓂ. 

 

 ᐃᒡᓗᐃᑦ ᐋᖅᑭᒋᐊᖅᑕᐅᓂᖏᑦ ᐊᑭᖏᓪᓗ ᐱᔾᔪᑎᖃᖅᑐᐃᑦ ᖃᓄᖓᓴᖕᓂᕐᒧᑦ ᐊᒻᒪ ᑐᐊᕕᕐᓇᕐᓂᒃᑯᑦ ᒪᕐᕉᖕᓂᒃ 

ᐊᕐᕕᓂᓕᐅᔪᐃᑦ ᐃᒡᓗᐃᑦ ᐊᒻᒪ ᐃᖅᑲᖅᑐᐃᕕᒃ ᑕᒫᓂ ᐃᒡᓗᖓᑦ.  

 

(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, ᑕᕝᕙ ᐅᖃᐅᓯᕆᒐᓛᒍᒪᖅᑲᐅᔭᒃᑲ. ᐃᓕᔅᓯᓐᓄᑦ ᒪᓂᒪᕗᖓ 

ᐊᐱᖅᑯᑎᒃᓴᖃᖅᑐᖃᖅᐸᑦ ᐅᕝᕙᓘᓐᓂᑦ ᐅᖃᖅᑐᖃᕈᒪᒍᓂ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ. ᑭᓇᒃᑯᑐᐃᓐᓇᐃᑦ ᓂᑉᓕᕈᒪᕙᑦ? ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᕝᕙ ᑖᒃᑯᐊ ᐊᑐᐊᕐᓗᒋᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᖁᕕᐊᓱᑉᐳᖓ ᐅᖃᐅᓯᖃᕈᓐᓇᕋᒪ ᒪᑐᐃᖅᓯᔾᔪᑎᓂᒃ ᐱᔾᔪᑎᓖᑦ ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᔨᖏᓐᓄᑦ 

ᐃᓱᒪᔅᓴᖅᓯᐅᕈᑎᖃᕐᓂᐊᖅᑎᓪᓗᒋᑦ ᑐᔅᓯᕌᖑᔪᓂᒃ 2022-2023 ᐊᑭᑐᔪᖅᑐᕈᑎᔅᓴᖏᓐᓂᒃ ᒥᔅᓴᐅᑎᔭᐅᓯᒪᔪᓂᒃ 

ᒪᓕᒐᓕᕆᔨᒃᑯᑦ ᐱᓕᕆᕕᖓᓐᓄᑦ. ᑖᓐᓇ ᐱᓕᕆᐊᖑᔪᖅ ᑐᔅᓯᕋᐅᑎ ᐊᑭᑐᔪᖅᑐᕈᑎᔅᓴᓄᑦ 

ᐊᑭᑐᔪᖅᑐᕈᑎᔅᓴᖃᕈᒫᕐᓗᑎᒃ ᐊᑐᕈᒫᕐᓂᐊᖅᑐᓂᒃ 2022-2023-ᒥ. $11.299 ᒥᓕᐊᓐ ᑮᓇᐅᔭᑦ. ᑖᓐᓇ 

ᒥᑭᓂᖅᓴᐅᔪᖅ 0.45%-ᒥᒃ. ᓴᓂᓕᖃᖅᑐᓂ 2021-2022-ᒥ ᐊᑭᑐᔪᖅᑐᕈᑎᔅᓴᕆᔭᐅᔪᔭᖏᓐᓂᒃ. 

 

ᒪᓕᒐᓕᐅᖅᑏᑦ ᑐᑭᓯᓯᒪᒻᒪᑕ ᑖᔅᓱᒪᐅᑉ ᓴᓇᔭᐅᓂᖓᓄᑦ ᓄᑖᖑᔪᖅ ᐋᖅᑭᒋᐊᕐᕕᒃ ᐊᓄᓪᓚᔅᓰᕕᒃ ᒪᒥᓴᕕᐅᓪᓗᓂ. 

ᐊᖏᓪᓕᓪᓚᕆᓐᓂᐊᕐᒪᑦ ᐊᔅᓱᑲᓪᓚᒃ ᓄᓇᕗᑉ ᐊᓄᓪᓚᔅᓯᐊᕆᔪᓐᓇᖅᑕᖏᓐᓂᒃ ᐊᖑᑎᓂᒃ ᐃᓐᓇᕐᓂᒃ ᓄᓇᕘᑉ 

ᐃᓗᐊᓂ. 

 

ᒪᓕᒐᓕᐅᖅᑏᑦ ᐃᓕᓴᖅᓯᒻᒥᔪᑦᑕᐅᖅ ᑖᓐᓇ ᐋᖅᑭᒋᐊᕐᕕᒃ ᐊᓄᓪᓚᔅᓰᕕᒃ ᒪᒥᓴᕐᕕᐅᓪᓗᓂ ᐱᓕᕆᐊᖑᓂᖓ 

ᓴᓇᔭᐅᕕᔅᓴᖏᑕ ᐊᕐᕌᒍᖓᓂ ᑭᖑᓪᓕᖅᐹᖑᒻᒪᑦ. 

 

ᓯᑎᐱᕆ 21, 2021-ᒥ ᒪᓕᒐᓕᐅᕐᕕᒃ ᐃᑲᔪᖅᓯᖅᑐᑎᒃ ᐊᖏᔪᒻᒪᑕ ᑮᓇᐅᔭᓂᒃ ᐃᓚᒋᐊᕈᑎᓂᒃ ᐊᑭᑐᔪᓄᑦ ᒪᓕᒐᖅ 

ᓈᓴᐅᑎᓕᒃ 1, 2021-2022. ᑖᓐᓇ ᒪᓕᒐᖅ ᐃᓚᖃᔪᒻᒪᑦ $1,307,000 ᑮᓇᐅᔭᓂᒃ ᐃᓚᒋᐊᖅᓯᒪᕈᒪᔾᔪᑎᓂᒃ 

ᓂᐅᕕᐅᑎᔅᓴᓂᒃ ᐋᖅᑭᑦᑎᕆᔾᔪᑎᔅᓴᓂᓪᓗ ᓄᑖᒥᒃ ᐃᑯᐊᓚᒧᑦ ᖃᑦᑎᕈᑎᒧᑦ ᒥᓪᓗᐊᕈᑎᒥᒃ. ᑖᔅᓱᒧᖓ ᐋᖅᑭᒋᐊᕐᕕᒃ 

ᐊᓄᓪᓚᔅᓰᕕᒃ ᒪᒥᓴᕐᕕᐅᓪᓗᓂ ᐱᓕᕆᐊᖑᔪᒧᑦ. 

 

ᒥᓂᔅᑕᐅᑉ ᓴᖅᑭᔮᕋᑖᕐᓂᕆᔪᔭᖓᓂᒃ ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᕕᖏᑕ ᓵᖓᓂ, ᒪᓕᒐᓕᐅᖅᑏᑦ 

ᐅᖃᐅᔾᔭᐅᔪᒻᒥᒻᒪᑕ ᑖᒃᑯᐊ ᑮᓇᐅᔭᖅᑖᒃᑲᓐᓂᕆᐊᖃᕐᓂᐊᕐᒪᑕ ᐱᔭᕇᖅᓯᔾᔪᑎᔅᓴᖏᓐᓂᑦ ᐊᐃᑉᐹᓂᒃ ᐱᓕᕆᐊᖑᔪᓂᒃ 

ᐋᖅᑭᒋᐊᕐᕕᓕᕆᓂᐅᑉ ᐱᔾᔪᑎᖃᖅᑐᑦ ᐊᓯᔾᔨᖅᑕᐅᓂᖏᓐᓄᑦ ᓇᓪᓕᐅᒃᑯᒫᖏᓐᓂᒃ ᑖᔅᓱᒪᑉ ᐱᓕᕆᕕᐅᑉ 

ᐊᑭᑐᔪᖅᑐᕈᑎᔅᓴᖏᓐᓂᒃ ᒥᔅᓴᐅᑎᑕᐅᓯᒪᔪᑦ ᑖᔅᓱᒥᖓ ᑕᑯᔅᓴᐅᑎᑦᑎᕗᑦ. 

 

(ᑐᓵᔨᑎᒎᓕᖅᑐᖅ) ᑲᑎᒪᔩᑦ ᖁᕕᐊᓱᒃᑐᐃᑦ ᑖᒃᑯᐊ ᐃᖅᑲᖅᑐᐃᔪᓕᕆᔨᒃᑯᑦ ᖁᕐᓗᖅᑑᖅ ᐃᓚᕗᑦ ᒪᒥᓴᕐᕕᒃ. ᑕᒪᓐᓇ 

ᒥᓂᔅᑕ ᓴᖅᑭᔮᖅᑎᓪᓗᒍ ᑲᑎᒪᔩᑦ ᖃᓄᖅ ᐊᑯᓂᐅᑎᒋᔪᖅ ᐃᓅᓯᖃᕋᔭᕐᒪᖔᑦ ᑖᓐᓇ ᐃᒡᓗᒋᔭᖓᑦ 

ᐋᖅᑭᒋᐊᖅᑕᐅᖅᑳᖅᑎᓪᓗᒍ. ᑲᑎᒪᔩᑦ ᑐᑭᓯᒋᐊᒃᑲᓐᓂᕈᒪᔪᐃᑦ ᓇᓕᐊᒃ ᐋᖅᑭᒋᐊᕈᑕᐅᓯᒪᔪᖅ ᖁᕐᓗᖅᑑᕐᒧᑦ 

ᑐᕌᖓᓂᐊᕐᒪᖔᑦ.  

 

(ᑐᓵᔨᑎᒎᕈᓐᓃᖅᑐᖅ) ᐱᓕᕆᕕᐅᔫᑉ ᑐᔅᓯᕌᖏᑦ 2022-2023-ᒥ ᐊᑭᑐᔪᖅᑐᕈᑎᔅᓴᓄᑦ ᒥᔅᓴᐅᑎᔭᐅᓯᒪᔪᑦ ᐃᓚᖃᕐᒪᑕ 

ᑮᓇᐅᔭᓂᒃ ᑐᕌᖓᔪᓂᒃ ᐊᒥᓱᑲᓪᓚᓐᓄᑦ ᒥᑭᔫᑕᐅᓂᖅᓴᓄᑦ ᐊᑭᑐᔪᖅᑐᖅᑐᓄᑦ ᐱᓕᕆᓂᐅᔪᓄᑦ.  

 

ᒪᓕᒐᓕᐅᖅᑏᑦ ᐃᖅᑲᐅᒪᒻᒪᑕ ᑖᔅᓱᒪᑉ ᐱᓕᕆᕕᐅᔫᑉ 2021-2022 ᒥᑭᔫᑏᑦ ᐊᑭᑐᔪᖅᑐᖅᑐᖁᑎᖏᑦ ᐱᓕᕆᓂᐅᔫᑉ 

ᐃᓚᖃᔪᒻᒪᑕ ᐅᐊᑦᑎᔾᔪᑎᖏᑦ ᐊᔾᔨᓕᐅᕈᑏᑦ ᓄᑖᕈᕆᐊᖅᑕᐅᓂᐊᕐᓂᖏᓐᓄᑦ ᓄᓇᕗᑦ ᐃᖅᑲᖅᑐᐃᕕᖓᓐᓂ. 



ᐅᓪᓗᑐᐃᓐᓇᖅ, ᒫᑦᓯ 18, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑏᑦᑕᐅᖅ ᑕᑯᒻᒥᒻᒪᑕ ᐃᓚᖓᑦ 2022-2023-ᒥ ᒥᑭᓂᖅᓴᐅᔪᑦ ᐊᑭᑐᔪᖅᑐᖅᑐᑦ ᐱᓕᕆᓂᐅᔪᑦ 

ᐃᓚᖃᕐᒪᑕ ᓄᑖᕈᕆᐊᖅᑕᐅᔾᔪᑎᔅᓴᖏᓐᓂᒃ ᐃᖅᑲᖅᑐᐃᕕᒻᒥ, ᐅᐊᑦᑎᔾᔪᑎᓐᓅᓕᖓᔪᖅ. ᒪᓕᒐᓕᐅᖅᑏᑦ ᐊᐱᕆᔪᑦ 

ᓱᒻᒪᑦ ᓄᑖᕈᕆᐊᖅᑕᐅᒃᑲᓐᓂᕆᐊᖃᕐᒪᖔᖅ ᐅᐊᑦᑎᔾᔪᑎᖏᑦ ᓄᓇᕗᑉ ᐃᖅᑲᖅᑐᐃᕕᖓᓂ. 

 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ ᐅᖃᐅᓰᑦ ᐱᓪᓗᒋᑦ ᑐᔅᓯᕌᖑᔪᑦ 2022-2023-ᒥ ᐊᑭᑐᔪᖅᑐᕈᑎᔅᓴᑦ 

ᒥᔅᓴᐅᑎᔭᐅᓯᒪᔪᑦ ᒪᓕᒐᓕᕆᔨᒃᑯᑦ ᐱᓕᕆᕕᖓᓐᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᑦᓴᑐᐃᓐᓇᖅᑕᖃᖅᐸᑦ ᐃᓗᓕᖏᓐᓂᒃ 

ᐊᐱᖅᓲᑎᖃᓚᐅᙱᓐᓂᑦᑎᓐᓂᒃ? ᐊᑎᖁᑎᖃᙱᓐᓇᒪ ᐅᖃᐅᓯᑦᓴᑐᐃᓐᓇᕐᓄᑦ. ᑲᔪᓯᑐᐃᓐᓇᕐᓗᑕ ᒪᑉᐱᒐᖏᑦ 

ᐊᑐᓃᑦᑕᕐᓂᐊᕐᓗᑎᒍᑦ. E-3-ᒥ ᐱᒋᐊᖅᑐᒍᑦ ᐊᖓᔪᖅᑳᖃᕐᕕᓕᕆᓗᑕ ᐊᒻᒪᓗ ᒪᕐᕉᓪᓗᑎᒃ ᒪᑉᐱᒑᒃ. ᒪᓕᒐᓕᐅᖅᑏᑦ 

ᖃᐅᔨᒪᓂᐊᕐᒪᑕ ᑖᓐᓇ E-6 ᐃᑲᔪᖅᑐᐃᕝᕕᓕᕆᓂᕐᒧᑦ. ᐱᒋᐊᕐᓂᐊᖅᑐᒍᑦ E-3, $1,100,000. (ᑐᓵᔨᑎᒎᓕᖅᑐᖅ) 

ᐱᕕᖃᖅᑎᑲᐃᓐᓇᕐᓗᓯ. ᒪᓕᒐᓕᐅᖅᑏᑦ ᐊᖏᖅᐹᑦ $1,100,000-ᓂᒃ ᐊᖏᖅᐱᓰ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᖓ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. E-6-ᒧᑦ. ᐃᑲᔪᖅᑐᐃᕝᕕᓕᕆᓂᖅ $10,199,000. 

ᐊᐱᖅᑯᑎᑦᓴᖃᖅᑐᖃᖅᐸ? ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᑕᕝᕗᖓ ᐊᓄᓪᓚᒃᓰᕕᖕᒧᑦ. 

ᑮᓇᐅᔭᖅᑑᑎᒋᔪᒪᔭᔅᓯᓐᓂᒎᖅ ᑕᕝᕗᖓ ᐊᑐᕈᒪᒐᔅᓯ $3 ᒥᓕᐊᓐ. ᑕᒻᒪᕈᒪ ᐋᖅᑭᒋᐊᕐᓂᐊᖅᐸᕐᒪ ᒥᓂᔅᑕ. 

 

ᐅᖃᓪᓗᐊᖅᑲᐅᒋᓪᓗᖓ, ᐅᓪᓗᒃᑯᑦ ᒥᓂᔅᑕ ᐊᒻᒪ ᐃᖅᑲᓇᐃᔭᖅᑎᑎᑦ ᐃᒪᓐᓇᐃᓕᖅᑲᐅᓪᓗᐊᓵᖅᖢᖓ.  

ᑖᓐᓇ ᐋᖅᑭᒋᐊᕐᕕᒃ, ᑖᓐᓇᖃᐃ $3 ᒥᓕᐊᓐ ᐋᖅᑭᒋᐊᕈᑎᓪᓚᑦᑖᖑᓂᐊᓕᖅᑐᖅ ᑕᕝᕗᖓ ᐋᖅᑭᒋᐊᕐᕕᖕᒧᑦ 

ᑮᓇᐅᔭᖅᑑᑎᒋᓐᓇᖅ... (ᓂᐱᖃᖏᑦᑐᖅ) 

 

ᕼᐅ! ᑕᐃᒫ? ᕼᐊᓘ? ᐆᑮ.  

 

ᐃᒃᓯᕙᐅᑕᖅ: ᐱᒋᐊᒃᑲᓐᓂᕆᓵᕆᑦ ᑐᓵᙱᑦᑑᓪᓗᐊᕐᓂᕈᕕᑦ. 

 

ᖃᐃᕐᓂᖅ: ᐃᒃᓯᕙᐅᑖᖅ. ᖁᔭᓐᓇᒦᒃ. ᒪᒥᐊᓇᖅ. ᐱᒋᐊᑦᑎᐊᒃᑲᓐᓂᕐᓗᖓ. ᐅᓪᓗᒃᑯᑦ ᑕᐃᒃᑲᓐᓂᓕᖅᐸᒋᑦ ᒥᓂᔅᑕ 

ᐃᖅᑲᓇᐃᔭᖅᑎᑎᓪᓗ.  

 

ᑖᓐᓇ $3 ᒥᓕᐊᓐ ᑮᓇᐅᔭᑦ ᑕᕝᕗᖓ ᑐᒃᓯᕋᖅᑕᓯ ᐋᖅᑭᒋᐊᕆᒧᑦ, ᐋᖅᑭᒋᐊᕈᑕᐅᑦᑎᐊᕐᓂᐊᓕᖅᐹ ᐊᓯᐊᒍᑦ 

ᐅᕝᕙᓘᓐᓃᑦ ᖄᒃᑲᓐᓂᐊᒍᑦ ᑐᒃᓯᕋᒃᑲᓐᓂᕋᔭᓕᕆᕕᓯ ᑖᓐᓇ ᐊᒥᒐᓗᐊᕐᓂᕈᓂ? ᐋᖅᑭᒋᐊᕈᑕᐅᓪᓚᑦᑖᕐᓂᐊᓕᖅᐹ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᐋᖅᑭᒋᐊᕐᕕᒃ ᐅᖃᕋᑖᕋᒪ 

ᑭᖑᓪᓕᖅᐹᖑᓂᕋᖅᓱᒍ ᐊᕐᕌᒍᖓᓂ ᑖᓐᓇ ᓴᓇᔭᐅᓂᖓ. ᑖᒃᑯᐊ ᑮᓇᐅᔭᐃᑦ ᑐᔅᓯᕋᕐᕕᒋᔭᕗᑦ ᑖᔅᓱᒧᖓ 

ᓈᒻᒪᓐᓇᓱᒋᓪᓗᑎᒍᑦ ᑕᕝᕗᖓ ᐃᓕᔅᓯᓐᓄᑦ ᐊᐱᖅᑯᑎᒋᔭᕗᑦ. ᑖᒃᑯᐊᓪᓗ ᑮᓇᐅᔭᐃᑦ ᑐᔅᓯᕋᖅᑕᕗᑦ ᑕᕝᕙᓂ 

ᐃᓗᐊᓃᒻᒪᑕ. ᑖᒃᑯᐊᓪᓗ ᓂᕆᐅᑦᑎᐊᖅᑐᖓ ᑖᓐᓇ ᐱᔭᕇᕐᕕᔅᓴᖓ ᑕᑯᔅᓴᕈᖅᑐᖅ ᑖᓐᓇ 

ᓴᓇᔭᐅᒋᐊᖃᓕᓚᐅᖅᓯᒪᓂᖓᓂᒃ ᐅᓪᓗᒥ, ᐅᓪᓗᒥᒧᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 



ᐅᓪᓗᑐᐃᓐᓇᖅ, ᒫᑦᓯ 18, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓈᓚᑦᑎᐊᓵᙱᓐᓇᒪ. ᑕᕝᕗᖓ ᑕᐃᒪᓕᒎᖅ ᑕᕝᕙᓂ ᐊᑭᑐᔫᑎᓄᑦ 

ᓇᓗᓇᐃᔭᐅᑎᓄᑦ ᐸᐃᑉᐹᓂᒃ, ᑖᓐᓇ ᑲᓇᑕᒥ ᑕᒻᒪᖅᑐᖅᓯᐅᖅᑎᓕᕆᔨ, ᑲᓇᑕᒥ ᑕᒻᒪᖅᓯᒪᔪᕐᓂᐊᖅᑎ, ᑖᔅᓱᒪᑉ 

ᐋᖅᑭᒋᐊᖁᔭᓯᒪᖏᓐᓂᒃ ᒪᓕᑦᑎᐊᖅᓯᒪᕙᑦ ᑖᒃᑯᐊ ᐊᓄᓪᓚᒃᓰᕕᓕᕆᔨᒃᑯᑦ ᐋᖅᑭᒋᐊᑦᑎᐊᖅᓯᒪᓕᖅᐸᑦ? ᑕᐃᒪᓗ 

ᑭᖑᓪᓕᖅᐹᕆᓕᖅᖢᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᑕᐃᒃᑯᐊ ᐊᒥᓱᓂᒃ 

ᐋᖅᑭᒋᐊᖁᔨᓯᓯᒪᒻᒪᑕ. ᑖᓐᓇ ᐃᒡᓘᑉ ᒥᔅᓵᓅᖓᔪᖅ ᑖᔅᓱᒧᖓ ᐊᓄᓪᓚᔅᓯᕐᕕᐅᑉ ᐃᓗᐊᓅᖓᔪᓂᑦ. ᐄ, 

ᐊᑐᓕᖅᑕᐅᖁᔭᐅᓯᒪᔪᓂᒃ ᐊᑐᓕᕐᓂᐊᓕᖅᑐᒍᑦ ᑖᒃᑯᐊ ᐱᔭᕇᖅᐸᑦ ᑖᓐᓇ ᐃᒡᓗ ᓴᓇᔭᐅᓂᖓ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᒡᓗᒋᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᕝᕙᓃᓛᒃ ᐅᕙᓂ E-6-ᒦᑦᑐᒍᓇᐃ? ᐄ. ᒪᓕᑦᑐᒋᑦ ᐊᒡᒍᑐᖅᓯᒪᔪᓂᒃ ᐅᕙᓂ 

ᐊᐱᖅᑯᑎᒋᑲᐃᓐᓇᕐᓗᒍ ᐅᕝᕙᐅᕙᖃᐃ ᓇᓗᓇᐃᔭᖅᓯᒪᓂᖏᑦ ᐊᑭᑐᔪᖅᑐᕈᑎᔅᓴᓄᑦ. ᒪᒥᐊᓇᖅ, ᒪᑉᐱᒐᖅ 3 

ᑕᒪᐃᓐᓂᒃ 6-ᖓᓂᒃ. ᑕᕝᕙᖃᐃ ᑖᒃᑯᐊ ᐊᕕᑦᑐᖅᓯᒪᔪᑦ? ᐅᖃᐅᓯᖃᕐᕕᒋᔪᓐᓇᖅᑕᕗᑦ? ᐊᐱᖅᑯᑎᒋᖅᑳᑲᐃᓐᓇᖅᑲᕋ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᐄ. ᒥᔅ ᕿᓕᖅᑎ.  

 

ᕿᓕᖅᑎ: ᐄᖑᔫᖅ? ᐄ. ᑕᐃᒪ. ᐅᖃᕈᓐᓇᖅᓯᔪᖓ. (ᑐᓵᔨᑎᒎᓕᖅᑐᖅ) ᑐᑭᓯᐊᖅᑳᕈᒪᕋᑖᕋᒪ (ᑐᓵᔨᑎᒎᕈᓐᓃᖅᑐᖅ) 

ᑕᐃᒪᓕ ᐊᐱᖅᑯᑎᒋᔪᒪᔭᕋ ᑖᓐᓇ ᐊᑲᐅᓯᒋᐊᕐᕕᒃ ᐃᓛᒃ ᐊᓄᓪᓚᔅᓰᕕᖏᓛᒃ, ᐊᑲᐅᓯᒋᐊᕐᕕᒃ. ᑖᓐᓇᐅᑎᓪᓗᒍ ᑖᒃᑯᐊ 

ᑮᓇᐅᔭᖅᑐᕈᑎᔅᓴᐃᑦ ᐋᖅᑭᔅᓯᒪᓂᖏᓐᓂᒃ ᖁᓅᕐᒥᕈᑎᒋᒐᒃᑯ ᐅᕝᕙᓗᑭᐊᖅ ᑕᕝᕙᓂ ᑐᑭᓯᑦᑎᐊᙱᑐᐃᓐᓇᒧᑦ 

ᑕᕝᕙᓃᑦᑐᔅᓴᐅᔫᒐᓗᐊᖅ ᑐᓵᔨᓄᑦ ᒪᒥᓴᕐᕕᐅᓪᓗᓂ ᐊᑲᐅᓯᒋᐊᕐᕕᐅᓂᐊᖅᑎᓪᓗᒍ.  

 

ᖃᓪᓗᓇᐅᔭᕈᓐᓇᙱᑦᑐᑦ ᐊᒥᓱᑦ ᑎᒍᔭᐅᒪᕕᒻᒦᖃᑦᑕᐸᒻᒪᑕ, ᐃᓐᓇᓪᓚᕇᓪᓗᒍ ᐱᔾᔪᑎᒋᓪᓗᒍ ᑐᓵᔨᒨᓕᖓᔪᒥᒃ 

ᑮᓇᐅᔭᖅᓯᐅᑎᓂᒃ ᓇᒥ ᓱᑯᑦᑎᐊᓃᒻᒪᖔᑕ ᑕᑯᑎᑕᐅᒋᐊᕈᒥᓈ? ᖁᔭᓐᓇᒦᒃ, ᐃᔅᓯᕙᐅᑖᖅ. ᓂᒐᕕᑦᑎᐊᖅᑐᕐᓕᐅᓇ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᐅᓚᔾᔪᑎᓅᓕᖓᓂᖅᓴᐅᒐᓗᐊᖅ ᑭᓯᐊᓂ ᑭᐅᒍᓐᓇᖅᐸᑦ ᑐᓵᔨᐅᑉ 

ᒥᑦᓵᓅᓕᖓᔪᖅ ᐊᐱᖅᑯᑦ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᑖᓐᓇ ᑮᓇᐅᔭᓂᒃ 

ᐊᑐᕈᑎᒋᖃᑦᑕᖅᑕᑦᑎᒍᑦ ᐃᖅᑲᓇᐃᔭᖅᑎᓄᑦ ᓴᖅᑮᖃᑦᑕᕐᓂᒃᑯᑦ, ᑕᐃᑰᓇ ᓴᖅᑭᔮᖔᕋᔭᖅᑐᑦ ᑐᓵᔩᑦ ᑐᓵᔨᓄᑦ. ᑕᐃᒪ 

ᑖᒃᑯᐊᓪᓗ ᑐᓵᔨᖃᕆᐊᖃᕋᐃᒻᒪᑕ ᐊᑐᐃᓐᓇᖃᕐᕕᐅᖃᑦᑕᖅᓱᑎᒃ ᒫᓐᓇᐅᔪᖅ ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ. ᑐᑭᓯᒋᐊᒃᑲᓐᓂᕐᓗᖓ ᑐᓵᔨᖃᕆᐊᖃᕋᐃᑉᐸᑕ, ᑭᙴᒪᑦᑎᔭᕋᐃᒻᒪᑕ ᑭᓯᐊᓂ ᑕᖅᑳᙵᑦ 

ᑎᒍᓯᕙᑉᐱᓯ? ᖃᓄᖅ ᒪᓐᓇ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᑖᓐᓇ ᐊᐱᖅᑯᑦ ᐊᐅᑉᓛᕈᑎᓂᑦ ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ ᑐᕌᖓᔪᑦ ᒫᓐᓇ 

ᐊᑭᑐᔫᑎᓂᒃ ᒫᓐᓇ ᐱᓕᕆᐊᖃᕋᑉᑕ ᑭᓯᐊᓂ ᑖᓐᓇ ᑐᑭᓯᑦᓯᐊᓂᐊᕐᒪᑦ ᑖᓐᓇ ᒪᓕᒐᓕᐅᖅᑎᐅᔪᖅ ᑭᐅᒍᐊᕐᓂᕈᓂ 

ᑭᐅᔫᓪᓗᐊᖅᑕᐃᑦ ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᒪᐃᒥ ᑲᑎᒪᓕᕈᑦᑕ 

ᐊᐱᖅᑯᑎᔅᓴᑦᑎᐊᕚᓘᓛᖅᓱᓂ. ᑕᐃᑰᓇᓗ ᑭᐅᒪᒍᓐᓇᑦᑎᐊᓛᖅᓱᖓ. ᑭᓯᐊᓂ ᒫᓐᓇᐅᔪᖅ ᑖᒃᑯᐊ ᐃᓄᒃᑎᑑᓲᑦ 

ᐃᖅᑲᓇᐃᔭᖅᑎᕗᑦ ᑖᒃᑯᓂᖓ ᐃᓄᒃᑎᑑᑐᐃᓐᓇᖅᑐᓂᒃ ᐱᓕᕆᔨᒋᖃᑦᑕᖅᑕᕗᑦ ᒫᓐᓇᐅᔪᖅ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᑕᐃᒪ. 

 

ᐃᒃᓯᕙᐅᑕᖅ: ᑕᐃᒫ? ᐊᑎᖁᑎᒃᑲ ᒪᓕᒡᓗᒋᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ ᐊᒻᒪ ᑐᙵᓱᒋᑦᓯ ᒥᓂᔅᑕ ᐱᓕᕆᔨᑎᓪᓗ. 

ᐊᐱᖅᑯᑎᖃᕈᒪᑐᐃᓐᓇᖅᐳᖓ ᑖᓐᓇ ᐃᑭᑦᑐᖃᖅᐸᑦ ᒥᓪᓗᐊᕈᑦ ᐃᖃᓗᓐᓂ ᐃᒥᖅᑕᕈᑎᓄᑦ ᑭᓈᓗᒍᑏᑦ ᐋᖅᑭᒃᓯᒪᔪᑦ 

ᐊᑦᑐᐃᓂᖃᑐᐃᓐᓇᕆᐊᖃᕐᒪᖔᑕᓘᓐᓃᑦ? ᑕᐃᑉᓱᒪᑉ ᒥᓪᓗᐊᕈᑎᒧᑦ ᐊᑐᖅᐸᓐᓂᖓᓄᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᐃᕝᕕᑦᑎᒎᕐᓗᖓ ᑖᓐᓇ ᑐᖓᓕᕋᖃᐃ 

ᑭᐅᑎᒍᓐᓇᕈᕕᐅᒃ, ᒥᔅᑕ ᒫᓐᓯᐅᓪ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒫᓐᓯᐅᓪ. 

 

ᒫᓐᓯᐅᓪ: ᖁᔭᓐᓇᒦᒃ, (ᑐᓵᔨᑎᒎᓕᖅᑐᖅ) ᐃᑦᓯᕙᐅᑖᖅ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᐊᐱᖅᑯᑎᐊᓄᑦ. ᑕᐃᒪ 

ᓂᐅᕕᕆᐊᖃᓚᐅᖅᓯᒪᔪᒍᑦ ᒥᓪᓗᐊᕈᒻᒥᒃ ᐊᑦᓯᓗᐊᓚᐅᖅᓯᒪᒻᒪᑦ ᐳᓪᓚᖓ. ᓂᐅᕕᓚᐅᖅᓱᑎᒍᑦ ᐱᔪᓐᓇᑦᓯᐊᕐᒪᑦ 

ᓲᖑᓯᕝᕚᓪᓕᕈᓐᓇᖅᓯᒪᓂᖓᓄᑦ ᐳᓪᓚᖏᑦ ᑯᕕᒍᑎᖏᓐᓄᑦ. ᐄ, ᓯᕗᓪᓕᖅ ᐱᒋᐊᖃᓚᐅᖅᓯᒪᒐᑦᑎᒍᑦ 

ᐳᓪᓚᑭᓗᐊᕐᓂᖓᓄᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᐱᖅᑯᑎᖃᕈᒪᒻᒥᔪᖓ ᒪᑭᒋᐊᕐᕕᒃ ᐸᕐᓇᑕᐅᓯᒪᔪᒥᒃ 

ᓴᓇᔭᐅᓂᑦᓴᖓᓄᑦ. ᑖᓐᓇ ᒥᓪᓗᐊᕈᑎᖓ ᐃᑭᑦᑐᖃᖅᐸᑦ ᑲᓱᖅᓯᒪᒐᓗᐊᕐᒪᖔᑦᑕᐅᖅ. ᑖᒃᑯᐊ ᐃᒡᓘᒃ 

ᑲᑎᙵᖅᑰᕐᒥᒻᒪᑎᒃ ᑖᒃᑯᓇᙵᒃᓴᐃᓐᓇᖅ ᓱᓪᓗᓕᖃᖅᑰᕐᒪᑎᒃ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᓐᓇ ᒥᓪᓗᐊᕈᑦ ᓄᑖᒧᑦ ᑭᓯᐊᓂ 

ᑐᕌᖓᔪᖅ. ᓴᓇᔭᐅᔪᒧᑦ. ᒪᑭᒋᐊᕐᕕᓪᓕ ᐱᔾᔪᑕᐅᓂᖓᓂᒃ ᐅᖃᐅᑕᐅᓚᐅᖅᓯᒪᙱᒻᒪᑦ ᐊᐅᓚᒍᓐᓇᑦᓯᐊᖅᑐᖅ 

ᒪᑭᒋᐊᕐᕕᒃ ᒪᑭᒋᐊᕐᕕᒻᒧᑦ ᐊᑑᑎᖃᑦᓯᐊᖅᑐᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᓛᒃ ᐃᓕᓐᓂᐊᐸᓪᓕᐊᑐᐃᓐᓇᕐᒥᒐᒃᑯ ᑕᒪᓐᓇ. ᐊᐱᖅᓱᑦᓯᐊᕈᒪᒐᒪ 

ᑕᒻᒪᕈᒪᙱᓐᓇᒪ. ᑕᐃᒪ ᐅᖃᐅᓯᖃᕌᖓᑦᑕ ᐃᖅᑲᓇᐃᔮᖑᕙᓪᓕᐊᔪᒥᒃ ᓄᑖᒥᒃ ᐃᒡᓗᖁᑎᖏᓐᓂᒃ ᐊᒻᒪ 

ᐱᙳᐊᕐᕕᖓᓂᒃ ᓯᓚᒥ. ᑕᒪᑐᒪᓂ ᓴᓇᔭᐅᕙᓪᓕᐊᓯᓐᓇᖅᑐᑦ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᒡᓗᐃᑦ ᐊᓯᖏᑦ ᑐᒡᓕᐊᓂᒃ 

ᓴᓇᔭᐅᔪᒫᕐᓂᐊᖅᑐᖅ ᐊᒻᒪ ᓯᓚᒥ ᐱᙳᐊᕐᕕᖓ ᓯᕗᓪᓕᖅᐹᖓᓂᒃ ᓴᓇᔭᐅᕙᓪᓕᐊᓂᖓᓂᒃ 

ᐱᖃᓯᐅᔾᔭᐅᒌᖅᓯᒪᒌᖅᓯᒪᔪᖅ. ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᕕᐊᒋᒐᓗᐊᖅᑕᒃᑲ ᑐᑭᓯᐅᒪᑦᓯᐊᕐᒪᑕ. ᒪᓐᓇ ᓄᑖᖑᒻᒪᑦ 

ᐊᑐᖅᑕᕗᑦ ᑕᒻᒪᓚᐅᖃᑦᑕᓚᖓᒻᒥᒐᑉᑕ. ᐊᐱᖅᓱᕈᒪᒻᒥᒐᒪᑦᑕᐅᖅ ᖃᓄᖅ ᐱᔭᐅᕙᓪᓕᐊᓚᖓᓂᖓ ᐊᑦᑐᐃᓚᖓᒻᒪᖔᑦ 

ᐃᖅᑲᓇᐃᔭᖅᑎᐅᔪᓄᑦ ᐊᒻᒪ ᑎᒍᔭᐅᓯᒪᔪᓄᑦ ᐱᓗᐊᖅᑐᒥᒃ ᓄᕙᔾᔪᐊᕐᓇᖃᕋᑖᔪᑎᓪᓗᒍ ᐃᑲᔪᖅᑕᐅᕝᕕᒻᒥ. 

 

ᖃᓄᕐᓗ ᐸᕐᓇᑦᓯᒪᒻᒪᖔᑉᓯ ᐃᖅᑲᓇᐃᔭᖅᑏᑦ ᑎᒍᔭᐅᓯᒪᔪᑦ ᓅᑕᐅᖃᑦᑕᕐᓂᑦᓴᖏᓐᓄᑦ, ᖃᓄᕐᓗ ᑲᒪᒋᔭᐅᒻᒪᖔᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᓯᕗᓪᓕᖅᐹᖓᓂᒃ 

ᐱᐊᓂᒃᓯᒪᓕᕐᒪᑦ ᓴᓇᔭᐅᓂᖓᑦ. ᐊᑦᓱᐊᓗᒃ ᐃᑲᔪᕐᓂᖃᓚᐅᖅᓱᓂᓗ ᓄᕙᔾᔪᐊᕐᓇᖃᓕᖅᑎᓪᓗᒍ. ᑕᐃᒪᐃᒻᒪᑦ, 

ᐃᓚᖓᓂᑦ ᒪᑐᓯᒍᓐᓇᓚᐅᖅᑐᒍᑦ ᐃᓚᖓᓂᒃ ᓄᕙᔾᔪᐊᕐᓇᓕᖅᑐᒥᒃ. ᐊᒻᒪᓗ, ᑲᔪᓯᑦᓯᐊᓚᐅᕐᒪᑦ ᒫᓐᓇᓕ 

ᑐᓴᓕᖅᑲᐅᕗᖓ ᓄᕙᔾᔪᐊᕐᓇᖅᑐᖃᕈᓐᓃᖅᑐᖅ ᑕᐃᑲᓂ ᐃᒡᓗᒥ ᒫᓐᓇᐅᔪᖅ. ᐅᐱᒋᑦᓯᐊᖅᐸᒃᑲ ᐃᖅᑲᓇᐃᔭᖅᑏᑦ.  

 

ᑐᒡᓕᐊᓂ ᓴᓇᔭᐅᕙᓪᓕᐊᓕᕐᓂᖓᑦ ᓂᕆᕝᕕᖓᓄᑦ ᐊᒻᒪᓗ ᐃᖅᑲᓇᐃᔭᖅᑏᑦ ᓇᔪᖅᐸᑦᑕᒥᓐᓄᑦ ᐱᐊᓂᒃᐸᑦ 

ᐱᐅᓯᕆᕙᑦᑕᖏᑦ ᐃᖅᑲᓇᐃᔭᖅᑏᑦ ᓂᕆᔭᖅᑐᕌᖓᒥᒃ ᐊᒻᒪᓗ ᐱᖁᑎᒥᓂᒃ ᐱᕋᓚᒃᑯᕕᒻᒥᓅᑦᓯᕆᐊᖃᕌᖓᒥᒃ 

ᑕᐃᒪᐃᖃᑦᑕᕈᓐᓇᑦᓯᐊᕐᓂᐊᖅᑐᑦ ᓴᓇᒪᓂᖃᑦᓯᐊᓚᖓᒻᒪᑦ ᐃᖅᑲᓇᐃᔭᖅᑎᓄᑦ ᐊᒻᒪᓗ ᑲᒪᒋᕙᑦᑕᑎᓐᓄᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᓯᖏᓐᓂᑦ ᐃᒡᓘᑉ ᐃᓗᐊᓂ ᐱᑕᖃᒃᑲᓐᓂᕆᐊᖃᖅᐸ? ᐅᕝᕙᓘᓐᓃᑦ 

ᐃᒋᐅᖅᑲᖅᑕᐅᔭᕆᐊᖃᖅᐸᑦ ᖃᓄᐃᑉᐸᓪᓕᐊᓂᖏᑦ ᒪᓕᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓵᔅᓯᖕᓃᑦᑐᑦ ᑕᒪᒃᑯᐊᓕᒫᑦ 

ᐋᖅᑭᒃᓱᕆᐊᓖᑦ. ᑕᒪᒃᑯᐊ ᒪᕐᕈᐃᓕᖓᓪᓗᒋᑦ ᐱᓕᕆᐊᕆᒐᑦᑎᒃᑯᑦ ᐊᒻᒪᓗ ᐃᑲᔪᖅᓯᒪᓪᓚᕆᒃᖢᑎᒃ.  

 

ᒪᑐᐃᖅᓯᔾᔪᑎᓂᑦ ᐅᖃᐅᓯᖃᖅᑲᐅᔪᖓ ᑕᐃᒃᑯᐊᓗ ᐋᖅᑭᒋᐊᕆᐊᓖᑦ ᐋᖅᑭᒃᓱᖅᑕᐅᕙᓪᓕᐊᓯᓐᓈᖢᑎᑦ. ᐊᒻᒪᓗ 

ᖁᕕᐊᓱᑦᑐᖓ ᑕᒪᒃᑯᐊ ᐃᓱᒫᓘᑎᒋᔭᐅᔪᑦ ᑕᒪᕐᒥᒃ ᑲᒪᒋᔭᐅᕌᓂᖕᓂᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᐄ, ᐃᒃᓯᕙᐅᑖᖅ, ᑕᐃᒃᑯᐊ ᑖᓐᓇ ᐊᐱᖅᑯᑎᒋᖃᑦᑕᖅᓯᒪᔭᕋ. ᑮᓇᐅᔭᓕᖅᑕᐅᓇᔭᕐᓂᖏᑦ ᒪᑯᐊ 

ᓄᑖᙳᕆᐊᖅᑎᑕᐅᔭᕆᐊᓖᑦ ᐃᒡᓗᕐᔪᐊᑉ ᐃᓗᐊᓃᑦᑐᑦ ᐅᕝᕙᓘᓐᓃᑦ ᐊᒻᒪᓗ ᐊᓄᓪᓚᒃᓰᕖᑦ ᐃᓗᐊᓂ 

ᐅᓗᕆᐊᓇᙱᑦᑑᑎᑕᐅᔭᕆᐊᖃᕐᒪᑦ ᐃᒻᒥᒧᑦ ᐊᒻᒪᓗ ᐊᓯᒥᖕᓄᑦ. ᐃᒻᒪᖄ ᑕᒪᓐᓇ ᐅᖃᐅᓯᕆᒃᑲᓐᓂᕈᓐᓇᖅᑕᐃᑦ? 

ᐃᖅᑲᐅᒪᒍᒪ ᑮᓇᐅᔭᖅᑖᒃᑲᓐᓂᕈᒪᓚᐅᖅᓯᒪᒐᑦᑕ ᐋᖅᑭᒃᓯᓂᐊᕋᑦᓯ. ᐊᑦᑕᓇᙱᓐᓂᖅᓴᐅᔪᓂᒃ ᐃᒡᓕᓂᒃ 

ᐊᓯᖏᓐᓂᒡᓗ. 

 

ᑭᓯᐊᓂ ᐃᓱᒫᓘᑎᒋᓪᓚᕆᒃᑲᒃᑭᑦ ᑕᐃᒃᑯᐊ ᐊᓄᓪᓚᒃᓰᕕᖕᒦᑦᑐᑦ ᐊᑦᑕᓇᙱᑦᑐᒦᒍᒥᓇᕐᒪᑦ. ᑕᒪᓐᓇᖃᐃ 

ᐅᖃᐅᓯᕆᒍᖕᓂᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕿᐊᕈᖅ. 

 



ᐅᓪᓗᑐᐃᓐᓇᖅ, ᒫᑦᓯ 18, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᖅᑭᒋᐊᕐᕕᒃ ᑕᒪᒃᑯᐊ ᐃᓘᓐᓇᖏᑦ 

ᐃᓱᒪᒋᔭᐅᖃᓯᐅᓯᒪᔪᖅ ᐊᒻᒪᓗ ᐊᑭᑐᔪᑯᔅᓲᓚᐅᖅᖢᓂ. ᐊᑦᑕᓇᔾᔭᐃᖅᓯᓯᒪᓂᖅ ᑕᒪᓐᓇ 

ᖁᕝᕙᓯᖕᓂᖅᐹᖑᑎᑕᐅᖃᑦᑕᖅᓯᒪᔪᖅ. 

 

ᖁᕐᓗᖅᑐᒥ ᐊᓄᓪᓚᒃᓰᕕᒃ ᐅᑯᐊ ᑮᓇᐅᔭᑦ ᑐᒃᓯᕌᕆᔭᕗᑦ ᖁᕐᓗᖅᑑᕐᒥ ᑕᐃᓐᓇ ᐊᓄᓪᓚᒃᓰᕕᒃ 

ᐅᓗᕆᐊᓇᖅᑐᒦᑐᐃᓐᓇᕆᐊᖃᕐᒪᑦ. ᐊᒻᒪᓗ, ᑕᐃᒪᐃᑦᑑᒻᒪᑦ, ᐃᓕᔅᓯᓐᓄᑦ ᐃᑲᔪᖅᑕᐅᔪᒪᔪᒍᑦ 

ᑮᓇᐅᔭᓕᖅᑕᐅᔪᓐᓇᖁᓪᓗᒍ. ᐊᒻᒪᓗ ᑕᐃᒃᑯᐊ ᐊᓄᓪᓚᒃᓯᖅᑕᐅᔪᑦ ᐃᖅᑲᓇᐃᔭᖅᑏᓪᓗ ᐅᓗᕆᐊᓇᖅᑐᒦᖁᓇᒋᑦ. 

 

7-ᐅᒻᒪᑕᐃᒃᑯᐊ ᐊᓄᓪᓚᒃᓰᕖᑦ ᑕᒪᒃᑯᐊ ᐊᑦᑕᓇᔾᔭᐃᖅᓯᒪᓃᑦ ᓯᕗᓪᓕᐅᔾᔭᐅᓯᒪᔪᑦ. ᐊᑦᑕᓇᖅᑐᖃᖅᐸᑦ 

ᐋᖅᑭᒋᐊᖅᓯᔭᕆᐊᖃᕈᑦᑕᓘᓐᓃᑦ ᐋᖅᑭᒃᓱᖃᑦᑕᖅᑕᕗᑦ ᐊᑦᑕᓇᙱᑦᑐᒦᓐᓂᐊᕐᒪᑕ ᐃᖅᑲᓇᐃᔭᖅᑏᑦ ᐊᒻᒪᓗ 

ᐊᓄᓪᓚᒃᓯᐊᕆᔭᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᒡᓗᒋᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᔪᒪᔪᖓ (ᑐᓵᔨᑎᒎᓕᖅᑐᖅ) ᖃᓄᖅ ᐊᒃᑐᐃᓯᒪᓂᑰᕙ ᑖᓐᓇ ᓄᕙᒡᔪᐊᕐᓇᖅ-

19 ᐊᓄᓪᓚᒃᓰᕕᓕᒫᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ 7 ᐊᓄᓪᓚᒃᓰᕖᑦ ᐱᖓᓱᑦ 

ᐊᒃᑐᖅᑕᐅᓯᒪᔪᑦ ᓄᕙᒡᔪᐊᕐᓇᕐᒧᑦ ᐊᓄᓪᓚᒃᓯᐊᑦ ᐊᒻᒪᓗ ᐃᖅᑲᓇᐃᔭᖅᑏᑦ. ᑖᒃᑯᐊ ᐋᖅᑭᖦᖤᕋᑦᑎᒃᑯᑦ ᐃᓚᖓᑦ 

ᐋᖅᑭᒋᐊᕐᕕᖕᒥ ᐊᓄᓪᓚᒃᓰᕕᒃ ᐱᔾᔪᑎᒋᓗᐊᖅᖢᒍ ᑮᓇᐅᔭᓂᒃ ᑐᒃᓯᕋᖅᑐᒍᑦ.  

 

ᐊᒻᒪᓗ ᐊᒃᑐᐃᓂᖃᓪᓚᓚᐅᖅᖢᓂ ᐅᑯᑎᒎᓇᕐᓗ ᑮᓇᐅᔭᖅᑎᒍᑦ ᑕᕝᕙᓃᖃᑕᐅᓪᓗᑎᒃ ᐋᖅᑭᒋᐊᕈᑎᒃᓴᖏᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᒥᓂᔅᑕ ᑭᐅᖕᒪᑦ. (ᑐᓵᔨᑎᒎᓕᖅᑐᖅ) ᐅᓪᓗᒥᒧᑦ ᑎᑭᖦᖢᒍ 

ᐃᓄᐃᑦ ᐃᖅᑲᓇᐃᔭᖅᑐᑦ ᖃᓄᐃᓕᖓᓕᖅᐸᑦ ᐃᓘᓐᓇᖏᓐᓂᒃ ᐊᓄᓪᓚᒃᓰᕕᖕᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᐊᐅᓚᔾᔪᑎᓅᖓᔫᒐᓗᐊᖅ. ᒥᓂᔅᑕ ᑖᓐᓇ ᐃᓱᒪᖅᓲᑎᒋᕙᕋ ᑭᐅᓗᓂᐅᒃ 

ᐅᕝᕙᓘᓐᓃᑦ ᐋᒃᑲ. ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᑖᓐᓇ 

ᐊᐱᕆᔭᐅᖔᕈᒪ ᐱᓯᒪᒐᔭᖅᑕᕋ. ᒫᓐᓇ ᑖᒃᑯᐊ ᐊᑭᑐᔫᑎᓄᑦ ᑎᑎᖅᑲᐃᑦ ᐱᓯᒪᔭᑐᐊᕆᒐᒃᑭᑦ. ᑖᒃᑯᐊ 

ᐃᖅᑲᓇᐃᔭᖅᑏᑦ ᑕᐃᑲᓂ ᓴᓇᔭᐅᕙᓪᓕᐊᑎᓪᓗᒍ 15%-ᖑᖅᑰᖅᑐᖅ. ᐃᓛᒃ, ᐃᓄᐃᑦ ᐃᖅᑲᓇᐃᔭᖅᑎᖏᑦ. ᑕᐃᓐᓇ 

ᑭᐅᖔᕈᓐᓇᕋᓗᐊᖅᖢᒍ ᑭᓯᐊᓂ ᐃᖅᑲᓇᐃᔭᖅᑎᒋᔭᖏᑦ ᒫᓐᓇ ᐱᓯᒪᙱᓐᓇᒃᑭᑦ. ᖃᖓᑐᐃᓐᓇᖅ 

ᑐᓂᔪᓐᓇᑦᑎᐊᖅᓱᒍ ᒪᓕᒐᓕᐅᖅᑎᐅᖃᑎᓐᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ ᑕᒻᒪᖅᖢᖔᓯᑦ ᐊᐱᕆᒻᒥᒐᒪ. ᐃᓕᓐᓂᐊᖅᐸᓪᓕᐊᒐᑦᑕᐃᓛᒃ. 

(ᑐᓵᔨᑎᒎᓕᖅᑐᖅ 2022-2023 ᐊᑭᑐᔪᖅᑐᕈᑎᒃᓴᐃᑦ ᓇᓗᓇᐃᔭᐅᑎᖏᑦ ᐋᖅᑭᒋᐊᕐᕕᑉ ᐊᓄᓪᓚᒃᓰᕕᖓᓄᑦ 

ᐅᖃᖅᓯᒪᔪᑦ ᐃᖅᑲᓇᐃᔭᖅᑎᓕᒫᑦ ᕿᒥᕐᕈᓇᒃᑕᐅᓯᒪᓕᖅᑐᑦ. ᐊᒻᒪᓗ ᑕᐃᒃᑯᐊ ᑲᒪᒋᔪᒪᔭᖏᑦ 

ᑐᓐᓂᖅᑯᑕᐅᓚᐅᖅᖢᑎᒃ 2020-2021 ᐃᖅᑲᓇᐃᔭᖅᑏᑦ ᐃᓄᖅᓯᒋᐊᖅᑕᐅᓂᖏᑦ ᐊᒻᒪᓗ ᐃᖅᑲᓇᐃᔭᖅᑎᑖᕐᓗᑎᒃ 

ᐃᓕᓐᓂᐊᖅᑎᑦᑎᓗᑎᒡᓗ ᓄᑖᓂᒃ ᐃᖅᑲᓇᐃᔭᖅᑎᓂᒃ ᐱᔭᕇᖅᑕᐅᓚᐅᙱᑎᓪᓗᒍ ᑖᓐᓇ ᓴᓇᔭᐅᓂᖓᑦ. ᐅᓪᓗᒥᒧᑦ 

ᖃᓄᐃᓕᖓᓕᖅᐸ ᑕᒪᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ. 



ᐅᓪᓗᑐᐃᓐᓇᖅ, ᒫᑦᓯ 18, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᒫᓐᓇᐅᔪᖅ 17-ᖑᔪᑦ ᐃᖅᑲᓇᐃᔭᖅᑐᔅᓴᐃᑦ 

ᑕᕝᕘᓇ ᑖᓐᓇ ᐊᖏᓪᓕᒋᐊᓚᐅᕐᓂᖓᓄᑦ. ᐊᒻᒪᓗ ᐃᒡᓗᕐᔪᐊᕐᒥ ᑮᓇᐅᔭᓂᒃ ᑐᓐᓂᖅᑯᓯᐊᖅᓯᒪᒐᑦᑕ ᑖᒃᑯᓂᖓ 

ᖁᔭᓐᓇᒦᑦᑎᐊᖅᐸᒃᑲ ᐃᒡᓗᕐᔪᐊᑉ ᑖᒃᑯᐊ ᓂᕈᐊᖃᑦᑕᖅᑐᐃᑦ ᑕᕝᕙᓂ ᑕᕝᕘᓇ. ᐊᒻᒪᓗ 

ᐅᖃᕆᐊᒃᑲᓐᓂᐊᕐᔪᒍᒪᓪᓗᖓ, ᑕᐃᓐᓇ ᑎᓴᒪᓂᒃ ᐃᓕᓐᓂᐊᕈᑎᓂᒃ (ᑐᓵᔨᑎᒎᓕᖅᑐᖅ) ᑎᓴᒪᑦ (4) 

ᐃᓕᓐᓂᐊᕇᖅᓯᒪᔪᑦ ᐅᓪᓗᒥᐅᓕᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ ᒥᓂᔅᑕ ᑭᐅᒻᒪᑦ. ᑖᓐᓇ ᑭᖑᓪᓕᖅᐹᕆᓕᕐᓗᒍ ᐊᐱᖅᑯᑎ. 

(ᑐᓵᔨᑎᒎᓕᖅᑐᖅ) ᑲᓇᑕᒥᐅᑉ ᒐᕙᒪᒃᑯᖏᑦ ᒫᓐᓇᕈᓘᓚᐅᖅᑐᖅ ᓇᓗᓇᐃᖅᓯᓚᐅᖅᓯᒪᖕᒪᑕ ᐱᖁᑎᕐᔪᐊᓕᕆᓂᕐᒧᑦ 

ᑐᕌᖓᔪᒥᒃ ᑲᓇᑕᒥ ᑮᓇᐅᔭᓕᖅᓯᓂᐊᕐᒪᑕ ᐱᔾᔪᑎᒋᓪᓗᒍ ᓄᕙᒡᔪᐊᕐᓇᖅ ᒪᑯᓄᖓ ᐊᕕᑦᑐᖅᓯᒪᔪᑦ 

ᐅᑭᐅᖅᑕᖅᑐᒧᓪᓗ. ᒪᑯᐊ ᒥᓪᓗᐊᕈᑎᕈᓗᐃᑦ ᓯᓚᒧᑦ ᐱᐅᓯᒋᐊᖅᑕᐅᖁᓪᓗᒋᑦ. 

 

ᐱᓕᕆᕕᔅᓯᖕᓂ ᑖᒃᑯᑎᒎᓇᖅ ᑮᓇᐅᔭᓂᒃ ᐱᓇᓱᓐᓂᐊᖅᐱᓰ? ᑖᒃᑯᐊ ᐊᓄᓪᓚᒃᓰᕖᑦ ᐊᓄᕆᓯᐅᑎᖏᑦ 

ᐱᐅᓯᒋᐊᒃᑲᓐᓂᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᑦᑎᐊᖅᐸᕋ ᑖᓐᓇ 

ᒪᓕᒐᓕᐅᖅᑎᐅᖃᑎᒐ ᐅᕙᓐᓂᒃ ᖃᐅᔨᒪᓂᖅᓴᐅᕌᕐᔪᖕᒪᑦ ᑮᓇᐅᔭᓂᒃ ᐊᑐᐃᓐᓇᖃᕐᕕᐅᓂᑦᑎᓐᓂᒃ. ᑖᓐᓇ 

ᑕᑯᒋᐊᓪᓚᑦᑖᕐᓂᐊᖅᑕᕋ ᕿᓂᕐᓗᒍᓗ ᐱᔭᕆᐊᖃᕈᑦᑕ ᐱᓂᐊᖅᑐᒍᑦ. ᑭᓯᐊᓂ, ᑖᓐᓇ ᐋᖅᑭᒋᐊᕐᕕᒃ ᓄᑖᖑᓂᖓᓄᑦ 

ᑖᒃᑯᐊ ᐋᖅᑭᔅᓱᖅᑕᐅᓯᒪᖅᐸᒌᖅᑐᐃᑦ ᑕᒪᒃᑯᐊ ᐊᓄᕆᓯᐅᑏᑦ ᐃᒡᓗᒥᒃ ᐋᖅᑭᑦᑎᐊᖅᓯᒪᖁᔭᐅᓯᒪᓪᓗᑎᒃ 

ᓴᓇᔭᐅᓯᒪᓂᖓᑦ ᑖᓐᓇ ᒫᓐᓇ ᑐᔅᓯᕋᐅᑎᒋᔭᔅᓴᐅᒐᔭᙱᑦᑐᖅ. ᑭᓯᐊᓂ, ᑕᐃᒃᑯᐊ ᐊᓯᖏᑦ ᑕᑯᓇᒍᒪᓂᐊᓕᖅᑕᒃᑲ 

ᑖᔅᓱᒪᐅᑉ ᒪᓕᒐᓕᐅᖅᑎᐅᖃᑎᒻᒪ ᐅᖃᐅᓯᕆᔮᓐᓄᕆᒻᒪᐅᒃ ᖁᔭᓐᓇᒦᖅᐸᕋ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᑎᖁᑎᓐᓂ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᐃᓚᕗᑦ ᓄᑖᙳᕆᐊᖅᑕᐅᖕᒪᑦ ᒪᕐᕈᐃᓕᖓᔫᖕᓂᒃ 

ᓄᑖᙳᕆᐊᕈᑎᓂᒃ ᐊᑐᖅᖢᓂ ᓇᓖᕌᕈᑏᑦ ᒪᐅᖓᑦᑎᐊᖅ ᓄᑖᙳᕆᐊᕈᑕᐅᓪᓗᓂ. ᐅᓇᓗ B-ᖑᖕᒪᑦ, ᓇᓖᕌᕈᑦ 

ᐊᖏᖅᑕᐅᓯᒪᓕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓪᓗᓈᑎᑐᑦ (ᑐᓵᔨᑎᒎᓕᖅᑐᖅ) ᓇᓖᕌᒐᒃᓴᖅ B. 

(ᑐᓵᔨᑎᒎᕈᓐᓃᖅᑐᖅ) ᑖᓐᓇ (ᑐᓵᔨᑎᒎᓕᖅᑐᖅ) ᐊᑯᓂᐅᓂᖅᓴ(ᑐᓵᔨᑎᒎᕈᓐᓃᖅᑐᖅ)-ᒨᖓᔪᖅ ᑖᓐᓇ 

ᐱᓇᓱᒍᒪᓯᒪᔭᕗᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᖓᓇᖅᑯᑎᑦ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪᙵᓕᒫᖅ ᑖᓐᓇ ᓄᑖᙳᕆᐊᖅᑕᐅᕙᓪᓕᐊᒻᒪᑕ ᐊᒻᒪᓗ 

ᐋᖅᑭᒃᓱᖅᑕᐅᓪᓗᑎᒃ ᑎᒍᔭᐅᓯᒪᕖᑦ. ᑕᐃᒃᑯᐊ ᐃᒡᓗᕈᓰᑦ ᓄᑖᑦ ᓴᓇᔭᐅᖕᒪᑕ ᑎᑎᕋᕐᕕᒃᓴᑦ ᖃᔅᓯᐅᒻᒪᖔᑦ 

ᓇᓗᓇᐃᖅᓯᓯᒪᕖᑦ? ᖁᐊᓇᖅᑯᑎᑦ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐊᕿᐊᕈᖅ. 

 



ᐅᓪᓗᑐᐃᓐᓇᖅ, ᒫᑦᓯ 18, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᐅᔪᖅ ᑎᑎᕋᕐᕕᒃᓴᓕᐅᒃᑲᓐᓂᖅᑐᒍᑦ. ᐃᒡᓗᕈᓰᑦ 

ᑕᐃᒃᑯᐊ ᐋᖅᑭᒃᓱᒃᑲᓐᓂᕐᓂᐊᖅᑕᕗᑦ ᓄᑖᙳᕆᐊᖅᐸᓪᓕᐊᓪᓗᑎᒃᑯᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᖃᕈᓐᓃᕋᒪ. ᒥᔅ ᓄᑕᕋᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐊᐱᖅᑯᑎᒋᓗᒍ, ᒥᑦᑎᒪᑕᓕᖕᒦᒃᑯᐊ ᑎᑎᕋᕐᕕᒃ 

ᓴᓇᔭᐅᒃᑲᓐᓂᕐᓂᐊᕐᒪᑦ. ᑕᐃᒃᑯᐊᓕ ᒫᓐᓇ ᑕᐃᑲᓃᑦᑐᑦ ᓇᒧᙵᖅᑕᐅᑲᐃᓐᓇᕐᓂᐊᖅᐸᑦ 

ᓄᑖᙳᕆᐊᖅᑕᐅᓇᓱᒃᑎᓪᓗᒍ ᑕᐃᓐᓇ ᐱᓕᕆᕕᖓᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐸᕐᓇᐅᓯᐅᖅᓯᒪᔪᒍᑦ ᑕᐃᓐᓇ 

ᓄᑖᙳᕆᐊᕐᓗᑎᒃᑯᑦ ᐃᓂᒃᓴᖃᒃᑲᓐᓂᕐᒪᖔᑦ. ᐊᖏᕐᕋᒥᓪᓘᓐᓃᑦ ᐃᖅᑲᓇᐃᔭᓚᐅᑲᓪᓗᑎᐅᔭᕆᐊᖃᕐᓂᐊᖅᑐᑦ. 

ᑕᐃᒃᑯᐊ ᐃᖅᑲᓇᐃᔭᖅᑏᑦ ᑕᐃᑲᓃᓕᕇᖅᑐᑦ ᐱᓕᕆᕝᕕᒃᓴᖃᕐᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᖃᕈᓐᓃᕋᒪ. ᐊᖏᖅᐱᓰ E-6, $10,199,000 ᐱᔭᕇᕐᒪᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᑖ $11,299,000 ᐊᖏᖅᑕᐅᕚ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓯ ᐱᔭᕇᖅᑕᐅᒃᒪᑦ ᒪᓕᒐᓕᕆᔨᒃᑯᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᕈᒪᔭᕋ ᑖᓐᓇ ᒥᓂᔅᑕ. ᓇᐃᑦᑐᓂᒃ ᒪᑐᔾᔪᑎᓂᒃ ᐅᖃᐅᓯᔅᓴᖃᖅᐱᑦ?  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᕌᓗᒃ ᒪᓕᒐᓕᐅᖅᑎᐅᖃᑎᒃᑳ ᐊᒻᒪᓗ ᐊᐱᖅᓱᑎᐊᖅᑐᐊᓘᒐᔅᓯ. 

ᓄᑖᓪᓗ ᑕᕝᕗᖓᖅᑐᐃᑦ ᐊᐱᖅᓱᑦᑎᐊᕋᔅᓯ ᑖᒃᑯᐊ ᒥᔅᓵᓅᖓᔪᓂᒃ. ᐊᓕᐊᓇᐃᒍᑦᑎᐊᖅᐳᖓ.  

 

ᑖᒃᑯᐊᓗ ᐱᓕᕆᔨᕗᑦ ᐊᒻᒪᓗ ᑖᒃᑯᓄᖓ ᑎᒍᔭᐅᒪᔪᑯᓘᖃᑦᑕᖅᑐᓄᑦ ᐃᓱᒪᒋᓪᓗᑎᒍᑦ ᑖᒃᑯᐊ ᐸᕐᓇᔅᓯᒪᒐᑦᑎᒍᑦ. 

ᑕᐃᒪᐃᓐᓇᐃᑎᓪᓗᒍ ᖁᔭᓐᓇᒦᑦᑎᐊᐸᔅᓯ. ᑕᐃᒃᑯᐊᓗ ᒥᓂᔅᑕᐅᓚᐅᖅᑐᐃᑦ ᑖᔅᓱᒥᖓ ᓴᓇᒋᐊᓕᖅᐸᓪᓕᐊᑎᓪᓗᒍ 

ᐊᒃᓱᐊᓗᒃ ᖁᔭᓐᓇᒦᕈᒪᓪᓗᒋᑦ ᐊᒃᓱᕈᑦᑎᐊᓚᐅᕐᒪᑕ. ᒫᓐᓇ ᐱᔭᕇᓕᖅᑎᓪᓗᒍ ᐃᓕᔭᐅᓪᓗᖓ. ᐱᔭᕐᓂᖅᑰᓕᑳᓪᓚᒻᒪᑦ 

ᑭᓯᐊᓂ ᐱᔭᕐᓂᙱᑦᑐᖅ ᐊᒻᒪᓗ ᑕᐃᒃᑯᐊ ᐱᓕᕆᔾᔪᐊᖃᑦᑕᖅᓯᒪᒻᒪᑕ ᖁᔭᓐᓇᒦᕈᒪᕙᒃᑲ. ᑕᒪᑭᑦᑎᐊᖅ 

ᐃᖅᑲᓇᐃᔭᖅᑎᕗᓪᓗ ᑖᒃᑯᐊᓗ ᑕᓕᖅᐱᓃᑦᑐᖅ ᓴᐅᒥᓐᓃᑦᑐᑦ ᐊᒻᒪᓗ ᓴᖅᑭᔮᙱᑦᑐᐃᑦ ᑕᐃᒃᑯᐊ 

ᐱᓕᕆᔪᕐᔪᐊᒻᒪᕆᐊᓘᒻᒪᑕ ᖁᔭᓐᓇᒦᖃᓯᐅᑎᕙᒃᑲ ᐃᖅᑲᓇᐃᔭᖅᑎᐊᓐᓄᑉᐳᑦ. ᑕᕝᕗᖓᑲᓚᐅᖅᓱᒍ 

ᐊᓕᐊᓇᐃᒍᓱᑉᐳᖓ ᐃᓕᔅᓯ ᓵᖓᓃᒍᓐᓇᖅᑲᐅᒐᒪ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇ. ᐃᖅᓱᖅᑏ ᐅᑯᐊ ᐊᓂᑎᑲᐃᓐᓇᒃᑭᑦ. 5 ᒥᓂᔅᓯ ᓄᖅᑲᖓᓚᐅᕐᓗᑕ 

ᐊᕕᑎᓕᕆᔨᒃᑯᓐᓄᑦ ᓅᓐᓂᐊᖅᑐᒍᑦ.  

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 16:57ᒥ ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 17:05ᒥ 

 

ᒪᓕᒐᒃᓴᖅ 02 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2022-2023 - 

ᐊᕙᑎᓕᕆᔨᒃᑯᑦ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 



ᐅᓪᓗᑐᐃᓐᓇᖅ, ᒫᑦᓯ 18, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓐᓄᓴᒃᑯᑦ ᑐᙵᓱᒃᑲᓐᓂᓕᕐᒥᒋᔅᓯ ᑲᑎᒪᑐᐃᓐᓇᓂᕐᒧᑦ. ᒥᓂᔅᑕ ᐊᕿᐊᕈᖅ 

ᐊᐱᕆᒍᒪᔭᕋ ᐱᓕᕆᔨᖃᕐᒪᖔᖅ ᓴᓂᓕᕆᒍᒪᓂᐊᖅᑕᖏᓐᓂᑦ ᑕᕝᕙᓂ ᐅᖃᕆᐊᖅᑐᕕᒻᒥ.  

 

ᐊᖓᔪᖅᑳᖅ ᑕᐃᕕ ᐊᕿᐊᕈᖅ (ᑐᓵᔨᑎᒍᑦ): ᐄᖑᓂᐊᖅᑐᖅ, ᐃᔅᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑳᑦ ᒥᓂᔅᑕᐅᑉ ᐱᓕᕆᔨᖏᑦ ᓵᖓᓃᖃᑕᐅᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑐᐃᖅᓯᔾᔪᑎᖕᓂᑦ ᐱᒋᐊᕈᓐᓇᖅᓯᔪᑎᑦ, ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᓴᐅᒥᓐᓃᑦᑐᖅ ᒥᓂᔅᑕᒧᑦ ᑐᖏᓕᕆᔭᐅᔪᖅ, ᔨᒥ 

ᓅᐳ ᓄᑲᖅᑎ. ᐅᕙᓂ ᑕᓕᖅᐱᓐᓃᑦᑐᖅ ᓂᑭ ᕇᓯ, ᑐᑭᒧᐊᑦᑎᒋᔭᐅᔪᖅ ᑮᓇᐅᔭᖅᑐᓕᕆᓂᕐᒧᑦ.  

 

ᐃᒃᓯᕙᐅᑖᖅ, ᖁᔭᓐᓇᒦᒃ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ ᑲᑎᒪᔨᑐᐃᓐᓇᐅᑎᓪᓗᓯ. ᖁᕕᐊᓱᑦᑎᐊᖅᐳᖓ 

ᑕᒫᓃᒍᓐᓇᕋᒪ ᑖᒃᑯᐊ ᓴᖅᑭᑎᒍᓐᓇᕋᒃᑭᑦ ᐊᕙᑎᓕᕆᔨᒃᑯᑦ ᐊᑭᑐᔫᑎᖓᓄᑦ ᐸᕐᓇᐅᑏᑦ ᑕᕝᕗᖓ 2022-2023 

ᑮᓇᐅᔭᐃᑦ ᐊᕐᕌᒍᖓᓄᑦ. ᑖᓐᓇ ᑮᓇᐅᔭᐅᑉ ᐊᕐᕌᒍᖓᓂᑦ ᐊᕙᑎᓕᕆᔨᒃᑯᑦ ᐸᕐᓇᒃᐳᑦ ᐊᑭᑐᔫᑎᓄᑦ $4,350,000-

ᓂᑦ. ᑖᒃᑯᐊ ᑮᓇᐅᔭᓄᑦ ᐊᑐᕈᒪᔭᕗᑦ ᑕᒪᒃᑯᓄᖓ ᐊᕙᑎᓕᕆᔨᒃᑯᓐᓄᑦ ᒪᕐᕈᐃᓕᖓᔪᓄᑦ ᐊᑐᖅᑕᐅᓂᐊᖅᓱᑎᑦ, 

ᓂᕐᔪᑎᓕᕆᓂᕐᒧᑦ ᐊᒻᒪᓗ ᒥᕐᖑᐃᓯᕐᕕᒃ ᐊᒻᒪᓗ ᓄᓇᑦᑎᐊᕙᓐᓂᑦ ᑲᔾᔮᓇᖅᑐᓂᒃ ᐱᓕᕆᔪᓄᑦ.  

 

ᑖᓐᓇᑦᑕᐅᖅ ᑐᔅᓯᕋᖅᑕᕗᑦ ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᓚᐅᖅᑐᐃᑦ ᑕᒪᐅᖓ ᐅᑎᖅᑎᑕᐅᖁᓪᓗᑎᒍᑦ 

ᐆᒪᔪᓕᕆᔨᒃᑯᑦ ᐊᓪᓚᕝᕕᖓᑕ ᐋᖅᑭᒋᐊᕈᑎᔅᓴᖓᓄᑦ ᑕᒫᓂ ᐊᕐᕌᒍ ᑮᓇᐅᔭᐃᑦ ᐊᕐᕌᒍᖓᓂ ᑕᕝᕗᖓ ᐅᑎᕐᓗᑎᑦ 

2022-2023 ᑮᓇᐅᔭᐃᑦ ᐊᕐᕌᒍᖓᓂᑦ.  

 

(ᑐᓵᔨᑎᒎᓕᖅᑐᖅ) ᑕᕝᕙᓂ ᐆᒪᔪᓂᑦ ᐊᐅᓚᑦᑎᕕᑦᑎᓐᓂ ᐆᒪᔪᓂᓪᓗ ᖃᐅᔨᓴᖅᕕᑎᓐᓂ ᐃᖏᕐᕋᓲᖁᑎᑐᖃᕈᓗᑉᐳᑦ 

ᐊᓯᓂᓛᓕᕋᑦᑎᒍᑦ. ᑕᒪᒃᑯᐊ ᐊᑐᖅᑕᐅᓲᖑᒻᒪᑕ ᐆᒪᔪᐃᑦ ᒪᓕᒐᖏᑦ ᒪᓕᑦᑕᐅᑦᑎᐊᕋᓗᐊᕐᒪᖔᑕ ᐊᒻᒪᑦᑕᐅᖅ 

ᖃᐅᔨᓴᖅᑐᓂᑦ ᐆᒪᔪᓄᑦ ᐊᑐᖅᑕᐅᓲᖑᒋᓪᓗᑎᑦ. ᐆᒪᔪᓕᕆᔨᒃᑯᑦ ᑖᒃᑯᐊ ᓴᓇᒋᐊᖅᓯᖃᑦᑕᓂᐊᕐᒥᔪᑦ ᐆᒪᔪᕐᓂᐊᑎᒃᑯᑦ 

ᐊᓪᓚᕝᕕᖏᓐᓂ ᐃᖅᑲᓇᐃᔭᕐᕕᖃᑦᑎᐊᖁᓪᓗᒋᑦ ᐊᑦᑕᓇᙱᑦᑐᓂᑦ. ᐊᕙᑎᓕᕆᔨᒃᑯᑦ ᐱᓕᕆᐊᕆᖁᔭᖏᓐᓂᑦ 

ᐱᓕᕆᕕᐅᑦᑎᐊᖃᑦᑕᕈᓐᓇᓂᐊᕐᖓᑕ.  

 

ᐃᒃᓯᕙᐅᑖᖅ, ᒥᕐᖑᐃᓯᕐᕕᕋᓛᖁᑎᕗᑦ ᑖᒃᑯᐊ ᐱᒻᒪᕆᐊᓗᒻᒥᒃ ᐱᖃᑕᐅᓂᖃᕐᒥᒻᒪᑕ ᓴᐳᔾᔨᒍᑎᐅᓪᓗᑎᑦ 

ᓴᖅᑭᔮᖅᑎᑦᑎᒍᑕᐅᓗᑎᑦ ᓄᓇᕗᑦ ᓄᓇᒥᐅᑕᖏᓐᓂ ᐃᓕᖅᑯᓯᖏᓐᓂᓪᓗ. ᐱᐅᔪᐊᓗᒃᑯᑦ 

ᐱᙳᐊᕐᕕᖃᖅᑎᑦᑎᒍᓐᓇᖃᑦᑕᖅᑐᑦ ᐳᓛᕆᐊᖅᑐᓄᓪᓗ ᐱᔨᑦᑎᕋᑦᑎᐊᕈᓐᓇᐸᑦᑐᑎᒃ 

ᐳᓛᕆᐊᖅᑐᖁᑎᓕᒫᑦᑎᐊᑎᓐᓂ.  

 

ᐱᓕᕆᓂᓕᒫᕗᑦ ᒪᓖᓐᓇᕋᓱᑉᐸᑦᑐᑦ ᐃᓄᐃᑦ ᐊᒃᑐᖅᑕᐅᓂᖏᓐᓂ ᐃᑲᔫᓯᐊᕆᐊᖃᕐᓂᖏᓐᓄᓪᓗ ᒥᕐᖑᐃᓯᕐᕕᕋᓛᓂᑦ. 

ᐊᒻᒪᑦᑕᐅᖅ, ᐃᓄᐃᑦ ᐊᒃᑐᖅᑕᐅᓂᖏᓐᓄᑦ ᑎᒥᖏᓐᓄᓪᓗ ᑕᕝᕙᙵᑦ ᑲᓇᑕᒥ ᐃᓕᓴᕆᔭᐅᓯᒪᔪᐃᑦ ᑰᖏᑦ 

ᓄᓇᕗᒻᒥ. ᑖᒃᑯᐊᓕ 2022-2023 ᐱᓕᕆᐊᕆᓛᖅᑕᑎᓐᓄᑦ ᐱᓕᕆᐊᕆᓛᖅᑕᕗᓂᓛᒃ ᐊᒃᑐᐊᓂᖃᐃᓐᓇᓂᐊᖅᑐᐃᑦ 

ᐱᕙᓪᓕᐊᑎᑦᑎᒐᓱᑦᑎᓪᓗᑕ ᓄᑖᖑᔪᒥᒃ ᐊᒡᒍᑎᓐᓂ ᒥᕐᖑᐃᓯᕐᕕᕋᓛᖑᔪᒥ ᑲᖏᖅᑐᒑᐱᐅᒃ ᐅᐊᓐᓇᖓᓃᑦᑐᒥ. ᑕᐃᒫᒃ 

ᕿᒥᕐᕈᐃᓇᕐᓂᐊᖅᑕᕗᑦ ᒥᕐᖑᐃᓯᕐᕕᖁᑎᕋᓛᑦᑎᐊᕗᑦ ᑐᐱᕐᕕᖁᑎᓕᒫᕗᓪᓗ ᓄᓇᕗᒻᒥ.  

 

ᐊᒻᒪᓗ, ᐅᕙᔪᖅ ᐃᖃᓗᒃᑑᑦᓯᐊᕐᒥ, ᐃᖃᓗᐃᑦ ᑰᖓ, ᖃᐅᒻᒫᕐᕕᓪᓗ ᐃᖃᓗᓐᓂ, ᑲᑕᓐᓂᓕᒃ ᑭᒻᒥᕈᒻᒥ, ᐃᖃᓗᒑᕐᔫᑉ 

ᓄᓇᖓ ᑲᖏᖅᓯᓂᕐᒥ, ᕿᑭᖅᑕᓂ ᐸᓐᓂᖅᑑᒥ ᐊᒻᒪᓗ ᖁᕐᓗᖅ ᖁᕐᓗᖅᑑᒥ, ᐱᖃᓯᐅᑎᒋᓪᓗᒋᑦ ᑐᐱᕐᕖᑦ 

ᑐᐱᕐᕕᕈᓘᔭᐃᑦ ᖃᐅᓱᐃᑦᑐᕐᒥ, ᑕᒫᕐᕕᒃ ᒥᑦᑎᒪᑕᓕᒻᒥ, ᐊᒻᒪᓗ ᐱᖓᓱᑦᑎᓄᑦ ᑐᙵᕕᒃ ᐸᓐᓂᖅᑑᒥ ᐊᒻᒪᓗ 

ᐃᓅᔮᕐᕕᒃ ᖃᒪᓂ’ᑐᐊᕐᒥ.  

 



ᐅᓪᓗᑐᐃᓐᓇᖅ, ᒫᑦᓯ 18, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᔪᓰᓐᓇᓂᐊᕐᒥᔪᒍᑦ ᐱᕙᓪᓕᐊᑎᑦᑎᓗᑕ ᐱᖁᑎᕐᔪᐊᕈᓘᔭᕐᓂᒃ ᓴᖅᑭᖁᔭᐅᓯᒪᔪᓂᒃ ᓄᑖᖑᔪᒥᒃ 

ᐸᕐᓇᐅᑎᒻᒪᕆᐅᔪᓂᑦ. ᖁᕐᓗᖅᑑᒥ ᖁᕐᓗᒻᒥ ᒥᕐᖑᐃᓯᕐᕕᕋᓛᒥ ᐊᒻᒪᓗ ᓄᑖᖑᓂᐊᖅᑐᒥᒃ ᑭᙶᓗᒃ 

ᒥᕐᖑᐃᓯᕐᕕᕋᓛᕐᒥ ᓴᓂᑭᓗᐊᕐᒥ.  

 

(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, ᑖᒃᑯᐊ ᐊᕙᑎᓕᕆᔨᒃᑯᑦ ᑮᓇᐅᔭᑦ ᐊᑭᑐᔫᑎᓄᑦ ᐸᕐᓇᐅᑏᑦ ᒫᓐᓇ ᑖᒃᑯᐊ 

ᓴᖅᑭᑎᑕᕗᑦ ᐃᑲᔪᕐᔪᐊᓂᐊᖅᑐᐃᑦ ᑖᒃᑯᓄᖓ ᐊᒻᒪᓗ ᓄᓇᕗᒻᒥᐅᑕᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᔅᓯᓐᓄ 

ᐊᑐᐃᓐᓇᕈᖅᑐᖓ ᐊᐱᖅᑯᑎᔅᓴᖃᖅᑐᖃᖅᐸᑦ ᐅᕝᕙᓘᓐᓃᑦ ᐅᖃᐅᓯᔅᓴᖃᖅᑐᖃᖅᐸᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒪᓕᒐᓕᐅᖅᑎᑐᐃᓐᓇᐃᑦ ᐅᖃᐅᓯᔅᓴᖃᕆᕙᑦ? ᑲᔪᓯᒋᐊᕆᑦ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓐᓄᓴᒃᑯᑦ ᒥᓂᔅᑕ ᐊᒻᒪ ᐱᓕᕆᔨᑎᑦ. ᖁᔭᓐᓇᒦᒃ, ᐃᔅᓯᕙᐅᑖᖅ 

ᖁᐱᐊᓱᑉᐳᖓ ᒪᑐᐃᖅᓯᒍᑎᔅᓴᓐᓂ ᐅᖃᐅᓯᖃᕈᓐᓇᕋᒪ ᐅᖃᕈᑎᓗᒋᑦ ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᔨᖏᑦ 

ᕿᒥᕐᕈᓂᖃᖅᑎᓪᓗᒋᑦ ᑐᔅᓯᕌᖑᔪᓂᒃ 2022-2023 ᐊᑭᑐᔪᖅᑐᕈᑎᔅᓴᖏᓐᓂᒃ ᒥᔅᓴᐅᓯᔭᐅᓯᒪᔪᓂᒃ ᐊᕙᑎᓕᕆᔨᒃᑯᑦ 

ᐱᓕᕆᕝᕕᖓᓐᓄᑦ. 

 

ᑖᒃᑯᐊ ᐱᓕᕆᕝᕕᐅᑉ ᑐᔅᓯᕌᖏᑦ ᐊᑭᑐᔪᖅᑐᕈᑎᔅᓴᑦ 2022-2023 ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓄᑦ. 4.35 ᒥᓕᐊᓐ 

ᑮᓇᐅᔭᑦ ᐊᑭᒋᔭᐅᒻᒪᑕ ᑖᒃᑯᐊᓗ ᐊᖏᓪᓕᒋᐊᕆᓇᓱᑦᑐᑎᒃ 73%-ᓂᒃ ᐱᔪᔭᖏᓐᓂᒃ 2021-2022 ᐊᕐᕌᒍᖓᓂ. 

ᑖᓐᓇ ᐊᖏᓪᓕᒋᐊᕆᓂᖅ ᐱᔾᔪᑎᖃᖅᑐᕉᖅ ᑮᓇᐅᔭᕐᓂᒃ ᐊᑐᕈᒫᕐᓂᐊᖅᑐᖁᑎᖏᓐᓂᒃ ᐋᖅᑭᒋᐊᕆᓂᐊᕐᖓᑕ 

ᑖᔅᓱᒪᑉ ᐱᓕᕆᕕᐅᑉ ᑕᓪᓕᒪᓄᑦ ᐊᕐᕌᒍᓄᑦ ᐊᑭᑐᔪᓄᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᒻᒪᑦ ᐊᕐᕌᒍᑕᒫᕉᖅ 

ᐊᑐᕈᒫᕐᓂᐊᖅᑐᖁᑎᖏᑦ ᐅᑎᓛᕐᓂᐊᖅᑐᕆᔭᐅᓪᓗᑎᒃ 2.2 ᒥᓕᐊᓐ ᑮᓇᐅᔭᑦ ᐊᒥᓲᓂᖏᑦ 2023-2024 ᐊᒻᒪᓗ 

ᑭᖑᓂᒃᑲᓐᓂᖏᓐᓂ ᐊᕐᕌᒎᓛᖅᑐᓂ. 

 

ᐱᓕᕆᕕᐅᑉ ᑐᔅᓯᕌᖏᑦ 2022-2023 ᐊᑭᑐᔪᖅᑐᕈᑎᔅᓴᑦ ᑮᓇᐅᔭᖃᖅᑎᑦᑎᔾᔪᑕᐅᒍᒪᒻᒪᑕᒎᖅ ᐃᓪᓗᓂᒃ 

ᓴᓇᒋᐊᖅᓯᓂᕐᒧᑦ ᐊᒻᒪ ᒥᑭᔫᑕᐅᓂᖅᓴᓂᒃ ᐊᑭᑐᔪᖅᑐᖅᑐᓂᒃ ᐱᓕᕆᓂᐅᔪᓂᒃ, ᐱᖃᓯᐅᑎᓪᓗᒋᑦ ᐃᖏᕐᕋᓲᑦ 

ᐊᓯᓂᑦᑕᐅᓂᖏᓐᓂᒃ ᐊᒻᒪᑦᑕᐅᖅ ᐱᖁᑎᕐᔪᐊᓂᒃ ᓴᖅᑭᖅᑎᕆᓂᕐᒥᒃ ᒥᕐᖑᐃᓯᕐᕕᕋᓛᓂᑦ. 

 

ᒪᓕᒐᓕᐅᖅᑎ ᑲᔪᖏᖅᓴᐃᕗᑦ ᒥᓂᔅᑕᒥᒃ ᑕᖅᑲᐅᖓ ᓇᓗᓇᐃᖅᓯᖁᔭᐅᓪᓗᓂ ᓇᓕᐊᒃ ᐊᕙᑎᓕᕆᔨᒃᑯᑦ 

ᐱᓕᕆᕕᖏᑦ ᓴᓇᒋᐊᖅᑕᐅᓛᕐᒪᖔᑕ 2022-2023 ᐊᕐᕌᒍᖓᓂ. ᓯᑏᕝᕙ 10-ᐅᑎᓪᓗᒍ 2019 ᒐᕙᒪᑐᖃᒃᑯᑦ 

ᓄᓇᕗᑦ ᒐᕙᒪᖓᓗ ᐅᖃᓚᐅᖅᓯᒪᒻᒪᑕ 4.7 ᒥᓕᐊᓐ ᑮᓇᐅᔭᑦ ᐊᒥᓲᓂᖏᓐᓂᒃ ᒐᕙᒪᑐᖃᒃᑲᓐᓂᒃ ᐱᓂᐊᕐᒪᑕ 

ᑕᕝᕙᙵᑦ ᑲᓇᑕᒥ ᓄᓇᓕᒻᒥᐅᑕᓄᑦ ᑮᓇᐅᔭᖃᖅᑎᑦᑎᕝᕕᒋᔭᖓᓂᒃ. ᓴᖅᑭᖅᓯᒍᓐᓇᓂᐊᕐᖓᑕᒎᖅ, 

ᓴᖅᑭᖅᓯᒍᑕᐅᓂᐊᖅᑐᓂᒃ ᓄᑖᒥᒃ ᒥᕐᖑᐃᖅᓯᕕᒐᓛᒥᒃ ᑲᖏᖅᑐᒑᐱᐅᑉ ᓴᓂᐊᓂ.  

 

ᒪᓕᒐᓕᐅᖅᑎ ᑲᔪᖏᖅᓴᐃᕗᖅ ᒥᓂᔅᑕᒥᒃ ᐱᒋᐊᖁᔭᐅᓪᓗᓂ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐊᒥᓂᕐᓂᒃ 

ᒪᓕᒐᓕᐅᕐᕕᒻᒨᖅᓯᖃᑦᑕᖁᔨᓪᓗᓂ ᓇᓗᓇᐃᖅᓯᓯᒪᔪᓂᒃ ᐊᕙᑎᓕᕆᔨᒃᑯᑦ ᐱᓕᕆᐊᒥᓂᖏᓐᓂᒃ, 

ᑮᓇᐅᔭᐃᔭᕐᓂᒥᓂᖏᓐᓂᒃ, ᐱᒋᐊᖅᑎᓯᒪᔭᖏᓐᓂᓪᓗ ᓄᓇᕗᒻᒥ ᒥᕐᖑᐃᖅᓯᕐᕖᑦ ᐱᓪᓗᒋᑦ ᐊᒻᒪᓗᑦᑕᐅᖅ 

ᐃᓗᓕᖃᖃᑦᑕᕐᓗᑎᒃ ᑐᑭᓯᒃᑲᓐᓂᒍᑎᔅᓴᐅᔪᓂᒃ ᖃᑦᑎᑦ ᐊᕐᕌᒍᑕᒫᑦ ᐳᓛᕆᐊᖅᐸᒻᒪᖔᑕ ᒥᕐᖑᐃᖅᓯᕝᕕᑦᑎᓐᓄᑦ. 

 

ᑕᒪᓐᓇ ᐃᑲᔫᑎᖃᕈᓐᓇᓪᓚᕆᑦᑐᖅ ᑲᑐᔾᔨᖃᑎᖃᕈᔅᓯ ᐳᓚᕋᖅᑐᓕᕆᔨᒃᑯᓐᓂᒃ ᐊᒻᒪ ᐃᓕᖅᑯᓯᓕᕆᔨᒃᑯᓐᓂᒃ, 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ ᐱᓕᕆᕕᖓᓃᑦᑐᓂᑦ. ᑕᐃᒪᐃᑦᑐᖅ ᐅᓂᒃᑳᓕᐅᖃᑦᑕᕐᓂᖅ 

ᐊᑑᑎᖃᕋᔭᕐᖓᑕ ᒪᓕᒐᓕᐅᖅᑎᓕᒫᑦᑎᐊᓄᑦ ᖃᐅᔨᒐᓱᓪᓗᑎᒃ ᖃᓄᖅ ᐊᑦᑐᐃᓂᖃᖅᐸᕐᒪᖔᑕ ᒥᕐᖑᐃᓯᕐᕖᑦ. 

 

ᒪᓕᒐᓕᐅᖅᑏᑦᑕᐅᖅ ᐊᑐᓕᖁᔨᒻᒥᔪᑦ ᑖᔅᓱᒪᑉ ᐱᓕᕆᕕᐅᑉ ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑳᓕᐊᒥᓃᑦ 

ᐃᓗᓕᖃᖃᑦᑕᖁᔭᐅᓪᓗᑎᒃ ᖃᓄᖅ ᐊᑐᖅᑕᐅᕙᒻᒪᖔᑕ ᓄᓇᓂ, ᐃᒫᓂᓗ, ᐃᒪᖅᓯᐅᑎᖏᑦ, ᓱᓇᑯᑖᕈᓘᔭᐃᑦ 

ᐊᒻᒪᓗᑦᑕᐅᖅ ᐊᓯᖏᑦ ᐱᖁᑎᖏᑦ. 

 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᒍᑎᒃᑲ, ᐅᖃᐅᓯᔅᓴᒃᑲ ᐱᓪᓗᒋᑦ ᑐᔅᓯᕌᖑᔪᐃᑦ 2022-2023 ᐊᑭᑐᔪᖅᑐᕈᑎᔅᓴᑦ 

ᐊᕙᑎᓕᕆᔨᒃᑯᑦ ᐱᓕᕆᕕᖓᑕ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 



ᐅᓪᓗᑐᐃᓐᓇᖅ, ᒫᑦᓯ 18, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᔅᓴᑐᐃᓐᓇᓕᑦᑕᖃᖅᑲ ᑲᔪᓯᒋᐊᓚᐅᙱᓂᑦᑎᓐᓂ, 

ᐊᐱᖅᑯᑎᓪᓚᕆᓐᓄᑦ? ᐅᖃᕈᒪᔪᖃᙱᒻᒪᑦ, ᒪᑉᐱᒐᖏᑎᒍᑦ ᕿᒥᕐᕈᒋᐊᓕᕐᓚᕗᑦ ᑖᒃᑯᐊ ᒥᔅᓴᐃᓯᔭᐅᓯᒪᔪᑦ I-3-ᒥ 

ᐱᒋᐊᕐᓗᑕ. ᑖᓐᓇᓗ ᒪᑉᐱᒐᑐᐊᖑᓪᓗᓂ. ᐱᓕᕆᐊᓂᖅ ᐊᐅᓚᑦᑎᔾᔪᑎᔅᓴᖅ, $4,350,000.  

 

ᐊᐱᖅᑯᑎᔅᓴᖃᖅᑭᓯ I-3 ᒥᔅᓵᓄᑦ? ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᑕᐅᓯᑐᐊᕐᒥᒃ ᐊᐱᖅᑯᑎᔅᓴᖃᖅᐸᓪᓚᐃᔪᖓ. ᑲᖏᖅᑐᒑᐱᒻᒥ 

ᓄᓇᕗᑦ ᒥᕐᖑᐃᓯᕐᕕᕋᓛᕆᓕᕋᔭᖅᑕᖓᑕ ᐱᕙᓪᓕᐊᑎᑕᐅᓂᖓᓂᒃ. ᒪᑉᐱᒐᖓᓂ ᑎᓴᒪᖓᓂ 4-ᖓᓂ ᐅᖃᖅᓯᒪᒻᒪᑦ 

ᐊᕙᑎᓕᕆᔨᒃᑯᒡᒎᖅ ᕿᑭᖅᑖᓗᒃ ᐃᓄᐃᑦ ᑲᑐᔾᔨᖃᑎᒌᖓᓗ ᐃᓱᒪᔅᓴᔅᓯᐅᕈᑎᖃᕐᖓᑕ ᖃᓄᖅ ᐃᓄᐃᑦ 

ᓄᓇᖁᑎᖏᑦ ᑲᒪᒋᔭᐅᖃᑦᑕᓂᐊᕐᒪᖔᑕ ᒪᕐᕉᓂᒃ ᓇᓖᕌᕋᔅᓴᖃᖅᑐᑎᒃ. ᐃᓄᐃᑦ ᓄᓇᖁᑎᖏᑦ 

ᐱᖃᑕᐅᑎᑕᐅᙱᓪᓗᑎᒃ ᒥᕐᖑᐃᓯᕐᕕᓄᑦ ᐅᕝᕙᓘᓐᓃᑦ ᒥᕐᖑᐃᓯᕐᕕᓄᑦ ᑐᕌᖓᔪᓂᒃ ᐊᖏᖃᑎᒌᒍᑎᓕᐅᕐᓗᑎᒃ? 

ᑕᐃᒪᐃᑦᑐᓂᒃ ᐊᖏᖃᑎᒌᒍᑎᓕᐅᓕᕋᐃᒐᔅᓯ ᑮᓇᐅᔭᓂᑦ ᐱᔾᔪᑎᖃᔾᔮᓲᖑᕕᓯ? ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᑦᑕᐅᖅ ᐊᐱᕆᔪᖅ. 

ᒥᕐᖑᐃᓯᕐᕕᓐᓂᒃ ᓴᖅᑭᖅᓯᓂᐊᕐᓗᓂ ᐃᓄᐃᑦ ᓄᓇᖁᑎᖏᓐᓂᒃ ᓄᓇᒥᒃ ᑕᐅᖅᓰᔾᔮᓲᖑᔪᒍᑦ ᐅᕝᕙᓘᓐᓃᑦ 

ᐱᑦᑕᐅᓕᒪᓲᖑᔪᒍᑦ ᐃᓄᐃᑦ ᓄᓇᖁᑎᖏᓐᓂᒃ. ᒫᓐᓇ ᑮᓇᐅᔭᕐᓂᒃ ᑮᓇᐅᔭᓕᒃᑖᖅᑐᖃᓚᐅᖅᓯᒪᙱᑦᑐᖅ. 

ᑮᓇᐅᔭᐃᔭᖅᑐᖃᓚᐅᖅᓯᒪᙱᑦᑐᖅ ᒥᕐᖑᐃᖅᓯᕐᕖᑦ ᐱᓪᓗᒋᑦ, ᐃᓄᐃᑦ ᓄᓇᖁᑎᖓᓃᒃᑲᓗᐊᖅᑲᑕᓘᓐᓃᑦ 

ᐊᓯᐊᓂᓘᓐᓃᑦ. ᖁᔭᓐᓇᒦᒃ. 

 

ᐃᒃᒥᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᓄᓇᕗᑦ ᐊᖏᖃᑎᒌᒍᑎ ᐊᑎᓕᐅᖅᑕᐅᑎᓪᓗᒍ ᐱᔾᔪᑎᖃᖅᑐᓂ ᐃᓄᐃᑦ ᓄᓇᖁᑎᖏᓐᓂᒃ 

ᑕᐃᒃᑯᐊ ᐊᐃᕙᔨᕗᑦ ᓯᓚᑐᔪᐊᓘᓪᓗᑎᒃ ᐅᔭᕋᓐᓂᐊᕋᔅᓴᓕᓐᓂᒃ ᓂᕈᐊᓚᐅᖅᓯᒪᒻᒪᑕ. ᖃᐅᔨᓴᖅᑕᐅᓯᒪᕙ 

ᐅᔭᕋᓐᓂᐊᕋᔅᓴᖅᑕᖃᙱᒃᑲᓗᐊᕐᒪᖔᑕ ᐃᓄᐃᑦ ᓄᓇᖃᑎᖏᑦ? ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᑕᐃᒪᐃᑉᐸᓚᐅᖅᓯᒪᙱᑦᑐᒍᑦ ᑲᓇᑕᐅᑉ 

ᒥᕐᖑᐃᖅᓯᕐᕕᖏᑦ ᑲᒪᒋᔭᐅᓲᖑᒻᒪᖔᑕ, ᖃᕆᓴᐅᔭᒃᑯᑦ ᖃᐅᔨᓴᓲᖑᒐᓗᐊᖅᑐᒍᑦ 

ᐅᔭᕋᓐᓂᐊᒐᔅᓴᖅᑕᖃᙱᒃᑲᓗᐊᕐᒪᖔᑕ ᐊᒻᒪ ᑕᒫᓂᒥᐅᑕᐃᑦᑕᐅᖅ, ᖃᓂᒋᔭᖓᓂᒥᐅᑕᐃᑦ ᐸᕐᓇᐃᔩᑦ ᑲᑎᒪᔨᕋᓛᖏᑦ 

ᓇᓗᓇᐃᖅᓯᖃᑕᐅᓲᖑᒻᒪᑕ. 

 

ᑕᐃᒪ ᑕᐃᒃᑯᐊ ᓄᓇᒥ ᐊᐅᓪᓛᖅᓯᒋᐊᖃᕈᑦᑕ ᖃᓄᖅ ᑕᐅᖅᓰᔭᕆᐊᖃᕈᑦᑕᓘᓐᓃᑦ ᐅᖃᖃᑎᒋᒐᔭᖅᑕᕗᑦ. 

ᑕᐃᒪᐃᓕᐅᖅᐸᑦᑐᒋᑦ ᐱᓪᓗᒋᑦ ᐅᔭᕋᖕᓂᐊᕋᔅᓴᖅᑕᖃᙱᒃᑲᓗᐊᕐᒪᖔᑦ ᒥᕐᖓᐃᕐᕕᖃᕐᕕᔅᓴᐃᑦ, ᐄ, ᐃᓄᐃᑦ 

ᓄᓇᖁᑎᖏᑦ. 

 

ᓄᓇᕗᒻᒥ ᒥᕐᖑᐃᓯᕐᕖᑦ ᐱᓪᓗᒋᑦ ᒪᓕᒐᖏᑦ ᓱᑲᖓᔪᐊᓘᙱᒻᒪᑕ ᑲᓇᑕᐅᑉ ᒪᓕᒐᖏᑎᒍᑦ. ᒪᓕᒐᓕᐊᒥᓂᖅᑎᒍᑦ 

ᐅᕙᓂ ᓄᓇᕗᑦ ᒥᕐᖑᐃᓯᕐᕕᖏᓐᓂᒃ ᐊᐅᓚᑦᑎᒍᓐᓇᐸᑦᑐᒍᑦ. ᖁᔭᓐᓇᒦᒃ ᐃᔅᓯᕙᐅᑕᖅ.  

 

ᐃᒃᒥᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᖃᐅᔨᓴᖅᑐᖃᖅᑎᓪᓗᒍᓕ ᑕᐃᒪ ᑖᔅᓱᒥᖓ ᓄᓇᒥ 

ᐅᔭᕋᓐᓂᐊᕋᔅᓴᖅᑲᐃ ᓈᒻᒪᓂᖅᑲᑦ ᕿᒥᕐᕈᔭᔅᓴᒻᒪᕆᐅᓗᑎᒃ? ᑕᕝᕙᙵᑦ. ᐅᖃᐅᓯᔅᓴᖃᕋᒪᐃᓛᒃ ᐊᓂᐊᒐᔅᓴᓂᒃ 

ᓄᓇᕗᒻ ᐊᓂᐊᒐᔅᓴᑭᑦᑐᑯᓘᒐᑦᑕ ᓂᐅᕕᐊᔅᓴᓂᒃ ᐅᔭᕋᓐᓂᐊᖅᑕᒥᓂᕐᓂᒃ ᑕᕝᕙ 

ᐊᓂᐊᑦᑎᒍᓐᓇᑎᐊᖅᑐᐊᓘᒐᓗᐊᖅᑐᒍᑦ ᓯᕗᓂᕆᓛᖅᑕᑎᓐᓂ.  

ᒪᑐᓯᖁᔨᙱᑐᐃᓐᓇᖅᑐᖓ ᐅᔭᕋᓐᓂᐊᕋᔅᓴᖅᑕᖃᓪᓚᓂᖅᑲᑦ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᓂᕈᐊᓕᕋᐃᒻᒪᑕ ᓄᓇᔅᓴᓂᒃ 

ᐃᓚᒋᔭᐅᓲᖅ ᑖᓐᓇ ᖃᕆᓴᐅᔭᒃᑯᑦ ᖃᐅᔨᒋᐊᖅᑕᐅᓲᓄᑦ. ᐅᔭᕋᓐᓂᐊᕋᔅᓴᖅᑕᖃᙱᒃᑲᓗᐊᕐᒪᖔᑦ. ᐅᓪᓗᒥᒧᓪᓕ 

ᐱᑕᖃᖅᓯᒪᔫᔮᙱᑦᑐᖅ ᑭᓯᐊᓂ ᑕᒪᓐᓇ ᑲᔪᓰᓐᓇᓂᐊᖅᑐᖅ ᐅᖃᐅᓯᐅᖃᑦᑕᕐᓗᓂ. 

 

ᓄᓇᓕᓐᓂ ᑲᑐᔾᔨᖃᑎᒋᓲᑦᑎᓐᓄᑦ ᐸᕐᓇᖃᑎᒋᓲᑦᑎᓐᓄᑦ ᐊᒻᒪᑦᑕᐅᖅ ᓄᓇᕗᒻᒥ ᐸᕐᓇᐃᔨᒃᑯᑎᒍᑦ. ᑖᒃᑯᐊ 

ᐅᖃᐅᑎᒍᒪᔭᒃᑲ ᒪᓕᒐᓕᐅᖅᑏᑦ ᐅᔭᕋᓐᓂᐊᒐᔅᓴᖅᑕᖃᕐᓂᖅᑲᑦ ᖃᐅᔨᒪᔭᑦᑎᓐᓂᒃ ᓄᓇᓕᓐᓄᓪᓗ 

ᐅᔭᕋᕐᓂᐊᕐᕕᕈᖅᑎᑕᐅᒍᒪᑉᐸᑕ ᐃᓄᐃᑦ ᓄᓇᖁᑎᖏᓐᓃᑦᑐᑦ ᐊᒻᒪ ᒥᕐᖑᐃᖅᓯᕐᕕᑦᑕᖃᕐᓂᖅᑲᑦ ᐊᓯᔾᔨᖅᑕᕋᔅᓴᐅᔪᓪᓕ 

ᓄᓇᕗᑦ ᒥᕐᖑᐃᓯᕐᕕᖏᑦ ᓇᓂᓯᔪᖃᑲᓪᓚᓂᖅᑲᑦ ᐅᔭᕋᓐᓂᐊᕋᔅᓴᓂᒃ. 

 

ᐳᓛᕆᐊᖅᑕᐅᓚᕿᖁᓪᓗᒋᑦ ᒥᕐᖑᐃᓯᕐᕕᕋᓛᓕᐅᓲᖑᒐᑦᑕ. ᑕᐃᒃᑯᐊᓗ ᑲᑐᔾᔨᖃᑎᒋᓲᕗᑦ ᑲᑎᒪᔨᕋᓛᑦ 

ᑕᑎᒋᔪᓐᓇᐸᒃᑲᒃᑭᑦ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᒥᓂᔅᑕ ᐅᓂᒃᑳᕈᓐᓇᖅᐸ ᖃᓄᖅ ᑖᓐᓇ ᐋᖅᑭᒡᓗᒍ ᓄᓘᔮᑦ 

ᑐᒡᓕᐊᓂᒃ ᐱᓕᕆᔪᒪᖕᒪᑕ. ᐊᑭᕋᖅᑐᖅᑐᐃᑦ ᐃᓚᐅᔪᒪᔪᐃᑦ ᑕᐃᒪᓐᓇ ᒪᓕᒐᑎᒍᑦ ᐊᓯᐊᒎᕐᕕᖃᙱᑎᓪᓗᒍ ᖃᓄᖅ 

ᑲᔪᓯᓇᔭᖅᐸ 30 ᐊᕐᕌᒍᐃᑦ ᐊᓕᒎᔭᖃᕐᓗᓂ ᑕᐃᑲᓂ ᐊᒻᒪ ᑭᓇᑐᐃᓐᓇᖅ ᓴᕕᒃᓴᖅᓯᐅᓕᕆᓗᓂ 

ᐅᔭᕋᒃᑕᕆᐊᓕᕆᓇᔭᖅᐸ ᖃᓄᖅ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᐃᓄᐃᑦ ᐊᖏᖃᑎᒋᔭᐅᖃᑦᑕᕐᒪᑕ 

ᐊᐅᓪᓛᙱᓐᓂᖓᓂ ᑖᓐᓇ ᐊᖅᑯᑎᖃᖅᑐᖅ, ᐃᓂᖃᖅᑐᖅ ᑕᒪᓐᓇ ᐱᐅᓯᕚᓪᓕᖅᑑᔭᖅᐸᑦ ᑕᒪᒃᑯᐊ ᒥᕐᖑᐃᖅᓯᕐᕖᑦ 

ᒪᓕᒐᖏᑦ ᐊᓯᔾᔩᔪᓐᓇᕈᑎᖃᖅᑐᐃᑦ ᒥᑭᒡᓕᒋᐊᕐᓗᒍᓘᓐᓃᑦ. 

 

ᐊᖏᕈᑎᖃᕋᑦᑕ ᐸᕐᓇᒃᑕᐅᓯᒪᔪᒥᒃ ᐱᓕᕆᖃᑎᒌᖕᓂᕐᒧᑦ ᖃᓄᖅ ᑖᒃᑯᐊ ᐋᖅᑭᒃᑕᐅᕙᓪᓕᐊᔪᐃᑦ 

ᐊᖏᖅᑕᐅᕙᓪᓕᐊᔪᐃᑦ ᐊᓯᔾᔨᕆᐊᖃᕋᔭᕈᑉᑕ, ᐅᕙᖓ ᐊᑎᓕᐅᕈᓐᓇᖅᑐᖓ ᐊᓯᔾᔨᕆᐊᖃᖅᐸᑦ, ᑕᐃᑲᙵᑦ 

ᐋᖅᑭᒃᓯᒪᓂᖃᐅᖅᑐᖅ ᕿᓂᕈᑉᑕ ᒥᕐᖑᐃᖅᓯᕐᕖᑦ ᓇᓂᑐᐃᓐᓇᖅ ᓄᓇᕗᑦ ᐃᓗᐊᓂ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ.. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. ᓇᖕᒥᓂᖅᓱᖅᐸᓪᓕᐊᑎᑦᑎᓂᖅ ᐊᒃᑐᐃᓇᔭᖅᐸ ᑖᒃᓱᒥᖓ?  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᐋᒃᑲ ᒥᕐᖑᐃᖅᓯᕐᕖᑦ 

ᐊᒃᑐᖅᑕᐅᙱᑦᑐᐃᑦ ᐱᐊᓂᒃᓯᒪᓪᓗᑎᒃ. ᑕᒪᓐᓇ ᓇᖏᒥᓂᖅᓱᖅᐸᓪᓕᐊᑎᑦᑎᓂᖅ ᐱᔾᔪᑎᒋᓪᓗᒍ ᑖᒃᑯᐊ ᒪᓕᒐᕗᑦ 

ᒥᕐᖑᐃᖅᓯᕐᕖᑦ ᐊᓯᖏᓪᓗ ᑕᐃᒪᓐᓇ ᓄᓇ ᕿᒥᕐᕈᔭᐅᔭᕌᖓᑦ ᓄᓇᐃᑦ ᒥᒃᓵᓄᑦ ᑕᑯᒋᐊᖃᑦᑕᖅᑐᒍᑦ ᐊᕙᑎᐊ 

ᕿᒥᕐᕈᑦᓯᐊᖅᖢᒍ ᐊᕙᑎᓕᕆᔨᒃᑯᑎᒍᑦ ᓇᖏᒥᓂᖅᓱᖅᐸᓪᓕᐊᓂᖅ ᐃᓱᒪᒋᔭᐅᖃᑦᑕᕐᒥᔪᖅ ᑖᔅᓱᒪ ᒥᒃᓵᓄᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖃᕈᓐᓃᕋᒪ. ᒥᔅᑕ ᖃᕝᕕᒃ. 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᖁᔭᓐᓇᒦᒃ ᒥᓂᔅᑕ, ᑐᒡᓕᑎᓪᓗ. ᐊᐱᖅᑯᑎᖃᕋᒪ ᒥᑭᓐᓂᖅᓴᐅᔪᓄᑦ 

ᐊᑭᑐᔫᑎᓄᑦ. ᑖᓐᓇ ᓴᓂᑭᓗᐊᕐᒥ ᒥᕐᖑᐃᖅᓯᕐᕕᒃ ᑕᐃᑲᓂ ᑐᑭᓯᐊᔭᒃᑯᑦ ᐱᑕᖃᐅᕐᒪᑦ ᑎᑭᓯᒪᔪᓂᒃ ᒥᕐᖑᐃᖅᓯᕐᕕᖕᒧᑦ 

ᑐᕌᖓᔪᓂᒃ ᐋᖅᑭᒋᐊᕈᑎᒃᓴᐃᑦ.  

 

ᐊᐱᕆᔪᒪᔪᖓ ᖃᑯᒍ ᑖᒃᑯᐊ ᓇᓗᐅᑦᓵᕐᓂᒃᑯᑦ ᐊᑭᑦᑐᕋᐅᑎᓂᒃᑯᑦ ᐱᓕᕆᐊᖑᓇᔭᕐᒪᖔᑕ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᐊᖏᖅᑕᐅᒍᑉᑕ ᐃᓚᒋᖕᒪᒍ ᑮᓇᐅᔭᖅ 

ᑕᒡᕙ ᓇᓚᐅᑦᓵᕐᓂᒃᑯᑦ ᓴᓇᔭᐅᓂᖏᓐᓄᑦ ᐱᓕᕋᔭᖅᑐᒍᑦ. ᑕᒡᕙ ᓂᕆᐅᒋᔭᕗᑦ ᑕᐃᒃᑯᐊ ᐊᑭᑦᑐᕋᐅᑎᓂᒃᑯᑦ 

ᓇᓚᐅᑦᓵᕈᑕᐅᓛᖅᑐᐃᑦ. ᒪᕐᕉᒃ ᐊᕐᕌᒍᐃᑦ ᖃᓄᑐᐃᓐᓇᖅ ᖃᓄᑐᐃᓐᓇᖅ ᑲᔪᓯᓂᖅ ᐊᔪᓕᖅᓯᒪᒐᑦᑕ ᒥᕐᖑᐃᖅᓯᕐᕖᑦ 

ᐱᔾᔪᑎᒋᓪᓗᒋᑦ, ᓴᓇᕙᓪᓕᐊᒃᑲᓐᓂᕐᓂᕐᒧᑦ ᑮᓇᐅᔭᐃᑦ ᐊᖏᖅᑕᐅᓇᔭᖅᐸᑕ ᑕᒪᓐᓇ ᑲᔪᓯᔾᔪᑎᒋᒃᑲᓐᓂᕋᔭᖅᑕᕗᑦ. 

ᓄᓇᓕᖕᓂ ᑲᔪᓯᔭᕆᐊᓖᑦ ᑲᔪᓯᔭᕆᐊᖃᒪᑕ. ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᖁᔭᓐᓇᒦᒃ ᑭᐅᒐᕕᑦ. ᐊᒻᒪ ᓄᑖᖅ ᐊᐅᓪᓛᕐᓂᕐᒧᑦ 

ᐊᑐᖅᑕᐅᑦᓯᐊᕐᒪᑕ ᒥᑭᑦᑐᐃᑦ ᐊᑭᑐᔫᑏᑦ ᑕᒡᕗᖓ ᐊᕐᕌᒍ 2022-2023 $120,000. ᓇᓕᐊᒃ ᓄᓇᓖᑦ ᑖᒃᑯᐊ 

ᐊᐅᓪᓛᖅᑐᓕᓂᕐᒧᑦ ᖃᓄᖅ ᓱᓇᓂᒃ ᐱᓂᐊᖅᐸ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᐃᒃᓯᕙᐅᑕᖅ, ᒫᓐᓇ ᐱᓯᒪᙱᑕᕋ 

ᐅᓂᒃᑳᕈᓯᖏᑦ. ᑕᒪᒃᑯᐊ ᐊᖏᖅᑕᐅᔭᕌᖓᑉᑕ ᑖᒃᑯᐊ ᐊᖓᔪᖅᑳᖅ ᐊᕕᒃᑐᖅᓯᒪᔪᓂ ᑕᐃᒃᑯᐊ ᒥᕐᖑᐃᖅᓯᓕᕆᓂᕐᒧᑦ 

ᓱᓇᓂᒃ ᐱᔭᕆᐊᖃᓪᓚᑦᑖᕐᒪᑕ ᑕᐃᒃᑯᐊ ᐊᑐᕐᓗᑎᒍᑦ ᓂᐅᕕᖃᑦᑕᖅᑐᒍᑦ ᐊᐅᓪᓛᕈᑕᐅᔪᓂᒃ. ᐊᒻᒪ ᐊᑐᕐᒥᔭᕗᑦ 

ᓇᓕᐊᒃ ᓄᓇᓕᒃ ᐱᓇᔭᕐᒪᖔᑖ ᒫᓐᓇ ᐱᓯᒪᙱᑕᕋ. ᑕᒪᓐᓇ ᖃᐅᔨᑎᑦᓯᔪᓐᓇᖅᐳᒍᑦ ᐃᓕᑦᓯᓪᓂᒃ 

ᐱᐊᓂᒃᓯᒪᓕᖅᐸᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᓂᕆᐅᒋᓂᐊᖅᐸᕗᑦ. ᒥᔅᑕ ᖃᕝᕕᒃ. ᑕᐃᒫ?  

 

ᖃᕝᕕᒃ: ᑕᐃᒪ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᒥᓂᔅᑕ ᐱᓕᕆᔨᑎᑦ ᓴᓈᒃᓴᓃᑦᑐᑦ. ᐆᒥᖓ ᐊᐱᖅᑯᑎᖃᕈᒪᔪᖓ 

(ᑐᓵᔨᑎᒎᓕᖅᑐᖅ) ᓇᓗᓇᐃᔭᐃᔾᔪᑎᖏᑦ ᑮᓇᐅᔭᖅᑐᕈᑎᒃᓴᑦ (ᑐᓵᔨᑎᒎᕈᓐᓂᖅᑐᖅ) ᑕᑯᓪᓗᒍ (ᑐᓵᔨᑎᒎᓕᖅᑐᖅ) 

ᐊᑭᑐᔫᑎᓄᑦ ᐱᓕᕆᐊᕐᓄᑦ ᓇᓗᓇᐃᔭᐃᔾᔪᑎᖏᑦ ᑮᓇᐅᔭᖅᑐᕈᑎᒃᓴᓄᑦ ᒥᑭᔫᑏᑦ ᐊᑭᑐᔫᑏᑦ ᐊᑐᖅᑕᐅᖃᑦᑕᕐᓂᖏᑦ. 

ᑖᓐᓇ ᓯᕗᓪᓕᖅᐹᖅ ᒪᒃᐱᖅᑐᒐᖓᑦ ᑭᕙᓪᓕᕐᒧᑦ, (ᑐᓵᔨᑎᒎᕈᓐᓃᖅᑐᖅ) ᑎᑎᕋᖅᓯᒪᖕᒪᑦ (ᑐᓵᔨᑎᒎᓕᖅᑐᖅ) 

ᐊᓯᔾᔨᕐᓗᒋᑦ ᑖᒃᑯᐊ ᐊᐅᓪᓛᕈᑏᑦ ᐃᒪᓐᓇ ᖃᒧᑕᐅᔭᖅ ᐱᖓᓱᐃᑦ, ᐊᒃᓴᓘᑏᑦ ᓯᑕᒪᑦ ᐊᕐᕌᒍᐃᑦ, ᐅᒥᐊᑦ 15 ᐊᕐᕌᒍᑦ, 

ᐊᐅᓚᐅᑏᑦ 5 ᐊᕐᕌᒍᑦ, ᓄᓇᓯᐅᑏᑦ 10 ᐊᕐᕋᒍᑦ. 

 

(ᑐᓵᔨᑎᒎᕈᓐᓃᖅᑐᖅ) ᑭᒡᒐᖅᑐᖅᑕᒃᑲᓂ ᓄᓇᓕᓐᓂ ᐱᑕᖃᕐᒪᑦ ᐅᒥᐊᕐᓂᒃ ᓄᑕᐅᙱᑦᑐᓂᒃ ᐊᒻᒪᓗ ᐊᐅᓚᐅᑎᖏᑦ 

ᓄᑕᐅᙱᓪᓗᑎᒃ. ᑖᒃᑯᐊ ᑭᖑᕝᕕᖅᑕᐅᓂᐊᕐᒪᖔᑕ ᖃᐅᔨᔪᒪᔪᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᑖᒃᑯᐊ ᐃᖅᑲᓇᐃᔭᖅᑎᑎᓐᓄᑦ 

ᕿᒥᕐᕈᔭᐅᓪᓗᑎᒃ ᑕᐃᓐᓇ ᓇᓪᓕᐊᒃ ᑭᖑᕝᕕᕆᐊᖃᓕᕐᒪᒃᑭᐊᖅ ᐱᔭᐅᖃᑦᑕᕐᒪᑦ. ᑖᓐᓇ ᑮᓇᐅᔭᖅ 

ᐊᖏᖅᑕᐅᓚᐅᖅᑎᓪᓗᒍ. ᑕᐃᒃᑯᐊ ᐅᖃᕋᑖᕋᒪ ᐃᓕᒃᓯᖕᓄᑦ ᑐᓂᒍᒫᖅᐸᒃᑲ ᑭᓱᓂᒃ ᑭᖑᕝᕖᓚᐅᕐᒪᑕᑭᐊᖅ ᑖᒃᑯᓂᖓ 

ᑐᕌᖓᔪᓄᑦ. ᑕᐃᑲᓂᖃᐃ ᑭᐅᑦᑎᐊᕈᓐᓇᓛᖅᐸᕋ. ᒫᓐᓇᐅᔪᖅ ᑖᒃᑯᐊ ᐸᕐᓇᐅᑏᑦ ᐊᖏᖅᑕᐅᑎᓐᓇᓱᑦᑕᕗᑦ 

ᐊᖏᖅᑕᐅᑉᐸᑕ, ᑕᒪᒃᑯᐊ ᐃᖅᑲᓇᐃᔭᖅᑎᕗᑦ ᑕᒪᒃᑯᓂᖓ ᐅᒥᐊᖅ ᖃᓄᑎᒋ ᐅᑭᐅᖃᓕᕐᒪᑕᑭᐊᖅ 

ᐊᑐᕋᔅᓴᐅᒻᒪᑕᑭᐊᖅ ᑖᒃᑯᓂᖓ ᐱᓕᕆᖃᑎᖃᑦᑎᐊᕐᓂᐊᕐᒥᒻᒪᑕ ᓄᓇᒥᐅᑕᓕᕆᔨᖁᑎᑦᑎᓐᓂᒃ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ ᒥᓂᔅᑕ ᑭᐅᒐᕕᑦ. ᑖᒃᑯᐊ ᐃᓱᒪᒃᓴᖅᓯᐅᕆᐊᕈᔅᓯ ᑭᒡᒐᖅᑐᖅᑕᒃᑲ 

ᑕᒪᕐᒥᒃ ᓄᓇᓖᑦ ᐃᓱᒪᒋᔭᐅᑦᑎᐊᖁᕙᒃᑲ. ᖁᔭᓐᓇᒦᒃ. ᑖᓐᓇᓗ ᑭᖑᓪᓕᖅᐹᕆᓪᓗᒍ. 

 

ᐃᒃᓯᕙᐅᑕᖅ: ᒪ’ᓇ. ᑖᓐᓇ ᐅᖃᐅᓯᒃᓴᑐᐃᓐᓇᐅᓚᐅᕐᒪᑦ. ᐊᑎᖁᑎᒃᑲ ᒪᓕᒡᓗᒋᑦ, ᒥᔅ ᓄᑕᕋᖅ.  

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᑭᑐᔫᑎᓄᑦ ᓄᑖᕐᒧᑦ ᐊᕐᕌᒍᒨᖅᑕᐅᓂᖏᑦ ᒥᑦᑎᑕᒪᓕᒻᒥ 

ᐊᕕᑦᑐᖅᓯᒪᔪᖏᑦ ᐃᒐᓛᖏᑦ ᐊᓯᔾᔨᖅᑕᐅᓂᖓᑕ ᐱᓕᕆᐊᖅ (ᑐᓵᔨᑎᒎᕈᓐᓂᖅᑐᖅ) ᖃᓄᐃᓕᖓᓕᖅᐸ ᐅᓪᓗᒥ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐄ, ᐃᒐᓛᖏᑦ ᐊᓯᔾᔨᖅᑕᐅᓂᖏᑦᑕ ᐱᓕᕆᐊᖅ.  

 

>>ᐃᓪᓚᖅᑐᑦ 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒥᓂᔅᑕ ᖃᐅᔨᒪᑦᑎᐊᖅᑰᖅᑖ. ᑖᒃᑯᐊ 

ᐊᑐᖃᑦᑕᖅᑕᕗᑦ ᐊᕕᑦᑐᖅᓯᒪᔫᓪᓗᑕ. ᑮᓇᐅᔭᑦᑎᓐᓃᑦᑐᖅ ᑲᔪᓯᔪᖅ ᐊᕐᕌᒍᒥᒃ ᑕᒪᓐᓇ ᑲᔪᓯᖁᑦᓯᐊᕋᓗᐊᖅᑕᕗᑦ. 

ᑲᑎᒪᔩᑦ ᓇᓗᓇᐃᕐᕕᒋᓪᓗᒋᑦ ᐊᓯᔾᔨᖅᐸᓪᓕᐊᓗᒋᑦ ᐋᖅᑭᒋᐊᕈᑏᑦ. ᑎᑎᕋᕐᕕᖕᓄᑦ ᑖᒃᑯᐊ ᒐᕙᒪᒃᑯᓐᓂ ᓄᓇᓕᖕᓂ 

ᐱᔨᑦᓯᕋᖅᑏᑦ ᑖᒃᑯᐊ ᓇᓚᐅᑦᓵᕈᑎᑦᓴᒧᑦ ᐋᖅᑭᒃᓱᐃᕙᓪᓕᐊᓕᖃᑦᑕᖅᑐᐃᑦ ᐊᑭᑦᑐᕋᐅᑎᓂᒃᑯᑦ. ᑖᓐᓇ ᐃᒃᓯᕙᐅᑕᕗᑦ 

ᓇᓗᓇᐃᖅᑲᐅᖕᒪᑦ ᑕᒪᓐᓇ ᑕᐃᒪᓐᓇ ᐋᖅᑭᒃᓯᒪᔪᖅ ᐱᓕᕆᐊᕆᔪᒪᔭᕗᑦ. ᑖᒃᑯᐊ ᐱᐊᓂᒃᓯᒪᙱᑦᑐᐃᑦ 

ᑮᓇᐅᔭᖃᖅᑎᑕᐅᔪᐃᑦ ᑲᔪᓯᔪᐃᑦ. ᑕᒪᓐᓇ ᑲᔪᓯᑦᓯᐊᖁᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓄᑕᕋᖅ. 

 

ᓄᑕᕋᖅ: ᓈᒻᒪᒃᑐᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᒡᓗᒋᑦ, ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᖅᑐᖓᓗ ᒪᓕᒐᓕᐅᖅᑎᐅᖃᑎᒻᒪ ᑕᐃᒃᑯᐊ ᐊᐱᖅᓲᑎᒋᖅᑲᐅᔭᖏᑦ 

ᑐᔾᔫᒥᔾᔪᑎᒋᒃᑲᓐᓂᖅᑲᐅᓪᓗᒋᓪᓗ ᓇᓗᓇᐃᑦᑎᐊᖅᑲᐅᒻᒪᒋᑦ ᑭᐅᔭᐅᔾᔪᑎᒋᖅᑲᐅᔭᖏᓪᓗ. 

ᐃᓱᒫᓗᒐᐃᓐᓇᓂᖅᓴᐅᓯᒪᓪᓗᓂ ᐅᖃᑦᑎᐊᖅᑲᐅᒻᒪᒋᑦ ᖁᔭᓐᓇᒦᖃᓯᐅᔾᔭᕋ. 

 

ᑭᓯᐊᓂᓕ, ᐅᕙᓂ ᐊᐱᕆᔪᒪᔪᖓ ᑕᕝᕙ ᒪᓕᒐᓕᐅᕐᕕᖏᓛᒃ ᑕᕝᕙᓂ ᐊᖏᓚᐅᖅᓯᒪᓐᓂᕐᒪᑕ $1.127 ᒥᓕᐊᓐ 

ᑮᓇᐅᔭᑦ (ᑐᓵᔨᑎᒎᓕᖅᑐᖅ) ᑕᒪᒃᑯᐊ ᑲᔪᓯᖕᒪᑕ ᑕᕝᕗᖓ ᐊᕐᕌᒎᔪᒧᑦ. ᑕᒪᓐᓇ ᐊᒡᒍᑦᑎᓐᓂ ᒥᕐᖑᐃᓯᕐᕕᒃ 

ᐱᔾᔪᑎᒋᓗᒍ ᐅᑉᓗᒥ ᑖᓐᓇ ᖃᓄᐃᓕᖓᓕᖅᐸ ᒥᕐᖑᐃᓯᕐᕕᒃᓴᖅ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᑖᓐᓇ ᖁᔭᓐᓇᒦᒃ ᒪᓕᒐᓕᐅᖅᑏ ᑖᔅᓱᒥᖓ 

ᐊᐱᕆᑦᑎᐊᖅᑐᐊᓐᓅᒐᕕᑦ. ᑖᓐᓇ ᑲᔪᓯᓂᐊᕐᒪᑦ. (ᑐᓵᔨᑎᒎᓕᖅᑐᖅ) ᑕᒪᐅᖓ ᐊᕐᕌᒍᒨᖅᑎᑕᐅᓪᓗᓂ 

(ᑐᓵᔨᑎᒎᕈᓐᓂᖅᑐᖅ) ᐊᒻᒪᓗ ᑕᒫᓂ ᒫᓐᓇᐅᔪᖅ ᑮᓇᐅᔭᓂᒃ ᑐᑦᓯᕋᒃᑲᓐᓂᓕᕋᑦᑕ ᑕᕝᕘᓇ $4 ᒥᓕᐊᓐ ᑮᓇᐅᔭᑦ 

ᐃᓗᐊᓃᑦᑐᒥᒃ. ᑖᓐᓇ ᑲᔪᓯᖁᕐᔪᐊᕋᑦᑎᒍᑦ. ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᓚᐅᙱᑦᑐᐃᑦ ᐊᒻᒪᓗ ᒫᓐᓇ 

ᐊᖏᖅᑕᐅᑎᓐᓇᓱᑦᑕᕗᑦ ᐊᑐᕐᓗᒋᑦ ᑕᕝᕗᖓ (ᑐᓵᔨᑎᒎᓕᖅᑐᖅ) ᐊᑭᑦᑐᕋᐅᑎᑎᑦᑎᒃᑰᕋᓱᓐᓂᐊᓕᕋᑦᑕ 

(ᑐᓵᔨᑎᒎᕈᓐᓂᖅᑐᖅ) ᑖᒃᑯᓄᖓ ᑖᔅᓱᒧᖓ ᑐᕌᖓᔪᒧᑦ ᑲᖏᖅᑐᒑᐱᒻᒧᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ. ᑭᐅᔾᔪᑏᓪᓗ ᖁᕕᐊᓇᖅᑐᖅ. ᐊᒻᒪᓗ ᐊᐃᑉᐸᖓᑦ ᐊᐱᖅᑯᑎᒋᓪᓗᒍ ᓴᖑᔾᔪᑎᒋᔪᒪᒻᒥᔭᕋ. 

(ᑐᓵᔨᑎᒎᓕᖅᑐᖅ) ᖃᓄᖅ ᐊᓯᖏᓐᓂᑦ ᐱᑕᖃᖅᐸ ᑮᓇᐅᔭᖅᑑᑏᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᕙᑎᓕᕆᓂᕐᒧᑦ 

ᑮᓇᐅᔭᐃᑦ ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. ᑖᓐᓇ ᑲᖏᖅᑐᒑᐱᒻᒨᖓᔪᒧᑦ ᑕᐃᑰᓇ ᑮᓇᐅᔭᓂᑦ 

ᑐᔅᓯᕋᓚᐅᖅᓯᒪᒐᑦᑕ ᑕᐃᑲᓂᓗ ᐱᑖᖅᓯᒪᓪᓗᑕ. ᐊᓯᖓᓂᒃ ᑐᔅᓯᕋᖅᓯᒪᒐᑦᑕᑭᐊᖅ, ᒫᓐᓇ ᓵᓐᓃᙱᒻᒪᑦ. ᑖᓐᓇ $4.7 

ᒥᓕᐊᓐᓂᒃ ᑮᓇᐅᔭᓂᒃ ᑐᔅᓯᕋᓚᐅᖅᓯᒪᒐᑦᑎᒍᑦ ᑕᐃᒃᑯᑎᒎᓇᖅ ᑲᓇᑕᒥ ᓄᓇᓕᕆᓂᕐᒧᑦ ᑮᓇᐅᔭᖃᕐᕕᖓᑎᒍᑦ. 

ᖁᔭᓐᓇᒦᖅᓯᒪᔭᕗᑦ ᐊᒻᒪᓗ ᐅᓪᓗᒥ ᐊᐱᕆᒃᑲᓐᓂᖅᓯᒪᒐᑦᑕᑭᐊᖅ ᒫᓐᓇ ᓵᓐᓃᙱᒻᒪᑦ ᐊᐱᕆᓯᒪᓐᓂᕈᑦᑕ. 

ᐃᔅᓯᕙᐅᑖᖅ, ᐃᕝᕕᑎᒎᕐᓗᖓ ᑐᓂᔪᓐᓇᕈᒫᕐᒥᔭᒃᑲ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᑖᓐᓇ ᓂᕆᐅᕈᒫᖅᐸᕗᑦ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑭᖑᓪᓕᖅᐹᒥᒃ ᐊᐱᖅᑯᑎᒋᔪᒪᒻᒥᔭᕋ ᑕᕝᕗᖓᐃᓛᒃ ᐳᓚᕋᖅᑐᓕᕆᓂᕐᒧᑦ 

ᒥᕐᖑᐃᓯᕐᕕᐅᔪᓄᑦ ᑕᒫᓂ ᓄᓇᕘᒥ. ᐊᑦᑐᖅᑕᐅᓂᖃᖅᓯᒪᓪᓚᕆᒃᑲᑦᑕ ᓄᕙᓐᓇᕐᔪᐊᖅ ᑕᒪᓐᓇᐅᓯᒪᑎᓪᓗᒍ. 

 

ᑖᓐᓇᓕ ᖃᓪᓗᓈᑎᑐᑦ (ᑐᓵᔨᑎᒎᓕᖅᑐᖅ) ᖃᓄᖅ ᓄᕙᖕᓇᕐᔪᐊᖅ ᐊᑦᑐᐃᓯᒪᕚ? ᓄᓇᕗᒻᒥ ᒥᕐᖑᐃᓯᕐᕖᑦ 

ᐱᔾᔪᑎᒋᓗᒋᑦ ᓄᕙᖕᓇᕐᔪᐊᖅ ᐳᓛᕐᓂᕐᒧᑦ ᓈᓴᐅᑎᓂᖏᖕᓂᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐄ, ᐊᒃᑐᖅᑕᐅᓪᓚᕆᒃᑐᒍᑦ 

ᐃᒃᐱᓐᓂᖅᑐᖅ. ᓄᕙᖕᓇᕐᔪᐊᖅ ᐱᔾᔪᑎᒋᓗᒍ ᒥᕐᖑᐃᓯᕐᕖᑦ ᒪᑐᓚᐅᕐᒪᑕ. ᐅᐸᒃᑕᐅᓂᖅ ᐊᔪᓕᖅᖢᑎᒃ. ᑕᐃᒪᓐᓇ 

ᐱᔾᔪᑎᒋᓗᒍ ᐳᓛᕐᓂᖅ ᐊᔪᓕᖅᓯᒪᖕᒪᑕ ᑕᒪᓐᓇ ᐊᒃᑐᖅᑕᐅᓪᓚᕆᒃᑐᐃᑦ ᒥᕐᖑᐃᓯᕐᕖᑦ. ᑕᒪᓐᓇ 

ᖁᕕᐊᓱᒃᑲᓗᐊᖅᑐᖓ ᓂᕆᐅᒋᓪᓗᒍ ᒪᑐᐃᒃᑲᓐᓂᖅᐸᓪᓕᐊᓂᐊᖅᑐᒍᑦ ᐃᓄᐃᑦ ᒥᕐᖑᐃᓯᕐᕕᖕᒦᕋᐅᔭᕈᓐᓇᖁᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᒡᓗᒋᑦ, (ᑐᓵᔨᑎᒎᓕᖅᑐᖅ) ᑭᖑᓪᓕᖅᐹᖅ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓈᓚᖃᑦᑕᕋᑖᕋᒪ ᑭᐅᔾᔪᑎᐅᔪᓂᒃ. ᐅᖃᐅᑎᔪᓐᓇᖅᐸᕐᒪ ᐊᕐᕌᒍᑕᒫᑦ 

ᓈᓴᐃᓂᖃᓲᖑᕙᑦ ᐱᖁᑎᓂᒃ ᑕᒪᒃᑯᓇᙵᑦ ᓇᓕᐊᓐᓄᕋᐅᑕᐅᒍᓐᓇᓲᓂᒃ ᐱᖁᑎᓂᒃ? ᐊᒻᒪ ᓄᑕᐅᔾᔫᒥᒻᒪᖔᑕ? 

ᐊᒻᒪᓗ ᑭᐅᔾᔪᑎᕕᒃ ᐃᓚᖓᓂᒃ ᐱᑕᖃᙱᓐᓂᕋᐃᖅᑲᐅᒐᕕᑦ, ᓇᓕᐊᓐᓂᒃᑭᐊᖅ? ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐃᖅᑲᐃᑎᑐᐃᓐᓇᕐᓗᓯ ᒥᓂᔅᑕᒧᑦ ᓂᓪᓕᐊᔾᔪᑎᖃᕋᒻᓄᒃ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᒃᓯᕙᐅᑖᖅ, ᐄ, ᓄᑖᙳᕆᐊᖅᓯᒪᔪᓂᒃ 

ᓇᓕᖅᑲᖃᐅᖅᑐᒍᑦ ᐱᖁᑎᑦᑎᓐᓂᒃ ᐊᓪᓚᕝᕕᒻᒥ ᑭᓱᖃᕐᒪᖔᑖ ᒥᕐᖑᐃᓯᕐᕕᒻᒧᑦ, ᐆᒪᔪᓕᕆᔨᒃᑯᓐᓄᑦ ᐱᑉᐸᓪᓘᓐᓃᑦ 

ᑕᒪᒃᑯᐊ ᓇᓕᐊᓐᓄᕋᐅᑕᐅᔪᓐᓇᖅᑐᓕᒫᑦ. ᐅᓪᓗᒥ ᐊᖏᖅᓯᒪᒍᑎᖃᖅᑲᐅᕗᖓ ᑕᐃᒪ ᓂᐅᕕᕐᓂᐊᕈᑦᑕ 

ᑭᖑᕝᕕᕈᑎᑦᓴᓂᒃ ᐊᑐᐃᓐᓇᐅᑎᔪᓐᓇᓛᖅᑕᒃᑲ ᑭᑐᑦ ᑭᓱᓪᓗ ᑕᒪᒃᑯᐊ ᐱᖁᑎᒋᕙᒌᖅᑕᕗᑦ ᑭᓲᖕᒪᖔᑖ. ᑕᕝᕙᓂ 

ᐊᑐᐃᓐᓇᐅᑎᔪᓐᓇᓛᖅᑕᕗᑦ ᐃᒡᓗᒥ. ᐃᑦᓯᕙᐅᑕᖅ ᐊᖅᑯᑎᒋᓗᒍ. ᖁᔭᓐᓇᒦᒃ, ᐃᔅᓯᕙᐅᑖᖅ. 



ᐅᓪᓗᑐᐃᓐᓇᖅ, ᒫᑦᓯ 18, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ, ᐃᑦᓯᕙᐅᑖᖅ ᐊᒻᒪ ᒥᓂᔅᑕ ᒪᒥᐊᓇᐅᒐᓗᐊᖅ. ᑕᐃᒫᒃ 

ᑐᑭᓯᑦᓯᐊᕈᒪᑐᐃᓐᓇᕋᑖᖅᑐᖓ ᑖᒃᑯᐊ ᑮᓇᐅᔭᖅᑐᕈᑎᑦᓴ ᑖᒃᑯᐊ ᒪᓕᒻᒪᖔᑕ ᐱᖁᑎᒋᕙᒌᖅᑕᑎᓐᓂᒃ 

ᐱᑐᖃᕈᖅᐸᓪᓕᐊᔪᓂᓪᓗ ᑕᒪᒃᑯᐊ ᐱᖁᑏᑦ ᐱᓪᓗᒋᑦ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐄ, ᓱᓕ ᑕᐃᒪᐃᑦᑐᖅ. ᒥᑭᔫᑎᓄᑦ 

ᑖᒃᑯᐊ ᑮᓇᐅᔭᖅᑐᕈᑎᑦᓴᐅᒻᒪᑕ ᐃᓛᓐᓂᒃᑯᑦ ᐱᕐᕈᓗᐊᕿᔪᖃᓲᖑᖕᒪᑦᑕᐅᖅ. ᒪᑯᐊᓗ ᐱᖁᑏᑦ ᓱᕋᓲᖑᓪᓗᑎᒃ 

ᐱᔭᕆᐊᖃᓯᕙᒻᒪᑕ ᐊᓯᔾᔨᖅᑕᐅᔭᕆᐊᖃᓕᖅᓱᑎᓪᓘᓐᓃᑦ. ᑖᒃᑯᐊ ᐃᖅᑲᓇᐃᔭᖅᑎᕗᓪᓗ ᐱᔭᕆᐊᖃᕌᖓᑕ ᐄ, 

ᑕᒪᒃᑯᐊ ᐱᖁᑎᓄᑦ. ᐄ, ᑕᐃᒪᐃᒐᓱᑦᑕᐃᓕᙱᓐᓇᑦᑕ. ᑕᒪᒃᑯᐊᓕ ᐱᖁᑏᑦ ᓱᕋᑉᐸᓪᓕᐊᒍᑎᓪᓘᓐᓃᑦ 

ᐊᑐᖅᑕᐅᕙᒃᑯᑎᓪᓘᓐᓃᑦ ᓄᓇᒃᑰᕈᑎᓄᑦ ᑖᒃᑯᐊ ᐅᖃᖃᑎᒌᓐᓂᕗᑦ ᒪᓕᑦᑐᒍᑦ ᐊᕕᑦᑐᖅᓯᒪᔪᓂᓪᓗ ᐊᖓᔪᖅᑲᐅᑏᑦ 

ᐃᓚᒋᓪᓗᑎᒍᑦ ᐱᓕᕆᕙᓪᓕᐊᓲᖑᔪᒍᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᓯᐊᑦᑕᐅᖅ ᑕᒪᑐᒧᖓ ᐊᐱᖅᑯᑎᒐ. ᐱᕋᓚᒃᑯᕕᖃᐅᑦᓯᐊᕐᒪᖔᑦ 

ᑕᒪᒃᑯᓄᖓ ᐱᖁᑎᓄᑦ. ᓱᕋᑦᓵᓪᓕᕙᓪᓕᐊᖃᑦᑕᖁᓇᒋᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑕᐃᒪᐃᒐᓱᑉᐸᑦᑐᒍᑦ. ᐊᒥᓱᑦ 

ᐃᓘᓐᓇᑎᐸᓗᒃ ᑕᐃᒪᐃᑦᑐᒦᖃᑦᑕᖅᑐᑦ ᐊᓪᓚᕝᕕᑦᑎᓐᓂᓪᓗ ᐃᓚᖏᑦ ᐊᓪᓚᕝᕕᒻᒥ ᐊᓯᔾᔨᕆᐊᖃᖅᐸᒻᒥᒻᒪᑕ ᑕᒪᒃᑯᐊ 

ᑕᐃᒪᐃᓕᖓᒐᓱᐊᖅᐸᑦᑕᕗᑦ. ᓄᓇᓖᓪᓗ ᐊᑐᓂ ᐃᓚᖏᑦ ᐱᑐᖃᐅᓂᖅᓴᑦ ᐱᑕᖃᖅᐸᙱᑦᑐᑦ. ᐃᓚᖏᓪᓗ 

ᐱᑕᖃᕙᒌᖅᑐᑦ. ᒪᑯᐊᓗ ᐃᓂᑦᓴᑭᓗᐊᓚᐅᖅᑐᑦ ᐱᖁᑎᓄᑦ ᓇᒥ ᓄᓇᓕᒻᒥ ᕿᓂᓲᖑᒐᓗᐊᖅᑐᒍᑦ 

ᐊᑐᕈᓐᓇᖅᑕᑎᓐᓂᒃ. ᑭᓯᐊᓂ, ᐃᓂᑦᓴᖃᒐᔪᓐᓂᖅᓴᐅᒐᓗᐊᑦ ᐊᒻᒪᓗ ᐊᑦᑕᓇᖅᑐᒦᑦᑕᐃᓕᒪᓂᖅᓴᕆᓲᕗᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑕᒪᑐᒧᖓᑦᑕᐅᖅ ᓱᓕ ᑕᐃᒪ ᓄᓇᓕᒻᒥ ᐃᓂᑦᓴᑭᙱᓗᐊᖅᐸᑦ 

ᖃᓄᕐᓕ ᐊᑦᑐᐃᓲᖑᕙᑦ ᓇᓪᓕᐅᒃᑯᒫᖅᑐᖅᓯᐅᑎᓄᑦ ᑕᒪᒃᑯᐊ ᐱᖁᑏᑦ ᐱᓪᓗᒋᑦ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᑕᒪᒃᑯᐊ 

ᐃᓂᑦᓴᕆᒋᐊᖃᖅᐸᑦᑕᖏᑦ ᑐᕋᓱᑉᐸᑦᑐᒍᑦ ᖃᓄᑐᐃᓐᓇᑦᓯᐊᖅ ᓇᒥ. ᓄᓇᒃᑰᕈᑎᖃᕐᕕᖃᙱᑉᐸᑦ ᓄᓇᓕᒻᒥ ᑕᒪᒃᑯᐊ 

ᐱᕋᓚᒃᑯᕕᐅᓲᑦ ᐅᒥᐊᕐᔪᐊᒃᑯᑦ ᐅᓯᔭᐅᓲᑦ ᐊᑐᕋᓱᑉᐸᒻᒥᔭᕗᑦ ᑕᐃᒪᐃᑦᑐᒦᒐᓱᓲᖑᒻᒥᔪᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᑎᖁᑎᖃᕈᓐᓃᕋᒪ. ᒪᓕᒐᓕᐅᖅᑏᑦ ᐊᖏᖅᐸᑦ $4,350,000-ᓂᒃ 

ᐊᖏᕈᑎᖃᕋᑉᑕ I-3-ᒥ.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒪᓕᒐᓕᐅᖅᑏᑦ ᐊᖏᖅᐸᑦ ᐱᐊᓂᒃᑲᑉᑎᒍᑦ ᐊᕙᑎᓕᕆᔨᒃᑯᑦ 

ᕿᒥᕐᕈᓂᑦᑎᒻᓂᒃ?  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᕈᒪᕙᕋ ᒥᓂᔅᑕ ᐱᓕᕆᔨᖏᓪᓗ. ᒥᓂᔅᑕ ᐱᕕᖃᖅᑎᑲᐃᓐᓇᕐᓚᒍ 

ᒪᑐᕈᑎᖓᓂᒃ. ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒃᑲ. ᑖᒃᑯᐊ 

ᑮᓇᐅᔭᐃᑦ ᐊᑐᕐᓂᐊᖅᑕᕗᑦ ᐊᑦᓱᒻᒪᕆᐊᓗᒃ ᓄᓇᕗᒻᒥᐅᑕᓄᑦ ᐃᑉᐱᓐᓇᖅᑐᓂᒃ ᐊᑐᖅᑕᐅᖃᑦᑕᕐᒪᑕ. ᑖᒃᑯᓄᖓᓗ 

ᐱᓕᕆᔨᐊᓐᓄᑦᑎᓐᓄᑦ ᖁᔭᓐᓇᒦᕈᒪᓪᓗᖓ. ᑖᒃᑯᐊ ᓴᓂᑦᑎᐊᓃᑦᑑᒃ ᐱᓕᕆᔪᕐᔪᐊᒻᒪᕆᐊᓘᑦᓱᑎᒃ ᓴᖅᑭᔮᙱᑦᑐᐃᑦ 

ᑕᐃᒃᑯᐊᖑᒻᒥᒻᒪᑕ. ᑕᐃᒃᑯᐊ ᖁᔭᓐᓇᒦᖅᓱᒋᑦ. ᑕᕝᕙᓂᓗ ᐱᕚᓪᓕᕈᑎᒋᑦᑎᐊᕐᓂᐊᕋᑦᑎᒍᑦ ᑕᒪᒃᑯᐊ 

ᐊᑐᓕᖅᑎᑕᐅᓇᓱᓪᓗᑎᑦ. ᖁᔭᓐᓇᒦᕈᒪᕙᒃᑲ ᒪᓕᒐᓕᐅᖅᑎᐅᖃᑎᒃᑲ ᐊᐱᖅᓱᑦᑎᐊᖅᑐᐊᓘᕋᑖᕋᔅᓯ. ᐊᒻᒪᓗ 

ᑕᒪᒃᑯᓂᖓ ᑕᑯᔪᒪᔭᔅᓯᖕᓂᑦ ᐅᖃᐅᓯᖃᑦᑎᐊᕋᔅᓯ. ᐃᑲᔪᖅᑐᖅᑕᐅᓂᕗᑦ ᓴᖅᑭᔮᕐᒪᑦ ᑕᕝᕘᓇ. ᑕᐃᒪᓐᓇᐃᑦᑎᓪᓗᒍ 

ᖁᔭᓐᓇᒦᕈᒪᑦᑎᐊᖅᐸᔅᓯ ᒪᓕᒐᓕᐅᖅᑎᐅᖃᑎᒃᑲ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐃᖅᓱᖅᑏ ᑖᑉᑯᐊ ᐊᐱᖅᓱᕐᕕᒻᒦᑦᑑᒃ ᐊᓂᑎᒍᓐᓇᕈᕕᒋᑦ. 5 ᒥᓂᔅᒥᒃ 

ᓄᖅᑲᖓᓚᐅᕐᓗᑕ ᐃᓄᓕᕆᔨᒃᑯᑦ ᐱᒋᐊᕈᑎᒋᓂᐊᖅᑕᕗᑦ.  

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 17:41ᒥ ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 17:46ᒥ 

 

ᒪᓕᒐᒃᓴᖅ 02 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2022-2023 - ᐃᓄᓕᕆᔨᒃᑯᑦ 

- ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑉᓗᒃᑯᑦ. ᑐᙵᓱᒋᑦᓯ ᐅᑎᕐᒥᒐᑉᓯ ᑲᑎᒪᔨᑐᐃᓐᓇᐃᑦ ᑲᑎᒪᓂᑦᑎᓐᓄᑦ. ᒥᓂᔅᑕ ᓇᑲᓱᒃ 

ᐱᓕᕆᔨᖃᑎᖕᓂᑦ ᑕᕝᕙᓃᖃᑎᖃᕈᒪᕕᑦ? ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᐅᓐᓄᓴᒃᑯᑦ. ᐄ. ᐊᖏᖅᑐᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ ᑲᑎᒪᔩᑦ ᒥᓂᔅᑕᐅᑉ ᐱᓕᕆᔨᖏᑦ ᑕᒫᓃᖃᑕᐅᖁᕕᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ, ᑭᒃᑰᒻᒪᖔᑕ ᐱᓕᕆᔨᑎᑦ ᒪᑐᐃᕈᑎᖕᓄᓪᓗ ᑲᔪᓯᒋᐊᕐᓗᑎᑦ. 

ᒥᓂᔅᑕ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᓐᓄᒃᑯᑦ. ᑕᓕᖅᐱᓐᓂ ᑖᓐᓇ ᒥᓂᔅᑕᐅᑉ ᑐᖏᓕᐊ ᐃᕚᓐ ᓂᐊᐃᒍ, 

ᐊᒻᒪ ᓴᐅᒥᓐᓂᑦᑐᖅ ᑐᐃᑦᓚᓐ ᑕᖕ, ᑮᓇᐅᔭᓕᕆᔨᓄᑦ ᑐᑭᒧᐊᑦᑎᑦᑎᔨ. 

 

ᐃᔅᓯᕙᐅᑖᖅ ᖁᕕᐊᓱᑉᐳᖓ ᐅᓪᓗᒥ ᑕᕝᕙᓃᒍᓐᓇᕋᒪ ᐅᖃᐅᓯᖃᕆᐊᖅᑐᕐᓗᖓ ᑲᑎᒪᑐᐃᓐᓇᕐᓄᑦ ᑐᔅᓯᕌᖑᔪᓂᒃ 

2022-2023-ᒧᑦ ᑮᓇᐅᔭᑦ ᐊᑐᖅᑐᔅᓴᑦ ᐃᓄᓕᕆᔨᒃᑯᓐᓄᑦ. ᐃᓄᓕᕆᔨᒃᑯᑦ ᑮᓇᐅᔭᓂᒃ ᑐᔅᓯᕋᖅᑐᑦ ᑲᑎᑦᑐᒋᑦ $1.1 

ᒥᓕᐊᓐᓂᒃ ᑮᓇᐅᔭᓂᑦ ᐊᑭᑐᔪᓄᑦ ᑮᓇᐅᔭᖏᖕᓂᑦ 2022-2023-ᒧᑦ. 

 

ᑖᓐᓇ ᑲᒪᒋᔭᖃᕈᑕᐅᓂᐊᖅᑐᖅ ᐊᓪᓚᕝᕕᒃ ᐃᓂᖃᕐᓂᖏᓐᓄᑦ ᓇᔪᖅᑕᐅᔪᐃᓪᓗ ᓴᓇᔭᐅᓂᖏᓐᓄᑦ. ᐊᓯᔾᔨᕋᔅᓴᓄᑦ 

ᐃᒐᓛᓂᒃ, ᓄᓇᓯᐅᑎᓄᓪᓗ, ᐊᓪᓚᕝᕕᐅᑉ ᓱᓇᒃᑯᑖᓂᖏᑦ, ᓱᓕᕆᔾᔪᑎᓐᓄᓪᓗ ᓄᓇᕘᓕᒫᕐᒥ. ᓇᓗᓇᐃᕐᓗᒋᑦ 

ᑭᙴᒪᒋᔭᐅᔪᑦ ᐱᔨᑦᑎᕈᑏᑦ ᐱᓕᕆᐊᖑᖃᑦᑕᕐᓂᖏᓐᓄᑦ ᐱᐅᓯᑎᒋᐊᕈᑎᒋᓪᓗᒋᑦ. ᐃᖅᑲᓇᐃᔭᖅᑏᑦ 

ᐱᓕᕆᑦᑎᐊᕆᐊᖃᕐᓂᖏᑦ ᐊᒻᒪᓗ ᐊᐅᓚᓂᖃᑦᑎᐊᖁᓪᓗᒋᑦ ᐊᓪᓚᕝᕕᐅᔪᑦ. 

 

ᐃᔅᓯᕙᐅᑖᖅ, ᐱᓕᕆᕕᒐ ᐊᖏᖅᓯᒪᑦᑎᐊᖅᑐᖅ ᓴᙱᑦᑎᒋᐊᖅᑎᑦᑎᓂᕐᒥᒃ ᑐᓂᐅᖅᑲᐃᓂᒃᑯᑦ ᐱᔨᑦᑎᕋᕐᓂᑯᓪᓗ 

ᓄᓇᕘᒥᐅᓄᑦ. ᐅᑭᐅᖅ ᐅᑯᐊ ᑮᓇᐅᔭᑦ ᐊᑐᖅᑐᒻᒪᕇᑦ ᐱᐅᓯᒋᐊᕈᑎᒋᓂᐊᕐᓗᒋᑦ ᐊᑑᑎᖃᕐᓂᖏᓐᓂᒃ, 

ᐱᓕᕆᐊᖑᑦᑎᐊᕐᓂᖏᓐᓂᓪᓗ ᐱᓕᕆᐊᔅᓴᐃᑦ ᓄᓇᓕᓐᓂ ᓄᓇᕘᒥ. ᓂᕆᐅᑉᐳᖓ ᐃᑲᔪᖅᑐᖅᑕᐅᓂᐊᕐᓂᑎᓐᓂᒃ 

ᐱᓕᕆᖃᑎᒌᓪᓗᑕ ᐱᔨᑦᑎᕋᐅᑎᓂᒃ ᓄᓇᓕᓐᓂ ᓄᓇᕘᓕᒫᕐᒧᑦ. 

 

ᑐᙵᓱᑦᑎᐊᖅᐳᓯ ᐊᐱᖅᑯᓯᔅᓴᖃᕈᔅᓯ ᐅᖃᐅᓯᔅᓴᖃᕈᔅᓯᓘᓐᓃᑦ ᒪᑐᐃᖓᕗᒍᑦ ᓇᓪᓕᐊᓐᓄᑐᐃᓐᓇᖅ 

ᒪᓕᒐᓕᐅᖅᑎᓄᑦ ᑲᔪᓯᓂᐊᖅᑎᓪᓗᑕ. ᖁᔭᓐᓇᒦᒃ, ᑲᑎᒪᔩᑦ ᐊᒻᒪ ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ, ᒥᓂᔅᑕ. (ᑐᓵᔨᑎᒎᓕᖅᑐᖅ) ᒪᓕᒐᓕᐅᖅᑎᑐᐃᓐᓇᐃᑦ ᐅᖃᐅᓯᑦᓴᖅᐸᑦ ᒪᑐᐃᕈᑎᓄᑦ? ᒥᔅᑕ 

ᓴᒻᒧᖅᑐᖅ ᑲᔪᓯᓗᑎᑦ. 

 

ᒪᒥᐊᓇᖅ. ᒥᔅ ᕿᓕᖅᑎ, ᑲᔪᓯᓗᑎᑦ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᕕᐊᓱᑉᐳᖓ ᐅᖃᐅᓯᖃᕈᓐᓇᕋᒪ ᒪᑐᐃᖅᓯᔾᔪᑎᓂᒃ ᐱᔾᔪᑎᒋᓪᓗᒍ 

ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᔨᖏᑦ ᑲᑎᒪᑐᐃᓐᓇᕐᓂᕐᒥᒃ ᐃᓱᒪᔅᓴᖅᓯᐅᕈᑎᖃᕋᓱᑦᑎᓪᓗᒋᑦ ᑐᔅᓯᕌᖑᔪᓂᒃ 2022-

2023-ᒥ ᐊᑭᑐᔪᖅᑐᕈᑎᔅᓴᓂᒃ ᐱᓕᕆᕕᖓᑕ ᐃᓄᓕᕆᔨᒃᑯᑦ.  

 

ᐃᒃᓯᕙᐅᑖᖅ, ᐃᓄᓕᕆᔨᒃᑯᑦ ᐱᓕᕆᕕᖓᑕ ᑐᔅᓯᕌᖏᑦ ᐊᑭᑐᔪᖅᑐᕈᔅᓴᖏᑦ ᐊᑐᕈᒫᕐᓂᐊᖅᑐᑦ ᐃᓚᖃᕐᒪᑕ 

ᐊᑐᕈᒫᕐᓂᐊᖅᑐᓂᒃ ᒥᑭᔫᑕᐅᓂᖅᓴᓄᑦ ᐊᑭᑐᔪᓄᓪᓗ ᐱᓕᕆᓂᐅᔪᓄᑦ ᐃᓚᖃᖅᑐᓂ ᓱᕋᔅᓯᒪᔪᓄᑦ ᓴᓇᓂᕐᒧᑦ 

ᓄᑖᕈᕆᐊᕈᑎᓄᑦ ᐊᒻᒪᓗ ᑭᖑᕝᕖᔾᔪᑎᔅᓴᓄᑦ ᓱᓇᒃᑯᑖᓄᑦ ᓄᓇᓯᐅᑎᓂᒃ ᐱᖃᓯᐅᔾᔨᓪᓗᑎᒃ.  

 

ᖃᓪᓗᓈᑎᑐᑦ (ᑐᓵᔨᑎᒎᓕᖅᑐᖅ) ᒪᓕᒐᓕᐅᖅᑏᑦ ᖁᕕᐊᓱᓚᐅᖅᐳᑦ ᓄᑖᙳᕆᐊᖅᓯᒪᔪᓂᒃ ᑐᓴᖅᑎᑕᐅᔪᓐᓇᓚᐅᕐᒪᑕ 

ᐊᑭᑦᑐᕈᑎᒋᓯᒪᔭᒥᓂᒃ ᐅᑭᐅᑦ ᑕᓪᓕᒪᓄᑦ ᐸ81ᕐᓇᐅᑎᒥᓐᓂᑦ ᐊᑭᑐᔫᑎᓄᑦ. ᐃᒃᓯᕙᐅᑖᖅ, ᑲᑎᒪᔨᑐᐃᓐᓇᐃᑦ 

ᐅᔾᔨᑐᖅᓯᒪᕗᑦ ᐊᖏᔪᓪᓗᐊᑲᓪᓚᐃᑦ ᒥᑭᔫᑎᓄᑦ ᑮᓇᐅᔭᖅᑐᕈᑎᔅᓴᓄᑦ ᑐᖅᑯᖅᑕᐅᓂᐊᕐᖓᑕ ᕿᒫᕕᐅᑉ ᐃᒐᓛᖏᑦ 

ᐊᓯᔾᔨᖅᑕᐅᖁᓪᓗᖏᑦ ᐃᖃᓗᓐᓂ. ᒪᓕᒐᓕᐅᖅᑏᑦ ᐃᑲᔪᖅᑐᐃᑦᓯᐊᕋᓗᐊᖅᓱᑎᒃ ᓄᑖᙳᕆᐊᕆᐊᓕᓐᓂᒃ 

ᐊᐱᖅᑯᑎᐅᓯᒪᓕᕐᒪᑦ ᐊᑭᑐᓂᕆᓯᒪᔭᖓᓂᒃ ᑕᒪᑐᒪᐅᑉ. 

 

ᐃᓄᒃᑐᑦ (ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᖅᑏᑦ ᐊᒻᒪᑦᑕᐅᖅ ᒪᓕᒐᓕᐅᖅᑏᑦ ᑐᑭᓯᑎᑕᐅᓯᒪᒻᒥᒻᒪᑕ ᑖᓐᓇᒎᖅ 

ᐱᓕᕆᕕᐅᔪᖅ ᐸᕐᓇᔅᓯᒪᙱᒻᒪᑦ ᓴᓇᓂᐊᕆᐊᔅᓴᖅ ᕿᒫᕕᔅᓴᑲᓐᓂᕐᒥ ᓄᓇᕘᓕᒫᒥ ᑭᓯᐊᓂᓕ 

ᑲᔪᖏᖅᓴᐃᔾᔪᑎᖃᖅᑐᑎᒃ ᓄᓇᓕᓐᓂ ᑐᙵᕕᖃᖅᑐᓂ ᑎᒥᐅᔪᓄᑦ ᕼᐋᒻᓚᓄᓪᓗ ᓇᒻᒥᓂᖅ 

ᐸᕐᓇᐅᑎᓕᐅᖁᔨᓪᓗᑎᒃ ᑐᔅᓯᕋᐅᑎᓕᐅᕐᓗᑎᓪᓗ ᐊᐅᓚᒍᑎᔅᓴᖏᓐᓄᑦ ᐋᖅᑭᐅᒪᔾᔪᑎᔅᓴᐅᓴᐅᓂᖏᓂᓪᓗ.  

 

ᒪᓕᒐᓕᐅᖅᑎᑐᐃᓐᓇᐃᑦ ᖁᔭᓕᒐᔭᖅᑐᑦ ᐱᑎᑕᐅᒍᑎ ᑐᑭᓯᑎᑦᑎᒋᐊᕈᑎᔅᓴᑲᓐᓂᕐᓂᒃ ᑐᓂᐅᖅᑲᖅᑕᐅᔪᓐᓇᖅᑐᓂᒃ 

ᓄᓇᓕᓐᓂ ᕼᐋᒻᓚᐃᑦ ᑎᒥᖁᑎᖏᓐᓄᑦ ᑎᒥᐅᔪᑐᐃᓐᓇᓄᓪᓗ ᖃᓄᖅ ᑖᓐᓇ ᐱᓕᕆᕕᒃ ᐃᑲᔪᕈᓐᓇᕐᒪᖔᖅ 

ᑕᐃᒪᐃᑦᑐᓂᒃ ᐱᒋᐊᖅᑎᑕᐅᔪᖃᕋᓱᐊᖅᑎᓪᓗᒍ.  

 

ᖃᓪᓗᓈᑐᑦ (ᑐᓵᔨᑎᒍᑦ) ᐃᒃᓯᕙᐅᑖᖅ, ᒥᑭᔫᑎᓄᑦ ᑮᓇᐅᔭᖅᑐᕈᑎᔅᓴᑦ ᐃᓄᓕᕆᔨᒃᑯᓐᓄᑦ 2022-2023-ᒧᑦ 

ᐊᑭᑐᔫᑎᓅᓕᖓᔪᑦ ᐱᖃᓯᐅᔾᔨᒻᒪᑕ ᑮᓇᐅᔭᑦ ᓄᓇᒃᑰᕈᑏᑦ ᑭᖑᕝᕕᑕᐅᓂᖅᓴᖓᓄᑦ. ᒪᓕᒐᓕᐅᖅᑏᑦ 

ᖁᕕᐊᓱᓚᐅᖅᐳᑦ ᐊᒡᒍᑐᖅᓯᒪᔪᓂᒃ ᑕᑯᔪᓐᓇᓚᐅᕐᒪᑕ ᑭᖑᕝᕕᖅᑕᐅᓂᔅᓴᖏᓐᓄᑦ ᓄᓇᒃᑰᕈᑏᑦ ᐊᕐᕌᒍᓂ 

ᐊᒡᒋᖅᑐᓂᒃ.  

 

ᐃᒃᓯᕙᐅᑖᖅ, ᑖᒃᑯᐊ ᐃᓱᓕᕈᑎᒋᕙᒃᑲ ᒪᑐᐃᕈᑎᓐᓂᒃ ᐊᑐᓕᖁᔭᐅᔪᓂᒃ 2022-2023 ᐊᑭᑐᔫᑎᓄᑦ 

ᐃᓄᓕᕆᔨᒃᑯᓐᓂ. ᐊᑐᓂ ᒪᓕᒐᓕᐅᖅᑎ ᐊᐱᖅᑯᑎᖃᑐᐃᓐᓇᕆᐊᖃᖅᐳᑦ ᐅᖃᐅᓯᔅᓴᖃᕐᓗᑎᓪᓘᓐᓃᑦ 

ᑲᔪᓯᕙᓪᓕᐊᑎᓪᓗᑕ. ᖁᔭᓐᓇᒦᒃ.  

 

ᐃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᔅᓴᑐᐃᓐᓇᕐᓂᒃ ᐱᑕᖃᖅᐹ ᐊᓯᐊᓅᓚᐅᙱᓂᑦᑎᓐᓂᒃ? ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᔅᓴᖃᕐᕕᒐᓛᑐᐃᓐᓇᖅᑕᕋ ᑮᓇᐅᔭᖅᑐᕈᑎᔅᓴᓂᐅᙱᑦᑐᖅ. 

ᐊᐱᖅᑯᑎᔅᓴᖃᖅᑲᐅᒻᒥᒐᒪ ᐅᐊᑦᑎᐊᑲᓐᓂᖅ ᐱᔨᑦᓯᕋᐅᑎᓂᒃ ᐃᒡᓗᔅᓴᕆᐊᖃᕋᔭᖅᑐᓂᒃ ᓄᓇᕗᒻᒥ. 

ᐅᑎᖅᐸᓪᓕᐊᓂᐊᕈᑦᑎᒍ ᐃᓄᓕᕆᔨᒃᑯᓐᓂ ᑲᒪᒋᔭᐅᒋᐊᖃᓯᕙᑦᑐᑦ ᓯᓚᑖᓅᖅᑕᐅᓯᒪᔪᑦ ᓄᓇᕗᒻᒥ.  



ᐅᓪᓗᑐᐃᓐᓇᖅ, ᒫᑦᓯ 18, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪ ᓴᓇᔪᖃᕆᐊᖃᕋᔭᖅᐸᑦ ᐃᓄᖁᑎᕗᑦ ᐅᑎᖅᑕᐃᒋᐊᖃᕋᔭᕈᑎᑦ ᐊᕐᕌᒍᓂ ᐊᒡᒋᖅᑐᓂᒃ ᓂᕆᐅᓐᓂᐊᖅᑐᖓ 

ᐸᕐᓇᐅᑎᒦᑉᐸᓪᓕᐊᓂᐊᕐᓂᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇ. ᐅᖃᐅᓯᔅᓴᖃᖅᑐᖃᖅᐸ ᓱᓕ ᐅᖃᐅᓯᐅᓵᖅᑐᒧᑦ. ᐅᖃᐅᓯᔅᓴᑐᐃᓐᓇᖅᑕᖃᙱᒻᒪᑦ 

ᐊᑐᓃᖅᑕᓂᐊᖅᑕᕗᑦ ᐃᓄᓕᕆᔨᒃᑯᑦ. D-3 ᐱᒋᐊᖅᑐᒍ ᐊᑐᖅᑐᔅᓴᖁᑎᖏᑦ $1.1 ᒥᓕᐊᓐ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᑐᙵᓱᒋᑦ ᒥᓂᔅᑕ ᐱᓕᕆᔨᑎᓪᓗ. ᐱᒋᐊᕈᑎᒋᑐᐃᓐᓇᕐᓗᒍ 

ᑖᓐᓇ ᐃᒡᓗ ᕿᒫᕕᐅᑉ ᓇᔪᖅᑖ ᓄᓇᕗᑦ ᒐᕙᒪᒃᑯᑦ ᐱᖁᑎᒋᔭᖔ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒐᕕᐅᒃ. ᑕᐃᓐᓇ ᕿᒫᕕᒃ 

ᓂᐊᖁᙴᒦᑦᑐᖅ ᒐᕙᒪᒃᑯᑦ ᐃᓄᓕᕆᔨᒃᑯᓐᓄᑦ ᐃᓪᓗᖁᑕᐅᔪᖅ ᑭᓯᐊᓂ ᐊᐅᓚᓂᖓ ᑎᒥᐅᔪᒧᑦ ᐊᐅᓚᑕᐅᑦᑕᖅᑯᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᒥᓂᔅᑕ ᑭᐅᓂᓐᓄᑦ. ᐊᑭᖓ ᑖᒃᑯᐊ ᐃᒐᓛᑦ 

ᐊᑭᖏᑦ ᐊᖏᔪᐸᓘᖅᑰᔨᑑᔮᕐᒪᑦ. ᐅᓂᒃᑳᕈᓐᓇᕈᕕᑦ ᓱᒻᒪᑦ ᑕᒪᒃᑯᐊ ᐃᒐᓛᑦ ᐱᒻᒪᕆᐊᓘᔪᑦ $395,000 

ᐊᑭᖃᖅᑎᒋᓂᐊᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒻᒪᑦ. ᐅᖃᖅᑳᕈᒪᓪᓗᖓᓗ 

ᑕᐃᒃᑯᐊ ᕿᒫᕕᐅᔪᑦ ᓄᓇᓕᓐᓂ ᒐᕙᒪᒃᑯᓐᓄᑦ ᓇᒻᒥᓂᖁᑎᒋᔭᐅᔪᑦ ᐊᒥᓲᙱᒻᒪᑕ. ᑖᒃᑯᐊ 

ᐱᑕᖃᕆᐊᖃᓪᓚᕆᓐᓂᖏᓐᓄᑦ ᑖᒃᑯᐊ ᖃᓄᖅᑑᕈᑕᐅᓯᒪᓯᓐᓈᕐᓂᖏᓐᓄᑦ ᒐᕙᒪᒃᑯᑦ ᐃᓪᓗᖁᑎᒋᒻᒪᒍ ᑕᐃᓐᓇ. 

ᑕᐃᒃᑯᐊᓗ ᐃᒐᓛᖏᑦ ᓴᓇᐅᔭᒋᐊᖃᑦᑕᖅᓯᒪᔪᐃᑦ ᐊᒥᓱᐊᖅᑎᖅᑐᑎᒃ ᓄᓇᓕᓐᓄᑦ ᒐᕙᒪᖏᓐᓄᑦ ᐊᒻᒪᓗ ᑕᐃᒃᑯᐊᓗ 

ᒪᑐᒌᕈᓐᓇᕐᓇᑎᒃ ᐃᓚᖏᑦ ᐊᒻᒪᓗ ᐊᑦᑕᕆᔭᐅᓯᒪᓪᓗᑎᒃ ᒪᑐᒌᕈᓐᓇᑎᓐᓇᒋᑦ ᕿᒫᕕᐅᑎᓪᓗᒍ ᐊᕐᓇᓄᑦ 

ᐊᑦᑕᖅᑯᑕᐅᖃᑦᑕᖅᓯᒪᒻᒪᑦ.  

 

ᓴᓇᔭᐅᒋᐊᓕᒃ ᐅᖃᐅᓯᓕᖅᑭᑦᑖᓕᖅᑎᓪᓗᒍ ᑕᐃᒃᑯᐊ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᑦ 

ᕿᒥᕐᕈᖃᑦᑕᖅᓯᒪᒻᒪᑕ ᑕᐃᒃᑯᐊ ᐃᒐᓛᖏᓐᓂᒃ ᐊᓯᔾᔨᖅᑕᐅᒋᐊᕐᓂᖏᓐᓂᒃ ᐸᕐᓈᕆᔭᐅᑎᓪᓗᒋᑦ ᐊᔾᔨᒌᙱᓐᓂᖏᑦ 

ᐱᑕᖃᕈᓐᓃᖅᓯᒪᒻᒪᑕ. ᑕᐃᒃᑯᐊ ᐃᒐᓛᖏᑕ ᐊᔾᔨᖏᓐᓂᒃ. ᑕᐃᒫᒃ ᐊᓯᖏᓐᓂ ᐸᕐᓇᒋᐊᖃᖅᓯᒪᔪᐃᑦ. 

ᐊᑕᐅᓯᐅᙱᒻᒪᓄᓇ ᖃᓕᕇᑦᑐᑎᒃ ᑕᐃᒃᑯᐊᓗ ᖁᓛᓃᑦᑐᐃᑦ ᐃᒐᓛᖏᑦ ᐊᓯᔾᔨᕆᐊᖃᕋᔭᖅᑐᑎᒃ. ᑕᐃᒫᒃ ᓄᓇᓕᓐᓂ 

ᒐᕙᒪᒃᑯᓄᓪᓗ ᐱᔨᑦᑎᑎᒃᑯᓐᓄᑦ ᕿᒥᕐᕈᔭᐅᑎᓪᓗᒍ ᑕᐃᒫᒃ ᐊᑭᖃᕐᓂᐊᖅᑐᒋᔭᐅᓯᒪᒻᒪᑦ ᑕᐃᒃᑯᐊᓗ ᐃᒐᓛᖏᑦ 

ᐃᔾᔪᓂᖅᓴᐅᓪᓗᑎᒃ. ᑕᐃᒪᐃᓕᖓᓯᒪᑦᑕᖅᑯᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕈᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᑭᐅᔾᔪᑎᓐᓄᑦ. ᑖᒃᑯᐊ ᐱᓪᓚᑦᑖᓅᓕᖓᔪᑦ ᐊᑭᖏᑦ ᐊᑐᓂ 24 ᐃᒐᓛᑦ 

ᓯᖁᒥᑦᓱᓐᓇᖏᓐᓄᑦ $85,000 ᐃᒐᓛᑐᐃᓐᓇᐃᑦ. $3,500 ᓲᕐᓗ ᐊᑕᐅᓯᖅ ᐃᒐᓛᖅ. 

ᓇᓵᒍᓐᓇᑦᓯᐊᑎᒋᙱᒃᑲᓗᐊᖅᑐᖓ ᐱᖃᑎᒻᒪ ᓴᓂᐊᓃᑦᑑᑉ ᓴᓂᐊᓂ. ᓇᓴᐅᑏᑦ ᑕᐃᒪᐃᓕᖓᑦᑑᔮᕐᒪᑕ, ᓱᒻᒪᒃᑭᐊᖅ 

ᑕᐃᒫᑎᒋᐊᓗᒃ ᐊᑭᖃᖅᑎᒋᕙ? ᐊᒻᒪᓗ ᑭᓱᒧᑦ ᐊᑦᑕᓇᖅᑕᐃᒍᑕᐅᔫᒥᒻᒪᖔ ᐊᐱᖅᑯᑎᒋᓪᓗᒍ.  

 

ᐱᓇᓱᐊᕈᓯᕆᓚᐅᖅᑕᑦᑎᓐᓂᒃ ᐱᒋᐊᓕᕋᑦᑕ ᐊᐱᖅᑯᑎᖃᓚᐅᕐᒥᒐᒪ, ᑖᒃᑯᐊ ᓄᑖᑦ ᐃᓪᓗᐃᑦ ᐃᓕᓐᓂᐊᕐᕖᑦ 

ᓴᓇᔭᐅᓕᖅᑐᖅ ᐊᑦᑕᓇᕐᔭᐃᒃᑯᑎᐅᕙᒌᖅᑐᓂᒃ ᐱᑕᖃᐅᒪᖔᑕᓘᓐᓃᑦ. ᑕᒪᒃᑯᐊᓗ ᐊᕐᓇᓄᑦ ᕿᒫᕖᓪᓗ ᐱᓪᓗᒋᑦ 

ᐅᓗᕆᐊᓇᖅᑐᒦᒍᑕᐅᓂᖅᓴᐅᒍᓐᓇᒥᒻᒪᑕ, ᐱᓂᕐᓗᑦᑐᖃᓕᕋᔭᖅᐸᑦ. ᖃᐅᔨᒪᓲᖑᖕᒪᑕ ᑭᒃᑯᐃᓐᓇᐃᑦ ᓇᒦᒻᒪᖔᑦ 



ᐅᓪᓗᑐᐃᓐᓇᖅ, ᒫᑦᓯ 18, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᒫᕕᒃ. ᑭᓇᒥᒃ ᕿᓂᖅᑐᖃᕋᓱᒍᑐᖃᕈᓂ ᐱᓂᕐᓗᒃᑕᐅᓯᒪᔪᒥᒃ, ᐃᓱᒫᓗᒋᖃᑦᑕᕋᒃᑭᑦ ᐊᑦᑕᓇᖅᑐᒦᖁᖏᑦᓱᒋᑦ 

ᕿᒫᕕᒻᒦᑦᑐᑦ. 

 

ᐱᓗᐊᖅᑐᒥ ᖁᑭᐅᓯᔭᖅᑐᖃᕐᓂᖅᐸᑦ ᖁᑭᕆᐊᖅᑐᖃᕐᓂᖅᐸᑦ ᐃᒡᓗᒧᑦ, ᐃᒡᓘᑉ ᒥᑦᓵᓄᓪᓘᓐᓃᑦ. ᐊᐱᖅᑯᑎᖃᖅᐳᖓ 

ᑖᒃᑯᐊ ᐃᒐᓛᑦ ᓯᖁᒥᑦᓯᓇᓪᓗᐊᖏᑦᑐᑦ ᓂᐅᕕᕆᔪᒪᔭᖏᑦ ᐃᓄᓕᕆᔨᒃᑯᑦ. ᐃᒫᒃ, ᓯᖁᒥᑦᑕᐅᓕᒪᒍᓐᓇᕐᒪᖔᑕ 

ᖁᑭᖅᑕᐅᒐᓗᐊᕈᑎᒃ, ᐃᒡᓗᓘᓐᓃᑦ ᖁᑭᕆᐊᕐᕕᐅᒍᓂ, ᖃᓄᖅ ᐱᕚᓪᓕᕈᑎᐅᒐᔭᕐᒪᖔᑕ ᑖᒃᑯᐊ ᐊᑭᑐᔪᒻᒪᕆᐅᔪᑦ 

ᐃᒐᓛᑦ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ. ᐅᖃᖅᑲᐅᒐᒪᐃᓛᒃ ᐃᒐᓛᑦ ᐊᑦᑕᓇᙱᓂᖅᓴᒥᒃ ᐱᒐᓱᔅᓯᒪᒻᒪᑕ ᐊᒻᒪᓗ 

ᑕᐃᒃᑯᐊ 24-ᖑᓪᓗᑎ ᐃᒐᓛᑦ ᐋᖅᑭᑦᑕᐅᒋᐊᖃᕋᔭᖅᑐᐃᑦ ᑕᕝᕙᓂ ᐊᑭᖏᑦ ᓇᓗᓇᐃᔭᖅᓯᒪᓪᓗᑎᒃ. ᐃᒐᓛᑦ 

ᖁᑭᖅᑕᐅᓗᓂ ᓯᖁᒥᒍᓐᓇᖏᑦᑑᓂᐊᕐᒪᖔᖅ ᑕᐃᒪᐃᑦᑑᓯᒪᙱᑦᑐᐃᑦ ᑭᓯᐊᓂ ᐊᑦᑕᓇᕐᔭᐃᒃᑯᑎᖅᓯᒪᓯᓐᓈᖅᑐᑎᒃ 

ᑖᒃᑯᐊ ᐸᕐᓇᕆᔭᐅᓯᒪᔪᑦ ᐱᓗᐊᖅᑐᒥᒃ ᖃᐅᔨᒪᓪᓗᑎᒍᑦ ᑭᒃᑯᓐᓄᑦ ᓇᔪᖅᑕᐅᓲᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ ᑭᐅᔾᔪᑎᓐᓄᑦ ᒥᓂᔅᑕ. ᐊᐱᖅᑯᑎᖃᕐᒥᔪᖓ ᑖᒃᑯᐊ 

ᐃᒐᓛᑦ ᑎᑭᓵᖑᒍᒫᖅᑐᑦ ᐋᖅᑭᑕᐅᓗᑎᓪᓗ, ᑲᙳᓇᖅᑐᒦᑦᑕᐃᓕᒡᒍᑕᐅᒃᑲᓐᓂᕈᓐᓇᕐᒪᖔᑕ ᑕᓗᐊᖅᓯᒪᑦᓯᐊᕐᓗᑎᓪᓗ 

ᐅᕝᕙᓗ ᐃᑦᓱᐊᕐᕕᐅᔪᓐᓇᖏᔾᔫᒥᓗᑎᒃ. ᐅᖃᐅᓯᖁᕋᑖᓚᐅᕐᒥᒻᒪᑦ ᐅᕙᓂ ᐃᒐᒫᑦ ᑖᒃᑯᐊ ᐃᑦᓱᐊᕐᕕᐅᔪᓐᓇᓲᖑᖕᒪᑕ, 

ᐊᑦᑕᓇᖅᑐᒦᖅᑯᖏᑦᓱᒋᐅᒐᓗᐊᖅ ᕿᒫᕕᒻᒦᑦᑐᑦ ᕿᑐᕐᖓᖏᓪᓗ ᐃᖅᑲᓇᐃᔭᖅᑎᖏᓪᓗᑦᑕᐅᖅ ᕿᒫᕕᒻᒦᑦᑐᑦ.  

 

ᑖᒃᑯᐊ ᐃᒐᓛᑦ ᑕᐃᒫᒃ ᓴᖅᑭᔮᖅᑕᐃᒪᔾᔪᑕᐅᒃᑲᓐᓂᕈᓐᓇᕐᒪᖔᑕ ᓯᓚᒦᑦᑐᓄᑦ ᐃᑦᓱᐊᕐᕕᐅᔪᓐᓇᖏᓪᓗᑎᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ ᑖᔅᓱᒥᖓ ᐊᐱᕆᒻᒪᑦ. ᑕᐃᒃᑯᐊ ᐃᒐᓛᑦ 

ᐅᖃᐅᓯᐅᔫᑦ ᑕᐃᒫᒃ ᐃᓱᒪᒋᔭᐅᓯᒪᓪᓗᑎᑦᑕᐅᒃ ᑕᐃᒫᒃ ᐸᕐᓈᕆᔭᐅᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᑭᐅᔾᔪᑎᓐᓄᑦ ᒥᓂᔅᑕ ᖁᔭᓐᓇᒦᒃ, ᑖᒃᑯᐊᓗ ᐃᒐᓛᑦ ᐱᓪᓗᒋᑦ. 

ᑕᒪᒃᑯᐊ ᑭᑐᖏᑦ ᐊᐱᖅᑯᑎᒋᓚᐅᕐᒥᒐᒃᑯᑦ ᒥᓂᔅᑕᐅᔪᓄᑦ ᓄᑖᕈᕆᐊᕆᓂᐊᖅᑎᓪᓗᒋᑦ ᐃᒡᓗᓂᒃ. ᑖᒃᑯᐊ ᐃᒐᓛᑦ 

ᓴᓇᓯᒪᒻᒪᖔᑕ ᐊᑦᑕᓇᖏᔾᔫᒥᒋᐊᕈᓐᓇᕐᓗᑎᒃ ᑕᕝᕙ ᐃᓪᓗᒦᑦᑐᓄᑦ. ᐃᒫᒃ ᐃᒻᒥᓃᖅᑕᐃᓕᓂᕐᒧᓪᓗ 

ᐃᓱᒪᒋᔭᐅᓯᒪᓯᓐᓈᕐᓗᓂ ᓲᕐᓗ ᐃᒫᒃ ᒪᑐᐃᕈᑎᖃᐅᖏᓪᓗᓂ, ᒪᑐᐃᕈᑎᖏᓪᓗ ᐃᓱᒪᒋᔭᐅᒋᐊᓯᒪᓗᑎᒃ 

ᐃᒪᐃᑦᑕᐃᓕᒪᒍᑕᐅᓯᓐᓈᕐᓗᑎᒃ. ᐃᓱᒪᒋᔭᐅᖃᑎᓯᐅᑎᓯᒻᒪᒻᒪᖔᑦ ᓄᑖᑦ ᐃᒐᓛᑦᓴᐃᑦ ᐱᔭᐅᒍᒪᓕᖅᑎᓪᓗᒋᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗᑕ ᑖᔅᓱᒥᖓ ᐊᐱᕆᒻᒪᑦ. ᑖᒃᑯᐊ ᐃᒐᒫᑦ 

ᐅᖃᐅᓯᐅᔪᑦ ᖃᓄᐃᑦᑑᒐᔭᕐᒪᖔᑕ ᕿᒥᕐᕈᔭᐅᓯᒪᑦᑎᐊᖅᑐᑦ, ᐊᑦᑕᓇᕐᔭᐃᖅᓯᒪᑎᑕᐅᒋᐊᖅᑐᑎᒃ ᑖᒃᑯᐊᓗ 

ᓇᓗᓇᖏᑦᑐᖅ ᐃᓱᒪᒋᔭᐅᓯᒪᓗᑎᒃ ᐸᕐᓈᕆᔭᐅᑦᑎᐊᖅᓯᒪᒐᓱᑦᑐᑦ ᑕᐃᒫᒃ ᐊᑎᑐᓚᕿᕗᑦ ᑖᒃᑯᐊ ᐃᒐᓛᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 



ᐅᓪᓗᑐᐃᓐᓇᖅ, ᒫᑦᓯ 18, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᒋᒐᓗᐊᕐᒪᖔᕐᒪ ᖃᓄᑭᐊᖅ. ᐊᓯᐊᓄᑦ ᓅᒍᒪᓕᖅᖢᖓ ᑖᓐᓇ 

ᒥᓂᔅᑕ ᐊᐱᕆᔪᒪᔭᕋ, ᑖᓐᓇ ᕿᒫᕕᒃ ᓄᑖᖑᕆᐊᖅᑎᑕᐅᓕᖅᐸᑦ ᑕᐃᒃᑯᖃᐃ ᑕᐃᑲᓃᑦᑐᑦ ᐊᓯᐊᓄᑦ 

ᓅᑕᐅᔭᕆᐊᖃᕐᓂᐊᖅᐸᑦ ᓇᒧᙵᖅᑎᑕᐅᓂᐊᕐᒪᖔᓪᓘᓐᓃᑦ? ᖃᓄᐃᓕᐅᖅᐸᓪᓕᐊᕕᓯ ᐱᕐᔪᐊᖑᓂᖅᐸᖑᒻᒪᑦ. 

ᑕᐃᒃᑯᐊ ᑕᐃᑲᓂ ᐊᑦᑕᓇᖅᑐᒦᑦᑎᑕᐅᔾᔮᖏᒃᑲᓗᐊᖅᐹᑦ, ᑕᐃᒃᑯᐊ ᐃᒐᓛᖏᑦ ᐲᖅᑕᐅᓂᐊᕐᒪᑕ 

ᐃᓯᕐᕕᐅᔪᓐᓇᖅᓯᓗᓂᓘᓐᓃᑦ ᒪᑐᐃᖓᖕᒪᑦ?  

 

ᑭᓇᒃᑯᓪᓗ ᐃᖅᑲᓇᐃᔭᕐᓂᐊᕐᒪᖔᑦ ᑕᐃᑲᓃᑦᑐᑦ ᓇᓗᓪᓗᑕ ᖃᓄᕐᓗ ᓇᓗᓇᐃᖅᓯᕕᔪᓐᓇᕐᒪᖔᑦ ᑕᐃᒃᑯᐊ 

ᐃᒪᖃᖏᒃᑲᓗᐊᕐᒪᖔᑦ ᑕᐃᑲᓂ ᕿᒫᓯᒪᔪᓂᒃ. ᐃᒻᒪᖄᓘᓐᓃᑦ ᐋᓐᓂᖅᓯᔪᒪᓗᑎᒃ ᑕᐃᑲᓃᑦᑐᓂᒃ. ᑕᒪᒃᑯᓂᖓᖃᐃ 

ᐃᓱᒪᓯᒪᕕᓯ? ᑕᒪᑐᒧᖓ ᐊᑕᐸᓗᑦᑑᒐᓗᐊᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐅᑯᐊ ᑐᓴᒪᔾᔪᑎᒃᑲ ᒪᓕᒃᖢᒋᑦ ᐃᒐᓛᖏᑦ 

ᑎᑭᓵᕆᔭᐅᔭᕆᐊᖃᓚᐅᕐᒪᑕ, ᑕᖅᑲᐅᖓ ᑳᓐᑐᕌᒃᓴᖅ ᑕᖅᑲᐅᖓᑦᑕᐅᓇᔭᖅᐳᖅ ᐊᖏᖅᑕᐅᑉᐸᑦ. ᑕᒫᓂᖃᐃ 

ᑕᖅᑭᓕᒫᖑᓇᔭᖅᑐᖅ, ᑕᖅᑮᒃ ᒪᕐᕉᒃ ᐱᖓᓱᓄᓪᓘᓐᓃᑦ ᑎᑭᒡᓗᒍ ᐃᒐᓛᑦ ᐃᓕᐅᖅᑲᖅᑕᐅᓂᖏᑦ 

ᐃᓕᐅᖅᑲᖅᑕᐅᓂᖏᑦ ᐱᔭᕇᖅᑕᐅᓇᓱᒐᔭᖅᑐᖅ. ᑕᒫᓂᖃᐃ ᑕᖅᑭᓄᑦ ᑎᓴᒪᓄᓪᓗ 

ᐃᒐᓛᓕᐅᖅᑕᐅᔭᕆᐊᖃᖅᖤᖅᐳᖅ ᖃᓪᓗᓈᑦ ᓄᓇᖓᓐᓂ, ᑳᓐᑐᕌᒃᓴᐃᑦ ᑕᖅᑲᐅᓐᖓᖅᑕᐅᖦᖤᖅᐳᑦ, ᑎᓴᒪᓄᑦ 

ᐱᓇᓱᐊᕈᓯᓄᑦ. ᐅᒥᐊᕐᔪᐊᒃᑰᓕᖦᖤᖅᐳᑦ. ᔪᓚᐃᒥ ᑕᐃᒪᑐᖅ ᑕᐃᒪᓐᓇ ᐱᕙᓪᓕᐊᔾᔪᑎᓯᖃᕐᓂᐊᖅᑐᖅ. 

 

ᑭᐅᓐᖏᑕᒃᑲᖃᐃ ᑭᓯᐊᓂ ᑖᒃᑯᐊ ᑕᐃᒪᓐᓇ ᐱᕙᓪᓕᐊᓂᖏᑦ ᐃᖏᕋᔫᓂᐊᖅᑐᑦ. ᖁᔭᓐᓇᒦᒃ. ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖓᑕᐅᔾᔨᖅᑰᕋᒪ ᑕᒪᑐᒧᖓ ᐅᖃᐅᓯᕆᔭᐅᔪᒧᑦ, ᐅᕙᓐᓄᒡᓕ 

ᐱᕐᔪᐊᕆᔭᕋ ᐃᓱᒪᒋᔭᐅᖃᓯᐅᔾᔭᐅᓚᐅᖅᓯᒪᖕᒪᑕ ᑕᐃᒃᑯᐊ, ᑕᐃᓐᓇ ᐃᑲᔪᖅᑕᐅᕕᕈᓗᒃ ᓴᓇᔭᐅᑎᓪᓗᒍ 

ᓅᑕᐅᑲᓐᓇᕆᐊᖃᓚᐅᖅᓯᒪᒻᒪᑎᒃ ᑕᐃᒫᑐᐃᓐᓇᖕᒪᑦ. ᑕᕝᕗᖓᖃᐃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᓂᓪᓕᐅᑎᒃᓴᑐᐃᓐᓇᐅᖅᑲᐅᔪᖅ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒪᑉᐱᖅᑐᒐ 2, 9-ᖑᑎᓪᓗᒋᑦ ᐊᑖᓐ ᓄᓇᓯᐅᑏᑦ 

ᐱᕐᔪᐊᕌᓘᖕᒪᑕ. ᐊᔾᔭᖅᑑᑎᒋᔭᐅᖃᑦᑕᕐᒪᑕ ᓱᕈᓯᕐᓄᑦ ᒪᑯᓄᖓᓗ ᐃᓐᓇᕐᓄᑦ. ᓇᓪᓕᐅᒃᑯᒫᖅᑕᐅᒃᑲᓐᓂᕆᐊᖅᐸᑦ 

ᐃᓐᓄᒃᑕᐅᑎᒋᔭᐅᖃᑦᑕᕐᓂᖓ ᐱᔾᔪᑎᖏᓪᓗᒍ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐱᕕᖃᖅᑎᒃᑯᕕᖓ ᐊᓯᓐᓄ 

ᑭᐅᔭᐅᑎᑦᑐᒪᔭᕋ. ᒥᔅᑕ ᑖᖕ ᑭᐅᖁᔭᕋ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᑕᖕ. 

 

ᑕᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᓯᒪᔪᖅ ᓇᓪᓕᐅᒃᑯᒫᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᐅᑎᕐᕕᒋᔪᒪᓪᓗᒍ ᒥᔅ ᐳᕉᔅᑐ ᐊᐱᖅᑯᑎᒋᖅᑲᐅᔭᖓᔭ. ᐄ, ᖃᐅᔨᒪᓲᖑᒐᑦᑕ ᑕᐃᒃᑯᐊ 

ᐊᑦᑕᓇᖏᑦᑐᒦᑦᑕᕆᐊᖃᕐᒪᑕ ᕿᒫᓯᒪᔪᑦ ᐃᒐᓛᖏᑦ ᐲᔭᖅᑕᐅᓗᑎᒡᓗ ᐃᓕᖅᑲᖅᑕᐅᓗᑎᒡᓗ ᑕᐃᒪᓐᓇᓂᐊᕐᒪᑦ 

ᑕᖅᑭᒐᓴᖕᓄᓪᓗ ᐱᓕᕆᐊᕆᔭᐅᓗᓂ.  

ᐄ, ᖃᐅᔨᒪᓪᓗᖓᓗ ᐃᓄᓕᕆᔨᒃᑯᑦ ᐄ, ᐊᑦᑕᓇᖅᑐᒦᑦᑎᑦᑎᑦᑕᐃᓕᒪᔨᐅᒻᒪᑕ. ᑖᓐᓇ ᐸᕐᓇᐅᑎ 

ᖃᓄᐃᓕᖓᓂᐊᕐᒪᖔᑦ ᑐᑭᓯᙱᒃᑲᓗᐊᕈᑦᑕ ᖃᓄᐃᖏᑦᑐᖅ ᑭᓯᐊᓂ ᐅᓗᕆᐊᓇᖅᑐᒦᑦᑕᕆᐊᖃᖏᒻᒪᑕ ᑕᒪᓐᓇ 

ᐊᐱᖅᑯᑎᒋᕙᕋ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᐅᖃᐅᓯᕆᒃᑲᓐᓂᕋᕕᐅᒃ. 

ᑭᐅᓂᐊᖅᑲᐅᓪᓗᒍ ᓯᕗᓪᓕᕐᒥᒃ ᐊᐱᖅᑯᑎᒋᒻᒪᒍ ᒥᔅ ᐳᕉᔅᑐᑉ. ᑕᐃᒃᑯᐊ ᑕᐃᑲᓃᑦᑐᐃᑦ ᐊᓂᒋᐊᖃᕋᔭᙱᑦᑐᐃᑦ 

ᓴᓇᔭᐅᓂᖏᓐᓂᒃ ᐊᓯᔾᔨᖅᑕᐅᓂᖏᓐᓂᒃ ᓇᓪᓕᑭᑕᐅᔾᔭᐅᒐᔭᕐᒥᒻᒪᑕ. 

 

ᑕᒪᓐᓇᓗ ᖃᐅᔨᒪᔭᐅᒋᐊᕈᓐᓇᕋᔭᖅᑐᖅ ᓴᓇᔨᓄᑦ ᐱᔾᔪᑎᒋᓪᓗᒍ ᑕᐃᒃᑯᐊ ᓇᔪᖅᑎᐅᖃᑦᑕᖅᑐᐃᑦ ᑕᐃᑲᓂ 

ᐊᑦᑕᓇᖅᑐᒦᖁᓇᒋᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᑎᖁᑎᒃᑲ ᒪᓕᒃᖢᒋᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᐱᖅᑯᑎᖃᕈᒪᓪᓗᖓ ᑕᕝᕙᓂ ᑮᓇᐅᔭᖅᑐᕈᑎᔅᓴᐅᔪᓂᒃ 2022-2023-ᒥ 

ᑐᔅᓯᕋᖅᑕᓯᓐᓂᒃ $220,000 ᑖᒃᑯᐊ. ᑖᓐᓇ ᐃᓕᔅᓰᓛᒃ ᐃᖅᑲᓇᐃᔭᕐᕕᔅᓯᓐᓂᒃ ᐃᖅᑲᓇᐃᔭᖅᑎᖁᑎᓯ ᖃᓄᖅ 

ᓇᓗᓇᐃᕆᔪᓐᓇᖅᓯᐅᖑᕙᑦ ᓄᓇᓕᓐᓂ ᑕᒪᒃᑯᓂᖓ ᓱᓇᒃᑯᑖᕆᔭᖏᓐᓂᒃ ᐃᖅᑲᓇᐃᔭᕐᕕᐅᔪᓂᒃ ᐃᓪᓗᖁᑎᖏᓐᓂᒃ 

ᐱᓕᕆᕕᐅᔪᑦ ᕿᒥᕐᕈᖃᑦᑕᕐᓂᐅᕙᑦᑐᖅ ᖃᓄᖅ ᐋᖅᑭᔅᓯᒪᑎᑕᐅᖃᑦᑕᕐᒪᖔᖅ ᐃᓂᓪᓚᖓᒻᒪᖔᕐᓘᓐᓃᑦ, 

ᐃᓇᖐᕆᐊᖃᓕᙱᒃᑲᓗᐊᕐᒪᖔᑕ ᐃᖅᑲᓇᐃᔭᕐᕕᐅᔪᐃᑦ ᓄᓇᓕᐅᔪᓂᒃ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᒋᒐᕕᐅᒃ. ᑕᐃᒃᑯᐊ ᐊᓪᓚᕝᕖᑦ 

ᐃᖅᑲᓇᐃᔭᖅᑎᓄᑦ ᓇᔪᖅᑕᐅᖃᑦᑕᖅᑐᐃᑦ ᐊᔾᔨᒌᙱᑦᑑᑕᐅᖃᑦᑕᕐᖓᑕ ᐅᐱᓐᓇᕋᓂ. 

ᓴᓇᔭᐅᒋᐊᕆᐊᖃᖅᑐᖃᖅᑎᓪᓗᒍ ᖃᐅᔨᒪᔭᐅᖃᑦᑕᖅᑐᐃᑦ ᑕᐃᒃᑯᐊ ᐱᓗᐊᖅᑐᓂᒃ ᓴᓇᔨᕈᔪᓐᓄᑦ ᓇᔪᖅᑎᓄᓪᓗᓐᓃᑦ 

ᖃᓄᐃᒋᐊᖃᕐᓂᖏᓐᓂᒃ ᐊᒻᒪᓗ ᖃᐅᔨᓴᖅᑕᐅᖃᑦᑕᖅᑐᐃᑦ ᖃᓄᐃᓕᕐᒪᖔᑕ ᓇᔪᒐᐅᔪᐃᑦ. ᐃᓚᖏᑦ 

ᐊᓪᓚᕝᕕᖃᖅᑐᐃᓐᓇᖃᑦᑕᙱᒻᒪᑕ ᑕᕝᕙ ᐊᐳᕈᑎᒋᓯᓐᓈᖃᑦᑕᖅᑐᖅ ᐊᒻᒪᓗ ᐊᓪᓚᕕᓐᓂᑦ ᐊᑐᐃᓐᓇᖅᑕᖃᓕᕋᐃᒻᒪᑦ 

ᐋᖅᑭᒋᐊᕆᐊᖃᖅᑲᑕ ᓴᓇᒋᐊᕐᓂᕐᒧᑦ ᐸᕐᓈᕆᔭᐅᓲᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᓛᒃ ᑕᕝᕙᓂ ᑮᓇᐅᔭᖅᑐᕈᑏᑦ ᑖᒃᑯᐊ ᑕᑯᓪᓗᒋᑦ 

ᑐᑭᓯᓯᒪᑦᑎᐊᒃᑲᓐᓂᕈᒥᓇᕐᒥᒻᒪᑦ. ᐃᒪᓐᓇ ᒪᓐᓇᓗ ᓄᓇᓕᓐᓂᑦ ᓇᓗᓇᙱᑦᑐᖅ ᐅᐱᓐᓇᕋᓂ ᑮᓇᐅᔭᒃᑯᑦ 

ᑭᓯᐊᓂᐅᕙᒻᒥᒻᒪᑦ. ᑖᓐᓇ ᐊᓪᓚᕝᕕᓯ ᖃᓄᖅ ᐱᓕᕆᖃᑎᖃᖃᑦᑕᕐᒪᖔᖅ ᓄᓇᓕᓐᓂ ᑕᒪᒃᑯᐊ ᐊᑦᑕᓇᖅᑐᒦᑦᑐᐃᑦ, 

ᑲᑉᐱᐊᓇᖅᑐᓯᐅᖅᑐᐃᑦ ᕿᒫᕕᖃᕆᐊᓖᓪᓗ ᐃᓂᖃᕆᐊᖃᖅᑐᐃᑦ ᐃᑲᔪᖅᑕᐅᔭᕆᐊᓖᑦ, ᐃᑲᔪᖅᑕᐅᔪᒪᔪᑦ 

ᓇᓗᓇᐃᖅᓯᒪᑎᓪᓗᒋᑦ ᓄᓇᕗᒻᒥᐅᑕᐃᑦ. ᖃᓅᕙᑉᐸᓕ ᑕᒪᓐᓇ ᐃᓂᓪᓚᖓᓂᕆᕙᑦᑕᖓᑦ? ᐃᑲᔪᖅᑕᐅᔭᕆᐊᓖᑦ, 

ᐃᓂᖃᕆᐊᓖᑦ, ᕿᒫᕕᖃᙱᑦᑐᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒻᒪᒍ. ᐊᑭᑐᔫᑎᓄᑦ ᑖᓐᓇ 

ᑕᕝᕙ ᐸᕐᓈᕆᓯᓐᓈᕋᓱᑦᑕᕗᑦ ᑕᐃᒃᑯᐊ ᓄᓇᓕᖕᓂ ᑐᑦᑕᕐᕕᐅᔪᓄᑦ ᐊᑐᐃᓐᓇᐅᒪᒃ, ᐃᓛᒃ, 

ᐸᕐᓈᕆᔭᖃᖅᐸᓪᓕᐊᒍᒪᓯᒪᒻᒪᑕ ᐃᓄᓕᕆᔨᒃᑯᑦ ᑕᐃᒪᐃᑦᑐᓄᑦ ᑐᙵᔪᓂᒃ. ᕿᒫᕕᖃᖅᑐᐃᓐᓇᐅᙱᒻᒪᑕ ᓄᓇᓖᑦ 

ᖃᐅᔨᒪᒐᑦᑎᒍᑦ. ᐊᒻᒪᓗ, ᐃᓄᓕᕆᔨᒃᑯᑦ ᐃᓄᓕᕆᔩᓂᓛᒃ ᓄᓇᓕᓐᓂ ᐊᔅᓱᕈᖅᑎᓪᓗᒋᑦ ᑕᕝᕘᓇ ᖃᓄᖅᑑᓲᑦ 

ᓇᒦᒋᐊᖃᑲᐃᓐᓇᖅᑲᑕ ᕿᒫᕕᒻᒨᓪᓚᕆᓚᐅᙱᓐᓂᖏᓐᓂᒃ ᑕᐃᒪᐃᑦᑐᒧᑦ ᐸᕐᓇᒃᑕᐅᑎᓪᓗᒋᑦ.  

ᑕᕝᕙ ᑕᐃᒃᑯᐊ ᐃᓄᓕᕆᔨᒃᑯᑎᒍᑦ ᐸᕐᓈᕆᕙᓪᓕᐊᒐᓱᑦᑕᕗᑦ ᑕᐃᒃᑯᐊ ᖁᕕᐊᒋᓪᓚᕆᑦᑕᒃᑲᓕ ᑕᕝᕙᓂ 

ᓇᓗᓇᐃᖅᓯᒪᔪᑦ ᓄᓇᓕᓐᓂ ᑐᑦᑕᕐᕕᐅᓂᕋᖅᑕᐅᔪᐃᑦ. ᓄᓇᓕᓐᓄᑦ ᑎᓴᒪᑦ ᓯᕗᓪᓕᖅᐹᑦ ᐸᕐᓈᕆᔭᐅᓯᒪᒻᒪᑕ 

ᐅᖃᐅᓯᐅᖃᑦᑕᖅᓯᒪᑎᓪᓗᒋᑦ ᐃᓱᒫᓘᒋᔭᐅᖃᑦᑕᖅᑐᐃᑦ ᒪᓕᑦᑐᒋᑦ ᐅᕝᕙᓗ ᐋᓐᓂᐊᕕᑎᒍᑦ ᐃᖅᑲᓇᐃᔭᖅᑎᓄᑦ 

ᐃᓛᒃ, ᑕᐃᒃᑯᐊ ᓄᓇᓖᑦ ᑎᓴᒪᑦ ᒪᓐᓇ ᓇᓗᓇᐃᖅᑕᐅᓯᒪᔪᑦ ᑕᐃᒪᐃᑦᑐᓄᑦ ᐸᕐᓈᕆᔭᐅᕙᓪᓕᐊᓪᓗᑎᑦ 

ᓴᓇᕕᐅᒍᒪᓯᒪᔪᐃᑦ ᓯᕗᓪᓕᖅᐹᒥᒃ.  

 

ᑕᐃᒃᑯᐊ ᐊᑐᐊᖃᓲᑎᔪᑦ ᕿᒫᔪᖃᕆᐊᖃᕐᓂᖅᑲᑦ ᓇᔪᑲᐃᓐᓇᕈᓐᓇᖅᑕᖓᓂᒃ. ᐅᕝᕙᓗ ᐃᓄᓕᕆᕖᓪᓘᓐᓃᑦ 

ᐊᑐᖅᑕᐅᔪᓐᓇᕐᓗᑎᒃ. ᐊᒻᒪᓗ ᐃᓐᓇᖃᕐᓗᑎᒃ ᐃᓛᒃ, ᐃᓐᓇᕐᓂᒃ ᐅᐸᑦᑕᐅᔪᓐᓇᕐᓗᑎᒃ. ᐃᓅᓱᑦᑐᓄᓪᓗ ᐃᒫᒃ 

ᓄᓇᓕᐅᑉ ᐃᓗᐊᓂ ᐊᑦᑐᐊᔪᓂᒃ ᐃᓛᒃ, ᖃᓄᐃᓕᐅᕐᕕᐅᖃᑦᑕᕈᓐᓇᖅᑐᒥᒃ. ᑕᕝᕙ ᑖᒃᑯᐊ ᐸᕐᓇᐅᑕᐅᓂᖏᖕᓂᑦ 

ᑕᕝᕙ ᓇᓗᓇᐃᖅᓯᒪᖃᓯᐅᑎᔪᖅ ᑕᐃᒪᐃᑦᑐᓂᒃ ᐸᕐᓈᕆᔭᖃᖅᓯᓐᓈᖅᑐᖅ ᐃᓄᓕᕆᔨᒃᑯᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ. ᑖᓐᓇ ᐊᐱᖅᑯᑎᔅᓴᖃᕈᓐᓂᖅᑐᖓ. ᓂᓪᓕᕈᒪᑐᐃᓐᓇᖅᑐᖓ ᑕᐃᒪᓐᓇ 

ᐊᐱᕆᔭᐅᓇᖃᑦᑕᙳᓱᒻᒪᑦ, ᐊᐱᕆᔭᐅᓇᖃᑦᑕᐸᓪᓕᐊᖏᓐᓇᖅᑐᓂᓗ ᐃᓂᒋᓕᖅᑕᑎᓐᓂ ᑕᕝᕙᓂ ᑕᒪᒃᑯᓂᖓ 

ᑐᑭᓯᑎᑦᑎᐊᒃᑲᓐᓂᕐᒥᒐᑦᑎᒍᑦ. ᑖᓐᓇ ᐊᑦᑐᐊᖃᓯᐅᑎᓛᓪᓚᕆᐅᒻᒪᑦ ᐊᑲᙱᓕᐅᕈᑎᐅᖃᑕᐅᑎᓂᖅᐹᖑᖃᑕᐅᒍᓪᓗᓂ 

ᓄᓇᓕᓕᒫᑦᑎᐊᓂᒃ. 

 

ᑖᓐᓇ ᑭᐅᔾᔪᑎᒋᕋᑖᖅᑕᑎᑦ ᑐᑭᓯᓯᒪᒃᑲᓐᓂᕐᓗᑕ ᑭᐅᑦᑎᐊᕈᓐᓇᖃᑦᑕᒃᑲᓐᓂᕈᑎᒋᓂᐊᖅᑕᑎᓐᓂᒃ 

ᑐᑭᓯᑎᑦᑎᐊᒃᑲᓐᓂᕋᑦᑎᒍᑦ. ᖁᔭᓐᓇᒦᑐᐃᓐᓇᖅᐳᖓ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᑖᓐᓇ ᐅᖃᐅᓯᒃᓴᑐᐃᓐᓇᖅ. ᐊᑎᖁᑎᒃᑲ, ᑭᐅᓪᓕᖅᐹᖑᓕᖅᖢᓂ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᒥᓂᔅᑕ ᐊᒻᒪ ᐱᓕᕆᔨᑎᑦ. ᐆᒥᖓ ᐊᐱᖅᑯᑎᖃᕈᒪᑐᐃᓐᓇᖅᑐᖓ 

ᐊᑕᐅᓯᐅᓈᕐᓗᒍ, ᑖᓐᓇ ᑮᓇᐅᔭᖅ ᑐᒃᓯᕋᖅᓯᐅᒃ ᐅᖓᑕᐅᖅᑯᑦᑎᔮᕐᒪᑕ (ᑐᓵᔨᑎᒎᓕᖅᑐᖅ) ᓂᕆᐅᒋᔭᐅᙱᑦᑐᑦ 

ᐱᓕᕆᐊᖅ- (ᑐᓵᔨᑎᒎᕈᓐᓃᖅᑐᖅ) -ᑕᖃᕆᐊᖃᖅᐸ ᖄᒃᑲᓐᓂᐊᒍᑦ ᑐᒃᓯᕋᕆᐊᖃᕋᔭᕐᒪᑦ. ᐃᓛᒃ, 

ᐱᒃᑲᓐᓂᕆᐊᖃᕋᔭᕐᒪᖔᖅ ᖃᐅᔨᕙᒌᕈᒪᔪᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒻᒪᑦ. ᑕᐃᒪ ᑖᒃᑯᐊᓪᓕ 

ᓄᓇᓯᐅᑎᓄᑦ ᑭᖑᕝᕕᒃ ᐃᓛᒃ, ᓄᓇᓕᓐᓂ ᓄᓇᓯᐅᑎᑖᕆᐊᓖᑦ ᑕᐃᒃᑯᐊ ᑮᓇᐅᔭᖏᑦ ᐋᖅᑭᕙᒌᖅᓯᒪᔫᒐᓗᐊᑦ 

ᐊᒻᒪᓗ ᓴᓇᒋᐊᕈᑎᔅᓴᖏᓐᓄᑦ ᐊᓪᓚᕝᕕᐅᔪᐃᑦ. ᑕᐃᒪ ᑭᓯᐊᓂ ᐅᓇ ᐃᓱᒫᓘᑎᒋᓗᐊᖅᑐᖅ ᐃᒐᓛᔅᓴᐃᑦ ᑕᐃᒃᑯᐊ 

ᐅᒥᐊᕐᔪᐊᒃᑯᑦ ᑎᑭᒍᓐᓇᓐᓂᙱᑉᐸᑕ ᖃᖓᑕᓲᒃᑯᑦ ᑭᓯᐊᓂᐅᓐᓂᖅᑲᑦ (ᑐᓵᔨᑎᒎᓕᖅᑐᖅ) ᓂᕆᐅᒋᔭᐅᙱᑦᑐᖅ 

ᐊᑭᖓ (ᑐᓵᔨᑎᒎᕈᓐᓂᖅᑐᖅ ᐃᓱᒪᒋᔭᐅᓯᒪᔪᖅ. ᖄᒃᑲᓐᓂᐊᒍᑦ ᐊᑭᑦᑐᕆᐊᕋᔭᖅᑐᖅ ᓇᓗᓇᙱᑦᑐᖅ. ᐊᓯᐊᒍᑦ 

ᑖᒃᑯᐊ ᐊᕐᕌᒍᑕᒫᑦ ᐊᐅᓚᓂᐅᖃᑦᑕᖅᑐᓄᑦ ᐋᖅᑭᔅᓯᒪᖃᑦᑕᕐᖓᑕ. ᑕᕝᕙ ᑖᓐᓇ ᐃᓱᒫᓗᓇᖅᑐᑑᓗᐊᖅᑐᖅ ᒫᓐᓇ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ ᒥᓂᔅᑕ. ᐊᐱᖅᑯᑎᒃᓴᒥᒃ ᐃᖅᑲᐃᑲᓐᓂᑳᓪᓚᒃᑲᒪ. ᑕᐃᒃᑯᐊ 

ᓄᓇᓖᑦ ᕿᒫᕝᕕᖃᙱᑦᑐᐃᑦ ᐅᒃᑯᐃᖅᓯᔪᒪᓕᖅᐸᑕ ᑖᒃᑯᐊ ᐸᕐᓇᐅᑎᓃᖃᑕᐅᕚᑦ? ᐅᒃᑯᐃᖅᓯᔪᒪᔪᖃᓕᕐᓂᖅᐸᑦ 

ᕿᒫᕝᕕᒃᓴᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᖑᓪᓕᖅᐹᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒻᒪᑦ. ᑕᐃᒪ ᑕᐃᒃᑯᐊ 

(ᑐᓵᔨᑎᒎᓕᖅᑐᖅ) ᓄᓇᓕᓐᓂ ᑐᑦᑕᕐᕕᐅᔪᐃᑦ (ᑐᓵᔨᑎᒎᕈᓐᓃᖅᑐᖅ) ᐃᓱᒪᒋᓯᒪᔭᕗᑦ ᐸᕐᓈᕆᔭᐅᕙᓪᓕᐊᓂᕐᒧᓪᓗ 



ᐅᓪᓗᑐᐃᓐᓇᖅ, ᒫᑦᓯ 18, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒃᑯᐊ ᓱᓕ ᐱᑐᐃᓐᓇᕐᖓᑕ. ᑎᓴᒪᑦ ᑕᐃᒃᑯᐊ ᓄᓇᓕᓐᓂ ᓇᓗᓇᐃᖅᑕᐅᓯᒪᔪᖅ: ᐃᒃᐱᐊᕐᔪᒃ, ᖃᒪᓂ’ᑐᐊᖅ. 

ᑕᑯᓂᐊᑦᑎᐊᑲᐃᓐᓇᓚᒃᑲᐃ. ᑭᓯᐊᓂ ᑕᐃᒃᑯᐊ ᕿᒫᕕᒧᑦ ᖃᓄᖅᑑᕆᐊᒃᑲᓐᓂᕈᒪᓂᐊᖅᑲᑕ ᑖᓐᓇ 

ᐅᑎᕐᕕᒋᓂᐊᕋᓗᐊᕐᓗᒍ ᕿᒫᕕᐅᔪᓂᑦ ᐊᑐᐃᓐᓇᐅᒪᖃᕋᓱᐊᕐᓂᕐᒥᒃ ᓄᓇᓕᐅᑉ ᐃᓗᐊᓂ ᑭᙴᒪᑦᑎᓇᖅᑐᐊᓘᒻᒪᑦ. 

ᑕᐃᒫᒃ ᐅᖃᖅᓯᒪᕗᒍᑦ ᓄᓇᓕᐅᑉ ᐃᓗᐊᓂ ᐃᓪᓗᒥᓪᓘᓐᓃᑦ ᐊᑐᖅᑕᐅᙱᑦᑐᒥᒃ ᕼᐊᒻᓚᒃᑯᑦ ᐸᕐᓇᒍᒪᓐᓂᖅᑲᑕ, 

ᐅᕝᕙᓗ ᑮᓇᐅᔭᓕᐅᖅᑎᐅᙱᑦᑐᐃᑦ, ᑐᔅᓯᕋᐅᑎᓂᑦ ᐅᖃᖃᑎᖃᕐᓗᑎᓪᓘᓐᓃᑦ ᐃᖅᑲᓇᐃᔭᖅᑎᑦᑎᓐᓂᑦ 

ᐸᕐᓈᕆᔭᖃᖅᐸᓪᓕᐊᒍᓐᓇᖅᑐᐃᑦ ᕿᒫᕕᒻᒥ ᓄᓇᓕᐅᑉ ᐃᓗᐊᓂ ᐸᕐᓈᕆᔭᖃᖅᐸᓪᓕᐊᓗᑎᒃ. ᑕᐃᒃᑯᐊᓗ ᑮᓇᐅᔭᐃᑦ 

ᓄᓇᕗᑦ ᑐᙵᕕᒃᑯᓐᓂᒃ ᑐᓂᔭᐅᓯᒪᔪᑦ ᑕᐃᒪ ᐸᕐᓈᕆᔭᐅᖃᓯᐅᔾᔭᐅᒥᒻᒪᑕ ᓄᓇᓖᑦ ᕿᒫᕕᒻᒥ ᓴᓇᓛᕐᓂᐊᕐᓗᑎᒃ. 

ᑭᓯᐊᓂ, ᑖᒃᑯᐊ ᐸᕐᓇᓂᒻᒦᑦᑐᐃᑦ ᓱᓕ ᐃᓚᖏᑦ ᓄᓇᓖᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᓪᓗᒋᑦ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᕙᓕᑭᐊᖑᖅᑰᕋᓗᐊᖅᖢᓂ ᐃᓛᒃ ᒥᑦᑎᒪᑕᓕᖕᒥ ᐊᕐᕌᓂ ᐃᓛᒃ 2021-2022 

ᑮᓇᐅᔭᖅᑑᑎᖏᓐᓂᒃ ᒪᕐᕉᖕᓂᒃ ᓄᓇᒃᑰᕈᑎᑖᕐᓂᕐᒪᑕ. ᓱᓕ ᑕᐃᒪ ᒪᕐᕉᕙᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᑯᓂᐊᑦᑎᐊᑲᐃᓐᓇᕐᓚᒍᐊᐃ. 

ᓇᓗᓇᐃᔭᑦᑎᐊᖅᓯᒪᔪᓄᑯᐊ. ᐄ ᒪᕐᕉᔫᒃ ᓄᓇᓯᐅᑎᖏᑦ ᒥᑦᑎᒪᓕᒻᒥ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐃᑉᐸᖓᑦ ᓱᕋᒃᓯᒪᓇᓱᒋᑐᐃᓐᓇᕋᑖᕋᒃᑯ. ᓱᖁᑕᐅᙱᑦᑐᖃᐃ. ᐅᑯᐊ 

(ᑐᓵᔨᑎᒎᓕᖅᑐᖅ) ᐊᓪᓚᕕᒻᒥᐅᑕᐃᑦ (ᑐᓵᑎᒎᕈᓐᓂᖅᑐᖅ) ᑖᒃᑯᐊ (ᑐᓵᔨᑎᒎᓕᖅᑐᖅ) ᐊᓪᓚᕕᒻᒥᐅᑕᐃᑦ 

(ᑐᓵᑎᒎᕈᓐᓂᖅᑐᖅ) ᐅᕝᕙᓘᓐᓃᑦ ᕿᒫᕕᖃᐅᖅᑐᓄᑦ ᕿᒫᕕᒃᑖᕐᓂᐊᕋᑦᑕ ᒥᑦᑎᒪᑕᓕᖕᒥ, ᑖᓐᓇ ᑕᐃᑯᙵᐅᕙᑦ 

ᐅᕝᕙᓘᓐᓃᑦ ᐃᓄᓕᕆᔨᒃᑯᑦ ᑎᑎᕋᕐᕕᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒻᒪᒍ. ᑕᐃᒃᑯᐊ 

ᐃᓪᓗᒦᖅᑐᖅᓯᐅᑎᕈᔪᐃᑦ ᑐᕌᖓᓗᐊᖃᑦᑕᖅᑐᑦ ᐃᑲᔫᓯᐊᖃᑦᑕᖅᑐᓄᑦ ᐊᓪᓚᕝᕖᑦ ᐅᕝᕙᓘᓐᓃᑦ ᐃᓄᓕᕆᔨᒃᑯᑦ 

ᐊᓪᓚᕝᕕᖏᓐᓄᑦ. ᑕᐃᒃᑯᐊ ᑮᓇᐅᔭᖅᑐᕈᑎᖏᓐᓄᑦ ᐃᓚᓕᐅᔾᔭᐅᓯᒪᒐᙳᐊᖅᑐᐃᑦ ᑕᐃᒃᑯᐊ ᕿᒫᕕᔅᓴᒧᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑭᖑᓪᓕᐅᓕᕐᒥᔪᖅ ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᔅᓯᕙᐅᑖᖅ. ᒪᒥᐊᓇᖅ. ᒪᑐᐃᖅᓯᒍᑎᓂᒃ ᑕᕝᕙᓂ ᐅᖃᖅᑲᐅᒐᕕᑦ 

ᐊᓪᓚᕝᕕᔅᓴᖅᑕᖃᓛᕐᖓᑕᒎᖅ, ᐊᓪᓚᕝᕕᔅᓴᖏᑦ ᐋᖅᑭᒋᐊᖅᑕᐅᓛᕐᖓᑕᒎᖅ. ᓇᓗᓇᐃᕆᐊᒃᑲᓐᓂᕈᓐᓇᖅᑭᐅᒃ ᑖᓐᓇ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᑯᐊ ᐊᓪᓚᕝᕕᕈᔪᐃᑦ ᓴᓇᔭᐅᒋᐊᕆᐊᓖᑦ, 

ᐊᔾᔨᒌᙱᑦᑑᑕᐅᖃᑦᑕᕐᖓᑕ ᐃᓄᓕᕆᔨᒃᑯᓪᓗ ᐊᒻᒪ ᐃᑲᔫᓯᐊᖅᐸᑦᑐᐃᑦ ᐊᓪᓚᕝᕕᖏᑦ ᓴᓇᔭᐅᒋᐊᕆᐊᓖᑦ 

ᓇᓗᓇᐃᔭᖅᓯᒪᑦᑎᐊᖅᑑᒐᓗᐊᑦ ᓄᓇᕘᓕᒫᕐᒥ ᐊᔾᔨᒌᙱᑦᑑᑕᐅᒻᒪᑕ ᓄᓇᓖᑦ ᓄᓇᕘᓕᒫᒨᖓᔫᒐᓗᐊᑦ ᑕᐃᒃᑯᐊ 

ᓴᓇᔭᐅᒋᐊᖃᓗᐊᙳᐊᖅᑐᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐊᓇᕕᓗᒃ. (ᑐᓵᔨᑎᒎᓕᖅᑐᖅ) ᒫᓐᓇ ᐊᑎᖁᑎᖃᕈᓐᓂᕋᒪ. ᐄ, ᐃᓵᔅᓯᒪᔪᖃᕈᓐᓃᕐᖓᑦ. 

ᐊᖏᖅᑭᓰ ᐊᖏᖅᑭᓯᐅᒃ $1,100,000 ᐃᓄᓕᕆᔨᒃᑯᓐᓄᑦ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᖏᖅᑭᓰ ᐱᔭᕇᕋᑦᑎᒍᑦ ᕿᒥᕐᕈᓂᕗᑦ ᐃᓄᓕᕆᔨᒃᑯᓐᓂᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᕈᒪᕙᕋ ᒥᓂᔅᑕ ᐱᓕᕆᔨᖏᓪᓗ. ᒫᓐᓇ ᓇᐃᑦᑐᑯᓗᒻᒥᒃ 

ᒪᑐᓯᒍᑎᖃᕈᕕᑦ ᐱᐅᔪᖅ. ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒃᑲ ᑖᔅᓱᒥᖓ 

ᑲᔪᓯᑎᑦᑎᒍᓐᓇᕐᖓᑕ. ᑕᐃᒪ ᐸᕐᓈᕆᔭᐅᕙᓪᓕᐊᓂᐊᓕᕐᒥᒻᒪᑕ ᑖᒃᑯᐊ ᐊᖏᖅᑕᐅᔪᑦ. ᖁᕕᐊᑦᑐᒍᑦ ᖁᔭᓕᔪᒍᑦ 

ᐊᒻᒪᓗ ᐱᓗᐊᖅᑐᒥᒃ ᐃᓄᓕᕆᔨᒃᑯᓐᓂᑦ ᐃᖅᑲᓇᐃᔭᖅᑎᐅᖃᑦᑕᖅᑐᐃᑦ ᖁᔭᓐᓇᒦᖅᑕᕗᑦ ᐸᕐᓈᕆᔭᖃᖅᓯᒪᔪᐃᑦ 

ᑕᒪᒃᑯᓂᖓ ᑭᙴᒪᒋᔭᐅᓗᐊᙳᐊᖅᑐᓂᒃ ᐋᖅᑭᔅᓱᖃᑦᑕᕐᖓᑕ ᐋᖅᑭᒋᐊᕈᑎᔅᓴᓄᑦ ᑐᕌᖓᔪᓂᒃ. ᐃᖅᑲᓇᐃᔭᖅᑏᑦ 

ᐊᒥᓱᐊᓘᙱᑦᑑᒐᓗᐊᑦ ᑭᓯᐊᓂ ᐊᔅᓱᐊᓗᒃ ᐱᓕᕆᑦᑎᐊᖃᑦᑕᕐᖓᑕ ᐊᔅᓱᕈᑦᑎᐊᖅᑐᑎᒃ ᑕᒪᒃᑯᐊ ᓴᖅᑭᕈᓐᓇᖁᓪᓗᒋᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ, ᒥᓂᔅᑕ ᓇᑲᓱᒃ. (ᑐᓵᔨᑎᒎᓕᖅᑐᖅ) ᐃᖅᓱᖅᑏ, ᑖᒃᑯᐊ ᐅᖃᕆᐊᖅᑐᖅᒪᔪᐃᑦ ᐊᓂᑎᓚᐅᕐᒥᒃᑭᑦ. 

5 ᒥᓂᒻᒥᒃ ᑕᖃᐃᖅᓯᓚᐅᕐᓗᑕ ᐃᓕᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᓐᓅᕐᓂᐊᓕᕐᒥᔪᒍᑦ.  

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 18:25ᒥ ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 18:29ᒥ  

 

ᒪᓕᒐᒃᓴᖅ 02 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2022-2023 - 

ᐃᓕᖅᑯᓯᓕᕆᔨᒃᑯᑦ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒫᓐᓇ ᐱᒋᐊᕈᓐᓇᓯᒃᑲᓐᓂᕐᒥᔪᒍᑦ. ᒥᓂᔅᑕ ᖁᐊᓴ ᐊᐱᕆᒍᒪᔭᕋ 

ᐃᖅᑲᓇᐃᔭᖅᑎᖃᕐᒪᖔᖅ ᓴᓂᓕᕆᒍᒪᓂᐊᖅᑕᖏᓐᓂ ᐅᖃᕆᐊᖅᑐᕕᒻᒥ. 

 

ᐊᖓᔪᖅᑳᖅ ᔪᐊᓇ ᖁᐊᓴ (ᑐᓵᔨᑎᒍᑦ): ᐄ, ᐄᖑᔪᖓ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑳᑦ ᒥᓂᔅᑕ ᐱᓕᕆᔨᖏᑦ ᓴᓂᐊᓃᒍᓐᓇᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐊᖏᖅᑐᑦ. ᑎᑎᕋᖅᑕᐅᒍᓐᓇᓂᐊᕐᖓᑕ ᑭᒃᑯᒻᒪᖔᑎᒃ ᐃᖅᑲᓇᐃᔭᖅᑎᑎ ᓇᓗᓇᐃᓚᐅᕐᓗᒋᑦ 

ᒪᑐᐃᖅᓯᔾᔪᑎᓄᑦ ᐱᒋᐊᕈᓐᓇᓕᖅᑐᑎᑦ. 

 

ᐊᖓᔪᖅᑳᖅ ᔪᐊᓇ ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕆᓐᑎ ᐸᓐᔅ ᓴᐅᒥᓐᓂ ᒥᓂᔅᑕᐅᑉ ᑐᖏᓕᖓ 

ᑮᓇᐅᔭᓕᕆᔨᒃᑯᓐᓄᑦ ᐊᖏᔪᖅᑳᖑᓪᓗᓂ ᐊᒻᒪ ᑕᓕᖅᐱᓐᓂ ᐋᓚᓐ ᑯᓄᖅ ᐊᖏᔪᖅᑳᔪᑦ ᐊᑐᐊᒐᓕᕆᓂᕐᒧᑦ 

ᐸᕐᓇᓂᕐᒧᓪᓗ. 

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎᐅᖃᑎᒃᑲᓗ. ᖁᕕᐊᓱᑉᐳᖓ ᒫᓐᓇ ᐱᕕᖃᕋᒪ ᐅᓂᒃᑳᖃᕈᓐᓇᕐᓗᖓ 

ᐃᓕᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᓪᓗ 2022-2023 ᐊᑭᑐᔪᖅᑐᕈᔅᓴᖏᓐᓂᒃ. ᑖᓐᓇ ᐱᓕᕆᕕᒃ 

ᖃᐅᔨᒪᑦᑎᐊᕋᓱᓲᑦ ᓄᓇᕘᑦ ᒐᕙᒪᖓ ᐊᓯᐅᔾᔭᐃᖅᓯᒪᒐᓗᐊᕐᒪᖔ ᐱᕙᓪᓕᐊᑎᑦᑎᒐᓗᐊᕐᒪᖔᖅ 

ᓴᖅᑭᔮᕆᐊᖅᑎᑦᑎᒐᓗᐊᕐᒪᖔᕐᓗ ᓄᓇᕗᒻᒥᐅᑕᐃᑦ ᐃᓕᖅᑯᓯᖏᓐᓂᒃ ᐃᑦᑕᕐᓂᖁᑎᖏᓐᓂᒃ ᐅᖃᐅᓯᖏᓐᓄᓪᓗ 

ᓄᓇᕗᒻᒥᐅᓕᒫᑦᑎᐊᓄᑦ. 

ᐅᖃᖅᑏ, ᐊᑭᑐᔪᖅᑐᕈᔅᓴᐃᑦ ᒥᔅᓴᐅᓯᔭᐅᓯᒪᔪᐃᑦ ᐃᓕᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᓪᓗ ᐱᓕᕆᐊᖓᓄᑦ 2022-

2023 ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓄᑦ $700,000-ᖑᕗᖅ. ᑕᐃᒪᖓᓂᒃ ᑮᓇᐅᔭᓕᕆᔾᔪᑏᑦ ᐊᕐᕌᒍᒋᓚᐅᖅᓯᒪᔭᖓᓂ 

2015-2016, ᐊᕐᕌᒍᑕᒫᑦ ᑖᒃᑯᐊ ᐊᑭᑐᔪᖅᑐᕈᑎᔅᓴᖏᑦ $500,000-ᖑᓯᒪᕗᑦ. ᑐᕌᖓᔪᑦ ᐃᑦᑕᕐᓂᓴᖃᕐᕕᓐᓄᑦ 

ᐃᑲᔫᑎᔅᓴᐅᓪᓗᑎᒃ.  

 

2022-2023-ᒧᑦ ᐃᓕᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᓪᓗ ᑐᔅᓯᕋᖅᑐᑦ $200,000-ᓂᒃ ᐊᑐᔪᖅᑐᕈᑎᔅᓴᖏᓐᓂᒃ 

ᐃᓚᒋᐊᖅᑕᐅᖁᔨᓪᓗᑎᒃ ᑲᑎᓕᒫᕐᓗᒋᑦ ᐊᑭᑐᔪᖅᑐᕈᑎᔅᓴᓂᒃ ᑐᔅᓯᕋᓕᕐᓗᑎᒃ $700,00-ᓂᑦᒃ ᑐᕌᖓᔪᓂᒃ 

ᐃᑦᑕᕐᓂᓴᖃᕐᕕᓐᓄᑦ ᐃᑲᔫᑎᐅᒐᔭᖅᑐᓄᑦ. 

 

ᑖᒃᑯᑦ ᐃᑦᑕᕐᓂᓴᖃᕐᕕᓐᓄᑦ ᐃᑲᔫᑏᑦ ᑮᓇᐅᔭᖃᖅᑎᑦᑎᒍᓐᓇᖃᑦᑕᖅᑐᐃᑦ ᐃᑦᑕᕐᓂᓴᖃᕐᕕᐅᔪᓂᒃ ᐃᓪᓗᓂᒃ 

ᓄᓇᕗᒻᒥ. ᑮᓇᐅᔭᖃᖅᑎᑦᑎᓲᖑᔪᒍᑦ ᑮᓇᐅᔭᓕᐅᕋᓱᑦᑎᐅᖏᑦᑐᓄᑦ ᓄᓇᓕᓐᓂ ᑐᙵᕕᖃᖅᑐᓂᒃ ᑎᒥᐅᔪᓄᑦ 

ᐊᒻᒪᓗ ᕼᐋᒻᒪᓚᐅᔪᓄᑦ ᐱᕙᓪᓕᐊᑎᑕᐅᓂᖏᓐᓄᑦ ᐊᒻᒪᓗ ᐅᕝᕙᓘᓐᓃᑦ ᓴᓇᒋᐊᖅᑕᐅᓂᖏᓐᓄᑦ ᐃᑦᑕᕐᓂᓴᕐᕖᑦ 

ᐃᓪᓗᐃᑦ ᐅᕝᕙᓘᓐᓃᑦ ᑕᒪᑐᒧᖓ ᐊᑦᑐᐊᓂᖃᖅᑐᐃᑦ ᓇᑉᐸᖅᑕᐅᓯᒪᔪᐃᑦ ᑭᓱᑐᐃᓐᓇᐃᓪᓗ. 

 

ᐅᖃᖅᑏ, ᑎᒃᑯᐊᖅᓯᒍᒪᔪᖓ ᑖᓐᓇ, ᐃᓛᒃ, ᐅᖃᐅᓯᖃᕈᒪᔪᖓ ᐱᓕᕆᕕᖏᑦ ᐱᓕᕆᕕᕗᑦ ᐋᖅᑭᒋᐊᕆᓯᒪᒻᒪᑦ 

ᐃᑲᔫᑎᔅᓴᖏᓐᓂᑦ ᑐᓂᕐᕈᑎᔅᓴᖏᑕᓗ ᐊᑐᐊᒐᖏᓐᓂ 2021-ᖑᑎᓪᓗᒍ. ᐋᖅᑭᒋᐊᖅᑕᐅᓚᐅᖅᓯᒪᔪᑦ ᐃᓚᖓᑦ 

ᐊᕐᕌᒍᒧᑦ ᐊᑕᐅᓯᐅᓗᐊᖅᑐᒧᑦ ᑮᓇᐅᔭᖃᖅᑎᑦᑎᒍᓐᓇᕐᓗᑎᒃ ᐃᑦᑕᕐᓂᓴᖃᕐᕕᓐᓄᑦ. ᑕᐃᒫᒃ ᑕᕝᕙ 

ᖁᕝᕙᕆᐊᖅᑕᐅᑉᐸᑕ ᐃᑦᑕᕐᓂᓴᓕᕆᔨᒃᑯᑦ ᐃᑲᔪᖅᓲᑲᓐᓂᓂᖅᓴᐅᖃᑦᑕᕈᓐᓇᓂᐊᖅᑐᐃᑦ ᐃᑦᑕᕐᓂᓴᖃᕐᕕᖑᔪᓂᒃ 

ᐱᒋᐊᖅᑎᑕᐅᓯᒪᔪᓂᒃ ᓄᓇᕗᒻᒥ. 

 

ᐃᒃᓯᕙᐅᑖᖅ, ᖁᕕᐊᓱᓐᓂᐊᖅᑯᖓ ᖃᓄᑐᐃᓐᓇᖅ ᐊᐱᖅᑯᑎᔅᓴᖃᕈᔅᓯ ᑭᐅᒐᓱᒋᐊᔅᓴᖅ, ᑲᑎᒪᔨᕋᓛᑦ 

ᐊᐱᖅᑯᑎᔅᓴᖃᕐᓂᖅᑲ ᖃᓄᑐᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎᑐᐃᓐᓇᐃᑦ ᒪᑐᐃᖅᓯᒍᑎᔅᓴᖃᕆᕙᑦᑕᐅᖅ? ᑲᔪᓯᒋᐊᓕᕆᑦ ᒥᔅ 

ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. ᖁᕕᐊᓱᑉᐳᖓ ᐅᖃᐅᓯᖃᕈᓐᓇᕋᒪ 

ᒪᑐᐃᖅᓯᔾᔪᑎᐅᓂᐊᖅᑐᓂᒃ ᐱᔾᔪᑎᒋᓪᓗᒋᑦ ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᔨᖏᑦ 

ᐃᓱᒪᒃᓴᖅᓯᐅᕈᑎᖃᕐᓂᐊᖅᑎᓪᓗᒋᑦ 202-2023-ᒥ ᐊᑭᑐᔪᖅᑐᕈᑎᒃᓴᖏᓐᓂᒃ ᒥᒃᓴᐅᓯᖅᔭᐅᓯᒪᔪᓂᒃ 

ᐱᓕᕆᕝᕕᖓᓐᓄᑦ ᐃᓕᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᓪᓗ. 

 

ᒪᓕᒐᓕᐅᖅᑏᑦ ᑕᑯᖕᒪᑕ ᑖᔅᓱᒪ ᐱᓕᕆᕕᐅᔫᑉ ᑐᒃᓯᕌᖏᑦ ᐊᑭᑐᔪᖅᑐᕈᑎᒃᓴᑦ ᐊᑐᕈᒫᕐᓂᐊᖅᑐ 2022-2023 

ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂᑦ $700,000-ᖑᖕᒪᑕ. ᑐᕌᖓᔪᑦ ᑲᔪᓰᓐᓇᖅᑐᒧᑦ ᐊᑭᑐᔪᖅᑐᕈᑎᒃᓴᓄᑦ 

ᐊᖏᖃᑎᒌᒍᑎᑎᒍᑦ ᐃᑲᔪᖅᑎᒋᕙᒃᑕᖏᓐᓄᑦ ᓴᓇᒋᐊᖅᓯᔾᔪᑎᒃᓴᓄᑦ ᐃᑦᑕᕐᓂᓴᖃᕐᕕᖕᓂ ᓄᓇᕘᓕᒫᒥ. 

 

ᑖᓐᓇ ᐊᖏᓂᖅᓴᐅᖕᒪᑦ 40%-ᒥ 2021-2022-ᒥᑦ ᐊᑭᑐᔪᖅᑐᕈᑎᒋᓚᐅᖅᑕᖏᓐᓂᒃ.  

 

ᑖᓐᓇ ᐱᓕᕆᕝᕕᐅᔪᖅ ᐋᖅᑭᒋᐊᓚᐅᕐᒪᑦ ᑐᓂᕐᕈᑎᒃᓴᖏᓐᓄᑦ ᐊᖏᖃᑎᒌᒍᑎᑎᓪᓗ ᐃᑲᔫᑎᒃᓴᖏᓐᓄᓪᓗ 

ᐊᑐᐊᒐᓐᓂᑦ 2021-ᒥᕐ ᐊᕐᕌᒍᒧᑦ ᐊᑕᐅᓯᙱᑦᑐᒧᑦ ᑮᓇᐅᔭᖃᖅᑎᑦᑎᔪᓐᓇᖅᓯᓂᐊᕐᒪᑕ ᐊᑕᒎᑦ ᐃᑦᑕᕐᓂᓴᖃᕐᕕᖕᓄᑦ 

ᐃᑲᔫᑎᒃᓴᖏᑕ ᒪᓕᒋᐊᓕᖏᓐᓂᒃ. 

 

ᑖᔅᓱᒪ ᐱᓕᕆᕝᕕᐅᔫᑉ ᐊᑭᑐᔪᓄᑦ ᐊᖏᖃᑎᒌᒍᑎᑎᒍᑦ ᐃᑲᔫᒃᓴᖏᑦ ᑐᓂᐅᖅᑲᖅᑕᐅᓲᖕᒪᑕ ᓄᓇᓕᖕᓂ 

ᑮᓇᐅᔭᓕᐅᕋᓱᐊᖅᑎᐅᖏᑦᑐᓄᑦ ᑎᒥᐅᔪᓄᑦ ᐊᒻᒪᓗ ᕼᐋᒻᒪᓚᑦ ᑯᐊᐳᕇᓴᖏᓐᓂᒃ ᑐᕌᖓᓪᓗᑎᒃ 

ᐱᕙᓪᓕᐊᑎᑕᐅᓂᖏᓐᓄᑦ ᐅᕝᕙᓘᓐᓃᑦ ᓴᓇᒋᐊᖅᑕᐅᓂᖏᓐᓄᑦ ᐃᑦᑕᕐᓂᓴᕋᕐᕕᐅᔫᑉ ᐃᒡᓗᐃᑦ ᐊᒻᒪ ᑕᒪᑐᒧᖓ 

ᐊᑦᑐᐊᓂᖃᖅᑐᑦ ᓄᓇᒃᑯᑖᑦ. 

 

ᐅᖃᓕᒫᖅᖢᒋᑦ ᑎᑎᕋᖅᓯᒪᔪᑦ ᑐᓂᔭᐅᓯᒪᕗᑦ ᑲᑎᒪᔨᕋᓛᓄᑦ ᑲᑎᖦᖢᒋᑦ 29 ᓄᓇᓕᖕᓂ ᑎᒥᐅᔪᑦ 

ᑮᓇᐅᔭᖅᑖᖅᑎᑕᐅᓯᒪᖕᒪᑕ ᐊᖏᖃᑎᒌᒍᑎᑎᒍᑦ ᑕᐃᒪᙵᓂᑦ 2016-2017 ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂ.  



ᐅᓪᓗᑐᐃᓐᓇᖅ, ᒫᑦᓯ 18, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑏᑦ ᑕᑯᖕᒪᑕ ᑖᓐᓇ ᐋᖅᑭᒋᐊᖅᑕᐅᓯᒪᔪᖅ ᐊᑐᐊᒐᖅ ᐅᒍᒋᐊᖅᑕᐅᓯᒪᖕᒪᑦ ᑕᒪᒃᑯᐊ ᐊᖏᖅᑕᐅᔪᓐᓇᖅᑐᑦ 

ᐱᓕᕆᕝᕕᐅᔪᑦ ᐃᓚᓕᕐᒪᑕ. ᑭᓯᐊᓂᓕ ᐃᓱᖃᕋᑎᒃ ᑕᑯᔭᒐᖃᕐᕕᓐᓂᒃ ᑕᑯᒥᓇᖅᑐᓂᒃ ᓴᓇᕈᓘᔭᕐᕕᖕᓂᒃ ᐊᒻᒪᓗ 

ᑕᑯᕋᓐᓈᖅᑕᐅᕕᖕᓂᒃ ᒪᓕᒐᓕᐅᖅᑎ ᑲᔪᖏᖅᓴᐃᕗᑦ ᒥᓂᔅᑕᐅᔪᒥᒃ ᐱᒋᐊᖁᔭᐅᓪᓗᓂ ᓴᖅᑭᑦᑎᖃᑦᑕᕐᓂᕐᒥᑦ 

ᒪᓕᒐᓕᐅᕐᕕᖕᒧᑦ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐊᕐᕕᓂᕐᓂᒃ. ᓇᓗᓇᐃᖅᑐᐃᖅᓯᒪᔪᓂᒃ ᒐᕙᒪᒃᑯᑦ 

ᐱᓕᕆᓂᕆᔭᖏᓐᓂᒃ. 

 

ᑮᓇᐅᔭᐃᔭᕐᓂᕆᔭᖏᓐᓂᒃ ᐊᒻᒪᓗ ᐱᒋᐊᖅᑎᓯᒪᔭᖏᓐᓂᑦ ᐱᓪᓗᒋᑦ ᐃᑦᑕᕐᓂᓴᖃᕐᕕᐅᔪᓄᑦ ᐃᒡᓗᓄᑦ 

ᐊᖏᖃᑎᒌᒍᑎᑎᒍᑦ ᐃᑲᔫᑎᓕᕆᓂᖏᑦ. ᐅᓂᒃᑳᖃᖅᑐᖃᖃᑦᑕᖅᐸᑦ ᖃᓄᓪᓚᑦᑖᖅ ᐱᓕᕆᔾᔪᖃᕐᓂᖏᒻᒪᖔᑦ 

ᐃᑲᔪᕐᓂᖃᕋᔭᖅᑐᖅ ᒪᓕᒐᓕᐅᖅᑎᓂᒃ ᖃᐅᔨᓇᓱᐊᖅᑎᒋᑦ ᖃᓄᑎᒋ ᑖᓐᓇ ᐱᓕᕆᓂᐅᔪᖅ 

ᐊᑦᑐᐃᓐᓇᓂᖃᖃᑦᑕᕐᒪᖔᑦ. 

 

ᒥᓂᔅᑕ ᓴᖅᑭᔮᖅᑎᓪᓗᒍ ᑲᑎᒪᔨᕋᓛᑦ ᓵᖓᓂ ᒪᓕᒐᓕᐅᖅᑏᑦ ᐊᐃᖅᑯᑎᖃᓚᐅᕐᒪᑕ ᓇᓪᓕᐊᒃ ᑎᒥᐅᔪᑦ 

ᑮᓇᐅᔭᖅᔭᖅᑖᖃᑦᑕᖅᓯᒪᖕᒪᑕ ᖃᔅᓯᓂᒡᓗ. ᒪᓕᒐᓕᐅᖅᑏᑦ ᐊᐱᖅᑯᑎᖃᓚᐅᕐᒥᔪᑦ ᖃᓄᑎᒋ ᑖᓐᓇ ᐱᓕᕆᕝᕕᐅᔪᖅ 

ᐱᓕᕆᖃᑎᖃᖅᓯᒪᖕᒪᖔᑦ ᐃᓄᐃᑦ ᑎᒥᖁᑎᖏᓐᓂᒃ. 

 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ ᐅᖃᐅᓰᑦ ᐱᓪᓗᒋᑦ ᑐᒃᓯᕌᖑᔪᑦ 2022-2023 ᐊᑭᑐᔪᖅᑐᕈᑎᒃᓴᑦ 

ᒥᒃᓴᐅᓯᔭᐅᓯᒪᔪᑦ ᐱᓕᕆᕝᕕᖓᓐᓄᑦ ᐃᓕᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇ. ᑲᑎᒪᔨᑐᐃᓐᓇ ᐅᖃᐅᓯᔅᓴᖃᖅᐸ ᒪᑐᐃᕈᑎᐊᓄᑦ. ᐊᑎᖃᙱᒻᒪᑦ. ᒫᓐᓇ 

ᑐᕌᖓᓗᑎᑦ ᒪᒃᐱᒐᐃᑦ F-3 $700,000. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ $700,000?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ ᐱᐊᓂᒃᑲᑦᑎᒍ ᕿᒥᕐᕈᓂᑦᑎᓐᓂ ᐃᓕᖅᑯᓯᓕᕆᔨᒃᑯᓐᓄᑦ 

ᐃᑦᑕᕐᓂᓴᓕᕆᔨᒃᑯᓄᓪᓗ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ. ᖁᔭᓐᓇᒥᕈᒪᕙᒃᑲ ᒥᓂᔅᑕ ᐊᒻᒪᓗ ᐱᓕᕆᔨᖁᑎᖏᑦ ᐊᒻᒪᓗ ᓇᐃᑦᑐᓂᒃ 

ᒪᑐᓯᒍᑎᓂᒃ ᐅᖃᐅᓯᔅᓴᖃᕐᒪᖔᖅ.  

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑯᓂᐅᓂᖅᐹᑦᑎᐊᖅ ᐊᐱᖅᓱᖅᑕᐅᒐᒪ.  

 

>>ᐃᓪᓚᖅᑐᑦ 

 

ᖁᔭᒋᑦᑎᐊᖅᐸᔅᓯ ᖁᔭᓐᓇᒦᖅᐳᒍᑦ ᐱᓗᐊᖅᑐᒥᒃ ᐅᑯᐊ ᑕᕝᕙᓃᖃᑎᒋᔮᒃᑲᒃ ᖁᔭᓕᖃᑎᒋᕚᒃᑲ ᐊᒻᒪ 

ᐃᓕᖅᑯᓯᓕᕆᔨᒃᑯᓐᓂ ᐱᓕᕆᔨᐅᖃᑦᑕᖅᑐᑦ ᐊᑕᖏᖅᖢᒋᑦ ᐊᒃᓱᕈᖅᖢᑎᒃᑕᐅᖅ ᐃᓅᖃᑎᒥᖕᓄᑦ ᐱᔭᒃᓴᖏᓐᓂᒃ 

ᐱᔪᒪᑎᓪᓗᒋᑦ ᑐᒃᓯᕋᖅᓯᒪᑎᓪᓗᒋᑦ ᐃᑲᔪᖅᑐᐃᖃᑦᑕᕐᒥᖕᒪᑕ ᖁᔭᓐᓇᒦᑦᑎᐊᖅᐸᔅᓯ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ: ᒪ’ᓈᖅᐸᕋ. ᐃᖅᓱᖅᑏ, (ᑐᓵᔨᑎᒍᑦ) ᐊᓂᑎᓚᐅᕐᒥᒃᑭ ᐱᓕᕆᔨᖁᑎᖏᑦ ᐊᐱᖅᓱᖅᑕᐅᕕᖕᒥᒃ. 5 

ᒥᓂᔅᓯᒥᒃ ᓄᖅᑲᖓᑲᐃᓐᓇᓚᐅᕐᓗᑕ ᒪᓕᒐᓕᐅᕐᕕᐅᑉ ᑎᑎᕋᕐᕕᐊᓅᕐᓂᐊᕆᕗᒍᑦ ᐱᓕᕆᕕᖓᓄᑦ.  



ᐅᓪᓗᑐᐃᓐᓇᖅ, ᒫᑦᓯ 18, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 18:41ᒥ ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 18:43ᒥ 

 

ᒪᓕᒐᒃᓴᖅ 02 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2022-2023 - ᒪᓕᒐᓕᐅᕐᕕᒃ 

- ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓐᓄᓴᒃᑯᑦ ᑐᙵᓱᖁᕙᒃᑲ ᑲᑎᒪᔩᑦ ᐅᑎᕈᓐᓇᕋᔅᓯ ᑲᑎᒪᑐᐃᓐᓇᓂᑦᑎᓐᓄᑦ. 

ᐅᖃᖅᑎᑦᑎᔩ, ᒥᔅᑕ ᐋᖁᐊᖅ, ᐱᓕᕆᔨᖁᑎᖃᖅᑮᑦ ᑕᒫᓃᖃᑎᒋᔪᒪᔭᓐᓂ ᐊᐱᖅᓱᖅᑕᐅᕕᒻᒥ?  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇ. ᑲᑎᒪᔩᑦ ᐊᖏᖅᐹᑦ ᐅᖃᖅᑎ ᐃᑲᔪᖅᑎᖃᕐᓗᓂ ᐃᒃᓯᕚᕋᔭᖅᑐᖅ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᖅᑏ, ᑖᒃᑯᐊ ᑭᓇᒃᑰᒻᒪᖔᑕ ᐃᖅᑲᓇᐃᔭᖅᑎᒋᔭᑎᑦ ᓇᓗᓇᐃᖅᑳᓚᐅᕐᓗᒋᒃ 

ᐱᒋᐊᕈᓐᓇᓂᐊᖅᑐᑎᑦ ᒪᑐᐃᕈᑎᓐᓂᒃ ᐅᖃᐅᓯᔅᓴᓂᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓕᖅᐱᓐᓄᑦ ᔮᓐ ᑯᐊᒃ, ᑎᑎᕋᖅᑎ ᒪᓕᒐᓕᐅᕐᕕᒻᒥ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑉᐳᖓ ᑕᕝᕙᓃᒍᓐᓇᕋᒪ 2022-2023 ᑮᓇᐅᔭᖅᑑᑎᔅᓴᐃᑦ ᒪᓕᒐᓕᐅᖅᑎᒃᑯᑦ 

ᑎᑎᕋᕐᕕᐊᓂ. ᑖᒃᑯᐊ ᑮᓇᐅᔭᖅᑑᑎᔅᓴᐃᑦ $250,000 ᐊᖏᓪᓕᕚᓪᓕᖏᑦᑐᖅ ᐊᕐᕌᓂᒥ ᑮᓇᐅᔭᖅᑑᑕᐅᓚᐅᖅᑐᐃᑦ 

2021-2022 ᑮᓇᐅᔭᖅᑑᑎᖏᓐᓂᒃ.  

 

ᑖᒃᑯᐊ 2022-2023 ᑮᓇᐅᔭᖅᑑᑎᔅᓴᐃᑦ ᐊᑐᖅᑕᐅᓂᐊᖅᑐᑦ ᒥᑭᑦᑐᓄᑦ ᐊᑭᑐᔫᑎᓄᑦ ᐋᖅᑭᒋᐊᕈᑎᔅᓴᐃᑦ ᐊᒻᒪ 

ᑎᑎᕋᕐᕕᐅᑉ ᐃᓗᐊᓂ ᑎᑎᕋᕐᕕᖏᑦᑕ ᐱᖁᑎᖏᑦ ᑎᑎᕋᕐᕕᖓ ᒪᓕᒐᓕᐅᖅᑎᒃᑯᑦ ᐊᒻᒪᓗ ᑎᑎᕋᕐᕖᑦ ᑖᒃᑯᐊ 

ᑭᒡᒐᖅᑐᐃᔪᐃᑦ ᒪᓕᒐᓕᐅᖅᑎᑯᓐᓂ ᑎᒃᑯᐊᖅᑕᐅᓯᒪᔪᐃᑦ.  

 

ᑕᕝᕙ ᒪᑐᐃᕈᑎᒐ. ᖁᔭᓐᓇᒦᒃ. ᖁᔭᓐᓇᒦᒃ ᐃᑲᔪᖅᑐᐃᒐᑉᓯ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᒪ’ᓇ. ᑲᑎᒪᔩᑦ ᐅᖃᐅᓯᖃᖅᑐᖃᖅᐸᑦ ᑐᕌᖓᔪᐃᑦ ᒪᑐᐃᕈᑎᖓᓄᑦ? ᐱᑕᖃᙱᒻᒪᑦ. 

ᒪᒃᐱᖅᑐᒐᖅ ᑮᓇᐅᔭᖅᑑᑎᔅᓴᖏᑦ A-3, ᒪᒃᐱᖅᑐᒐᑐᐊᖅ, $250,000. ᑲᑎᒪᔩᑦ ᐊᖏᖅᐹᑦ $250,000?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ ᐱᔭᕇᕋᑦᑎᒍ ᕿᒥᕐᕈᓂᕗᑦ ᐊᓪᓚᕝᕕᖓᓂᒃ ᒪᓕᒐᓕᐅᕐᕕᒃᑯᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪ ᐃᖅᑲᓇᐃᔭᖅᑎᑎᑦ. ᒪᑐᓂᕐᒧᑦ ᓂᑉᓕᕈᒪᒍᕕᑦ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᖅᑯᑎᖃᐅᑦᑎᐊᕐᒥᒐᔅᓯ ᖁᔭᓐᓇᒦᒃ. ᑖᒃᑯᐊ 

ᑮᓇᐅᔭᑦ ᑎᑎᕋᖅᑎᓄᑦ ᐃᓕᑉᓯᓂᓪᓗ ᑎᑎᕋᕐᕕᔅᓯᓐᓄᑦ. ᑖᒃᑯᐊ ᐅᕙᒍᑦ ᐱᔨᑦᑎᕋᕐᓂᐊᕆᕗᒍᑦ ᑲᔪᓯᓂᐊᖅᐳᒍᑦ. 

ᖁᔭᓐᓇᒦᒃ. ᖁᔭᓐᓇᒦᕆᕙᕋ ᔮᓐ ᑯᐊᒃ ᓴᓂᓕᓐᓃᓵᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, ᑖᒃᑯᐊ ᐊᓐᓂᑎᔪᓐᓇᕈᖕᓂ ᐃᖅᑲᓇᐃᔭᖅᑎᖏᒃ.  

>>ᐃᓪᓚᖅᑐᑦ 

 

ᑲᑎᒪᔩᑦ ᒪᓕᒐᒃᓴᖅ 2-ᒧᐊᓚᐅᕐᒥᒋᔅᓯ ᐸᐃᑉᐹᖃᕐᕕᓯᓐᓂ. ᑲᔪᓯᔪᓐᓇᖅᓯᒐᑦᑕ ᐊᑐᓃᖅᑕᕐᓗᒋᑦ ᑎᑎᕋᖅᓯᒪᔪᑦ 

ᒪᓕᒐᒃᓴᑦ 2, ᐃᓚᒋᐊᕈᑎᐅᔪᑦ ᑮᓇᐅᔭᑦ ᐊᑭᑐᔫᑎᓄᑦ ᒪᓕᒐᖅ 2022-2023. ᑎᑎᕋᖅᓯᒪᓂᖓ 1. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 2. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 3. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᕝᕗᖓᕐᓗ ᒪᒃᐱᖅᑐᒐᖓᓄᑦ 2. ᓇᓗᓇᐃᖅᓯᒪᔪᖅ ᑮᓇᐅᔭᑦ ᐃᓚᒋᐊᕈᑎᐅᔪᖅ ᒫᑦᓯ 

31, 2023 ᐃᓱᓕᕝᕕᖃᖅᑐᖅ. ᑲᑎᑦᑐᒍ ᑮᓇᐅᔭᖅᑑᑎᔅᓴᖅ $204,047,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᓗᑕ ᒪᓕᒐᒃᓴᑦ 2. ᑎᑎᕋᖅᓯᒪᓂᖓ 4. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 5. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 6. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑳᑦ ᒪᓕᒐᒃᓴᖅ 2 ᐃᓗᐃᑦᑑᓪᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑳᑦ ᒪᓕᒐᒃᓴᖅ 2 ᑲᑎᒪᔾᔪᑎᔅᓴᓅᕈᓐᓇᓕᕐᖓᑦ ᐱᖓᔪᐊᓐᓂ 

ᐅᖃᓕᒫᖅᑕᐅᓂᖓᓄᑦ ᒪᓕᒐᒃᓴᓂᒃ.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓂᒃᑳᕐᓂᐊᓕᖅᐳᒍᑦ ᐱᕙᓪᓕᐊᓂᑦᑎᓐᓂ ᑲᑎᒪᑐᐃᓐᓇᓚᐅᖅᑎᓪᓗᑕ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᔅᓴᖅ 20. ᐅᓂᒃᑳᕐᓂᖅ ᑲᑎᒪᑐᐃᓐᓇᓚᐅᖅᑎᓪᓗᒋᑦ. ᒥᔅᑕ ᓴᕕᑲᑖᖅ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

ᓴᕕᑲᑖᖅ: ᒪ’ᓇ, ᐅᖃᖅᑏ. (ᑐᓵᔨᑎᒎᓕᖅᑐᖅ): ᐅᖃᖅᑎᑦᑎᔩ, ᑲᑎᒪᔨᖁᑎᑎ ᐃᓱᒪᔅᓴᓯᐅᕈᑎᖃᕋᑖᖅᑯᑦ ᒪᓕᒐᒃᓴᖅ 

2-ᒥ ᐊᒻᒪᓗ ᐅᓂᒃᑳᕈᒪᕗᑦ ᒪᓕᒐᒃᓴᖅ 2 ᐊᑐᐃᓐᓇᐅᓕᕐᖓᑦ ᐱᖓᔪᐊᓐᓂ ᐅᖃᓕᒫᖅᑕᐅᓂᕐᒧᑦ ᒪᓕᒐᒃᓴᓂᑦ ᐊᒻᒪᓗ 

ᐱᒋᐊᖅᑎᑦᑎᕗᖓ ᐅᓂᒃᑳᖏᑦ ᑲᑎᒪᑐᐃᓐᓇᕐᓂᐅᑉ ᐱᕙᓪᓕᐊᓂᖏᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎᑕᖃᕐᖓᑦ. ᐊᐃᑉᐱᖅᑕᐅᕚ? ᒥᔅ ᒍᕌᔅ. ᓅᑕᐅᔪᖅ ᓈᒻᒪᒻᒪᑦ. ᓅᑕᐅᔪᒧᑦ? 

ᓂᕈᐊᖅ. ᓈᒻᒪᓴᖅᑐᐃᑦ? ᐊᑭᕋᖅᑐᖅᑐᐃᑦ? ᓅᑕᐅᔪᖅ ᑲᔪᓯᕗᖅ.  

 

ᑲᑎᒪᔾᔪᑎᔅᓴᖅ 21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᒫᓐᓇ ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᔅᑕ 

ᓚᐃᑦᓯᑑᓐ.  

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 02 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2022-2023 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ ᑐᒡᓕᖅᑎᐅᓪᓗᖓ 

ᒪᓕᒐᓕᐅᖅᑎᐅᔪᒧᑦ ᐊᕐᕕᐊᑦ ᐅᐊᓐᓇᖓᓄᑦ ᑎᑭᕋᕐᔪᐊᒧᓪᓗ, ᒪᓕᒐᒃᓴᖅ 2, ᑮᓇᐅᔭᑦ ᐃᓚᒋᐊᕈᑎᑦ ᐊᑭᑐᔫᑎᓄᑦ 

ᒪᓕᒐᖅ 2022-2023 ᐱᖓᔪᐊᓐᓂᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓅᑕᐅᔪᖅ ᓈᒻᒪᒻᒪᑦ. ᓅᑕᐅᔪᒧᑦ? ᓂᕈᐊᖅ. ᓈᒻᒪᓴᖅᑐᐃᑦ? ᐊᑭᕋᖅᑐᖅᑐᐃᑦ? ᓅᑕᐅᔪᖅ 

ᑲᔪᓯᕗᖅ. ᒪᓕᒐᒃᓴᖅ 2 ᐅᖃᓕᒫᖅᑕᐅᔪᓐᓇᖅᓯᔪᖅ ᑲᒥᓯᓇᒧᑦ.  

 

ᑲᑎᒪᔾᔪᑎᔅᓴᖅ 22. ᑲᑎᒪᔾᔪᑎᔅᓴᐃᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔾᔪᑎᔅᓴᐃᑦ ᒫᑦᓯ 21-ᒧᑦ:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

 ᐱᒋᐊᖅᑎᑕᖅ 11 - 6(1) 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 1 

 ᒪᓕᒐᒃᓴᖅ 3 

 ᒪᓕᒐᒃᓴᖅ 4 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᐊᓂᙱᓐᓂᑦᑎᓐᓂ ᓂᑉᓕᕈᒪᒐᒪ.  

 

ᐅᖃᖅᑎᐅᑉ ᐅᖃᐅᓯᒃᓴᖓ 

 

ᒫᓐᓇ ᐅᐱᒋᔪᒪᓪᓗᒍ ᑖᓐᓇ ᐃᖅᓱᖅᑎᕗᑦ ᓵᓕ ᐊᐅᓚᕿᐊᖅ ᖃᐅᔨᒪᒐᔅᓯ ᑖᓐᓇ ᓵᓕ ᐊᖑᓇᓱᒃᑎ ᐊᑯᓂᓗᒃ 

ᐳᑭᖅᑕᓕᐅᓂᕐᒥᒃ ᐃᖅᑲᖅᑐᐃᔪᓕᕆᓂᕐᒥ ᑲᒪᒋᔭᖃᓚᐅᖅᑐᖅ. ᐃᓚᐅᖏᓐᓇᖅᖢᓂ ᓄᓇᒨᓐᖓᐅᔾᔨᖃᑦᑕᕐᓂᖅ 

ᖃᓄᖓᓴᕐᓂᒃᑯᑦ ᐊᓄᓪᓚᒃᓯᖅᑐᓂᒃ. ᖁᔭᓐᓇᒦᖅᐸᕗᑦ ᑖᓐᓇ ᖃᓄᐃᙱᓂᕐᒧᑦ ᐃᓄᖕᓄᑦ ᐱᓕᕆᐊᖃᖅᓯᒪᖕᒪᑦ.  

 

ᓵᓕᐅᑉ ᐱᒋᐊᕐᓂᕆᓚᐅᖅᓯᒪᔭᖓ ᐃᖅᓱᖅᑎᐅᓂᕐᒧᑦ ᒫᑦᓯ 6, 2018-ᖑᑎᓪᓗᒍ ᐱᒋᐊᓕᖅᑎᓪᓗᖏᑦ 

ᑕᓪᓕᒪᒋᔭᖓᓐᓂᒃ ᒪᓕᒐᓕᐅᖅᑏᑦ ᐊᒻᒪ ᑕᕝᕙᓂ ᐱᓕᕆᑦᑎᐊᖅᓯᒪᔪᖅ ᐅᐱᓐᓇᑦᑎᐊᖅᑐᓂᒃ. ᐅᑉᓗᒥ ᓵᓕᐅᑉ 

ᑭᖑᓪᓕᖅᐹᕆᖕᒪᒍ ᐃᖅᓱᒃᑎᐅᓪᓗᓂ ᐊᒥᓱᐃᑦ ᐊᕐᕌᒍᐃᑦ ᐊᓂᒍᖅᑎᓪᓗᒋᑦ ᑖᓐᓇ ᓄᖅᑲᕐᓂᐊᓕᖅᑐᖅ 

ᐃᓚᒥᓃᒃᑲᓐᓂᕈᒪᓪᓗᓂ. ᑕᒪᒃᑯᐊ ᑲᑎᒪᔩᑦ ᐅᐱᒋᖃᑎᒋᔪᒪᕙᔅᓯ ᓵᓕ ᐊᐅᓚᕿᐊᕐᒥᒃ ᐊᒻᒪ ᖃᓄᐃᙱᑦᑎᐊᖁᓪᓗᒍ 

ᑲᔪᓯᑎᓪᓗᒍ ᓯᕗᓂᑦᑎᓐᓄᑦ.  

 

>>ᐸᑦᑕᑐᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅᐳᓯ. (ᑐᓵᔨᑎᒎᕈᓐᓃᖅᑐᖅ) ᒪᓕᒐᐃᑦ ᑐᓂᔭᐅᔪᑦ ᐅᕙᓐᓄᑦ ᓅᑕᐅᔪᖅ 9-1(6) ᑖᓐᓇ 

ᐃᒡᓗ ᒪᑐᔪᖅ ᐅᑎᕐᓂᐊᖅᑐᑦ ᓴᓇᑦᑕᐃᓕᐅᕌᓂᑉᐸᑦ ᒫᑦᓯ 21, ᐅᑉᓛᒃᑯᑦ 10-ᒧᐊᖅᐸᑦ.  

 

ᐃᖅᓱᖅᑏ.  

 

>>ᓄᖅᑲᖅᑐᑦ 18:54



 

 

 


